
SAN MATEO 1:1

STIIDXA
JESUCRISTU NI

BICAA SAN
MATEU

Tu dé za Jesucristu
(Lc. 3.23-38)

1 Lu gui'chi ri zeeda ira
14 xfamilia Jesucristu, xiifii
David ni za de Abraham.

2 Abraham gupa Isaac,
ne Isaac gupa Jacob, ne
Jacob gupa Juda ne ca bi'chi".
3 Ne Juda ne Tamar gupa ca
Fares ne Zara, ne Fares gupa
Esrom, ne Esrom gupa Aram.
4 Ne de Aram ma zeeda
Aminadab, ne Aminadab
gupa Naason ne Naason gupa

Salmon. > Ne Salmén ne
Rahab gupa ca Booz, ne Booz

ne Rut gupa ca Obed, ne Obed
gupa Isai. 6 Ne de Isai ma
zeeda rey David, ne David
gupa Salomon, xiifii ni guca
xheela Urias.

7 Ne Salomén gupa
Roboam, ne Roboam gupa
Abias, ne Abias gupa Asa.
8 Ne de Asa ma zeeda Josafat,
ne Josafat gupa Joram, ne
Joram gupa Uzias. 9 Ne de
Uzias ma zeeda Jotam, ne
Jotam gupa Acaz, ne Acaz
gupa Ezequias. 10 Ne de
Ezequias ma zeeda Manasés,
ne Manasés gupa Amon, ne
Amon gupa Josias. 11 Ne de
Josias ma zeeda Jeconias ne
ca bi'chi’, ne bibani cabe ca
dxi yené ca bhinni Babilonia
laacabe xquidxi ca'.

12 Ne dxi ma nuu cabe
Babilonia la? gupa Jeconias

Salatiel, ne Salatiel gupa

Zorobabel. 13 Ne de Zorob-
abel ma zeeda Abiud, ne

Abiud gupa Eliaquim, ne
Eliaquim gupa Azor. 14 Ne
de Azor ma zeeda Sadoc, ne
Sadoc gupa Aquim, ne Aquim
gupa Eliud. 15 Ne de Eliud
ma zeeda Eleazar, ne Eleazar
gupa Matan, ne Matdn gupa
Jacob. 16 Ne de Jacob ma
zeedaJosé xheela Marianede
Maria gule Jesus ni rabi cabe
Cristu.

17 Rari ridu'ya nu modo za
Cristu de Abraham. Gupa
Abraham xiifii', de xiifii Abra-
ham la? gupa xiifii', de xiifii
xiifii be gupa xiifii ne zacd
zeeda ni. De dxi bibani Abra-
ham para dxi stirey Davidla?

ma bizaa catorce familia. Ne
dede dxi sti David para dxi

yené ca binni Babilonia ca
binni Juda xquidxi cala? nga
sti catorce familia. Ne dede
dxi que para dxi sti Cristu,
laca sti catorce.

Ra gule Jesucristu
(Lc. 2.1-7)

18 Sicari nga gule Jesu-
cristu: Ma chi iluxe enda
xheela sti José ne Maria peru
ca'ru idxifia be laa, bihuinni
ma naca xiifii Maria xiifii
Espiritu Santu. 9 Ne ora
gunna José ma naca Xiifii
be la? na nusaana laabe
naga'chi purti nachahui ne
qué nd ireeche ni guidxi.
20 Ngue cd ique José guni,
mala uni' né ti dngel sti Dios
laalu bacaanda’, na rabi laa:

—TJosé xiifii David, gucuaa
Maria xheela lu' ne ma cadi
ucaa ique lu usaana lu laabe,
purtixiifii Espiritu Santunaca

xiifii be. 21 Ne zapa be ti badu
huiini ne zabee ld lulaa Jesus,
purti zuld ca xpinni de ird ni
huacheeca'.

22Ne cayaca ni sicari ti iree
nimodouni'Dios deruaa dxa
profeta ni uni' chiqué:
23Laguuya ni chi gacari":
Tibinni dxaapa zaca xiifii
ne zapa ti badu huiini',

ne zabee 1a cabe laa
Emanuel.

Ni rini' Emanuel la? nuu né
Dios laanu.

24Ne ora bibani José bi'ni ni
gudxi angel que laa, ne biluxe
enda xheela que. 23 Peru qué

fluu be cue' Maria dede dxi
ma gule badu huiini que ne

ulee 14 be laa Jesus.

2

Ra beda yubi ca hombre
nuu xpiaani Jesus

1 Gule Jesus ndaani guidxi
Belén de Judea dxi zuba rey
Herodes. Ne ca dxi que

bedand4 caadxi hombre nuu
Xpiaani ne riene de luceru,

ndaani guidxi Jerusalén,

beeda ca de neza rindani
gubidxa. 2 Ne cananaba

diidxa ca paraa gule rey
sti ca judiu, purti na cabe
biiya cabe ra biree luceru
stibe neza rindani gubidxa
ne ngue runi zeda ganna
cabe laabe para usisaca cabe
laabe.

3Ne ora gunnarey Herodes
xXi zeeda cabe la? bidxibi,
laa ne ira ca binni Jerusalén.
4Para bisenda caa be cajudiy,
cani jma riene de ni cd lu
Xqui'chi Dios ne ca xaique
sti ca sacerdote, ne gunaba
diidxa be laaca paraa nexhe

gale ni rabi cabe Cristu.
5Para na ca rabi ca laabe:
—Ndaani guidxi Belén de
Judea, purti sicari bicaa ti
profeta sti Dios chiqué:
6 Lii Belén, neca jma nahui-
inilu lade ca guidxi de
Juda,
peru nabé risaca lu' purti de
lii zaree tobi ni guni
mandar
ne gapa ca xpinne ni za de
Israel.
Nga nga ni uni' profeta que.
7Oraque bisenda caa be ca
hombre ni riene de luceru
que naga'chi', ne gunaba di-
idxa be laaca padxi ti biiya
ca luceru que. 8 Ne gudxi be
laaca che ca Belén, ne raqué
inaba diidxa ca', ne ora ma
bidxela ca badu huiini que
la? gueda tidxi ca laabe, para
che be chi usisaca be laa.
9Ngue si gudxi rey que laa-
cabe, biree cabe ze cabe, ne
mala biiya cabe za niru dxa
luceru que lu cabe, luceru ni
bi'ya cabe neza rindani gu-
bidxa que. Para yenanda

cabe ni dede ra biaana dxi
ni ra nuu badu huiini que.

10 Nabé bieche cabe ora bi'ya
cabe luceru que. 11 Ne ora
biuu cabe ndaani yoo, bi-
iya cabe badu huiini que ne
Maria jfiaa. Para bizuxibi
cabe, bisisaca cabe laa ne
Oraque ulee cabe ird ni be-
dané cabe, bisiga'de cabe laa
oro, gu'xhu' ne nisa rinda'
naxhi. 12 Ne ora ma chi
ibigueta cabe xquidxi cabe,
uni' né Dios laacabe lu ba-
caanda ma cadiibigueta cabe
neza ra nuu Herodes. Para
bigueta cabe adxé neza.

Ra uyé José ne Maria
Egipto

13 Biree si ca hombre ni
riene de luceru que ze', uni'
né ti dngel sti Dios José lu ba-
caanda’, na rabilaabe:

—Biasa gucuaa badu hui-
ini ca ne jfiaa, laché Egipto
ne laguiaana raqué, ne naa
gabe laatu padxi ma zanda
iree tu de raqué, purti zuyubi
Herodes badu huiini ca para
guuti.

14 Huaxhinni queca biasa
José gucuaa badu huiini
que ne jfiaa ne ze ca Egipto.
15Biaana caberaqué dede dxi
guti Herodes ti iree ni modo
pe uni' Dios de ruaa dxa
profeta que ra na Dios: “De
ndaani guidxi Egipto bisenda
caa Xiifie'”

Ra bisenda guuti Herodes
caba'du’

16 Biiya si Herodes gudx-

ite ca hombre ni riene de
luceru que laala? gudd dilaa

ne bisenda guuti ird ba'du ni
chi usaa ru chupa iza, ird ni
nabeza ndaani guidxi Belén
ne idubi neza que, purti ulee
be cuenta mayaca izaa chupa
iza dede dxi bi'ya ca hombre
nuu xpiaani que luceru que.

17 Ne ra guti ird ca badu hui-

ini que la? biree ni modo

pe uni' Dios de ruaa profeta

Jeremias chiqué ra na:

18 Bina diaga cabe ucud ti
ridxi ndaani guidxi
Rama,

Cayuuna caadxi gunaa
de Judd4, cani za de
Raquel.

Bizulu biina ca dede uyuu
yuuba ladxidd' ca', ne

qué nacaiganicapurti
ma guti xiifii ca'.

19 Peru dxi ma guti rey
Herodesla? uni' né ti angel sti
Dios José lu bacaanda ndaani
guidxi Egipto, na rabi laabe:

20 —Bijasa gucuaa badu
huiini canejiiaanelaibigueta
xquidxi tu, purti ma guti cani
gucala'dxi fiuuti badu huiini
ca. 21 Para biasa be gucuaa
be badu huiini que ne jfiaa ne
bigueta cabe Israel, xquidxi
cabe. 22 Peru ora gunna be
ma Arquelao zuba jlugar
bixhoze ndaani guidxi Judea
la? bidxibi be fie be raqué,
ne laca uni' xcaanda be cadi
che be. Ngue runi biyubi be

Galilea. 23 Ne beda ndeza
be Nazaret ti iree ni modo
pe bizeete ca profeta que de

Jesus, na ca': “Zabi cabe laabe
binni Nazaret.”

3

Ra canayul' Juan Bautista
stiidxa Dios
(Mr. 1.1-8; Lc. 3.1-9, 15-17;

Jn. 1.19-28)

1 Ca dxi que beeda Juan
Bautista, canayui' stiidxa
Dios ndaani gui'xhi Judea.
2 Ne na rabi ca binni que:

—Lainaba perdén Dios,
purti ma zeda dxifia dxi guni
mandar.

3 Sicari nga uni' Dios de
ruaa profeta Isaias chiqué,
na:

Zuna diaga cabe cucaa tuuxa
ridxi ndaani gui'xhi
cayabi binni:

“Lausid neza tidi Sefior;

lauxhele ladxid¢' to casi fiaca
cuxhele tu ti neza para

laabe.”

4 Ne ir4 ni uni' profeta que
la? guca ni dxi beeda Juan
Bautista. Riaana be ndaani
gui'xhi’, ne de guicha ladi
camellu xhaba be, ne xi' ti
cintur6n de guidi ndaani be,
ne endaro stibe nga usud ne
dxifia yaga. 5 Ne idubi naca
guidxi Jerusalén uyé ra nuu
be, ne ira xixé binni de Judea
ne de ird ca guidxi ni dxaaga
guiigu Jordan. 6 Ne ulee ruaa

ca diidxa de ird ni huachee
ca', ne guluu nisa be laaca

ndaani guiigu Jordéan que.
7Peru ora bi'ya be cayeeda

stale_fariseu ne saduceu ra
nuu be para chu' nisa ca la?

na be rabi be laaca"

—Binni nexhend ca', ma
runebia'ya laatu, zeeda tu
ra nuaa purti zdcaxa tu tisi
chu' nisa tu, ma qué zusaba

nd Dios laatu. 8 Yanna lasa
jneza ti ihuinni ma unaba tu

perdon Dios de idubi ladxido'

to. 9 Ne cadi ma iree né tu na
tu:  “Xiifii Abraham laadu.”
Gabe ca'laatu, pa qué guni tu

jneza casi bi'ni be la? dede
lade guieri zanda indisa Dios
xiifii be. 10 Ti yaga ni qué rica
cuananaxhi Id, rugd cabe laa
ne ruzaaqui cabe laa. Zacaca
nga ma zeda dxifia dxi sti
ird cani qué runi jneza, laca
maca zila ca lu bele. 11 Naa
caguaa ni'sa laatu casi ti sefia
ma unaba tu perddn Dios,
peru nuu stobi ni gueeda ru’,
ne ngue jma risaca que naa.
Naa qué risaca dia' nin para
indade xquela guidi be fiee
be. Laabe zudii be Espiritu
Santu cani guni cre, ne zulaa
be cani qué runi cre lu bele.
127Zeda guni be casi runi tobi

niriguibi semid, zutopa be ca
semid para uchd be ndaani
sacu ne zundaa be ca guixi
que lu ti gui ni qué ziuu dxi
gyui'.

Ra uyuu nisa Jesus
(Mr. 1.9-11; Lc. 3.21-22)

13 Ca dxi que biree Jesus de
Galilea, beeda ra nuu Juanra
guiigu Jordén para cu' nisa
Juan laa. 14 Peru qué na ga
Juan cu' nisa laabe, sinuque
narabilaabe:

—Jma naquiifie cu' nisa lu
naa, yanna nou' cuaa ni'sa lii
la?

15Para rabi be laa:

—Zaa, peru bi'ni ni yanna,
purti jma naquiifie guni nu
ird ni gudixhe Dios gaca'.

Oraque ru gund Juan gu-
luu nisa laabe, 16 Ne casi
biluxe uyuu nisa be, biree
be de ndaani nisa que, ne
mala bixale ibd' ne biiya be
zeeda yete Espiritu Santu de
ibd', casi ti paloma, biaana
dxiluguid be. 17 Oraque ucud
ti ridxi de iba":

—Ndi nga Xiifie ni nadxiee
ne nirusieche naa.

4

Ucala'dxi binidxaba nus-
aba Jesus
(Mr. 1.12-13; Lc. 4.1-13)

1 Ne o6raque yené Espiritu
Santu laabe ndaani gui'xhi ti
gu'ya binidxaba pa zunibe ni
na.

2 Ne biaana be raqué
cuarenta dia sin fio be ne ma
candaana dxita be. 3 Oraque
beeda binidxaba ra nuu be,
na rabilaabe:

—Pa dxandi Xiifii Dios lii
la? gudxi ca guie ca gaca ca
pan.
4Para na be rabi be laa:

—Maca ca lu Xqui'chi Dios,
cadi pan si nga ibani né binni
sinuqueird ca diidxaniiree de
ruaa Dios.

5 Oraque yené binidxaba
que laabe ndaani guidxi
Jerusalén ni rabi cabe Guidxi
sti Dios, ne bidxiiba laabe
ique yu'du ro' ra jma nasoo
6ne na rabilaabe:

—Yanna, pa dxandi Xiifii
Dios lii lIa? uyuu bi de raci,
purti cd lu Xqui'chi Dios
zuseenda ca angel sti para cu'
nd xi'que lu ti cadi gacand lu
lu guie.

7Para rabi be laa:

—Peru laca ca lu Xqui'chi
Dios, cadi inaba cabe xiixa
Dios para quite si cabe laa.

8 Peru ucuaa ru binidxaba
que laabe, yené laabe lu ti

dani ni jma nasoo, ne bilui'
laabe ird xixé guidxi de idubi
naca guidxilayu para gu'ya
be pabid' sicaru cani. 9 Ne na
rabilaabe:

—Zudiee lii ird ni pa guzux-
ibi lu xafiee' usisaca lu naa.

100raque na be rabi be laa:

—Biree de ra nuaa binidx-
aba', purti cd lu Xqui'chi Dios,
Dios si nga naquiifie usisaca
cabe ne guni cabe ni na.

11 Oraque ru bixale binidx-
aba que de laabe, para beeda
caadxi angel bidii ni gudd be.

Ra bizulu xhiifia Jesus
(Mr. 1.14-15; Lc. 4.14-15)
12 Dxi gunna be ma

yeguyoo Juan Bautista la?
bigueta be neza Galilea,
13 peru qué fiaana be Nazaret

xquidxi be sinuque yendeza
be sti guidxila Capernaum ni

nuu urid ti nisa ro' 1a Galilea
lade ca layu sti Zabuldon ne

Neftali. 14 Ne ra yendeza be

ti guidxi de Galilea, guca ni

casi uni' Dios de ruaa profeta

Isaias chiqué, ra na:

15 Galilea nga xquidxi Zab-
uldn ne Neftali

ni nuu neza ze cabe nisadd’,

cherica guiigu Jordén,

xquidxi cani qué funibid' ga
Dios.

16 Bibani ca binni que ndaani
guelacahui,

peru yanna ma biiya ca ti bi-
aaniro'.

Chiqué uyuu ca lu nd enda
guti,

peru yanna ma biiya ca

ximodo zanda iree ca de
laani,

casi flaca para laaca ma bira
gueela

ne ma nuu biaani guidxilayu.

17 Yend4 si be guidxi que
la? bizula byui' né be binni
stiidxa Dios, rabi be laaca":
—Lainaba perddn Dios
purti ma zeda dxifia dxi guni
mandar.

Ra guridxi Jesus tapa hom-
brerie guuze'
(Mr. 1.16-20; Lc. 5.1-11)
18Ti dxi canazda be urid nisa
ro' que, biiya be chupa hom-
bre iropa bi'chi ca', cusaba
ca ti tarraya ro' ndaani nisa,
canaaze ca benda purti nga
xhiifia ca'. Tobi que la? 14 An-
drés, ne stobi que 1la? Simon

ni rabi cabe Pedru. 19 Para
rabi be laaca":

—Lata nanda naa ne laca
zune laatu guuze peru para

chi yubi tu binni guedané tu
ranuaa'. )
20 Ne oraqueca bisaana

ca tarraya stica zinanda ca

laabe.
21 Ra ze be que biiya be

xhupa hombre, ne laca iropa
bi'chi ca', Jacobo xiifii Zebe-
deu, ne Juan bi'chi. Nuu

né ca bixhoze ca ndaani ti
canud, cayuni chaahui ca ca

tarraya stica'. Para na Jesus

rabi laacabe:
—Latananda naa.
22 Ne oraqueca bisaana

cabe bixhoze cabe ne bisaana
cabe canud que, zinanda

cabe Jesus.

Ra bisiidi Jesus stale binni
(Lc. 6.17-19)

23 Uz4 Jesus ird guidxi sti
Galilea, bisiidi ndaani ca
yu'du sti ca judiu, ne byui' né
laacabe ximodo runi mandar
Dios ca xpinni. Ne ird ra uyé
bebisiandabeird enda huara
ne ird yuuba sti ca binni
que. 24 Ne zaqué bireeche
stildxa be de yendd ni ird
guidxi sti Siria, ne bedané ca
binni que ird binni lidxi ca
ni huard, cani napa yuuba/,
ne cani caguite binidxaba
ique, ne cani rudii ataque
laa, ne cani ma guti galaa.
Bisianda be de ird ca'. 25 Stale
binni uzd nanda laabe, césica
binni Galilea, zaqueca binni
de Decdpolis, ne de Jerusalén,
ne de Judea, ne de cherica
guiigu Jordén.

)
Ni bisiidi Jests lu dani
(Lc. 6.20-23)
1 Biiya si Jesus ma ri binni
laa, gudxi'balu tidanine guri

raqué. Oraque bidxifia ird

cani jma riuu nu laabe para

iziidi ca'. 2 Para bizulu be

bisiidi be laaca’, na be:

3 —Dichoso ni nanna gasti
nga laa nezalu Dios,

purti stica ird ni napa Dios
ladxina'.

4Dichoso ni nuu triste yanna,

purti zaguixhe dxi Dios ladx-
id¢' ca'.

5Dichoso ni nadg'

purti zudii Dios laaca guidxi-
lay.

6 Dichoso ni rinaba ladxidé'
guni ni na Dios,

ne qué ganda chu' dxi dede
qué guni ni,

purtizacané Dios laa guni ni,

ne zieche'. '
7Dichoso ni ria stobi,

purti laca zia Dios laa.

8 Dichoso ni naya ladxidé'

purti zuuya Dios.

9 Dichoso ni riguixhe dxi
enda ridinde,

purti runi xiifii Dios laa.

10 Dichoso ni riladxi binni
laa,

ti cayuni ni na Dios,

purti stiird ninapa Diosladxi

Al

na'.
11 Ne dichoso laatu ora rulaa
binni diidxa laatu,

ne riladxi ca laatu ne ribee
ca falsu luguid tu purti

Xpinne laatu.
12T.aguieche' neca cazaaca tu
ird nga,
purti nabé sicard ni chi gudii
Dios laatu ibd',

ne nanna ca tu zacaca_ bi'ni
cabe ca profeta sti Dios

chiqué.
Zidi ne biaani sti guidxi-
layu
(Mr. 9.50; Lc. 14.34-35)

13 Riuu zidi beela para cadi
guiu'dxu’, ne laatu zeda gaca
tu casi zidi, ne nuu tu ndaani
guidxilayu para cadi initila
pe ni. Peru pa nidi'di enda
naxi sti zidi que la? ma qué
niquiifie ni para gasti sinuque
para ixii ni layd ne fiutu fiee
cabe ni.

14 Ra wusihuinni tu enda
nacha'hui sti Dios lade binni
la? casi flaca cuzaani tu.
Laudii lugar ihuinni biaani

stitu casi rihuinni biaani
sti ti gu1dx1 zuba ique dani.

15 Purti qué rucaa gui cabe
ldmpara ne cu' cabe laa xa'na
dxumi, sinuque ruzuhuaa
cabe nilu ti mexa' para gudii

ni biaani ira bmm n1 nuu
ndaani yoo que. 6 Yanna

laatu, lagaca casi b1aan1 que
ti gu'yva binni pabid' jneza
runi tu ne usisaca ca Bixhoze
tuni nuu ibd'.

Ra bisiidi Jests xi na ley

17 Cadi zacaxa tu zeda
uchiaya ley ni bhidii Dios
Moisés, ne ni bicaa ca profeta
Iu Xqui'chi Dios, purti cadi
nga zeda gune' sinuque zeda
gune' cumplir ird xixé ni
bicaa cabe que. 18 Peru
gabe ca' laatu, laga nuu
ru ibd' ne guidxilayu, qué
ziaana nin tindaa lu ley sin
gaca cumplir, nin ti letra ne
nin ti puntu. 19 Nga runi
tutiica uchid neca ti guisi si
lu tobi de ca mandamientu
ne zacd gusiidi ni binni la?
huaxié' zasaca lade ca xpinni
Dios. Peru ni guni ird ni na
mandamientu, ne usiidi ni

binni la? laa huaxa zasaca
lade ca xpinni Dios. 20 Purti

gabe ca' laatu, pa qué guni tu

jneza jma que modo runi ca
maistru de ley ne ca fariseu
ni nuu yanna la? qué ziuu tu
lade ca xpinni Dios.

Enda ridxiichi
(Lc. 12.57-59)

21 Huayuna diaga tu xi
gudxi Dios ca hixhoze gola
tu chiqué, cadi guuti ca,
ne pa guuti ca ziaba na
ca'. 22 Peru naa rabe laatu,
tutiica gapané stobixianala?
laca ma bichee ne ziaba na'.
Ne tutiica gabi stobi binni
guidxa la? zusaba na justicia
sti yu'du laa. Ne tutiica gabi
stobi didxa guidxa la? cuyubi
che gabia.

23 Ne pa zeda saanu ti
ofrenda lu altar para Dios
ne guietenala'dxu bichee
neu tuuxa la? 24 bisaana
ga ofrenda stiu' raqué, uyé
biene né ni bichee neu que,
ne Oraque bigueta yetixhe
ofrenda stiu' lu altar.

_ 25Pa chiné tuuxa lii ra nuu
justicia la? biyubi gaca neu

laabe tobi si laga ze ru tu
neza, ti cadi uchifia be lii lu
juez, pacaa zutiidi juez lii lu
nd ca gendarme ne zaguu ca
lii lidxi guiiba'. 26 Gabe ca'lii,
qué zaree lu raqué dede qué
qui'xu ird ni nuzaabu'.

Enda riuu né ni cadi

xheela’' )
27Laatu nanna tu xi na ley:

“Iruti chu' né ni cadi xheela'.”
8 Peru naa rabe laatu, neca
chu'la'dxi si tuuxa ti gunaa ni
cadi xheela', ne icd ique chu'
né laabe la? ma bichee, neca
qué fiuu né pe laabe.
29 Pa nuu xiixa ruuya lu
ne ruquiinde ni lii gu'nu ni

cadi jneza la? hixele de
laani, purti jma huaxié' nana
zaca para lii ixele lu de laani
bia' nand zaca para lii pa
cheu' gabid, purti qué ziuu
dxi ireeu de raqué. 30 Ne
pa nuu xiixa ni racala'dxu
tidi lu nd Iu', ne pur laani

chi uchee lu la? bixele de
ra nuu ni, purti jma huaxié'

nand zaca para lii uniti lu ni,
que initilu 1u' pa cheu' gabia.
Nga runi pa nuu xiixa ni runi
pur gunu ni cadi jneza la?
bisaana ni nagueenda, pacaa
zuchee lu', ne ora ma bichee
lula? zusaba na Dios lii.

Endarilaa né xheela’
(Mt. 19.9; Mr. 10.11-12; Lc.
16.18)

31 Laatu huayuna diaga tu
na lu ley: “Tutiica gacala'dxi
gusaana xheela la? gaca di-
vorciar ne laabe.” 32 Peru
naa rabe', ni usaana xheela',
neca qué nuchee né xheela
laa la? cuchee, purti cayuni
pur gapa xheela jnadxii. Ne
zaqueca tutiica ichagand ti
gunaa ni ma bisaana xheela
la? cuchee, purti ma nuu né
xXheela binni.

Xinaca enda runi jurar

33 Laca huayuna diaga tu
xi gudxi Dios ca bixhoze gola
tu chiqué: “Tutiica guni jurar
chi guni xiixa para Dios la?
naquiifie guni cumplir ni ma
uni'.” 34 Peru naa rabe laatu,
cadi lica pe guni jurar tu, nin
pur iba', purti raca nga zuba
Dios, 35 nin pur guidxilayu
purti racd zuhuaa fiee be, ne
nin pur Jerusalén, purti nga
nga xquidxi Rey ni nandxd'

ne nga nga Dios. 36 Ne za-
queca cadi guni jurar tu pur
ique tu, purti qué zanda guni
tu pur indani guicha ique tu
adxé color, gaca ni naquichi
o nayaase'. 37 Ora rini' tu la?
laini' “ya” pa huandi zuni tu
ni, o pa qué zuni tu ni la?
laini' “co™, peru cadi usiguii
tu ne cadi cu' ru tu jma ju-
ramentu 1u ni, purti cadi de
Dios zeeda ird nga.

Enda ruquixe ni guni stobi

a
(Lc. 6.29-30)

38 Huayuna diagatuxicdlu
ley: “Pa gaxha cabe ti chu la
lu la? guxha ti chu la cabe.
Nepagaxhacabetilayalula?
guxha ti laya cabe.” 39 Peru
naa cayabe laatu, pa ucaa la

cabe laatu la? cadiucaalu tu
laacabe. Ne pa chu' tu capa

ti ladu xhaga tu la? laudii ca
né stiladu. 40 Ne tu gacala'dxi
tinde né laatu para gaxha
xcamixa tu la? lausaana né
ca laa xhamarra tu. 41 Ne pa
chu' tobi de cani runi man-
dar ugud' laatu bultu sti' ti
kilémetru la? lagud' ni chupa
kilémetru. 42 Ni inaba xi-
ixa laatu, laudii ni laa, ne ni
qui'fie laatu, lautiifie laa.

la

Endaranaxhiininanala'dxi

laa
(Lc. 6.27-28, 32-36)
43 Laca na ley ganaxhii tu
cani nadxii laatu, ne gaca

nanala'dxi tu cani nanala'dxi
laatu. %% Peru naa rabe’;
Laganaxhii cani nanala'dxi

laatu, ne laini' né Dios pur
caniriguu dilaatu. Lagacané
cani runi pur uchiichi laatu,
ne lainaba lu Dios pur cani

riladxi laatu. 45 Laguni zacd

ti chi ndee tu Bixhoze tu ni
nuu ibd', purti laa rudii lugar

guzaani gubidxa sti ra nuu
caninacha'huineranuucani
nadxaba', ne rusaba nisa
guie ra nuu cani runi ni na,
neranuucaniqué runinina.
46 Purti pa ganaxhii tu cani

nadxii si laatu la? fiee na tu
zacaatuxiixa de Dios purnga

la? Cadi xa laca nga ca runi
cani ruquixe impuestu, ne
napa tu laaca de malu. 47 Ne
pa gulabi tu cani ridxaaga si
laatula? xi caguutuluniya'
Cadi xa laca nga ca runi cani
qué runibid' Dios. 48 Nga runi
lagaca nachahuineird binni,

casicanachahui Bixhoze tuni
nuu iba'.

Enda nacha'huinirisaca
1Laguuya ga qué chi guni

tu ni nachahui nezalu si
binni para si gudxiiba ca
laatu. Purti pa guni tu ni para
si gu'ya binni la? qué zacaa
tu gasti de Bixhoze tu ni nuu
ibd'. 2Nga runi cadi guni tu
casi runi cani na nachahui
peru cadi dxandi ni laa, purti
ora chi gudii ca guna ndaani
yu'du o lu calle, rucaa caridxi
para ganna binni xi bidii ca/,
peru ngue singa laani. 3Peru
laatu ora gudii tu guna la?
laguni ni pa ganda nin cadi
ganna ti chu na tu xi cayuni
sti chu, 4 ne zacd qué zanna
iruti pa cudii tu guna sinuque
Bixhoze si tuniruuya ni runi
binni ra naga'chi’, ne laa nga
quixe ni bi'ni tu que.

Ximodo ini' né binni Dios

(Lc. 11.2-4)

5 Ne ora ini' né tu Dios la?
cadi guni tu casi ca binni

ni na nachahui peru cadi

dxandi ni laa. Riula'dxi ca
uzuhuaa ca ndaani yu'du

para ini' né ca Dios. O pacaa
la? runi ca ni lu calle para
gu'ya binni. Gabe ca' laatu,

zaa usisaca binni laacabe
perungue singalaani. 6 Peru

laatu, ora chi ini' né tu Dios

la? lachuu ndaani lidxi
tu, lauseegu ra puerta ne
laini' né Bixhoze tu ni qué
rihuinni, ti laa ruuya ni runi
binnira naga'chi’, ne zaguixe
laatu.

7 Ne ora ma cani' né tu
laabe la? cadi utale tu diidxa
casi runi ca binni ni qué

runibid' Dios, purti zicaxa
ca tisi ini' ca stale diidxa
zucaa diaga be laaca'. 8 Nga
runi cayabe laatu, cadi gaca
tu casi laacabe, purti maca
nanna Bixhoze tu xii nga
caquiifie tu ante inaba tu ni
laa.

9 Peru laatu la? sicari nga
laini' né Dios:
Bixhoze du ni nuu ibd/,
rinaba du gusisaca ird binni

il.

Neidxifia dxi guni mandar lu'

10ne gacaninalu'.

Césicaracaniibd',

zaqueca gaca ni
guidxilayu.

11 Dané laadu endard tidi né

u dxi.
12 Bisirilgnda ni ruché' né du
ii,

casi rusianda_du ni ruchee
né cabe laadu.

13Ne cadiudiiu lugar cuba yu
binidxaba laadu,

sinuque bild laadu de lu nd be.

Purtilii nga jma nandxo' 1o’

ne jma risaca lu que ird xixé,

ndaani

ne qué ziuu dxi guiaana dxi
lu de guni mandar lu'.
Amén.

14 Pa guni perdonar tu ni
guni binni laatu la? laca
zuni perdonar Bixhoze tu ni
nuu iba' laatu. 15 Peru pa
qué guni perdonar tu ni guni
binni laatu la? laca qué zuni
perdonar Bixhoze tu ni nuu
ib4' laatu.

Xi na Jesus de enda riaana
sin go
16 Ne ora gusaana tu de go
to para ini' né tu Dios la? cadi
guni tu la tu nayati casi runi

cani riula'dxi udxiiba binni
laa, purti runi ca lu ca nayati

para si gu'ya binni biaana ca

sin fio ca'. Gabe ca' laatu zaa
usisaca binni laacabe peru

ngue si nga laani. 17 Peru
pa guiaana tu sin go to la?
lauzaa beguique tu, ne laqui-
ibi 1 tu, 18 ti qué ganna iruti
pa biaana tu sin fio to sinuque
Bixhoze si tu ni qué rihuinni,
ti laa nga nanna ne ruuya
ni runi binni ra naga'chi ne
laa nga quixe ni laatu nezalu
binni.

Nidxandirisaca

(Lc. 12.33-34)

19 Cadi guyubi tu gapa tu
stale ni risaca ndaani guidx-
ilayu ri', purti zanda go ban-
daa ni ne ica tini ni ne chu'
gubaana cuana ni. 20 Sinuque
laguyubi gapa tu ni risaca
iba' purti ngue qué zo ban-
daa laa ne qué zaca tini ne
qué ziuu gubaana cuana laa.
21 Purti ra nuu ni risaca para
laatu la? raqueca nuu ladx-
id¢' to.

Biaani sti cuerpu
(Lc. 11.34-36)

22 Guielu tu nga zeda
gaca casi biaani sti cuerpu
stitu. Nga runi pa ruyubi tu
gu'ya tu ni jneza la? ziaani
xquenda biaani tu. 23 Peru
pa ruyubi tu gu'ya tu ni cadi
jneza la? zacahui xquenda
biaani tu. Ne pa fiui' ni napa
tu de biaani ca la? pabid'
nacahui fiaana tu.

Dios o bidxichi
(Lc. 16.13)

24 Truti zanda gapa chupa
Xpixuaana ne guni ni na
iropa cabe tobi si tiru, purti
jma zanaxhii be tobi ne
zaca nanala'dxi be stobi, o
pacaa jma zaca nu be ngue
ne qué zazaala'dxi be stobi
que. Zaqueca qué zanda di
ganaxhii tu Dios ne ganaxhii
ca tu bidxichi.

Rapa Dios ca xiifii'
(Lc. 12.22-31)

25 Nga runi cayabe laatu
cadi cu' xa ique tu ximodo
ibani tu, xi go to o xi gue tu,
nin cu' xa ique tu xi cuaqui
tu. Purti cadi para go si tu
napa tu enda nabani, ne cadi
para cuaqui si tu lari nuu
tu. 26 Laguuya ca mani hui-
ini ni ripapa. Qué riguu ca
bini ne qué ribee ca guela, ne
qué rucha ca troja, peru rudii
Bixhoze tu ni nuu ibd' ni go
ca. Nee cadi jma risaca tu
que laacame la? 27 Neca fiuu
tu xizaa ne nuyubi tu modo
nibani tu xcaadxi, fiee fianda
nibani tu jma que bia' dxi
nexhe ibani tula?

28 Ne xifiee riuu tu xizaa
pur ni gacu tu ya'. Laguuya

modo rigaa ca liriu ni nuu
ndaani gui'xhi', neca qué
runi ca dxiifia ne qué riguiba
ca', 29 peru nin rey Salomén
qué fianda nuzuchaahui casi

laacani neca_ nabé bisaca.
30 Ne pa ruzuchaahui Dios ca

guie' gui'xhi neca yanadxi si
nagd' ca' ne ixi ma bibidxi
ca para ica gui ca la? fiee
qué runi cre tu pa zudii be
ni cuaqui tu la? 31 Nga runi
cadi chu' tu xizaa ne cadi na
tu: “Xi idd' no, o xi idé' nu,
0 xi gacu nu ya'.” 32 Purti
nga nga ni ruyubi ca binni
ni qué runibid' Dios, peru
ma nanna Bixhoze tu ni nuu
ibad' xi ir4d cayaadxa laatu.
33Peru nirudé' laguyubi guni

mandar Dios ndaani ladxido'
tone satumodo na, ne Oraque

zudii laatu cani riuu tu Xizaa
pur laa. 34 Nga runi cadi chu'

tu xizaa de ni chi gaca ix{/,
purti ixi ru nga gu'ya tu xi
gaca'. Lagucaa ique si de ni
naquiifie tu yanadxi.

7

Enda rudxiiba donda ique

stobi
(Lc. 6.37-38,41-42)

1 Cadi gudxiiba lu donda
ique stobi, ti qué quiba donda
ique lu'. 2 Purti donda ca
gudxiiba lu ique stobi que,
ngue ca guiaana luguia Iu'.
Purti cdsica gu'nu stobi la?
zaqueca gaca lu'. 3 Pa nuu

tindaa bandadi ndaani 1u lu
la? ximodo zanda gu'ya lu

tindaa guixi nuu 1u stobi ya'.
4 Nee zabu stobi que: “Dané
cuee guixi nuu lulu ca”, ne lii
zaanuu bandadi quelalula?

5 Cadi quite lu binni, gulee ca
bandadinuuldluca, tiganda
gu'ya chaahui lu para cueeu
guixi ni nuu lu stobi.

6 Cadi gudii tu xiixa ni
zeeda de Dios cani qué
iquiifie para laani, casi faca
nudii tu ni bi'cu'. Zanda ca
guni cabe casi runi bi'cu',
ucaa lu cabe laatu ne guxu-

uxe cabe laatu. Risaca stiidxa
Dios casi ti perla, ne qué fiuu

dxi nundoou perla lu bihui
para guxhaata fiee si ni.

Lainaba, lauyubi ne laux-
hidxind'
(Lc. 11.9-13;6.31)

7 Lainaba lu Dios, zudii
laatu. Lauyubi, zadxela tu.
Lauxhidxind', zaxele chu' tu.
8 Purti tutiica inaba zacaa, ne
ni uyubi zadxela, ne ni ux-
hidxi na zaxele chu'.

9 Lacaxa nuu tuuxa lade tu,
pa ninaba xiifii laa ti gueta,
nudii ti guie. 100 pa nin-
aba be laa ti benda, fiee nudii
laabe ti beendala? 11 Palaatu

cadi nachahui tu casi Dios
ne nanna tu gudii tu ni galan

xiifii tu la? l4gaxa Bixhoze
tu ni nuu ibd' qué gudii ni
galan cani inaba laa. 12 Nga
runi, ird ni racala'dxi tu guni
binnilaatula? ngue calaguni
laaca', purti zaca nga na ley
ne nga ca bicaa ca profeta.

Chupaneza nuu
(Lc. 13.24)

13 Laguiuu neza ni napa
puerta nabé', purti neza ni
xilaga puerta stila? nga neza
ladu rinitilu binni, purti ru-
luf' jma galadn neza que, ne
stale turiuuladu que. 14Peru
neza enda nabani la? jma



SAN MATEO 7:15

nabé puerta ne nagana neza
sti', ne huaxié' tu ridxela ni.

Pur ni guni binni zahuinni

tulaa
(Lc. 6.43-44)

15 Laguuya ga laatu ne ca
profeta ni na zeeda de Dios
peru cadi dxandi ni, purti
casi guiuu cabe laatu rului'
nad¢' cabe casi dendxu/,
peru ndaani ladxid¢' cabe
naduxhu cabe casi gueu'.
16 Peru zahuinni lu xhiifia
cabe tu laacabe ne pa dxandi
zeeda cabe de Dios. Nee na
tu zanda icd uva lu yaga
guichi biruba', o icd du'ga
Iu yaga bii la? 17 Ndi nga
laani: ti yaga ni nazaaca,
zudii cuananaxhi galdn, peru
ti yaga yuudxu la? zudii
cuananaxhi ni qué zaquiifie'.
18 Ti yaga ni nazaaca la?
qué zaca bi'xhu cuananaxhi
sti', ne zaqueca ti yaga qué
iquiifie la? puru bi'xhu ricé
Ia. 191Ird yaga ni qué rudii
cuananaxhi cha'hui la? rugd
cabe laa para ica gui. 29 Nga
runi rabe laatu, pur ni guni
cabe zacabid' tu tu laacabe.

dar Cadl ird ziuu ra runi man-

(Lc 13 25-27)

21 Cadi ird ni gabi naa,
Seflor, Seflor, ziuu ra runi
mandar Dios, sinuque cani
guni si ni na be. 22 Stale tu
zabi naa dxi que: “Sefior, fiee
cadi byui du stiidxa lu la?
ne cadi pur 14 lu gulee du

binidxaba de binni la? ne
cadi laca pur 1a lu bini du

stale milagru la?” 23 Oraque
zabe laaca’: “Qué runebia'ya
laatu. Laguiree de ra nuaa/,

purti qué fiuu dxi funi tu
jneza.”

Ti hombre nuu xpiaani ne
tobi nahuati
(Lc. 6.47-49; Mr. 1.22)

24Nga runi tutiica gucaa di-
aga ca diidxari'ne guninina
cani la? zeda gune laa casi
ti hombre ni nuu xpiaani,
bicui lidxi lu guie. 25 Biaba
nisa guie bidxa guiigu', biete
biyooxho', ne ird nga bidxela
saa yoo que, peru qué fiaba ni
purti zuba ni lu guie. 26 Peru
tutiica gucaa diaga ca diidxa
ri' ne qué guni ni na canila?
zeda gune laa casi ti hombre
huati ni bicui lidxi lu yuxi.
27 Biaba nisa guie, bidxa gui-
igu', biete bi yooxho' bidxela
saa yoo que, ne dede uxidxi
ra bixd ni.

28 Ne ora biluxe uni' Jesus
ird nga, nabé hidxagayaa ca
binni que modo bisiidi be,
29 purti bisiidi be casi rusiidi
tobi ni zanda guni mandar;,

ne cadi casirusiidi camaistru
de ley.

8

Rabianda tobi napa lepra
(Mr. 1.40-45; Lc. 5.12-16)

1 Ne ora biete Jesus de lu
danique, yenanda stale binni
laa. 2Lade ca binni que zeeda
ti hombre huar4, napa lepra.
Bidxifia be bizuxibi be xafiee
Jesus ne na be rabi be laa:

—Sefior, nanna zanda gu-
sianda lu naa, panalu'.

3 Para gudixhe nd Jesus
luguid be ne rabilaabe:

—Zusianda lii.



SAN MATEO 8:4 13

Ne oraqueca bianda be ne
nayd biaanaladibe. 4Parana
Jesus rabilaabe:

—Biiya ga qué chi tidxu ni
iruti', sinuque uyé ra nuu sac-
erdote ne bidii ti ofrenda casi
bicaa Moisés guni binni ora
ma bianda, para ului'lubinni
ma biandalu'.

Ra bianda jmozo ti capitdn
(Lc. 7.1-10)

5Ne ora ziyuu Jesus ndaani
guidxi Capernaum, bidxifia ti
capitdn ne narabilaa:

6 —Sefior, rinaba lii gu-
sianda lu ti mozo stinne'
Nexhe be ralidxe', ma guti
galaa be, ne cayudu yuuba
laabe.

7Para rabi be laa:

—7iaa' ne zusianda laabe.

8 Oraque na capitdn que
rabilaabe:

—Iruti nga naa para cheu'
ralidxe'. Uni' si, ne zaca
zianda mozo stinne'. 9 Purti
nuu tu runi mandar naa ne
laca nuu ca soldadu ne rune
mandar laaca'. Pa gabe tobi

che la? zie, ne pa gabe stobi
gueeda la? zeeda, ne pa gabe
mozo stinne’, bi'ni ndi la?
zuni.

10 Ora bina diaga be xi unf'
xaique que la? bidxagayaa be
ne na be rabi be cani nanda
laabe que:

—Laguuya', nin lade cani
za de Israel qué huadxela
nin tobi ni napa fe bia' napa
hombre ri'. 11 Ne gabe ca'
laatu ziuu dxi gueeda stale
binni de idubi naca guidx-
ilayu ne ziuu né ca Abra-
ham ne Isaac ne Jacob ra
runi mandar Dios. 12 Laga
cani nexhe fiuu, ca ngue pe

qué ziuu, sinuque zala ca lu
guelacahui purti qué fiuni cre
ca, ne raqué guna ca' dede
goyaa ca guidiruaa ca'.

13 Ne 6raque rabi be capitan
que:

—Guyé yanna, ne cdsica
bini cre lu ca, zaca zaca ni.

Ne dxandi oraqueca
bianda mozo que.

Rabianda suegra Pedru
(Mr. 1.29-31; Lc. 4.38-39)
14 Qraque guyé Jesus
ralidxi Pedru, ne biiya nexhe
né suegra be xindxd'. 15 Para
guda'na Jesus nd suegra be
ne biree xindxd' que de laa.
Ne oraqueca biasa gunaa que
bidii ni gudo cabe.

Bisianda Jesus jma binni

uard
(Mr. 1.32-34; Lc. 4.40-41)

16 Huaxhinni que bedané

cabe stale binni ni caguite

binidxaba ique, ra nuu Jesus.

Ne ti diidxa si uni' be biree
ca binidxaba que. Ne laca

blslanda be stale binni huara,
17 Ne guca ni zaque ti iree ni

modo pe uni' Dios de ruaa

profeta Isaias chiqué:

—Gucuaa be ird yuuba stinu
ne ziné be ca enda
huara.

Cani racala'dxi sa nanda

Jests

(Lc. 9.57-62)

18 Ti tiru biiya Jestus ma ri
binnilaa, para gunaba tidi sti
ladu nisa Galilea que. 19 Peru
nuu ru be raqué beeda ti
maistru de ley ra nuu be, na
rabi laabe:

—Maistru, racaladxe chi
nanda lii ratiica che lu'.

20 para rabi be laa:

—Ca mistu gui'xhi napa ca
ra guiaana ca', ne ca mani
huiini laca napa ca lidxi
ca', peru naa nga Hombre
Biseenda Dios ne qué gapa
nin ra quixhe ique'.

21 Ne laca beeda tobi de ca
discipulu stibe ra nuu be, na
rabi laabe:

—Sefior, bidii  lugar

ucaache sia' bixhoze ti chi
nanda lii.
22 Peru na be rabi be laa:
—Dananda naa, Bisaana
nga guni cani qué na gueda
nanda naa.

Gudixhe
yooxho'
(Mr. 4.35-41; Lc. 8.22-25)

23 Biuu be ndaani_canud
que ne laca biuu ca discipulu

stibe. 24 Ne mala biete ti bi
yooxho', ne bhiasa ola dede
biuu nisa ndaani canud que,
peru ma nisiaasi be oraque.
25 Para bicuaani ca laabe, ne
na ca rabi ca laabe:

—Gucané laadu, pacaa zati
nu.
26 Para rabi be laaca':

—Xifiee cadxibi tu. Aque
huaxié' napa tu fe xa, hom-
bre ca'.

Oraque biasa be ne gudxi

be bi yooxho que guiaana
dxi, ne zaqueca gudxi be ca
ola que, ne oraqueca guta dxi
cani. 27 Nabé bidxagayaa ca
hombre que ne na ca":

—Tu naca hombre ri pue,
dede bi ne nisa runi ni na.

Chupa hombre riguite
binidxaba ique
(Mr. 5.1-20; Lc. 8.26-39)
28 Ra yenda cabe cherica
nisa que, biuu cabe neza
Gadara. Ne raqué bidxaga lu

dxi Jesus bi

be chupa hombre ni riguite
binidxaba ique, biree ca de

lade ba'. Iruti randa ridi'di
neza ra nuu ca' purti ricé ca

luguia binni. 29 Ne bicaa ca
ridxi laabe, na ca':

—Xi napa né du lii, Jesus,
Xiifii Dios. Nee zeda gunind lu
laadu ante ganda dxila?

30 Zitu huiini de ra nuu
cabe que, canayo6 jma bihui.

31 Para na ca binidxaba que

rabilaabe:
—Pa chi ndeeu laadu de ca
hombre rila? bidii lugar chu'

du luguia ca bihuirica'.
32Qraque rabi be laaca":

—Laché. )
Ne oraqueca biree ca

yechuu ca luguid ca bihui
que, ne mala biete ti ca bihui
que dera dxi'ba ca', yeguiaba
ca ndaani nisa ne raqué guti

33 QOraque bixoofie cani
cayapa laacame, de yendad ca
ndaani guidxi que, ne byui'
né ca ird binni xi guca', ne ni
bizaaca ca hombre ni udxite
binidxaba que. 34 Para biree
idubi guidxi que yechaga la
caJesusne gudxicalaabeiree
be de xquidxi ca'.

9

Bianda ti hombre nayati
galaa

(Mr. 2.1-12; Lc. 5.17-26)

10raque biuu Jesus ndaani

ti canud ne udi'di sti ladu
nisa que, para biuu xquidxi.
2 Raqué nuu be bedané cabe
ti hombre nexhe lu ti luuna,,
ma guti galaa. Ora bi'ya
be pabid' napa cani bedané
binni huara que fe la? na be
rabi be laa:

—Bieche, xiifie', purti ma
bine perdonar xpecadu lu'.

3 Nuu caadxi maistru de
ley raqué ne cani' ca ndaani
ladxidd' ca', na ca': “Cayuni
ndi laa Dios.” & 4 Peru ma
nanna Jesus xi cani' ique
cabe, para na rabilaacabe:

—Xifiee cani' tu ni cadi
jneza ndaani ladxidd' to.
5 Yanna lagabi naa, una nga
jma qué igana ya', gabe laabe
ma uca perdonar xpecadu be
la? o gabe laabe guiasa be
ne sa be. 6 Naa nga Hombre
Biseenda Dios ne para ganna
tu zanda gune perdonar
pecadu ndaani guidxilayu ri
la? laguuya ni chi guneri'.

Oraque na be rabi be ni
huaréd que:

—Biasa, undisa jluuna Iu'
ne uyé rali'dxu'.

7 Oraqueca biasa hombre
que, zibi'. 8 Ora bi'ya ca binni
ri raqué ni bi'ni be que la?
bidxibi ca ne bisisaca ca Dios
pur enda nandx6' ni gudixhe
Iu nd binni guni.

Rauni'né Jesus Mateu
(Mr. 2.13-17; Lc. 5.27-32)

9 De raqué biree Jesus ze',
ne neza ze be que biiya be ti
hombre 14 Mateu zuba ruaa
ti mexa ra ritixe binni im-
puestu. Para rabi be laa:

—Dananda naa.

Ne oraqueca biasa,
nanda laabe.

10T] dxi zuba be ruaa mexa
ndaani ti yoo. Raqué zuba be

beeda caadxide caniruquixe
impuestu ne cani qué rulabi
ley, guri né ca laabe ne ca
discipulu stibe. 11 Ne ora bi'ya

zi-

ca fariseu zuba né Jesus laa-
cabe la? na ca rabi ca ca
discipulu que:

—Xifiee zuba né jmaistru tu
ca malu ni ruquixe impuestu
ne cani qué rulabi ley pue.

12 Ngue bina diaga Jesus,
para na rabilaacabe:

—~Cadi caquiifie cani naza-
aca doctor sinuque cani
huard. 13 Ndi nga ni gudxi
Dios binni chiqué: “Jma
racaladxe guia tu binni, que
guedané tu ni gusiga'de tu
naa.” Yanna cayabe laatu

laché ne laiziidi xi_na ca
diidxa ca, purti cadi zeda

yube cani nacha’hui sinuque
cani cuchee.

Ejemplu stinovio
(Mr. 2.18-22; Lc. 5.33-39)
14 QOraque beeda ca

discipulu sti Juan Bautista ra
nuube, nenacarabicalaabe:
—Xifieelaadune cafariseu,

stale tiru riaana du sin idé'
do, peru ca discipulu stiu' qué
runi ca zaca.
15 Para rabi be laaca'"
—7Z7iuu xa cani nuu ra enda
xheela triste laga nuu novio

lade ca'. Peru ora ma biaaxha
cabe novio que la? draque

huaxa ziaana cabe triste.

16 Iruti ruquiidi tindaa lari
cubi ra ma gureza ti lari
yooxho', purti ora guia'ri lari
que, zadopa lari cubi que ne
zareza ra bidiiba que, ne jma
rusi qué zaquiifie ni 6raque.
17 Laca qué rigaa cabe vinu
cubi ndaani guidi yooxho'
purti nireza guidi que, ne
nixii vinu ne niniti guidi que.
Peru ni runi cabe la? rigaa
cabe vinu cubi ndaani guidi

cubi ne 6raque nin tobi nin
stobi qué zaniti.

Rabisibani Jesus xiifii Jairu
ne bisianda ti gunaa
(Mr. 5.21-43; Lc. 8.40-56)

18 Cani' ru Jesus ora biuu
ti hombre naca xaique sti
yu'du’', bizuxibi xafiee be ne
na:

—Nagasi du' guti xiifie',
peru pa che lu quixhe na lu
luguid be la? zabani be.

19 Para biasa né be ca
discipulu stibe, zinanda cabe
laa. 20 Ne ra zidi'di be que
biree ti gunaa ma napa doce
afu de caxii rini, bidxina
neza deche be ne gudana
fiee lari ni nacu be, 21 purti
na neca xhaba si be cana,
zianda. 22 Ne ora guda'na
gunaa que xhaba be la?
bidxigueta Iu be, biiya dxi be
laane nabe:

—~Cadi idxibi lu, xiifie".
Bianda lu purti bini cre lu'.

Ne oraqueca bianda gunaa
que.

23 Ora bedanda be ralidxi
xaique que, biiya be ma nuu
musicu cuxhidxi son gue'tu
ne rijma binni raqué cayuni
ruidu. 24 Para na be rabi be
laaca"

—Laguiree, purti cadi guti
di dxapa huiini ri', sinuque
nisiaasi si.

Ne draque bixidxi ca binni
que laabe. 25 Biree si ca binni
que fuera biuu be ndaani
yo0o0, ne gunaaze be na dxapa
huiini que para biasa. 26 Ne
bireeche ni bi'ni be que idubi
naca guidxi que ne xcaadxi
guidxininuu gaxha deraqué.

Bianda chupa ni nacheepa
111

27 De raqué biree be ze
be, ne yenanda chupa ni
nacheepa lu laabe, bicaa ca

ridxina ca':
—Xiifii David, bid laadu.

28 Qraque biuu be ndaani ti
yoo ne beeda cani nacheepa
It que ra nuu be. Pararabibe
laaca”:

—Nee runi cre tu zanda gu-

sianda laatula?
—Runi cre du, Sefior,naca'.

29 Oraque gudama be It ca

ne na be: ) .
—Pa dxandi runi cre tu
zanda gune ni la? zusianda

laatu.

30Ne oraqueca bixelelu ca/,
ne biinda cabelu ca cadi gabi
caniiruti'.

31 Peru laaca laga

bicheeche ca stiidxa be idubi
naca guidxi que.

Bisint' Jestis ti mudu
32 Nécati ziree cani bianda
que, biuu xcaadxi binni, né
ca ti hombre ni qué randa
rini' purti riguite binidxaba
ique. 33 Peru casi gulee Jesus
binidxaba quela? uni'be. Ne
nabé bidxagayaa ird binni ni
nuuraquénenaca'
—Qué huayuu dxi ihuinni
cosa sicari lade ca xpinni Is-
rael, pa cadi yannaru'.

34 Peru ca fariseuna ca"
—Nuu né be xaique sti

binidxaba', nga runi randa

ribee be ca_ binidxaba ni
riguite ique binni.

Modo bid Jesus ird binni

35 Ne guzd Jesus ird guidxi
ro' ne ira guidxi huiini',
canausiidi ndaani ca yu'du’,
ne canayui' né laacabe

ximodo runi mandar Dios ca
Xpinni, ne canausianda ira

enda huara ne ird yuuba ni
napa ca binni que. 36 Ora
bi'ya be ird ca binni que la?
bid belaaca', purti qué ganna
ca xi guni ca ne iruti cayaca
nélaaca'. Nuu ca casi dendxu
ni qué gapa pastor. 37 Para
rabi be ca discipulu stibe:

—DMa stale binni cabeza si
ucaa diaga stiidxa Dios. Tu
gli ni nga huaxié'. 38 Yanna
lainaba lu Dios useenda stale
tu guni dxiifia ca, ti laabe nga
Xpixuaana ni.

10

Ra zeeda ld ird apdstol
(Mr. 3.13-19; Lc. 6.12-16)

1 Oraque guridxi be
doce discipulu stibe que ne
gudixhe be ird ndi ladxi
na ca"  cuee ca binidxaba
ni riguite ique binni, ne
gusianda ca intiica enda
huard ne yuuba'.

2 Ndi nga 14 doce apdstol
que: primé ca Simon, ni rabi
cabe Pedru, ne Andrés bi'chi’,
raqué ma nanda Jacobo xiifii
Zebedeu, ne Juan bi'chi'
3 Raqué ma nanda Felipe,
ne Bartolomé, ne Tomds ne
Mateu ni biquixe impuestu
chiqué, ne Jacobo xiifii Alfeu,
ne Lebeu ni rabi cabe Tadeu,
4ne Simén ni guyuu lade ca
cananista chiqué, ne Judas
Iscariote ni bitoo Jesus que.

Ra yegitii ca apdstol stiidxa
Dios
(Mr. 6.7-13; Lc. 9.1-6)

5 Biseenda be idubi doce
que, peru ora ma chi iree ca’,

na be rabi be laaca"

—Cadi che tu ra nuu cani
cadi judiu, ne cadi guiuu
tu xquidxi ca samaritanu.

6 Laché ra nuu cani za de
Israel, cani rului' dendxu ni

cananiti. 7 Nelagabilaacama
zeda dxifia dxi guni mandar
Dios. 8 Lausianda cani napa
lepra ne xcaadxi enda huara,
ne lausibani cani ma guti,

ne lacuee ca binidxaba ni
riguite binni. Que mgulxe tu

saca gudixhe ird ndi lu na tu
guni tu. Yanna laguni cani
sin guiaxa tu.

9 Cadi chiné tu oro, nin
plata, nin cobre, 10 ne cadi
chiné tu ra idxa ni iquiifie
tu ladu ze tu, nin chiné tu
chupa muda lari, nin chupa
par guela guidi, nin baston,
purti naquiifie udii cabe ni go
ni canayuni dxiifia'.

11Ne guidxi tiica chu' tu, pa
guidxi huiini o pa guidxi ro',
lainaba diidxa ralidxi tuuxa
ni nachahui', ne laguiaana
ralidxi be de ora ma ixele tu
de guidxi que. 12Ne ora guiuu
tu ralidxi cabe, laugapa di-

uxi. 13 Ne ora ma nuu tu
raqué, lacuu ndaaya yoo que,
ne pa aca cabe nachahui ne
laatula? ziaana ndaaya stitu
ndaani yoo que, peru pa co'
la? zabigueta ni luguia tu.
14 Pa nuu paxaraa qué na
cabe guiaana tu, ne qué na
cabe gucaa diaga cabe laatu
la? laguiree de ra yoo que, o
de guidxi que, ne ora ma chi
iree tu de raqué la? laquibi
fiee tu, ti cadi chiné tu nin yu
sticabe. 15 Ne gabe ca' laatu,
dxi cuidxi Dios cuenta binni
guidxilayu la? jma pe zus-
abanadbe cabinni guidxi que,

que ca binni Sodoma ne Go-
morra.

Zadi'di cabe ranagana

_ 16 Cuseenda laatu casi
fiaca nuseenda dendxu lade
gueu'. Nga runi lagatana

casi nexhena beenda'. Peru
laca lagaca nad¢' casi nadd'

paloma. 17 Laguuya ga laatu
ne ca binni que purti ziné
ca laatu ra nuu ca justicia
stica ni nuu ndaani yu'du
ne zaguifie ca laatu raqué.

18 Zuchifia cabe laatu ra nuu
ca gobernador ne ra nuu

rey purti xpinne laatu, ne
zacd laca zanda giii tu stiidxa

nezalu cani cadi za de Israel.
19 Ne ora uchifia cabe laatu
raquéla? cadichu'tuxizaaxi

ini' tunezalu cabe o xi gabi tu
laacabe. Purtioramazuhuaa
tu nezalu cabe la? zadxela tu
xi ini' tu, 20 purti cadi laadi
tu chi ini' tu sinuque Espiritu
sti Bixhoze tu ni nuu iba' nga
che de ruaa tu.

21 Zadxifia dxi neca bi'chi
cabe zului' cabe para gati/,
ne zaqueca zului' bixhoze
cabe laacabe, ne laca ziuu
tu guiasa luguid bixhoze ne
gului' bixhoze para gati'.
22 Zaca nanala'dxi cabe laatu
purti xpinne laatu. Peru cani
qué ixhacala'dxi dede dxi
iluxe ird ni la? zald. 23 Pa
iladxi cabe laatu ndaani ti
guidxi la? laché sti guidxi
purti gabe ca'laatu neca guni
tu zac4, ca'ru iluxe tidi tu ira
guidxi sti Israel dxi ibigueta
Hombre Biseenda Dios.

24 Qué risaca ni caziidi jma
que maistru sti', ne zaqueca
qué risaca mozo jma que
xpixuaana'. 25 Nga runi cadi
quiche ruaa ni caziidi pa

guni cabe laa ni runi ca cabe
maistru sti'. Pa gabi cabe
Xpixuaana ti yoo binidxaba

la? ird caninuunélaandaani
yoo que laca zabi cabe ni laa.

Tu naquiifie idxibi nu
(Lc. 12.2-9)

26 Nga runi cadi idxibi
tu laacabe, purti ziuu dxi
ihuinni ird ni ye'gu li yanna,
ne zaqueca ziuu dxi ganna
binni ird ni ga'chi'. 27 Ni
gabe laatu naga'chi’, laatu
laini' ni nezald binni, ne ni
usiide laatu xa diaga si tu
la? laqui'ba ique yoo ne
laini' ni reciu. 28 Ne cadi
idxibi tu cani ruuti cuerpu
si, purti qué zanda guuti
cabe alma, sinuque laidxibi ni
zanda unitili alma ne cuerpu
ndaani gabia.

29 Laaca tu nanna tu ridoo
chupa mani huiini pur chupa
domi', peru neca qué risaca
came, qué ziaba si tobi de
laacame layu pa qué na Dios.
30 Zaqueca ma bigaba be ird
xixé guicha ique tu. 31 Nga
runi cadi idxibi tu, purti jma
risaca tu que ca mani huiini'".

Ni qué ritut li gaca xpinni
Cristu
(Lc. 12.8-9)

32 Tutiica inf' xpinne laa
nezalu binni la? laca zanié
xpinne laa nezalu Bixhoze ni
nuuibd'. 33Peruniqué ndini'
pa xpinne laa nezald binni
la? laca qué zanié pa xpinne
laa nezalu Bixhoze ni nuu
ib&".

Beda ndaa saa Jesus binni
(Lc. 12.51-53; 14.26-27)

34 Cadi z4caxa tu zeda gune

binni guidxilayu tobi si, purti

cadi nga zeda gune sinuque
casi flaca zedanid ti espada.
35 Purti zeda ndaa saa_hom-
bre ne bi)_(poze, ne badu dx-
aapa ne jflaa, ne gunaa ne
suegra. 3¢ Ne ca binni lidxi pe
hombre zaca nanala'dxi laa.
37 Tu jma nadxii bixhoze o
jflaa que naala? qué zaquiifie
para xpinne', ne zaqueca tu
jma nadxii xiifii que naa la?
qué zaquiifie para xpinne'.
38 Ne tu qué na gacana ra
gueda nanda naa la? qué
zaquiifie para xpinne'. 39 Ni
guyubi ild xpida ndaani
guidxilayu la? zuniti ni iba',
peru ni guniti xpida pur naa
guidxilaya la? zadxela ni
iba'".
Tuird guiaxa lu xhiifia Dios
(Mr. 9.41)
40 Tu uchagalu laatu la?
casifiacanicaa naa, ne tuicaa
naa la? casi flaca nicaa ni

biseenda naa. 41 Pa nuu tu-
uxa uchagalu ni canayui' sti-

idxa Dios purti Dios biseenda
laa 1a? bia'ca quixe Dios ni
canayul' stiidxa que la? bia'
queca quixe laabe. Ne pa
nuu tobi ni ruchagalu tutiica
ni nacha'hui la? bia'ca quixe
Dios ni nacha'hui que la? bia'
queca quixe laabe. 42 Tutiica
uchagalu tobi de ca xpinne
ni jma nahuiini ri' ne gudii
laabe neca ti vasu nisa purti
xpinne laabe la? qué ziaana
sin qué quixe Dios laa.

11

Ra uyé ca xpinni Juan
Bautista ra nuu Jesus
(Lc. 7.18-35)

1 Ne biluxe gudxi si Jesus
ca discipulu que xi naquiifie
guni cala? biree de raqué ze',
ziusiidi ne zigii stiidxa Dios
ndaani xquidxi ird cabe.

2 De ra yeguyoo Juan
Bautista gunna de ird ni
cayuni Cristu, para biseenda
chupa discipulu sti ra nuu be.
3 Ne ora yendd ca ra nuu be,
na carabi ca laabe:

—Na Juan pa lii nga ni
nexhe gueeda o pa zabeza du
stobi.

4Para rabi be laaca":

—Lachitidxi Juan ird ni
cayuuya tu ne ni cayuna
diaga tu. S5 Lagii' né laabe
ma rind cani nacheepa 1y,
ma riza cani nachiita fiee, ma
bianda cani gupa lepra, ma
runa diaga ca diaga cuaata’,
ne ma bibani cani ma guti,
ne ma cayuna diaga ca pobre

stiidxa Dios. ¢ Dichoso cani
guni cre Dios biseenda naa.

7 Biree si cani biseenda
Juan que, bizulu Jesus bizeete

laabe 1u ca binni que, ne na
rabilaacabe:

—Tuu nga yeguuya tu
ndaani gui'xhi chiqué. Nee
yeguuya tu tobi ni rului' ti
gueere lase ni runiibi bi laa
ladu na la? 8 Pa cadi nga
la? tuu nga yeguuya tu.
Nee yeguuya tu ti hombre
zuchaahui la? Co' nja’, purti
ni zuchaahui zadxela tu laa
ndaani lidxi rey. 9 Tu pe nga
yeguuya tuya'. Ti profetala?
Nga nga laani, ne jma que
ti profeta. 10 De laabe nga
ruzeete Xqui'chi Dios ra na:

Zuseenda ti xpinne sa nirula
Iu' para guni chaahui
neza tidilu'.

11 De lade ird binni, qué

huaree tobi jma nandxd' que

Juan Bautista, peru nuu tu

jma nandx¢' que laabe ne

nga nga tutiica guiuu lade ca
xpinni Dios, neca huaxié' laa.

12 Dede dxi beeda Juan ma
cadale xpinni Dios ndaani
guidxilayu, ne cayuuya ca
stale enda nandxd' stibe,
peru laca stale tu racala'dxi
gaca xpinni be peru modo
na, cadi modo na be. 13 Ma
xadxi uni' ca profeta ne laca
ca nilu ley sti Moisés zadxifia
dxi gu'ya binni gaca ira ni
cayaca yanna ri'. 14 Ne pa na
tu guiene tu ca diidxa ri la?
ziene tu Juan nga Elias ni unf'
ca profeta que gueeda. 15 Tu
racala'dxi guiene la? gucaa
diaga.

16 Tu zanda gusaca ca
binni nuu yanna ri'. Rusaca

laacabe casi xcuidi ni ribi
luguiaa ne rucaa ridxi xcom-

pafieru: 17 “Bixhidxi du saa
peru qué nina tunuyaa tu, ne
bixhidxiduson gue'tunelaca
qué nind tu fiuuna tu.” 18 Zacd
ca runi ca binni ri', purti
beeda Juan, ne biiya cabe
qué fio ne qué fie', para na
cabe nuu né be binidxaba'.

19Yanna ma benda lade cabe.
Naa nga Hombre Biseenda

Dios, ne ruuya cabe rahua ne
ree',ne mana cabe nalayane
binigiié' naa, ne ridxaaga ca
malu ni ruquixe impuestu ne
cani qué rulabi ley. Peru casi
na dichu que: “Pur ni runi
binni rihuinni tu laa.”

Ca guidxi chi guiaba nd'
(Lc. 10.13-15)

20 Oraque bizulu Jesus
gudinde né ca binni de ca
guidxi ra jma uzd, purti qué
nind ca ninaba ca perdoén
Dios neca biiya ca ird milagru
ni bi'ni be. 21 Na be rabi be
laaca":

—Laguuya ga laatu, binni
Corazin ne binni Betsaida,
purti nabé huahuinni enda
nandxd' sti Dios lade tu, peru
naguidxi ru ladxid¢' to. Pa
flaca nizaya fiune milagru
ndaani guidxi Tiro ne ndaani
guidxi Sidon bia' ma bine
ndaani xquidxi tu ca la? biaa
padxi ma ninaba ca perddn
ne fiuu ca triste pur ird ni
huachee ca'. 22 Gabe ca'laatu,

dxi cuidxi Dios cuenta bmm
guidxilayud la? jma zusaba na

laatu que ca binni de Tiro ne
de Sidon. 23 Ne laatu, binni
Capernaum ca', laatu cabeza
tu usisaca Dios laatu, peru
jma pe nagueenda guseenda

be laatu ra nuu_binidxaba'.
Purti pa faca fiuuya binni

Sodoma ca milagru ni ma
biiya tu ca la? ma nusaana
ca de nuchee ca' ne ma qué

nunitilu Dios laaca'. 24 Peru
gabe ca'laatu, dxi cuidxi Dios

cuenta binni guidxilayu la?
jma zusaba né laatu que ca
binni de Sodoma.

Latad'ird ni ma bidxaga
(Lc. 10.21-22)

25 Qraque uni' né Jesus
Dios, na:
—Bixhoze', lii nga runi

mandar luibd' ne guidxilayu.
Rudiee diuxquixe lii purti
cucaachi lu ni cayuni lu ri'

para cadi guiene cani nuu
Xpiaani ne cani na riene,
peru cului' lu ni cani zeda
gaca casi ba'du'. 26 Ne
zacd cayuni lu ni purti zaca
guyuula'dxilu gaca ni.

27 Oraque rabi be ca binni
que:

—Ma gudixhe Bixhoze
ird xixé cosa ladxi naya'.
Naa nga Xiifii be ne iruti
runibid' naa jma que laabe,
ne zaqueca iruti runibid'
laabe jma que naa ne cani
racaladxe gunibid' laabe.

28 Latd' ra nuaa ird ni ma
bidxaga de cuyubi modo

guia ladxid¢', cani ma qué
ganda guni ird ni rucaa
cabe laa guni, purti para
laa rului' naguixhe cabe ti
ayubu xa yanni. Latd' ra
nuaa', zaziila'dxi ladxidé' to.
29-30 Laudxiiba ayubu stinne
Xa yanni tu purti nasisi ni,
cadi nanaa ni casi ni nua
tu ca. Laudii lugar usiide
laatu purti qué zaca nia laatu
naduxhu' ne qué zadinde nia
laatu.

12

Bichuugu ca discipulu zee
dxiendariziila'dxi

(Mr. 2.23-28; Lc. 6.1-5)

1Qué nindaa de ngue, ti dxi

enda riziila'dxi zidi'di Jesus
ne ca discipulu sti ndaani ti
flaa. Nabé ma candaana ca
discipulu que para bizulu un-
dadi ca zee gud6 ca'. 2 Ora
bi'ya caadxi fariseu ni cayuni
ca discipulu que la? na carabi
ca Jesus:

—Biaa ca xpinnilu', cayuni
canicadijnezagunibinnidxi
enda riziila'dxi'.

3Para na Jesus rabilaaca"

—Nee qué huayuunda tu
ra ca xi bi'ni David dxi can-
daana, laa né ca xpinni la?
4 Biuu be ndaani yu'du sti
Dios ne gudo be ca pan ni ma
uyuu ndaaya' ni nexhe cadi
go cabe, nin laabe nin cani
nuu né laabe que, sinuque ca
sacerdote si. 3 O laca qué
huayuunda tu ra c4 lu ley sti

Moisés xi runi ca sacerdote
ni nuu ndaani yu'du ro' 1a?

laca qué rapa ca dxi enda
riziila'dxi peru qué rigui'ba
donda ique ca'. 6 Gabe ca'
laatu, ma nuaa lade tu ne
jma risaca que yu'du que né
cani nuu ndaani ni. 7 Nuu
ra ca lu Xqui'chi Dios ra na:
“Ima racaladxe guia tu binni
que guedané tu ni usiga'de
tu naa.” Yanna rabe laatu,
pa fiene tu xi na ca diidxa
ca la? ma qué nudxiiba
tu donda ique ca discipulu
stinne, purti cadi cuchee ca'.
8 Naa nga Hombre Biseenda
Dios ne zanda gabe binni xii
nga jneza guni dxi enda rizi-
ila'dxi'.

., Tobi hombre nabidxi ti chu

a
(Mr. 3.1-6; Lc. 6.6-11)

9 Biree Jesus de raqué biuu
ndaani yu'du sticabe. 10 Ne
nuu ti hombre raqué nabidxi
ti chu nd'. Para gunaba di-
idxa caadxi binni ni nuu ra
yu'du que Jesus pa jneza gu-
sianda _cabe binni dxi enda
riziila'dxi'. Uni' ca zaqué
perupara gapa sicaxipurcu'
ca xqueja be.

11 para rabi be laaca": )

—Pa fiapa tobi de laatu ti
dendxu' ne fiaba me ndaani ti
barranca dxi enda riziila'dxi’',
flee qué niguu nd laame
ne nibee laame la? 12 Nee
cadi jma risaca hombre que
dendxu la? Jma pue, ne zaca

rihuinni cadi cuchee né cabe
ley pa gacané cabe binni dxi

enda riziila'dxi'.
13 Para rabi be hombre ni
nabidxi ti chu né que:

—Bisigaa nou'.

Ne ora bisigaa na hombre
que la? bianda ni ne guca ni
casi sti chu que. 14 Para biree
ca fariseu yeni' stiidxa ca xi-
modo zanda guuti ca laabe.

Ra uca ni bicaa profeta

Isaias i
15 Peru ma nanna be xi
chi guni ca', para bixele be

de raqué, ne yenanda stale

binni laabe para bisianda be

laaca'. 16 Ne biinda be 1u ca'

cadi uzeete ca tu laabe. 17 Ne

zacd guca ni ti iree ni modo

uni' profeta Isaias dxi bizeete

de laabe, na:

18 Ndi nga ni gulié para guni
xhiifia'

ne laabe nga nadxiee' ne ni
rusieche ladxidud',

Zudiee Espiritu stinne laabe

ne zusiidi be dede cani cadi
za de Israel ximodo
rune mandar.

19 Qué zucaa It be ne qué zu-

caa be ridxi,
ne iruti zuna diaga canf'

xhaata be lu calle.
20 Qué zusaba chaahui be

cani ziyaba,

cani rului' ti gueere ni ma
caluuza,

ne qué zadinde né be cani
rului' ti mecha

ni ma qué ganda gudii bi-
aani'.

Peru qué ziaana dxi xhiifia
be dede gu'ya be gaca
ni jneza ndaani guidx-
ilayu.

21 Ne zacé 1ud ca binni ni cadi
za de Israel

uld be laaca'.

Na cabe nuu né Jesus
binidxaba'

(Mr. 3.19-30; Lc. 11.14-23;
12.10)

22 QOraque bedané cabe

ti hombre ra nuu be udx-
ite binidxaba ique ne ma

nacheepa 1u ne qué randa
rini'. Para bisianda be laa,
ne Oraque ma gunda biiya ne
uni'. 23 Bidxagayaa ird binni
ninuuraqué, nenaca"

—Nagana pa cadi ndi nga
ni na cabe gueeda de lade fa-
milia sti rey David que.

24 Peru ora bina diaga ca
fariseu ni cani' cabe la? na
ca":

—Randa ribee be bhinidx-
aba purtinuunébe Beelzebu,
xaique sti ca binidxaba'.

25 Peru nanna be xi cani'
ique ca', para rabi be laaca":

—Intiica gobiernu ni tinde
saa la? zanitilu. Ne za-
queca intiica guidxi o intiica
familia ni tinde saa la? laca
zanitilu. 26 Nga runi pa ma
cadinde saa ca xpinni binidx-
aba la? qué zandaa initilu.
27 Pa naa ribee ca binidxaba
purti nuaa nia Beelzebu casi
natucala? lagacaxiifiituya/,
tu pur ribee ca ca binidxaba'.
Lagabi laacabe ini' cabe xi-
modo nga laani. 28 Peru naa
la? ribee ca binidxaba purti
napa Espiritu sti Dios ne zaca

rihuinni ma cayuni mandar
Dios lade tu.

297anda xa chindana cabe
ralidxi ti hombre ni nadipa’

pa ca'ru iliibi. Peru ora ma li-
ibi bela? 6raque huaxa zanda
cuana cabe ni napa be.

30 Tu cadi nuu pur naa la?
cucaa lu naa, ne tu cadi cay-
acané naa gapa xpinne la?
cabee laacabe de naa.

31 Ne gabe ca' laatu, zuni
perdonar Dios cani ruchee,
ne cani riguu di, peru qué
ziuu dxi guni perdonar he
cani gusaca Espiritu Santu
binidxaba'. 32 Naa nga
Hombre Biseenda Dios ne
zuni perdonar be cani gucaa
It naa, peru cani gucaa lu
Espiritu Santu la? qué zuni
perdonar be laaca’, nin ora
nabani ca nin ora ma gutica'.

Pur ni guni binni zahuinni
tulaa
(Lc. 6.43-45)

33 Laaca tu nanna tu qué
zanda udii ti yaga cua-
nanaxhi pa cadi nazaaca,
peru pa nazaaca ni la? zudii
ni cuananaxhi ni iquiifie'
purti pur cuananaxhi sti
yaga rihuinni ximodo laa.
34 Ne laatu, binni malu ca',
ximodo zanda ini' tu jneza
pa cadi naya ladxidé' to ya'.
Purti de ndaaniladxidg' cabe
nga riree diidxa nirini' cabe.

35 Binni naya ladxid¢' la?
zani' ni jneza purti dxandi
nayd ladxid¢'. Peru binni
cadi naya ladxid¢' la? zani'
ni cadi jneza purti zacd laa

de ndaani ladxidd'. 36 Peru
naa rabe laatu, dxi cuidxi

Dios cuenta ird binni guidxi-
layu la? zabi be laaca xi pur

bindaa ruaa ca ca diidxa ni
cadi jneza ca. 37 Purti stiidxa

piou’ nga usihuinni pa dxi'ba
donda iquelu o pa naya ladx-
idd'lo".

Ra canaba binni gu'ya xi-
ixa sefla

(Mr. 8.12; Lc. 11.29-32)

38 Qraque na caadxi
maistru de ley ne caadxi
fariseu, rabi laabe:

—Maistru, xifiee qué uluf'
lu laadu ti sefia xaibd' para
ganna du dxandi nandxd'lo".

39 Para rabi be laaca":

—Laatu qué na tu guni tu
ni na Dios, sinuque ni na tu,
ne yanna ma canaba tu gu'ya
tu sefia. Peru qué zudiee
rua' sefia laatu sinuque gabe
sia' laatu guietenala'dxi tu de
profeta Jonas.

40 Purti césica uyuu Jonds
ndaanibenda ro' que chonna
gubidxa ne chonna gueela
la? zaqueca ziaana Hom-
bre Biseenda Dios ndaani yu
chonna gubidxa ne chonna
gueela'. 4! Ne dxi uzuhuaa
ird binni nezalu Dios, ziasa
ca binni Ninive ne zuseegu ca
ruaa ca binni nuu yanna ri,
purti laaca ucuaa ca stiidxa
Jonds ne unaba ca perdon
Dios, peru yanna ma nuaa
lade tu ne jma risaca que
Jonds ne qué na tu icaa tu
stiidxa'.

42 Chiqué beeda ti reina de
neza guete' de ti guidxi 14
Saba. Beeda be ra nuu Sa-
lomon purti bina diaga be
pabid' riene ne nuu né Dios
laa. Ne dxi cuidxi Dios cuenta

binni la? zuseegu be ruaa
ca binni nuu yanna ri' purti
laabe beeda be de zitu, beda
guna diaga be Salomon, ne
naa jma risaca que Salomon
ne nuaa ca' lade tu ne qué na
tuicaa tu stiidxa'.

Ra biqueta né binidxaba

cadxe
(Lc. 11.24-26)

43 QOra iree ti binidxaba
de ndaani ladxidé' binni
la? riree, ma canaza
ndaani gui'xhi', canayubi
ra iziila'dxi'. Gu'ya si qué
idxela, 6raque na': “Zabigueta
ralidxe ra biree'.” 44 Ne ora
guedandd gu'ya ma naya
ladxidd' ngue, casifiaca ti yoo
ma iruti nabeza, ma biluuba,
ma zuchaahui'. 45 Ibigueta,
chi caa =xcadxe jma rusi
nadxaba que laa, riuu ca
ndaani ladxidg' binni que,
ne riaana ca raqué. Ne pa
huaxié' malu binni que ora

nuu_stubi si ti binidxaba
la? jma rusi yanna. Zacaca

zazaaca ca binni qué runa ni
nuuyanna ri'.

JAaa Jesus ne ca bi'chi’
(Mr. 3.31-35; Lc. 8.19-21)
46 Cayui' né ru be ca binni
que diidxa', bedanda jhiaa be
necabi'chibe, bizuhuaacara
puerta’, ne racala'dxi ca inf'

né calaabe. 47 Para na tobi de
cani nuu raqué rabilaabe:

—Rarica zuhuaa jfioou' ne
ca bi'chi lu', caquiifie ca lii.

48 Para rabi be ni gudxi ni
laabe que:

—Tuu nga jfiaa', ne tuu nga
ca biche'.

49 Oraque bilui' n4 be ca
discipulu stibe, ne na be:

—~Candinga jfiaa ne biche'.
50 Purti ird tu guni ni na Bix-
hoze ni nuu ibd', ca ngue nga
biche ne bizana ne jiiaa'.

13

Cuentu sti hombre yenduu
bini
(Mr. 4.1-9; Lc. 8.4-8)
1Dxi queca biree Jesus de
ndaani yoo que, yeti urid dxa
nisa ro' que. 2 Ne biiya si
be ma ri binni laabe, yeti be

ndaani ti canud. 3 Ne idubi
zuba be ndaani canua que,

bizulu bisiidi be laaca stale
cosa peru puru ne ejemplu,
na be:

4—Sicaribizaaca lu ti hom-
bre biree zinduu bini. Ne ra
cusaba be xuba que, biaba

caadxi ni urid neza ne beeda
mani huiini gudé cani.

5 Ne biaba xcaadxi ni lade
guie, ne ca ngue gundani
nagueenda, purti luguid si
napa ni caadxi yu. 6 Peru casi
biree gubidxa bizaaqui ni ne
bibidxi ni purti qué fiapa ni
xXcuni guete'.

7 Ne biaba xcaadxi ni lade
guichi ne gundani, peru jma
bisoo guichi que para laacani
ne biiti ca guichi que cani.

8 Peru biaba xcaadxi ni
ra nayd, ne ca ngue huaxa

ucud ld. Nuu ra bidii dede
ti gayuaa carreta niza, ne
nuu ra bidii sesenta, ne nuu
ra bidii treinta. 9 Ird ni
racala'dxi guiene la? wucaa
diaga.

Ra unt' Jesus xifiee riguixhe
ejemplu
(Mr. 4.10-12; Lc. 8.9-10)

10 Biree si ca binni que ze',
bidxifia ca discipulu que ra
nuu be ne na carabi calaabe:

—Xiflee puru si ejemplu
caguixhe lu para laacabe
pue.

11 para rabi be laaca':

—Purtilaatu la? cudii Dios
lugar guiene tu modo runi

mandar, dede ni naga'chi,
peru ca xcaadxila? co'. 12Tu

ma riene caadxi la? ziene
xcaadxine zienerujma stale.

Peru tu qué riene nin caadxi

la? dede ni ma biene zusi-
aanda'.

13 Nga runi riguixhe ejem-
plu para laacabe, purti neca
zuxele 1u cabe, qué ruuya
cabe, ne neca zuxele diaga
cabe, qué runa diaga cabe, ne
qué riene cabe. 14 De laacabe

nga hizeete profeta Isaias ra
na:

Zuna diaga ca peru qué ziene
ca,

ne zuyubi lu ca peru qué zu-
uyaca'.

15 Purti ma biguidxi ladxidd'
ca,

ne ma biseegu ca diaga ca'.

Ne biseegu calu ca

ticadigu'ya ca'ne guna diaga
ca'

ti cadi guiene ca’,

uyubi ca naa para ula'ya
laaca, na Dios.

16 Peru laatu la? na Jesus
rabi ca discipulu sti', dichoso
laatu purti nanna tu xi cayu-
uya tu ne riene tu xi cayuna
diaga tu. 17 Purti gabe ca'
laatu, uyuu stale profeta ne
hombre cha'hui ni gucala'dxi
fluuya ni cayuuya tu ri' peru
qué fiuuya ca', ne gucala'dxi

ca fiuna diaga ca ni cayuna di-
aga turi' peru qué fiuna diaga
ca'

Xi rini' cuentu sti hombre
yenduu bini

(Mr. 4.13-20; Lc. 8.11-15)

18 Yanna laucaa diaga xi
rini' ejemplu sti hombre ni
uluu bini que. 19 Ni biaba
urid neza que la? zeda gaca
casi tobi ni rui' né cabe laa
ximodo runi mandar Dios,
peru qué riene ni, ne reeda
binidxaba raxha ni ma biaba
ndaaniladxid¢' be que.

20 Ne ni biaba lade guie
que, ngue zeda gaca casi tobi
ni runa diaga stiidxa Dios ne
oraqueca ricaa ni ne enda
nayeche'. 21 Peru qué gapa
ni xcu ni guete' sinuque luguia
si, ngue runi casi gueeda xi-
ixanand, o sa nanda cabe laa
pur ca diidxa que la? maca
ziyaba.

22 Ne ni biaba lade guichi
que la? ngue zeda gaca casi
tobi ni guna diaga stiidxa
Dios perujma caique ximodo
ibani ndaani guidxilayu ri,
ne rudii lugar quite bidxichi
ique, ne ird nga ruuti stiidxa
Dios ni nuu ndaani ladxid¢'
be que.

23 Peru ni biaba ra naya
que la? ngue nga zeda gaca
casi cani runa diaga stiidxa
Dios ne riene xi rini' ni purti
riree ndu ca'. Nuu de laaca ni
zeda gaca casi layu ni bidii ti
gayuaa que, ne nuu de laaca
casi ni bidii sesenta que, ne
nuu de laaca casi ni bidii
treinta, peru ird ca bidii ca'.

Baladxi biaba lade semid

24 Bigueta bisiidi be ca
binni que, gudixhe be
xcaadxi ejemplu, na be:

—Modo runi mandar Dios
zeda gaca casi ti hombre
bisaba semid ndaani faa sti',
25 peru laga nisiaasi binni,
beeda tuuxa nanala'dxilaabe

ne bidxiiba baladxi lade
semia que ne ze'. 26 Dxi ma

biniisi semid que, ma cabee
guie' bihuinni nuu baladxi
que lade. 27 Oraque beeda ca
mozo que ra nuu xpixuaana
ni, ne na ca: “Sefior, cadi

ladxa semid si bidxiiba lu la?
Xi guca xa yanna, nucha ni
baladxi'.”

28 Para na xpixuaana ni:
“Laca tu laa nanala'dxi naa,
beda guni ni.”

Oraque na ca mozo que:
“Racala'dxu chi gaxha du
canila?”

29 Para na be: “Co', zaa
nuu cani, pacaa ra cayaxha
tu cani, zanda ca gaxha tu ne
semid. 30 Lausaana cani, zaa

iniisi canj tobi si ne ora ma
gula semia ca, naa ma gabe

cani chi chuugu semid, utopa
ca ca baladxi que gundiibi
ca para chaqui'. Ne 6raque
ru gutopa ca ca semid idxa
sacu.”

Biidxi mostaza
(Mr. 4.30-32; Lc. 13.18-19)

31Ne bigueta gudixhe be sti
ejemplu, na be:

—Modo idale ca xpinni
Dios zeda gaca casi guca ti
biidxi mostaza ni gucuaa ti
hombre ne yeusaba rafiaasti'.
32Laani jma nahuiini ni lade
ird xixé biidxi', peru undani
sinila? biniisi ni ne guca ni
yaga ro', dede beeda mani

huiini bizd' lidxi lu rama
stini.

Ejemplu stilevadura
(Lc. 13.20-21)
33 Gudixhe ru be sti ejem-
plu paralaaca’, na be:
—Modo idale ca xpinni
Dios zeda gaca casi guca
levadura ni gucuaa ti gunaa
ne biguucha chonna Kkilu
harina, ne ira ni biasa ni.
Zacaca nga idale ca xpinni
Dios.
Rariete xifiee biquiifie Jestis
ejemplu
(Mr. 4.33-34)
34 Puru ne ejemplu bisiidi
be ca binni que. Qué nusi-
idi di be laaca sin ejemplu.

35Bi'nibe zaca tiiree nimodo
pe uni' Dios de ruaa ti profeta

chiqué, rana:

Zaguixhe stale ejemplu ra
gle nia laacabe di-
idxa'.

Zabe laacabe ni ga'chi dede
dxi bizd' Dios guidxi-
layu.

Bisiene Jests stiidxa bal-
adxine semid

36 Biluxe si bisiidi be ca
binni que, biuu be ndaani
yoo, ne bidxifia ca discipulu
stibe ra nuu be, gunaba ca
laabe gusiene be laaca xi rinf’'
ejemplu sti baladxi biaba
rafiaa que. 37 Para rabi be
laaca':

—Ni bisaba semid pe que
la? nga Hombre Biseenda
Dios. 38 Layu que nga guidx-
ilaya. Semid que zeda gaca
ca xpinni Dios, ne baladxi
que, xpinni binidxaba'. 39 Ne
ni bisaba baladxi que nga
binidxaba'. Dxi iruugu semia

que nga iluxe guidxilayu, ne
cani chi uchuugu ca semid
que nga ca angel. 40 Ne cdsica
idopa baladxi que chaqui
la? zaqueca zaca ni dxi
iluxe guidxilayu. 41 Naa nga
Hombre Biseenda Dios ne
zuseenda ca dngel stinne para
gueda ndee ird ni cuchiifia ca
xpinne' ne ird cani qué runi
jneza. 42Zundaa cabe laaca
Iu bele ne raqué nga gu'na ca
dede go yaa ca guidiruaa ca'.
43 Ne dxi ca nga guzaani cani

nacha’hui ra runi mandar
Dios, casi ruzaani gubidxa.

Cani racala'dxi guiene la?
gucaa diaga.

Tesoro ga'chi’

4 Nelacarabibelaaca
—Enda runi mandar sti
Dios zeda gaca casi ti tesoro

ni bidxela tobi hombre ga'chi
ndaani yu. Biiya be ni ne
bicaachi be ni sti tiru, ne
ziyeche be yeutoo be ird ni
napa be para si be layu que
ne icaa be tesoro que.

Perlanijmarisaca

45Lacarabibe laaca': )
—Enda runi mandar sti
Dios zeda gaca casi ti perla

ni bidxela ti hombre ra
canayubi perla cha’hui para

si'. 46 Ora bi'ya jma risaca ni
que ira xixé perla la? yeutoo
ird ni napa para uzif' ni.

Ejemplu sti tarraya
47 Ne gudixhe ru be stobi,

na be:
—Enda runi mandar sti
Dios zeda gaca casitarrayani

rusaba canirie guuze ndaani
nisadd'. Rutopa tarraya que
ird clase benda 48 peru ora
ma bidx4 ni, riti né cabe

ni urid para ribi cabe ique
ni. Rusa'bi cabe ni qué
zaquiifie', ne ruché cabe cani
zaquiifie que ndaani dxumi.
49 Zacaca zaca ni ra gueeda
iluxe guidxilaya ri', zeda
ndee ca dngel cani qué iquiifie
lade cani nachahui'. 50 Ne
zundaa ca laacabe lu bele, ne
raqué nga gu'na cabe dede go
yaa cabe guidi ruaa cabe.

Tesoro cubi tesoro

yooxho'

51 Oraque unaba diidxa be
ca discipulu stibe pa biene ca
ni gudxi be laaca que. Para
naca"

—Biene du, Sefior.

52Para rabi be laaca'”:

—Tobinima riene chaahui
ley sti Moisés ne Oraque gueda

iziidi ni rusiide de modo runi
mandar Dios la? zeda gaca

casi ti ricu ni ribee de lu ird
ni napa, caadxi nacubi ne

caadxi nayooxho'.

ne

Ra nuu Jestis Nazaret
(Mr. 6.1-6; Lc. 4.16-30)

53 Biluxe si byui' né Jesus
laacabe ird nga, biree de
raqué, 34 uyé xquidxi ne biuu
ndaaniyu'du’, bisiidi ca binni
xquidxi. Nabé bidxagayaa ca
laabe nenaca”

—Paraa ulee be ird enda
biaani ni napa be ri pue, ne
ird enda nandxd' ni runi be.
55 Nee cadi laabe nga xiifii
carpinteru que la? ne Maria
14 jfiaa be, ne bi'chi be nga
Jacobo ne José ne Simon ne
Judas. 56 Lacaxa cadi rari
nabeza ca biza'na be. Paraa
ulee be cani cayuni be ri'.

57Ne pur ni cani' ique cabe
que, ma qué fianda funi cre

cabe laabe. Para na be rabi
belaaca

—Stobi stobi lugar risaca
profeta, perura quérisaca be
nga ndaani xquidxi pe be ne
lade binni lidxi be.

58 Ne huaxié' bisihuinni
be enda nandx¢' stibe raqué
purti qué fiuni cre ca laabe.

14

Ra guti Juan Bautista

(Mr. 6.14-29; Lc. 9.7-9)

1 Bireeche stiidxa Jesus
ca dxi que, ne ora gunna

Herodes, gobernador de
Galilea, ird ni la? 2 na rabi
ca xpinni:

—Laguuya ird ni cayuni
hombre ca. Nanna pa cadi
laabe nga Juan Bautista ma
bibani, ne nga runi cayanda
cayuni be ira nga.

3 Uni' Herodes zacd purti
nanna xi ma bini Juan
Bautista. Gunaaze be laa ne
bindiibi be laa ne biseguyoo
be laa, runi Herodias xheela
Felipe bi'chi be. 4Bidxiichi be
purti gudxi Juan laabe cadi
jneza chu' né be xheela bi'chi

be. 5 Gucala'dxi be fiuuti be
Juan oraqueca, peru bidxibi

be purti nabé nadxii ca binni
que laa ne napa cabe laa de
profeta.

6 Peru dxi guca lani xpidd'
bela? beda uyaa xifii dxaapa

Herodias nezald be ne nabé
uyuula'dxi be modo biyaa.
7Para na be rabi be laa:
1”Intiica inabu naa, zudiee
ii.

8 Oraque gudxi jflaa badu
dxaapa que laa xi inaba'.
Para uyé ra nuu be ne rabi
laabe:

28

Racaladxe udiiu naa ique
Juan Bautista ndaani ti
bladu'.

9Ne ora gudxibadu dxaapa
que ngalaabela? ucandladx-
idd' be, pa fianda si qué nudii
be ni canaba badu dxaapa
que, peru pur ma bidii stiidxa
be laa nezalud ird cani zuba
né laabe ruaa mexa que la?
uni' be icaa badu dxaapa que
ni. 10 Para bisenda tidxi be
uga ca xpinni be yanni Juan
ndaani lidxi guiiba que. 11 Ne
bedané cabe ique que ndaani
ti bladu', bidii cabe ni badu
dxaapa que, delaamabidiini
jfiaa.

12 Oraque uyé ca discipulu
sti Juan, yecaa ca cuerpu
que ne yeucaachi ca ni, para
yetidxi ca Jesus xi guca'.

Rabiyaana Jesus gaayu mil
(Mr. 6.30-44; Lc. 9.10-17;
Jn. 6.1-14)

13 Casi gunna Jesus ni, bix-
ele ca de raqué, uyuu ndaani
ti canud, uyé ndaani ti gui'xhi
ra iruti guinni. Peru casi
gunna binni paraa ze be la?
biree ca de ndaani guidxi
que, zizd ca dede yenda ca
ra nuu be. 14 Ne ora ziyete
be de lu canud que, biiya be
mdpeca ri binni raqué ne hia
be laaca'. Para bisianda be

cani huard ni nuu lade ca'".
15 Ne biaana ca binni que

raqué dede ma huadxi. Bi-
iya si ca discipulu stibe ma
huadxinguela? bidxifiacara
nuu be, nenaca"

—Ndaani guixhi ndi nuu
nu, ne ma caxhinni, Xifiee
qué ga'bu ca binni ca che ca
yanna, ti ganda che candaani

ca guidxi huiini ca, chisicani
goxhica'

16 Para na be rabi be laaca"

—~Cadi naquiifie che cabe.
Laudii ni go cabe laatu.

170raque na ca":

—Qué gapa di du gasti rari
jma que gaayu pan ne chupa
benda.

18 para rabi be laaca"

—Latané cani naa.

19 Oraque bicui be ca binni
que lu ca guixi huiini nuu
raqué ne ucuaa be gaayu
pan ne chupa benda que ne
undisa 14 bhe ibd' hidii be
diuxquixe Dios. Para gundaa
be cani ne bidii be cani ca
discipulu que para gudiizi
cani 1u ca binni que. 201Ird
Xixé binni que gudd dede
bidxd ndaani ne biaana ru
nandahui. Para bitopa cabe
ni biaana que dede bidxa

doce dxumi de ca nandahui
ni biaana que. 21 Ne ird ni

gudd que bia'si gaayu mil
hombre sin igaba gunaa ne
ba'du'.

Rauzdad Jesus lu nisado’

(Mr. 6.45-52; Jn. 6.16-21)

22 Qraque ru gudxi be ca
discipulu stibe chu' ca ndaani
canud que, che ga ca sti ladu
nisa que, laga gabi si be ca
binni que ma che be. 23 Ne
gudxi si be ca binni que
ma che be la? wudxi'ba be
Ia ti dani yeni' né be Dios,
dede bixhinni be raqué, stubi

lucha be. 24 Peru ma bixele
canud ra ze ca discipulu que

zitu de urid, ne nabé canaaze
ola ni purti cudxigueta bi ni.
25 Ne nuxcanda que bidxifia
Jesus ra nuu canud que, zeda
za lu nisa. 26 Ne ora bi'ya ca

discipulu que zeda za be lu
nisa la? bidxibi ca' ne bicaa
catiridxi muxe',naca'
Zeeda ti bultu raca.
27Peru 6raque na be rabi be

laaca"

—Lachuu dxi. Cadi idxibi
tu, naa ndi'.

28Para na Pedrurabilaabe:

—Sefior, pa lii nga la?
guridxi naa guenda ra nuu
Iu, saya lu nisa.

29 Para na be rabi be laa:

—Guda'.

Oraque biete Pedru de
ndaani canua que ziza lu
nisa, ze ra nuu be.

30 Peru biiya si Pedru
pabid' reciu nuu bi que la?
bidxibi ne bizulu biaazi', ne
bicaa ti ridxi:

—Bila naa, Sefior.

31 Oraqueca bisigaa nd
Jesus gundisa laabe ne na
rabilaabe:

—Aque huaxié' fe napu xa.
Xifiee bidxibi lu, hombre.

32 Ne casi udxiba cabe
ndaanicanud que, biaana dxi

bi que. 33 Oraque bizuxibi ca

Xcaadxini nuu ndaani canua
que xafiee benenaca':

—Dxandi pe Xiifii Dios lii.
Bisianda Jests binni Gene-

aret

(Mr. 6.53-56)

34 Ne ora yenda cabe sti
ladu que, biuu cabe ti lu-
gar 14 Genesaret. 35 Ne casi
gunna ca binni ni nuu raqué

tu laabe la? bicheeche ca sti-
idxabeird guidxi ni nuuneza

que, ne bedané cabe ird binni
huara ranuube. 36Dede gun-
aba cabe udii be lugar neca
flee xhaba si be cana ca', ne
ird ni uda'na xhaba be que
bianda.

Nirunidxaba binni
(Mr. 7.1-23)

1Ti dxi biree caadxi fariseu
ne caadxi maistru de ley

Jerusalén, uyé ca ra nuu
Jesus, ne na ca rabi ca laabe:

2 —Xifiee cuchaa _ca
discipulu stiu' ca costumbre
stinu pue, purti qué riguiibi
nd ca ora go ca' casi bisaana
ca bixhoze gola nu.

3 Para rabi be laaca":

—Laatu ya', Xifiee cuchaa
tu mandamientu sti Dios pur
ca costumbre ni napa tu ca.
4Purtindinga nina Dios guni
tu: ganaxhii tu bixhoze tu ne
jfiaa tu. Ne laca na, tutiica cu'
dibixhoze o jfiaala? naquiifie
gati'. 5 Peru laatu rabi tu
bixhoze tu ne jfiaa tu: “Ni
flacania laatu ca, ma bidiee
Dios.” ¢ Ne ma qué rulabi ru
tu laaca’, ne zaca pur ca cos-

tumbre ni zeda za lade tu la?
napa tu stiidxa Dios casi xiixa

de enda riguite. 7 Nanaxhi

ruaa tu peru rusiguii si tu.

Paralaape tunga ni uni' Dios

de ruaa profeta Isafas, ra na:

8Ca binniri', nanaxhiruaa ca
ne naa,

peru ladxid¢' ca nuu zitu de
naa.

9 Pur gana si rusisaca cabe
naa,

purti de laasi cabe riale ni
rusiidi cabe.

10 Oraque guridxi Jesus ird
binni nuu raqué ne na rabi
laaca"

—Laucaa diaga ne
laguiene chaahuindi": 11 Cadi
pur ni chu' ndaani ruaa binni
nga guni pur uchee né Dios,
sinuque pur niriree de ndaani

30

ruaa cabe nga runi pur uchee
né cabe Dios.

12 Ratu si que bidxifia ca
discipulu ra nuu be ne na ca
rabi ca laabe:

—Nee biiyu pabid' nana bi-
aba ni uniu' ca ca fariseula?

13 Para na be rabi be laaca":

—Ird yaga ni cadi Bix-
hoze bizuhuaa la? ziaaxha
dede xcu. 14 Zaa nuu cabe
nacheepa lu cabe, peru

racala'dxi cabe inaaze cabe
nd stobi. Ne pa inaaze ti

It cheepa nd sti 14 cheepa
la? iropa ca ziaba ca ndaani
barranca.

15Para na Pedrurabilaabe:

—Bisiidi laadu ni uniu'
numba que.

16 Oraque na be:

—Nee nin laatu ca'ru

guiene tu la? 17 Qué ganna
tu pa ird ni chu' ndaani ruaa
binni riaba ndaani', ne de
raqué ridi'di nila? 18 Peru ird
ni riree de ruaa cabe, zeeda
ni de ladxidé' cabe ne nga ni
runi pur uchee né cabe Dios.

19 Purti de ndaani ladxidd'
cabe reeda ni cadi jneza ni

ca ique cabe guni cabe: guuti
cabe binni, o chu' né cabe ni
cadi xheela cabe, gapa cabe
jnadxii cabe, cuana cabe,
indisa cabe falsu luguid stobi,
cu' di cabe binni. 20 Zaca
huaxa ruchee né cabe Dios,
peru pa go cabe gueta sin
qui'bi na cabe la? nga cadi
cuchee cabe.

Ra unaba ti gunaa de
Canadn guianda xiifii'
(Mr. 7.24-30)
21De raqué biree be uyé be
neza Tiro ne Sidon. 22 Raqué
nuu be beda nanda ti gunaa

de Canadn laabe, zeda yuni
ridxi:

—Bia naa, Sefior, xiifii
David, purti naaze binidxaba
Xifie dxaapa ne cayuutilaabe.

23 Peru qué nini' be gasti'.
Para biree ca discipulu, na

rabilaabe:
—Gudxilaabe che be, purti

zeda yuni be ridxi nanda bhe

laanu.

24Parana be rabibe laaca':

—Ra nuu si cani za de
Israel biseenda _Bixhoze
naa, purti cananiti ca casi
dendxu'.

25 Peru 6raque bidxifia gu-
naa que ra nuu be bizuxibi
xafiee be na rabilaabe:

—Sefior, ucané naa.

26 Para na be rabi be laa:

—Cadi jneza gaxha cabe
pan xiifii cabe para gudii
cabe bi'cu'.

27Qraque na:

—Nanna, Sefior, peru laca
ro bi'cu bigu ni riaba xa mexa
sti xpixuaana'.

28 Para na be rabi be laa:

—Rihuinni dxichi runi cre
Iu', zune ni canaba lu ca.

Ne oraqueca bianda xiifii
gunaa que.

Bisianda Jests stale binni
huard

29 Biree Jestus de raqué,
uzd uriad nisa Galilea que,
ne de raqué udxi'ba lu ti
dani ne guri. 30 Raqué zuba
be bidxifia jma binni laabe,
bedané ca cani nachiita fiee,
ne cani nacheepa 14, ne cani
qué rini', ne cani nachanga
nd' o fiee, ne stale ru binni
huara. Gudixhe ca binni que

laaca xafiee be ne bisianda
belaaca'. 31 Nabé bidxagayaa

ca binni que ora bi'ya ca ma

SAN MATEO 15:39

bianda ir4 ni bedané ca que.
Cani qué fianda nini' ma rini',
ne cani qué fianda nusigaa
nd', marusigaand'. Cani qué
fanda nizd ma riz4, cani qué
Nanda nind ma rind, ne ira
Xixé ca cusisaca ca Dios sti
Israel.

Ra biyaana Jesus tapa mil

(Mr. 8.1-10)

32 Oraque guridxi be ca
discipulu stibe ne rabi be
laaca’:

Caya'ya ca binniripurtima
chonna gubidxa nuu né cabe
naa ne qué gapa cabe ni go
cabe. Qué na'ya guseenda
laacabe sin go cabe, paxa ora
gueda guiaba cabe neza.

33 Para na ca discipulu que

rabilaabe:
Peru ndaani gui'xhi ndi

nuu nu. Paraa nd1 chi ndee
nu ni go ird binni ri'.

340raque rabi be laaca":
Panda ga pan napatuya'
Paranaca"

Gadxe, ne chupa chonna

benda huiini'. o
350raque gudxi be ca binni

que cui ca layu. 36 Ne gucuaa
be gadxe pan ne ca benda
que, bidii be diuxquixe
Dios ne gundaa be ni 1u ca
discipulu que, de laaca ma
bidii ca ni ca binni que.
37 Gudd ca binni que dede
bidxd ca', ne biaana ru
jma nandahui dede bidxa
gadxe dxumi de ni biaana
que. 38 Bigaba bia' tapa mil
hombre ni guddé dxi que,
sin nigaba gunaa ne ba'du'.
39 Ne éraque gudxi be ca binni
que ma zanda che ca', para

udxi'ba be ndaani ti canua
dede yendd be neza Magdala.

Trampa sti ca fariseu ne ca
saduceu
(Mr. 8.11-13; Lc. 12.54-56)

1 Nuu be raqué bidxifia
caadxi fariseu ne saduceu
laabe, beda guuya si ca pa
flanda nusaba ca laabe. Para
unaba ca laabe ului' be laaca
ti sefia xaibd' ti ganna ca pa
dxandi nandxd' be. 2 Peru
laabe laga rabi be laaca":

—Ora ma chi guiaazi gu-
bidxa ne gu'ya tu naxifia iba',
Oraque na tu: “Qué ziaba nisa
guie ixi' purti naxifid ib4a'”
3Ne zaqueca pa gu'ya tu nax-
ifia ibd' siadd' la? oraque na
tu: “Yanadxi ziaba nisa guie
purti naxifia ib4' ne nachu-
undu nuu.” Laatu riene tu
xi na ca sefia ni rihuinni iba',
peru ca sefia ni cayuuya tu
yanna ri', nga qué riene tu.
4 Qué na tu guni tu ni na Dios
sinuque ni na tu, ne yanna

ma canaba tu udiee laatu ti
sefla, peru qué zacaa tu sti

sefia sinuque sefia si sti profeta
Jonas.
Ne draque biree be ze be.

32

Ra udixhend Jests
discipulu
(Mr. 8.14-21)

5 Ne ora yendd ca discipulu
que cherica nisa, bedasilu
laaca qué niné ca pan. 6 Ne
Oraque pe rabi be laaca":

—Lagatand ne laguuya ga
laatu ne ca levadura sti ca
fariseu ne sti ca saduceu.

7Qraque naca"

—Cayabi be ndi laanu tisi
qué fiedané nu pan.

8 Peru nanna be xi cani' ca’,
para na be rabi be laaca":

ca

—Hombre ca', xiflee nabé
huaxié' napa tu fe naa. Xifiee
nuu tu xizaa qué fiedané tu
pan. 9 Nee de yanna ca'ru
guiene tula? Nee ma biaanda
laatu de gaayu pan ni gudé
gaayu mil que la? ne panda
dxumi bitopa tu de ni biaana.
10 Nee laca ma biaanda laatu
de gadxe pan ni gudo tapa
mil que la? ne panda dx-
umi bitopa tu. 11 Xifiee qué
Nanda fiene tu cadi cuzeete
dia' de levadura sti pan pe'
ora gudxe laatu lagapa laatu
ne levadura sti ca fariseu ne
sti ca saduceu.

2 Ne o6raque ru biene ca
xi cayabi be laaca’, purti
cadi cuzeete be levadura
sti pan pe' sinuque cuzeete

be ni rusiidi ca fariseu ne
ca saduceu, ne nga nga

levadura ni cayabi be laaca
guuya gaca'

Ra uni' Pedru tuu nga

Cristu
(Mr. 8.27-30; Lc. 9.18-21)

13 Dxi ma bedanda Jesus
neza Cesarea de Filipo, na
rabi ca discipulu sti':

—Tu na binni naa.

14Para na ca rabi ca laabe:

—Nuu tu na Juan Bautista
lii, ne nuu tu na Elias, ne
xcaadxina Jeremias o tobi de
ca profeta.

13 Para rabi be laaca':

—Laatuya'. Turabi tu naa.

16 Qraque na Simén Pedru
rabilaabe:

—Lii nga Cristu, Xiifii Dios
ni nabani.

17Para na be:

—Dichoso lii, Simoén, xiifii
Jonds, purti cadi binni guidx-
ilayu bisiene nga lii, sinuque

Bixhoze ni nuu ibd'. 18 Ne
ma gulee la'ya lii Pedru, ne ni

rini' 14 lu ca la? “guie”. Ne
lu guie ca chi ucué ti yu'du/,
ne yu'du ca nga, ca xpinne'.
Ne gasti qué zanda uxha ni,
gueeda ni gueeda, neca enda
guti. 19 Zusaana ca llave sti
iba' ladxi na lu', ne intiica
cueelu de gaca ndaani guidx-
ilayula? laca qué zacaniiba'.
Ne intiica na lu gaca ndaani
guidxilayu la? laca zaca ni
iba'.

20 Ne odraque gudxi be ca
discipulu stibe cadi gabi ca
iruti pa laabe nga Cristu.

Bizeete Jesus chi gati
(Mr. 8.31-9.1; Lc. 9.22-27)

21 Dede Oraque bizulu be
bisia be stiidxa be, rabi be ca
discipulu stibe:

—Naquiifie chaa Jerusalén
ne zunind ca xaique sti
guidxi naa raqué, laaca né ca
maistru de ley ne ca xaique
sti ca sacerdote, dede zuuti ca
naa, peru zabane ra guionna
gubidxa.

22 Oraque guridxi Pedru
laabe tiladu ne bizulu cayabi
laabe:

—Dios gu'ya qué izaaca lu
ninou' ca.

23 Peru Oraque biiya dxi be
Pedru ne na be:

—Biree de ra nuaa, binidx-
aba. Qué gueda uchenda
Iu naa purti cadi de Dios di
zeeda ni ca ique lu ca sinuque
de binni guidxilayu.

24 Ne na be rabi be ird ca
discipulu stibe:

—Tu gacala'dxi gaca
xpinne la? gusiaanda laca
laa, cadi lica guid xpida, ne

sa nanda naa. 25 Purti tu
gacala'dxi uld xpida zuniti
ni, peru tu guniti xpida
pur naa la? zald. 26 Paraa
iquiifie ni binni pa guni
ganar idubi guidxilayu peru
guniti xhialma. O pagala
zanda quixe binni saca uld
xhialma. 27 Naa nga Hombre

Biseenda Dios ne zadxifia dxi
ibigueta nia enda nandxo' sti

Bixhoze'. Zedanid ca angel
stinne ne dxi ca nga quixe
cada tobi bia'nibi'ni'. 28 Gabe
ca' laatu, caadxi de cani nuu
rari' qué zati dede qué gu'ya
guenda guidxilayu sti tiru,
peru ma para gune ganar.

17

Ra biiya cabe bidxaa Jests
(Mr. 9.2-13; Lc. 9.28-36)

1 Gudi'di xhoopa gubidxa
de ngue, yené Jesus Pedru ne
Jacobo ne Juan bi'chi Jacobo,
ne idapa si cabe uyé cabe lu
ti dani soo. 2 Ne raqué mala
biiya cabe ma adxé modo
bihuinni Jesus purti bizaani
Iu casi ruzaani gubidxa, ne
bihuinni xhaba be casi bi-
aani'. 3 Ne mala bihuinni
cani' né Moisés ne Elias laabe.
40raque na Pedrurabilaabe:

Aque galdn nuu nu rari
nja'. Pa racala'dxu la? zu-
cuidu chonnaranchuhuiini’,
tobi para lii, ne stobi para
Moisés ne stobi para Elias.

5 Cani' ru Pedru, mala
biseegu ti za laacabe. Nabé
ruzaani za que, ne ucua ti
ridxilade ni:

—Ndi nga Xiifie ni nadxiee
ne ni rusieche naa. Laucaa
diaga laabe.

6 Casi bina diaga ca
discipulu ridxi que, biaba rila
ca layu ne nabé bidxibi ca'.
7 Oraque bidxifia Jesus ne
uda'na laacabe, na:

—Laguiasa, cadi idxibi tu.

8 Para gundisa lu cabe ne
ma qué fiuuya ru cabe iruti
sinuque Jesus si.

9 Ne ora ziyete cabe de lu
dani que, gudxi Jesus laacabe
cueza cabe guiasa si Hombre
Biseenda Dios de lade gue'tu
ti ini' cabe ni biiya cabe que.
10 Oraque unaba diidxa ca
discipulu stibe laabe, na ca":

—Xifiee na ca maistru de
ley zeeda Elias ante gueeda ni

nexhe guseenda Dios que ya'.

11 Para rabi be laaca"

—Dxandi nexhe gueeda
Elias primeru para quixhe
chaahui ird cosa. 12 Peru
cayabe laatu, ma beeda
Elias ne qué facabid' cabe
laa sinuque bi'ni cabe laa ni
ucala'dxi cabe. Ne zacaca
zuni cabe Hombre Biseenda
Dios.

13 QOraque ru biene ca
discipulu cuzeete be Juan

Bautista nga Elias.

Ra bisianda Jesus ti hom-
bre buiini napa ataque
(Mr. 9.14-29; Lc. 9.37-43)

14 Ora yendd cabe ra nuu
binni la? bidxifia ti hombre
ra nuu be, bizuxibi xafiee be,
narabilaabe:

15 —Sefior, rinaba lii guia lu
xiifie ri', purti rudii ataque
laabe ne nabé racana be.
Stale tiru riaba be lu gui, o
pacaa ndaani nisa. 16 Ma
bedania laabe ra nuu ca
discipulu stiu' peru qué fianda
nusianda ca laabe.

17 Oraque na Jesus:

—Aque qué runi cre tu xa,
binni ca', ne naguidxi ladx-
id¢' to. Dede padxi naquiifie
guiaana nia laatu ne gune
huantar laatu ya'. Latané
laabe rari yanna.

18 Casi bidxifia hombre
huiini que, udinde né Jesus
binidxaba ni napa be que,

para biree de laabe, ne
oraqueca bianda be.
19 Bird si binni que

bireeche, beeda ca discipulu
sti Jesus ra nuu, ne na ca rabi
calaa:

—Xifiee laadu qué fanda
nibee du binidxaba que pue.

20 Para rabi be laaca":

—Ti huaxié' napa tu fe xa.
Laucaa diaga chaahui ni chi
tidxe laatu ri': Pa fiapa tu fe,

neca bia' ti biidxi mostazala?
fanda fiabi tu dani ri iree de
ra nuu, che sti ladu, ne fie ni,
ne gasti quéfiacanagana para
laatu. 21 Peru binidxaba zaca
la? qué riree ca pa qué ini' né
binni Dios ne guiaana sin go.

Bigueta bizeete Jesus zati
(Mr. 9.30-32; Lc. 9.43-45)

22 Dxi canazd cabe neza
Galilea, naJesusrabilaacabe:

—Naa nga Hombre
Biseenda Dios. _Zutoo cabe
naa lu binni guidxilayu, 23 ne
zuuti ca naa, peru zabane
raguionna gubidxa.

Ne ora bina diaga ca
discipulu ni uni' be que la?
nabé ucana ladxido' ca'.

Raudixe Jesus impuestu sti
yu'du’

24 Ora yenda cabe ndaani
guidxi Capernaum, beeda
caadxi hombre ni ruquixe

impuestu sti yu'du ro' ra nuu
Pedru, ne unaba diidxa ca
laabe pa riguixe xpixuaana
cabe impuestu. 25 Para na be:

—Riguixe pue.

Ne ora biuu be ndaani yoo
ra fiabi be ni Jesus la? laga
Jesus gudxinilaabe. Na Jesus
rabi laabe:

—Xi na lu ya', Simén. Tu
ruquixe ti rey impuestu, ca
Xpinnila? o cani zeeda de sti
guidxi.

26 Para na be:

—Binni si ni zeeda de sti
ladu.

Para na Jesus rabilaabe:

Entonce qué riguixe ca
xpinni be pue. 27 Peru neca
cadi naquiifie quixe xpinni
rey la? zaguixe nu ni ti
qué gapa cabe xi pur ini'
cabe laanu. Yanna uyé urid

nisa ne bisaba anzuelu stiu'.
Primé ca benda inaaze lu
ulee, ne bixhele ruaa me.
Zadxela lu ti moneda. Ucuaa
ni, neuyé ranuu cabe, gudixe

stiu' ne stinne'.

18

Tulaajmarisaca
(Mr. 9.33-37; Lc. 9.46-48)

1 Ca dxi queca bidxifia ca
discipulu sti Jesus ra nuu, ne
unaba diidxa ca laabe:

—Tuu nga jma risaca lade
ca xpinni Dios.

2 Para guridxi be ti ba'du,
bizuhuaa be galahui de laaca
3nena be:

Gabe ca' laatu, pa qué gaca
tu casi ba'du la? qué zanda
chu' tu lade ca xpinni Dios.
4Nga runi tu qué udxiibalaca
laa sinuque gaca casi ba'du
ri la? laa jma risaca lade

ca xpinni Dios. 35 Ne tutiica
gacané tobi de cani nahuiini
ru lu neza stinne', ne guni ni

pur naa la? césica fiaca fiacané
naa.

Pabid' naxoo nuu ni guni
pur uchee stobi
(Mr. 9.42-48; Lc. 17.1-2)

6 Peru tutiica guni pur
uchee tobi de cani deru zeda
yuni cre naa la? gapa ga si
laa, purti cadi tan nand fiaca
para laa pa nundiibi cabe ti
guiiche ro' yanni, ne nundaa
cabe laa galaa nisadd', bia'
nganand ni gueedaluguid pa
guni pur uchee cabe. 7 Gapa
ga si binni guidxilayu laa,
purti pur ni runi ca' ruchee
stobi. Qué ziaadxa tu guni
zacd, peru gapa ga si ni guni
ni que laa.

8Panuuxiixa cuchiifianou'
lii guni lu ni cadi jneza, o ra
cuchiifia fieeu lii cheu' para
chi ucheeu siou' la? = bixele
de laacani purti jma huaxié'
nand zaca para lii ibani lu
sin laacani, bia' nand gaca
paralii gu'nuird nga ne cheu'
gabid. 9 Ne zaqueca pa nuu
xiixa cayuuya lu' cuchiifia lii
gu'nu ni cadi jneza la? bixele
zitu de laani, purti cadi tan
nana zaca para lii ixele lu de
laani ne gapu enda nabani,
bia' nand fiaca ni pa nicoou ni
cayuuya lu ca, ne nild lu lu
bele.

Cuentu sti dendxu biniti
(Lc. 15.3-7)

10 Laguuya ga cadi udxii
deche tu ca nahuiini ni runi
cre naa ri', purti zuhuaa ca
angel ni rapa laacabe nezalu
Bixhoze ni nuu iba'. 11 Naa

nga Hombre Biseenda Dios,
ne benda para gula'ya cani
cananiti.

12Xi na tu de ndi ya" pa
flapa ti hombre ti gayuaa
dendxu ne niniti tobi, fiee qué
nusaana be noventa y nueve
que ne faazi be gui'xhi niyubi
be ni biniti que la? 13 Ne
ora ma bidxela be laame, fiee
cadi jma fieche né be laame
que ca xcaadxi dendxu ni
qué niniti que la? 14 Zacaca
qué racala'dxi Bixhoze tu ni
nuu ibd' initi nin tobi de ca
nahuiini ri'.

Xi guni né binni cani uchee
né laa
(Lc. 17.3)

15 Pa uchee né ti hermanu
lii la? yetidxi laabe xi bi'ni
be, peru lii siou’ ne laabe. Ne
pa icaa be stiidxa lu la? ma
guca neu laabe ngue. 16 Peru
pa qué na be icaa be stiidxa
Iu la? biyubi tobi o chupa
chinéu ra nuu be ti guna di-
aga ca ngue xi bi'ni be. 17 Ne
pa qué na be chu' be razén
la? gudxi ni ird ca hermanu.
Ne pa nin zaqué qué na be
icaa be stiidxa tu la? Oraque
ma cadi gapa tu laabe casi
hermanu sinuque casi tobi ni
qué runi cre Dios o casi cani
ruquixe impuestu.

18 Gabe ca' laatu, tutiica
guni perdonar ird ca her-

manu rari la? laca zaca
perdonar iba'. 19 Ne laca
pa chu' chupa hermanu tobi
si ndaani guidxilayd ne in-
aba ca xiixa lu Bixhoze ni
nuu iba' la? zudii ni laaca'.
20 Purti ra nuu chupa chonna
ni cusisaca naa la? galaa de
laaca nuaa'.

21 0raque bidxifia Pedru ra
nuu be ne na rabilaabe:

—Sefior, panda tiru gune
perdonar ti hermanu ni
uchee ne naa. Nee bia' gadxe
la?

22 Para rabi be laa:

—Cadi gadxe si, sinuque se-
tenta de gadxe.

Sti hombre ni qué nind fAuni
perdonar

23 Nga runi modo runi
mandar Dios xpinni zeda
gaca casi ti rey ni gucala'dxi
niguixe ca xpinni ird ni
nuzaabi laa. 24 Ne casi bizuld
be bisenda caa be laaca,

bidxifia tobi ni nuzaabilaabe
stale mil. 25 Peru qué gapa

ngue ni quixe ni, para na
rey que idoo cabe, laabe ne
xheela be ne ca xiifii be, ne
ird ni napa be, para quixe
be ni nuzaabi be laa que.
26 Oraque bizuxibi be xa fiee
rey que, ne na be rabi be laa:
“Sefior, bid naa, uleza naa
caadxi, ti quixe ni.” 27 Ne
bid rey que laabe, bindaa
laabe, ne ma qué nuquixe
laabe ni nuzaabi be laa que.
28 Peru casi pe biree be de
raqué, bidxaaga be sti xpinni
rey que, ne ngue nuzaabi
laabe bia' ti gayuaa bhexu,
para biruuxha be ndaani
yanni, rabi be laa: “Gudixe
ni nuzaabu naa.” 29 Oraque
bizuxibi ngue xafiee be ne na:
“Bid naa, uleza naa caadxi,
ti quixe ni.” 30 Peru qué
nind be, laga bidxiga be laa
ndaani lidxi guiiba ne na be
quixe si ird ni ti iree. 31 Ngue
bi'ya ca xcaadxi xpinni rey
que, bid ca hombre que ne

yetidxi ca ni rey que. 32 Para
guridxi rey que laabe sti
tiru, na rabi laabe: “Hombre
ni qué iquiifie'. Xifiee naa
bine ni unaba lu naa, bine
perdonar lii ird ni nuzaabi
lu naa. 33 Yanna lii, qué fianda
fid lu stobi ca casi bia'ya lii
1a?” 34 Ne pur ni bi'ni be que,
bidxiichi né rey que laabe ne
bitiidi laabe lu na cani rapa
ralidxi guiiba’, ne na guiaana
be raqué dede ora ma gudixe
be ird ni nuzaabi be que.

35 Zacaca zuni Bixhoze ni
nuu iba' laatu pa qué guni
perdonar tu ca hermanu stitu
ni uchee né laatu, de idubi
ladxid¢' to.

19

XinaJests de endarilaané

xheela’
(Mr. 10.1-12; Lc. 16.18)

1 Biluxe si uni' Jesus ca
diidxa ca, biree de Galilea
uyé neza Judea cherica
guiigu Jorddn. 2 Yenanda
jma binni laabe ne raqué
bisianda be laaca'.

Oraque beeda caadxi

fariseu ra nuu be, cuyubi ca
modo usaba ca laabe pur ni
inf' be. Para na ca rabi ca
laabe:

—Nee nou' jneza ilaa né
cabe xheela cabe pur intiica
cosala?

4 Oraque rabi be laaca":

—Qué xa huayuunda tu ra
cd xi bini Dios dxi bizulu
bizd' binni. Biz4' be hom-
bre ne gunaa, 3 ne na be:
“Pur nga runi zusaana hom-
bre bixhoze ne jfiaa, ne zadx-
aaga xheela ne zaca ca tobi
si.” 6 Ne zacd ma cadi chupa

cabe sinuque tobi si laacabe.
Pur nga runi ni ma bichaaga

Dios la? ma cadi indaa binni
guidxilayu.

7 Para na ca fariseu rabi
laabe:

—Peru xifiee bisiidi Moisés
laadu naquiifie indisa du acta
de divorcio ne Graque ma zaa
ilaa né du xheela du ya'.

8 Para na be rabi be laaca’;

—Purti naguidxi ladxidd'
to, nga runi gudxi be laatu
zaa ilaa né tu xheela tu, peru
cadi zaca guca ni dxi bizulu
ni. 9 Peru naa rabe laatu, tu-
tiica gaca divorciar né xheela
ne ichagana stobi, neca qué

nuchee xheela la? ma enda
rapa jnadxiingue. Ne tu icha-

gana ti gunaa ma guca divor-

ciar né xheela la? laca za-
queca cayuni.

10 Para na ca discipulu stibe

rabi laabe: )
—Pa zaca nou' guni hom-

bre ne xheela la? jma
nagueenda guiaana cabe sin
ichagand cabe.

11 Oraque na be rabi be

laaca: = | )
—Cadi ird zanda guiaana

sin ichagand', sinuque cani
ma nexhe ni paralaa. 12Purti

nuu hombre riale maca
para cadi ichagand', ne nuu
xcaadxi ni nuu pe tu runi
ni laa para cadi ichagana'.
Peru laca nuu ni riale ni de
laa si guiaana sin ichagana',
purti jma cé ique guni xhiifia
Dios ni nuu ib4a'. Cani zanda
guiaana sinichagandla? cadi
ichaganad'.

Ra uluu Jestus
caadxiba'du’

(Mr. 10.13-16; Lc. 18.15-
17)

ndaaya

13 Oraque bedané cabe
caadxi ba'du ra nuu Jesus
para quixhe nda luguia ca'
ne ini' né Dios pur laaca'.
Ne ora bi'ya ca discipulu que

zeeda cabe la? udinde né ca
laacabe. 14 Peru draque na

Jesus rabilaaca':

—Cadi ucueeza tu ca ba'du
ca, zaa gueeda cabe ra nuaa',

purti sticabe ird ni napa Dios
ladxi nd', laacabe ne ird casi
laacabe ca.

15 Ne O6raque gudixhe na
Jesus ique ca ba'du que, ne
biree ze'.

Rauni'né tiricu Jests
(Mr. 10.17-31; Lc. 18.18-
30)

16 Bidxifia ti hombre ra nuu
Jesus ne na:

—NMaistru cha'hui', xi enda
nacha’hui naquiifie gune
paragapaendanabaniniqué
zaluxe.

17 Para na Jesus rabi laabe:

—Xifiee gudxi lu naa zaca.
Iruti ru nacha’hui jma que

tobilucha Dios. Paracala'dxu
gapu enda nabanila? bi'ni ni

na ca mandamientu.

18 Qraque na be:

—0Und mandamientu.

Para na Jesus rabilaabe:

—Cadi guuti lu binni, cadi
chu' neu ni cadi xheelu', cadi
cuana lu', cadi cueeu falsu
luguia stobi. 19 Gunaxhii
bixho'zo ne jfioou', ne gunax-
hii stobi casica nadxii lu lii.

20 Para na be:

—Ird nga huayune dede
dxi nahuiine'. Yanna xi ru
riaadxa'.

21Para na Jesus rabi laabe:

—Pa qué racala'dxu usi-
aadxa lu nin caadxi la? yeu-
too ni napu', ne bidii ni ca

pobre ne zapu stale ni risaca
ibd'. Oraque dananda naa.

22 Ne ora bina diaga be xi
naJesusla? uyuu yuubaladx-
idd' be ne biree be ze be purti
nabé ricu laabe.

23 Oraque na Jesus rabi ca
discipulu:

—Gabe ca' laatu, nabé na-
gana zaca para ricu chu'lade
ca xpinni Dios. 24 Ne chi tidxe
ni laatu sti tiru. Jma qué
igana chu' ti camellu xa'na ti
aguxa' que chu'tiriculade ca
xpinni Dios.

25 Nabé bidxagayaa ca
discipulu ni uni' Jesus que, ne
naca'

—Tu zanda ila pue.

26Biiya dxi]Jesuslaacabene
na rabi laacabe:

—Nabé nagana ndi para
binni guidxilayd peru para
Dios gasti ni nagana.

27 Qraque na Pedru rabi
laabe:

—Laadu ya', xi zacaa du,
ma bisaana du ird xixé ne ma
beda nanda du lii.

28Para na be rabi be laaca":

—~Chi tidxe ca' ndi laatu:
dxi guzulu guidxilayu cubine
guseenda Dios naa cue casi
rey la? dxi que laca zudiee
laatu ra cuitu para guni man-
dar tu cani za de idubi doce
xiifii Israel, purti uza né tu
naa. 29 Ne tutiica gusaana
lidxi o bi'chi o hiza'na o bix-
hoze o jfiaa 0 xheela o xiifii
0 Xquidxi pur naa la? zacaa
ti gayuaa tantu de ni bisaana
que, ne zapa enda nabani ni
qué zaluxe. 30 Peru stale de

cani za niru ziaana atrd ne
zaqueca stale de cani za atrj,

zZaza niru.



SAN MATEO 20:1
20

Ejemplu sti ca ni bi'ni
xhiifia tobi hombre

1 Modo runi mandar_Dios
Xpinni zeda gaca casi ti hom-

bre, xpixuaana tilayu. Siad¢'
ro' biree ziyubi tu guni dxiifia
lu jlayu. 2 Ne biaana né be
caadxi ni bidxela be 6raque
quixe be laaca ti denariu ti
dxi. Para biree ca ziguni
ca dxiifia que. 3 Dxi queca
biree be uyé be galahui bia'
las nueve, biiya be zuhuaa
caadxi, gasti cayuni. 4 Para
rabi be laaca: “Napa dxiifia
guni tu ne zaguixe laatu bia'
jneza guiaxa tu.” Para biree
ca ze ca' ziguni ca xhiifia be.
5 Biree be sti tiru bia' galaa
dxi ne sti tiru bia' las tres,
ne casi bi'ni be primé que za-
queca bi'ni be draque. ® Biree
ru be sti tiru bia' las cincu ne
bidxela be xcaadxi zuhuaa,
gasti cayuni. Para na be
rabi be laaca" “Xifiee idubi
dxi nuu si tu.” 7 Para na
ca": “Purti iruti nudii dxiifia
laadu.” Para na be: “Lachi-
guni dxiifia lu layu stinne’,

ne zaguixe laatu bia' jneza
guiaxa tu.” 8 Huaxhinni
que na be rabi be ni rapa
xpidxichi be: “Guridxi cani
cayuni dxiifia ca ne gudixe
laaca'. Bizulu né cani biuu
ultimu ne biluxe né cani biuu
primé.” 9 Ne ora bidxifia
cani uyé bia' las cincu que,
ucuaa ca ti denariu cada tobi
ca'. 10Ne ora beeda cani uyé
siadé' que, zacaxa ca nicaa
ca jma stale, peru laca bia'
queca ucuaa ca'. 11 Ne ora
bi'ya ca bia' queca ucuaa ca
la? bidxiichi né ca laabe.

39

12 Ne na ca": “Ca ndi ti hora
si bi'ni ca dxiifia ne gudixe lu
laaca bia' ca gudixe lu laadu,
laa nda du bidxui du idubi
dxi.” 13 Para na be rabi be
tobi de laaca “Xhamigua',

qué niguite dia' lii. Nee cadi

biaana nialiiicoou ti denariu
la? 4 Ucuaa stiu' ne uyé. De

naa pia' beeda ni bidiee laa-
cabe bia' bidiee lii, 15 Nee
qué zanda gune nia stinne

ni racaladxe la? o cadxiichi
tu tisi guca nachahui ne laa-

cabe la?” 16 Zaca nga laani,

stale de cani biaana atrd zaza
niru, ne zaqueca stale de cani

za niru, ziaana atrd. Ne stale
tu raca invitar, peru huaxié'
tu zanda guiuu.

Ra bigueta bizeete Jests
zati
4)(Mr. 10.32-34; Lc. 18.31-

17 Ti dxi ze Jesus neza
Jerusalén, ucuaa idubi doce
discipulu sti' ne biree chu ne
laacabe ti ladu, ne na rabi
laacabe:

18 —TLaguuya', mayaca
guiu' nu Jerusalén, ne raqué
inaaze ca xalque sti ca sac-
erdote ne ca maistru de ley
naa, ne zanaba ca gate'. Naa
nga Hombre Biseenda Dios.
19 Zutiidi ca naa lu nd cani
cadi judiu para guxidxi ca
ngue de naa ne quifie ca naa
ne ucaa ca naa lu cruz, peru
raguionna gubidxa ziasa de
lade gue'tu'.

Ra uyé xheela Zebedeu ra

nuu Jesus
(Mr. 10.35-45)
20 Qraque Dbidxifia né

xheela Zebedeu iropa xiifii ra
nuu Jesus, ne bizuxibi xafiee

Jesus ne narabilaabe pa zuni
be xiixa para laa. 21 Para na
be rabi be laa:

—Xiracala'dxu gune'.

Oraque na gunaa que:

—Xifiee qué cueeu ti orde
cui iropa xiifie ri cue' lu dxi
guni mandar lu', tobi ladu
derechu ne stobi ladu biga'.

.22 Peru na be rabi be ca
xiifii gunaa que:

—Qué ganna tu xi canaba
tu. Nee zanda gacand tu casi
chi gaca na'ya', ne tidi tu ni
chitiderila?

—Zanda, naca'.

23 Qraque na be:

—Dxandi zacand tu ne
zadi'di tu casi chi tide', peru
para cui tu cuee ladu derechu
ne ladu biga la? cadi nexhe
ni lu naya para gudiee', purti
maca gudixhe Bixhoze tuu
ngaicaa ni.

24 Ne ora bina diaga xhii
discipulu que de ni guca que
la? Dbidxiichi né ca xhupa
que. 25 Peru guridxi Jesus laa-
cabe ne narabilaacabe:

—Nanna tu modo sti
cani runi mandar ndaani
guidxilayu, runi stica ird

binni ni runi mandar ca'
Ne zaqueca ca hombre ni

risaca, riula'dxi ca guni binni
ni na ca'. 26 Peru laatu cadi
guni tu zacd lade tu, sinuque
tu gacala'dxi isaca jma la?
napa xidé gaca casi jmozo
ca xcaadxi. 27 Ne zaqueca
guni tutiica gacala'dxi sa
niru, 28 casi huayune lade tu.
Naa nga Hombre Biseenda
Dios ne benda cadi para
gacané cabe naa, sinuque
para gacanid laacabe ne para

udiee xpida para ila stale
binni.

Bianda chupa lu cheepa’

(Mr. 10.46-52; Lc. 18.35-
43)

29 Ora biree cabe de Jer-
icd, yenanda jma binnilaabe.

30 Ne ruaa neza ra zidi'di
cabe que zuba chupa hombre
nacheepalu. Ne ora gunna ca
zidi'di be raqué la? bicaa ca
ridxinenaca'

—Sefor, Xiifii David, bia
laadu.

31 Oraque udinde né ca
binni que laaca para nigani
ca', peru laga jma rusi reciu
bicaa caridxinenaca':

—Sefor, Xiifii David, bia
laadu.

32 Para bizuhuaa dxi Jesus
ne guridxi laaca', ne na rabi
laaca'":

—Xiracaladxitu gune para
laatu.

33Paranaca’

—Sefior, racala'dxi du ixele
la du.

340raque bid Jesuslaacane

uda'na Iu ca'. Ne oraqueca
bixele Iu ca' ne yenanda ca
laabe.

21

Biuu Jests Jerusalén
(Mr. 11.1-11; Lc. 19.28-40;
Jn. 12.12-19)

1 Ma zeda dxifia cabe
Jerusalén, bedandd cabe

Betfagé, cue'danila Olivo. Ne
de raqué na Jesus rabi chupa
discipulu sti":

2 —Laché ndaani guidxi
huiini ni nuu checa ca,
ne casi chindd tu raqué
zadxela tu ti burra cd yaga

ne cd ti burru huiini cue'
me. Lauxhedxe laacame ne

latané laacame ra nuaa'. 3 Ne
pa chu' tu gabi laatu Xifiee

cuxhedxe tu laacame la?
lagabi laaca caquiifie Sefior
laacame, ne 6raque zudii ca
lugar guedané tu laacame.

4 Ird nga guca ti iree ni
modo pe uni' Dios de ruaa
profeta que, ra na:

5 Lagabi ca binni guidxi Sion
gu'yaca',

zeedarey sticaranuu ca'.

Nadd' zeeda be

ne dxi'ba be deche ti burru
huiini',

xiifii ti mani ni rigu'ba carga.

6 Para biree ca discipulu
que ze ca' ne bi'ni ca casi
gudxi Jesus laaca'. 7 Bedané
ca burra ne burru huiini que,
ne gudixhe caxhaba cadeche
came, para udxi'ba Jesus
deche nahuiini que. 8 Stale
binni ni ri raqué bichiaa ca
xhaba calunezara zidi'di be,
ne xcaadxi bichuugu rama
ne gudixhe ni lu neza que.
9 Ne ca binni ni za niru, ne
cani nanda atrd, cucaa ca
ridxi, na ca":

—iLacuu viva sti xiifii rey
David! jLausisaca laabe ti Dios
biseenda laabe ne lausisaca
Dios ni dxi'ba iba'!

10 Ne ora ziyuu be ndaani
guidxi Jerusalén, bini ca
binni guidxi que bulla ne na
ca"

—Tu hombre ri pue.

11 Para na ca xcaadxi binni
que:

—Ndi nga Jesus profeta ni
biree de Nazaret de Galilea
que.

Bisid Jesusyu'duro’
(Mr. 11.15-19; Lc. 19.45-
48;Jn. 2.13-22)

12 Oraque biuu be ndaani
yu'du ro' sti Dios, ne guladxi

be ird cani cutoo ne ni cazf'
ndaani yu'du que, ne biti-

ixhi be jmexa cani cuchaa
bidxichi ne xpangu cani cu-
too paloma. 13 Ne na be rabi
belaaca"

—Maca cd ni lu Xqui'chi
Dios ra na: “Lidxe nuu para

ini' né cabe naa ndaani'”
Peru laatu laga ma bi'ni tu ni

lidxi gubaana'.
14 Nuu ru be ndaani yu'du
ro’ beeda caadxininacheepa

I ne caadxi ni nachiita fiee
ra nuu be, para bisianda be

laaca'. 15 Peru cayuuya ca
xalque sti ca sacerdote ne ca
maistru de ley ird ca milagru
ni cayuni be que. Ne laca
cayuna diaga ca modo cucaa
ca ba'du ni nuu ndaani yu'du
que ridxi: “Lausisaca xiifii
rey David.” Ngue runi bidxi-
ichi né ca laabe. 16 Ne na ca
rabi ca laabe:

—Nee cadi cayuna diaga lu
ni canif' ca ba'du cala?

Parana be:

—~Cayuna dia'ga pue. Qué
xa huayuunda tu lu Xqui'chi
Diosra ca:

Gudixhe lu wusihuinni ca
xcuidi huiini ne ca
badu huiini enda
nandxd' stiu'.

17 Ngue si uni' be, bisaana
be laaca’' bixele be de guidxi
que, uyé be Betania ne raqué
biaana be huaxhinni que.

Ra udinde né Jesus yaga
duga’

(Mr. 11.12-14, 20-26)

18 Siad6' que biree be ze
be Jerusalén sti tiru. Ze be

neza, bindaana be. 19 Ne bi-
iya be zuhuaa ti yaga du'ga
urid neza que, para bidxifia
be ra nuu. Peru qué nidxela
be nin ti du'ga’, nisi bandaga
ca lu ni. Para na be rabi be
yaga que:

—Qué ziuudxiruicd nin sti
du'galualu'.

Ne oraqueca bibidxi yaga
que. 20 Ora bi'ya ca discipulu
ni, nabé bidxagayaa ca ne na

ca"
—Ximodo gunda bibidxi
yaga ca casi ze'.
21Para na be rabi be laaca”
—Gabe ca'laatu, pa gapatu
fene quéichaachatudelaani

la? cadi ni bine sia' ri' zanda
guni tu, Slnuque zanda gabi tu

dani ca iree de raca guiaba
ndaani nisadd', ne ziaba ni.

22Irad niinaba tu oraini' né tu
Dios, pa inaba tu ni ne fe la?

zacaa tu ni canaba tu que.
Xiflee
cayuni
(Mr. 11.27-33; Lc. 20.1-8)
23 Bigueta ru be ndaani
yu'du ro', ne laga cusiidi
be bidxifia ca xaique sti ca
sacerdote ne ca xalque sti
guidxi que ra nuu be, na ca

rabi ca laabe:

—Tu naca lu para cayu'nu
ird ndi', o tu gudxi lii gu'nu
cani.

24 Para rabi be laaca':

—Naa laca napa xiixa in-
aba diidxa laatu, ne pa gabi

tu naa ni chi inaba diidxa
laaturila? laca zabe laatu tu
naca para cayune cani. 25Xi

na tu de ni bi'ni Juan ra beda
nduu nisa binni ya'. De Dios
zeedanila? o de binni guidx-
ilayu.

cayuni Jesus ni

Oraque ucuaa yu né ca ni
nenaca:
—Pa gabi nu laabe zeeda

ni de Dios ]la? zabi be laanu
xifiee qué fiuni cre nu ni. 26 0

pa gabi nu laabe zeeda ni de
binni guidxilayu la? gapa ga
si nu laanu ne idubi guidxi
ri' purti napa cabe Juan de
profeta sti Dios.
27Para na ca rabi ca laabe:
—Qué ganna di du.
Oraque rabi be laaca":
—Ninnaa qué zabelaatu tu
gudxinaa gune nirayune ri'.

Sti chupa bi'chi’

28 Xi na tu de ndi ya'. Ti
hombre gupa chupa xiini', ne
ti dxi rabi be ni jma huaniisi
que: “Uyé rafiaa yanadxi,
xiifie'.” 29 Para na rabi laabe;
“Qué ziaa dia'.” Peru ratu si
que uca arrepentir, ne biree
uyé. 30 Oraque bidxifia be ra
nuu stobi que, ne zaqueca
gudxi be laa. Para na rabi
laabe: “Nagasi ma chaa),
apa.” Peru qué fie. 31 Yanna
Xi na tu. Una de lade iropa
cabe bi'ni ni na bixhoze.

Paranaca"

—Primé que.

Oraque na be rabi be
laaca"

—Gabe ca' laatu, jma
nagueenda ziuu cani ruquixe
impuestu ne ca gunaa dxaba
ra runi mandar Dios que

laatu. 32 Purti_beda usiidi
Juan Bautista ximodo sa tu

jneza ne qué fiuni cre tu laa.
Peru cani ruquixe impuestu
ne ca gunaa dxaba la? bini
cre ca'. Laatu neca biiya tu
ird, qué nuchaa tu xpia' tu ne
qué nuni cre tu.



SAN MATEO 21:33

Sti ca hombre qué iquiirie’
(Mr. 12.1-12; Lc. 20.9-19)
33 Lauca diaga sti ejemplu
chi tixhe ri'. Sicari bizaaca lu
Xpixuaana ti layu. Bizuhuaa
be yaga uvas lu layu que, ne
guluu be le' ni, ne bini be
pila para ixii uvas ndaani', ne
bicui be ti torre ra guiaana ni
gapa ni.
Biluxe bini si be ni,

bisaana né be ni caadxi
hombre gapa ni, ti ora udii

njla? jcaa né be nilaaca'. Ne
biree be yendeza be zitu de

raqué. 34 Dxi ma gunda dxi
iruugu uvas que, biseenda be
caadxi xpinni be, chi caa ni

raca caber laabe. 35Peru cani
bisaana né be ni que, laga

udifie ca ti xpinni be que ne
biiti ca stobi ne bicha ca guie
stobi. 36 Ne 6raque biseenda
bejma stale que caniuyé que,
peru laca zaqueca bini ca
hombre quelaaca'.

37 Ultimu_na be: _“Chi
guseenda xiifie', zanda ca
gapa xpia' cabe ne laa.”
38 Peru ora bi'ya cani cayapa
layu que xiifii be la? unf'
stiidxa ca na ca" “Ndi nga
ni icaa ird ni. Laguuti laa ti
guiaana né nu ird sti'” 39 Ne
ulee ca laabe de ndaani le'
que para biiti ca laabe.

40 Yanna xi na tu, xi gaca
xa de canibiaananélayu que
dxi gueeda xpixuaananiya'.

41 Para na ca xaique sti ca
sacerdote ne ca xaique sti ca
judiu:

—Quélicaziabelaacapara
guuti be laaca'. Ne zusaana
né be layu que xcaadxi ni

zana gudii laabe cuananaxhi
niiree ndaanile' que.

42 Oraque na be rabi be
laaca":

—Qué huayuu dxi gu'nda
tu lu Xqui'chi Dios ra ca ca
diidxarila?

Guie ni bisa'bi cani cucui yoo
que,

guie que pe naaze yoo que
yanna.

Nga nga ni bi'ni Dios,

ne paralaanu

ma enda ridxagayaa ni.

43 Pur nga runi cayabe laatu

ziaaxha tu de lade ca xpinni

Dios ne ma adxé tu guiuu jlu-

gar tu, tobi ni zanda iquiifie

para laabe. 44 Ne tu guiaba

lu guie ni bisabi cabe que

zacadé, ne zaqueca tu guiaba

guie que luguié laca zacadé.

45 Ne biluxe si bicaa di-
aga ca xaique sti ca sacer-

dote ne ca fariseu ca ejem-
plu gudixhe be que la? biene

ca cuzeete be laaca'. 46 Ne
Oraque ucala'dxi ca ninaaze

ca laabe peru bidxibi ca ca
binni guidxi que purti napa
ca laabe de profeta.

22

Sti enda xheela’
1 Bigueta gudixhe ru Jesus
xcaadxi ejemplu para laa-
cabe, na:

2 —Enda runi mandar sti
Dios zeda gaca casi ti rey ni

guluu saa ra biluxe xquenda

xheela xiifii'. 3 Bisenda tidxi
be cani maca bini inyitar
be fieeda, peru qué nind ca'.

4 Bigueta rabi be xcaadxi
xpinni be: “Laché lachitidxi
cani bine invitar gueeda ra
enda xheela ri' purti ma nuu

ird ni, ma bhiite yuze ro' ne
yuze huiini ni bisiruaa, ne
ma nuu endard.” > Peru
nin draque qué nulabi ca
stiidxa be, l4gala biree tobi
ze raiflaa ne stobi ziutoo, 5 ne
xcaadxi de laaca gunaaze ca
cani biseenda be que, udifie

ca dede biiti ca’. 7 Ne ora
gunna be xi bi'ni ca la? nabé

bidxiichi be ne biseenda be
ca soldadu stibe, yeguuti cani

biiti xpinni be que ne bicaa
gui be xquidxi ca'. 8 Oraque
na be rabi be ca xpinni

be: “Dxandi ma nuu enda
xheela ri para gaca, peru

qué iquiifie cani bine invitar
para laani. 9 Yanna, laché
Iu calle ne tutiica idxaaga
tu lacuidxi laa para enda

xheela ri'.” 10 Para biree
ca xpinni be que lu calle ne

bitopa ca ird ni bidxaaga ca/,
césica ni nacha’hui zaqueca
ni nadxaba', ne zaqué de
bidxd ra chi gaca enda xheela
que de binni.

11 Oraque biuu be cayuuya
be ird ca' ne biiya be nuu ti
hombre cadi nacu lari para

enda xheela'. 12 Para na be
rabi be laa: “Amigu, ximodo

biuu lu rari pa cadi nacu lu
lari para enda xheela'.” Peru
qué nidxela hombre que xi
nini'. 13 Oraque rabi be cani
canaguiizi': “Laundiibi nd be
ne fiee be, ne laundaa laabe
Iu guelacahui ne raqué nga
gu'na be dede go yaa be guidi
ruaa be.”

14 Ne 6raque na Jesus:

—Stale tu raca invitar peru
huaxié' tu zanda guiuu.

Enda riguixe impuestu
(Mr. 12.13-17; Lc. 20.20-
26)

15 Oraque biree ca fariseu
yeni' stildxa caximodo zanda
usaba ca Jesus lu stiidxa'.
16 Ne biseenda ca ca discipulu
stica ne caadxi de ca judiu ni
nuu pur Herodes ra nuu be,

ne na carabi ca laabe:
—Maistru, nanna du jneza

runi lu' ne dxandi neza sti
Dios rusiidi Iu', ne qué ruga

lu iruti tutiica naca. 17 Gudxi

laadu xi na lu de ndi: Nee
jneza quixe nu ca impuestu

sti Césarla? o co'.

18 Peru ma nanna be
cuyubi si ca usaba ca laabe,
para rabibe laaca":

—Xifiee cuyubi tu usaba
tu naa, binni rusiguii ca'.
19 Latané ti moneda ni rigu-
ixe tu impuestu ca, guuya'.

Para bidii ca laabe ti
denariu. 20 Oraque rabi be
laaca"

—Tucaluni.

21Paranaca"

—César.

Oraque na be:

—Laudii César sti César, ne
laudii Dios sti Dios.

22Neorabina diagacaxina

bela? nabé bidxagayaa ca ne
biree cazeca'

Pa dxandi zabani gue'tu’
0)(Mr. 12.18-27; Lc. 20.27-

23 Dxi queca beeda caadxi
saduceu, cani na qué riasa
binni de lade gue'tu’, ne un-
aba diidxa ca laabe, 24na ca'"

—Maistru, uni' Moisés pa
chu' ti hombre ichagand', ne
gueda gati qué fapa xiifii la?
naquiifie ichagand bi'chi be
xheela be ne gapa xiifii casi

faca xiifii be. 25 Guyuu gadxe
hombre lade du, ira ca bi'chi
ca'. Bichagana lugola que,
ne guti qué fiapa xiifii'. Para
biaana né bi'chi be xheela
be. 26 Ne zaqueca bizaaca ra-
biropa que nerabionna, dede

ra_bird cabe. 27 Ne ra bird
cabe que raqué guti gunaa

que. 28 Yanna, xi na lu'. Dxi
ibani gue'tu ya'. Und de lade
gadxe que xheela gunaa que,
purtiird cabe bichagand cabe
laa.

29 Oraque na Jesus rabi laa-
cabe:

—Cuchee tu purti qué
ganna tu xi na Xqui'chi
Dios nin pabid' nandx¢' be.
30 Purti dxi ibani gue'tu la?
qué zachagana cabe ne qué
zucheela cabe sinuque zaca
cabe casi ca dngel sti Dios ni
nuu ibd'. 31 Laatu canaba
diidxa tu de enda ribani
de lade gue'tu. Qué xa
huayuunda tu ra c4 xi gudxi
Dios laatu ra na: 32 “Naa nga
Dios sti Abraham, ne sti Isaac
ne stiJacob.” Ne dxi uni' Dios
nga la? ma guti cabe para
binni, peru para Dios nabani
ru cabe.

33 Ne ora bina diaga ira
binni ni nuu raqué ni la?
bidxagayaa ca modo cusiidi
be que.

Mandamientu  ni
risaca

(Mr. 12.28-34)

34 Ora gunna ca fariseu
ma biseegu Jesus ruaa ca
saduceu la? uyuu ca tobi si

ne uni' stiidxa ca'. 35 Nuu ti
maistru de ley lade ca' ne uyé

ngue ra nuu be para gu'ya

jma

pa ganda usaba laabe. Ne na
rabilaabe:

36 —Maistru, una nga man-
damientu ni jma risaca lade
idubi ley.

37Para na be rabi be laa:

—“Gunaxhii Dios stiu' de
idubi ladxid¢' lo' ne idubi
xhialmalu' ne idubi xquenda
biaani Ilu'” 38 Nga nga
primé mandamientu ne ni
jma risaca. 39 Ne rairopa
ri zeda gaca casi primé
ca:. “Gunaxhii stobi cdsica
nadxii lu lii.” 40 Iropa ca
mandamientu ca nga xcu
idubi naca ley ne ni bicaa ca
profeta.

Tu xiifii Cristu
(Mr. 12.35-37; Lc. 2041-
44)
41 Ne laga ri ru ca fariseu
raqué 42rabi be laaca":
—Yanna xi na tu de Cristu,
tu dé za be.
Paranaca"
—Lade ca xiifii David.
43Para na be rabi be laaca":
—Pa zacd nga laani la?
Xifiee dxi bisini' Espiritu
Santu David, na Sefior sti
laabe ya'. Purti ndi nga ni
uni' David 6raque:
44 Na Dios rabi Sefior stinne':

“Guri cuee dede ora ma
gudixhe dxie cani

nanala'dxi lii xafiee

"y
45 Pa rabi David laabe Sefior
stila? ximodo zanda gaca be
xiifii David ya'.

46 Peru nin tobi de laaca
qué nidxela xi nini', ne dede
dxi que bidxibi ca ninaba di-
idxa calaabe xiixa.

23

Bidxiiba Jesus donda ique
cafariseune ca maistru de ley

(Mr. 12.38-40; Lc. 11.37-
54;20.45-47)

1 Bizuld uni' né Jesus ca
binni que ne ca discipulu sti',
Zna rabilaacabe:

—Nuu ca maistru de ley
ne ca fariseu para gusiidi ca
ley sti Moisés. 3 Nga runi
cayabe laatu guni tu ni na
cabe. Pa gabi cabe laatu chi

nanda tu xiixa la? lachi-
nanda ni, ne laguni ni. Peru
qué chi guni tu casiruni cabe,
purtirini' cabe peru qué runi
cabe. 4 Modo runi cabe ca
zeda gaca casi fiaca nundiibi

cabe xiixa nanaa ne nudxi-
iba cabe ni yanni stobi, peru
laacabe qué racala'dxi cabe
cana cabe ni, nin ne ti bicuini
na cabe. 3 Riula'dxi cabe
gu'va binni pabid' zinanda
cabe ley sti Moisés, dede ri-
caa cabe ca gui'chi ra ca ni,

rundiibi cabe ni lu nd cabe
ne lucua cabe, ne ruzigueda

cabe jluxu lu xhaba cabe.

6 Ne zaqueca runi cabe ra
chi to cabe, riula'dxi cabe cui
cabe lugar ni nuu para binni
nijma risaca. Ne zaqueca cui
cabe lu ca banca ni jma galan
ndaani yu'du’. 7 Riula'dxi
cabe ugapa diuxi binni laa-
cabe lu calle ne ird binni gabi
laacabe maistru, maistru.

8 Peru laatu cadi chu'la'dxi
tu gabi cabe laatu maistru,
purti tobi si maistru nga nuu,
ne laa nga Cristu. Laatu
la? bi'chi ird tu. ° Ne cadi
guni bixhoze tu nin tobi de
cani nuu ndaani guidxilayu
purti tobi si nga Bixhoze

46

tu ni nuu iba'. 10 Zaqueca
cadi chu'la'dxi tu guni cabe
laatu xaique purti tobi si nga
Xalque stitu, ne laa nga Cristu.
11 Ni jma risaca lade tu la?
napa xidé gaca casi jmozo ca
xcaadxi. 12 Ni gudxiiba laca
laa la? jma huaxié' zasaca,
peru ni qué gudxiiba laca laa
la? ngue zusisaca Dios laa.

13 Lagapa gd laatu, maistru
de ley ne fariseu ca', purti
nisi rusiguii tu. Ne pur laatu
qué ganda chu' binni lade ca
xpinni Dios. Qué na tu chu'
tu, ne nin qué na tu chu' cani
racala'dxi chu'.

14Lagapa gd laatu, maistru
de ley ne fariseu, binni
rusiguii ca', purti raxha tu
lidxi cani ma guti xheela'
ne para cadi uluif' pa laatu
cayuni tu ni, runi tu resa
xadxi. Nga runi jma ziaba nd

u.

15 Lagapa g4 laatu, maistru
de ley ne fariseu, binni
rusiguii ca', purti ridi'di tu
nisadd' ne riza tu zitu para

idxela tu tu chu' lade tu. Ne
ora ma nuu be lade tu la?
runi tu laabe xiifi binidxaba
chupa de bia' naca tu ca.

16 Lagapa g4 si laatu purti
nin laatu qué ganna tu, peru
racala'dxi tu usiidi tu stobi,
ne rabi tu laaca: “Tu guni
jurar pur yu'du ro' la? gasti
naca pa qué guni ni ma uni'.
Peru tu guni jurar pur ca oro
ni nuu ndaani ni la? laa
huaxa naquiifie guni ni ini".”
17 Binni huati ca', qué riene
tu nja'. Nee cadi jma risaca
yu'du que, que oro ni nuu
ndaani nila? purti pur yu'du
que nga gucandaaya oro que.

18 Ne laca na tu: “Tu guni
jurar pur altar la?  gasti
naca pa qué guni ni ma uni',
peru tu guni jurar pur ni
nexhe lu altar que la? laa
huaxa naquiifie guni ni ini".”
19 Binni huati ca’, qué riene
tunja'. Lacaxa cadijma risaca
altar que, que ni nexhe 1y,
purti pur altar que nga raca
ndaaya ni nexhe Id. 20 Ndi
nga laani: tu guni jurar pur
altar 1la? cayuni jurar pur
laani ne pur ni nexhe Id ni.
21 Ne zaqueca tu guni jurar
pur yu'duro'la? cayunijurar
pur Dios purti Dios nga nuu
ndaani ni. 22 Ne tu guni jurar
pur ibd'la? cayuni jurar pur
razuba Dios ne pur Dios purti
laa nga zuba raqué.

23 Lagapa ga si laatuy,
maistru de ley ne fariseu,
binni rusiguii ca', purti dede
ca guixi rindd' naxhi casi
menta ne anis ne cominu
runi tu cani chii ndaa, ne
rudii tu tindaa Dios, peru
qué rulabi tu ni jma naquiifie
guni tu ni zeeda lu ley.
Ruchee né tu binni ne qué
ria tu laaca’, ne qué runi cre
tu Dios. Ca nga nga ni jma
naquiifie guni tu, peru laca
cadi gusaana tu de guni tu ca
xcaadxica. 24Binnila cheepa
ca', racala'dxi tu ului' tu stobi
peru nin laatu qué ruuya tu.
Zeda gaca ni casi faca nibee
tu biuxi lu endar6 peru fiabi
tu idubi ti camellu.

25 Lagapa ga si laatuy,
maistru de ley ne fariseu,
binni rusiguii ca’, purti zeda
gaca tu casi vasu ne bladu
ni ria'ri ladi si, peru ndaani

cani nabiidi'. Zacaca laatu,
de luguia si rului' nachahui
tu, peru ndaani ladxidé' to
nabiidi purti riba'na tu sti

binni ne nald tu. 26 Fariseu lu
cheepa ca', lagaca nachahui

de ladxidd' to ne cadi de
luguia si.

27 Lagapa ga si laatuy,
maistru de ley ne fariseu,
binni rusiguii ca’, purti zeda
gaca tu casi ba', naquichi bé
idubi ladi ne sicaru, peru
ndaani dxa dxita gue'tu’, ne
ird ni nayuudxu'. 28 Zacaca

laatu. Para binni la? ruluf'
nachahui tu purti ruuya ca

de luguid si, peru ndaani

ladxidd' to dx& de_ enda
rusiguii ne de enda nadxaba'.

29 Lagapa ga si laatuy,
maistru de ley ne fariseu,
binni rusiguii ca'". Runi
tu xpa' ca profeta ne
ruzuchaahui tu xhiu'du ca
xpinni Dios ni ma guti, 30 ne
na tu: “Pa nibani nu dxi
bibani ca bhixhoze gola nu
la? qué fiacané nu ra biiti
cabe ca profeta.” 31 Ne raca
rihuinni laca laatu cabee
ruaa tu diidxa tu xiifii laatu
purtilaatu nga xiifii cani biiti
ca profeta que. 32Yannalaatu

lausaa chaahui ni biaadxa
funi ca bixhoze gola tu.

33 Binni malu ca’, rului' pe
tu beenda gubizi. Zacaxa tu
zanda ila tu de che tu gabia
xa. 34 Nga runi zuseenda
profeta ne hombre nuu xpi-

aani ne maistru_ra nuu tu.
Peru zuutitu caadxidelaaca’,
ne nuu dede zucaa tu laa lu
cruz, ne xcaadxi zaguifie tu
laaca ndaani xhiu'du tu ne
zaladxi tu laaca de ti guidxi

para sti guidxi. 35 Ne luguid

tu guiaana donda pur ca rini
bixii sti ird hombre cha'’huini
huayuuti cabe dede dxi guti
Abel para dxi guti Zacarias
xiifii Berequias, ni biiti cabe
lade yu'du ro' ne altar ni nuu
lu patiu. 36 Gabe ca' laatu, ird
nga ziabaluguia ca binni nuu
yannari'.

Ra ucand ladxido' Jests
pur Jerusalén
(Lc. 13.34-35)
37Ne 6raque na Jesus:
—Ah  binni Jerusalén,
Jerusalén, xifiee ndi ruuti tu
ca profeta ne rucha tu guie

cani ruseenda Dios ra nuu
tu. Panda que tiru gucaladxe

fiapa laatu ndaani naya casi

runi bere ne ca xiifii xa'na
xhiaa, peru qué nina tu.

38 Para si yanna ma biaana

stubi lidxi tu ne iruti culabi
laa. 39Ne gabe ca'laatu, dede

yanadxi ma qué zuuya ru tu
naa, dede ganda dxi gu'ya tu

naa ne na tu: “Lausisaca ni
biseenda Dios.”

24

Na Jests zaxd yu'duro’
(Mr. 13.1-2; Lc. 21.5-6)

1 Biree Jesus de ndaani
yu'du ro' ne ma che be sti
ladu, beeda ca discipulu stibe
ne biluf' na ca laabe ca yoo
sti yu'du que. 2 Para rabi be

laaca" o
—Ruuyatuird ndila? Gabe

ca' laatu ziuu tu guxha ni ne
qué ziaana nin ti guie luguia
sti guie, de ird ni zanitild.

Xi gaca ante iluxe guidxi-
layu

(Mr. 13.3-23; Lc. 21.7-24;
17.22-24)

3Biree cabe raqué uyé cabe
Iu dani Olivo ne raqué guri
be, para bidxifia ca discipulu

ra nuu be ne na ca rabi ca
laabe:

—Laga nuu nu laasi nu,
racala'dxi du ganna du padxi
nga nou' gaca ird ni gu'dxu
laadu que. Ne xi sefia ihuinni
dxi mayaca gueedu ne iluxe
guidxlayuri'.

4Para na be rabi be laaca":

—Laguuya ga qué chu' tu
quite laatu. 5 Purti zeeda
stale ni usiguii, zand ca laaca
nga Cristu, ne zabee chu ca

stale binni. ¢ Ne zanna tu
cayaca guerra ti ladu ne nuu

de gaca ni sti ladu, peru cadi
idxibi tu purti naquiifie gaca
ird nga. Peru neca ne nga
la? ca'ru idxifia dxi iluxe pe
guidxilayd. 7 Purti zucaa la
ti gobiernu sti gobiernu ne
zucaa lu ti guidxi sti guidxi,
ne ziuu enda huard zaguixhe
idubi naca ti guidxi, ne zaca
gubifia ne xu stale lugar. 8 Ne
neca ma cayaca ira nga la?
laganna raqué ru nga bizulu
enda nana que.

9 Zutiidi cabe laatu lu
nd cani gunind laatu ne
zuuti cabe laatu, ne zaca

nanala'dxi binni de ird ladu
laatu purti xpinne laatu.

10 Ne stale tu zaxele de naa
ne zului' saa ca laaca ne zaca
nanala'dxi saa ca'. 11 Laca
ziasa stale profeta ma na

ca de Dios zeeda ca', para
usiguii si ca ne zabee chu

ca stale binni. 12 Ne ora ma
bidale enda ruchee ndaani
guidxilayu la? casi ird binni
zusaana de ganaxhii saa.
13 Peru tu qué ixhacala'dxi

dede dxi iluxe ird nila? zala.
14 Ne zui' cabe stiidxa Dios de
idubi naca guidxilayu para
ganna ird xixé guidxi modo
runi mandar, ne dxi que ru
nga iluxe guidxilayu ri'.

15 Bizeete profeta Daniel
de dxa ni runi yuudxu ne
ni runitila que, ne ora gu'ya
tu ma zuhuaa ni ndaani
yu'du ro' lugar ra jma risaca
la? laguxoofie'. (Tu gu'nda
gui'chirila? guiene.) 16 Cani
nuu Judea, che lade dani.
17 Ne ni dxi'ba ique yoo la?
cadi guiete chi caa xiixa

ralidxi. 18 Ne ni nuu rafiaa
cadi ibigueta yoo para chi

topa xhaba. 19 Peru nana
zaca para ca gunaa hi naca
xiifii' ne cani cugadxi ca dxi
que. 20 Lainaba lu Dios cadi
dxi pe guxoofie tu ca guiaba
nanda, nin gaca ni dxi enda
riziila'dxi'. 21 Nabé nand zaca
ni ca dxique. Qué huayuu dxi
gaca ni nand bia' qué, dede
dxi biza' Dios guidxilayy, ne
ma qué ziuu ru dxi aca ni sti
tiru. 22 Pa qué ucueeza dxi
Dios Iu ni la? ird xixé binni
zati, peru pur ca xpinni be
la? zucueeza be ni.

23 Pa chu' tu gabi laatu ca
dxi que: “Laguuya’, rari nuu
Cristu” o “Rarica nuu be”
la? cadi guni cre tu laaca),
24 purti ziasa stale ini' Cristu
laa o profeta laa ne zuluf'
ca laatu sefia nandx¢' ne mi-
lagru, pa fianda si nusiguii
ca nécaca cani ma uli Dios.
25 Cayabe ca' ni laatu de ca
yanna. 26 Nga runi pa gabi
cabe laatu nuu Cristu ndaani
gui'xhila? cadi chi guuya tu.
O pa na cabe nuu be ndaani

yoo la? cadi guni cre tu.
27 Purti dxi ibigueta Hombre
Biseenda Diosla? zaca ni casi
ora riuu xpiaani rayu, riguu
ni biaani dede ladu rindani
gubidxa hasta ladu riaazi,

28 ne laca zaca casi ora ribi
zisi so'pe ratiica nuu mani ni

ma guti.

Modo ibigueta Hombre
Biseenda Dios

(Mr. 13.24-37; Lc. 21.25-
33;17.26-30, 34-36)

29 Casi pe tidi enda nand ni
gacacadxiquela? zacahuilu
gubidxa ne ma qué zuzaani
beeu, ne ziaba ca luceru de
ibd', ne zaniibi dxacha ira ni
nuu iba'. 30 Oraque zahuinni
sefia_iba' ma chi ibigueta
Hombre Biseenda Dios sti
tiru, ne dxi que nga gu'na ird
binni guidxilayu ne zuuya ca
zeda yete be de ib4' lade za,
ne stale enda nandx¢' dede
riaqui biaani'. 1 Oraque
zaxidxi trompeta reciu ne
zuseenda be ca angel stibe
gueda topa ird ni ma uli be
de idubinaca guidxilayu.

32 Laicaa ejemplu sti yaga
du'ga’. Ora ma gulee ni
rama ri'ni ne ma cayapa ni
bandaga la? nanna tu ma
zeda dxifia tiempu nand4a'.
33 Zacaca ora gu'ya tu cayaca
ird ni ma gudxe laatu ca la?

nanna tu ma bidxifia dxi
iluxe ir4 ni. 34 Peru gabe ca'

laatu zaca ird nga ante gati ca
binni nuu yanna ri'. 35 Ziuu
dxi initilu ibd' ne guidxilayu
peru stiidxa qué ziaana sin
gaca'.

36 Peru padxi ne pora la?
iruti ganna, nin ca angel ni
nuu iba', dede nin naa qué

ganna' sinuque Bixhoze sia'
nga nanna.

37 Ne dxi ibigueta Hombre
Biseenda Diosla? zacani casi
dxi bibani Noé. 38 Purti ante
gaca fisiu que la? cayo ca
binni que ne cayé' ca', cacha-
gand ca' ne cucheela ca’, dede

dxi biuu Noé ndaani arca
que. 39 Ne ca'ru guiene ca xi

chi gaca dede ora beeda nisa
que, ziné ird ca'. Zacaca nga
zaca ni dxi gueeda Hombre
Biseenda Dios que. 40 Dxi
gueeda be que la? zandaca
nuu chupa rafiaa, zie tobi zi-
aana stobi. 41 0 ra nuu chupa
gunaa tobi si ra cayuutu ca/,
laca zie tobi ziaana stobi.

42 Nga runi lagatana purti
qué ganna tu pora gueeda
Sefior stitu. 43 Peru ganna
ca tu pa fanna Xpixuaana
ti yoo pora gueeda gubaana
ralidxi la? fiapa, ne qué nudii
lugar niba'na cabe ralidxi.
44Zacaca naquiifie gatana tu.

Pacaa mala zuhuaa Hombre
Biseenda Dios gu'ya tu.

Mozo cha'hui ne mozo qué
iquiifie'
(Lc. 12.41-48)

45 Und nga mozo ni zanda
gusaana xpixuaana laa gu'ya
ird xpinni ne gudii ni iquiifie
cabe ya'. Ti mozo ni nuu
Xpiaani ne ni runi jneza.
46 Dichoso de mozo que
pa cayuni zacd ora gueeda
xpixuaana'. 47 Gabe ca' laatu
zusaana né Xxpixuaana bhe
laabe ird ni napa. 48 Peru
pa qué iquiifie be ne na be
zandaa ru gueeda xpixuaana
be, 49 ne uzuld be quifie be
xcaadxi xpinni Xxpixuaana

be, ne iree be chi to né be
ne chi gue né be binigié'la?
50nin ganna be mala zuhuaa
xpixuaana be ne cadi cabeza
be laa. 51 Zunind laabe de
bia' ganda ti' sin guia laabe,
ne zuseenda laabe lade ca
xcaadxi ni qué iquiifie casi
laabe. Raqué nga gu'na be
dede go yaa be guidi ruaa be.

25

Ejemplu sti chii binni dx-
aapa’

1 Bigueta gudixhe Jesus sti
ejemplu de modo runi man-
dar Dios, na rabi laacabe:

—Sicari bizaaca lu chii
binni dxaapa', ucuaa ca

lampara stica', biree ca zin-
deza ca ti novio para chiné ca
ra xquenda xheela'. 2 Gaayu
de laacabe guyuu xpiaani,
peru xcaayu que co', 3 purti
ucuaa ca ladmpara stica peru
qué fluuya ca pabid' aceite
napa cani. 4Peru xcaayu que
bicha caldmparastica ne yené
ru ca xcaadxi ndaani botella.
5 Qué fieeda ga novio que
ne ucud bacaanda laacabe,
gusi cabe. 6 Bia' galaa gueela

ucud ridxi: “Ma zeeda novio.
Lairee, lachichagalu laabe.”

7 Oraque biasa ird ca badu
dxaapa que ne bini chaahui
ca lampara stica’. 8 Para na
cani nahuati que rabi cani
nuu xpiaani que: “Lacuee la'

caadxi aceite lu stitu latane
laadu, purti mayaca gyui'

ldmpara stidu.” 9 Peru cani
nuu xpiaani que, laga na

ca rabi ca laacabe: “Para
cadi ira stitu ne stidu la?
laché lachisi para laatu.”

10 Peru laga zesi cabe que

beeda novio, biuu né cani
cabeza laa que ra chi gaca
enda xheela que, ne bieegu
ra puerta. 11 Ratu si que
beeda xcaayu badu dxaapa
que ne na ca': “Sefior, Sefior,
bixhele guiu' du.” 12 Para
na be rabi be laaca “Tu
laatu ya'. Qué runebia'ya
laatu.” 13 Nga runi, na Jesus
rabi laaca', naquiifie gatana
tu purti qué ganna tu padxi
nin pora ibigueta Hombre
Biseenda Dios.

Hombre bisigapa xpidxi-
chi
14 Ne gudixhe ru be sti
ejemplu para laaca’, na be:

—Enda runi mandar sti
Dios zeda gaca casiti hombre

che viaje, peru ante iree be
de xquidxi be la? guridxi be
ca xpinni be, bisaana né be
laaca xpidxichi be.

15 Tobi bidii be laa bia’
gaayu mil moneda, ne stobi
bidii be laa chupa mil, ne
stobi bidii be laa ti mil si.

Cada tobi ucuaa bia' laa.
Oraque biree be ze be. 16 Ni

ucuaa gaayu mil que la?
bini né ni dxiifia de bisaa
ni chii mil. 17 Zaqueca ni
ucuaa chupa mil que, laca
bini ganar xhupa, bisaa ni
tapa. 18 Peru ni ucuaa tobi
que la? undaa ndaani yu ne
raqué bicaachi bidxichi sti
Xpixuaana'.

19 Bindaa para beeda xpix-
uaana cabe que, beda guuya
xi bini né cabe xpidxichi.
20 Para bidxifia ni_ ucuaa
gaayu mil que, ne bedané
xcaayu ne na rabi laabe:
“Sefior, gaayu mil bidiiu naa,
peru bine nia ni dxiifia dede

SAN MATEO 25:30

bisaa ni chii.” 21 Para na
Xpixuaana be rabi laabe:

“Galan, jneza bi'ni lu xhiifia'.
Pa nga caadxi si bisaana nia
lii ne bi'nu jneza la? yanna
jmarusistale zudiee lii. Biuu,
guieche nia lii.” 22 Oraque
bidxifia ni ucuaa chupa mil
que, na rabi laabe: “Sefior,
chupa mil bidiiu naa, ne bine

nia ni dxiifia dede bisaa ni
tapa.” 23 Para rabi be laa:

“Galan, jneza bi'ni lu xhiifia'.
Pa nga caadxi si bisaana nia
lii ne jneza binu la? yanna
jmarusistale zudiee lii. Biuu,
guieche nia lii.”

24 Oraque bidxifia ni ucuaa
ti mil que, ne na rabi laabe:
“Sefior, runebia'ya lii, ne
nanna pabid' naduxhu né lu
xpinni lu', ne ribeeu guela
neca cadi lii guluu lu bini, ne
rutopa lu ra cadi lii bidxiiba
Iu. 25 Nga runi bidxibe/,
ne bicaache xpidxichi lu
ndaani yu.” 26 Para rabi
be laa: “Aque qué iquiifie
lu xa hombre, ne nachaaba
lu'. Pa nannu ximodo naa,
ribee guela neca cadi naa
uluaa bini ne rutopa ra cadi
naa bidxiiba la? 27 xifiee qué
niguu lu bidxichi stinne lu
bancu, ne ora fienda la? ma
flaca ni jma stale.” 28 Ne
na be rabi be ca xpinni be:
“Lagaxha laabe ni né be ca,
ne lagudii ni ni napa chii
mil que. 29 Purti cani napa,
zacaa ca xcaadxi ti idale
stica’, peru cani qué gapa
la? laga ziaaxha ca dede ni
napa ca'. 39 Ne hombre qué
iquiifie ri la? laundaa laa lu
guelacahui. Raqué nga gu'na

be dede go yaa be guidi ruaa
be.”

Ra cuidxi Jesus cuenta ird
guidxi
31 Dxi ibigueta Hombre

Biseenda Dios la? zeeda casi
rey, zedané ird ca angel sti', ne

zabi para guni mandar. 32 Ne
zadxifiabinni de ird guidxira
nuu be. Zabee chu be caadxi
lade xcaadxi, casi ribee chu
pastor chiba lade dendxu'.

33Ne zuzuhuaa be ca dendxu
ladu derechu stibe ne ca
chiba ladu biga'. 34 Oraque

zabi be cani zuhuaa ladu
derechu que: “Ma guluu

Bixhoze ndaaya laatu, yanna

latd' laicaa ra ma nexhe
chaahui paralaatu dede ante

cha guidxilayu. 35 Purti bidii
tu ni gudahua dxi candaana’,
ne bidii tu ni gliee dxi cayate
nisa, ne bichagald tu naa
dxi canazaya xquidxi binni.
36 Bigacu tu naa lari dxi nuaa
xie lade’, ne yeganna tu naa
dxi huara'ya’, ne uyé tu ra
nuaa dxi yeguayuaa.”

37 Qraque zani' cani
nachahui que: “Sefior, padxi
bidu'ya dulii candaanu', bid{'
du ni gudo lo', ne cayati lu
nisa bidi' du nisa gie' lu".
38 Ne padxi bichagalu du lii
dxi canazd lu xquidxi binni
ne bigacu du lii lari dxi xie
ladiluya'. 390 padxiyeganna
du lii huard lu' o yedu'ya
du lii ra yeguyoo lo'.” 40 Ne
Oraque zabi be laaca": “Ndi
nga laani: ora bi'ni tu ni ti

hermanu stinne neca huaxié'
laa la? casi flaca bi'ni tu ni
naa.”

41 Ne dxi queca zabi be

cani nuu ladu biga que:

“Lairee de ra nuaa', ni dxiba
di ca'. Lachiguiaba lu gui
ni qué ziuu dxi gyui', ni
nexhe para binidxaba ne ca
xpinni. 42 Purti qué nudii
tu ni Nahua dxi candaana',
ne qué nudii tu nisa fiee dxi
cayate nisa. 43 Ne qué nucha-
gald tu naa dxi canazaya
xquidxi binni, ne qué nugacu
tu_naa lari dxi nuaa xie
lade', ne qué niganna tu
naa dxi huara'ya' nin dxi
yeguayuaa.” 44 Oraque laca
zani' ca ngue: “Sefior, padxi
bidu'ya du lii candaanu' o
canazd lu xquidxi binni, o xie
ladilu', o huard Iu' o yeguyoo
lo', ne qué facané du lii ya'.”
45 Ne zabi be laaca': “Ndi nga
laani: purti qué fiuni tu ni
cani caquiifie ni la? casi fiaca
qué fiuni tu ni naa.”

46 Ne cani gudxi be laa chi
guiaba lu bele que la? qué
ziuu dxi iree ca de raqué,
peru cani nacha’hui que la?
zapa ca enda nabani ni qué

zaluxe.
26

Udixhe cabe inaaze cabe
Jesus

(Mr. 14.1-2; Lc. 22.1-2; Jn.
11.45-53)

1 Biluxe si uni' Jesus ca di-
idxa ca, na rabi ca discipulu
sti':

2 —Ma nanna tu xhupa
si gubidxa riaadxa para
saa pascua, ne lade ca dxi
que zanaaze cabe Hombre

Biseenda Dios para icd lu
Cruz.

3Ne zaqué guca ni, bidxifia
ca xalque sti ca sacerdote
ne ca maistru de ley ne ca

xalque sti ca judiu ndaani
patiu ralidxi sacerdote gola
Caifas. 4Ne raqué uni' stiidxa
ca inaaze ca Jesus sin ganna
binni, ne guuti ca laabe.
5 Peru na ca cadi gaca ni
ndaani pe saa que, ti qué cui
zisi binni.

Bicha ti gunaa nisa rindd'
naxhi ique Jests

(Mr. 14.3-9; Jn. 12.1-8)

6 Ca dxi que uyé Jesus Be-
tania, ralidxi Simon ni gupa
lepra que. 7 Raqué nuu be
bedané ti gunaa ti frascu dxa

de aceiterindd' naxhininabé
risaca, ne bichd ni ique be ra

zuba be ruaa mexa'. 8 Ora
bi'ya ca discipulu ni bi'ni gu-

naa que, bidxiichi ca ne na
ca"

—Xifiee gudxite si be aceite
que. 9 Purti fianda nidoo ni ne
niree stale vueltu para faazi
lu ca pobre.

10 Peru ma nanna Jesus xi
cani' cabe, para na rabi laa-
cabe:

—Lachuu dxi, cadi
guchiifia tu gunaa ri' purti
nabé sicaruni binibe naari'.
11 Ca pobre la? qué ziaadxa
ca lade tu, peru naa zadxifia
dxi guiaadxa lade tu. 12 Ra

bich4d be aceite ri lade la?
cayuni chaahui be naa para

igaache'. 13 Ne gabe ca' laatu,
ratiica giii cabe stiidxa Dios
ndaaniidubinaca guidxilayu
ri', zuzeete cabe ni bi'ni be, ti
cadi guiaanda be.

Rabitoo Judas Jesus
(Mr. 14.10-11; Lc. 22.3-6)
14 Oraque uyé Judas Iscar-
iote, tobi de ca discipulu sti
Jesus que, ra nuu ca xaique sti

ca sacerdote. 15 Ne na rabi

laaca"

—Pagala udii tu naa saca
gulué laabe laatu.

Ne Oraque bidii ca laabe
treinta moneda de plata.
16 Ne dede dxi que nisi cuyubi
be modo gului' be Jesus
laaca'.

Ra gudo xhi né Jesus ca
discipulu sti’

(Mr. 14.12-25; Lc. 22.7-23;
Jn. 13.21-30; 1 Co. 11.23-26)

17 Primé ca dxi bizulu saa
ra ro cabe pan sin levadura,

beeda ca discipulu sti Jesus ra
nuuy, ne na ca rabi ca laabe:

—Paraa racala'dxu guni
chaahui du para g6 xhi lu
pascuari'.

18 Para na be rabibe laaca":
—Laché ndaani guidxi ra

nuu tobi hombre ne lagabi

laa: “Na maistru ma bidxifia
dxi sti' ne racala'dxi utiidi
pascua ri rali'dxu’, laa ne ca

dlsc1pu1u sti'”

19Ne draque uyé ca discipulu
que casi gudxi Jesuslaaca', ne
gudixhe chaahui ca endar¢
xhi para pascua que.

20 Casi bixhinni, guri né
be idubi doce discipulu stibe
ruaa mexa que. 21 Ne ora
cay6 xhi cabe na be rabi be
laaca"

—Gabe ca' ndi laatu, tobi
de laatu zutoo naa.

22 Nabé triste biaana cabe
Oraque, ne bizulu cayabi cabe
laabe:

—Naa la? Sefior.

23 Para na be rabi be laaca'’;

—Ni naguu na ndaani
bladu ra naguaa naya ri' nga
ni chi utoo naa. 24 Huandi
maca cd lu gui'chi naquiifie
gati Hombre Biseenda Dios,

peru ni chi gului' laabe la?
gapa ga silaa. Jma galdn fiaca
paralaa pa qué fiuu dxi fiale.

25 Ne oOraque na Judas ni
yeutoo laabe que, rabilaabe:

—Nee naa la? Maistru.

Para rabi be laa:

—Lii caniu' ni.

26 Ra cay6 xhi cabe que,
ucuaa be pan guluu be
ndaaya’, ne gundaa be ni lu
ca discipulu stibe ne rabi be
laaca"

—Laicaa ne lagé. Ndi nga
cuerpu stinne'.

27 Oraque ucuaa be ti copa
ne bidii si be diuxquixe Dios
bidii be ni laaca’, ne rabi be
laaca"

—Lagué' ni, ird xixé tu.
28 Purti ndi nga rini stinne
ni chi ixii para ix4 stonda
stale binni. Ne ra ixii ni
la? zaguixhe Bixhoze timodo

cubi chu' né binni laa tobi
si. 29 Gabe ca' laatu, ma qué

zee rua' nisa uvas dede dxi
ibigueta guee nia ni laatu sti

tiru ra runi mandar Bixhoze'.

Na Jests zani' Pedru qué

runibid' laa
(Mr. 14.26-31; Lc. 22.31-
34; ]n 13.36-38)

30 Biluxe biinda si cabe ti
cantu, biree cabe ze cabe lu
dani Olivo. 31 Oraque na
Jesus rabilaacabe:

—Ir4d tu zaxele tu de
naa yanna gueela’, purti

maca cd ni lu Xqui'chi Dios:
“Zunena'ya pastor sti ca

dendxu' ne zareeche ndase
ca'.” 32 Peru dxi guiasa de

lade gue'tu la? ziaa Galilea
ne raqué cueza laatu.

33 Oraque na Pedru rabi
laabe:

—Neca ixele ira cabe de lii,
peru naa qué ziuu dxi ixele
de lii.

34Para rabi be laa:

—Gabe ca'lii, yanna gueela
ca, ante gu'nda gallu, zaniu'
chonna tiru qué runibid' lu
naa.

35Parana Pedrurabilaabe:

—Neca gate nia lii, peru

qué ziuu dxi inié qué
runebia'ya lii.

Ne ngue ca na ird discipulu
que.

Getsemani
(Mr. 14.32-42; Lc. 22.39-
46)
36 Oraque yené be laaca ti
lugar 14 Getsemani, para na

be rabi be laaca'":

—Laculi rari laga chaa rar-
ica’, chi inié nia Dios Bix-
hoze'.

37 Ne uza né be Pedru ne
iropa xiifii Zebedeu stindaa,
ne Oraque uyuu be triste ne
uyuu yuuba ladxidd' be.
38 Para na be rabi be cani né
be que:

—Nabé nana yuuba ni nuu
ndaani ladxidud' ri', yuuba
para guuti. Laguiaana ga rari
ne cadi gasi tu.

39 Ne 6raque bixele huiini
be caadxi de laaca’, ne raqué
bizuxibi be gudixhe ique be
layy, ne uni' né be Bixhoze be
ni nuu ibd', na be:

—Padre stinne', pa zanda
la? ulee enda nana ri de naa,
peru cadi aca ni rabe sinuque
ninalu'.

40 Ne bigueta be ra nuu ca
discipulu stibe. Bedandd be

laaca nisiaasi ca'. Para na be
rabi be Pedru:

—Nee qué zanda gatand
né tu naa neca ti hora la?

41 Lagatand ne laini' né Dios
ti qué uquiinde binidxaba
laatu. Neca ndaani ladxidd'
to racala'dxi tu guni tu jneza
peru cuerpu stitu nagueenda
riguudxi.

42 Bigueta uyé be yeni' né
be Dios rairopa tiru, na be:

—Padre stinne', pa qué
zanda tidi enda nand ri
luguia'ya sin qué aca ni la?
binininalu'.

43 Ne Oraque beeda be ra
nuu ca discipulu stibe sti tiru.

Ne laca bedandd be laaca
nisiaasi ca' purti nabé nuu

bacaanda 1u ca. 44 Para
bisaana be laaca yeni' né be
Dios raguionna tiru ne laca
zaqueca uni' be. 45 Oraque ru
bigueta be ra nuu ca discipulu
stibe ne na be rabi be laaca":
—Lagasi yanna ne laizi-
ila'dxi'. Ma bidxifia ora
tidi Hombre Biseenda Dios
Iu nd cani qué runi jneza.

46 Laguiasa, ma chuu nu.
Laguuya mapeca zeda dxifia
ni chi ului' naa.

Ra bigaa Jesus

(Mr. 14.43-50; Lc. 22.47-
53;Jn. 18.2-11)

47 Cani' ru be, mala zeeda
Judas, tobi de lade doce
discipulu stibe que. Zedané

stale binni ni biseenda ca
Xalque sti ca sacerdote ne ca

xalque sti ca judiu, ne naaze
caespadane palu. 48Ne maca
gudxi Judas laaca'"

—Ni gu'ya tu gahua ti bix-
idulucuéla? ngue nga laabe,
ne zanda inaaze tu laabe.

49 Ne casi yenda be ra nuu
Jesus, bigapa diuxi be laa, ne
na be rabi be laa:

—Maistru.

Ne gud¢ be ti bixidu lucua.
50Para na Jesus rabi laabe:

—Xhamigua' xi zeda gunu'.

Oraque bidxifia ird cabe
guluu nd cabe Jesus para
chiné cabe laa.

51Perumala bisigaa na tobi
de cani nuu né Jesus raqué,
guxha espada sti', bigd di-
aga ti xpinni sacerdote gola.
52Q0raque na Jesus rabilaabe:

—Guluu espada stiu' jlu-
gar, purti ird ni cu' né espada
la? zati né espada. 53 Nee
na tu qué fanda ninié nia
Bixhoze nagasi ne nuseenda
stale mil angel para facané
naa la? 34 Peru pa fiune
nga la? ximodo fianda fiaca
casi ca lu Xqui'chi Dios ra na
naquiifie gaca ni sicariya'.

55 Oraque na Jesus rabi ca
binni que:

—~Casi rie cabe luguid
gubaana zeeda tu luguia'ya',
né tu espada ne palu. Inqué
ti dxi gurié ndaani yu'du ro/,
bisiide' ne qué ninaaze tu
naa. 56 Peru cayaca ird ndi ti
iree ni casi cd ni lu ca gui'chi
ni bicaa ca profeta.

Ne Oraque bixoofie ird ca
discipulu bisaana ca laabe.

Ra zuhuaa Jestus nezalu
justicia
(Mr. 14.53-65; Lc. 22.54-
55,63-71; Jn. 18.12-14, 19-24)
57 Yené ca binni que laabe
ra nuu sacerdote gola Caifas
ne ma nuu ca maistru de ley
ne ca xaique sti guidxi raqué.

58 Zinanda Pedru_laabe zitu
zitu dede biuu ndaani patiu

sti sacerdote gola que, ne

raqué guri né ca gendarme
para gu'ya xi gaca be.

59 Ne draque bizulu biyubi
ca xaique sti ca sacerdote ne
ird ninaca justicia sti ca judiu
tuuxa ini' paraa pe bichee
Jesus, neca cadi dxandi ni, ti
chu' xi pur gati be. 60 Peru
neca stale tu ulee falsuluguia
be, qué nidxela ca paraa

bichee be. Ultimu beeda
xhupa zeda ndee falsuluguia

be. 61 Na ca rabi ca ca binni
que:

—Bina diaga du uni' be
flanda nuxha be yu'du ro' sti
Dios ne lu chonna gubidxa
nucui be ni sti tiru.

62 Qraque bizuhuaa sacer-
dote gola, na rabilaabe:

—Xi na lu de ni cugaani
cabeluguidluriya'

63 Peru qué nini' be gasti'.
Para na sacerdote gola que
rabilaabe:

—Pur Dios ni nabani nga
cayabe lii ga'bu laadu pa lii
nga Cristu Xiifii Dios.

64 Para rabi be laa:

—Naa, casi nou' ca. Ne
gabe ca'laatu dede yanna zu-
uya tu Hombre Biseenda Dios
zuba cue' Dios ni nandxo', ne
zuuya tu zeda yete be de ibg'
lade za.

65 Oraque ucheza sacer-
dote gola que xhaba ne na:

—Yanna huaxa ma uni' be,
cayuni be laabe Xiifii Dios.
Ma cadi naquiifie uyubinu tu
ini' paraa bichee be purti ma
bina diaga tu biree ni de ruaa
be, cayuni be laabe Xiifii Dios.
66 Yanna ya', xi na tu.

Para na cabe:

—Gati be xa.

SAN MATEO 26:75

67 Ne 6raque bichd xhinni
cabe 1u be ne gudifie cabe
laabe ne udapa cabe ruaa be.
68 Ne na cabe rabi cabe laabe:

—Pa nou' lii nga Cristu la?
gudxi laadu tu cagapa lii ti
idu'ya du panannu'.

Ra uni' Pedru qué runibid’
Jests
(Mr. 14.66-72; Lc. 22.56-
62; ]n 18 15-18,25-27)
69Zuba Pedru ndaani patiu
que ora bhidxifia ti criada laa,
na rabi laa:

—Lii laca xpinni Jesus de
Galilea lii nja'.

70 Peru qué nind Pedru
nini' pa xpinni be laa sinuque
na rabi badu dxaapa que
nezalu ird binni ri raqué:

—Qué ganna xii nga canf'

v

Iu'.
71 Ma ziree Pedru ra
puerta’, biiya stibadu dxaapa

laa, paranarabicabinni que:

—Ndi laca xpinni Jesus de
Nazaret laa.

2 Bigueta uni' Pedru sti

tiru dede bini jurar:

—Quérunebia'ya dia' hom-
bre ca.

73 Qué nindaa de ngue

bidxifia caadxi de_  cani
zuhuaa raqué, na rabi laabe:

—Dxandi de laacabe lii,
purti de modo riniu' ca
rihuinni.

74 Oraque bizulu be caguu
di be ne cayuni jurar be:

—Gunidé Dios naa pa
cusiguiee', ma gudxe laatu
qué racabia'ya laabe.

Ne casi pe biluxe uni' be,
biinda gallu. 75 Oraque biete-
nala'dxi be ca diidxa ni gudxi
Jesus laabe que, ante gu'nda
gallu zani' be chonna tiru qué

runibid' be laa. Para bhiree
bederaqué yeguunabe,dede

guyuu yuuba ladxidd' be.

27

udi'di Jesus lu nd Pilatu
(Mr. 15.1; Lc. 23.1-2; Jn.
18.28-32)

1 Casi bira gueela’, uni' sti-
idxa ca xaique sti ca sacerdote
ne ca xaique sti guidxi que
guuti ca Jesus. 2 Ne bindiibi
ca laabe yené ca laabe ra nuu
gobernador Poncio Pilatu.

Ra guti Judas

3 Biiya si Judas ni yeutoo
laabe que ma chi gati be
la? beeda malaya laa, para
yeudxii treinta moneda que
ca xaique sti ca sacerdote ne
ca xaique sti guidxi. 4 Ne na

rabi laaca’: o
—Naa bichee purti bituaa

tobi ni nayd ladxidd'.

Para na cabe rabi cabe laa:

—Xi runi importar laadu
ya'. Lii gu'yuxi gu'nu'.

5 Ne Oraque bizu'nda be
ni ndaani yu'du ro' que, ne
biree be yenduu be doo yanni

e.

6 Gundisa ca xaique sti ca
sacerdote ca moneda que,
perunaca"

—Qué zanda cu' nu mon-
eda rilade ofrenda sti yu'du’,
purti bixui' né ni rini sti ti
hombre.

7 Ne Oraque uni' stiidxa
cabe xi guni né cabe bidxichi
que. Para uzi' cabe ti layu
lu ni ruzd' guisu ne na cabe
iquiifie ni para igaachi judiu
ni gueeda de sti ladu. 8 Nga
runi gulee 14 cabe layu que
Layd de Rini ne nga 14 ni

dede yanna. 9 Ne zacd guca

ni modo uni' Dips de ruaa

profeta Jeremias dxi na:

10 Ca xiifii Israel gudixhe idoo
be treinta moneda de
plata,

ne dxi bigueta moneda que lu
nd cabe, ucuaa cabe ni,

uzi' né cabe ni ti layu lu ni
ruzd' guisu.

Zacda nga gudxi Dios naa.

Zuhuaa Jesus lu Pilatu
(Mr. 15.2-5; Lc. 23.3-5; Jn.
18.33-38)

11 Ne ora zuhuaa Jesus
nezalu gobernador, na gob-
ernador que rabi laabe:

—Nee lii nga rey sti ca judiu
la?

Parana be:

—Casina lu ca, nga laani.

12Peru 6raque neca gudixhe
irad ca xaique sti ca sacerdote
ne ca xaique sti guidxi xqueja
be, ma qué nini' ru be gasti'.
13 Para na Pilatu, rabi laabe:

—Cadi cayuna diaga lu ird
ni cugaani cabe luguid lu ri
la?

14 Peru qué nicabi be laa
nin ti diidxa'. Ne nabé bidx-
agayaa gobernador que.

Guta gati Jesus
(Mr. 15.6-20; Lc. 23.13-25;
Jn. 18.38-19.16)

15 Chiqué, cada iza ra cay-
aca saa, rundaa gobernador
que ti presu para ca binni
que, tutiisi gapa ca gana.
16 Ne iza que nuu ti presu
ni za'bi stiidxa ira ladu, 14
Barrabds. 17 Ngue runi, ora
bidxifia cabe, na Pilatu rabi
laacabe:

—Tu racala'dxi tu undaa
paralaatu ya', Barrabasla? o

Jesus ni rabi cabe Cristu.

18 Nanna ca Pilatu bedané
cabe Jesus ra nuu purti si qué
na cabe chi nanda binni laa.

19 Ma zuba Pilatu ra juz-
gadu sti', bisenda tidxi xheela
laa, na xheela rabilaa:

—Cadi gu'nu hombre
cha'’hui ca gasti', purti pur
laabe nabé bine sufrir lu
bacaanda nuchi'.

20 Peru ucud ca xaique sti
ca sacerdote ne ca xaique sti
guidxi tema lu ca binni que
para inaba ca ilaa Barrabas
ne gati Jesus. 21 Oraque na
gobernador que rabi laacabe
sti tiru:

—Tu pe de laacabe
racala'dxi tu undaa para
laatu pue.

Para na cabe:

—Barrabas.

22 Qraque na Pilatu rabi
laacabe:

—Yanna xi gune nia Jesus
nirabi cabe Cristuriya'.

Para bicabi ira cabe:

—ilcad belu cruz!

23 Para na gobernador que:

—Xifiee, xi huayuni be.

Peru laacabe jma rusi bi-
caa cabe ridxi, na cabe:

—ilcd be lu cruz!

24 Biiya si Pilatu pur gana
si cani' ne mayaca uzulu ti
bullala? gucuaanisane gudi-
ibi nd nezalu ca binni que,
para na rabi laacabe:

—Cadi luguia'ya dia' nuu
donda purti chi ixii rini sti
hombre chahui ri'. Laatu
laguuya xi iree xa ni laatu.

25 Para na ca binni que:

—Zaa guiaana donda ca
luguid du ne luguia ca xiifii
du.

26 QOraque bindaa be
Barrabds para laaca', ne bini
mandar be quifie cabe Jesus
para bidii be laa icd lu cruz.

27 Oraque gucuaa ca sol-
dadu sti gobernador que
Jesis, yenduu ca laabe
ndaani palaciu para bidxifia

idubi batallén ra nuu be.
28 Gulee ca xhaba be ne
bicua'qui ca laabe ti lari

xhifid'. 29 Ne biza' ca ti la'pa
de guichi uluu ca ique be
ne bigaasa ca tindaa gueere
nd be ladu derechu. Oraque

bizuxibi ca xafiee be ne bini
burla ca laabe, naca':

—ijVivarey sti ca judiu!

30 Ne bicha xhinni ca 1u be
ne guxha ca gueere que na
be, bichenda ca ni ique be.

31Bilyxe sibiniburla calaabe
zaqué la? gulee calari que ne

bigacu ca laabe xhaba be, ne

ziné ca laabe para ica be lu
cruz.

Ucud Jesus lu cruz
(Mr. 15.21-32; Lc. 23.26-
43;Jn. 19.17-27)
32Ra ze cabe que bidxaaga

cabe ti hombre de Cirene 1a
Simo6n ne bicaa cabe laa gua

cruz sti Jesus 33 dede yenda
cabe ti lugar 14 Gdlgota. Ni
rini' diidxa Golgota ca la?
Lugar sti Calavera. 34 Raqué
bidii cabe laabe vinagre
nucha nisa xculd'. Peru ora
bi'ya be xi naca ni la? qué
nind be fie' be ni.

35 Bicaa si cabe laabe lu
cruz guluu cabe xhaba be lu
rifa, ne cada tobi ucuaa ni
gulee. Guca ni zaqué ti iree

ni modo pe uni' Dios de ruaa
ti profeta de laabe, ra na:
“Gudiizi cabe xhaba', ne uluu
cabe laa lu rifa.” 36 Para guri
cabe cayapa cabe laabe. 37 Ne
bicaa cabe ca diidxa ri xaique
be: “Ndi nga Jesus Rey sti ca
judiv.”  Purti na cabe pur
laani cd be lu cruz.

38 Oraque bicaa né cabe
laabe chupa gubaana', tobi

ladu derechu ne stobi ladu
biga'. 39 Ne cayuni burla ca

binni zidi'di raqué laabe, cu-
niibi ique ca ld be, 40na ca":

—Lii nou' zuxha lu yu'du
ro' ne zucui lu ni lu chonna
gubidxa. Yanna bil4 laca lii.
Pa dxandi Xiifii Dios lii la?
biete de lu cruz ca.

41 Ne zaqueca na ca xaique

sti ca sacerdote ne ca maistru
de ley ne ca fariseu ne ca

xaique sti guidxi, cucha ca ni
14 be:

42 —Stobi bila be peru laca
laabe qué zanda uld be. Na
be rey sti Israel laabe, ne pa
dxandi ni 1la? guiete be de
Iu cruz ca yanna, ne zuni

cre nu laabe. 43 Ucud lu be
Dios, yanna cueza be uld Dios

laabe, pa nadxii laabe, purti
na be Xiifii Dios laabe.

44 Ne zaqueca cayuni burla
ca gubaana ni cd né be que
laabe.

Ra guti Jests
Mr. 15.33-41; Lc. 23.44-

49; ]n 19.28-30)
45 Bia' galaa dxi bicahui

xaibd' dede bia' las tres.
46 Mayaca ganda las tres

bicaa Jesus ridxi:
—iEli, Eli, lama sabactani!
Didxazda la? nini' be: Dios

stinne', Dios stinne', Xifiee ma
bisaanu naa.

47 Ne ora bina diaga cani
zuhuaa raqué ni uni' be que
la? naca"

—Cucaa ridxi be Elfas.

48 Oraqueca biree tobi de

laaca yecaa ti esponja bi-
gadxe de vinagre ne bidxiiba
niique ti gueere', ne bigué' ni
laabe. 49 Peru na xcaadxi que
rabi laa:

—7Zaa nuu be, idu'ya nu pa
zeda uld Elias laabe.

50 Bigueta bicaa be sti ridxi
ne raqué guti be. 51 Ne mala
guca cortina sti yu'du ro'
chupa ndaa de punta punta,
ne guca xu, gulaa stale guie.
52 Ne bixale caadxi ba', biasa
stale de ca xpinni Dios ni
ma guti. 53 Ne dxi ma biasa
Jesus de lade gue'tu que la?

biree cabe de ndaani ca ba’
que, uyé cabe ndaani guidxi

Jerusalén ne biiya stale binni
laacabe.

54Nabé bidxagayaa capitan
ni cayapa Jesus que, laa ne ca
soldadu sti', purti bini sentir
cagucaxune biiya caird cosa
ni guca que, para na:

—Dxandi Xiifii Dios ndi'.

55 Zitu huiini de raqué
zuhuaa caadxi gunaa ni beda
nanda Jesus de Galilea, beeda
ca para gacané ca laabe.
Zuhuaa ca cayuuya ca ni
cayaca que. 56 Lade cabe nuu
Maria Magdalena ne Maria
jfiaa Jacobo ne José, ne jiiaa ca
xiifii Zebedeu.

Ra bigaachi Jesus
Mr. 15.42-47; Lc. 23.50-
56; ]n 19.38-42)

57 Huaxhinni que beeda ti

hombre ricu de Arimatea 1a

José, tobi de cani uza né Jesus
chiqué. 38 Ne uyé be ra
nuu Pilatu, yenaba be cuerpu
sti Jesus laa, para bisenda
tidxi ca xpinni gudii cuerpu
que laabe. 59 Ne ucuaa si
be cuerpu que, bichenda be
laa ti lari gueela nay4, 0 ne
gudixhe be laa ndaani ti ba'
cubi ni maca gundaa be para
laabe lu ti guie, ne biseegu
be sti guie ngola ra puerta
ba' que, para biree be ze be.
61 Ne zuba Maria Magdalena
ne sti Maria gaxha ra puerta
ba' que.

Cani cayapa xpa' Jesus

62 Udi'di si viernes que,
bidxifia ca xaique sti ca
sacerdote ne ca fariseu ra
nuu Pilatu, 63 na ca rabi ca
laabe:

—Sefior, cayetenala'dxi du
ni uni' hombre rusiguii que
dxi nabani, na raguionna
gubidxa ziasa de lade gue'tu’.
64 Nga runi canaba du lii
guseendu tu chi gapa ra
ba' que dede ganda chonna
gubidxa quenquita gueeda
ca discipulu stibe cuana ca
xcuerpu be ne gabi ca binni
biasa be de lade gue'tu'. Ne
zacd jma rusi zusiguii cabe,
que dxi bizulu ni.

65 Para na Pilatu rabi laa-
cabe:

—Racd laicaa caadxi sol-
dadu, lachiné, ne lauseegu

chaahui ruaa ba' que, bia'
ganda ti'.

66 Oraque biree cabe uyé
cabe ne biseegu dxiichi cabe
ruaa ba' que ne bisaana cabe
ca soldadu que gapa ni.

28

Ra bibani Jesus
(Mr. 16.1-8; Lc. 24.1-12; Jn.
20.1-10)

1 Udi'di si dxi enda rizi-
ila'dxi que, ma para ira
gueela domingu, dxi ruzuld
semana, beeda Maria de
Magdala ne sti Maria que,
beda guuya caraba' que. 2Ne
ma guca ti Xxu ro' raqué, purti
biete ti dngel sti Dios de ibd',
beda ndee guie que, ne guri
lani. 3Rihuinni dngel que casi
biaani sti rayu, ne naquichi
bé xhaba be casi nieve. 4 Ne

de tantu bidxibi ca soldadu
que laabe la? guca diti ca

ne biaana ca casi ni ma guti.

5 Peru na 4angel que rabi ca
gunaa que:

—~Cadi idxibi tu. Nanna
cuyubi tu Jesus ni ucua lu
cruz. % Qué guinni di be rari
purti ma bibani be casi uni'
be. Latd' gu'ya tu lugar ra
guta be, 7ti che tu nagueenda
chi tidxi tu ca discipulu stibe
ma biasa be de lade gue'tu’,
ne ma chi sa niru be 1d ca/,
che be Galilea. Ne zuuya ca
laabe raqué. Nga nga ni napa
gabe laatu.

8 Oraque biree guxoofie ca
gunaa que dera ba' que, zidx-
ibi ca' ne ziyeche ca', zitidxi
ca ca discipulu stibe ni gudxi
dngel que laaca. 9 Ze ru
cabe neza, mala biree Jesus
It cabe, bigapa diuxilaacabe.
Para bidxifia cabe laa gudi-
idxi cabe fiee, bisisaca cabe
laa. 10 Qraque na Jesus rabi
laacabe:

—Cadi idxibi tu. Laché,

lachitidxi ca biche che ca
Galileaneraqué gu'ya canaa.

Nibyui' ca soldadu

11 Laga ze cabe biree
caadxi de cani cayapa ra
ba' que, uyé ndaani guidxi
yetidxi ca xaique sti ca sacer-
dote xi ird guca'. 12 Oraque
bisenda caa ca sacerdote
que ird ca xaique sti guidxi,
guyuu ca tobi si ne bidii ca
stale bidxichi ca soldadu que.
13 Ne gudxi ca laacabe:

—Pa inaba diidxa cabe
laatu la? lagabi nisiaasi tu
beeda ca discipulu stibe lu
gueela' gulama calaabe. 14Ne
pa ganna gobernador ni la?
laadu guiene né du laa, ti qué
gudxiiba donda ique tu.

15 Para gucuaa ca soldadu
que bidxichi que, ne bi'ni ca
modo gudxi cabe laaca'. Ne
niuni' cabe que nga bireeche
lade cajudiu, ne runicre cani
dede yanna.

Ra biseenda Jests ca
apéstol sti’
Mr. 16.14-18; Lc. 24.36-
49; ]n 20.19-23)

16 Uyé idubi once discipulu
sti Jesus Galilea, lu dani ni
gudxi Jesus laaca'. 17 Casi
bi'ya ca laabe, bisisaca ca
laabe, peru nuu caadxi de
laaca qué fiuni cre ga. 18 Para
bidxifia be ra nuu ca ne na be
rabi be laaca’:

—Ird xixé ni nuu ibd'
ne ni nuu guidxilayt ma
nexhe ladxi naya'. 19 Nga
runi laché ira xixé guidxi,
lachiusiidi ird xixé binni sa
nanda naa, ne lacuu nisa
laaca casi fiaca Dios Padre ne
Xiifii ne Espiritu Santu fiuni ni.
20Lausiidilaaca guni ca ird ni
ma gudxe laatu, ne ganna ca

tu qué ziuu dxi ixele de laatu

dede dxi iluxe guidxilayu.
Amén.

STIIDXA
JESUCRISTU NI

BICAA SAN
MARCU

Ra bizulu byui’
Bautista stiidxa Dios
(Mt. 3.1-12; Lc. 3.1-9, 15-
17;Jn. 1.19-28)
1 Sicari nga bizuld evan-
geliu sti Jesucristu Xiifii Dios.
2 Chiqué bicaa profeta
Isaias ni gudxi Dios laa ucaa,
ne ndi nga laani:
Zuseenda ti xpinne sa nirulu

Juan

Iu'

para guni chaahui neza tidi
Iu'.

3 Zuna diaga cabe cucaa
tuuxa ridxi ndaani
gui'xhi',

cayabi binni: “Lausid neza
tidi Sefior;

lauxhele ladxido' to,

casi flaca cuxhele tu ti neza
paralaabe.”
beeda

4 Zacd nga laani,
Juan Bautista, beda nduu
nisa binni ndaani gui'xhi,
ne gudxi laaca naquiifie
inaba ca perdon Dios ti aca
perdonar ca', ne chu' nisa
ca'. 5Ne biree ird binni Judea
ne binni guidxi Jerusalén,
yeucaa diaga laabe, ne
gulee ruaa ca diidxa de ird
ni huachee ca, para uluu
nisa be laaca ndaani guiigu
Jordan.

6 Xhaba be la? de guicha

ladi camellu ne xi' ti cinturdn
de guidi ndaani be, ne ro be

usu ne dxifia yaga. 7 Rusiidi
be binni ne rabi be laaca':

62

~ —Nanda tobi atrd de naa
jma risaca que naa. Naa

la? dede nin para fiata udaa
nibee xquela guidi be qué
risaca’. & Naa caguaa ni'sa
sia'laatu, peru laabe zudii be
Espiritu Santu laatu.

Ra uyuu nisa Jesus
(Mt. 3.13-17; Lc. 3.21-22)

9 Ca dxi que pe' biree Jesus
Nazaret, ti guidxi sti Galilea,
ne uluu nisa Juan laabe
ndaani guiigu Jordan. 10 Casi
biree be ndaani nisa biiya
be bixele ibd' ne zeda yete
Espiritu Santu luguid be casi
ti paloma, 11 ne ucua ti ridxi
deiba'":

—Lii nga Xiifie ni nadxiee
ne ni rusieche naa.

Ra ucala'dxi binidxaba us-
aba Jestis
(Mt. 4.1-11; Lc. 4.1-13)

12 Qraque yené Espiritu
Santu laabe ndaani gui'xhi',
13 ne biaana be raqué

cuarenta_ dia lade mani
duxhu'. Laga nuu be raqué

ucala'dxi_binidxaba nusaba
laabe. Ne udi'di si ird nga

beeda ca d4ngel, beda saana
ca ni gudd be raqué.
Ra bizulu Jesus xhiifia’
(Mt. 4.12-17; Lc. 4.14-15)
14 Bieguyoo si Juan la? uyé
be Galilea yegiii né be ca
binni que stiidxa Dios, 15 na
be rabi be laaca"
—NMa bidxifia dxi gudixhe
Dios guni mandar, ne ma chi

aca ni. Yanna la? lainaba
perdon laabe ne laguni cre

stiidxa be.

Guridxi Jesus tapa hombre
rie guuze'

(Mt. 4.18-22; Lc. 5.1-11)

16 Ra zidi'di be uria ti nisa
ro' 14 Galilea biiya be Simo6n
ne Andrés bi'chi', cusaba ca
ti tarraya ro' ndaani nisa,
canaaze ca benda purti nga
xhiifia ca'. 17 Para rabi be
laaca"

—Lata nanda naa ne laca
zune laatu guuze', peru para

chi yubi tu binni gueda né tu
ranuaa'.

18 Qraqueca bisaana ca
tarraya stica' ne zinanda ca
laabe.

19 Guzé ru be stindaa ne bi-
iyabeiropaxiifii Zebedeu, Ja-
cobo ne Juan, nuu ca ndaani
ti canud cayuni chaahui ca
tarraya stica'. 20 Para gudxi

be laaca chi nanda ca laabe.
Ne draque bisaana ca bixhoze

ca ndaani canua que ne cani
runi né laa dxiifia', ne biree
ca zinanda calaabe.

Sti ti hombre riguite
binidxaba ique

(Lc. 4.31-37)

21 Yendd cabe ndaani

guidxi Capernaum ne yeusi-
idi Jesus ndaani yu'du dxi
enda riziila'dxi'. 22 Nabé
bidxagayaa ca binni que ni
cani' be purti cusiidi be casi
tobi ni zanda guni mandar

ne cadi casi ca maistru de
ley. 23 Ndaani yu'du que nuu

ti hombre riguite binidxaba
ique. 24 Ne bicaa ridxi:
—Xi napa neu laadu, Jesus

de Nazaret. Nee zeda uni-
tila lu laadu la? Runebia'ya
lii. Lii nga hombre cha'hui sti
Dios.

25 Oraque gudinde né Jesus
binidxaba que, na rabi laa:

—Bigani ne biree de hom-
bre ca.

26 Ne ora ziree binidxaba
que de hombre que, bidii

ataque laa, ne bicaa binidx-
aba que ti ridxi reciu, ne
biree ze'. 27 Bidxagayaa ca
binni nuu raqué ne gunaba
diidxa saaca',naca':

—Xii ndi pue. Xi nacubi

ri canausiidi hombre ri'.
Nandx¢' be dede runi man-
dar be binidxaba ne ruzuuba
ca stiidxa be.

28 Ne qué nindaa bireeche

stiidxa Jesus idubi Galilea.

Ra bianda suegra Simon

Pedru
(Mt. 8.14-15; Lc. 4.38-39)

29 Ora biree cabe de ndaani
yu'du que, yené Jesus Jacobo
ne Juan ralidxi Sim6n ne
Andrés. 30 Ne ora yendd
ca raqué gudxi cabe Jesus
huard suegra Simén nexhe
né xindx4'. 31 Oraque bidxifia
Jesus ra nuu be ne unaaze na
be, undisa laabe ne oraqueca
biree xindxd' que, ne bidii be
ni gudo ca'.

Bisianda Jestis stale binni
(Mt. 8.16-17; Lc. 4.40-41)
32 Huadxi que casi biaazi
gubidxa, bedané cabe stale
binni huard ne ni riguite
binidxaba ique ra nuu Jesus,

33 dede bidxifia idubi naca
guidxi que ra puerta yoo
que. 34 Ne bisianda be stale
binni ni napa adxé adxé
enda huard, ne ulee be stale
binidxaba de laaca'. ~Peru
qué nudii be lugar nini' ca
binidxaba que pa runibid' ca
laabe.

Byui' né Jesus binni Galilea
stiidxa Dios

(Lc. 4.42-44)

35 Nuxcanda ru biasa be
biree be de ndaani guidxi

que, uyé be ndaani gui'xhi',
ne raqué uni' né be Dios.
36Para uyé Pedru ne ca xcom-
pafieru yeyubi ca laabe. 37 Ne
ora bidxela ca laabe, na ca
rabi ca laabe:

—Ira binni canayubi lii.

38 Peru 6raque, na be rabibe
laaca':

—Chuu ca xcaadxi guidxi
huiini ni nuu gaxha ca, para
gle stiidxa Dios, purti para
ngangazenda'.

39 Ne uzd be idubi naca
Galilea canayui' be stiidxa
Dios ndaani ca yu'du que

ne canabee be binidxaba de
binni.

Stiti hombre napa lepra
(Mt. 8.1-4; Lc. 5.12-16)

40 Ti dxi bidxifia ti hom-
bre huara napa lepra ra nuu
be, bizuxibi xafiee be ne rabi
laabe:

—Pa na lu la?
usianda lu naa.

41 QOraque bid be laa,
udixhe na be luguid' ne rabi
be laa:

'—Zusianda lii ne zia ladi

zanda

42 Ne casi biluxe uni' be,
oraqueca binitilu ca gui'dxu
que ladine bianda. 43 Parana
be rabi be laa:

—Uyé yanna. 44 Peru bi-
iya gd qué chi tidxi lu ni
iruti'. Uyé ra nuu sacerdote,

ne bidii ti ofrenda casi bi-
caa Moisés guni binni ora ma

bianda, para ganna binni ma
bianda lu'.

45 Para biree ze', ne bizula
byui' de ird ni uca que.
Ngue runi ma qué fianda fiuu
Jests ndaani guidxi, sinuque

biaana ndaani gui'xhi'. Peru
uyé binni de ird ladu ra nuu.

2

Stiti hombre guti galaa
(Mt. 9.1-8; Lc. 5.17-26)

1 Gudi'di si xhupa xhonna
gubidxa, bigueta biuu Jesus
ndaani guidxi Capernaum sti
tiru. Ne ora gunna cabe ma
nuu be yoo la? 2 oraqueca
bidopa stale binni ra nuu be
que, dede bidxii ra puerta
yoo que, ne bizult byui' né be
laaca stiidxa Dios. 3 Oraque
beeda tapa hombre, nua ca
ti hombre nexhe lu ti luuna,
ma guti galaa. 4 Peru qué
Nanda fiuu né cabe laabe ra
nuu Jesus pur ird binni que.
Para gudxi'ba cabe ique yoo
ne ulee cabe caadxi teja ique
yoo que, neza ra nuu Jesus,
ne raqué undete cabe luuna
ra nexhe hombre que. 5 Ora
bi'ya Jesus pabid' napa cabe
felaala? narabi binni huara
que:

—Ma  bine
xpecadu luy, xiifie'.

6 Zuba caadxi maistru de
ley raqué, ne cani' ique ca":

7 —Xifiee cani' hombre ri
sicari pue. Cayuni be laabe
Dios, purti iruti ru zanda
guni perdonar pecadu jma
que tobi lucha Dios.

8 Peru maca nanna Jesus xi
cani' ique cabe para na rabi
laacabe:

—Xifiee cani' ique tu zaca.
9Xii nga jma qué igana gabe
laabe, ma bine perdonar
xpecadu be la? o gabe laabe
guiasa be, indisa be jluuna be
ne sa be. 10 Peru para ganna

perdonar

tu naa nga Hombre Biseenda
Dios ne zanda gune perdonar
pecadundaani guidxilayula?
laguuya ni chi gune ri'.

Ne Oraque rabi be ni huara
que:

11 —Bijasa, undisa jluuna
lu', ma zanda chibi' lu'.

12 Oraque biasa hombre
huard que, undisa jluuna,
ne biree de raqué nezalu ird
binni que. Nabé bidxagayaa
ca binni que ne bisisaca ca
Diosnenaca'

—Qué huayuu dxi idu'ya
du xiixa sicarf'.

Guridxi Jests Levi
(Mt. 9.9-13; Lc. 5.27-32)

13 Bigueta uyé Jesus uria
nisaro' que stitiru ne uyé ird
binni ra nuu be para bisiidi
be laaca'. 14 De raqué biree
be ze be, ne biiya be zuba

Levi xiifii Alfeu ruaa mexa ra
ritixe binni impuestu, para

rabi be laa:
—Dananda naa.
Oraqueca biasa zinanda

laabe.

15Ne biniinvitar Levilaabe
chi to né be laa ralidxi ne
laca uyé stale de caniruquixe

impuestu ne xcaadxi ni qué
rulabi ley. Guri né ca laabe
ne ca discipulu stibe ruaa
mexa', purti nabé stale de

laaca nanda ca laabe. 16 Peru
ora bi'ya ca fariseu ne cani

naca maistru de ley, cayd né
be ca binni que tobi sila? na
ca rabi ca ca discipulu stibe:

—Xifiee zubané jmaistru tu
ca malu ni ruquixe impuestu
ne cani qué rulabi ley.

17 Ne bina diaga Jesus ni
uni' cabe que para na rabi
laacabe:

—Cadi caquiifie cani naza-
aca doctor sinuque cani
huara. Cadi zeda yube
cani nacha'hui, sinuque cani
cuchee.

Endariaana sin go
(Mt. 9.14-17; Lc. 5.33-39)

18 Ti dxi biaana ca discipulu
sti Juan Bautista ne sti ca
fariseu sin go, casi runi ca
stale tiru. Ne dxi que uyé
caadxi binni ra nuu Jesus, ne
na ca rabi ca laabe:

—Xifiee ca discipulu sti Juan
ne sti ca fariseu riaana ca sin
go ca' peru ca discipulu stiu'
co'.

19 Oraque na be rabi be
laaca"

—Ldacaxa ziaana cani nuu
ra ti enda xheela sin go laga

nuu novio lade ca'. Laga
nuu né novio que laacabe
la? qué zanda guiaana cabe
sin go cabe. 20 Peru ora ma
biaaxha cabe novio que la?
Oraque huaxa ziaana cabe sin
go cabe.

21 Jruti rucaa remiendu

tindaa lari cubi lu ti lari
yooxho'. Purti pa fiuni cabe

zaca la? casi fia'ri ni nidopa
lari cubi que ne jma rusi
xirooba nireza ni OGraque.
22 Ne zaqueca iruti rigaa
vinu cubi ndaani ti guidi
yooxho'. Purti pa fiuni cabe

ni la? nicheza vinu cubi
que guidi yooxho que. Ne

Oraque ninitilu vinu que ne
laca ninitild guidi que. Nga
runi naquiifie cd' cabe vinu
cubi ndaani ti guidi cubi.

Undadi ca discipulu zee dxi
endariziila'dxi'
(Mt. 12.1-8; Lc. 6.1-5)

23 Ti dxi enda riziila'dxi zi-
didi né Jesus ca discipulu sti
ndaani ti flaa. Ne O6raque
bizulu ca discipulu que un-
dadi ca zee ra zidi'di ca'
24Para na caadxi fariseu rabi
laabe:

—Xifiee cayuni ca discipulu
stiu' ni cadi jneza guni binni
dxi enda riziila'dxi'.

25 Perurabibe laaca'":

—Nee qué huayuunda tu xi
bi'ni David dxi gasti ni go né
caxpinni, ne macandaana ca
la? 26 Biuube ndaani yu'du sti

Dios dxi naca Abiatar sacer-
dote gola, ne ucuaa be ca pan

ni ma uyuu ndaaya'. Gudod

be ne bidii be cani canaza né
be que, gudo ca' neca na ley

ca sacerdote sizanda go cani,
perulaacabe gudé cabe ni.
27 Ne laca na Jesus rabi

laaca":

—Uca dxi enda riziila'dxi
para binni, cadi binni uca
para laani. 28 Naa nga Hom-
bre Biseenda Dios ne zanda
gabe binni xii nga jneza guni
dxi enda riziila'dxi'.

3

Stl ti hombre nabidxi ti chu

(Mt 12.9-14; Lc. 6.6-11)

1 Ti dxi biuu Jestds ndaani
ti yu'du ne raqué nuu ti
hombre nabidxi ti chu na'.
2 Cundaachi ca binni ni
nuu raqué pa zusianda be
nd hombre que dxi enda
riziila'dxi, ti gapa ca xi pur
cu' ca xqueja be. 3 Oraque
rabi be hombre ni nabidxi ti
chu na que.

—Biasa bizuhuaa galahui
ri'.
4Nerabibe caninuuraqué:

—Xii nga nexhe aca dxi
enda riziila'dxi', gacané nu
binnila? o gunind nu laa; ula
nu xpida binnila? o guuti nu
laa.

Peru iruti nicabi. 5 Oraque
biiya tuxhu be laaca ne triste
biaana be purti naguidxi
ladxid¢' ca'. Ne rabi be
hombre que:

—Bisigaa nou'.

Para bhisigaa nad hombre
que ne bianda. ¢ Oraqueca

biree ca fariseu ne uni' né
ca ca xpinni Herodes para

uyubi ca ximodo guuti ca
laabe.

Urid nisa Galilea

7 Peru Oraque ucuaa be
ca discipulu stibe yené be
laaca urid nisa que, ne
yenanda stale binni laabe,
binni Galilea, ne binni Judea,
8 ne binni de Jerusalén ne
de Idumea ne de sti ladu
guiigu Jorddn, ne binni de
Tiro ne de Sidén. Ma bina
diaga ca ird ni bi'ni be, nga
runi uyé ca ra nuu be. 9 Ne
gudxi be ca discipulu stibe
guni chaahui cati canud para
laabe ti cadi uquiichi ca binni
que laabe. 10 Purti nabé stale
binni huard ma bisianda be
ne rirujma ni ca'ru guianda
dede cayaba ca luguid be
para ganda cana ca laabe.
11 Ne casi gu'ya ca binidxaba
ni riguite ique binni laabe
la? ruzuxibi ca xa fiee be ne
rucaa ca ridxi:

—Lii nga Xiifii Dios.

12 peru udinde né be laaca
cadiuzeete ca tulaabe.

Ra uli Jestis doce ap0stol
(Mt. 10.1-4; Lc. 6.12-16)

13 Lade ca dxi que uyé
Jesus lu ti dani, ne raqué
guridxi cani racala'dxi che
ra nuu. 14 Ne uli doce para
sd né laa ne para chi gii
stiidxa Dios. 15 Ne bidii
poder laaca para usianda
ca cani huard ne cuee ca
binidxaba ni riguite ique
binni. 16 Ndi nga 14 doce ni uli
be que: Simdn, ninabeireeld
Pedru; 17Jacobo ne Juan xiifii
Zebedeu, iropa bi'chi ca'.
Ulee 14 be laaca Boanerges.
Panini' be ni didxaza la? fiabi
be laaca Xiifii Rayu. 18 Ne
laca lade cabe zeeda Andrés,
Felipe, Bartolomé, Mateu,
Tomas, Jacobo xiifii Alfeu,
Tadeu, Sim6n ni uyuu lade
ca cananista, 19 ne Judas
Iscariote ni bitoo laabe que.

Na cabe nuu né Jests
binidxaba'

(Mt. 12.22-32; Lc. 11.14-
23;12.10)

Biete si cabe de raqué biuu
cabe ndaani ti yoo. 20 Ne
bigueta guri zisi binni laa-
cabe sti tiru, de qué fianda fio
cabe gueta. 21 Ora gunna xfa-
milia be ni la? beeda ca para
niné ca laabe purti na ca ma
cayaca ique be.

22 Ne na ca maistru de ley,
cani beeda de Jerusalén:

—Nuu né hombre ri
Beelzebu, =xaique sti ca
binidxaba', ne laa racané
laabe para cuee be ca binidx-
aba ni riguite ique binni.

23Oraque guridxi Jesus laa-
cabe ne gudixhe ti ejemplu,
na:

—Ximodo zanda cuee
binidxaba laca laa ya'. 24 Pa

tinde saa ca binni de ti guidxi

la? nagueenda zanitila
guidxi que. 25 Ne pa tinde saa
ti familia la? laca nagueenda
zanitila familia que. 26 Zaca
nga laani, pa cucaa lu saa
ca xpinni binidxaba la? laca
nagueenda zanitilu.

27 Truti zanda chi ndana
ralidxi ti hombre ni nadipa
pa qué undiibi laabe
primeru. Peru pa undiibi
laabe la? Oraque huaxa ma
zanda cuana ni napa be.

28 Gabe ca' laatu, zuni per-

donar Dios binni de ira enda
ruchee ne ird enda riguu

di, 29 peru pa chu' tu usaca
Espiritu Santu binidxaba
la? ngue qué ziuu dxi guni
perdonar Dios laa, sinuque
ziaana donda luguid'.

30 Gudxi belaaca zacd purti
na ca nuu né be binidxaba'.

JAaa Jests ne ca bi'chi’
(Mt. 12.46-50; Lc. 8.19-21)
31Ratu si que beeda jfiaa be
ne ca bi'chi be, ne biaana ca
fuera peru bisenda tidxi ca
laabe. 32Parana canizubané
laabe raqué:

—Racd nuu jfioou ne ca
bi'chilu', zeda yubi ca lii.

33 Peru Oraque rabi be
laaca"

—Tuu nga jfiaa ne tuu nga
ca biche'.

34 Ne Oraque biiya dxi be
cani zuba né laabe raqué ne
na be:

—~Ca ndi nga jfiaa ne biche'.
35 Purti ird tu guni ni na Dios
la? ca ngue nga biche ne
bizana ne jfaa'.

4

Sti tobi hombre uluu bini
(Mt. 13.1-9; Lc. 8.4-8)

1 Bigueta bizuld Jesus bisi-
idi uria nisa que sti tiru, ne
bidopa stale binni laabe. Bi-
iya si be nabé stale binni la?

biuu be ndaani canud ni nuu
ndaani nisa que, guri be. Ca

binni que la? biaana ca lu
yuxi, 2 ne byui' né be laaca
stale cosa peru puru ne ejem-
plu. Ra cusiidi be laaca que,
na be:

3 —Laucaa diaga ndi': Ti

hombre biree zinduu bini.
4 Ra caguu be bini que bi-

aba caadxi ni urida neza ne
beeda mani huiini gudé cani.

5 Xcaadxi de ca xuba que
biaba lade guie ne undani
cani nagueenda purti luguid
si napa ni caadxi yu. 6 Peru
casi biree gubidxa bizaaqui
canine bibidxi cani purti qué
gapa cani Xcu cani guete'.

7 Xcaadxi de laacani biaba
lade guichi ne laca undani

ca', perujma bisoo guichi que
para laacani ne biiti guichi
que cani ne qué nudii cani
gasti'. 8 Nuu xcaadxi de laa-
cani biaba lu layu ra naya,
ne ca ngue huaxa gundani
ne bisoo. Nuu layu ra bidii

treinta carretanizanenuura
bidii sesenta ne nuu ra bidii
dede ti gayuaa.

90raque rabi be laaca":
—Ird ni racala'dxi guiene
la? ucaa diaga.

Rauni' xifiee riguixhe ejem-
plu
(Mt. 13.10-17; Lc. 8.9-10)
10 Biree si ird binni que
biaana Jesus stubi. Oraque

bidxifia cani nuu gaxha de
laabe ne doce discipulu stibe
que, gunaba diidxa ca laabe
xi rini' ejemplu que. 11 Para
rabi be laaca":

—Laatu 1la? cudii Dios
lugar guiene tu modo runi
mandar, dede ni naga'chi’,
peru cani cadi xpinni be la?
puru ejemplu si riguixhe
be 1u ca’, 12ti cadi gu'ya ca
neca cayuuya dxi ca', ne cadi
guiene ca neca cayuna diaga
ca'. Pacaa nuyubi ca naa ne
flaca perdonar ca xpecadu

v

ca.

Xi rini' cuentu sti hombre
yenduu bini

(Mt. 13.18-23; Lc. 8.11-15)
13Ne laca rabi be laaca':
—Pa qué fiene tu ejemplu

ri la? ximodo ga ganda
guiene tu pa udiee laatu
xcaadxi ejemplu ya'. 14 Ni
guluu bini que la? ngue

nga zeda gaca casi ni rui'

stiidxa Digs. 15 Ne xuba
ni bisaba be que nga zeda

gaca casi binni ni runa diaga

stildxa Dios.  Nuu de laaca
zeda gaca casi xuba ni biaba

urid neza que, purti nécati
guna diaga ca stiidxa Dios,

reeda binidxaba raxha ni de
ndaani ladxidd' ca'. 16 Ne
nuu xcaadxi binni zeda gaca

casi xuba ni biaba lade guie
que. Purti casi guna diaga ca
stiidxa Dios, ricaa ca ni ne
enda nayeche'. 17 Peru qué
riaazi pe ni ndaani ladxid¢'
ca', sinuque luguia si. Ngue
runi casi pe gueeda xiixa
ni nand, o iladxi cabe laaca
pur stiidxa Dios que, maca

zixale ca de laani. 18 Ne nuu
xcaadxi zeda gaca casi xuba

ni biaba lade guichi que.
Runa diaga ca stiidxa Dios,
19 peru jma rucaa ique ca ird
ni nuu ndaani guidxilayy, ne
rudii ca lugar quite bidxichi
ique ca ne riula'dxi ca gapa
ca stale cosa. Ird nga ruuti

stiidxa Dios ni nuu ndaani
ladxidd' cabe que. Nga runi

qué zanda iquiifie cabe para
Dios. 20 Peru nuu xcaadxi
binni zeda gaca casi xuba ni
biabaranaya que, purtiruna
diaga ca stiidxa Dios ne ricaa
ca ni, ne rudii ca lugar iniisi
ni ndaani ladxid¢' ca', ne
Oraque zanda iquiifie ca para
Dios. Nuu de laaca zeda gaca

casi ni bidii treinta carreta
niza que, nenuu delaaca casi

ni bidii sesenta que, ne nuu

de laaca casi ni bidii dede ti
gayuaa que.

Ejemplu stilinterna

(Lc. 8.16-18)
21T.acarabibelaaca"
—Ldacaxa rucaa gui cabe ti

linterna ne cu' cabe laa xama
ca10n oxanaluuna'. Iruti qué

runi zacd, sinuque rugaanda
cabe ni luguid para uzaani
ni. 22 Zacaca ird ni ye'gu
Ia yanna, napa xidé ixele'".
Ne zaqueca ird ni naga'chi
yanna, laca qué ziaana sin
qué ganna binni. 23 Ird ni
racala'dxi guiene la? ucaa
diaga.

24Ne laca rabi be laaca":

—Laucaa diaga chaahui ni
cayabe laatu, purti bia' rucaa
diaga tu, bia' ca nga gusiene
Dios laatu. Ne zusiene ru
be laatu jma pa ucaa diaga

chaahui tu. 25 Ni ma biene
caadxi la? ziene jma, ne ni

qué riene la? dede ni ma bi-
ene zusiaanda'.

Ejemplu sti biidxi rindani
nerigaa
26 Ne laca rabi be laaca":

—Enda runi mandar sti
Dios zeda gaca casi ora riguu

binni bini. 27 Purti inque
bisaba cabe xuba que la? ma
zasi cabe huaxhinni ne ziasa
cabe ridx{', ne zaqué ridi'di
dxi, ne xuba que candani
ne caniisi, peru qué ganna
cabe ximodo raca ni. 28 Stubi
layu que rusiniisini. Primeru
riree bandaga, ne draque du,
ne de raqué ma zee. 29 Ne ora

ma niza ni la? rindadi cabe
ni purti ma bizaa dxi stini.

Biidxi mostaza
(Mt. 13.31-32; Lc. 13.18-
19)
30Ne laca rabi be laaca':
—Xi zanda usaca nu enda
runi mandar sti Dios, ne xi
ejemplu zanda quixhe nu
de modo chi dale xpinni be.
31 Zeda gaca ni casi ti biidxi
mostaza ni rudxiiba cabe.
Jma nahuiini ni que ird biidxi
ni nuu ndaani guidxilayu.

32Peru ora ma udxi'ba nila?
rirooba ni, dede raca ni yaga

ro'. Ribee ni stale rama dede
reeda mani huiini ruza' lidxi
lu rama stini ne riziila'dxi lu
xpandd ni.

33Puru ejemplu gudixhe be
ra bisiidi be laaca’, dede bia'
ra gunda biene ca'. 34 Qué
fiui' né be laaca gasti sin qué
niguixhe be ejemplu, peru ca
discipulu stibe 1a? bisiene be
laaca xi rini' cani.

Gudixhe dxi Jesus bi

yooxho'

(Mt. 8.23-27; Lc. 8.22-25)

35 Dxi queca casi bixhinni,
na be rabi be ca discipulu
stibe:

—Chuu cherica nisa ri'.

36 Para bisaana ca ca binni
que, biuu ca ndaani canué ra

zuba be que, ne biree cabe
ze cabe, ne yenanda xcaadxi
canud laacabe. 37 Peru laga
ze cabe ndaani nisa que bhiete
ti bi yooxho ne nabé naro'ba

biasa ola stini de bil nidxa
canua que de nisa. 38 Laga

cayaca ird nga, nisiaasi Jesus
atrd naguu xa ique ti almo-
hada. Para bicuaani cabe
laabe na cabe:

—Maistru, fee cadi caza-
ala'dxu gatinula?

39 Oraque biasa be gudinde
né be bi yooxho que ne rabi
be nisa que:

—Guta dxi.

Ne biaana dxi bi que ne ma
qué fiasa ru ola. 40 Oraque
rabi be ca discipulu que:

—Xifiee cadxibi tu. Xifiee
ca'ru gapa tu fe naa.

41 Nabé bidxibi ca draque,
ne unaba diidxa saa ca'":

—Tu laabe pue, dede bi ne
nisa ruzuuba stiidxa be.

)

Ti hombre riguite binidx-
abaique

(Mt. 8.28-34; Lc. 8.26-39)

1Udi'di cabe nisa que, biuu
cabe xquidxi ca gadareno.
2 Ne casi pe biete Jesus de
ndaani canud que, bidxifia
ti hombre riguite binidxaba
ique ra nuu be, 3 biree de
lade ba' purti raqué nabeza,
ne iruti randa rundiibi laa,

nin ne cadena._ 4 Stale tiru
bindiibi cabe cadenanabene

fiee be, peru cada tirula? rux-

uuxe be cani ne iruti randa
rucueeza laabe. 5 Idubi dxi
neidubigueela ma canaza be

lu dani ne lade ba', canaucaa
be ridxi ne ma cayunina be
laca laabe ne guie. ¢ Peru de
zituru biiya be Jesus, bixoofie
be ne bizuxibi be xafiee, 7 ne
bicaa binidxaba ni napa be
que ridxi:

—Xinapa nia lii, Jesus Xiifii
Dios ni nandxd'. Rinaba lii
cadi gunind lu naa.

8Uni' be zaqué purti cayabi
Jesuslaabeiree be de hombre
que. 9 Ne unaba diidxa Jesus

laabe tu 14 be. Para na be:
—La'ya Legidon purti stale

u.

10 Ne ucud be 14 Jesus cadi
cuee laacabe de lugar que.
11Bia'si canazd jma bihui cue'
ti dani canayd. 12 Para na ca
binidxaba que, rabi ca Jesus:

—Biseendalaaduranuuca
bihui ca, bidii lugar chu' du
luguid came.

13 Ne odraque biree ca de
hombre que ne bidii Jesus lu-
gar yechuu ca luguia ca bi-
hui que. Nuu bia' chupa mil
bihui raqué. Ne casi biuu
ca luguid ca bihui que biete

ti came de ra dxi'ba came.
Bia'si pe ndaani nisa biaba

came, ne raqué guti came.

14 Ne bixoofie cani cayapa
ca bihui que, uyé ca ndaani
guidxi ne ird ca ranchu ni
nuu neza que, yegiicaniuca
que. Beeda stale binni, beda
guuya ca xi uca raqué. 15 Ne
ora bidxifia ca ra nuu Jesus,
biiya ca zuba dxa hombre
ni gudxite binidxaba ique
que, ma nacu lari ne ma



SAN MARCOS 5:16

bigueta xpiaani', ne bidxibi
ca'. 16 Cani bi'ya ora uca ni
la? byui' né ca binni modo
bizaaca dxa hombre que
ne modo uca ca bhihui que.
17 Oraque bizuld ca binni
que ucud ca lu Jesus ixele de
xquidxi ca'.

18 Ne ma zichuu Jesus
ndaani canud que bidxifia
hombre que ne na gudii be
lugar chinélaabe. 19Peru qué
nind di be, sinuque rabibelaa:

—Guyé rali'dxu’, yegii né
ca binnili'dxu pabid' naro'ba
ni bi'ni Dios lii ne pabid' bi

I,

20 Para biree hombre que
ze'ne bizulu byui' né ca binni
de ca guidxi sti Decdpolis
pabid' naro'ba ni bi'ni Jesus
laa. Nabé bidxagayaa ird
binni que.

Rabisibani Jesus xiifii Jairu
ne bisianda ti gunaa
(Mt. 9.18-26; Lc. 8.40-56)

210ra bigueta Jesus stiladu
nisa que beeda stale binni ra
nuu ne biaana uria nisa que.
22 Qraque beeda ti hombre 14
Jairu naca xaique sti ti yu'du’,
ne casi bi'ya laabe bizuxibi
xafiee be, 23 ne na rabi laabe:

—Ma cayati xiifie'. Chuu,
quixhe na lu luguid be ti
guianda be ne cadi gati be.

24 Para biree be ziné be
laa. Peru nahé stale binni
zinandalaabe dede cuquiichi

calaabe.

25Neladeira binni que nuu
ti gunaa ma raca doce afiu
de caxii rini. 26 Ma bira doc-
tor uyé be ra nuu, ne ma
biniti be ird ni napa be. Ne
lugar de fianda be, laga jma

rusi zirooba enda huara que.
27 Ma huayuna diaga be de
Jesus, nga runi biuu be atra
lade ca binni que ne guda'na
be xhaba Jesus. 28 Purti na
be neca xhaba si Jesus cana
be, zianda be. 29 Ne casi pe
uda'na be xhaba Jesus biaana
dxi ca enda rixii rini que ne

bini sentir be ma bianda be.
30 Oraque bidii Jesus cuenta
bisianda tuuxa ne biiya dxi
atrd, biyubi 1u lade ca binni
que ne na:

—Tu guda'na xhaba'.

31Para na ca discipulu stibe
rabilaabe:

—~Cayuuyu pabid' cuqui-
ichi binni lii peru nou": “Tu
guda'na xhaba'”

32 Peru biyubi 1u be ird
ladu para gu'ya be tu uda'na
xhaba be. 33 Oraque bidxifia
gunaa que, cayaca diti de
tantu cadxibi purti nanna xi
uca', ne bizuxibi xafiee be ne
ulee ruaa diidxa de ird ni
uca'. 34 Para rabi be laa:

—Bianda lu, xiifie', purti
bini cre Iu'. Yanna, sicaru
uyé, ma bianda lu ne ma qué
zabigueta ru ni.

35 Cani' ru be biuu tu beda
tidxi xaique sti yu'du que, na
rabi laa:

—Ma guti xiifii lu', xi para
cuchiifia rou' maistru.

36 Peru ora bina diaga Jesus
xi na cabe la? na rabi xaique
que:

—~Cadi idxibi lu', bini cre si
naa.

37 Ne qué nind Jesus ni-
nanda stale binni laa, sinuque
Pedru ne Jacobo ne Juan
bi'chi Jacobo si. 38 Ora yenda
be ralidxi xaique que, biiya be

ri binni, cayuuna ca ne cucaa
ca ridxi. 39 Para biuu be ne
rabi be laaca"

—Xifiee cayuni tu ird ruidu
ri', ne xifiee cayuuna tu, purti
cadi guti di badu dxapa hui-
iniri’; nisiaasi si be nga.

40 Peru laga bini burla ca
laabe, para gulee be ira ca ne
ucuaa be bixhoze ba'du que
ne jfiaane caniziné be que ne
biuu cabe ra nuu badu dxapa
huiini que. 41 Ne gunaaze be
na ba'du que rabi be laa:

—Talita, cumi.

Nirini' ni la? “Biasa, badu
dxapa huiini'.”

42 Qraqueca biasa badu
dxapa huiini que ne gunda
uzd. Ma napa badu dxapa
huiini que doce afiu. Nabé
bidxibi ca binni que. 43 Peru
biinda ca Jesus 1u ca' qué chi
tidxi ca ni iruti', ne gudxi be
laaca udii ca ni go ba'du que.

6

Ra nuu Jestis Nazaret
(Mt. 13.53-58; Lc. 4.16-30)

1 Biree Jests de raqué
bigueta xquidxi, laa ne ca
discipulu sti'. 2 Ne dxi gunda
dxi enda riziila'dxi que la?
bizulu be bisiidi be ndaani
yu'du'. Nabé bidxagayaa cani
cucaa diaga laabe que ne na
ca'

—Paraa biziidi hombre ri
ird ndi pue, ne paraa ulee ird
enda biaani ni napa, ne ira
milagru cayuni ri'. 3 Lécaxa
cadi dxa carpinteru xiifii
Maria que ndi', bi'chi Jacobo
neJosé ne Judas ne Simon. Ca

biza'ma be laca rari nabeza
ca'.

Ne pur nga runi qué fiuni
cre cabe Jesus. 4 Peru Oraque
na Jesus rabi laacabe:

—Stobi stobi lugar risaca
profeta, perura quérisaca be
nga ndaani xquidxi pe be ne

}I;alidxi be ne lade binni lidxi
e.

5 Ne qué fianda fiuni be
nin ti milagru raqué jma
que gudixhe na si be luguia
caadxi binni huard ne bianda
ca'. 6 Ne bidxagayaa be purti
qué fiuni cre ca binni que.

Ra yegiii ca apostol stiidxa

Dios
(Mt. 10.5-15; Lc. 9.1-6)

De raqué uzd be ird ca
guidxi huiini ni nuu gaxha
neza que, canausiidi be. 7 Ne
guridxi be doce discipulu
stibe que. Bizulu biseenda
be laaca chupa chupa, ne
gudixhe be ladxi né ca cuee

ca binidxaba de binni. & Ne
gudxi be laaca cadi chiné

ca gasti ni iquiifie ca neza
sinuque bastén si, ne cadi
naquiifie chiné ca pan, nin
ixhiapa, nin vueltu. 9Ne ucaa
fiee ca guela guidi ne chiné ca
ti muda lari si. 10 Ne rabi be
laaca"

—Ora guiete tu ti ra yoo
la? laguiaana raqué dede ora
iree tu de guidxi que. 11 Ne
pa chu’ paxaraa que na cabe

icaa cabe laatu nin ucaa di-
aga cabe laatu la? lairee de

raqué ne laquibi fiee tu casi
ti sefia bichee cabe ra qué
nind cabe nucaa diaga cabe
laatu. Ne gabe ca' laatu, jma
nand ziaba nd cabe para ca
binni Sodoma ne Gomorra,
dxi cuidxi Dios cuenta binni.

12 Para biree ca discipulu
que ze ca', yeusiidi ca binni
naquiifie usaana xpecadu.

13 Ne laca_ulee cabe stale
binidxaba de binni, ne uxubi
cabe aceite ladi binni ne
bisianda cabe laaca'.

Ra guti Juan Bautista
(Mt. 14.1-12; Lc. 9.7-9)

14 Gunna rey Herodes ira
ni, purtima za'bi stiidxa Jesus
idubi naca guidxi que, ne na:

—Ma bibani Juan Bautista
nelaabe ngaJesusnicayanda
cayuniird enda nandxd' ca.

15 Peru xcaadxi na:

—Elias nga.

Ne xcaadxi na:

—Ti profeta casi cani uyuu
chiqué nga.

16 Peru ora bina diaga
Herodes ni na cabe que la?
na:

—Juan nga, dxa ni bine
mandar uga cabe yanni que.
Laabe nga ma bibani be.

17Uni' be zac4 purti nanna
be xi ma bi'ni be Juan. Gu-

naaze be laa ne bindiibi be
laa ne biseguyoo be laa, runi

Herodias xheela Felipe bi'chi
be, purti ucuaa be Herodias

casi xheela be. 18 Bidxiichi be
purti gudxi Juan laabe cadi

jneza chu' né be xheela bi'chi
be.

19 Ne pur nga nabé uca
nanala'dxi Herodias Juan ne
ucala'dxi fiuuti laa peru qué
fianda. 20 Qué nudii Herodes
lugar fiunind be Juan purti
nanna naya ladxido' Juan
ne nachahui', ne ridxibi
Herodes Juan. Neca qué
fiene be stale de ni uni' Juan,
peru bicaa diaga be laa ne
stale gana. 2! Peru bidxifia

dxi gunda bi'ni Herodias ni
ucala'dxi que. Dxi lani xpidd'
Herodes uca saa ne bini
Herodes ti endaré para ca

xXalque ne ca capitdn sti' ne
para ca binni ni jma risaca
de Galilea. 22 Ne guyuu xifii
dxaapa Herodias ra cayo
xhi cabe que, biyaa. Nabé
uyuula'dxi Herodes ne cani
cayo xhi ne laa que modo
biyaa badu dxaapa que. Para
na rabilaabe:

—Unaba naa intiica
acala'dxu ne zudiee ni lii.

23 Ne bini jurar rey que
udii laabe intiica inaba be,
neca galaa de ra runi man-
dar. 24 Oraque biree be uyé
be ra nuu jfiaa be ne rabi be
laa:

—Xi inaba laabe.
Para na jfiaa be:

—Unaba laabe ique Juan
Bautista.

250raqueca biuu be ra nuu
rey que ne rabi be laa:

_ —Racaladxe udiiu naa
ique Juan Bautista ndaani ti

bladu nagasi du'.

26 Ucand ladxidd' Herodes
Oraque peru qué fanda fabi
be badu dxaapa que co'
purti bina diaga cani zuba
né be que bini jurar be
zudii be badu dxaapa que
intiisi acala'dxi'. 27 Oraqueca
biseenda be ti soldadu zicaa
ique Juan. 8 Para uyé
soldadu que biuu ndaani
lidxi guiiba', guxha ique Juan
ne gudixhe ni ndaani bladu'.
Bidii ni badu dxaapa que, de
badu dxaapa que ma bidii ni
jhaa.

29 0ra gunna ca discipulu sti
Juan ni uca que la? yecaa ca
xcuerpu be para bicaachi ca'.

Rabiyaana Jestis gaayu mil
(Mt. 14.13-21; Lc. 9.10-17;
Jn. 6.1-14)

30 Bigueta si ca apOstol sti
Jesus ra nuu, ne byui' né si ca
laabe xi ird bi'ni ca ne bisiidi
cala? 3l1rabibelaaca"

—Yanna, chuu nu zitu hui-
ini ra gasti binni para izi-
ila'dxi nu caadxi.

Purti ze zeeda binni ra nuu
cabe, nin para go cabe gueta.

32 Qraque biree Jesus ne ca
discipulu que, biuu ca ndaani
ti canud ziyubi ca ti lugar ra
qué guinni binni. 33 Peru
stale binni biiya ora ze cabe
ne binibid' ca Jesus. Para
biree binni de ird guidxi neza
que ziuxoofie ca ti urid nisa
que, ne yendd ca primeru
para laacabe. 34 Casi bi-
ete Jesus lu canud que biiya
ma ri stale binni raqué ne
bia laacabe purti nuu cabe
casi dendxu sin pastor. Para

blzulu blSlldl laacabe stale
cosa. 35 Ora bi'ya ca discipulu

stibe ma huadxi la? bidxifia
caranuube ne rabi calaabe:

—Ma huadxi ndi' ne iruti
binni nabeza cheri'. 36 Gudxi
ca binni ca ma bidxifia ora
che ca/, ti ganda che cabe ca

guidxi huiini ne ca ranchu
nuu gaxha ca, para si cabe
pan, purti qué gapa cabe ni
go cabe.

37Peru na Jesus rabi laaca":

—Laudii ni go cabe laatu.

Paranaca"

—Zanda xa chi si du chupa
gayuaa denariu pan para go
cabe.

38 Oraque na Jesus rabi
laaca"

—Panda gapannapatuya'.
Lachiguuya panda.

Para yeguuya cabe ne
Oraque beeda cabe ne na cabe:

—Gaayu pan ne chupa
benda.

39 Para gudxi Jesus ca binni
que cui ca lu ca guixi naga'
ni nuu raqué, caadxi caadxi.
40 Ne zaqué guri cabe. Nuu
ra zuba ti gayuaa ne nuu
ra zuba cincuenta, dede bird
cabe guri cabe. 41 Oraque
ucuaa Jesus gaayu pan ne
chupa benda que. Gundisa Iu
ibd' ne bidii diuxquixe Dios,
para gundaa ca pan que bidii
ca discipulu sti' qui'zi ca lu ca
binni que. Ne zaqueca bi'ni
be iropa benda que. 42 Ne
gudo ird binni que dede ra

bidx4 ca'. 43 Ne bidxa doce
dxumi de nandahui ni bi-
aana lu pan ne lu benda que.

44 Bia'si gaayu mil hombre
gudo raqué.

Rauzd Jesus lu nisa

(Mt. 14.22-27; Jn. 6.16-21)

45 Biluxe si ngue la? uluu
Jesus ca discipulu sti ndaani
canud que, sa niru ga ca la
be tidi ca nisa que che ca Bet-
saida, laga gabi be ca bhinni
que ma che be. 46 Biluxe
si uni' né be ca binni que
la? Dbiree be erll né be
Dios lu dani. 47 Ne ora bix-

hinni ma nuu canud sti ca
discipulu que zitu de urid nisa

que, ma stubi si Jesds nuu ra
nabidxi. 48 Ne biiya nagana
cayaca para laacabe chiné
cabe canud que purti cudx-
igueta bi laacabe. Nuxcanda

que bidxifia Jesus laacabe,

zeda za lu nisa ne ucala'dxi
nidi'di 14 cabe. 49 Peru ora
bi'yva cabe zizd be lu nisa

la? zacaxa cabe cayuuya cabe

tentac10n ne bicaa cabe ridxi.
0 Purti ird cabe biiya cabe
laabe ne bidxibi cabe. Peru
Oraque uni' né be laaca'’:
—Naa ndi', cadi idxibi tu.
51 Para udxi'ba be ndaani
canud ra nuu cabe que

ne oraqueca biaana dxi bi
que. Nabé bidxagayaa cabe,
52 purti ca'ru guiene cabe
tu laabe, nin ne ma biiya
cabe milagru ra bitale be ca
pan que, purti nada'gu ru
xquenda biaani cabe.

Bisianda Jests binni Gene-
saret
(Mt. 14.34-36)

53 Gudi'di cabe nisa que,
yendd cabe Genesaret ne
bindiibi cabe canud que uria
nisa. 54 Casi pe biete cabe lu
canud que binibid' ca binni
que Jesus. 55 Para yetidxi ca
ird binni neza que ma beeda
be, ne bizuld bedané ca
binni que stale binni huard
lu luuna' ra nuu be. 56 Ne
ratiica guiiu be ndaani guidxi
ro' o guidxi huiini' o ndaani
rancheria, riguixhe cabe ca
binni huara que lu calle ne

rinaba cabe laabe udii be
lugar neca fiee xhaba si be

cana cani huard que. Ne
bianda ird ni guda'na xhaba
be que.

7
Nirunidxaba binni
(Mt. 15.1-20)
1 Raqué nuu be bidxifia
caadxi fariseu ne caadxi

maistru de ley ni beeda de
Jerusalén ra nuu be. 2 Ne
biiya ca cay6 caadxi discipulu
stibe sin niguiibi nd', ne
bizuld uni' ca ca discipulu
que. ( 3 Ca fariseu la?

zinanda ru ca costumbre sti
ca hixhoze gola ca', qué ro ca

gueta sin qué qui'bi chaahui
ca na ca'. 4 Ne ora ibigueta
cabe de luguiaa la? napa pe
cabe ti modo riguiibi nd cabe
para go cabe. Ne nuu ru stale
costumbre ni zinanda cabe,
casi modo qui'bi cabe vasu,
ne jarra ne traste de guiiba/,
ne luuna'.) 5 Oraque na ca
fariseu ne ca maistru de ley
que rabi ca Jesus:
—Xifiee cadi zinanda ca
discipulu stiu' costumbre sti
ca bhinigola, purti ridu'ya du
ro ca sin qui'bi na ca casi
naquiifie fiuni ca'.
6 Para na Jesds rabi laa-
cabe:
—Jneza ni uni' Dios de
ruaa profeta Isaias chiqué ra
bizeete pabid' rusiguii tu, na:
Ca binni ri nanaxhi ruaa ca
ne naa,

peru ladxidd' ca nuu zitu de
naa.

7Pur gana sirusisaca ca naa,

purti de laasi ca riale ni rusi-
idica. . .
8 Ne dxandi ni purti zaca pe

runi tu. Rusaana tu man-
damientu sti Dios para chi

nanda tu costumbre sti binni,
casi enda ria'ri jarra ne vasu,
ne xcaadxi costumbre casi ca
nga.
9Ne lacarabibelaaca"
—Galdn xa ni runi tu,
rusaana tu ni gudixhe Dios

para chi nanda tu ca costum-

bre stitu. 10 Gudxi_Moisés
laatu ganaxhii tu bixhoze tu

ne jiaa tu, ne laca gudxi be
laatu, tu cu' di bixhoze o jfiaa
naquiifie gati'. 11 Peru laatu
na tu, zaa gabi ti hombre
bixhoze o jfiaa: “Qué zanda
di acanid lii purti ni nudiee
lii ca, ma bine ni Corbén.”
(Corban rabi cabe xiixa cuee
chu cabe para Dios.) 12 Ne
inque ma uni' be zaca la?
neca cadi dxandi ni, peru
rabi tu laabe gasti naca pa
qué acané be bixhoze be o
jiiaa be. 13 Ne zacd pur ca

costumbre stitu ni zeda za
lade tu la? napa tu stiidxa

Dios casi xiixa de_ enda
riguite. Ne nuu ru stale runi

tuni cadi jneza.

14 Bigueta guridxi Jesus ird
cabinnique stitirune narabi
laaca"

—Laucaa diaga naa ira tu,
ne laguiene. 15 Cadi ni riuu
ndaani ruaa binni, nga runi
pur uchee ca’, sinuque ni iree
de ndaani ladxid¢' ca', nga
runi ni. 16 Laucaa diaga
chaahui ti guiene tu.

17 Oraque biree Jesus de
ra nuu ca binni que, biuu
ndaani yoo. Ne raqué nuu be
beeda ca discipulu ra nuu be

ne unaba diidxa ca laabe xii
ngue gudxi be ca binni que.

18 Para rabi be laaca":

—Nee nin laatu qué riene
tu la? Nee qué ganna tu pa
cadi ni ro binni nga runi pur

uchee né ca Dios la? 19 Purti
quériuudinindaaniladxid¢'

cabe sinuque riaba ni ndaani

cabe ne draque riree ni de
cuerpu sticabe.

Zacd gudxi be laaca zanda
go caintiisi endard. 20Ne rabi
belaaca':

~—Ni riree ndaani ladxid¢'
binni, nga ni runi pur uchee

né ca Dios. 21 Purti de ndaani
ladxid¢' cabe riree ird nirini'
1que cabe guni cabe: chu'

né cabe ni cadi xheela cabe,
gapa cabe jnadxii cabe, guuti
cabe binni, 22 cuana cabe,
acala'dxi cabe gapa cabe
jma que stobi, guni cabe ni
nadxaba', usiguii cabe, gapa
cabe ird clase viciu, gache 1u
cabe sti stobi, cuee cabe falsu
luguid binni, uchd cabe enda
narg' sticabe, guni cabe enda

huati. 23 Ird enda nadxaba
ca riree de ndaani ladxido'
binni ne pur ird nga ruchee

né cabe Dios.

Ra unaba ti gunaa de Feni-
cia guianda xiifi'
(Mt. 15.21-28)

24 De raqué biree be uyé
be gaxha de Tiro, ne biuu
be ndaani ti yoo. Gucala'dxi
be qué fianna binni pa nuu
be raqué peru qué fianda nu-
caachi Ia be. 25 Qué nindaa
de biuu be raqué gunna ti
gunaa de laabe, ne beeda ra
nuu be purti napa ti xifii dx-
aapa riguite binidxaba ique.
Casi biuu bizuxibi xafiee be.
26 Binni Fenicia gunaa que,
cadi judiu laa. Gunaba laabe
cuee be binidxaba que de
xiifii'. 27 Peru rabi be laa:

—Bidii lugar go ca bha'du
primeru, purti cadi jneza
gaxha cabe pan xiifii cabe
para udii cabe bi'cu'.

28 Qraque na gunaa que:

—Nanna, Sefior, peru laca
ro bi'cu bigu ni riaba xa mexa
sti xpixuaana'.

29 Para na Jesus rabi laabe:

—Jneza uni' lu'. Ma zanda
che lu', ma biree binidxaba
que de xiifii lu".

30 Ne dxandi ora yenda
be ralidxi be biiya be nexhe
badu dxapa huiini que 1u lu-
una’, ma bisaana binidxaba
que laa.

Ra bisianda Jesus ti mudu
31 Qué nindaa de ngue
biree Jesus de Tiro, uza neza
Sidon ne ird ca guidxi ni rabi
cabe Decédpolis, ne bigueta ra
nisa Galilea. 32 Raqué nuu

be bedané cabe ti hombre
nacuaata diaga ne napaapa

ruaa ra nuu be, ne gunaba
cabe laabe cuaqui na be
luguid hombre que. 33 Para
ucuaa be hombre que yené
be laa ti ladu ne guluu be
bicuini nd be ndaani diaga ne
bichd xhinni be ne guda'na
be ludxi. 34 Oraque biiya dxi
be ibd' gucuaala'dxi be ne na
be:

—Efata.
“Bixale'.”

35Ne oraqueca bixale diaga
hombre que ne bianda ludxi
ne ma gunda uni' jneza. 36 Ne
gudxi be laaca cadi gabi di ca
niiruti'. Perulagajma cayabi
belaaca cadi giii canila? jma
rusi byui' né ca ni binni. 37 Ne
nabé bidxagayaa stale binni,
nenaca'"

—Jneza ird ni runi be
dede ruxhele be diaga cani
nacuaata diaga ne rusinf'

chaahui be cani napaapa
ruaa.

Ni rini' ni la?

Ra biyaana Jesus tapa mil
(Mt. 15.32-39)

1 Nabé stale binni bidxifia
ra nuu Jesus ca dxi que, ne
qué gapa ca ni go ca'. Para
guridxi be ca discipulu stibe,
ne na be rabi be laaca"

2 —Caya'ya ca binni ri'
purti ma chonna gubidxa
nuu né cabe naa rarf' ne qué
gapa cabe ni go cabe. 3 Pa

useenda laacabe chibi' cabe
sin go cabe la? qué zapa cabe

stipa para sa cabe purti nuu

caadxi de laacabe beeda de
zitu.

4 Oraque na ca discipulu
que rabi laabe:

—Peru paraa idxela ni go
cabe rari ya'. Iruti nabeza
rari'.

5Pararabi be laaca':

—Panda gapannapatuya'

Oraquenaca”

—Gadzxe. L
6Para gudxibe ca binni que

cui ca layu, ne ucuaa be ca
pan que, bidii be diuxquixe
Dios ne gundaa be cani,
bidii be cani ca discipulu
stibe que qui'zi ca cani lu ca
binni que. 7 Laca napa cabe
chupa chonna benda. Para
bidii Jesus diuxquixe Dios
ne gudxi laacabe qui'zi cabe
cani. 8 Ird binni que gudé
dede ra bidx4, ne bidopa ru
xcadxe dxumi de nandahui
nibiaana. 9Bia' tapa mil gudé
dxi que. Ne draque gudxi
Jesus laacabe ma zanda che

cabe. 10 Ne laa biuu né ca
discipulu sti ndaani canua

para ze ca neza Dalmanuta.

Trampa sti ca fariseu
(Mt. 16.1-4; Lc. 12.54-56)

11 Ne raqué bidxifia ca
fariseu ra nuu be ne bizulu
cacaayuné calaabe. Gunaba
calaabe gului' belaacatisefia
xaibd' ti gu'ya ca pa dxandi
nandxd' be. Uni' ca zaqué
purti cuyubi ca usaba ca
laabe. 12 Oraque ucuala'dxi
be tobi ne na be:

Xifiee canaba ca binni ri
gu'ya ca sefia. Gabe ca' laatu,

nin ru sti sefia qué zudiee
laatu, rabi be laaca' ne biree
be ze be, 13bisaana be laaca'.
Biuu be ndaani canud que sti

tiru para ze be cherica nisa
que.

Ra udixhenda Jesus ca
discipulu
(Mt. 16.5-12)
14Biaanda niné ca discipulu
endarg, ti pan si ziné ca
ndaani canud que. 15 Oraque
na Jesus rabilaaca":
—Laguuya g4 qué chi ca
sti ca fariseu ne sti Herodes

laatu, Ricd ni runi cabe casi
riaazilevadura cuba pan.

16 Qraque na ca discipulu:

—Cayabi be ndi laanu tisi
qué fiedané nu pan.

17 Peru nanna Jesus xi can{’'
cabe, para rabi laacabe:

—Xifiee na tu qué gapa tu
pan. De yanna ca'ru guiene
tu ne ca'ru ganna tu la? Nee
tan nada'gu xquenda biaani
tu la? 1819 Nee qué ruuya
tu ne 1u tu ne qué runa di-
aga tu ne diaga tu la? Nee
qué rietenala'dxi tu dxi udi-
ize gaayu pan lu gaayu mil
que la? Panda dxumi de nan-
dahui bitopa tu.

Paranaca'
—Doce.

20 Oraque rabi be laaca":

—Laga dxi udiize gadxe
pan lu tapa mil que ya'
Panda dxumi bitopa tu.

Paranaca'
—Gadxe. )
21Qraque rabi be laaca":

—De yanna ca'ru guiene tu
la?
Tilu cheepa de Betsaida
22Deraqué yenda cabe Bet-

saida. Ne bedané ca binni
deraqué tihombre nacheepa

Ia, ra nuu Jesus ne gunaba
ca quixhe nda Jesus luguid
be. 23 Para unaaze Jesus na
be biree né laabe de ndaani
guidxi huiini que. Ne guxubi
nisa xhinni 14 be ne gudixhe
nd luguiad be ne gunaba di-
idxa laabe pa ruuya be xiixa.
24 Oraque biiya dxi be ne na
be:

—Ruuya binni peru ruuya
laaca casi yaga ziza.

25 Bigueta gudixhe nd Jesus
It be ne draque ma biiya
chaahui be ne bianda be. Ma
ruuya be ird cosa nayani'.
26 Para biseenda Jesus laabe

chibi' be ne na rabi laabe:
—~Cadi guiuu lu ndaani

guidxi ne cadi gabi lu ni iruti
de raqué.

Raunt' Pedru tuu nga Jesus
(Mt. 16.13-20; Lc. 9.18-21)
27 Sti dxi biree Jesus ne ca
discipulu sti' ze ca ca guidxi ni
nuu neza Cesarea de Filipo.
Ne neza ze cabe na Jesus rabi
laacabe:
—Tuna binni naa.
28 Qraque na cabe:
—~Caadxi na lii nga Juan
Bautista ne xcaadxi na Elias
ne xcaadxi na tobi de ca pro-
feta.

29 Para rabi be laaca"

—Laatu ya' tu na tu naa.

Para na Pedru:

—Lii nga Cristu.

30 Peru gudxi be laaca cadi
gabi ca niiruti'.

Bizeete Jesus chi gati
(Mt. 16.21-28; Lc. 9.22-27)
31 Oraque bizulu be bisiidi
be laaca de ni chi aca ru be,
na be rabibe laaca”
—Naa nga Hombre

Biseenda Dios. Zunind cabe
naa, ne zaree nanda ca Xaique

sti guidxi ne ca xaique sti ca

sacerdote ne ca maistru de
ley naa, ne zuuti ca naa. Peru

zabane ra guionna gubidxa.

32 Bisia be diidxa xi ira chi
aca be. Peru yené Pedru
laabe ti ladu ne gudxi laabe
cadi ini' be zaqué. 33 Oraque
bidxigueta la be ne bhiiya
dxi be ca discipulu stibe ne
udinde né be Pedru, na be
rabi be laa:

—Bixele de naa, binidx-
aba', purti cadi de Dios zeeda
ni ca ique lu ca sinuque de
binni guidxilayu.

34 Oraque guridxi be ca
discipulu stibe ne ca binnique
ne rabi be laaca":

—Tu gacala'dxi gaca

xpinne la? usiaanda laca
laa, cadi lica guid xpida, ne
sa nanda naa. 35 Purti tu
gacala'dxi uld xpida, zuniti
ni. Peru tu uniti xpida pur
naa ne pur stiidxa Dios la?
zald. 36 Paraa iquiifie ni
binni pa guni ganar idubi
naca guidxilayu peru guniti
xhialma. 37 O pagala zanda
quixe binni saca uld xhialma.
38 Naa nga Hombre Biseenda
Dios. Tu ituilu ini' pa xpinne

laa o itui 10 pur stiidxa'
nezalu cani qué runi cre ne
cani qué runi jneza la? naa
laaca zatui lua inié xpinne
laa, dxi guendanid enda
nandxé' sti Bixhoze', ne ca
angel cha'hui'.

1 Ne laca na Jesus rabi laa-
cabe:

—Gabe ca' laatu, nuu
caadxi de cani nuu rari
qué zati dede qué guzulu

guni mandar Dios ne enda
nandxd' sti'.

Ra biiya cabe bidxaa Jests
(Mt. 17.1-13; Lc. 9.28-36)

2 Gudi'di xhoopa gubidxa
de ngue yené Jesus Pedru ne
Jacobo ne Juan, ne idapa si
cabe uyé cabe lu ti dani soo,
ne raqué mala biiya cabe ma
adxé modo bihuinni Jesus.
3 Bizaani xhaba be ne uca
ni naquichi bé, dede iruti
binni guidxilayu nusiquichi
lari bia' qué. 4 Ne biiya
ca cayui' né Elias ne Moisés
laabe diidxa'. 5 Oraque na
Pedru rabi laabe:

—Maistru, aque galan nuu
nu rari nja'. Nee zaa ucui

du chonna ranchu huiini la?
tobi para lii, tobi para Moisés

ne stobi para Elias.

6 Tantu cadxibi cabe dede
nin qué ganna Pedru xi cani'.
7 Ne oraque biseegu ti za laa-
cabe ne ucud ti ridxi lade za
que:

—Ndi nga xiifie' ni nadx-
iee'. Laucaa diaga laabe.

8 Oraqueca biiya dxi cabe
peru ma qué fiuuya ru cabe
iruti' sinuque Jesus si stubi.

9 Ora ziyete cabe lu dani
que, gudxi Jesus laacabe cadi
gli né di cabe iruti de ni
bi'ya cabe, sinuque cueza cabe
guiasa si Hombre Biseenda
Dios de lade gue'tu'. 10 Ne
nga runi gupa cabe ni lade
si cabe, peru gunaba diidxa
saa cabe ximodo nga na be
guiasa be de lade gue'tu'.
11 Oraque rabi cabe Jesus:

—Xifiee na ca maistru de
ley zeeda Elias ante gueeda ni
nexhe guseenda Dios que ya'.

12 Para na Jesus rabi laa-
cabe:

—Dxandi nexhe gueeda
Elias primeru para quixhe
chaahui ird cosa. Laga xi
na lu Xqui'chi Dios de dxa
Hombre ni nexhe guseenda
Dios que ya'. Nee cadi na
ni zadi'di be ra nand ne
zudxii deche binni laabe
la? 13 Peru naa rabe laatu

ma beeda Elias ne bi'ni cabe
laabe ni ucala'dxi cabe, casi

cé lu Xqui'chi Dios guni cabe
laabe.

Ra bisianda Jesus ti hom-
bre huiini riguite binidxaba'

(Mt. 17.14-21; Lc. 9.37-43)

14 Oraque bigueta cabe ra

nuu ca xcaadxi discipulu que

ne biiya cabe ri binni laaca'.

Ne laca nuu caadxi maistru
de ley raqué cacaa yu né ca

ca discipulu. 15 Oraque pe
ulee 14 Jesus zeeda, ne nabé
bidxagayaa ca binni que ora
bi'ya ca laabe, ne yeuxoofie
ca' yeugapa diuxi ca laabe.
16 Para rabi be laaca'”:

—Xi cayaca tu.

17 Oraque na tobi de ca
binni nuu raqué:

—Maistru, zedanid xiifie ra
nuu lu' purti riguite binidx-
aba laabe ne ma bisaana
laabe mudu. 18 Ratiica nuu
be rugaze binidxaba calaabe

layu ne riree bupu ruaa be
ne rixidxi laya be. Ne zaca
jma rusi card stipa stibe.
Ma gunaba ca discipulu stiu'
nibee ca binidxaba ca de
laabe peru qué fianda.

19 Para na Jesus rabi laa-
cabe: ’ )

—ijAque qué runl cre tu
xa, binni ca'! Dede padxi
naquiifie guiaana nia laatu
ne gune huantar laatu ya'
Latané hombre huiini ca
rari',

20 Para bedané cabe hom-
bre huiini que. Casi bi'ya

binidxaba que Jesus, bi'ni pur

bidii ataque laabe ne bhiaba

be layuy, canatubi be ne caree

bupu ruaa be. 2! Oraque na

Jesus rabi bixhoze be:
—Padxitiracabesicariya'.
Para na bixhoze be:

—Dede dxi nahuiini be.
22 Stale tiru riguu binidxaba
calaabelu guine ndaani nisa
para guuti laabe. Nga runi
pa zanda gu'nu xiixa la? bid
laadu ne ucané laadu.

23Para na Jesus rabi laabe:

—Naa la? zanda. Lii si
nga pa zanda guni cre Iu/,
purti gasti ni nagana para
cani runi cre.

24 Qraque bicaa be ridxi:

—Rune cre, Sefor. Ucané
naa gune cre jma.

25 Ne ora bi'ya Jesus nabé
ma cabi zisi binni la? udinde
né binidxaba que, na:

—Biree, binidxaba mudu
ne diaga cuaata'. Naa cayabe
lii iree lu'. Bisaana hombre

huiini ri' ne ma cadi ibigueta
rou' luguid be.

26 Oraque bicaa binidxaba
que ridxi ne bi'ni pur bidii
sti ataque laabe ne biree ze',
bisaana laabe casi gue'tu'. Ne
stale de ca binni nuu raqué
na ma guti be. 27 Peru guluu
nd Jesus na be, undisa laabe
ne bizuhuaa be.

28 Qraque Dbiuu Jesus
ndaani ti yoo, laa si ne ca
discipulu sti', ne raqué na ca
rabi ca laabe:

—Xifiee laadu qué fianda
nibee du binidxaba ca pue.

29 Para rabi be laaca”

—Purti para ganda cuee
cabe binidxaba casi nga la?
naquiifie guiaana cabe sin go
cabe ne ini' né cabe Dios.

Bigueta bizeete Jesus zati
(Mt 17.22-23; Lc. 9.43-45)

30 Biree si cabe de raqué
udi'di cabe Galilea ne qué
na Jesus ganna iruti pa nuu
raqué. 31 Purti cusiidi be ca
discipulu stibe, ne cayabi be
laaca'":

—Naa nga Hombre
Biseenda Dios. Zutoo cabe
naa lu binni guidxilayu, ne
zuuti ca naa, peru lu chonna
gubidxa de biiti ca naa la?
zabane'.

32Peru qué fiene calaabene
bidxibi ca ninaba diidxa ca'.

Tulaa jmarisaca
(Mt. 18.1-5; Lc. 9.46-48)

33 Yendd cabe ndaani
guidxi Capernaum ne biuu

si cabe ndaani yoo, unaba
diidxa Jesuslaacabe xi diidxa
zeda yui' cabe neza. 34 Peru
nin tobi cabe qué nini' cabe,
purti ora zeeda cabe nezala?

cacaa yu cabe tuu nga jma
risaca lade cabe.

35 Oraque guri Jesus ne
guridxi ca discipulu sti', ne na
rabilaaca":

—Pa nuu tu racala'dxi
isaca jma la? cadi guyubi
usisaca cabe laa, sinuque
usisaca laacabe, ne gaca casi
jmozo cabe.

36 OQraque ucuaa Jesus ti
ba'du’, bizuhuaa galahui de
laacabe ne ucuaa ba'du que
guluu ndaani nd' ne na rabi
laacabe:

37 —Tutiica gacané ti ba'du
casi ba'du ri' pur naala? casi
faca cayuni ni naa, ne tu guni
ni naa la? cayuni ni, ni
biseenda naa.

Ni cadi cucaa lii cayacané

(Lc. 9.49-50; Mt. 10.42)

38 Oraque na Juan rabi
laabe:

—DMaistru, bidu'ya du ti

hombre cuzeete 14 lu ra
cabee binidxaba de binni,

peru bicueeza du laabe purti
cadi canazd né be laanu.

39 Para na Jesus rabi laa-
cabe:

—Xiflee canaucueeza _tu
laabe, purti ni cayuni mila-

gru ra uzeete la'ya la? qué

zanda ucaa lu naa. 40 Ne tu
cadi cucaa 1u laanu la? nuu
pur laanu. 4! Tutiica udii

laatu neca tivasunisa si purti
xpinni Cristu laatu la? gabe
ca'laatu, qué ziaana ngue sin
guiaxa.

Pabid' naxoo nuu ni guni
pur uchee stobi
(Mt. 18.6-9; Lc. 17.1-2)
42 Tutiica guni pur uchee

tobi de cani nahuiini ni runi
cre naa la? jma galdn faca

para laa nugaanda cabe ti
guie dani ro' yanni ne nun-

daa cabe laa ndaani nisado'.
3 Pa nuu xuxa ni cuchiifia
nd lu lii icoou’, ne pur laani

chi uchee lu la? _bixele ca
de laani, purti cadi tan nand

zaca para lii uniti lu ni peru
gapu enda nabani ni qué za-
luxe, bia' nga nana zaca para
lii gapu ni racala'dxu que ne
cheu' gabia ra cayaca bele ni
qué zanda gyui'. 44 Raqué qué
zara enda nayuudxu' ne qué
zyui' gui. 45 Ne zaqueca pa
nuu ra cuchiifia fieeu lii cheu’,
peru zucheeu pa cheu' raqué
la? cadi cheu' diou' purti
cadi tan nana zaca para lii
guiaanu sin cheu' raqué peru
gapu enda nabani ni qué za-
luxe, bia' nga nand zaca para
lii cheu' ra racala'dxu cheu'
que, ne cheu' gabia ra cay-
aca bele ni qué zanda gyui'.
46 Raqué qué zara enda nayu-
udxu' ne qué zyui' gui.

47 Zaqueca pa nuu xiixa ni
ruuya lu' ne ruquiinde ni lii
gu'nu ni cadi jneza la? bhixele
de laani purti cadi tan nand
zaca para lii ixele lu de laani
peru chu' lu ra runi mandar
Dios, bia' nga nana zaca para
lii pa uchee lu pur laani ne
cheu' gabia ra cayaca bele ni
qué zanda gyui'. 48Raqué qué
zara enda nayuudxu' ne qué
ziuu dxi gyui' gui.

49 Purti ziaba enda nand
luguid binni casi riaba zidi
endard. 50 Zidi la? riquiifie
ora naxi, peru pa niniti enda

naxi stini la? ximodo nixi
ni sti tiru. Zacaca laatu, la-
gaca casizidi ninaxi, ti ganda

iquiifie tu ndaani guidxilayu.
Ne laibani sin enda ridinde.

10

XinaJesusde endarilaané

Xxheela’
(Mt. 19.1-12; Lc. 16.18)

1 Biree Jesus Capernaum
uyé neza Judea ne laca uyé
cherica guiigu Jordan. Raqué
nuu be guri zisi binni laabe
sti tiru, ne bizulu bisiidi be
laaca casirunibe. 2Ne draque

bidxifia caadxi fariseu ra nuu
be, cuyubi ca modo usaba ca

laabe pur ni ini' be. Gunaba
diidxa ca laabe pa jneza ilaa

né ti hombre xheela'. 3 Para
rabi be laaca': . )
—Xi bisaana Moisés guni
tu.
4Qraque naca”

—Na Moisés zaa usaana
cabe xheela cabe peru gaca

divorciar né cabe laa.

5 Oraque na Jesus rabi laa-
cabe:

—Gudxi Moisés laatu guni
tu zacd purti naguidxi ladx-
id6' to. 6 Peru dxi bizuld
biza' Dios ird xixé cosa la?
“biza' be hombre ne gunaa”.
7“Pur nga runi zusaana hom-
bre bixhoze ne jfiaa ne zadx-
aaga xheela'.” 8 Ne zacé zeda
gaca cabe tobi si, ma cadi
chupa cabe sinuque tobisilaa-
cabe. 9 Nga runi cadi indaa
binni ni ma bichaaga Dios.

10 Biuu si cabe yoo, gunaba
ca discipulu laabe gusiene be
laaca xii ngue gudxi be ca
binni que. 11 Para rabi be

laaca: o
—Ora ilaa_né ti hombre
xheela' ne ichagana adxé

gunaa la? cuchee né xheela'.
12 Ne pa usaana ti gunaa

xheela' ne ichagand stobi la?
laca cuchee ne xheela'.

Uluu Jesus ndaaya caadxi

r r

17)(Mt. 19.13-15; Lc. 18.15-
13 Ti dxi bedané cabe
caadxi ba'du ra nuu Jesus

para quixhe na luguid ca'
Peru udinde né ca discipulu
que canibedané laacabe que.
14 Ne ora bi'ya Jesus xi cayaca
la? bidxiichi, ne na:

—Cadi ucueeza tu ca ba'du
ca. Zaa gueeda cabe ra nuaa'
purti sticabe ird ni napa Dios
ladxi nd', laacabe ne ira casi
laacabe ca. 15 Ne iruti qué
ziuu ra runi mandar Dios pa
qué guni cre Dios casi runi
cre ti ba'du'.

16 Oraque ucuaa be ca
ba'du que, uluu be laaca

ndaani nd be ne udixhe na
be luguid ca', uluu be ndaaya

laaca'.

Rauni'né tiricu Jesus
(Mt. 19.16-30; Lc. 18.18-
30)

17 Ma chi iree Jesus che
sti guidxi ora zeda uxoofie ti
hombre ne bizuxibi xafiee be
narabilaabe:

—Maistru chahui', xi
naquiifie gune para gapa
enda nabanini qué zaluxe.

18 para rabi be laa:

—Xiflee ra'bu naa maistru
cha'hui'. Iruti ru nachahui
jma que tobi lucha Dios.
19 Ma nannu xi na ca man-
damientu: “Cadi chu' neu
ni cadi xheelu', cadi guuti
lu binni, cadi cuana lu', cadi
cueeu falsu luguid stobi, cadi
usiguii lu', gunaxhii bixho'zo
ne jiioou'”

20 Para na hombre que:

—Ird nga huayune dede
dxi nahuiine, Maistru.

21 Biiya dxi Jesus laabe ne
gunaxhii laabe ne rabi laabe:

—Tobi si riaadxa lii. Guyé
bitoo ird ni napu', bidii ca po-
bre, ne zapu stale ni risaca
ibd'. Ne ma cadi lica guid lu
xpida Iu', ne dananda naa.

22Peru ora bina diaga be xi
naJesusla? ucandladxidd'be
purti nabé napa be bidxichi,
ne triste biree be ze be.

230raque biiya dxiJesusira
ladu ne na rabi ca discipulu:

—Aque nagana raca para
ca ricu udii ca lugar guni
mandar Dios laaca'.

24 Bidxagayaa ca discipulu
ni uni' be que. Peru bigueta
rabi be laaca":

—Xiifie ca', aque nagana na
tobi ni nadxii bidxichi guni
mandar Dios laa xa. 25 Jma
qué igana tidi ti camellu
xa'na ti aguxa' para gudii ti
ricu lugar guni mandar Dios
laa.

26 Jma rusi bidxagayaa ca
discipulu Oraque, ne unaba di-
idxa saaca"

—Tu zanda il4 pue.

27 Para biiya dxi be laaca'
ne rabi be laaca"

—Binnila? qué zanda guni
ni peru Dios zanda, purti
gasti ni nagana para Dios.

28 Oraque bizulu Pedru na
rabi laabe:

—Laaduya', bisaana duira
ni napa du ne canananda du

i,
29 Para na be:
—Ma nanna'. Ne tutiica
usaana lidxi o bi'chi o bizana
0 bixhoze o jfiaa 0 xheela o

xiifii o layu sti pur naa ne pur

stiidxa Dios la? 30 zacaa ti
gayuaa tantu de ni bisaana

que: yoo, bi'chi', bizana',
jflaa, xiifii' ne layu, neca
zadi'di stale ni nagana. Ne
dxi usulu guidxilayu cubi la?
zapa ti enda nabani ni qué

zaluxe. 31 Peru stale de cani
za niru ziaana atrd, ne stale
de cani za atrd zaza niru.

Ra bigueta bizeete Jesus

zati
(Mt. 20.17-19; Lc. 18.31-
34)

32'Ti dxi ze Jesus Jerusalén,
laa ne cani rizd né laa. Peru
za niru be i ca'. Bidxagayaa
ca discipulu ze be Jerusalén,
ne zaqueca nanda xcaadxi
binni atrd, zeda dxibi ca'.
Oraque guridxi be idubi doce
discipulu stibe que ti ladu, ne
bizulud byui' né be laaca xi chi
aca be. 33Rabi be laaca"

—Laguuya mayaca guiu'
nuJerusalén, ne machinaaze
cabe naa. Naa nga Hombre

Biseenda Dios. Zutoo cabe
naa lu xaique sti ca sacerdote

ne ca maistru de ley, ne
zaguixhe ca gate' ne zutiidi
ca naa lu né cani cadi judiu,
34 ne zuni burla ca ngue

naa. Zunind ca naa ne zucha
xhinni ca lade' ne zuuti ca
naa. Peru lu chonna gubidxa

de biiti cabe naa zabane'.

Ra bidxifia ca xiifii Zebedeu
ra nuu Jests
(Mt. 20.20-28)

35 Oraque bidxifia Jacobo
ne Juan xiifii Zebedeu ra nuu
Jesus ne na ca rabi ca laabe:

—DMaistru, rinaba du gu'nu
ni chi naba du lii ri".

36 Para rabi be laaca"

—Xi racala'dxi
paralaatuya'.

370raque rabi ca laabe:

—Ora ma zuba lu de rey
ne ma cayuni mandar lu ira
la? udiiu lugar cui du cue'lu’,
tobi ladu derechu, stobi ladu
biga'.

38 Para rabi be laaca":

—Nin qué ganna tu xi can-
aba tu. Nee zanda gacana tu
casi chi gacana'ya', ne tidi tu
ni chitiderila?

39Paranaca"

—Zanda.

Oraque rabi be laaca’:

—Dxandi zacand tu ne
zadi'di tu casi ni chi tide ri'".
40peru para cui tu cuee', ladu
derechuneladubigala? cadi
nexhe di nga ladxi naya para
gudiee tuuxa, sinuque maca
nexhe tuu nga icaa ni.

41 Ora bina diaga xhii
discipulu que xi na cabe
la? bidxiichi né ca laacabe.
42 Peru guridxi Jesus ird cabe
ne rabilaacabe:

—Laatu nanna tu ximodo
runi cani runi mandar
ndaani guidxilayd, runi stica
ird binni ni runi mandar
ca. _Ne cani risaca lade
cabe la? laca racala'dxi ca
guni mandar ca'. 43 Peru

laatu, cadi guni tu zaca
lade tu, sinuque tu gacala'dxi
isaca jma la? napa xidé
gaca casi jmozo ca xcaadxi.
44 Ne zaqueca guni tutiica
gacala'dxi sa niru, 45 casi
huayune lade tu. Naa nga

Hombre Biseenda Digs ne
benda cadi para gacané cabe

naa sinuque para gacanid
laacabe ne para gudiee xpida
ti ganda ila stale binni.

tu gune

Ra bisianda Jesus Bar-

timeu
3)(Mt. 20.29-34; Lc. 18.35-

46 QOraque yenda cabe
ndaani guidxi Jericé ne ra
biree Jesus de ndaani guidxi
que biree né ca discipulu
sti', ne nanda stale binni

laaca Ne urid neza ra zidi'di
cabe que zuba ti hombre

nacheepa Iu, 14 Bartimeu,
xiifii Timeu, canaba guna.
47 Ne ora bina diaga be Jesus
de Nazaret ngue zidi'diraqué
la? bizulu be bicaa be ridxi:

—iJesus, Xiifii David, bid la'
naa!

48 Stale binni udinde né
laabe para nigani be, peru
laga jma rusi bicaa be ridxi:

—iBid naa, Xiifii David!

49 Qraque bizuhuaa dxi
Jesus ne na:

—Lacuidxi laabe.
Para uyé tobi na rabilaabe:

—Cadi idxibi Iu', bizuhuaa,
cabidxi be lii.

50 Oraque bilaa be xhaba
be layu ne biasa guxoofie
be bidxifia be ra nuu Jesus.
51Para na Jesus rabi laabe:

—Xi racala'dxu gune para
lii.

Para na be:

—Maistru,

v

aya'.
52 Oraque na Jesus rabi
laabe:
.—Ma_zanda che lu'. Ma
bianda Iu' purti bini cre 1u'.
Neoraquecamagundaund

be, ne yenanda be Jesus neza
ze'.

racaladxe in-

11

Biuu Jests Jerusalén
(Mt. 21.1-11; Lc. 19.28-40;
Jn. 12.12-19)
10ra bidxifia cabe gaxha de
Jerusalén zidi'di cabe Betfagé

ne Betania. Nuu cabe nezalu
dani Olivo, biseenda Jesus

chupa de ca discipulu sti', 2na
rabilaaca’

—Laché guidxi huiini
ni nuu gaxha ca, ne ora
chinda tu raqué la? zadxela
tu ti burru huiini cd yaga
ne iruti huagui'ba laame.
Lauxhegue laame ne latané
laame rari'. 3 Ne pa chu'

tu inaba diidxa laatu xifiee
cuxhegue tulaame la? lagabi

laaca caquiifie Sefior laame.

Ne casi iluxe me maca chi
saana tu laame.

4 Biree ca discipulu que ze
ca, ne bidxela ca burru hui-
ini que cd yaga ra puerta uria
neza, ne bixhegue ca laame.
5 Peru Oraque na caadxi de
cani nuu raqué rabi laacabe:

—Xi cayuni tu. Xifiee cux-
hegue tu burru huiini ca.

6 Para gudxi cabe laaca ni
gudxi Jesus laacabe que. Ne
ma qué nini' ru ca gasti'.

7 Oraque yené cabe burru
huiini que ra nuu Jesus ne
gudixhe cabe xhaba cabe
deche me para gudxi'ba
Jesus laame. 8 Ne stale
binnj bichiaa xhaba lu neza
ra zidi'di Jesus, ne nuu tu
bichuugu rama ne udixhe ni
lu neza ra zidi'di be.

9Ne césica cucaa ca binnini
za niru ridxi la? zaqueca cu-
caacaninanda atrd que ridxi,
naca'

—ijVival Lausisaca ni

biseenda Dios. 10 Lausisaca
nizeda guni mandar casi bini

mandar rey David, bixhoze
gola canu. Lausisaca Dios ni
dxi'ba iba'.

11 Ora yend4 Jesus ndaani
guidxiJerusalén, biuu ndaani
yu'du ro'. Biiya dxi ird ladu
raqué, ne Oraque biree ze Be-
tania, laa ne ca discipulu sti',
purti ma huadxingue.

Ra udinde né Jesus yaga
du'ga’
(Mt. 21.18-19)
12Sti dxi que ora biree cabe

de Betanla ma candaana
Jesus. 3 Ne Oraque buya

be zuhuaa ti yaga du'ga'
zitu huiini de raqué, naze
bandaga 14, para yeguuya be
pa ca du'ga Iu ni. Peru cadi
ca di du'ga’, puru si bandaga
napa ni purti cadi xhi ni
ngue. 4 Para uni' né be du'ga
que rabi be laa:

—Qué ziuu dxi ru go tuuxa

cuananaxhi stiu'. o
Ne bhina diaga ca discipulu

niuni' be que.

Bisid Jesusyu'duro’

(Mt. 21.12-17; Lc. 19.45-
48;Jn. 2.13-22)

15 Oraque yendad cabe
Jerusalén. Ne casi biuu
Jesus ndaani yu'du ro' bizulu
uladxi cani cutoo raqué ne
cani cazi', ne bitiixhi jmexa
cani cuchaa bidxichi, ne
Xpangu cani cutoo paloma.
16 Ne qué nudii be lugar
nidi'di né ca_xiixa ndaani
yu'du que. 17 Ne bisiidi be
laaca na be rabibelaaca'

—Lu Xqui'chi Dios ca:
“Lidxe nuu para ini' né ird

binni naa ndaani”; peru
laatu ma bi'ni tu ni lidxi
gubaana'.

18 Ora bina diaga ca xaique

sti ca sacerdote ne ca maistru
de ley ni uni' be que la?

bizulu ca biyubi ca modo gati
be. Cadxibi ca laabe purti
cadxagayaa ird binni ni cusi-
idi be. 19 Peru casi bixhinni
biree be ndaani guidxi que.

Rabibidxiyaga du'ga’
(Mt. 21.20-22)

20 Sti dxi que siaddé' ro'
udi'di cabe ra nuu dxa yaga
du'ga que ne ma bibidxi dede
xcu ni. 21 Ne draque biete-
nala'dxi Pedru, para na rabi
laabe:

—Maistru, biaa gu'yu ma
bibidxi dxa yaga du'ganinou'
ma cadiicd ru du'ga lu que.

22Para na be rabi be laaca":

—Lagapa fe ne Dios.
23 Purti gabe ca' laatu, tutiica
gabi dani ri iree de ra nuu,
chi guiaba ndaani nisadd',
ne qué gapa duda ndaani
ladxidd', sinuque guni cre
zaca ni ma uni' que la? zaca
ni. 24 Nga runi cayabe laatu,
ird ni inaba tu ora ini' né tu
Dios zacaa tu, peru pa guni
cre tu zaca ni.

25 Ne ora cani' né tu Dios,
pa guietenala'dxi tu nuu tu
bichee né laatu la? laguni
perdonar laa, ti guni per-

donar Bixhoze tu ni nuu iba'
laatu ni huachee né tu laa.
26 Purti pa qué guni perdonar

tu stobila? nin Bixhoze tu ni
nuu iba' qué zuni perdonar

laatu.
Xiflee

cayuni
(Mt. 21.23-27; Lc. 20.1-8)

cayuni Jesus ni

27 Qraque yendd cabe
Jerusalén, biuu Jesus ndaani
yu'du ro', ne raqué canaza
be beeda ca xaique sti ca

sacerdote ne ca maistru_ de
ley ne ca xaique sti guidxi ra

nuu be 28 ne rabi ca laabe:
—Tu naca lu para cayu'nu

ird ni cayu'nu ri' o tu gudxi lii
gu'nu cani.

29 Para rabi be laaca'":

—Naa laca napa tobi ni in-
aba diidxa laatu ne pa gabi
tu ni naa la? Oraque zabe
laatu tu naca' para cayune
cani cayuneri'. 30Lagabinaa,
tu biseenda Juan beda nduu
nisa, Dios la? o binni guidxi-
lay.

31 Oraque bizulu ucuaa yu
né cabe nilade cabe, na cabe:

—Xi gabi nu laabe. Pa ini
nu Dios biseenda Juan la?
zabi be laanu xifiee qué fiuni
cre nu. 32 0 zabi nu laabe
binni guidxilayu biseenda
Juan la?

Peru nin ngue qué na cabe
inf' cabe purti nanna cabe
napa ca binni que Juan de
profeta sti Dios. 33 Ni bi'ni ti
cabe la? rabi cabe Jesus:

—Qué ganna du.

Para na Jesus rabilaacabe:

—Ninnaa qué zabelaatutu
gudxi naa gune ni cayune ri'.

12

Sti ca hombre qué iquiifie’
(Mt. 21.33-46; Lc. 20.9-19)
1 Oraque bizulu Jesus byui'
né laacabe diidxa peru puru
ne ejemplu, na rabi laacabe:
—Guyuu ti hombre
bizuhuaa stale yaga uvas lu
layu sti' ne guluu le' ni ne

bi'ni ti pila para ixii uvas que
ndaani'. Ne laca bicui be ti
torre ra guiaana ni gapa layu
que.

Biluxe bini si be ni,
bisaana né be ni caadxi
hombre gapa ni, ne biree

be ze be zitu. 2 Ne dxi ma
gunda dxi iruugu uvas que
la? biseenda be ti jmozo be
ra nuu ca hombre ni cayapa
jlayu be que para chi caa ni
raca caber laabe. 3 Peru casi
bi'ya ca hombre que jmozo

be la? wucuaa ca laa udifie
ca' ne biseenda ca laa nisi
nd'. 4 Bigueta biseenda be

sti mozo stibe, ne ngue ma
ucuaa ca hombre que laa
bichd ca guie laa ne undaa
ca ique ne uluu di ca laa.
5Bigueta biseenda ru be stobi
ne ngue ma biiti cabe laa.
Bigueta biseenda be xcaadxi,
peru udifie ca hombre que
caadxi ne biiti ca xcaadxi.

6 De raqué ma xiifii si be
biaana, ne nabé nadxii be
laa. Peru ultimu na be: “Chi
useenda xiifie ri', zanda ca
gapa xpia' cabe ne laa.”

7Peru orabi'ya cani cayapa
layu stibe que xiifii be 1a? na
ca “Ndi nga ni guiaana né
ird ni. Laguuti laa ti guiaana
né nu ni laanu.” 8 Oraque
ucuaa ca hombre que xiifii be
que biiti ca' ne ulee ca laa
de ndaani fiaa que, yesa'bi ca
laa.

9 Yanna ya', xi na tu guni
xXpixuaana layu que. Zeeda
ne zunitilu ca hombre que ne
zudii layu que adxé binni.

10 Nee cadi ma biinda tu lu
Xqui'chi Dios ra cd ca diidxa
rila?



SAN MARCOS 12:11

Guie ni bisa'bi cani cucui yoo
que,

guie que pe naaze yoo que
yanna.

11Djos bi'ni ni,

ne para laanu ma enda ridx-
agayaa ni.

12 Oraque ucala'dxi cabe
ninaaze cabe Jesus purti
nanna cabe gudixhe ejemplu
que para laacabe. Peru qué
fluni cabe ni purti ridxibi
cabe ca binni que. Para biree
cabe ze cabe.

Enda riguixe impuestu
26 )(Mt 22.15-22; Le. 20.20-
13 Ratu si que la? biseenda

cabe caadxi fariseu ne caadxi
xpinni Herodes para inaaze

ca laabe ra ini' be xiixa.
14 Para beeda ca ngue ra nuu

benenaca’

—Maistru, nanna du rini'
lu ni dxandi' ne qué rulabilu
ni ini' binni purti qué ruuya
lu xinaca binni, sinuque jneza
rusiidi lu neza sti Dios. Nee
jneza quixe cabe impuestu lu
narey Césarla? o co'. Zaguixe
nula? o qué zaguixe nu.

15 Peru maca nanna be
cuyubi si ca gusaba ca laabe.
Para rabi be laaca':

—Xifiee racala'dxi tu usaba
tu naa ndaani trampa stitu.
Latané ti moneda ca naa gu-
uya'.

16 Oraque bedané ca ni ra
nuu be ne ora bhi'ya be ni la?
rabi be laaca"

—Tucaluni.

Paranaca"

—César.

17 Qraque rabi be laaca":

—Laudii César sti César, ne
laudii Dios sti Dios. Bidx-
agayaa ca modo bicabi be
laaca'.

Pa dxandi zabani gue'tu’
0)(Mt. 22.23-33; Lc. 20.27-

18 Oraque beeda caadxi sa-
duceu ra nuu Jesus. (Ca sa-
duceu qué runi cre ca pa rib-
ani gue'tu'.) Ne na ca rabi ca
laabe:

9 —Maistru, bicaa Moisés
lu gui'chi': “Pa chu' ti hombre
ichagand' ne gueda gati qué
fapa xiifii la? naquiifie icha-
gand bi'chi be xheela be, ne
gapa Xxiifii casi faca xiifii be.”
20 Guyuu gadxe bi'chi'. Bicha-
gana lugola que ne guti, qué
fiapa xiifii'. 21 Oraque bicha-
gand rairopa que xheela ni
guti que, ne laca guti ngue ne
qué fapa xiifli'. Ne zaqueca
bizaaca raguionna que. 22 Ne
idubi gadxe cabe bichagana
cabe gunaa que ne guti cabe,
peru nin tobi cabe qué fapa
cabe xiifii cabe. Ne Oraque
guti gunaa que. 23 Yanna, dxi
ibani gue'tu ya', una de laa-
cabe xheela gunaa que, purti
idubi gadxe cabe bichagana
cabe laa.

24 Qraque na Jesus rabi laa-
cabe:

—Cuchee tu, ne cayuni
tu zacd purti qué runibid'
tu Xqui'chi Dios ne qué
runibig' tu enda nandxd'
stibe, 25 Purti dxi ibani binni
sti tiru la? nin hombre
nin gunaa qué zachagand',
sinuque zaca cabe casi ca
dngel ni nuu iba'. 26 Ne de
enda ribani gue'tu la? fiee
qué huayuunda tu gui'chi ni



SAN MARCOS 12:27

bicaa Moisés, modo uni' né
Dios laa de lu ti yaga caya'qui

la? Na Dios rabi laabe: “Naa
nga Dios sti Abraham ne sti

Isaac ne sti Jacob.” Ne dxi
uni' Diosngala? ma guti cabe
para binni, peru para Dios

nabani ru cabe. 27 Purti Dios
cadi Dios sti cani ma guti laa,

sinuque Dios sti cani nabani

ne zacd rihuinni dxichi ca
cuchee tu.

Mandamientu ni
risaca

(Mt. 22.34-40)

28 Guyuu diaga tobi de ca
maistru de ley modo byui'

né be ca saduceu diidxa ne
nanna jneza bicabi be. Para

beeda ra nuu be ne gunaba
diidxa laabe:

—Und nga mandamientu
ni jma risaca.

29 Para rabi be laa:

—Ndinga mandamientu ni
jma risaca lade ird', ne sicari
nga gudxi Moisés ni ca binni
Israel chiqué: “Binni Israel
ca, laucaa diaga, Sefior Dios
si stinu nga tobi lucha Dios.
30 Nga runi gunaxhii Dios
st1u de idubi ladxid¢' 1o' ne

idubi xhialma Iu' ne de
1dub1 xquenda biaani lu' ne

de ird stipa stiu’.” Nga nga
mandamientu ni jma risaca.
31 Ne rairopa ri zeda gaca

casi laani: “Gunaxhii stobi
cdsica nadxii lu lii.” Gasti ru
mandamientujmarisaca que

iropa mandamientu ca.
320raque na maistrude ley
que rabi Jesus:
—DMaistru, jneza uni' Iu'. Ti
Dios si nuu ne gasti ru stobi
jma que laabe. 33 Ne de enda

jma

ranaxhii Dios de idubi ladx-
ido' ne idubi xquenda biaani

ne de idubi xhialma ne de ird
stipa sti’, ne ganaxhii stobi

césica nadxii laa la? nga nga
ni jma risaca que ird mani ni
ruuti cabe ne ruzaaqui cabe
para Dios ne ira ofrenda ni
rudii cabe laa.

34 Ne ora bi'ya Jesus jneza
bicabi be laa la? na rabi
laabe:

—Ma nuu lu gaxha para
udiiulugar guni mandar Dios
ndaaniladxidé'lo'.

Ne dede dxi que de ird

bidxibi ninaba diidxa ru
Jesus xiixa.

Tu xiifii Cristu
4)(Mt. 22.41-46; Lc. 20.41-

35 Ra cusiidi Jesus ndaani
yu'duro' na:

—Ximodo na ca maistru
de ley xiifii David Cristu ya'.
36 Purti dede David dxi bisini’
Espiritu Santu laa, na:

Na Dios rabi Sefior stinne'
“Guri cuee dede ora ma
gudixhe dxie cani

nanala'dxi lii xafiee
37 Yanna_ximodo zanda aca
Cristu xiifii David pa dede
David rabilaa Sefior stiya'.
Ne nabé bicaa diaga ira
binni que Jesus.

Bidxiiba Jesus donda ique
camaistru de ley

(Mt. 23.1-36; Lc. 11.37-54;
20.45-47)

38 Lu ra cusiidi Jesus que
na:
—Laguuya g4 laatu ne ca

maistru de ley purti riula'dxi
ca acu ca lari de yanni fiee
ca' ne chu' tu ugapa diuxi
laaca lu calle. 39 Ne ora che



SAN MARCOS 12:40

ca ndaani yu'du’, ruyubi ca
banca ni jma galan cui ca’, ne
zaqueca ra chito ca', riula'dxi
ca cui ca lugar ni nuu para

ca binni risaca. 40 Raxha ca
lidxi cani ma guti xheela' ne

Oraque para cadi ului' palaaca
bi'ni ca ni, rini' né ca Dios
xadxi. Nabé nana zusaba na
Dios laacabe.

Tobi ni_ dxandi
idubi ladxido'
(Lc. 21.1-4)
41Ti tiru zuba Jesds ndaani
yu'du ro', gaxha de ra nuu
caja ra rusaba cabe vueltu.
Cayuuya modo cusaba ird
binni vueltu ndaani caja
que ne pabia' stale bidxichi
cusaba ca ricu. 42 Ne 6raque
biuu ti gunaa pobre, ma guti
xheela’, ne bisaba chupa de
gaayu huiini ndaani caja que.
43 Oraque guridxi Jesus ca
discipulu sti' ne na rabilaaca'":
—Jma stale bidii viuda ri'
que ird ni caguu bidxichi
ndaani caja ca. 44 Purti ca
xXcaadxicala? cudii niriaana
lu stica'. Peru laabe, bidii be
de ird ni napa be para tidi né
be dxi.

bidii de

13

Na Jesus zaxayu'duro’
(Mt. 24.1-2; Lc. 21.5-6)

1 Ora ziree Jesus ndaani
yu'du ro' na tobi de ca
discipulu sti rabilaa:

—Maistru, biiya pabid' ca
guie ca ne pabid' ca yoo ca.

2Peru na Jesus rabi laabe:

—Ruuyu ca yoo ro' ca la?
nin ti guie qué ziaana luguid
sti guie rari'. Ird ni zaxa.

Xi gaca ante iluxe guidxi-

layu
(Mt. 24.3-28; Lc. 21.7-24;

17.22-24)

3Ne uyé cabe lu dani Olivo
ni nuu ladu nudxii 14 yu'du
ro' que. Raqué zuba be
bidxifia Pedru, Jacobo, Juan
ne Andrés ra nuu be, laasi ca'
ne laabe, na ca rabi ca laabe:

4 —Racala'dxi du gabu
laadu padxi aca ird nga ni
bizeete lu que, o xi sefia udiiu
laadu para ganna du ma chi
aca ira cani.

5 Pararabi be laaca":

—Laguuya ga cadi chu' tu
usiguii laatu. 6 Purti zeeda
stale ni usiguii, zana ca laaca
nga Cristu. Ne zabee chu ca
stale binni.

7Ora guna diaga tu uzeete
cabe cayaca guerra o nabé
naxoo nuu guerra la? cadi
idxibi tu, purti napa ni xidé
aca ni zac4 peru cadi ma chi
iluxe di ni ngue. 8 Purti zucaa
U ti guidxi sti guidxine ti gob-
iernu sti gobiernu, ne zaca xu
stale lugar ne zaca gubifia ne
bulla, ne ora aca ird nga la?
deru cuzuld yuuba que nga.

9 Peru lagapa laatu, purti

ziné cabe laatu ra nuu ca
justicia sticabe ni nuu ndaani

yu'du’, ne zaguifie cabe laatu
raqué. Ne pur naa napa

tu_xidé uzuhuaa tu nezalu
gobernador ne rey ne zaca

zanda gii né tu laaca stiidxa'.
10 Purti napa xidé ireeche sti-
idxa Dios ird guidxi ante ini-
tilu guidxilaya. 11 Ne ora
chiné cabe laatu ra nuu justi-
cia la? cadi chu' tu xizaa ne
cadi indaa ique né tu xi inf'
tu, purti cadi laadi tu nga chi

ini' tu sinuque Espiritu Santu.
Laini' ni gabi Espiritu Santu
laatu 6raque.

12 Ziuu tu gului' laca bi'chi
para gati', ne ziuu tu guluf'
Xiifii para gati', ne ziuu tu
ucaa lu bixhoze ne jfiaa ne
zudii laacabe para gati cabe.

13 Ir4 binni zaca nanala'dxi
laatu ti xpinne laatu; peru

tu qué ixhacala'dxi dede dxi
iluxe ird nila? zala.

14 Chiqué bicaa profeta
Daniel de dxa ni runi yuudxu
ne ni runitila que. Ora gu'ya
tu chu' ngue ra cadi nexhe
chu'la? draque naquiifie iree
cani nuu Judea, uxoofie ca',
quiba ca lu dani. (Tu guunda
ndi la? guiene.) 15 Pa nuu
tuuxa dxi'ba ique yoo dxi aca
ni que la? cadi guiete chu'
ndaani yoo chi caa xiixa, 16ne
pa nuu tuuxa rafiaa la? cadi
ibigueta yoo para chi topa
xhaba. 17 Pobre de ca gunaa
ni naca xiifii ne ni napa
ba'du cayadxi ca dxi que.
18 Lainaba lu Dios, cadi gaca
ni ca dxi nananda ti qué gapa

tu xidé uxoofie tu lu nanda,
19 Purti nabé nand zaca ni
ca dxi que. Qué huayuu dxi

acaninandbia’' qué, dede dxi
biza' Dios guidxilayud, ne ma
qué ziuu ru dxi aca ni sti tiru.
20 Pa qué nucueeza Dios lu ni
la? iruti nila, peru zucueeza
be It ni pur ca xpinni be, cani
guli be.

21 Pa chu' tu gabi laatu

ca dxi que: “Laguuya’, rari
nuu Cristu” o “Rarica nuu
be” la? cadi guni cre tu

laaca'. 22 Purti zeeda stale
tu na Cristu laa peru cadi

dxandi', ne stale tu na profeta
laa, peru cadi dxandi'. Ne
zuni ca sefia ne milagru para
quite ca binni ne pa fianda

si dede ne cani ma uli Dios,
23 Peru laatu, lagatana purti

maca gudxe nilaatu.

Modo ibigueta Hombre
Biseenda Dios
(Mt. 24.29-35, 42-44; Lc.

21.25-36)
24 Peru tidi si ca dxi_de
enda nana que la? zacahui

Ia gubidxa ne qué zuzaani
beeu. 25 Ne ziaba ca luceru
de ibd', ne zaniibi dxacha ira
ni nuu iba'. 26 Oraque zu-
uya cabe Hombre Biseenda

Dios zeeda lade za ne stale
poder ne enda nandxd'. 27 Ne

zuseenda ca dngel sti para
utopa ca xpinni ni nuu idubi
naca guidxilayu, cdsica cani
nuu gaxha zaqueca cani nuu

zitu.

28 Laucaa diaga ejemplu
sti du'ga ri: ora ihuinni
rama ri'ni', ne ma cabee ni
bandaga la? ma nanna cabe
ma zeeda tiempu nanda'.
29 Zacaca nga ora gu'ya tu
aca ird ni gudxe laatu ca
la? ganna tu ma zeda dxifia
dxi que, ma nuu ni gaxha.
30 Gabe ca’'laatu, zaca ird nga
ante gati ca binni nuu yanna
ri'. 31 Ziuu dxi initila ibd' ne
guidxilayd peru stiidxa qué
Ziaana sin gaca'.

32 Peru padxi ne pora la?
iruti ganna, nin ca angel ni
nuu ibd', dede nin naa qué

ganna', sinuque Bixhoze sia'
nga nanna.

33 Nga runi lachuu listu ne
lagatana. Laini' né Dios purti
qué ganna tu padxigandaora

guenda'. 34Zeda aca ni casi
ti hombre ni che viaje zitu.

Ante iree be de ralidxi be la?
rusaana be xhiifia be lu na ca
jmozo be, rabi be cada tobi xi

guni, ne rabibe niraparaqué
gatana, cadi guedandd be
laa nisiaasi'. 33 Nga ca laatu,
lagatand purti qué ganna tu
pora guenda', pa casi guiaazi
gubidxa o galaa gueela o
telayu o siad¢'. 36 Cadi mala
guedandaya laatu nisiaasi
tu. 37 Ni cayabe laatu ri la?
cayabe ird binni: chu' listu.

14

Udixhe cabe inaaze cabe
Jesus

(Mt. 26.1-5; Lc. 22.1-2; Jn.
11.45-53)

1 Ma xhupa si gubidxa
cayaadxa para ganda lani
pascua, ne saa raro cabe pan
sin levadura. Ne ma cuyubi
si ca xaique sti ca sacerdote
ne ca maistru de ley quixhe
ca trampa Jesus para inaaze
ca laabe ne guuti ca laabe.
2 Peru na ca pa ganda cadi
gaca ni ndaani pe saa que, ti
cadi cui zisi binni.

Bicha ti gunaa nisa rindd'
naxhi ique Jests
(Mt. 26.6-13; Jn. 12.1-8)

3 Nuu Jesus Betania ralidxi
Simon ni gupa lepra que. Ne
laga zuba be ruaa mexa,
beeda ti gunaa bedané ti
frascu dxa de aceite rinda'
naxhi ni nabé risaca. Ne
gundaa frascu que biché
aceite que ique be. 4 Ne
bidxiichi caadxi de cani nuu
raqué ne uni'saaca’,naca’

—Xiflee biniti si aceite
rindd' naxhi ri'. 3 Purti fianda
nidoo ni chonna gayuaa
denariu para fiaazi 14 ca
pobre.
Para gudinde né cabe gu-
naa que. 5 Peru na Jesus rabi

laacabe: o
—Zaa nuu be. Xifiee
cuchiifia tu laabe. Jneza ni

bini be ri para naa. 7 Ca
pobre la? qué ziuu dxi
guiaadxa ca lade tu, ne ora
tiica gapa tu gana zanda
acané tu laaca', peru naa la?
zadxifia dxi ma qué ziuaa
nia laatu. 8 Ne laabe ma
bini be bid' gunda. Neca
caru ganda ora igaache', ma

bicha be aceite rinda' naxhi
ri lade'. 9 Gabe ca' laatu,

ratiica giii cabe stiidxa Dios
ndaaniidubinaca guidxilayu
ri', zuzeete cabe ni bi'ni be, ti
cadi guiaanda be.

Rayeutoo Judas Jestis

(Mt. 26.14-16; Lc. 22.3-6)

10 Oraque uyé Judas Is-
cariote, tobi de lade doce
discipulu stibe que, ra nuu
ca xaique sti ca sacerdote,
yeutoo Jesus. 11 Ne ora bina
diaga cabe xi na Judas la?

bieche cabe ne bidii stiidxa
cabe laa icaa bidxichi. Ne
dede dxi que, ma cuyubi si

Judas ximodo ganda uluf'
laacabe Jesus.

Ra gudo xhi né Jesus ca
discipulu sti’

(Mt. 26.17-29; Lc. 22.7-23;
Jn. 13.21-30; 1 Co. 11.23-26)

12 Ne primé ca dxi bizulu
saa ra ro cabe pan sin
levadura, dxi ruuti cabe
dendxu para pascua que, na
ca discipulu rabi laabe:

—Paraa racala'dxu chi
guni chaahui du para go xhi

lu pascuari'.

13 Para na be rabi be chupa
de ca discipulu que:

—Laché ndaani guidxi.
Raqué zadxaaga tu tobi
hombre ziné ti rii nisa, ne
lachinanda laa. ¥ Laguiuura
guiuu be, lagabi xpixuaana
yoo que: “Na Maistru una
nga cuartu ra go xhi né ca
discipulu pascua ri'” 15 Ne
zuluf'belaatuti cuartuxilaga
ninuuluguid'ne macanuuni
listu. Raqué laguni chaahui
para laanu.

16 Para biree ca discipulu
que ze', ne yendd ca ndaani
guidxi, ne casi gudxi Jesus
laaca que, zaqué biree ni.
Bidxela ca ni, ne gudixhe
chaahui ca endar6 xhi para
pascua que.

17Ne huaxhinni que la? be-
dané be ca discipulu stibe.
18 Guri cabe ruaa mexa' ne
bizulu cay6 cabe. Para rabi
belaaca’:

—Gabe ca' laatu, tobi de

laatu ni cay6 né naa rari', zu-
too naa. ) .
19 Oraque ucana ladxidé'

cabe ne cada tobi na rabi
laabe:
—Nee naala?
Ne stobi na:
—O naa.
20 para rabi be laaca”:
—Laabe nga tobi de lade

cani cugadxe né naa pan
ndaani bladu ri'. 21 Naa nga
Hombre Biseenda Dios, ne
napa xidé gate' casi ca lu
Xqui'chi Dios de naa. Peru
gapa ga si ni utoo naa que
laa. Jma galén fiaca para laa
pa qué fiale.

22 Ne ra cay6 cabe que,
gucuaa Jesus ti pan, guluu
ndaaya ni, para gundaa ni ne
bidii ni laacabe. Ne na rabi
laacabe:

—Laicaa. Ndi nga cuerpu
stinne'.

23 Qraque ucuaa be ti copa,
ne bidii be diuxquixe Dios,
para bitiidi be ni lu né cabe
ne ird cabe gie' cabe ruaa
copa que. 24 Ne laca gudxi be
laaca":

—Ndi nga rini stinne ni chi
ixii pur stale binni, ne ra ixii
ni zaguixhe Bixhoze ti modo

cubi chu' né binni laa tobi si.
25 Ne gabe ca' laatu, ma qué

zee rua’ nisa uvas dede ora
ganda dxi guee ni sti tiru ra
runi mandar Dios.

26 Biluxe biinda si cabe ti
cantu, para biree cabe ze

cabe lu dani Olivo.

Na Jesus zani' Pedru qué
runibid' laa

(Mt. 26.30-35; Lc. 22.31-
34; Jn. 13.36-38)

27Qraque na Jesus rabi laa-
cabe:

—Pur ird ni chi gaca yanna
gueela la? zusaana tu naa.
Purti sicari cd lu Xqui'chi
Dios: “Zunena'ya pastor sti

ca dendxu' ne zareche ndase
ca'.” 28 Peru dxi guiasa de

lade gue'tu la? ziaa Galilea
ne raqué cueza laatu.
29 Qraque na Pedru:
—Neca ird cabe usaana
cabelii perunaa qué zusaana
dia' lii.
30Para na Jesus rabi laabe:
—Gabe ca'lii, yanna gueela
ca, ante gu'nda gallu chupa

tiru la? _chonna tiru zaniu'
qué runibidu' naa.

31Peru qué fiaana dxi be na
be:

—Neca napa xidé gate nia
lii peru qué ziuu dxi inié qué
runebia'ya lii.

Ngue ca na ird cabe.

Getsemani
(Mt. 26.36-46; Lc. 22.39-
46)

32 Yendd Jesus ne ca
discipulu sti' ti lugar 14
Getsemani. Para rabi be ca
discipulu que:

—Lacul rari', laga chi inié
nia Dios.

33 Para ucuaa be Pedru ne
Jacobo ne Juan, bixele né be

laaca ti ladu, ne bizulu uyuu
be triste ne ucanaladxidé'be.
34Para rabi be laaca":

—Nabé cayacand ladxidud'
ne enda nand para guuti.
Laguiaana rari' ne lagatana.

35 Ne bixele be zitu huiini
de laaca ne bizuxibi be lay,

gunaba be lu Dios pa ganda

cadi tidi be enda nand ni chi
tidi be que. 36 Ne ra cani' né

be Dios que na be:

—Bixhoze', para lii gasti
ni nagana, bild naa de enda
nand ri', peru cadi aca ni
rabe’, sinuque ni na lu' nga
gaca'.

37 Oraque uyé be ra nuu ca
discipulu. Yendd be laaca nisi-
aasi ca', para rabi be Pedru:

—Simo6n, nisiaasi lu la?
Nee qué fianda fiatand lu neca
ti hora la? 38 Lagatand ne
laini' né Dios ti cadi uquiinde
binidxaba laatu. Neca

ndaani ladxidd' to racala'dxi
tu guni tu jneza, peru cuerpu

stitu, nagueenda riguudxi.
39 Bigueta yeni' né be Dios
sti tiru, ne laca ngue ca uni'

be. 40Ne bigueta be ranuu ca
discipulu ne laca bedandé be
laaca nisiaasi ca', purti nabé
nuu bacaanda lu ca'. Ne qué
idxela ca xi gabi ca laabe.
41 Bigueta be raguionna tiru
de yeni' né be Dios ne rabi be

laaca": _
—Yanna huaxa lagasi ne

laiziila'dxi, ma bia'cati, purti
naa nga Hombre Biseenda

Dios ne ma bidxifia hora utoo
cabe naa lu ca binni malu.
42 Laguiasa, chuu nu. Ma

zeda dxifia ni chi ului' naa.

Rabigaa Jesus
(Mt. 26.47-56; Lc. 22.47-
53;Jn. 18.2-11)
43 Cani' ru be ora bedanda
Judas, tobi de lade doce
discipulu stibe que, bedané

stale binni ni biseenda ca
xXalque sti ca sacerdote ne ca

maistru de ley ne ca xaique
sti guidxi, naaze ca espada
ne palu.

44 Ne maca bidii Judas ti
seflalaacabe, narabilaacabe:

—Ni gahua ti bixidu lucua
la? ngue nga laabe. Lainaaze
laabe ne lachiné laabe.

45 Ne casi yendd Judas ra

nuu be bidxifia laabe ne rabi
laabe:

—Maistru.

Ne gudd ti bixidu lucua be.

46 Oraque uluu na cabe laabe
para chiné cabe laabe.

47 Peru Oraque guxha tobi
de cani nuu né laabe raqué
espada, ne bigd ti chu di-
aga ti jmozo sacerdote gola.
48 Qraque rabi be ca xcaadxi
que:

—Nee gubaana zeda naaze
tu la? Né pe tu espada ne
palu. 49 Ird ca dxi uyuaa

lade tu ndaani yu'du ro', qué
fiuni tu pur ninaaze tu naa.
Peru cayaca nisicaritiiree ni
modo cd lu Xqui'chi Dios.

50 Ne draque bixoofie ird
discipulu que, bisaana ca
laabe stubi be.

Sti hombre huiini bixoorie'

51 Peru yenanda ti hom-

bre huiini laabe, renda ti

lari gueela si, ne gunaaze ca

binni que laa. 52 Peru 6raque

bixoorie xie ladi, bisaana lari
que.

Ra zuhuaa Jesus nezalu
justicia

(Mt. 26.57-68; Lc. 22.54-
55,63-71; Jn. 18.12-14, 19-24)

53 Yené cabe Jesus ra nuu
sacerdote gola ne bidxifia
ird ca xaique sti ca sacerdote
ne ca xalque sti guidxi ne
ca maistru de ley raqué.
54 Ne yenanda Pedru laabe
zitu zitu dede lu patiu sti
sacerdote gola ne gurira nuu
ca gendarme cadxaa cue' gui.

55 Ne cuyubi ca xaique sti
ca sacerdote ne ird ni naca
justicia sti ca judiu tuuxa ini'
paraa pe bichee Jesus ti gapa
ca xi pur gati be. Peru qué

nidxela ca'. 56 Nuu stale ni
cabee falsu luguiad be, peru

adxé adxéninaca'. 57 Oraque
biasa xcaadxi na:

58 —Laadu bina diaga du
uni' be zuxha be yu'du ro' ni
bicui binni, ne lu chonna gu-
bidxa zucui be stobi peru ma
cadi binni ucui ni.

59 Peru nin ne zaqué qué

fianda fiuu cabe tobi si de ni
cani' cabe que.

60 Oraque bizuhuaa sacer-
dote golalade cabe ne narabi
Jesus:

—Qué gapu xiixa iniu' la?
Xi ra'’bu de ni cugaani cabe
luguid luriya'

61 Peru qué nini' Jesus
gasti'. Bigueta na sacerdote
gola que rabi laabe:

—Nee lii nga Cristu Xiifii
Diosla?

62 Para rabi be laa:

—Naa pue. Ne zuuya tu

Hombre Biseenda Dios zuba
cue' Dios ni nandxd', ne zu-

uya tu laa zeda yete de xaiba'
lade za.

63 Oraque gucheza sacer-
dote gola que xhaba ne na:

—Xijma ru caquiifie ganna
nu, %4 purti ma bina diaga nu
nideruaa pe be. Yannaya', xi
na tu.

Para na ird cabe napa be
xidé gati be.

65 Ne bizulu caadxi de
laaca bichd xhinni ca ladi be.
Biseegu ca 1u be ne gudiﬁe
ca laabe ne na ca ini' be tu
bi'ni ni, ne laca udapa ca
gendarme que laabe.

Ra uni' Pedru qué runibid’
Jesus

(Mt. 26.69-75; Lc. 22.56-
62;Jn. 18.15-18, 25-29)

66 Nuu Pedru ndaani patiu
que ora beeda ti criada sti
sacerdote gola, 67 ne ora bi'ya
zuba be cue' gui que cadxaa
be la? biiya dxi laabe ne rabi
laabe:

—Lii laca uzd neu Jesus de
Nazaret.

68 Peru qué nind nini' pa
xpinni be laa, sinuque na rabi
badu dxaapa que:

—Nin qué runebia'yalaabe
ne qué ganna xii nga nou'.

Ne biree yeuzuhuaa ra
puerta'. Oraque biinda gallu.
69 Bigueta biiya dxi criada
que laabe sti tiru ne na rabi
cani nuu raqué:

—Hombre ri', laca tobi de

laacabe laa. o
70 Peru laca bini negar Pe-

dru stitiru. Ne qué nindaa de
ngue na cani zuba raqué rabi
laabe:

—Dxandi laca de laacabe
lii purti binni Galilea lii ne
riniu' modo rini' cabe.

71 Qraque bizulu Pedru
bini jurar ne na:

—Gunidé Dios naa pa
cusiguiee'. Qué runebia'ya
dia' hombre ni na tu ca.

72 Ne Oraque biinda gallu
rairopa tiru ne bietenala'dxi
be ca diidxa ni gudxi Jesus
laabe que: ante gu'nda gallu
chupa tiru, zani' be chonna
tiru qué runibid' be laa. Ne
ora bedasili ngalaabe la? bi-
ina be.

15

Udi'di Jesus lu na Pilatu
(Mt.27.1-2,11-14; Lc. 23.1-
5;Jn. 18.28-38)

1 Ora bird gueela bidxifia
ca xaique sti ca sacerdote ne
ca xaique sti guidxi ne ca
maistru de ley ne ird ni naca
justicia sti ca judiu, ne gupa
ca ti junta. Ne biluxe si junta
que, ucuaa ca Jesus bindiibi
caneyesaanacalaaberanuu
Pilatu. 2 Para na Pilatu rabi
laabe:

—Nee lii nga rey sti ca judiu
la?

Para rabi be laa:

—Lii caniu' ni.

3 Ne 6raque guluu ca xaique
sti ca sacerdote xqueja be de
ird& modo. 4 Bigueta unaba
diidxa Pilatu laabe sti tiru, na
rabi laabe:

—Nee qué zaniu' gasti de
ird ni cugaani cabe luguid lu
rila?

5 Peru nin ti diidxa qué
nini' be ne nabé bidxagayaa
Pilatu.

Gu'ta gati Jesus
(Mt. 27.15-31; Lc. 23.13-
25;Jn. 18.38-19.16)

6 Cada iza saa que rundaa
Pilatu ti presu para ca binni
que, tutiica inaba ca'. 7 Ne
yeguyoo ti hombre ca dxi que
14 Barrabads, laa ne ca xpinni,
purti bicaa 1u ca gobiernu ne
biiti ca stale binni. 8 Oraque
beeda ca binni que ra nuu
Pilatu ne gudxi ca laabe guni

be casi runi be ird iza. 9 Para
na Pilatu rabilaacabe:

—Nee racala'dxi tu undaa
Rey sti ca judiu ri para laatu

la?

10 Uni' Pilatu zaqué purti
nanna bedané ca xaique sti ca
sacerdote Jesus ra nuu purti

si cadxiichi ca xifiee rinanda
binni laabe. 11 Peru maca
bisiene ca ca binni que inaba

ilaa Barrabds. 12 Oraque na

Pilatu rabi laacabe:
—Xi racala'dxi tu gune nia
ninatuReysticajudiuriya'
13 Para bicaa cabe ridxi:
—ilcd be lu cruz!
14 Oraque na Pilatu:
—Xifiee, xi huayuni be.
Peru bigueta bhicaa cabe
ridxi sti tiru:
—ilca be lu cruz!

15 Peru Pilatu racala'dxi
guiaana bien ne ca binni que;

ngue runi bindaa Barrabas,
para bini mandar idiifie Jesus
ne bidii laabe icd be lu cruz.
16 Oraque gucuaa ca sol-
dadu que Jesus, yené ca laabe
lu patiu sti palaciu ne bidxifia

idubi naca batallén laabe,
17 Bigacu ca laabe ti lari

moradu ne bizd' ca tila'pa de
guichi guluu ca ique be. 18 Ne
bizulu bicaa ca ridxi:

—iViva Rey sti ca judiu!

19 Ne bigaze ca ti gueere
ique be ne bichd xhinni ca

ladi be ne bizuxibi ca xafiee
be. 20 Biluxe bini burla si ca
laabe zaqué 1a? gulee ca lari

moradu queladibe nebigacu

calaabe xhaba be. Para biree
caziné calaabeicd belucruz.

Ucud Jests lu cruz
(Mt. 27.32-44; Lc. 23.26-
43;Jn. 19.17-27)

21 Neza ze cabe que bidx-
aaga cabe ti hombre de
Cirene 14 Simoén, bixhoze
Alejandru ne Rufo, zeeda de
gui'xhi’, ne bigud' cabe laa
cruz sti Jesus.

22 Ne yené cabe Jesus ti lu-
gar 14 Golgota. Ne diidxa
GoOlgota la? rini' “Lugar sti
Calavera”.

23 Ne bidii cabe laabe vinu
nucha ti nisa 14 mirra peru

qué fie' be ni. 24 Oraque bicaa
cabe laabe lu cruz ne gucuaa
ca soldadu que xhaba be ne
uluu cabe xhaba be lu rifa ne
cada tobi ucuaa ni gulee.

25 Siadg' bia' las nueve bi-
caa cabe laabe lu cruz. 26 Ne
bicaa _cabe caadxi diidxa xa
ique be ni rini' Xifiee cayuu
xXqueja be ne ndi nga ni na ni:
“Rey sti ca judiu.” 27 Laca bi-
caa cabe chupa gubaana cue'

be, tobiladu derechu ne stobi
ladu bhiga'. 28 Ne zaqué biree
ni casi cd lu Xqui'chi Dios
ra na: “Bitiidi cabe laabe de
malu.”

29 Ne ird binni cadi'di ra
nuu be cayuni burla ca laabe
ne cuniibi ique ca lu be ne na

~Cadi lii nga nou' zuxha
lu yu'du ro' ne lu chonna gu-

bidxa zandisa lu laa sti tiru
la? 30 Yanna bil4 laca lii ne
biete delucruzca. =

31 Ne zaqueca bini burla

ca xalque sti ca sacerdote ne
maistru de ley laabe, na ca'":

—Stobi bild be peru qué
ganda ula be laca laabe. 32 Pa
idu'yanu guiete Cristu Rey sti
Israel de lu cruz cala? draque
huaxa zuni cre nu laa.

Ne dede cani cd né laabe lu
cruz que bini burla ca laabe.

Ra gutiJests
(Mt. 27.45-56; Lc. 23.44-
49; ]n 19.28-30)

33 Ne bia' galaa dxi, mala
bicahui iba' ne zaqué biaana
ni dede gunda huadxi bia'las
tres. 34 Ne bia' las tres que
bicaa Jesus ridxi:

—iEloi, Eloi, lama sabac-
tani! Didxaza la? ninf'
be: Dios stinne', Dios stinne’,
Xifiee ma bisaanu naa.

35Bina diaga caadxide cani

nuu raqué cucaa be ridxi
paranaca"
—Laucaa diaga,

ridxi be Elias.

36 Ne beda uxoofie tobi gu-
cuaa ti esponja bhigadxe de
vinagre ne gudixhe ni ique ti
gueere', ne bidii ni gue be, ne
na:

—Lacueza, idu'ya nu pa
gueda ndete Elias laabe.

cucaa

37 Oraque bicaa Jesus ti
ridxi ne guti. 38 Ne gureza
cortina ni nuu ra yu'du ro'
chupa ndaa de punta punta.
39 Ne ora bi'ya capitdn ni
zuhuaa i be que modo bicaa
be ridxi ne modo guti be la?
na:

—Dxandi Xiifii Dios hom-
breri'.

40 Laca nuu caadxi gunaa
raqué cayuuya ca de zitu.
Ne lade ca gunaa que nuu
Maria Magdalena ne Salomé
ne Maria jflaa Jacobo huiini
ne José. 41Uzd nanda cabe
Jesis ne ucané cabe laa

dxi uza Galilea. Cadi laasi
cabe sinuque nuu ru stale ni

yenanda Jesus Jerusalén.

Rabigaachi Jesus
(Mt. 27.57-61; Lc. 23.50-
56; ]n 19.38-42)
42-43 Ma huadxi uyé José de

Arimatea ra nuu Pilatu. Naca
José tobi ni risaca lade ca

justicia sti ca judiu, ne laca
cabeza idxifia dxi guni man-
dar Dios. Viernes huadxi cay-
aca ird ndi', ma para uzula
dxi enda riziila'dxi'. Nga runi
oraqueca uyé José, yenaba
cuerpu stiJesus, ne qué nutui
It yenaba ni.

44 Bidxagayaa Pilatu pabid'
nagueenda guti Jesds, ne
bisenda caa be capitdn que
ne unaba diidxa be laa pa
dxandi ni. 45 Oraque na
capitdn que dxandi ni, para
bidii Pilatu lugar ucuaa José
cuerpu sti Jesus. 46 Oraque
uzi' José ti lari gueela
cha'hui', gundete be cuerpu
que ne bichenda be lari
gueela que. Ne draque uluu

be nindaanitiba' ni gudaafie
cabe cue' guie ne biseegu be
ti guie ruaa ba' que. 47 Ne
biiya Maria Magdalena ne
Maria jfiaa José ra bicaachi
cabe Jesus.

16

Rabibani Jesus
(Mt. 28.1-10; Lc. 24.1-12;
Jn. 20.1-10)

1 Udi'di si dxi enda rizi-
ila'dxi', para uzi' Maria Mag-
dalena ne Salomé ne Maria
jfiaa Jacobo nisa rinda' naxhi
para chi uché ca ladi Jesus.
2 Domingo siad¢' ro' biree
cabe ze cabe ra ba' que ne
yenda cabe raqué ma gun-
dani gubidxa. 3 Ne nuu cabe
Xizaa tu cuee guie ni ye'gsu
ruaa ba' que.

4Peru ora yenda cabe biiya

cabe ma adxé ladu nexhe ni.
5 Ne ora biuu cabe ndaani
ba' que biiya cabe zuba ti

hombre huijini ladu derechu
naba'qui ti lari quichi de
yanni fiee, ne bidxibi cabe.
6 Peru 6raque na hombre que
rabi laacabe:

—~Cadi idxibi tu, nanna
cuyubi tu Jesus de Nazaret
ni ucua lu cruz que, peru ma
bibani be. Ma qué guinni be
rari'. Laidxifia gu'ya tu ra
guta be, 7 ti che tu chi tidxi
tu ca discipulu stibe ne Pedru
ma che be Galilea ne raqué
gu'ya ca laabe, casi gudxi be
laaca'.

8 Ne biree uxoofie cabe de
ra ba' que purti cayaca diti
cabe tantu cadxibi cabe ne
qué fiabi di cabe ni iruti purti
cadxibi cabe.

Ra biiya Maria Magdalena

Jesus
(Jn. 20.11-18)

9 Bibani Jesus de lade
gue'tu domingo siadd' ro’, dxi
ruzuld semana, ne nirudd'
Maria Magdalena Dbiiya
laabe. Maria nga dxa gunaa
ni ulee be gadxe binidxaba
luguia que. 10 Ne yetidxi
Maria ni cani uzd né Jesus
tobi si. Nuu ca trlste ne
cayuuna ca'. 11 Ne gudxi be
laaca nabani Jesus ne ma
biiya be laa, peru qué fiuni
cre calaabe.

Biiya chupa discipulu Jests
(Lc. 24.13-35)

12 Udi'di si ngue bidxifia
Jesus ra nuu xhupa de laaca
neza ze ca gui'xhi', peru qué
nului' pa laabe ngue. 13 Para
bigueta ca ngue yetidxi ca ca
xcaadxi que, peru laca qué
fiuni cre ca'.

Ra biseenda Jests
apostol sti'

(Mt. 28.16-20; Lc. 24.36-
49; Jn. 20.19-23)

14 Ultimu bidxifia Jesus ra
nuu once discipulu sti', ra

zuba ird ca ruaa mexa' ne
udinde né be laaca xifiee qué

fluni cre ca cani biiya laabe
ma nabani be, ne xifiee tan

ca

naguidxi ladxidd' ca'. 15 Ne
Oraque rabi be laaca":
—Yanna, laché idubi

guidxilayu. Lachigii né ira
binni stiidxa Dios. =16 Tu
guni cre ne chu' nisa la?

zald. Peru tu qué guni
cre la? ziaana donda sti
luguid'. 17 Ne zudiee ca sefia

ri cani guni cre: zabee cabe
binidxaba ni riguite ique

SAN MARCOS 16:20

binni ne zani' cabe idioma ni
qué niziidi cabe. 18 Zanaaze

cabe beenda lu nd cabe, ne
pa gue cabe xiixa ni napa
venenu la? gasti qué zaca
cabe, ne zaguixhe na cabe
luguid binni huard ne zianda
ca'. Naa nga quixhe ird ngalu
nd cabe para guni cabe.

Biasa Jesus ze ibd'
(Lc. 24.50-53)

19 Biluxe si gudxi Sefior
Jesus laacabe ird nga, biasa
ze ibd' ne guri cue' Dios. 20Ne
laacabe la? biree cabe yegiii
cabe stiidxa Dios ird ladu.
Ne laca Sefior ucané laacabe
bisihuinni dxandi ni cayuf'
cabe que pur ca milagru ni
bi'ni cabe. Amén.

STIIDXA
JESUCRISTU NI

BICAA SAN
LUCAS

Xifiee ucud gui'chiri’

1 Stale tu huacaa ird ni
uca lade du, ird ni bini
Jests. 2 Laadu qué nidu'ya
du ni, peru cani byui' né
ni laadu la? biiya ca dede
dxi bizulu Jesus xhiifia', ne
ucané ca bireeche stiidxa be.

3 Naa laca huanaba diidxa
chaahue dede ra bizulu ni,

ne zulud' galdn ucaa ni lu lu,
Tedfilo xhamigua', 4 ti guiene
chaahui lu ni ma bisiidi cabe
lii.
Ra uni'né ti dngel Zacarias

5 Dxi naca Herodes rey de
Judea nuu ti sacerdote 1a
Zacarias, nuu be lade grupu

sti Abias. Elisabet 14 xheela
be, ne laa laca za de xfamilia

sacerdote Aardn. 6 Iropa cabe
nacha’hui cabe nezalu Dios,
ne ruzuuba pe cabe stiidxa'.
7 Ma nagola cabe ne qué
gapa cabe nin ti xiifii cabe,
purti qué fianda fiapa Elisabet
ba'du'.

8Tidxiguca caber grupu sti
Zacarias guni dxiifia nezald

Dios. = 9 Costumbre sti ca
sacerdote la? tu guiaba

suerte luguid ngue nga cu'
gu'xhu ndaani yu'du ro"
Bia'si pe luguid Zacarias
biaba ni dxi que. 10 Ne
laga caguu be gu'xhu ndaani
yu'du que, ri jma binni fuera,
cani' né Dios. 11 Ndaani yu'du
que nuu be, mala bizuhuaa ti

angel sti Dios ladu derechu
sti altar ra riuu gu'xhu que.
12 Nabé bidxibi be ora bi'ya
be dngel que dede qué idxela
be xi guni be.

13 Peru na angel que, rabi
laabe:

—Zacarias, cadi idxibi 1u',
purti ma bigaanda stiidxa lu
lu Dios. Yanna chi gapa Elis-
abet xheela lu ti xiifii', ne
cuee 14 lu badu huiini que
Juan. 14 Zadxa tipa ladxido'
lo de enda nayeche’, ne stale
tu zieche ora gale be. 13 Nabé
nandxé' zaca be nezalu Dios,
ne que zagaa ruaa be vinu

ne nin ti clase nisa dxu'ni'.
Dede ante gale be maca dxa

ladxidd' be de Espiritu Santu.
16Zudxigueta be stale judiura
nuu Sefior Dios sti ca'. 17 Zaza
niru be 1u Sefior, ne laabe
zeda aca be casi Elias purti
zapa be Espiritu sti Dios casi
gupa Elias ne laca zaca be
nandx¢' casi uca Elias. Za-
guu né be binni xiifii tobi
si, ne zucuudxi be ladxidé'
cani naguidxi ladxidd' para
uzuuba ca diidxa'. Zacd nga
quixhe chaahuibe binni para
dxi gueeda Sefior.

18 Qraque na Zacarias rabi
angel que:

—Ximodo ganna dxandi
zaca ni caya'bu naa ri ya),
purti ma nayooxhua' ne
xheela laca ma nayooxho'.

19 Para na dngel que:

—Naa nga Gabriel, rune

xhiifia Dios. Laa biseenda
naa gueda tidxe lii ca diidxa

sicard ri'. 20 Yanna zieegu
ruaa lu', ne qué zanda ini' lu
dede ora ma gule badu huiini

que, purti qué fiuni cre lu ni
gudxe lii ca. Peru zaca ni,
ganda si xhi ni.

21 Cadxagayaa ca binni ri
fuera que xifiee nabé candaa
Zacariasndaaniyu'du’. 220ra

biree be bidxifia be ra nuu ca
binni que, que fianda nini' né

be laaca', sinuque puru sefia
bi'ni be I ca’ purti ma biaana
be mudu. Oraque bidii ca
cuenta bilui' Dios laabe xiixa
ndaani yu'du que.

23 Bizaa si dxi nexhe guni
be dxiifiandaaniyu'du’, biree
be zibi' be. 24 Qué nindaa de
ngue uca xiifii Elisabet ne bi-

aana ndaani yoo gaayu beeu,
ne na:

25 —B1 ni Dios ndi naa ti ma
cadi ini' binni naa.

Bidxifia ti dngel ra nuu

Maria
26 Lu xhoopa beeu de naca

xiifii Elisabet biseenda Dios
angel Gabriel ndaani ti guidxi

14 Nazaret de Galilea, 27 ra
nuu ti badu dxaapa 14 Maria
ni ma yenaba ti hombre 14
José laa para ichagand'. Za
José de lade xfamilia David.
28 Ora biuu dngel que ra nuu
be bigapa diuxi laabe ne na:

—Ma uli Dios lii, Maria. Di-
chosa lii lade ird xixé gunaa.

29 Nabé bidxagayaa be ni
gudxi dngel que laabe, ne can-
daa ique né be xifiee bigapa
diuxi laabe zaqué. 30 Para na
angel que:

—Cadi idxibi lu, Maria. Ma
uluu Dios ndaaya lii. 31 Chi
aca xiifii lu' ne zapu ti badu
huiini'. Cueeldlulaabe Jesus.

32 Zaca be nandxo' ne zabi
cabe laabe Xiifii Dios ni nuu
iba'. Ne zucui Dios laabe de

rey ra guri bixhoze gola be
David. 33 Zaca be rey sti ird
cani za de Israel, ne qué ziuu
dxi guiasa be. Qué ziuu dxi
guiaana dxi be de guni man-
dar be.

34 Para na Maria rabi angel
que:

—Ximodo zanda gaca ndi
ya', purti binni dxaapa naa.

35 Oraque na angel que rabi
laabe:

—Zeeda Espiritu Santu
luguid lu' ne zutaagu enda
nandxd' sti Dios lii. Nga runi
zaree chubadu huiini ca para
Dios, ne zabi cabe laa Xiifi
Dios. 36 Laca ma naca xiifii
Elisabet lisaa lu', neca ma
nagola. Na nda cabe qué
zanda gapa be ba'du’, peru
ma ze be xhoopa beeu de
naca xiifii be. 37 Purti para
Dios gasti ni nagana.

38 Oraque na Maria:

—Rari nuaa para gune ni
naDios. Zaa gaca casinou’ ca.

Nga sibina diaga dngel que,
biree ze'.

Rayeganna Maria Elisabet
39 Ca dxi queca nagueenda
biree Maria uyé ti guidxi
huiini de Judea, nuu lade
dani. 40 Ora yendd be ralidxi
Zacarias biuu be, bigapa

diuxi be Elisabet. 41 Casi
bina diaga Elisabet stiuxi

be biniibi dxacha badu
huiini que ndaani', ne bidxa

ladxidd' Elisabet de Espiritu
Santu. 42 Ne bicaa ridxi:

—Dichosa lii lade ira xixé
gunaa ne dichoso badu hui-

ini naca xiifii lu ca. 43 Paraa
biree razon gueda ganna jiaa

Seflor stinne naa. 44 Purti

casibina dia'ga stiuxilu' bini-

ibi badu huiini ri ndaane de

enda nayeche'. 45 Dichosa lii

ti bini cre lu', purti zaca ni

gudxi Dios lii.

46 Oraque na Maria:

De idubi xhialma rusisaca
Dios.

47Nerieche néladxidud' Dios
ni beda uld naa.

48 Nuaa para gune xhiifia be,
ne qué risaca dia’,

peru bilabi be naa.

Dede yanadxi ird xixé binni
ibani ndaani guidxi-
layu zabi naa dichosa.

49 Purti cadi ni guiete chupa
chonna gubidxa si

ndi ni bi'ni be luguia'ya'.

Nandxlé' Dios, ne iruti ru casi

aa.

50 Qué ziuu dxi guiaana dxi
be de ilasela'dxi be

caniridxibi laabe.

51 Biiya pabid' nandxd' ni
bini be:

Bicheche ndase be cani
rudxiiba laca laa.

52 Undisa be cani ma naca tu-
uxa de ra zuba,

ne bidxiiba be cani qué
rudxiiba laca laa.

53 Bich4 tipa be nd cani can-
daana.

Bidxigueta be cani
bidxichi nisi nd'.

54 Ucané be cani za de Israel,
ca xpinni be,

ne bilasela'dxi be laaca',

55 casi bidii stiidxa be ca bix-
hoze gola canu, Abra-
ham ne ca xiifii',

ne ird xixé ni za de laa.

56 Zacd nga bisisaca Maria
Dios, ne biaana né Elisabet
bia' chonna beeu. Oraque ru
bigueta ralidxi.

napa

Ra gule Juan Bautista

57 Bizaa si xpeeu Elisabet
beda gapa ti ba'du’. 58 Ora
gunna ca xpecinu be ne ca

lisaa be modo bilasela'dxi
Dios laabe la? yeizaca ca

laabe, ne bieche né ca laabe.
59 Lu xhono gubidxa guluu

cabe sefia sti Dios badu
huiini que, ne ucala'dxi cabe
nibee 14 cabe laa Zacarias, 1a
bixhoze. 60 Peru na jfiaa be
co', iree 14 be Juan.

61 Para rabi cabe laa:

—Xifiee, purti iruti 14 Juan
lade calisaalu'.

62 Oraque bi'ni cabe sefia

bixhoze be tu racala'dxi cuee
14 laabe. 63 Para unaba bix-
hoze be ti tabla ne bicaa:
“Ireela be Juan.” Bidxagayaa

ca binni que. 64 Ne casi pe
biluxe bicaa Zacarias nga, ma
gunda uni' sti tiru ne bizula
bidii diuxquixe Dios. 65 Nabé
bidxibi ca xpecinu cabe ora
bi'ya ca ni uca que. Ne yenda
diidxa que ird ca guidxi nuu
lade dani de Judea. 66 Ne ird
nigunnani, undaaiquené ni,
na:

—Tu nda gueda aca badu
huiiniriya'.

Purti rihuinni dxichi nuu
né Dios laabe.

Ni udixhe Zacarias
67 Oraque bidxa ladxidd'
Zacarias bixhoze be de
Espiritu Santu ne uni' ni
gudxi Dios laa, 68 na:
Diuxquixe Sefior, Dios sti ca
binni Israel
saca beda uld ca xpinni.
69 De lade cani za de David ni
bi'ni xhiifia be,
ulee be tobi ni nandxd' para
uld laanu.
70 Ma xadxi bidii stiidxa be
guseenda be laa.

Uni' be ni de ruaa ca profeta
stibe ni uyuu chiqué.

7INabezuld belaanudeluna

cani nanala'dxilaanu ne cani
cuxhii laanu.

72 Ne ziad be ca bixhoze gola
nu,

ne zietenala'dxi be ni gudxi
be laaca zuni be.

73 Nga nga ni gudxi be bix-
hoze gola nu Abraham
zuni be.

74 Ne laca gudxi be laa zuld
be laanu lu nd cani
nanala'dxilaanu

ti ganda guni nu ni na be sin
idxibi nulaaca’,

7Sne ti ganda ibani nu naya,

ne guiaana nu para laasi be
bia' tiica dxi ibani nu.

76 Ne lii la? xiifie huiine',

zaree 14 lu profeta sti Dios ni
nandxo',

purti zaza niru lu lu Sefior,

ne zuni chaahuilu neza tidi'.

77 Zusiidi lu binni Israel xi-
modo ila ca'

ne modo aca perdonar ird ni
huachee ca'.

78 Purti nabé nadxii Dios
laanu, rid laanu.

Nga runi zuseenda Xiifii

casi flaca nindani gubidxa
paralaanu,

79 para uzaani ird ni canaza
lu guelacahui

ne ninuu lu né enda guti,

ne para udxii Id nu neza ra
gata dxi ladxidé' no.

Nga nga ni bisini' Espiritu

Santu Zacarias.

80 Ze dxi jma ziniisi ba'du
que ne jma zihuiini napa
Espiritu sti Dios. = Ndaani
gui'xhi uleza be dede bidxifia
dxi guni be xhiifia be lade ca
binni Israel.

2

Ra gule Jesus
(Mt. 1.18-25)

1 Ca dxi que uni' rey
Augusto César idopa 14 ird
xixé binni de ird guidxi ra
runi mandar. 2 Nga nga
primé tiru bitopa cabe 1la
binni dxi cayuni mandar
Cirenio ndaani guidxi Siria.
3 Ird binni napa xidé che
xquidxi para icd 14. 4 Ngue
runi biree José de ndaani
guidxi Nazaret de Galilea uyé
Belén ti guidxi de Judea ra
gule David. Ne uyé be raqué
purti za be de xfamilia David.
5 Yené be Maria Belén para
icd la cabe raqué. Ca'ru iluxe
xquenda xheela cabe peru
ma uyuu stiidxa cabe, ne ma
naca xiifii Maria. 6 Raqué nuu
cabe beda ganda dxi gapa
Mariaba'du'. 7Gupa be primé
xiifii be ne bichenda be laa
lari, gudixhe be laa ndaani ti
cajon ra ro mani guixi, purti
qué nidxela cabe ra faana
cabe ndaani yoo.

Bidxifia caadxi dngel ra nuu

ca pastor
8 Gaxha de guidxi Belén
nuu caadxi pastor cayapa ca
dendxu huaxhinni. 9 Mala
biiya cabe ti &ngel sti Dios,
ne bizaani biaani sti Dios laa-

cabe. Bidxibi cabe dede uca
diti cabe. 10 Peru na angel que

rabilaacabe:
—~Cadiidxibi tu. Nia caadxi
diidxa cubi gabe laatu, ni

gusieche de ira xixé bhinni
guidxilayu. 11 Yanadxi gule
tobi ni uld laatu ndaani
xquidxi David, ne laabe nga
Cristu Sefior. 12 Ne ora idxela

tu ti badu huiini renda lari
nexhe ndaani ti cajon ra ro

mani guixi la? ngue nga
laabe.

13 Ne mala bihuinni jma
angel ra nuu dngel que, cayu-
ur}da ca', cusisaca ca Dios, na
ca"

14 Diuxquixe Dios ni nuu ibd',

ne ndaani guidxilaya gata
dxi ladxid¢' cani guni
nina be.

15 Biree si ca dngel que ra
nuu ca pastor que, bigueta
ca ibd'. Oraque na ca pastor
que:

—Chuu Belén, chu du'ya ni
guca raqué, ni bisenda tidxi
Dioslaanuri'.

16 Biree guxoofie cabe,
ziguuya cabe ni guca que. Ne
bidxela cabe José ne Maria
ne badu huiini que nexhe
ndaani ti cajon ra ro mani
guixi. 17 Ne ora bi'ya cabe
badu huiini que, byui' né
cabe laaca ird ni gudxi dngel
que laacabe de badu huiini
que. 18 Bidxagayaa ird ni
bina diaga ni uni' cabe que.
19 Peru Maria cayapa ird ni
ndaani ladxid¢' ne candaa
ique né ni. 20 Bigueta ca
pastor que, cusisaca ca Dios
ne cudii ca diuxquixelaa, pur
irdnibinadiaga canenibi'ya
ca', purti uca ni casi pe gudxi
angel que nilaaca'.

Ra napa Jesus xhono gu-
bidxa

21 Dxi bisaa badu huiini
que xhono gubidxa guluu
cabe sefia sti Dios laa, ne ulee
14 cabe laa Jesus, 14 ni gudxi
angel que Maria ante gaca
xiifii',

22 Gupa si Maria dxi casi
cd lu ley ni bidii Dios Moisés
guni ca gunaa ni gapa ba'du
la? yené ca badu huiini que
Jerusalén, yeuchifia ca laabe

nezalu Dios. 23 Bi'ni cabe za-
qué purti ca lu ley sti Dios:

“Ird hombre lugola iree chu
para Dios.” 24 Ne yené cabe
ofrenda casi cd lu ley que,
chupa gugu huiini o chupa
paloma.

25 Chiqué uyuu ti hombre
ndaani guidxi Jerusalén, la

Simeon. =~ Nacha'’hui be ne
nabé rusisaca be Dios. Dxa
ladxid¢' be de Espiritu Santu,

ne cabeza be gu'ya be gueeda
ni gueda ulé ca binni Israel.
26 Purti ma gudxi Espiritu
Santu laabe qué zati be dede
qué gu'ya be gueeda Cristu

ni chi useenda Dios. 27 Ne
dxi que bilui' Espiritu Santu
laabe che be ndaani yu'du
ro'. Bia'si pe raqué nuu be
ora bedané cabe Jesus. Zeda
guni cabe casi ca lu ley guni

né cabe ba'du'. 28 Ucuaa be
badu huiini que undisa be lu

nd be ne bidii be diuxquixe

Dios, 29na be:

Sefior, huayune xhiifia lu',

ne yanna ma nexhe dxiladx-
idud’,

purti ma uca ni bidii stiidxa
lunaa.

Ma zanda chi neu naa yanna.

30-31 Ma biiya dxi'che pia’

ni gudixhe lu gueda uld ira
binni.

32 Laabe chi udxiiba be ca
binni Israel,

ca xpinnilu’,

ne chiacabe biaani para cani
cadi za de Israel.

33 Bidxagayaa José ne
Maria ird ni uni' Simedn de
badu huiini que. 34 Oraque
uluu Simedn ndaaya laacabe
ne na rabi Maria jiiaa Jesus:

—Pur ni zeda guni badu

huiini ri' ziaba stale binni Is-
rael, ne zaqueca pur laabe zi-

asa stale de laaca'. Zeda ului!
be binni xii nga racala'dxi

Dios peru stale tu qué zana

ulabi laabe. 35 Ne zaca za-
huinni xi nuu ndaani ladx-
id¢' cada tobi. Peru para

lii la? Maria, zeda gaca ira
nga casi flaca nudxiga cabe ti
gudxiu xhialma lu'".

36-37 Laca nuu ti gunaa
raqué la Ana, xiifii Fanuel
de xfamilia Aser. ~Rui' né
be binni ni gabi Dios laabe.
Nahuiini ru be bichagana
be, peru lu gadxe iza de
bichagana be guti xheela
be. Yanna ma nagola be, ma
napa be ochenta y cuatro
afiu. Qué riree be ndaani
yu'du ro'. Rusisaca be Dios
ridxi ne huaxhinni, ne stale
tiru riaana be sin go be para
ini' né be Dios. 38 Oraque pe
bidxifiabe ra nuubaduhuiini
que, ne bidii be diuxquixe
Dios, ne dede draque bizulu
cayabi be binni badu huiini
que nga ni cabeza ca gueda
uld Jerusalén.

Bigueta cabe Nazaret

39 Bi'ni si cabe ird ni ca
Iu ley sti Dios guni cabe,
bigueta cabe Nazaret de
Galilea, xquidxi cabe. 40 Ze
dxi jma ziniisi badu huiini
que, jma ziyapa stipa, jma
ziyuu xpiaani ne nabé uluu
Dios ndaaya laa.

Nuu jesus ndaaniyu'duro’

4171r4 iza rie José ne Maria
Jerusalén rigapa pascua, saa
ro' sti ca judiu. 42 Dxi ma
bisaa Jesus doce afiu yené
cabe laa, yegapa cabe saa
Jerusalén, casi runi cabe ira
iza. 43 Biluxe si saa que
bigueta José ne Maria, peru
qué fianna ca pa biaana Jesus
Jerusalén. 44 Z4caxa ca zeeda
be lade ird binni que. Uza
ca idubi ti dxi, ne Graque ru
biyubi ca laabe lade ca lisaa
ca', ne lade cani runibid' ca/,
45 peru qué nidxela ca laabe.
Para bigueta ca Jerusalén,
yeyubi ca laabe.

46 L,u chona gubidxa beda
idxela ca laabe ndaani yu'du
ro'. Zuba be galahui de cani
rusiidi ley sti Dios, cucaa
diaga be laaca' ne canaba

diidxa be laaca. 47 Nabé
bidxagayaa cani cayuna di-

aga pabid' riene be ne modo

ricabi be. 48 Ora bidxela cabe
laabe, bidxagayaa cabe, ne

na jfiaa be rabi laabe:

—Xiifie', Xifee ndi
canayu'nu laadu sicari'. Naa
ne bixho'zo lugu canaza du
canayubi du lii.

49 Oraque rabi be laaca'":

—Xifiee ndi canayubi tu
naa. Nee qué ganna tu
pa naquiifie gune xhiifia
Bixhozela?

50 Peru qué fiene ca xi
cayabibe laaca'.

51 Bigueta né be laaca

Nazaret ne bizuuba be sti-
idxa ca'. Peru Maria cayapa

ird ni ndaani ladxidd'. 52 Ze
dxi jma ziyuu xpiaani be ne
ziniisi be ne cayeche né Dios

laabe ne zaqueca cayeche né
binni laabe.
3

Ra canayui’ Juan Bautista
stiidxa Dios

(Mt. 3.1-12; Mr. 1.1-8; Jn.
1.19-28)

1Lu quince afiu de cayuni
mandar Tiberiu ird guidxi
sti ca romanu, naca Poncio
Pilatu gobernador de Judea,
naca Herodes gobernador
de Galilea, ne Felipe, bi'chi’,
naca gobernador de Iturea
ne de Traconite, ne Lisanias
naca gobernador de Abilinia,

2 Anés ne Caifds naca sacer-
dote gola. Ca dxi que pe' nuu

Juan, xiifii Zacarias ndaani
gui'xhi'. Ne raqué uni' né
Dios laabe. 3 Oraque uza
be ird ca guidxi ni nuu urid
guiigu Jordan. Canayabi
be binni naquiifie inaba ca
perdon Dios ti aca perdonar

ni huachee ca' ne chu' nisa
ca'. 4 Guca ni casi bicaa
profeta Isaias chiqué, ra na:

Zuna diaga cabe cucaa tuuxa
ridxi ndaani gui'xhi,
cayabi binni:

“Lausia neza tidi Sefior,

lauxhele ladxid¢' to casi fiaca
cuxhele tu ti neza para

laabe.
5Zadxiiira barranca, zieteira
dani,
zaca chaahui neza pandu,
ne zaca chaahui neza rangu.
6Ne ird binni zuuya modo ulé

~ Dioslaaca'.”
Ird nga bicaa Isafas.

7 Ora bi'ya Juan cadxifia ca
binni que para chu' nisa ca/,
na:

—Binni nexhend ca', zeeda
tu ra nuaa para chu' nisa tu,

purti ruzulituzacdzaldtude

xiana sti Dios. 8 Yanna lasa
jneza ti ihuinni ma unaba tu

perdoén Dios de idubi ladxido'
tone cadi mairee né tu, na tu:
“Xiifii Abraham laadu.” Gabe
ca'laatu pa qué guni tu jneza
casi bi'ni be la? dede lade
guierizanda indisa Dios xiifii
be. 90ra qué ricad cuananaxhi
lu ti yaga, ruga cabe laa ne
ruzaaqui cabe laa. Zacaca
nga ma zeda dxifia dxi sti ird
binni ni qué runi jneza. Laca

maca zild calu bele.
10 Oraque na ca binni que

rabi laabe:

—Pa zacd ni la? xi zanda
guniduya'

11Para rabi be laaca'”:

—Tu napa chupa gamixa
la? gudii tobi ni qué gapa
ni gacu', ne ni napa ni go
la? ucheeche nd ni lade cani
cayaadxa ni laa.

12 Laca beeda caadxi ni
ruquixe impuestu ra nuu be

para chu' nisa ca' ne na ca

rabi ca laabe:

—Maistru,
guni du.

13Para rabi be laaca”

—~Cadi uquixe tu jma que
bia' ca lu ley.

14 _Laga laadu ya', xi guni
du, na caadxi gendarme.

Pararabi be laaca"

—Cadi cu' tu doo iruti para
gaxha tu laa xiixa, nin udxi-
ibatudondaique canecaqué
funi ca gasti'. Laguiaana con-

forme ne niriaxasitu.
15 Nuu ca binni que guiuba

ganna ca pa laabe nga Cristu.
16 Peru rabi be ird ca':

—Naa caguaa ni'sa sia'
laatu, peru nanda stobi naa
jma nandxd' que naa. Laa

laadu ya', xi

zudii Espiritu Santu cani guni
cre, ne zulaa cani qué runi
cre lu bele. Nin para cuee
xquela guidi be fiee be qué
risaca'. 17 Zeda guni be casi
runi tobi ni riguibi semia,
zutopa be ca semid para ucha
bendaanisacu, ne zundaa be
ca guixi que lu gui, peru gui
ni qué ziuu dxi gyui'.

18 Zacad ne stale ru modo
bilidxe be ca binni que, ne
byui' né be laaca ca diidxa
cubi ni sicaru para laaca'.

19 Ne udinde né be Herodes
purti nabeza né Herodias

xheela Felipe bi'chi', ne cadi
pur nga si sinuque ne pur ira
enda qué iquiifie ni huayuni.
20 Lugar de nucaa diaga
Herodes laabe, laga jma rusi
bichee, biseguyoo laabe.

Ra uyuu nisa Jesus
(Mt. 3.13-17; Mr. 1.9-11)
21Laga caguu nisa ru Juan

binni, ye chuu nisa Jesus ra
nuu. Nera cani' né Jesus Dios,
bixele iba'. 22 Biete Espiritu
Santu luguid', bihuinni casi ti
paloma, ne ucud ti ridxi de
iba"

—Lii nga Xiifie ni nadxiee'
ne nirusieche naa.

Tu dé za Jesucristu
(Mt. 1.1-17)

23 Bia' treinta afiu napa
Jesus dxi bizulu bi'ni xhiifia'.
Na binni xiifii José laabe.
José xiifii Eli, 24 Eli xiifii
Matat, Matat xiifii Levi, Levi
xiifii Melqui, Melqui xiifii
Jana, Jana xiifii José, 25 José
xiifii Matatias, Matatias xiifii
Amos, Amos xiifii Nahum,
Nahum xiifli Esli, Esli xiifii
Nagai, 26 Nagai xiifii Maat,

Maat xiifii Matatias, Matatias
xiifii Semei, Semei xiifii
José, José xiifii Jud4, 27 Juda
xiifii Joana, Joana xiifii
Resa, Resa xiifii Zorobabel,
Zorobabel xiifii = Salatiel,
Salatiel xiifii Neri, 28 Neri
xiifii Melqui, Melqui xiifii
Adi, Adi xiifii Cosam, Cosam
xiifii Elmodam, Elmodam
xiifli Er, 29 Er xiifii Josué,
Josué xiifii Eliezer, Eliezer
xiifii Jorim, Jorim xiifii Matat,
30 Matat xiifii Levi, Levi xiifii
Simeodn, Simedn xiifii Juda,
Judad xiifii José, José xiifii
Jonan, Jonén xiifii Eliaquim,
31 Eliaquim xiifii Melea, Me-
lea xiifii Maindn, Maindn xiifii
Matata, Matata xiifii Natan,
32 Natan xiifii David, David
xiifii Isai, Isai xiifii Obed,
Obed xiifli Booz, Booz xiifii
Salmoén, Salmén xiifii Naason,
33 Naason xiifii Aminadab,
Aminadab xiifii Aram, Aram
xiifii Esrom, Esrom xiifii
Fares, Fares xiifii Juda,
34Jud4 xiifii Jacob, Jacob xiifii
Isaac, Isaac xiifli Abraham,
Abraham xiifii Taré, Taré
xiifli Nacor, 35 Nacor xiifii
Serug, Serug xiifii Ragau,
Ragau xiifii Peleg, Peleg xiifii
Heber, Heber xiifii Sala,
36 Sala xiifii Cainan, Cainan
xiifii Arfaxad, Arfaxad xiifii
Sem, Sem xiifii Noé, Noé
xiifli Lamec, 37 Lamec Xiifii
Matusalén, Matusalén xiifi
Enoc, Enoc xiifii Jared, Jared
xiifii Mahalaleel, Mahalaleel
xiifli Caindn, 38 Caindan xiifii
Enos, Enés xiifii Set, Set xiifii
Addn, Adan xiifii Dios.

4

Ucala'dxi binidxaba nus-
aba Jests

(Mt. 4.1-11; Mr. 1.12-13)

1 Ora bigueta Jesus de ra
guiigu Jorddn dxa ladxidd'
de Espiritu Santu, ne yené
Espiritu que laabe ndaani
gui'xhi'. 2 Biaana be raqué
cuarenta dia ne ira ca dxi
que ucala'dxi binidxaba
nuquiinde laabe. Qué fio be
idubi naca cuarenta dia que,
ne ora bi'ya binidxaba ma
candaana dxita be, 3 na rabi
laabe:

—Pa dxandi Xiifii Dios lii
la? gudxi guie ri gaca pan.

4 Oraque rabi be laa:

—Cda1luXqui'chiDios: “Cadi
pan si nga ibani né binni,
sinuque ne stiidxa Dios.”

5 Oraque yené binidxaba
laabe lu ti dani soo, ne tobi
bilui' si laabe idubi naca
guidxilayt, ne narabilaabe:

—Zudiee lii ir4d ca guidxi
sicaru ca, purti stinne cani,

ne zanda udiee cani_tutiica
acaladxe'. 7 Yanna stiu' cani
pa uzuxibi lu xafiee' usisaca

lu naa.

8 Peru Oraque rabi be laa:

—Bixele de naa, binidx-
aba’, purti ca lu Xqui'chi Dios:
“Dios si nga naquiifie usisaca
cabe, ne guni cabe ni na.”

9 Bigueta ucuaa binidxaba
laabe, yené laabe Jerusalén,
bidxiiba laabe ique yu'du ro'
ne na rabilaabe:

—Pa dxandi Xiifii Dios lii
la? uyuu bi de raca. 10 Purti
ca lu Xqui'chi Dios, zuseenda
ca angel sti' gapa lii, 11 cu' né
xi'que lu' ti cadi gacand lu lu
guie.

12 Para rabi be laa:

—Laca ca lu Xqui'chi Dios:
“Cadi inaba cabe xiixa Dios
para quite si cabe laa.”

13 Biiya si binidxaba ma
qué idxela ximodo usaba
laabe, bisaana laabe caadxi.

Ra bizulu xhiifia Jesus
(Mt. 4.12-17; Mr. 1.14-15)
14 Uca si ird nga bigueta
be neza Galilea ne stale enda
nandxd' purti dxaladxido' be
de Espiritu Santu. Irad xixé
guidxi neza que ma cayui'

cabe stiidxa be. 15 Ne bisiidi
bendaanicayu'dusticajudiu

ne ira ca bisisaca ca laabe.

Ranuu Jests Nazaret
(Mt. 13.53-58; Mr. 6.1-6)

16 Ne zaqué canazd be dede
yendd be Nazaret guidxi ra
biniisibe. Raqué nuube beda
ganda dxi enda riziila'dxi',
para biuu be ndaani yu'du
casi runi be ird dxi enda
riziila'dxi', ne bizuhuaa be
para gu'nda be Xqui'chi Dios.
17 Bidii cabe laabe gui'chi ni
bicaa profeta Isaias ne bix-
hele be ni biyubi be ra c4 ca
diidxa ri":

18 Nuu né Espiritusti Dios naa,
purti ma uli naa giie nia
ca pobre diidxa ni
usieche laaca'.
Biseenda be naa gueda ndee
yuuba ladxid¢' binni,
ne gabe cani nundiibi pecadu

laa ximodo zanda iree
ca de laani,

ne usinaya cani nacheepa I,

ne ula'ya cani cuxhii cabelaa,

19 ne gabe binni ma bidxifia
dxi gudixhe Dios para
il4 ca'.

Ird nga ca ra biinda be que.

20 Biluxe si biinda be ni,
bizeechu be ni, bidii be ni
ni runi dxiifia ndaani yu'du
que ne guri be. Peru biiya
si be cayuuya dxi ird ni nuu
ndaani yu'du que laabe la?
21 bizuld be byui' né be laaca
diidxa', rabi be laaca’:

—Yanadxi pe cayaca ni ca
lu Xqui'chi Dios ni bina diaga
tu nagasi ca.

22 Nabé biaba be ca binni
que ne bidxagayaa ca pabid'
galdnrini' be nenaca"

—Nee cadi ndi nga dxa xiifii
José que la?

23 Para rabi be laaca"

—Nuu ti dichu na: “Doctor;

bisianda laca lii.” Yanna
seguru nga ca cayabi tu

naa, gune ird ni bine Ca-
pernaum ndaani xquidxe'.
24 Peru gabe ca' laatu, qué
rulabi cabe ti profeta ndaani
xquidxi. 25 Casi uca chiqué
dxi nabani profeta Elias,
chonna iza aronda qué fiaba
nisa guie ne uca ti gubifia
ca guidxi que. Stale viuda
uyuu lade ca judiu, 26 ne qué
nuseenda Dios Elias ra nuu
nin tobi de laacabe, sinuque
ra nuu ti viuda ndaani guidxi
Sarepta de Sidon.

27 Ne zaqueca dxi nabani
profeta Eliseo, stale judiu
gupa lepra, peru nin tobi qué
flanda sinuque Naamadn, binni
Siria.

28 Ora bina diaga cani nuu
ndaani yu'du que xi na be,
gudd di laaca, 29 ne biasa
ca', ulee ca laabe de ndaani
guidxi que, yené ca laabe
punta dani ra dxi'ba guidxi
que para nibee yaande ca

laabe. 30 Peru udi'di be
galahui de laaca', ze be.

Sti ti hombre
binidxaba ique
(Mr. 1.21-28)

31 Uyé be sti guidxi de
Galilea, 14 Capernaum. Ne
bisiidi be ca binni que dxi
enda riziila'dxi'. 32 Nabé
bidxagayaa ca binni que
modo rusiidi be, purti rini'
be casi tobi ni zanda guni
mandar.

33 Ndaani yu'du que nuu
ti hombre riguite binidxaba
ique, ne bicaa ridxi:

34_Biree delaadu. Xinapa
neu laadu, Jesus de Nazaret.
Nee zeda unitilu lu laadu la?
Runebia'ya lii. Lii nga hom-
bre cha'hui sti Dios.

35 Oraque udinde né be
binidxaba que, na be rabi be
laa:

—Bigani, ne biree de hom-
bre ca.

Oraque bigaze binidxaba
que hombre que layu, ne
biree ze', sin flunind hombre
que. 36 Nabé bidxagayaa ird
binni que, ne na ca"

—Ximodo ndi cani' hom-
breri'. Ne stale enda nandxo'
runi mandar be ca binidx-
aba' nerireeca'.

37 Ne nisi stiidxa be cayui'
ird binni de ca guidxi neza
que.

riguite

Ra bianda suegra Pedru

(Mt. 8.14-15; Mr. 1.29-31)

38 Biree be de ra yu'du
que, uyé be ralidxi Simon.
Nexhe né suegra Simon

xhindxd' ne unaba_ cabe
Jesus usianda laabe. 39 Para

bidxifia Jesus ra nuu be, ne
udinde né xhindxd' que,

biree. Oraqueca biasa be ne
bidii be ni gudd ca'.
Bisianda Jesus stale binni

huara
(Mt. 8.16-17; Mr. 1.32-34)

40Bia' ziyaazi gubidxa yené
cabe stale binni huara de
ird clase enda huard ra nuu
Jesus, para gudixhe na Jesus
luguid ca' ne bianda ca'
41 Ne laca stale binni ulee
be binidxaba de laa, ne laga
caree ca binidxaba que cucaa
ca ridxi:

—Lii nga Xiifii Dios.

Peru udinde né be laaca’,
qué nudii be lugar nini' ca',
purti nanna ca laabe nga
Cristu ni uli Dios.

Rauza jesus Galilea

(Mr. 1.35-39)

42 Ma zeda yaba biaani
biree be de ndaani guidxi
que, uyé be ti lugar ra iruti
guinni.  Peru stale binni
canayubi laabe ne yenda

ca ra nuu be. Ucala'dxi ca
nucueeza ca laabe para cadi

fie be. 43 Peru rabi be laaca':
—Napa xidé chaa xcaadxi

guidxi. Chi glie nia binni
modo runi mandar Dios,
purti para nga benda'.

44 Ne zaca uzé be Galilea,
yeusiidi be ird ra yu'du'.

)

Bigaa stale benda
(Mt. 4.18-22; Mr. 1.16-20)
1 Ti tiru nuu Jesus uria ti
nisa ro' rabi cabe Genesaret,
bidxifa stale binni ra nuu

be dede calaa saa ca'. Ird
ca racaladxi ca guna diaga

ca stildxa Dios. 2 Biiya be
zuhuaa chupa canua uria
nisa que, iruti nuu ndaani

purti biree ca guuze que
caguiibi ca starraya ca'.
3Para biuu be ndaani tobi de
laani bia'si pe ndaani canud
sti Sim6n. Ne gudxi be laa
utuuba huiini ni de ruaanisa,
ne guri be ndaani canud que.
Dederaquébisiidi be cabinni
que. 4 Biluxe bisiidi si be ca
binni que, rabi be Simo6n:

—Yené canud stiu' ra zia',
ne lausaba starraya tu para
inaaze tu benda.

5 Oraque na Simon:

—Maistru, idubi gueela
bini du dxiifia ne gasti qué
nina'ze du, peru yaquexa lii
caya'bu laadu guni du ni la?
chi usaba du starraya du.

6 Ora bisaba cabe starraya
cabe bidx4 tipa ni de benda
dede careza ni. 7 Para guridxi
cabe xcaadxi xcompafieru
cabe ni nuu ndaani sti canua,
gueda acané ca laacabe.
Oraque beeda ca ngue ne
bicha tipa cabe iropa canua
que de bil4 fiaazi cani. 8 Ora
bi'ya Simén Pedru ni, bizux-
ibi xafiee Jesus ne na:

—Bixele de naa, Sefior,
purti naca tobi hombre nabé
ruchee.

9Uni' be zacd purti cadxa-
gayaa be de cayaca diti be pur
ird benda que, ne cadi laasi
be, sinuque ne ca xcaadxi ni
nuu né laabe raqué. 10 Lade
cabe zeeda Jacobo ne Juan,
ca xiifii Zebedeu, tobi si runi
né ca Simon dxiifia'. Peru na
Jesus rabi Simon:

—Cadi idxibi lu. Dede
yanadxi cdsica rinaaze lu
benda, zacaca zeda neu stale
binnira nuaa'.

11Ulee si cabe ca canua que
lu yuxi, bisaana cabe ird ni
raqué, zinanda cabe Jesus.

Ra bianda tobi napa lepra
(Mt. 8.1-4; Mr. 1.40-45)

12 Ra canaza Jesus ndaani
tobi de ca guidxi que, bidxifia
ti hombre huard napa lepra
laabe, bizuxibi xafiee be dede
gudixhe ique layu ne na rabi

laabe:
—Sefior, pa nalula? zanda

usianda lunaa. .
3 Oraque udixhe na be

luguid' ne rabi be laa:
—Zusianda lii, ne madpeca
bianda lu'.
Nisi pe binitila lepra que
6raque. 14 Ne rabi be laa:
—Qué chi tidxi lu ni iruti'.
Xi si ni rabe lii la? uyé ra
yu'du ti gu'ya sacerdote lii

ne bidii ofrenda ni na Moisés
udii cani guianda para ganna

binni ma bianda lu'. )
15 Peru ze dxi jma rusi

zireeche stiidxa Jesus, ne
reeda stale binni, reeda
ucaa diaga ca laabe, ne para

usianda be laaca'. =16 Peru
gatigd rixele be de laaca' rie

be ndaani gui'xhi' rini' né be
Dios.

Bianda ti hombre nayati
galaa

(Mt. 9.1-8; Mr. 2.1-12)

17 Ti dxi ra cusiidi Jesus
zuba caadxi fariseu ne
caadxi maistru de ley ni

beeda de idubi Galilea ne de
Judea ne de Jerusalén. Ne

cahuinni enda nandxé' sti
Dios luguid be ra cusianda

be binni. 18 Raqué nuu be

bedané cabe tihombre nexhe
Iu luuna’, ma guti galaa, ne

ucala'dxi cabe niguu cabe

laa ndaani yoo ra nuu be
que, 19 peru qué nidxela cabe
paraa fiuu cabe purti dxd
binni raqué. Para udxi'ba
cabe ique yoo, ulee cabe
caadxi teja, ne undete cabe
laabe, idubi ne luuna que.
Gudixhe cabe laabe galahui
ca binni que, ra Iu Jesus.
20 Ora bi'ya Jesus pabid' napa
cabe fe laa, na rabi ni huara
que:

—Ma bine perdonar ca
xpecadu lu, xiifie'.

21 Dede 6raque bizulu ca
fariseune maistru de ley can-
daaiquenéca’:

—Tu hombre ri cayuni laa
Dios pue. Dios si nga zanda
guni perdonar binni, ne iruti
ru'.

22 Peru nanna dxichi Jesus
Xi cani' ique cabe, para na
rabi laacabe:

—Xifiee cani' ique tu zaca.
23Xiingajma qué igana, gabe
hombre ri ma uca perdonar
la? o gabelaabe: “Biasa,uza.”
24 Naa nga Hombre Biseenda
Dios ne para ganna tu zanda
gune perdonar Xxpecadu
binni ndaani guidxilayu ri
la? laguuya ni chi gune ri'".

Ne Oraque rabi be ni huard
que:

—Biasa, bitopa jluuna lu/,
ma zanda chibi' lu'.

25 Qraqueca biasa hombre
que nezalu ird cabe bitopa
jluuna’, zibi'. Ne idubi neza
ziudii diuxquixe Dios. 26 De
ird cabe bidxagayaa cabe ne
bisisaca cabe Dios. Dede cay-
aca diti cabe, na cabe:

—Enda ridxagayaa nga ni
bidu'ya nu yanadxi ri'.

Rauni'né Jesus Levi
(Mt. 9.9-13; Mr. 2.13-17)
27Uca siird nga biree Jesus,
ze'. Razidi'dibe biiya be zuba
Levi ra ruquixe impuestu.
Pararabi be laa:

—Dananda naa.

28 Oraqueca biasa, bisaana
ird ngue, zinanda laabe.

29 Ne bidii Levi ti endaro
laabe. Uyé stale ni ruquixe
impuestu ne stale binni guri
né laacabe ruaa mexa que.
30 Oraque bizulu ca fariseu
ne ca jmaistru ca' cani' ca
Jesus ne ca discipulu sti', na ca
rabi ca ca discipulu que:

—Xifiee r0 né tu ca malu
ni ruquixe impuestu ne cani
qué rulabiley.

31Para na Jesus rabilaaca":

—~Cadi caquiifie cani naza-
aca doctor, sinuque cani
huard. 32 Cadi zeda yube
cani nachahui sinuque cani
cuchee, para inaba ca perdon
Dios ne uchaa ca xpia'ca'.

Ejemplu stinovio
(Mt. 9.14-17; Mr. 2.18-22)
33 Oraque na ca rabi ca
laabe:
—Xifiee ca discipulu sti Juan

ne sti ca fariseu stale tiru ri-
aana ca sin go ca' ne nabé

rini' né ca Dios, peru ca stiu'
la? qué lica ruchuugu ca lu
endard.

34 Para rabi be laaca':

—Ldacaxa faana cani nuu
ra enda xheela sin fio laga

nuu novio lade ca'. 35 Peru
zadxifia dxi guiaaxha cabe

novio. Oraque huaxa ziaana
cabe sin go cabe.

36 Ne laca gudixhe be ti
ejemplu para laaca, na:

—L&4caxa fluu tu nicheza
tindaa vestidu cubi, nucaa
lu ti vestidu yooxho'. Purti
pa funi cabe ni, nunitila
cabe vestidu cubi ne laca
qué nidxaaga ni ucheza cabe

que vestidu yooxho'. 37 Ne
zaqueca iruti rigaa vinu cubi
ndaani guidi yooxho', purti
pa funi cabe nila? nicheza ni
guidi que. Césicaninitilu vinu
que, zaqueca ninitild guidi
que. 38 Nga runi naquiifie
idaa vinu cubi ndaani guidi
cubi ti iropa ni guiaana ni
bia'si. 39 Ne zaqueca cani
ma biaa gue vinu yooxho',
qué zana gue vinu cubi, purti
zand jma galan vinu yooxho'.

6

Undadi ca discipulu zee dxi
enda riziila'dxi’
(Mt. 12.1-8; Mr. 2.23-28)

1 Ti dxi enda riziila'dxi
zidi'di Jesus ne ca discipulu
sti ndaani ti fiaa, ne bizulu
ca discipulu undadi ca zee
gudé ca'. 2 Oraque na caadxi
fariseu:

—Xifiee cayuni tu ni cadi
jneza guni binni dxi enda
riziila'dxi'.

3Para na Jesus rabi laaca":

—Nee qué huayuunda tu
xi bi'ni David, laa ne cani
canaza né, dxi candaana ca
la? 4 Biuu be ndaani yu'du
sti Dios, ucuaa be ca pan
ni ma uyuu ndaaya'. Gudo
be, ne bidii be cani canaza
né be que, gudd ca', neca
na ley ca sacerdote si zanda
go cani, peru laacabe gudo
cabe ni. 5 Naa nga Hombre
Biseenda Dios, ne naa zanda

gabe binni xii nga jneza guni
dxi enda riziila'dxi'.
Tobi hombre nabidxi ti chu
21

nd
(Mt. 12.9-14; Mr. 3.1-6)

6 Bigueta sti dxi enda
riziila'dxi biuu Jesus ndaani
yu'du’ ne bizulu cusiidi'. Nuu
ti hombre raqué nabidxi

ti chu nd ladu derechu.
7 Nuu ca maistru de ley ne

ca fariseu raqué para si
undaachi ca pa zusianda
be binni huard dxi enda
riziila'dxi' ti gapa ca xi pur
cu' ca xqueja be. 8 Peru laabe
nanna be xi ca ique ca', para

rabi be dxa hombre nabidxi
ti chu na que:

—Biasa, bizuhuaa galahui
ca.
Oraqueca biasa hombre
que, bizuhuaa. 9 Oraque rabi
be xcaadxi que:

—Chi naba diidxa laatu
xiixa. Xii nga nexhe aca dxi
enda riziila'dxi', acané nu
binnila? o gunind nu laa; ula
nu xpida binnila? o guuti nu
laa.

10 Oraque biiya dxi be ira
cani ri laabe ne rabi be dxa
hombre que:

—Bisigaa nou'.

Ne bisigaa na hombre que
ne bianda. 11 Peru nabé
bidxiichi ca binni que ne
cani' stiidxa ca xi zanda guni
ca laabe.

Ra zeeda ld ira apdstol
(Mt. 10.1-4; Mr. 3.13-19)
12 Ca dxi que biree Jesus
uyé lu ti dani, yeni' né Dios.
Ne idubi gueela que gutana

be uni' né be Dios. 13 Bird
si gueela guridxi be cani

canananda laabe ne guli be

doce de laaca' ne ulee 14 be
laaca apédstol. 14 Lade cabe

zeeda Simon ni na be iree 14
Pedru, ne Andrés bi'chi', ne
Jacobo ne Juan, ne Felipe,
ne Bartolomé, 15 ne Mateu
ne Tomds, ne Jacobo xiifii
Alfeu,ne Siménniguyuulade
ca cananista chiqué, 16 ne
Judas bi'chi Jacobo, ne Judas

Iscariote, dxa ni bitoo laabe
que.

Ra bisiidi Jests stale binni
(Mt. 4.23-25)

17 Ne Oraque biete ird cabe
de lu dani que dede ra
bedandd cabe ra napampa.
Ora bedanda cabe biiya cabe
ri binni raqué ni beeda de
idubi Judea ne de Jerusalén
ne de ca guidxi nuu uria
nisado', Tiro ne Sidén. Beda
ucaa diaga ca laabe, ne para

usianda be laaca. = 18 Ne
laca bisianda be cani riguite

binidxaba ique. 19 Ird binni
racala'dxi cana laabe purti

nuu enda nandxd' sti Dios
luguiad be ne nanna ca neca

cana si ca laabe zianda ca'.

Nirusieche ne ni runind
(Mt. 5.1-12)
20 Oraque biiya dxi be ca
discipulu stibe ne na be:
—Dichoso de laatu, cani
qué gapa gasti', purti stitu ni
napa Dios ladxind'.
21 Dichoso de laatu, cani
gandaana purti ziuu dxi idxa
u.
Dichoso de laatu, cani
cayuuna yanna, purti ziuu
dxi uxidxi tu.

22 Dichoso de laatu ora aca
nanala'dxi cabe laatu, ne qué

na cabe idxaaga cabe laatu,
ne ulaa cabe diidxa laatu, ne



SAN LUCAS 6:23

qué lica racala'dxi cabe guna
diaga cabe 14 tu purti xpinni
Hombre Biseenda Dios laatu.

23 Laguieche dxi que, dede

idxa ladxidé' to de enda
nayeche', purti nabé sicaru

ni cabeza laatu iba', purti
zacaca bi'ni ca bixhoze gola
cabe ca profeta ni uyuu
chiqué.

24 Peru lagapa ga si laatu,
cani napa bidxichi, purti
enda nayeche stitu nga.

25 Lagapa ga si laatu, cani
dxa dxa ca ndaani yanna,
purti ziuu dxi indaana tu.

Lagapa ga si laatu, cani
cuxidxi yanna, purti ziuu dxi

acanaladxido'todede gu'na

u,

26 Lagapa g4 si laatu ora
udxiiba binni laatu, purti za-
caca bini ca bixhoze gola

cabe. ~Bidxiiba ca ni cadi
dxandi profeta.

Enda ruquixe ni guni stobi

a
(Mt. 5.38-48;7.12)
27 Peru ndi nga ni racal-
adxe gabe laatu, cani cucaa
diaga naa. Laganaxhii cani
qué na chu' né laatu tobi si,
ne lagacané cani nanala'dxi
laatu. 28 Lacuu ndaaya cani
riguu di laatu, laini' né Dios
pur cani rini' laatu. 29 Pa chu'
tu capa xa diaga tu la? laudii

ca né sti ladu. Pa chu' tu
gaxha laatu chamarra stitu,

laudii ca laa ne xcamixa tu.
30 Tutiica inaba laatu laudii,

ne tu gaxha laatu stitu la?
cadiinaba tunilaa. 31 Laguni
laacabe ni racala'dxi tu guni

cabe laatu. B )
2 Pa ganaxhii tu cani

nadxii si laatu la? fiee na

la

tu ma xiixa nga cayuni tu
la? Purti dede ca binni qué
rulabi ley sti Dios runi zaca.
33 Ne zaqueca pa gacané tu
cani racané si laatu la? cadi
caguu tu gasti la ni, purti
zacaca runi cani qué rulabi
ley sti Dios. 34 Ne pa utiifie
tu cani rutiifie si laatu la?
cadi caguu tu gasti lu ni
purti zacaca runi cani qué
rulabi ley sti Dios. Rutiifie ca'

cani nanna ca zutiifie laaca’,
35 Peru laatu la? laganaxhii

cani cadi nadxii laatu ne
lagacané laaca', ne lautiifie

sin cueza tu utiifie cabe laatu,
Pa guni tu zacd la? nabé

naro'ba ziaxa tu, ne zahuinni
dxandi xiifii Dios laatu. Purti
laabe nacha'hui be ne cani
qué rudii diuxquixe laabe
ne cani cuchee neé laabe.
36 Laguid binni casi rid Dios
stitu binni.

Enda rudxiiba donda ique

stobi
(Mt. 7.1-5)

37 Cadi udxiiba tu donda
ique binni ti cadi quiba
donda ique tu, ne laguni
perdonar stobi ti guni per-
donar Dioslaatu. 38Lagacané
stobi de ni caquiifie', ne
laca zacané Dios laatu de ni
caquiifie tu. Zucha tipa be na

tu dede zaxii. Purti bia' ca
udii tu stobi bia' queca icaa
tu.

39 Oraque gudixhe be ti
ejemplu para laaca rabi be
laaca"

—Qué zanda inaaze ti lu
cheepanad stilu cheepa’, purti
pa fiuni cabe nila? iropa cabe
Niaba cabe ndaani barranca.
40 Tobi ni caziidi la? qué ziuu
dxi tidi 1d jmaistru, sinuque

ora ma binduuxe, ma nanna
bia' nanna jmaistru.

41 Ximodo zanda gu'ya lu
guixi nuu lu stobi ne qué
gu'va lu bandadi nuu 1u lu
ya'. 420 ximodo zanda gabi
lu stobi: “Dané cuee guixi
nuu 14 lu ca, xhamigua'.” Ne

lii zaa nuu bandadi ca 1u lu
la? Cadi quitu binni. Gulee
ca bandadi nuu 1u lu ca, ti
ganda guuya chaahuilu cuee
lu guixi nuu 1 stobi.

Pur ni guni binni zahuinni
tulaa

(Mt. 7.17-20; 12.34-35)

43 Pa nazaaca ti yaga
cuananaxhi la? qué zaca
cuananaxhi ni cadi galan
Ia. Ne zaqueca pa qué
iquiifie ti yaga la? qué zacd
cuananaxhi galadn lu. 44 1Ird
yaga rihuinni xi yaga laa
pur ca cuananaxhi sti'. Qué
zanda uchuugu lu du'ga lu
yaga guichi yaa, ne qué
zanda uchuugu lu uvas lu
yaga guichi gueda. 45 Pa
nacha'hui ti binni la? zuni
enda nacha'hui purti nga nga
ni nuu ndaani ladxidd', ne

binni ni nadxaba la? runi
enda nadxaba', purti nga

nga ni nuu ndaani ladxidd'.
Purtide ndaam ladxidé' cabe
riaaxha ni rini' cabe.

Ti hombre nuu xpiaani' ne
tobi nahuati

(Mt. 7.24-27)

46 Xifiee rabi tu naa, “Sefior,

Sefior”, peru qué runi tu ni

rabe'. 47 Chi tidxe laatu xi-
modo zeda gaca cani gueda

ucaa diaga stiidxa' ne guni ni
na ni. 48Zeda gaca ca casi ti

hombre bicui lidxi, Gudaafie
guete dede yendad guie ne

lu guie que undaa cimientu.
Biree guiigu bidifie ntaa nisa
cue' yoo que. Qué lica nini-
ibi ni purti zuba ni lu guie.
49 Peru cani ucaa diaga naa
ne qué guni ni gabe la? zeda
gune laaca casi stobi hombre
bicui lidxi lu yuxi sin nindaa
cimientu. Casi pe bidxa gui-
igu bidxela saa nisa cue' ni,

bix4 ca ni. Nin stindaa huiini
ni qué faana.

7

Fe sti ti capitdn

(Mt. 8.5-13)

1 Biluxe byui' né si Jesus
ca binni que diidxa', biree
uyé Capernaum. 2 Ne raqué
nabeza ti capitdn romanu,
napa ti mozo nabé nadxii.
Peru huard mozo que dede
mayaca gati'. 3 Ora bina
diaga capitan que cayui' cabe
stiidxa Jesus, biseenda chupa
chonna xaique sti ca judiu chi
naba Jesus gueeda usianda
mozo que. 4Ora yenda cabe
ra nuu Jesus bizulu cabe
cayabi cabe laa:

—Bi4 1a' capitan ca, Sefior.
Ucané laabe purti nachahui

be. 5 Nadxii be binni laanu.
Laape be bisenda ucui be

xhyu'du du ndaani guidxi ri'.

6 Para biree Jesus ziné laa-
cabe. Nécati mayaca chinda
cabe ra yoo que, biseenda
capitan que chupa xhamigu
chi tidxi Jesus:

—Sefior, cadi gapu dxiifia
gueda ndou de ralidxe', purti
iruti naca’. 7 Nga runi nin
qué fiune pur niree naa pia'
niyube lii. Uni' si, ne zaca
zianda mozo stinne'. 8 Purti

naa ca' nanna ximodo ni.
Napa tu runi mandar naa

ne napa tu rune mandar.
Pa gabe tobi: “Uyé rarica”,
zie. Gabe stobi: “Guda' rari",
zeeda. Ne pa useenda mozo
stinne chi guni xiixa la? zuni.
9Nabé bidxagayaa Jesus de
ni uni' capitdn que, ne biiya
dxiird binninandalaa, nena:
—Laguuya si pabid' fe
napa hombre ri', nin lade
cani za de Israel qué huadx-
ela tu napa fe bia' napa be.
10Ne ora yendé cani yeyubi
Jesus yoo, ma bianda binni
huara que.
Bisibani Jesus xiini ti viuda
11 Qué nindaa de ngue
biree Jesus, ze ti guidxi huiini
14 Nain, nanda ca discipulu
ne xcaadxi binni. 12 QOra
yendd urid guidxi que, biiya
ziucaachi cabe ti gue'tu’, tobi

lucha xiifii ti viuda. Ne stale
binni guidxi que ziucaachi

gue'tu que. 13 Ora bi'ya be
gunaa que bid be laa ne rabi
be laa:

—Cadigu'nalu'.

14 Ne bidxifia be udana be
cajon que, para biaana dxi
cani nua ni que. Oraque rabi
be gue'tu que:

—Biasa, xiifie'.
lii.

15 Oraque biasa hombre
huiini que ne bizulu cani'.
Para bidii be laa jfiaa. 16 Ora
bi'ya ird binni que ni guca/,
nabé bidxibi ca' ne bizulu ca
cudii ca diuxquixe Dios, ne
naca"

—Ma biree ti profeta

nandx0' lade nu. Ma zeda
gacaneé Dios ca xpinni.

Canié nia

116

SAN LUCAS 7:25

17 Idubi naca Judea ne
ca guidxi huiini nuu gaxha
bireeche stiidxa Jesus.

Ra uyé ca xpinni Juan
Bautista ra nuu Jesus

(Mt. 11.2-19)

18 Gudxi ca discipulu sti
Juan laa ird ni guca que. Para
guridxi chupa de laacabe,

19 biseenda chi naba diidxa
Jesus pa laa nga Cristu ni

nexhe gueeda o pa zabeza
cabe stobi. 20 Casi yenda cabe
ra nuu Jesus bidxifia cabe laa
ne rabi cabe laa:

—Biseenda Juan Bautista
laadu, zeda naba diidxa du
lii pa lii nga Cristu ni nexhe
gueeda o pa zabeza du stobi.

21Q0ra pe yendd cabe raqué
cusianda Jesus stale binni
huard ne binni ni napa
yuuba', ne cabee binidxaba
de binni, ne cusind cani
nacheepa 14. 22 Para na rabi
laacabe:

—Lachitidxi Juan ird ni bi-
iya tu ne ni bina diaga tu.
Lagiii' né laabe ma rind cani
nacheepa 14, ma rizd cani
nachiita fiee, ma bianda cani
gupa lepra, ma runa diaga
ca diaga cuaata’, ne bibani
ni ma guti, ne ma cayuna
diaga ca pobre stiidxa Dios.
23 Dichoso cani guni cre Dios
biseenda naa.

24 Biree si cani biseenda
Juan que ze', byui' né Jesus
ca binni que de Juan, na rabi
laaca"

—Tu yeguuya tu ndaani
gui'xhi'. Nee yeguuya tu tobi
ni ruluf' ti gueere lase ni

uniibi bilaa ladu nala? 25Pa
cadi nga la? tu yeguuya tu

ya'. Nee yeguuya tu ti hombre
zuchaahui la? = Peru laatu
nanna_tu cani zuchaahui
ne cadi cayaadxa laa gasti

la? ~ cadi nabeza ndaani
gui'xhi sinuque ndaani lidxi
rey. 26 Lagabi naa tuu nga
yeguuya tu. Ti profeta la?
Nga nga laani, ne jma pe que
ti profeta. 27 De Juan nga
ruzeete Xqui'chi Dios ra na:

Zuseenda ti xpinne sa nirulua
Iu',

guni chaahui neza tidilu'.
28 Laucaa diaga ni chi tidxe
laatu ri'. De lade ird binni,
qué huaree ti profeta jma
nandxd' que Juan, peru dede
ni jma huaxié' risaca lade ca
xpinni Dios, jma nandx¢' que
laabe.

29 Ora bina diaga ca binni
que ni na Jesus, na ca jneza

runi Dios. Cani uni' ni la?
nga cani unaba cu' nisa

Juan laaca', ne lade cabe
zeeda caadxi ni ruquixe
impuestu. 30 Peru ca fariseu
ne ca maistru de ley qué
nizaala'dxi ca ni ma gudixhe
Dios para laaca, ne qué
ninaba ca niguu nisa Juan
laaca'.

31 —Tu zanda usaca nu ca
binni nuu yannari', na Jesus.

—Tu rului' cabe. 32 Zeda
gune laacabe casica xcuidi ri-
guite luguiaa. Ma cucaa ridxi
ca ni caguite né ca" “Bix-
hidxi du saa peru qué nina
tu nuyaa tu, ne bixhidxi du
son gue'tu' peru qué nind tu
fluuna tu.” 33 Zacd nga laatu.
Beeda Juan Bautista, qué ro,
qué re' vinu ne na tu nuu
né binidxaba'. 34 Yanna ma

benda lade tu, naa nga Hom-

bre Biseenda Dios. Rahua'
ne ree', ne na tu nalaya' ne

biniglié' naa ne ridxaaga ca
malu ni ruquixe impuestu ne
cani qué rulabi ley. 35 Nga na
tu laatu peru cani riene la?
rusihuinni jneza runi Dios.

Ra yeto Jesus ralidxi ti
fariseu

36 Bini invitar tobi de ca
fariseu que Jesus chi to né
gueta ralidxi. Para guyé Jesus
ne guriruaa mexa'. 3’ Ndaani
guidxi que nabeza ti gunaa
canaza si. Ora gunna be cayd
Jesus gueta ralidxi fariseu
que, yené be ti frascu dxa

aceite rindd' naxhi. 38 Casi
biuu be guri be xa fiee Jesus

ne bizulu be cayuuna be.
Gudiibi be fiee Jesus ird nisa
biete ]u be ne bicuiidxi né be
ni guicha ique be. Gudo be
bixidu ni, ne bicha be aceite
rindd' naxhi que ni. 39 Ora
bi'ya fariseu que xi cayunibe,
na:

—Pa fiaca dxandi profeta
ndila? flanna gunaa canaza si
caga'na laa.

40 Oraque na Jesus,
fariseu que:

—Simon, napa xiixa gabe
lii.

—Xi laa, Maistru, na.

41 Para rabi be laa:

—Uyuu chupa hombre
bizaabi ni ruquixe vueltu.
Tobi que bizaabi gaayu
gayuaa denariu, stobi que
cincuenta si. 42Peru qué gapa
cabe ni quixe cabe ni, para
bixha hombre que 14 cabe
ti ithuinni ma cadi naquiifie
quixe cabe ni. Yanna gudxi

rabi

naa und de laacabe jma

nadxiilaabe.
43Parana Simon:
—Paranaala? ruluf' nijma

bizaabi stale que.

—]Jneza, rabi be laa.

44 Ne biiya dxi be gunaa
que, ne bigueta rabi be
Simon:

—Biuaa rali'dxu ne qué
nudiiu nisa fa'ri fiee', peru
biiya gunaa ri gu'yu', gudiibi
flee ne nisa biete 1u ne
bicuiidxi né ni guicha ique.
45 Qué fio lo bixidu deche
naya', peru laabe dede biuaa
qué huayaana dxi be de go
be bixidu fiee'. 46 Ne qué
niguu lu aceite ique', peru

laabe b1cha be aceite rinda'
naxhi fiee'. 47 Nabé huachee
be peru ma bixhaya stonda

be, nga runi nadxii be naa

de idubi ladxidé' be. Peru
cani huaxié' stonda rixa la?
huaxié' ranaxhii ca'.

48 Ne Oraque na Jesus, rabi
gunaa que:

—Ma bine perdonar lii.

49 Bizulu nda cani zuba né
Jesus ruaa mexa que uni' saa
canaca" ) )

—Tuhombreri'zanda guni

perdonar binni.

50 Peru na Jesus rabi gunaa
que:

—Bila lu purti bini cre lu'.
Sicaru uyé.

8

Ca gunaa ucané Jests

1Qué nindaa de ngue biree
Jesus, canazd ca guidxi ro'
ne guidxi huiini', canayuf'
né binni modo runi mandar
Dios. Ne doce apostol stibe
que canazd nélaabe, 2ne cadi
laasi ca' sinuque ne caadxi

118

SAN LUCAS 8:10

gunaa ni bisianda be ne ni

ulee be binidxaba de laa
que. Lade cabe zeeda Maria

ni rabi cabe Magdalena, ni
ulee be gadxe binidxaba
de laa, 3 ne Juana xheela
Chuza, ni rapa cani runi
xhiifia Herodes, ne Susana ne
xcaadxi. Ird cabe ruchaaga
cabe, racané cabe laabe.

Cuentu sti hombre yenduu

(Mt 13.1-9; Mr. 4.1-9)

4 Stale binni biree de ca
guidxique yeguuya laabe. Bi-
iya si be ma ri binni laabe,
gudixhe be ti ejemplu para
laaca', Sna be:

—Sicari  bizaaca lu ti
hombre, biree zinduu bini.
Ra cusaba be xuba que biaba

caadxi ni_urid neza. Biitu
Nee cabe laa ne b1ete mani
huiini gudé laa. 6 Xcaadxi

biaba lade guie. Undani ni
peru nagueenda bibidxi ni,
purti qué gapa ni gudxa.
7 Xcaadxi biaba lade guichi
ne undani, peru jma bisoo
guichi que para laacani ne
biiti ca guichi que cani. 8Peru
biaba xcaadxi ni ra naya ne
ca ngue huaxa ucud Iu dede
nuu ra bidii ti gayuaa carreta
niza.

Biluxe uni' si be nga bicaa
be ridxi, rabi be laaca':

—Ird ni racala'dxi guiene
la? ucaa diaga.

Ra unt' Jesus xifiee riguixhe
ejemplu
(Mt. 13.10-17; Mr. 4.10-12)
9 Oraque unaba diidxa ca
discipulu stibe laabe xi rini'
ejemplu que. 10 Para rabi be
laaca"

—Laatu la? cudii Dios
lugar guiene tu modo runi

mandar, dede ni naga'chi'.
Peru ca xcaadxi la? puru si
ne ejemplu rue nia laaca’, ti
cadi gu'ya ca neca cayuuya
dxica',ne cadiguiene caneca
cayuna diaga ca'.

Xi rini' cuentu sti hombre
yenduu bini

(Mt. 13.18-23; Mr. 4.13-20)

11 Ndi nga ni rini' ejemplu
ca. Ca xXuba ca la? zeda
gaca casi stiidxa Dios. 12 Ni
biaba urid neza que, ngue
nga ca binni rucaa diaga sti-
idxa Dios, peru raxha binidx-

aba ni ndaani ladxidd' ca_ti
qué guni cre ca ne qué ila

ca', 13 Ne cani biaba lade
guie que, ngue nga ca binni
rucaa diaga stiidxa Dios ne
ricaa ca ni ne enda nayeche'.
Riaana né ca ni caadxi, peru
casi pe gueeda xiixa nand
maca zixele ca', purti qué
nicaa xcu chaahui ni ndaani
ladxidg' ca'. 14 Ne cani bi-
abalade guichi que, ngue nga
ca binni rucaa diaga stiidxa
Dios, peru jma cd ique ca
dxiifia ne gapa ca bidxichi ne
guiaca ca', ne ird nga ruuti
stildxa Dios ne ma qué riree
ndu. 15 Ne cani biaba layud ra
naya que, ngue nga ca binni
naguudxi ladxidd'. Ora guna
diaga ca stiidxa Dios ricaa ca
ni de idubi ladxidd' ca'. Qué
riuu dxiixele ca'ne zacariree
ndu ni.

Ejemplu sti linterna
(Mr. 4.21-25)
16 Bigueta gudixhe be sti
ejemplu, na be:

—Iruti rucaa gui linterna
ne ruseegu xiixa Id ni o
cu' ni xa'na luuna', sinuque
rugaanda ni luguid' ti tu-
tiica guiuu gu'va biaani'.
17 Zaqueca ird ni ye'gu Ia
yannanapaxidéixeletigu'ya
binnixilaa, ne ird ni naga'chi
yanna napa xidé ihuinni ti
ganna binni ni.

18 Nga runi laucaa diaga
chaahui’, purti cani napa la?
zacaa jma, peru cani qué
gapa, dede ni na napa zi-
aaxha.

JAaa Jesus ne ca bi'chi’
(Mt. 12.46-50; Mr. 3.31-35)
19Raqué nuu be beeda jfiaa
be ne ca bi'chi be, peru qué
Nanda nidxifia ca laabe purti

ri binni laabe. 20 Para biree
tobi, na rabi laabe:

_—Raca fuera ca zuhuaa
jloou ne ca bichi lu'
Racala'dxi ca ini' né ca lii.

21 Peru laga na be rabi be
laaca":

—Cani ucaa diaga stiidxa

Dios ne guni ni na ni, ngue
nga jiiaa ne biche'.

Gudixhe dxi
yooxho'
(Mt. 8.23-27; Mr. 4.35-41)
22 Ti dxi biuu né Jesus ca
discipulu sti ndaani ti canud
ne narabilaaca’:
—Latidi nisa ri'.
Para biaaxha cabe ze cabe.
23 Ne ra zidi'di cabe nisa que

gu'ta Jesus, gusi. Lu nisa
que ze cabe gunaaze ti hi
yooxho laacabe. Ne higuu ni
nisa ndaani canud que, dede
rului' ma chi guiaazi cabe.
24 Para yeucuaani cabe Jesus,
rabi cabe laa:

Jesus  bi

—iMaistru, Maistru! jMa chi
gatinu!

Oraque biasa be, ne gudxi
be bhi yooxho que guiaana
dxi, ne zaqueca gudxi be ola
que, ne oraqueca guta dxi
cani. 25 Oraque rabi be laaca":

—Cadi ladxa runi cre tu
naa la? Xi uca xa tu yanna.

Peru laaca nabé bidxibi ca’'
ne unaba diidxa saa ca’:

—Tu laabe pue. Rini' né be
bi ne nisa, ne ruzuuba cani
stiidxa be.

Ti hombre riguite binidx-
abaique

(Mt. 8.28-34; Mr. 5.1-20)

26 Zaqué ze cabe lu nisa
que dede yenda cabe Gadara
cherica de Galilea. 27 Casi
bizuhuaa fiee Jesus yu,
bidxifia ti hombre de guidxi
que ra nuu. Ma xadxi
riguite binidxaba ique be.
Qué racu be lari ne qué
riaana be yoo. Nisi lade

ba' canazd be. 2829 Stale
tiru riguite binidxaba ique

be ne rundiibi ca binni que

cadena nd be_ ne fiee be,
Peru ruchuugu be ni, ne riné

binidxaba que laabe ndaani
gui'xhi'. Casi bi'ya be Jesus
bizuxibi be xafiee ne bicaa be
ridxi:

—Xi napa neu naa, Jesus
Xiifii Dios ni nandx¢'. Rinaba
lii cadi gunind lu naa.

Uni' be zaqué purti cayabi
Jesus binidxaba que usaana

laabe. 30 Ne na Jesus, rabi
laabe:
—Tulalu'.

—Legidn, na be.
Ngue na be 14 be purti
stale binidxaba nuu luguia

be. 31 Ne unaba ca binidx-
aba que Jesus cadi useenda

laaca gabid. 32 Bia'si canay6
jma bihui cue' ti dani neza ra
nuu cabe que. Para unaba
ca binidxaba que Jesus udii
lugar chu' ca luguid ca bihui
que. Ne bidii Jesus lugar.

33 Para biree ca de hombre
que, yechuu ca luguid ca bi-

hui que, ne biete ti ca bihui
que de ra dxi'ba ca'. Bia'si
pe ndaani nisa biaba ca', ne
raqué gutica'.

34 Ora bi'ya cani cayapa ca
bihui que ni uca que la? bi-
aaxha ca yeuxoofie ca'. Ne
bizulud ca byui' ca ni ndaani
guidxi que ne ird ca ranchu
ni nuu neza que. 35 Para
biree ca binni que ziguuya
xi uca raqué. Ne ora yenda
ca ra nuu Jesus biiya ca dxa
hombre ni riguite binidxaba
laa que, ma nacu lari, ma
bigueta xpiaani', zuba xafiee
Jesus. Ne bidxibi ca'. 36 Byui'
né cani bi'ya ra uca ni laaca
ximodo bianda hombre que.
37 Oraque gudxi ca binni que
Jesus iree de ndaani guidxi
que, purti cadxibi ca'. Para
biuu Jests ndaani canud que

ne ze'. 38 Peru_ ante iree
be ucala'dxi dxa hombre ni
bianda que niné laabe, para

rabi be laa:

39 —Bigueta rali'dxu ne
byui" né laacabe pabid'
nandxd' ni bi'ni Dios luguia
Iu'.

Para biree hombre que
ze', ne bizuld uza idubi naca
guidxique. Byui'xibi'niJesus
laa.

Rabisibani Jesus xiifii Jairu
ne bisianda ti gunaa

(Mt. 9.18-26; Mr. 5.21-43)

40 Ora yendd Jesus cher-
ica nisa que, bichagalu ca
binni que laa ne stale enda
nayeche', purti ird ca cabeza
ca laabe. 41 Oraque bidxifia ti
hombre 14 Jairu naca xaique
sti yu'du'. Bizuxibi xafiee be
ne na chiné be laa ralidxi,
42 purti cayati tobi lucha
xiifii', ti badu dxaapa de doce
afiu. Para biree be ze be, peru
stale binni zinanda laabe,
dede cald saaca'.

43 Lade ca binni que zeeda
ti gunaa ma raca doce afiu
de caxii rini. Ma bird ni
napa, biniti luguia doctor,
ne iruti fianda nusianda laa.
44 Bidxifia neza deche be,
guda'na fiee xhaba be ne
oraqueca bianda.

45 Para na be:

—Tu guda'na naa.

Ne ir4 binni na cadi laa,
Para na Pedru ne ca xcaadxi
que, rabi laabe:

—DMaistru, cayuuyu modo
cuquiichi binni lii ne nou' tu
guda'na lii.

46 Peru na be:

—Uyuu tu gudana naa,
purti nanna bisianda tuuxa
ne enda nandxd' sti Dios ni
nuu luguia'ya'.

47 Biiya si gunaa que ma
bigaa la? cayaca diti bizux-
ibi xafiee be ne ulee ruaa di-
idxa xifiee guda'na laabe, ne

casi guda'na laabe bianda ca.
48 Para rabi be laa:
—Bianda lu, xiifie', purti
binicrelu'. Yanna sicaru uyé.
49 Cani' ru be biuu ti xpinni
Jairu, na rabi laa:

—Ma guti xiifii lu'. Ma cadi
uchiifia rou' Maistru.

50Peru orabina diaga be ni,
rabi be Jairu:

—Cadi idxibi lu'. Bini cre,
ne zianda xiifii lu'.

51 Ne ora yendd -cabe
ralidxi Jairu biuu né be laa
ne xheela' ne Juan ne Jacobo
ne Pedru, ne ma qué nind ru

be fiuu iruti'. 52 Ri stale binni
raqué, cayuuna cucaa ridxi

perurabi be laaca'”

—Cadi gu'na tu purti cadi
guti badu dxapa huiini ca,
sinuque nisiaasi si.

53 Laga bixidxi ca laabe,
purti nanna dxichi ca’ ma
guti ba'du que. 54 Oraque un-
aaze be na ba'du que ne rabi
belaa: N

—Biasa xiifie'.

55 Qraqueca bibani ba'du
que ne biasa. Para gudxi be
laaca udii ca ni go ba'du que.
56 Nabé bidxagayaa bixhoze
ba'du que ne jfiaa. Peru bi-
inda be It ca qué chi tidxi ca
iruti'.

9

Ra yegtii ca discipulu sti-

a Dios
(Mt. 10.5-15; Mr. 6.7-13)

1 Guridxi Jesus doce
discipulu sti que, ne gudixhe
ladxi n& cabe cuee cabe
binidxaba de binni, ne

usianda cabe binni huara.
2 Biseenda laacabe chi gii

cabe modo runi mandar Dios
ne usianda cabe binni. 3 Na
rabilaacabe: o

—Cadi chiné tu gasti ni
iquiifie tu neza, nin baston,
nin ixhiapa, nin pan, nin
vueltu. Lachiné lari ni nacu
si tu. 4 Ne ra guiete tu

idx

la? laguiaana ndaaniyoo que
dede dxi ma iree tu de guidxi
que. 3 Ne ra qué na cabe icaa
cabe laatu, lairee de guidxi
que, ne laquibi yu cd fiee tu
casitisefiabichee caberaqué
nind cabe nucaa diaga cabe
laatu.

6 Para biree ca ze ca', uza
ca guidxi pur guidxi. Yegui
né ca binni stiidxa Dios, ne
bisianda ca cani huara.

Ra guti Juan Bautista
(Mt. 14.1-12; Mr. 6.14-29)

7 Ora bina diaga gober-
nador Herodes Xi ird cayuni
Jesus, bichenda ni laa, purti
nuu tu na Juan Bautista
bibani, 8 ne nuu tu na Elias
bigueta'. Xcaadxi na tobi de
ca profeta ni uyuu chiqué
nga ma nabani sti tiru. 9 Para
na Herodes:

—Juan la? naa biseenda
gaxha yanni. Peru tuu ndi na
cabe cayuniird ndiya'.

Ne biyubi gu'ya laabe.

RabiyaanaJests gaayu mil
(Mt. 14.13-21; Mr. 6.30-44;
Jn. 6.1-14)

10 Ora bigueta ca apdstol
de ra biseenda Jesus laaca',
biyubi ca ra nuu Jesus ne
byui' né ca laabe xi ira bi'ni
ca'. Paraucuaa belaaca' yené
belaaca urid guidxi Betsaida.
11 Peru ora gunna binni
paraa nuu be, yenanda ca
laabe. Bichagalu be laaca ne
byui' né be laaca modo runi
mandar Dios. Ne bisianda be
cani caquiifie guianda.

12 Ne raqué nuu cabe bidxi
layu para bidxifia ca apdstol
ranuube, na carabicalaabe:

—Nee cadi ma fianda fia'bu
ca binni ca fie cala? tila nidx-
ela ca ra fiaana ca ne ni fio ca
ndaani ca guidxi huiini ne ca

ranchu nuu gaxha ca, purti
ndaani gui'xhi ndi nuu nu.

13 Para rabi be laaca"
—Laudii ni go cabe laatu.

Oraquenaca"

—Peru xi pe ndi napa du,
gaayu panne chupabenda. O
racala'dxu chi si du ni go ird
binnirila?

14 Ne nuu bhia' gaayu mil
hombre raqué. Oraque rabi
be ca discipulu stibe:

.—Laucui ca binni ca neza
cincuenta cincuenta.

15 Ne zaqué bicui cabe irad
ca binni que. 16 Ne ucuaa be
gaayu pan ne chupa benda
que, undisa 1d be ibd', bidii
be diuxquixe Dios. Para un-
daa be cani, bidii be cani
ca discipulu qui'zi lu ca binni
que. 17 Gudé ira ca binni que
dede bidxa ca', ne biaana ru
jma nandahui. Bitopa cabe
bia' sti doce dxumi.

Ra uni' Pedru tuunga Jesus
(Mt. 16.13-19; Mr. 8.27-29)

18 Ti dxi yeni' né Jesus Dios,
yené ca discipulu sti' ne ra
nuu cabe que rabi be laaca”

—Tu na binni naa.

19Paranaca"

—Nuu tu na Juan Bautista
lii, nuu tu na Elias, ne nuu tu
na tobi de ca profeta ni uyuu
chiqué, ma bibani.

20 —LLaga laatu ya', rabi be
laaca'.

—Turabi tu naa.

Oraque na Pedru:

—Lii nga Cristu ni uli Dios.



SAN LUCAS 9:21

Bizeete Jesus chi gati

(Mt. 16.20-28; Mr. 8.30-
9.1)

21 Peru biinda ca be lu
ca' qué chi tidxi ca ni iruti'.

22Rabi be laaca":
—Naa nga Hombre
Biseenda Dios. Naquiifie

tide stale enda nand. Zudxii
deche ca xaique sti guidxi ne

ca xaique sti ca sacerdote ne
ca maistru de ley naa, ne
zuuti ca naa, peru zabane
raguionna gubidxa.
23Nerabibeird ca"

—Tu gacala'dxi gaca
Xpinne la? gusiaanda laca
laa, ne cadi lica guid xpida
sinuque usaana ni lu naya
ird dxi ne gueda nanda naa.
24 Purti tu gacala'dxi uld
xpida la? zuniti ni, peru
tu uniti xpida pur naa la?
zald. 25 Paraa iquiifie ni
binni pa guni ganar idubi
naca guidxilayu peru uniti
xhialma. 26 Purti tutiica itui
i _chi nanda naa ne stiidxa

la? naa laca zatui lua inié
xpinne laa dxi useenda Dios

naa guenda casi ti rey ne

enda nandxd' sti lehoze ne
sti ca angel chahui'. 27 Peru

gabe ca' laatu, nuu caadx1
rari qué zati dede qué guuya
ora ma cayuni mandar Dios.

Ra biiya cabe bidxaa Jestis

(Mt. 17.1-8; Mr. 9.2-8)

28 Udi'di bia'" xhono gu-
bidxa de uni' Jesus ca nga,
ucuaa Pedru ne Juan ne
Jacobo, udxi'ba né lu dani,
yeni' né Dios. 29 Ne laga
nuu be cani' né be Dios
mala biiya cabe ma adxé
laabe. Naquichi bé bihuinni
xhaba be dede ria'qui biaani'.

30 Ne cayui' né be chupa
hombre diidxa'’, Moisés ne

Elias. 31 Guionna cabe nuu
cabe galahui xtuxhu ti biaani

ro'.. Cuzeete cabe modo chi
gati be Jerusalén. 32 Ma nuu

bacaanda 14 Pedru ne xhupa
que, peru qué nind ca fasi
ca'. Ne zaca gunda biiya ca
cuzaani ladi Jesus ne xhupa
zuhuaa né laa que. 33 Ma chi
ixele ca hombre que de Jesus
para na Pedru:

—Maistru, aque galan nuu
nu rari nja'. Zanda guni du
chonna ranchu huiini', tobi
para lii, tobi para Moisés, ne
stobi para Elias.

Peru nin ganna Pedru xi

cani'. 34 Cani' ru be mala
biseegu ti za laacabe. Nabé

bidxibi cabe ora bi'ya cabe

nuu cabe lade za. 35 Ne ucud
tiridxilade za que:

—Ndi nga Xiifie' ni nadx-
iee'. Laucaa diaga laa.

36 Biaana dxi si ridxi que,
biiya cabe ma stubi Jesus
nuu. Dxid¢' uyuu cabe ca dxi
que. Iruti fiabi cabe ni bi'ya
cabe que.

Ra bisianda Jesus ti hom-
bre huiini napa ataque
(Mt. 17.14-21; Mr. 9.14-29)
37Sti dxi que ra ziyete cabe
lu dani beda chagalu stale
binni Jesus. 38 Mala biree tobi
hombre lade ca binni que, bi-
caa ridxi na rabi Jesus:
—Maistru, biiya la' xiifie".
Tobi lucha laabe napa'
39 Ne riguite binidxaba ique
be rucaa be ridxi, rinaaze
laabe, ruchuche laabe layu
dede riree bupu ruaa be,
ruxuuxe laabe dede yaca

ti' guuti laabe. Oraque ru

rundaa laabe. 40 Ma unaba
ca discipulu stiu' fiaxha ca

binidxaba ca de laabe, peru
qué fianda.

41 QOraque na Jesus:

—Aque qué runi cre tu xa,
binni ca’, ne naguidxi ladx-
id¢' to. Dede padxi naquiifie
guiaana nia laatu ne gune
huantar laatuya'.

Oraque rabi be hombre
que:

—Dané xiifiu ca rarf'.

42 Ma zidxifia hombre
huiini que Jesus, unaaze

binidxaba que laa, bitubi
laa yu. Peru oOraque udinde
né Jesus binidxaba que ne
oraqueca bianda hombre
huiini que, para bidii be laa
bixhoze. 43 Nabé bidxagayaa
ird ca binni que pabid'
nandxo' Dios.

Bigueta bizeete Jestis zati
(Mt. 17.22-23; Mr. 9.30-32)

Ne laga cadxagayaa ca
binni que ird ni cayuni be,
rabi be ca discipulu stibe:

44 —Laucaa diaga chaahui
ni chi tidxe laatu ri', qué chi
guiaanda ni laatu. Naa nga
Hombre Biseenda Dipsne ma
chi utoo cabe naa lu binni
guidxilayu.

45 Peru qué fiene ca xi
cayabi be laaca’, purti ma
nexhe cadi guiene ca ni. Ne
bidxibi ca ninaba diidxa ca
laabe xi rini' ni.

Tulaajmarisaca
(Mt. 18.1-5; Mr. 9.33-37)

46 QOraque bizulu ca
discipulu cacaa yu ca una
de laaca jma risaca. 47 Peru
nanna Jesus xi cani' cabe,

para ucuaa ti ba'du bizuhuaa

cue'. 48 Ne narabilaacabe:
—Tutiica acané ba'du ri
pur naa la? casi fiaca cayuni

ni naa. Ne tu guni ni naa la?
cayuni ni ni biseenda naa.
Purti ni jma huaxié' risaca
lade tu la? nga nga ni jma
risaca.

Ni cadi cucaa lu, cayacané
(Mr. 9.38-40)
49 Biluxe si uni' Jesus, na
Juan:
—Maistru, bidu'ya du ti

hombre cuzeete 14 lu ra
cabee binidxaba de binni,

peru bicueeza du laa purti
cadi canaza né laanu.

50Para rabi be laa:

—Xifiee canaucueeza tu
laabe, purti cani cadicucaala

Iaanu la? nuu né laanu tobi
si.

Ra udinde né Jests Juan ne
Jacobo

51 Dxi ma cazaa _dxi
ibigueta be iba' udixhe ique
be che be Jerusalén. 52 Bisa
niru be ca xpinni be ndaani
ti guidxi sti Samaria para
chi yubi ca ra guiaana be.
53 Peru qué nind ca binni
Samaria fiaana be raqué purti
ze be Jerusalén. 34 Ngue bi'ya
Jacobo ne Juan para na ca
rabi ca laabe:

—Sefior, fiee racala'dxu in-
aba du guiaba gui de iba'
para initilu cabe casi bi'ni
Elias chiqué 1a?

550raque biiya dxibelaaca
ne udinde né be laaca', rabi
belaaca"

—Nin qué ganna tu tu

cayabi laatu ini' tu zaca.

56 Purti biseenda Dios naa
ndaani guidxilayu ri cadi

para unitelud' binni sinuque
para ula'ya laaca'.

Ne biree cabe ze cabe sti
guidxi.

Cani racala'dxi sa nanda
Jesus
(Mt. 8.19-22)

57 Neza ze cabe na ti hom-
bre rabi Jesus:

—Seflor, racaladxe chi
nanda lii ratiica cheu'.

58 Para rabi be laa:

—Ca mistu gui'xhila? napa
ca cueva ra riaana ca', ne za-
queca ca mani huiini napa ca
lidxi ca'. Peru naa nga Hom-
bre Biseenda Dios, ne qué
gapa nin ra quixhe ique'.

59 Ne rabi be stobi:

—Dananda naa.

Para na ngue:

—Sefior, bidii
ucaache sia' bixhoze'.

60 Qraque rabi be laa:

—Bisaana nga guni ni qué
na gueda nanda naa. Lii
la? yegiii né binni modo runi
mandar Dios.

61 Oraque biree stobi na
rabilaabe:

—Zinanda lii, Sefior, peru
chi tidxe sia' ca binni lidxe
ma chaa'.

62Para na be:

—Ni quixhe na lu aradu ne

udxigueta lu atrd 1la? qué za-
quiifie para guni dxiifia'. Za-
queca ni gueda nanda naa
ne ibigueta atra la? qué za-
quiifie lade ca xpinni Dios.

10

Biseenda Jesus setenta chi
gtii stiidxa’

1 Uca si ird nga, uli Sefior
sti setenta, ne biseenda laaca
chupa chupa. Bisd niru be
laaca 1u be ird guidxi ne ird

lugar

lugar ra che be. 2 Ne rabi be
laaca"

—NMa stale binni cabeza si
ucaa diaga stiidxa Dios. Tu

gli ni nga huaxié'. Yanna
lainaba lu Dios guseenda
stale tu guni dxiifia ca, ti laa
nga xpixuaana ni. 3 Yanna
laché ne laguuya', cuseenda
laatu casi nuseenda dendxu
huiini lade gueu'. 4 Laché
xie fiee tu. Cadi chiné tu
ixhiapa, nin vueltu. Ne cadi
ma ziyaana tu neza gii né
tu binni diidxa'. 3 Ird ra yoo
ra chu' tu, nirudé' lainaba
Iu Dios cu' ndaaya ca binni
nuu raqué. 6 Ne pa gaca cabe
nacha'hui ne laatu la? zaguu
Dios ndaaya laacabe. Peru
pa co' la? ma laatu nga cu'
Dios ndaaya ne cadi laacabe.
7Laguiaana ndaaniyoorana
cabe icaa cabe laatu, cadi ma
canazda tu yoo pur yoo. Ne
lago intiica udii cabe laatu,
purti ni cayuni dxiifia la?
naquiifie guiaxa. 8 Intiica
guidxi chu' tu ne uchagalu
cabelaatu, lagd intiisi quixhe
cabe 1u tu. ° Lausianda binni
huard de guidxi que ne lagabi

laacabe ma zeda dxifia dxi
guni mandar Dios. 10 Peru

pa chindd tu ti guidxi qué
na cabe uchagalu cabe laatu,
lairee de raqué. Ne ora ma
chi iree tu lagabi laacabe:
11 “Laguuya g4 laatu. Dede
yu ni ucud fiee du ndaani
xquidxi tu chi ndadi du. Ne
laganna dxichi biseenda Dios
ni fieeda ti de rey ndaani
ladxidé' to.” 12 Ne gabe ca'
laatu, jma nand zaca para
guidxi que, dxi cuidxi Dios

cuenta binni, que para guidxi
Sodoma.

Ca guidxi chi guiaba nd'
(Mt. 11.20-24)

13 Lagapa gé si laatu, binni
guidxi Corazin. Lagapa ga si
laatu, binni Betsaida. Purti
pa faca ird milagru ni uca
nezalu tu ca ndaani guidxi
Tiro ne Sidon la? biaa padxi
ma ninaba ca perdon ne fiuu
ca triste pur ird ni huachee
ca'. 14 Nga runi jma nand

ziaba nd tu dxi cuidxi Dios
cuenta binni, que para binni

Tiro ne Sidon. 15 Ne laatu,
binni Capernaum ca', ruluf'
ma dxi'ba tu dede iba' peru
ziete ti tu ndaani gabia.

16 Oraque rabi be cani
cuseenda be que:

—Tu ucaa diaga laatu la?
cucaa diaga naa. Ne tu udxii

deche laatu la? laca cud-
xii deche naa. Ne tu udxii
dechenaala? cudxii deche ni
biseenda naa.

Ra bigueta setenta que
17Nabénayeche bigueta se-
tenta biseenda be que, na ca
rabi ca laabe:

—Sefior, dede ca binidxaba
ruzuuba ca stiidxa du ora
uze 'tedulalu’.

—Nanna', na Jesus rabi
laacabe. —Biiya zeda yaba
binidxaba de ib4' casi ti rayu.
19Ma binelaatunandxé' para
ganda gutu fiee tu beenda ne
meuxubi, ne para quixhe dxi
tu binidxaba sin gacana tu.
20 Peru cadi guieche tu purti

ruzuuba binidxaba stiidxa
tu, sinuque laguieche purti ca

14 tu lu gui'chi ni napa Dios
iba'.

Rabieche Jestis
(Mt. 11.25-27;13.16-17)

21 Ne Oraque pe bicha
Espiritu Santu ladxidd' Jesus
de enda nayeche', ne na:

—Diuxquixe lii, Bixhoze'
Lii nga xpixuaana ibd' ne
guidxilayu. Rudiee di-
uxquixe lii purti qué nudiiu
lugar fiene cani riene ne cani
nuu xpiaani ird ndi', sinuque
bicaachi lu ni para bilui' lu
ni cani zeda gaca casi ba'du'.
Ne zacd bi'nu ni purti zaca
racala'dxu gaca ni.

22 Oraque rabi be ca binni
que:

—Ma gudixhe Bixhoze ira
xixé cosa ladxi naya'. Naa
nga Xiifii be ne iruti runibid'
naa jma que laabe, ne za-
queca iruti runibid' laabe,
jma que naa ne cani racal-
adxe gunibid' laabe.

23 Biluxe unf' si be nga la?
biiya dxi be ca discipulu stibe
ne uni' né be laasi ca', rabi be
laaca"

—Dichoso laatu pur ird ni
cayuuya tu ri'. 24 Purti stale
profeta ne stale rey ucala'dxi
fiuuya ni cayuuya tu ri, ne
qué fiuuya'. Ne ucala'dxi ca
fiuna diaga ca ni cayuna diaga
tu ri', peru qué fiuu dxi fiuna
diaga ca'.

Stiidxa samaritanu
cha'hui'
25 QOraque Dbidxifia ti

maistru de ley ra nuu be ne
na rabilaabe:

—Maistru, Xi gune para
gapa enda nabani ni qué
zaluxe.

Uni' zacd para gu'ya si pa
1zusaba laabe. 26 Para rabi be
aa:

—Xi c& lu ley sti Moisés o
ximodo riene lu ni.

27Qraque na:

—“Gunaxhii Sefior ~Dios
stiu’ de idubi naca ladxido'
lo', idubi xhialma lu’', idubi
xquenda biaani Iu', ne ird
stipa stiu'. Ne gunaxhii stobi
casi nadxii lu lii.”

28 —Jneza uniu', rabi be laa.
—Yanna bi'ni zacd ti gapu
enda nabani ni qué zaluxe.

29 Peru ucala'dxi hombre
que nusihuinni jneza cani',

para na rabi laabe:

—Tuu nga stobi ni riete
lu ley ca naquiifie ganaxhiee
ya'.

30 Oraque rabi be laa:

—Sicari bizaaca Iu ti
hombre. Zeda yete be

de Jerusalén, ze be Jerico.
Neza ze be que biree caadxi
gubaana lu be, guxha ird
ni ziné be, bisaana laabe
xie ladi be, biti nati laabe.
Oraque ru bhiree ca ze ca'.
31 Raqué nexhe be zeda di'di
ti sacerdote. Ora bi'ya nexhe
beraqué, udi'di zitu de laabe.
32 Zaqueca bi'ni ti levita. Ora
bidxifia ra nexhe be, biiya
laabe ne bixele de laabe, ze'.
33Peruratu huiini si que, za ti
samaritanu. Ora bi'ya laabe
bia laabe, 34 bidxifia ra nuu
be, ucuaa aceite ne alcohol

bich4 ra ucand be ne bindiibi
ni. Oraque bidxiiba laabe

deche mani sti'. Yené laabe
ti ra yoo ra riete binni, ne

raqué gupa laabe. 35 Sti dxi
que, ma parairee, ulee chupa
moneda bidii xpixuaana yoo
que, ne na: “Gupa laabe. Ne

pa uniti rou' xiixa luguié be
la? ora ibigueta quixe ni.”

36 Yanna xi ra’bu’, na Jesus
rabi maistru de ley que,
—und de guionna hombre

ni_udi'di ra nuu ni biree
gubaana 1u que, gunaxhii

stobi casi nadxii laa.
37Para na:
—Ni bia laabe que.
—Nga nga laani, rabi be

laa. —Yanna uyé ne bi'ni za-
caca.

Ra yeganna Jesus Maria ne
Marta

38 De raqué biree Jesus
ze', yenda ti guidxi huiini',
xXquidxi ti gunaa la Marta.

Ne bini invitar Marta laabe
che be ralidxi. 39 Napa

Marta ti benda 14 Maria, ne
guri Maria xafiee be cucaa
diaga. 40 Peru Marta la? nisi
canaree xieque raqué, tantu
cd ique xhiifia'. Para bidxifia
ra nuu be ne na rabilaabe:

—Sefior, fiee nou' jneza
cayuni benda’, cudii lugar
cayune ira ndi stube la?
Gudxi laabe gueda acané be
naa.

41 _Ah Marta, Marta, rabi
belaa. —Aque stale ni naguu
xaique lu', ne nuu lu xizaa
pur laa. 42 Peru tobi si nga
ni naquiifie uyubi binni ne
Maria ma uli ni jma risaca.
Ne iruti zaxha ni laa.

11

Ximodo ini' né binni Dios
(Mt. 6.9-15;7.7-11)
1Ti dxi nuu Jesus ti lugar,
cani' né Dios. Biluxe si be, na
tobi de ca discipulu stibe rabi
laabe:

—Sefior, bisiidilaadu ini né
du Dios, casi bisiidi Juan ca
discipulu sti'.

2Para rabi be laaca":

—Ora ini' né tu Dios la?
sicaringa ini' tu:

Bixhoze du ni nuu ibd/,

rinaba du gusisaca ira binni
lii.

Neidxifia dxi guni mandar lu'

ne gacaninalu'

Casicaracaniiba’,

zaqueca gaca ni ndaani
guidxilayu.

3 Dané laadu endard tidi né
du dxi.

4Bisiaandaniruché' né dulii,

casi rusianda_du_ni ruchee
né cabe laadu.

Ne cadi udiiu lugar cuba yu
binidxaba laadu,
sinuque bild laadu de lu nd be.

5Ne laca rabi be laaca":

—Pa fapa tobi de laatu
ti xhamigu, ne fie ralidxi
xhamigu que bia'" galaa
gueela ne Tfabi laabe:
“Xhamigua', bitiifie la' naa
chonna xqueta lu', 6 purti
beeda biuuza ralidxe', peru
qué gapa ni quixhe I1.” 7 Ne
nicabi ngue de ndaani yoo,

nind: “Cadi uchiifia lu naa.
Ma biseegua ra puerta' ne
ird du ma nexhe du. Qué
zanda guiasa udiee ni lii.”
8 Zaa naca fasa be nudii be
ni lii pur xhamigu be lii, peru
rabe Nasa be nudii be lii ird ni
caquiifiu para ma cadi nizifie
rou' laabe. 9 Nga runi cayabe
laatu: Lainaba lu Dios, zudii
laatu. Lauyubi, zadxela tu.
Lauxhidxind', zaxele chu' tu.
10 Purti tutiica inaba zacaa,
ne ni uyubi zadxela, ne ni
uxhidxind' zaxele chu'.

11 Ty tobi de laatu ninaba
xiifiilaa ti gueta, nudii ti guie,
o ninaba laa ti benda, nudii
ti beenda’, 12 o ninaba laa ti
dxita, nudii ti meuxubi. 13 Pa

laatu cadi nachahui tu ne
nanna tu gudii tu ni galan

xiifii tu la? ldgaxa Bixhoze tu
ni nuu iba' qué udii Espiritu
Santu ni inaba laa.

Na cabe nuu né Jesus
binidxaba’

(Mt. 12.22-30; Mr. 3.19-27)

14 Ti dxi nuu tobi hom-
bre ra nuu Jesus riguite
binidxaba ique ne bisaana
binidxaba que laa mudu.
Peru ulee si Jesus binidxaba
que de laabe gunda uni' be.
Nabé hidxagayaa ca binni

que. 15 Peru caadxi de laaca
na:

—Randa ribee be binidx-
abapurtinuuné be Beelzebu,
xaique sti ca binidxaba'.

16 Ne xcaadxi, para inaaze
si laabe, na usuhuinni be ti
sefia xaibd' para ganna ca pa

dxandi nuu né Dios laabe.
17Peru nanna be xi cani' ique

ca', pararabi be laaca":

—Pa fiasa caadxi binni de ti
guidxi nucaa lu laca xquidxi
la? qué nindaa guidxi que.
Ne zaqueca pa nindaa saa

ti familia nucaa lu saa ca
la? laca qué nindaa familia

que. 18 Ne pa ma cucaa la
saa ca xpinni binidxaba' qué
zandaa initila. Cayabe nga
laatu purti laatu na tu randa
ribee binidxaba purti nuania
xaique stica'. 19 Yanna pa

naa randa ribee binidxaba
purti nua nia Beelzebu la?

laga ca xiifii tu ya'. Tu nuu

né ca para ribee ca binidx-

aba'. Laca laaca rusihuinni
ca cuchee tu. 20 Peru ribee
binidxaba purti nuu né Dios

naa, ne laganna dxichi ma
nuu ni biseenda Dios gueda ti
de rey lade tu.

21 Ora tobi hombre napa
stipa ne naaze ni ucaa lu né

la? iruti zaxha laa ni nuu
ralidxi. 22 Peru ora gueeda

stobinijma nadipa que laabe
zaguixhe dxi laabe ne zaxha
laabe xquiiba be ni c4 1a be
ulad laabe, ne 6raque ziaana ne
ird stibe.

23 Cani cadi nuu né naa
tobi si la? ze luguia'ya', ne
cani cadi cutopa né naa la?
cucheeche.

Ra bigueta né binidxaba

xcadxe
(Mt. 12.43-45)

24 Qra _iree binidxaba
ndaani ladxidd' binni, riree
ma canazd ndaani gui'xhi,
canayubi ra iziila'dxi'. Gu'ya
si qué idxela, Oraque na'"
“Zabigueta ralidxe ra biree'.”
25 Peru ora guedanda gu'ya
ma nayda ladxid¢' ngue casi
flaca ti yoo ma biluuba’, ma
zuchaahui', 26 zabigueta chi
caa xcadxe jma rusi nadxaba
que laa. Riuu ca ndaani
ladxidd' binni que ne riaana
caraqué. Ne pa huaxié' malu
binni que ora nuu stubi si

ti binidxaba la? jma rusi
yanna.
Tuungajma dichoso

27Cani' ruJesus nga bicaa ti
gunaa ridxi:

—Dichosa_de ni uxana lii
ne bigadxi lii.

28 Peru rabi be laa:

—Jma dichoso caniucaa di-
aga stiidxa Dios ne guni ni na
ni.

Ra bichaaga Jesus laa ne
Jondas

(Mt. 12.38-42; Mr. 8.12)

29 Cadi cayaana dxi binni

de cabizisilaabe ne bizulti be
rabi be laaca"

—Aque malulaatu xa binni
ca'. Racala'dxi tu gu'ya tu
xiixa sefia, peru ti sefia si
zudiee laatu. Zu51etenala dxe
laatu Jonas. 0 Purti casi
uca Jonds sefia para ca binni

Ninive la? zacaca zaca
Hombre Biseenda Dios casi
ti sefia para laatu. 31 Ne dxi

cuidxi Dios cuenta ca binni
nuu yanna ri la? zuzuhuaa

dxa reina de guete que
guseegu ruaa tu, purti neca
nabé zitu xquidxi Salomoén
para xquidxi be peru yeucaa
diaga be laa purti nabé riene.

Peru laatu nuu tobi lade tu
ni jma risaca que Salomon.

32 Ne laca zuzuhuaa ca binni
Ninive guseegu ruaa tu, purti

laaca dxiyegiii né Jondslaaca
stildxa Dios, unaba ca perdon
ne bichaa xpia' ca'. Ne laatu
la? ma nuu tobi lade tu jma
risaca que Jonas.

Ejemplu stilinterna

(Mt. 5.15; 6.22-23)

33 Qué rucaa gui cabe
linterna ne ucaachi cabe,
nin cu' cabe xa'na ti cajon,
sinuque rugaanda cabe ni
luguid', ti tutiica guiuu gu'ya
biaani'. 34 Ne guield binni
nga bhiaani sti'. Pa ruyubi
guielu cabe gu'ya ni jneza
la? zia xquenda biaani
cabe. Peru pa ruyubi guielu

cabe gu'yva ni nadxaba la?
zacahui xquenda biaani
cabe. 33 Biiya ga qué chi gyui'
biaani ni napu ca para gaca
ni guelacahui. 36 Purti pa nuu
tu ra naya'ni', nin tindaa ra
nacahui la? naya'ni dxindxi
zuuya tu ird cosa, casi ora
ruzaani ti biaani laatu.

Bidxiiba Jesus donda ique
cafariseu

(Mt. 23.1-36; Mr. 12.38-40;
Lc. 20.45-47)

37 Casi biluxe uni' be, bini

invitar ti fariseu laabe chi to
né be laa gueta ralidxi. Uyé

be ne guri be ruaa mexa'
38 Nabé bidxagayaa fariseu
que ora bi'ya qué niguiibi nd
be para fio be casi runi ca'.
39 Peru rabi be laa:

—Laatu, ca fariseu, zeda
gaca tu casi vasu ne bladu
ni ria'ri ladi si peru ndaani
cani nabiidi'. Zacaca laatu,
de luguid si rului' nacha'’hui
tu, peru ndaani ladxidé' to
nabiidi', purti riba'na tu sti
binni ne ruchee né tu Dios.
40 Binni huati ca', fiee cadi
tobi sinibizd' cuerpu stitune
ladxidd' to la? 41 Lagacané
cani qué gapa, ti ihuinni ma

bia idubi naca tu.
42 Lagapa ga si laatu,
fariseu ca'. Purti na tu

zinanda tu ley, peru cadi
dxandini. Nirunitula? rudii
tu Dios hia' nexhe icaa dede
lIu ca guixi huiini rudii layu'
stitu casi menta ne ruda ne
xcaadxi, peru qué rulabi tu
pa naquiifie sa binni jneza
ne ganaxhii Dios. Nga nga
nijma naquiifie guni tu, peru
laca cadi guiaana ca xcaadxi
ca.

43 Lagapa ga si laatu,
fariseu ca'. Purti riula'dxi
tu cui tu lu ca bangu ndaani
yu'du ra ribi cani jma risaca,
ne riula'dxi tu ugapa diuxi
binnilaatu ladu tiica che tu.

44 Tagapa g4 si laatu. Purti
zeda gaca tu casi ba' ni qué
rihuinni. Ridi'di cabe luguia
sin ganna cabe. Zacaca rigu-
ite tu binni sin ganna ca tu pe
laatu.

45 Oraque na ti maistru de
ley rabilaabe:

—DMaistru, ora riniu' zaca
la? dede ne laadu rucoou ni.

46 Para rabi be laa:

—Laca lagapa ga si laatu,
maistru de ley ca'. Purti
rugud' tu binni ni iruti randa
rua', peru laatu nin bicuini
natuquénatuindisanétuni.

47 Lagapa gé silaatu. Purti
cayuni chaahui tu xpa' ca
profeta ni biiti ca bixhoze
gola tu, 48 ne zacd rihuinni
cayuula'dxi tu ni bi'ni cabe.
Laacabe bizulu cabe ni, ne
laatu cunduuxe chaahui tu
ni.

49 Peru nanna Dios xi-
modo laatu, nga runi na:

“Zuseenda profeta ne apdstol

ra nuu cabe. Zuuti cabe
caadxi ne zazabi nanda cabe
xcaadxi.” 50 Ne zuquixe Dios
ca binni de yanna ri' rini sti
ca profeta ni huayuuti cabe
dede dxi bizulu guidxilayu,
51 dede rini sti Abe]l hasta

rini sti Zacarias ni biiti cabe
lade yu'du ro' ne altar ni nuu

Iu patiu. Ird nga zaguixe ca
binni nuu yanna ri'.

52 TLagapa ga si laatuy,
maistru de ley ca'. Purti
casi faca naaze tu llave para
guiene tu stiidxa Dios, peru

qué na tu guiene tu, ne nin
qué na tu udii tulugar guiene

xcaadxi. = )
53 Bidxiichi ca maistru de
ley ne ca fariseu ora gudxi be

nga laaca', ne bizulu ca can-
aba diidxa ca laabe jma. 54Pa

flanda si nuchenda ca laabe
para napa ca Xi pur niguu ca

xXqueja be.

12

Cadi ului' binni ni cadi
naca

1 Bizulu cabi zisi binni
Jesus dede cala saa ca'. Para
na rabi ca discipulu sti'":

—Laguuya g4 qué chi ica
sti ca fariseu laatu. Nabé rica
enda rusiguii sticabe binni
casi riaazi levadura cuba
pan. 2Peru napa xidé ihuinni
ird ni ye'gu 14, ne zaqueca
zanna binni ird ni naga'chi'.
3Zaca nga laani. Ird ni huant'
tu ra nacahui, ziuu tu ini'
ni ra naya'ni'. Zaqueca ird
ni huani' tu xa diaga binni
ndaani yoo, ziuu tu quiba
ique yoo ucheeche ni guidxi.

Tu naquiifie idxibi nu
(Mt. 10.28-31)

4 Xhamigua ca', racaladxe
ganna tu tuu nga idxibi tu.
Cadi idxibi tu ni zanda guuti
cuerpu si stitu ne ma qué
zanda ru guni gasti'. 5 Sinuque
laidxibi Dios purtilaa zdndala
guuti cuerpu stitu la? ne
zanda cu' laatu gabia. Nga
runi cayabe laatu, laidxibi
laabe.

6 Laaca tu nanna tu ridoo
chupa mani huiini pur chupa
domi', peru neca qué risaca
came, qué ziaba si tobi de
laacame layu pa qué na Dios.

7 Ne laatu la? jma risaca tu
que stale mani huiini'. Nga
runi cadiidxibi tu, purti dede
guicha ique tu ma bigaba
Dios.

Ni qué ritui lu gaca xpinni

Cristu
(Mt. 10.32-33; 12.32;

10.19-20)

8 Cayabe laatu, tutiica ini'
xpinne laa nezalu binni la?
laca zanié xpinne laa nezald
ca angel sti Dios. 9 Peru tu in{'
nezalu binni cadi xpinne laa
la? laca zanié nezalu ca angel
sti Dios cadi xpinne laa.

10 Naa nga Hombre

Biseenda Dios. Pa chu' tu cu'
dinaala? zuniperdonar Dios

laa. Peru pa chu' tu usaca
Espiritu Santu binidxaba la?
qué zuni perdonar Dios laa.

11 Ora chi nduu cabe
xXqueja tu ndaani yu'du sti ca

judiu o chiné cabe laatu ra
nuu justicia la? cadi chu' tu
xizaaxiini'tu. 12Purti orama
nuu tu raqué zusiidi Espiritu
Santu laatu xi ini' tu.
Pabid' naxoo enda ruyubi
gapa bidxichi
13 De lade ca binni que

biree tobina rabilaabe:
—Maistru, gudxibiche icaa

nia laa bia'ca ni bisaana né
bixhoze laadu.

14 Peru rabi be laa:

—Tu gudxiliijuez naa para
quiize sti binni ya'.

15 Ne draque rabi be ird ca
binni que:

—Laguuya ga laatu ne
enda ruyubi gapa bidxichi,
purti cadi nga si nga enda

nabani sti binni.
16 Oraque byui' né be laaca

ti cuentu rabi be laaca':



SAN LUCAS 12:17 132

—Sicari bizaaca tobi hom-
bre ricu. Nabé guca xquela.

17 Ne bizulu cani' ique: “Xi
gune', ma qué gapa paraa
uchaya ird niza ri'.” 18 Peru

Oraque na: “Ma nanna xi
gune'. Zuxhaya ca troja
stinne'. Zucué cani jma

naro'ba para idx4 ira niza ri'
ne ird stinne'. 19 Ne Oraque
zanda inié" Yanna huaxa
ma chi iziiladxe' ne ma chi
guieche’, purti ma napa stale

ni gahua ne ni guee', ne ma
naguaa chaahue ni iquiifie

stale iza.” 20 Peru na Dios
rabi laabe: “Binni huati.
Yanna gueela ca zati lu'. Ne

tu guiaana né ird ni naguu
chaahui lu ca ya'.” 21 Zaca
nga cani rutopa lu para laca
laa, peru qué gapa gasti ni
risaca nezalu Dios.

Rapa Dios ca xiifii'
(Mt. 6.25-34)
22 Qraque rabi
discipulu stibe:
—Nga runi cayabe laatu,
cadi chu' tu xizaa paraa iree
ni go to para ibani tu, o paraa
iree lari cuaqui tu. 23 Purti
jma risaca xpida tu que en-
dard, ne jma risaca cuerpu
stitu que lari. 24 Laguuya ca
bia'qui gu'ya tu. Qué riguu
ca bini, que ribee ca guela,
qué gapa ca troja, qué gapa
ca lidxi ca ra nuchd ca ni fio
ca', peru rudii Dios ni go ca'.
Nee cadi jma risaca tu que ca
mani huiini la? 25 Un4 de
laatu, pa niguu xaique nisoo
xcaadxi, fiee nisoo la? 26 Pa
nin nga qué zanda guni tu
la? xifiee riuu tu xizaa pur ni
iquiifie tu ya'.

27 Laguuya modo rigaa
ca guie' gui'xhi'. Qué runi
ca dxiifia', qué riguiba ca',
peru nin Salomon, neca nabé
bizuchaahui', qué fiacu lari
sicarud bia' sicaru cani. 28 Ne
pa zaca ruzuchaahui Dios ca
guie' gui'xhi', neca yanadxi
nagd'ca', ixi ma chaquicala?
ladgaxa laatu, qué udii be ni
gacu tu, binni qué runi cre
ca'. 29 Nga runi cayabe laatu,

cadi ma canazd tu ma nuu
tu xizaa xi go to, xi gue tu.

30 Purti zacd runi ca binni
ni qué runi cre Dios, peru
laatu la? ma nanna Bixhoze
tu ni nuu iba' xi ird caquiifie
tu. 31 Lauyubi guni mandar
Dios ndaani ladxidé' to, ne
xcaadxi ca zacd silu ni.

Nidxandirisaca
(Mt. 6.19-21)

32 Cadi idxibi tu, dendxu
huiini stinne ca', purti neca
huaxié' tu peru rieche Bix-
hozetugudiilaatuird ninapa
ladxi nd'. 33 Lautoo ni napa
tu. Lagacané cani caquiifie'.
Ne zacd casi flaca caguu
chaahui tu xpueltu tu ra qué
zaniti. Caguu chaahui tu ni
ibd' ra qué ziuu gubaana' ne
qué zaca bandaa ni. 34Zaca
nga laguni, purti ra nuu ni
risaca para laatu la? raqué
nuu ladxidd' to.

Gatand binni

35 Ne laca rabi be laaca":

—Lagatana, zaa nacu tu
xhaba tu ne zaa cd gui
xpiaani tu. 36 Lagaca casi ni
cabeza ibigueta xpixuaana
de enda xheela' ti casi guiuu
xpixuaana uxhidxi nd', maca
ziuxhele'. 37 Dichoso de ni

nexhend guedandd xpixu-
aana'. Ziuu xpixuaana be,
ne cuee si lari, zucui laabe
ruaa mexa', udii ni go xhi be.
38 Dichoso laabe pa nexhend
be guedanda xpixuaana be,
neca guedandda galaa gueela
o télayu. 39 Sicaringalaani, pa
flanna Xpixuaana ti yoo pora
fie gubaana ralidxi la? fiatand
para cadi fiuu cabe ralidxi.
40 Laatu laca lagatand, purti
nin ganna tu mala ibigueta
Hombre Biseenda Dios.

Mozo cha'hui ne mozo qué
iquiifie'
(Mt. 24.45-51)

41 Oraque na Pedru rabi
laabe:

—Sefior, fiee byui' lu nga
para laasi du la? o para ird
binni.

42Para na be:

—Byue ni para tutiisi
gacala'dxi chu' xpiaani', guni
xhiifia xpixuaana jneza. Zuni
Xpixuaana be laabe xaique sti
ca xcaadxi xpinni, gu'ya be
go ca bia' nexhe go ca', ne
go ca xhiora ni. 43 Dichoso
de laabe pa jneza cayuni be
ora guedanda xpixuaana be.
44 Purti 6raque ma dede ird
ni napa zusaana ladxi na be.
45 Peru pa nind be: “Zandaa
ru gueeda xpixuaana'.” Ne
Oraque nuzulu niguifie be
ca xcaadxi mozo ne ca
criada, fio be ne fie' be de ra
nixudxi be, 46 nin ganna be
mala fiedandd xpixuaana be.
Ninaaze laabe, fiunidé laabe,
niree nanda laabe casi tobi ni
qué iquiifie'.

47 Ni nanna xi racala'dxi
xpixuaana ne qué gatana

guni ni la? jma nand ziaba
nd'. 48 Peru ni qué ganna
Xi na xpixuaana ne gueda

uchee la? huaxié' ziaba nd'.
Ninapa stale gracia jma stale

naquiifie guni, ne ni usaana
cabe stale ladxi nd la? jma
stale zanaba cabe laa.

Beda ndaa saa Jesus binni
(Mt. 10.34-36)

499 Nand ni zeda gune
ndaani guidxilayu. Casi fiaca
zeda usaba gui ndaani ni,
ne para naa pa fanda si ma
fiaca ni. 50 Napa xidé tide
ti enda nand naro'ba’, ne
qué zanda chu' dxi ladxidua'
dede ora ma udide ni. 51 Nee
Zacaxa tu beda gune binni
tobi sila? Co', cadi nga beda
gune', sinuque beda utinde
binni. 52 Purti de ca yanna
ra nuu gaayu binni ndaani
ti yoo, ziasa chonna zucaa
Ia xhupa que, ne zucaa la
xhupa que laaca'. 53 Ziuu
hombre zucaa 14 bixhoze, ne

zucaa lu bixhoze laa. Ziuu
gunaa zucaa lu jfiaa, ne zucaa

I jhaa laa. Zucaa lu gunaa
xualidxi, ne zucaa i xualidxi
laa.

54 Ne laca rabi be ca binni
que:

—Ora gu'ya tu guiasa ti
guelacahui na tu chi guiaba
nisa guie, ne dxandi riaba
nisa guie. 55 Ne ora gu'ya
tu cundubi bi nisa na tu
enda nandd', ne dxandi raca
nandd'. 56 Xifiee riene tu ni
rihuinni iba' ne guidxilayu
peru qué riene tu ni cayaca
yanna ri'. Racala'dxi si tu
quite tu binni, nga laani.

Lauyubi gaca tu tobi si
(Mt. 5.25-26)

57 Xifiee qué uyubi tu lade
si tu und nga ni jneza guni
tu. 58 Pa chiné tuuxa lii ra
nuu justicia biyubi ca chu'
neu laabe tobi si laga ze tu
neza, para cadi chiné be lii
ra nuu juez. Pacaa zutidi
juez lii lu nd gendarme para
useguyoo lii. 59 Ne gabe ca'
lii qué zareeu de raqué dede
qué qui'xu ird ni nuza'bu'.

13

Naquiifte inaba binni
perdon Dios

1 Ca dxi queca uyé caadxi
binni ra nuu Jesus ne byui' né
ca laabe xi bi'ni Pilatu, modo
biiti caadxi binni Galilea ra

cayuuti ca binni que mani
para usiga'de ca Dios. 2 Para
na be rabi be laaca":

—Nee na tu bidii Dios
lugar bizaaca ca binni Galilea

zaqué purti jma malu laaca
que ca xcaadxi binni xquidxi
ca la? 3 Cadi pur nga di'
Laatu laca zanitilu tu casi
binitilu cabe pa qué inaba
tu perdon Dios. 4 O na tu
jma malu dieciocho ni guti
ra biaba torre Siloé que,
que ca xcaadxi binni nabeza
Jerusalénla? 5Cadipurngadi
nga laani. Laatu laca zanitilu
tu pa qué inaba tu perddn
Dios.
Stitiyaga du'ga’

6Nelaca byui'né belaacati
cuentu, rabi be laaca"

—Uyuu tobi hombre gupa
ti yaga du'ga ndaani faa
sti'. Ti dxi yeguuya be pa ca
du'ga 1u ni, peru qué nidxela

be. 7 Para rabi be ni cayapa
raqué: “Biaa gu'yu'. Ma raca
chonna iza huayeda yube
du'ga lu yaga ri', peru qué
huadxela'. Yanna bisaba ni.
Xi para zuhuaa si ni raca
cuchiifia ni layu.” 8 Para
na ngue rabi laabe: “Sefior,
bisaana niiza ri si, idu'ya nu.
Chi taafie fiee ni ne uchaya
abono ni. 9Ne paicdlunila?
riaana ni, peru pa co'la? ma
riaba ni.”

Ra bisianda Jests ti gunaa
natigu deche
10 Ti dxi enda riziila'dxi
cusiidi Jesuds ndaani ti yu'du’'.
11 Raqué nuu ti gunaa natigu

deche. Ma raca dieciocho
afiu naguni huara binidxaba

laa. Quélicaranda ruzuhuaa
be jneza. 12 Ora bi'ya Jesus
laabe, na:

—Sefora, ma bianda lu'.

13 Ne udixhe na luguid be.
Oraqueca bizuhuaa be jneza,
ne bidii be diuxquixe Dios.
14 Peru bidxiichi xaique sti
yu'du que, xifiee bisianda
Jesus laabe dxi que para na
rabi ca binni que:

—Xhoopa gubidxa nuu
para guni nu dxiifia'. Latd'
tobide ca dxicapara guianda
tu ne cadi dxi enda riziila'dxi
pe'.
15Para na Sefior rabi laa:

—Adxé ni rini' tu, adxé ni
runi tu. Lacaxa qué riné
tu Xpuey tu ne xpurru tu
gue nisa dxi enda riziila'dxi'.
16Yanna gunaari'za de Abra-
ham, ne ma raca dieciocho
afiu naaze binidxaba laabe.
Nee cadijnezailaabedelund

{)iglidxaba dxi enda riziila'dxi
a’

17 Ora uni' be nga bitui 1a
ird ni cayaani nd laabe, peru
ird ca binni que cayeche né
caird enda nandx¢' ni cayuni
be.

Biidxi mostaza
(Mt. 13.31-32; Mr. 4.30-32)

18 Ne laca rabi be laaca":
—Chi glie nia laatu ximodo

ridale ca xpinni Dios. 19 Zeda
gaca ni casi ti biidxi mostaza

ni ucuaa ti hombre bidxiiba
lu layu sti'. Birooba ni, uca

nitiyagaro', dede biete mani
huiini bi'ni lidxi 14 ni.
Ejemplu stilevadura
(Mt. 13.33)
20 Bigueta rabi be laaca":

—Nuu stobi zanda_usaca
nu enda runi mandar sti
Dios. 21 Zeda gaca ni casi

levadura biguucha ti gunaa
chonna kilu harina, ne biasa
idubi naca cuba que.

Puerta nabé'
(Mt. 7.13-14,21-23)

22 Idubi neza ze Jesus
Jerusalén, riaana ird guidxi
ro' ne guidxi huiini', rusiidi'.
23Ra canazd be que biree tobi
na, rabilaabe:

—Sefior, fiee huaxié' binni
zalala?

Para rabi be laaca":

24_—Tauyubi guiuu tu neza
ra puerta ni nabé', purti gabe
ca' laatu, stale tu zacala'dxi
guiuu peru qué zanda chu'.
25 Purti ora ma biasa xpixu-
aana yoo biseegu ra puerta’
ne laatu biaana tu sin fiuu
tu, zuxhidxi nd tu ne zana
tu: “Seflor, Sefior, bixhele
guiu' du.” Oraque zacabi
be laatu: “Qué ganna dia'
padé laatu.” 26 Zuzulu tu
gabi tu laabe: “Lacaxa cadi

bid¢' né du lii ne bidé' né
du lii, ne bisiidi lu ndaani
xquidxi du.” 27 Peru zabi
be laatu: “Cadi ma gudxe
laatu qué runebia'ya laatu
la? Laixele de naa, binni qué
iquiifie’.” 28 Raqué nga uzuld
tu gu'na tu dede xhidxi laya
tu ora gu'ya tu nuu Abraham
ne Isaac ne Jacob ne ca pro-
feta ra runi mandar Dios, ne
laatu Jna biaana tu sin fiuu

tu. 29 Purti zeeda binni de
neza guete , de neza guia', de

neza rindani gubidxa ne de
neza riaazi gubidxa para cui

ca ruaa mexa ra runi man-
dar Dios. 30 Purti nuu caadxi
ni qué risaca nezalu binni,

zasaca raqué. Ne nuu ni
risaca nezald binni, qué za-
sacaraqueé.

Ra ucand ladxido' Jesus

pur Jerusalén
(Mt. 23.37-39)

31 Dxi queca uyé caadxi
fariseu ra nuu be, rabi laabe:

—Uyé, biree de ndaani
guidxi ri' purti racala'dxi
Herodes guuti lii.

32Para rabi be laaca”

—Laché, lachitidxi mafioso
ca de huidxe iluxe xhiifia',
Yanadxi ne_ ixi' zabee rua'
binidxaba de binni ne zu-
sianda laaca'.

33 Naquiifie saya yanadxi
ne ixi ne huidxe ti chindaya
Jerusalén, purti qué rati di
profeta sti guidxi jma que
Jerusalén. 34 jAh Jerusalén,
Jerusalén, ruuti lu ca pro-
feta ne rucha lu guie cani

ruseenda Dios ra nuu lu'
iPanda que tiru huayacaladxe

nutopa ca xiifii lu' casi rutopa
bere ca bere huiini sti xa

xhiaa, peru qué nina lu'!
35 Yanna laguuya ma chi
guiaana stubi lidxi tu, ne ma
qué zuuya ru tu naa dede
dxi ganda dxi usisaca tu ni
useenda Dios.

14

Ra bisianda Jestus ti hom-
bre dxd gui

1 Sjcari uca ti dxi enda
riziila'dxi'. Yetd Jesus gueta
ralidxi ti hombre ni risaca
lade ca fariseu. Ne laca nuu
xcaadxi fariseu raqué, nisi

cundaachi laabe. 2 Nuu tobi
hombre raqué huara, dxa

tipa gui. 3 Para rabi be ca
maistru de ley ne ca fariseu:
—Nee jneza usianda cabe

binni dxi enda riziila'dxi la'?

4 Peru qué nina ca nini' ca'.
Para ucuaa be hombre que,
bisianda belaa, nerabibelaa
ma zanda chibi'. 5 Ne 6raque
rabi be laaca’:

—Pa fiaba ti buey o ti burru
sti tobi de laatu ndaani bizé,
lacaxa qué fie nindee laame,
neca dxi enda riziila'dxi'.

6Nin qué nidxela ca xi ninf’'
ca Oraque.

Xi guni
xheela’
7 Ora bi'ya be cuyubi ca ra
jma galén cuicala? bilidxe be
laaca’, rabi be laaca':

8 —Ora che tu ti ra enda
xheela la? cadi nirud¢' laatu
chi ti tu ruaa mexa', quen-

quita nuu stobijma risaca chi
ti raqué. 9 Ne draque fieeda ni
bini invitar lii que, nindisa lii
nucuistobique. Nabé nituilu
lu 6raque, fiasalu’, nibezalu fio
si ca xcaadxi que. 10 Nga runi
ora guni invitar cabe lii 1a?

binni ra enda

uleza de ora gueeda ni bini
invitar lii, gabi lii: “Guda’,
xhamigua', cheri nuu ti lugar
jma galan para lii.” Zaca za-
sacalunezalu ca xcaadxinuu
raqué. 11 Purti tutiica uyubi
isaca la? qué zusisaca iruti
laa, ne tu na qué risaca la?
zusisaca binni laa.

12 Oraque rabi be ni bini
invitar laabe que:

—Ora gu'nu ti endaro o ti

endaro xhi la? cadi cuidxilu
ca xhamigu Iu', ca bi'chi lu',

ca lisaa lu', ca xpecinu lu ni
napa, gueda to né lii, purti za-
queca zuni cabe lii. Zaguixe
cabe ni. 13 Sinuque ora gu'nu
endard la? guridxi cani qué
gapa gasti', cani nachangu
nd', cani nachangu fiee, cani
nacheepa ld. 14 Ne nabé
ziechelu', tilaacabe qué gapa
cabe ni quixe cabe lii, peru
zaguixe Dios lii dxi ibani cani
naya ladxidg'.

Ejemplu sti endard xhi

15 Ora bina diaga tobi de
cani zuba né be ruaa mexa
que ni uni' be, na rabi laabe:

—Dichoso_ cani cui ruaa
mexa ra runi mandar Dios.

16 Oraque na be rabi be laa:

—Bini invitar tobi hombre
stale binni chi to gueta

ralidxi. 17Ora manuu endaré
que biseenda be mozo stibe

chi tidxi laaca gueda to ca'.

18 Peru ird ca adxé adxé ni
biree né ca'. Tobi que na:

“Uzié ti layu ne naquiifie chi
guuya ni. Gudxi laabe guni
perdonar be naa.” 19 Stobi
na: “Nagasi uzié gaayu yunta
buey. Chi guuya xi tal xa
nuu came. Gudxi laabe guni

perdonar be naa.” 20 Stobi
na: “Nacubi bichaganaya'.
Nga runi qué zanda chaa'”
21 Ora bigueta jmozo be que
gudxi laabe xi ird na ca
binni que. Nabé bidxiichi
be ne rabi be laa: “Yeuxoofie
luguiaa ne ird ca calle ndaani
guidxi ri'. Yetopa cani qué
gapa gasti', cani nachangu
nd', cani nachangu fiee, cani
nacheepa 1lu, dané rari'”
22 Ora bigueta mozo que na
rabi laabe: “Sefior, ma bine
ird ni gu'dxu naa, peru nuu
ru lugar” 23 Para rabi be
laa: “Yanna, biree de guidxi,
uyé lu ca neza ro' ne ca
neza huiini', ne pa idxaagu
tuuxa la? udubayu laaca'
dané laaca para idxd lidxe de
binni. 24 Ne gannu cou’, nin
tobi de cani bine invitar que,
qué zo di ca ralidxe'.”

Xi guni binni para sa
nanda Cristu

25 Nabé stale binni nanda
Jesus ra ze Jerusalén, ne biti-

ixhild be rabi be laaca":
26—Pa chu'tu guedananda
naa peru jma nadxii bixhoze
ne jilaa ne xheela' ne ca xiifi'
ne bi'chi' ne biza'na', ne jma
nadxii laca laala? qué zanda
gaca xpinne'. 27 Ne tu qué
na gacand ra gueda nanda
naa la? qué zaquiifie para
xpinne'. 28 Licaxa nuzuld
tobi hombre ti yoo sin que
nirudd' nibi fiuuya chaahui
pa zugaanda xpidxichi para
iluxe ni. Oraque ru nuzuld
ni. 29 Pacaa nindaa si be
cimientu ma qué fianda
nunduuxe be nila? ird binni
Nuni burla laabe, 30 nina

ca “Hombre ca bizulu si ti
yoo. Yanna ma qué ganda

unduuxe'.” 31 Ne zaqueca ti
rey ra chi tinde né sti rey.
Ldacaxa cadinirudé' nibi fiuuya
chaahui pa zanda ucaa la né
chii mil si soldadu sti', stobi
ni napa gande mil. 32 Ne pa
fuuya qué zanda la? nusenda
tidxi sti rey que laga nuu
ru zitu, fiabi laabe racala'dxi
gaca cabe tobi siti cadinucaa
It be laa. 33 Zacd nga laani.
Tutiica de laatu qué usaana
ird ni napa la? qué zanda di
gaca xpinne'.

Zidini qué ixt

(Mt. 5.13; Mr. 9.50)

34 Nabé riquiifie zidi, peru
pa nidi'di enda naxi sti ni la?
ximodo niquiifie ni. 35 Ma
qué niquiifie ni nin para
fiu'cha ni yu fiaca ni abono,
sinuque nusa'bi si cabe ni. Ni
racala'dxi guiene la? ucaa
diaga.

15

Ejemplu sti dendxu biniti
(Mt. 18.10-14)

1 Bidxifia ird cani ruquixe
impuestu ne cani qué rulabi
ley ra nuu Jesus para ucaa
diaga calaabe. 2 Ne bizulu ca
fariseu ne ca maistru de ley
cani' calaabe,naca':

—Nga puru si cani cuchee
ridxaaga, ne ro né laacabe.

3 Para gudixhe be ti ejem-
plu paralaaca’, rabibelaaca"

4 —Pa fapa tobi de laatu
ti gayuaa dendxu', ne niniti
tobi me, xi fiuni be. Nee cadi
nusaana be noventa y nueve
que, niyubi be laame dede ra

nidxela be laame la? 5 Ne ora
nidxela be laame nayeche

nudxiiba be laame xi'que be.

6 Ninda né be laame ralidxi
be, nibidxi be ca xhamigu

be ne ca xpecinu be, fiabi
be laaca": “Latd', guieche né
tu naa, purti bidxela dendxu
stinne ni biniti.” 7Zacacajma
zieche né cani nuu ibd' tobi
ni huachee ora inaba perdoén
Dios, que noventa y nueve
nacha'huini cadi caquiifie in-
aba perdon.

Sti moneda biniti

8 Chi tixhe stobi. Laga
pa fiapa ti gunaa chii mon-
eda ne niniti tobi ya'. Nee
cadi nucaa gui biaani', nun-
duuba ndaani yoo, nuyubi

chaahui dede ra nidxela ni
la? 9 Ne ora ma bidxela
ni, fiabi ca xhamiga ne ca

xpecina: “Latd' guieche né

tu naa. Ma hidxela moneda
stinne ni binite'.” 10 Zacaca
nga rabe laatu. Nabé rieche

ca angel sti Dios ora gueda
naba tobi ni cuchee perdén
Dios.

_ Sti hombre buiini ucuaa
jneza

11Bjgueta byui' né be laaca
sti cuentu, na be:

—Uyuu tobi hombre gupa
chupa xiifii'. 12 Ti dxi na
ni jma nahuiini que rabi
bixhoze: “Apd, dané naa
bidxichi ni raca caber udiiu
naa.” Para ucuaa bixhoze be
ni, undaa ni 1u iropa bi'chi
cabe. 13 Qué nindaa de ngue
bitopa be ird stibe, biree be
uyé be zitu. Raqué udxite
be ird ni. Bibani be modo na
ique be. 14 Ne bia'si pe dxi ma
bird ird stibe, guca ti gubifia

ndaani guidxi ra nuu be que,

ne bizulu biaadxa endard
laabe. 15 Para uyé be yeyubi

be dxiifia ra nuu ti hombre
de guidxi que. Ne biseenda

laabe chi gapa be bihui ra
ranchu sti'. 16 Dede uyuu tiru

ucala'dxi be fio be ca vaina
ni cay6 ca bihui que, peru

iruti nudii ni laabe. 17 Raqué
nuu be uyuu xpiaani be, na
be: “Biaa panda mozo napa

bixhoze' dede riaana si ni ro
ca, ne naa nuaa rari', cayate

zie'. 18 Zabigueta ra nuu
bixhoze', ne zabe laa: Ap4,
bichee nia Dios ne bichee
nia lii. 19 Ma qué iquiifie
dia' para gapu naa casi xiifii
Iu', sinuque gupa naa casi ti
mozo stiu'.” 20 Para biasa be,
biree be zibi' be.

De zitu ru zeeda be biiya
bixhoze be laabe, bid laabe.
Bixoofie yechagalu laabe, gu-
didxi dxiichi laabe, gud¢ ti
bixidu lucud be. 21 Oraque na
be: “Ap4, bichee nia Dios ne
bichee nia lii. Ma qué iquiifie
dia' para gapu naa casi xiifii
Iu'.” 22 Peru na bixhoze be
rabi ca jmozo: “Guiuba la-
tané larinijma galan gacube,
nelacuu aniuna be ne laucaa
zapatu fiee be. 23 Ne latané
yuze huiini nijmanard' guuti
nu, guni nu saa, ne guieche
nu. 24Purti para naa casi fiaca
guti xiifie ri' peru ma bibani,
ne binite laabe peru ma bidx-
ela be.” Ne irad cabe hieche
cabe.

25 Laga cayaca ira nga nuu
bi'chi be lugola rafiaa. Ne
ora bigueta bidxifia gaxha
bina diaga caxidxi saa, cuyaa
cabe. 26 Para guridxi tobi de

ca mozo que, unaba diidxa
xi cayaca raqué. 27 Para
na mozo que rabi laa: “Ma
bigueta bi'chi Iu' ne biiti
bixho'zo ti yuze huiini nar¢'
purti nazaaca bigueta be.”
28 Peru nabé bidxiichi ni jma
huaniisi que ne qué nind fiuu.
Para biree hixhoze na rabi
laa: “Biuu, xiifie'.” 29 Oraque
narabibixhoze: “Biaa panda
iza cayune xhiifia Iu' ne
cuzuuba stiidxa lu', ne qué

huadiiu naa nin ti chiva
huiini para fiahua nia ca

xhamigua'. 30 Peru yanna
casi beeda xiifii lu ca, ma
biitu yuze huiini ni jma nar¢'
para laa, laa nda yechite
xpidxichi lu luguid gunaa.”
31 Para na bixhoze rabi laa:
“Hiju, lii la? qué hualadi lu
de naa, ne ird ni napa stiu'.
32 Peru naquiifie guni nu saa
ne guieche nu, purti casi fiaca
guti bi'chi lu ri' ne bibani. O

casi flaca biniti nu laabe ne
bidxela be.”

16
Sti mozo gudxite sti xpixu-
aana’

1 Ne laca na Jesus rabi ca
discipulu sti":

—Uyuu tobi hombre ricu
bisaana xpidxichi lu na ti
Xpinni para guni né dxiifia'.
Peru uyuu tu gudxi laabe ca-
guite xpinni be que xpueltu
be. 2 Para guridxi be laa
ne rabi be laa: “Xii nga na
cabe cayu'nu'. Yanna ulee

cuenta xi bini neu bidxichi
bidiee lii, purti ma chi ndee

” .
lii de dxiifia"” 3 Oraque
bizulu cani' ique xpinni be
que: “Xi gune yanna. Ma chi

gaxha xpixuaana naa dxiifia'.
Qué gapa stipa gune dxiifia
nand, ne ritui lua chi naba
guna. 4 Ah, ma nanna xi
gune', ti ora gaxha be naa

dxiifia ca la?  ma nuu tu
icaa naa ralidxi.” S5 Oraque

guridxi be tobi tobi cani
nuzaabi xpixuaana be, rabi
be tobi que: “Pabid' nuzaabi
lu xpixuaana'.” 6 “Ti gayuaa
barril aceite”, na ngue. Para
rabibe laa: “Ucuaa nota stiu',
guiuba guri, bini stobi de
cincuenta si.” 7 Oraque rabi
be stobi: “Laga lii ya'. Pabid'
nuzaabi lu xpixuaana'.” “Ti
gayuaa sacu trigu”, na ngue.

Pararabibe laa: “Ucuaa nota
stiu'. Bi'ni stobi de ochenta
si.” 8 Ora gunna xpixuaana

be modo udxite be laa la?
bidii cuenta pabid' nexhena
be ne bichd enda nard' stibe.
Zacaca nga jma nexhena ca
binni zinanda guidxilaya
que ca xpinni Dios, modo
riguite ca binni.

9 Zacaca nga cayabe laatu
guni tu. Laiquiifie ird ni napa
tu ndaani guidxilayu ri' para
gapa tu stale xhamigu tu, ti
orama qué gapatugasti', nuu
ni cabezalaatu ibd'.

10 Ni guni jneza ne caadxi
huiini la? laca zuni jneza ne
stale. Ne ni qué guni jneza
ne caadxi la? laca qué zuni
jneza ne stale. 11 Nga runi
pa qué zanda guni tu jneza
ne bidxichi sti binni la? laca
qué zuni tu jneza ne nirisaca
para Dios. 12 Ne pa qué guni
tu jneza ne ni sti binni la?
iruti zudii laatu ni sti pe tu.

13 Iruti zanda gapa chupa
Xpixuaana', purti zaca

nanala'dxi be tobi que ne
zanaxhii be stobi. Pacaa jma
zuni be ni na tobi que ni na
stobi. Qué zanda ganaxhii
tu Dios ne ganaxhii ca tu
bidxichi.

14 TLaca bina diaga ca
fariseu ni uni' be que ne bi'ni
ca burla laabe, purti nadxii

ca bidxichi. 15 Peru rabi be
laaca’: ) o
—Laatu ruyubi tu tidi tu

pur nacha'’hui nezald binni,
peru runibid' Dios ladxidd'
to. Purti ni risaca para binni
la? nanala'dxi Dios.

Ley ne enda runi mandar
sti Dios

16 Dxi ca'ru gueeda Juan
Bautista la? ley sti Moisés ne
ni uni' ca profeta nga nexhe
chi nanda tu, peru dede dxi
beeda Juan ma bizulu ca-
reeche diidxa ximodo_runi
mandar Dios, ne ird binni
cuyubi chu' 14 ni.

17Peru jma qué igana nini-
tila ibd' ne guidxilayu que
flaana ti puntu huiini sti ley
sin faca.

Xina Jests de endarilaané

xheela’
(Mt. 19.1-12; Mr. 10.1-12)

18 Tutiica gaca divorciar né
xheela ne ichagana stobi la?
cuchee ne Dios purti casi fiaca
jnadxii rairopa que. Ne tu
ichaganad ti gunaa ni guca di-
vorciar, laca cuchee né Dios
purti casi fiaca nuu né xheela
stobi.

Ti hombrericune Ldzaro
19 Uyuu tobi hombre nabé

napa bidxichi, racu puru si
lari risaca ne irda dxi cayuni
saa. 20 Ne uyuu stobi hombre

14 Lazaro ribi ra puerta
lidxi be, rinaba guna, dxa
guidxu yuudxu ladi, 2! dede
reeda bi'cu rixupi ladi. Ne
neca higu si riaba xa mexa
stibe facala'dxi nutopa fo.
22 Bidxifia dxi guti Lazaro ne
yené ca angel laa iba' ra nuu
Abraham. Ne laca guti ricu
que. Bicaachi cabe laabe;
23 ne laabe gabia uyé be, ne
de raqué undisa lu be, de zitu
biiya be Lazaro nayeche nuu
ra nuu Abraham, ne laabe
cayacand be. 24 Para bicaa
be ridxi: “Tata Abraham,

bid naa, Biseenda Ldzaro
ugadxe bicuini nd ne gueda

usigaanda ludxe purti nabé
cayunind gui ri naa.” 25 Peru
na Abraham, rabi laabe:
“Hiju, bietenala'dxi gupu ira
ni bieche neu dxi nabani
Iu', ne L&azaro nabé ucana.
Peru yanna ma cayeche be
rari', ne lii cayacand Iu'
26 Ne cadi nga si nga laani,
sinuque didi xiixa galahui de
laanu. Qué zanda che cani
nuu rari ra nuu tu, ne qué
zanda gueeda cani nuu ra

nuu tu rari'.” 27 Para na be:
“Pa zacd ni la? Tata, rinaba
lii useendu L&zaro ralidxi
bixhoze', 28 purti napa rua'

xcaayu biche', giiiné be laaca
ximodo ni, ti cadi né ru sica
laaca gueda gacand ca rari'.”
29 Oraque na Abraham: “Para
nga runi napa cabe ni bicaa
Moisés ne ni bicaa ca profeta.
Ucaa diaga cabe xi na ca'”
30 “Co', Tata Abraham”, na
be, “sinuque pa ibani tuuxa ni
ma guti la? jma nagueenda
zanaba cabe perddn Dios

ne uchaa cabe xpia' cabe.”
31 Peru na Abraham: “Pa qué
ucaa diaga cabe ni na Moisés
ne ni na ca profeta la? laca
qué zucaa diaga cabe neca
ibani tuuxa ni ma guti.”

17

Pabid' naxoo nuu ni guni
pur uchee stobi

(Mt. 18.6-7, 21-22; Mr.
9.42)

1 Na Jesus rabi ca discipulu

st1:

—~Qué ziaadxa ni uquiinde
binni para uchee, peru gapa
gd si ni guni ni que laa.
2 Jma galdn flaca para laa
pa nugaanda cabe ti guie
ngola yanni, nundaa cabe laa
ndaani nisadd', que fiuni pur
nuchee tobi de ca nahuiini'.
3Laguuya ga qué chi guni tu
zaca.

Pa uchee né hermanu stiu'
liila? bilidxe laa, ne pa inaba
be perdodn lii 1a? bini per-
donar laabe. 4 Ne pa gadxe

tiru uchee né be lij ti dxi ne
gadxe tiru que gueda naba be

perdon lii 1a? bini perdonar
laabe.

Xi ird fiuni ni flapa caadxi
huiini fe

5 Oraque na ca apO0stol que

rabi Sefor:
—Bitale fe stidu.
6Pararabibelaaca: ==
—Pa fiapa tu fe neca bia' ti

biidxi mostaza la? fianda fabi
tu yaga ca fiaaxha de xcu, ni-

gzuhuaa ndaani nisadé', ne
fie ni.
Ninexhe gunitimozo
7Pafiapa tu timozo nicheza
layu o nigapa yuze, fiee casi
fieeda fiabi tu laa: “Guri ruaa

mexa” la? 8 Co' nja', sinuque
Nabi tu laa: “Ulee xhabu,
bini endaré xhi ne udiiu
ni gahua xhie'. Iluxe sia),
Oraque ma cui lu lii, go xhiu'.”
9 L4caxa rudii tu diuxquixe
mozo que purti bi'ni ni gudxi
tulaa. 19Zacaca laatu ora ma

bi'ni tu ni bisaana Dios lu na
tu la? sicari ngalaini': “Gasti

qué funi du purti bini du ni
nexhe si guni du.”

Rabisianda Jestis chii napa
lepra

11 Ra ze Jesus Jerusalén
udi'di galahui Samaria ne
Galilea. 12 Ra yendd be ti
guidxi huiini biree chii hom-
bre napa lepra, bizuhuaa ca

zitu 13ne bicaa ca ridxi laabe:
—]Jesus, Maistru, bia laadu.

14Ora bi'ya be laaca rabi be

laaca":
—Laché ra nuu sacerdote.
Lachiului' laa ma bianda tu.
Ne laga ze ca neza nisi

pe byui' lepra que ladi ca'.
15 Ora bi'ya tobi de laaca
ma bianda, bigueta uxoofie',
cucaa ridxi, cusisaca Dios.
16 Bizuxibi xa fiee be dede
gudixhe ique layu, cudii di-
uxquixe. Ngue nda samari-
tanu laa. 17 Oraque na be:

—Nee cadi chii cabe bianda
la? Laga xca' que ya, und
laaca'. 18 Nee iruti ru qué
nibigueta nusisaca Dios
sinuque laga ni cadi binni
laanurila?

19Ne 6raque rabibe hombre
que:

—Biasa, uyé. Bianda lu
purti bini cre lu'.
Modo ibigueta Hombre

Biseenda Dios
(Mt. 24.23-28, 36-41)



SAN LUCAS 17:20

20 Oraque unaba diidxa ca
fariseu laabe padxi uzulu
guni mandar Dios. Para rabi
belaaca’:

—Dxi uzuld guni mandar
Dios nga cadi ni ihuinni, 21 ne
iruti qué zanda gabi laatu,
“Rari cayaca ni”, o “Rarica";
purtima cayuni mandar Dios
lade tu.

22 Qraque rabi
discipulu stibe:

—Zadxifia dxi zacala'dxi tu
gu'yva tu Hombre Biseenda
Dios, neca ti dxi si, peru
qué zuuya tu. 23 Ziuu tu
gabi laatu: “Rari nuu be”; o
“Rarica nuu be”, peru qué chi

nanda tu. 24 Purti casi riuu
xpiaani rayu de ti ladu para

sti ladu, zacaca zaca ni dxi
gueeda be sti tiru. 25 Peru
nirudd' naquiifie acand be
ne udxii deche ca binni nuu
yanna ri laabe. 26 Césica
uca dxi bibani Noé, zacaca
zaca dxi ibigueta Hombre
Biseenda Dios. 27 Cay6 cabe,
cayé' cabe, cachagand cabe

ne cucheela cabe dede dxi
biuu Noé ndaani_arca ne
biaba nisa guie, binitilu irad

cabe. 28 Ne zaqueca guca
dxi bibani Lot. Cay6 cabe,
cayé' cabe, cazi' cabe, cutoo
cabe, caguu cabe bini, ne
cucui cabe yoo. 29 Peru casi
guxha fiee Lot de ndaani
guidxi Sodoma biaba gui ne
azufre de iba'. Binitilu ird
cabe. 30Zacaca nga zaca ni
dxi guenda sti tiru.

31 Ni dxi'ba ique yoo dxi
que la? cadi guiete chi
caa sti ndaani yoo. Ne
zaqueca ni nuu rafiaa cadi
ibigueta gueda i

be ca

caa sti.

32 Laguietenala'dxi xi uca
xheela Lot. 33 Tu gacala'dxi
uld xpida zuniti ni, peru tu
uniti nila? zala.

34 Ne gabe ca' laatu, ra
nexhe chupa lu tobi siluuna/,
zie tobi que, stobi que ziaana.
35 Ne zaqueca ra nuu chupa
gunaa cayuutu', zie tobi, zi-
aana stobi. 36 Zaqueca ra nuu
chupa hombre rafiaa, zie tobi,

ziaana stobi. )
37 Oraque na ca rabi ca

laabe: ) .
—Paraa gaca ni ya', Sefior.

Pararabibelaaca:
—Ra nuu ti cuerpu ni ma

guti, raqué nga cui zisi ira
so'pe'.

18

Stitijuez ne tiviuda
1 Laca gudixhe Jesus ti
ejemplu para usiidi laacabe

ini' né cabe Dios sin iree cabe
gana, 2narabilaacabe:

—Uyuu ti juez ndaani ti
guidxi, qué ridxibi Dios ne
qué rizaala'dxi binni. 3 Ne
ndaani guidxi queca uyuu ti
viuda, ne gatigd ma ze ra
nuu be, zinaba acané be laa
purti nuu tu cadinde né laa.
4 Xadxi qué nind be nulabi
be laa, peru bidxifia dxi na
be: “Neca qué ridxibe Dios ne
qué rizaaladxe binni, 3 peru
modo canazifie gunaa ri naa
la? chi acania laa, ti ma cadi
gueeda uchiichirunaa.”

6 Para na Sefior rabi laa-
cabe:

—Laguuya si laatu xi na
juez malu que. 7 Nee na tu
qué zacané Dios ca xpinni

ni cucaa ridxi laa ridxi ne
huaxhiini la? Zandaa para



SAN LUCAS 18:8 143

icabi be laaca la? & Naa
cayabe laatu, qué zandaa di',
nagueenda zacané be laaca'.
Peru nanna pa zadxela ru
Hombre Biseenda Dios tu
napa fe dxi ibigueta sti tiru

ya'.

Sti ti fariseu ne tobi ni
ruquixe impuestu

9 Bigueta udixhe Jesus sti
ejemplu para cani runi laca
laa jma nacha’hui que ca
xcaadxi, 10na:

—Uyé chupa hombre
ndaani yu'du ro', yeni' né
Dios. Tobi que fariseu,
stobi que ruquixe impuestu.
11Bizuhuaa fariseu que, cani'
stubi na: “Rudiee diuxquixe
lii, Dios, purti cadi naca
casi ca xcaadxi binni. Qué
ribana’, cadi malu naa, qué
rivaa nia ni cadi xheela', ne
nin cadi naca casi ni ruquixe
impuestu ri'. 12 Riaana sin
gahua chupa tiru ndaani
semana ne rune ni na ley:
rune ird ni napa chii ndaa
ne rudiee lii ti ndaa, césica ni
rune ganar zaqueca ni rudii
layu stinne'.” Nga na fariseu
que.

13 Peru stobi que zuhuaa
zitu, nin para nindisa 1 iba'
qué na', sinuque caguibi nd
ladxidd', na: “Bia naa, Dios,
purti nabé huachee'.” 14 Ne
zanda gabe laatu ora higueta
hombre malu que ralidxi, ma
bialadxidd', peru fariseu que

la? co'. Purti tu udxiiba laca
laa la? qué zasaca nezalu

Dios, peru tu na qué risaca,
zusisaca Dios laa.

Ra uluu Jesus

caadxiba'du’
6)(Mt. 19.13-15; Mr. 10.13-

ndaaya

15 Oraque bedané cabe
caadxi xcuidi ra nuu Jesus
para quixhe na luguid ca'
Peru ora bi'ya ca discipulu né
cabe ca ba'du que, udinde né
ca laacabe. 16 Peru guridxi
Jesus ca ba'du que ne na:

—Laudii lugar gueeda ca

ba'du ca ra nuaa.  Cadi
ucueeza tu laaca purti stica
ird ni napa Dios ladxi né',
laaca ne ird casi_laaca ca.
17 Gabe ca' laatu ni qué gaca
ladxid¢' casiladxidd' cabe ca
la? qué zanda udii lugar guni
mandar Dios laa.

Rauni'né tiricu Jests
31)(Mt. 19.16-30; Mr. 10.17-

18 Bidxiria tobi de ca xaique
sti ca judiu ra nuu Jesus, na:

—Maistru ni nacha'hui’, xi
gune para gapa enda nabani
ni qué zaluxe.

19 Para na Jesus rabi laabe:
—Xifiee nou'’ nachahue'.
Iruti ru nacha’hui jma que
tobi lucha Dios. 20 Ma nannu
xina ca mandamientu: “Cadi
chu' neu ni cadi xheela
Iu, cadi guuti lu binnij,
cadi cuana lu', cadi cueeu
falsu luguid stobi, gunaxhii

bixho'zo ne jhioou'”

21Para na be:

—Ird nga huayune dede
dxi nahuiine'.

22 Ora bina diaga Jesus xi
na be, na rabi laabe: —Tobi
si riaadxi lii. Bitoo ird ni
napu', bidii ni ca pobre. Zaca
zapu stale ni risaca ibd', ne
dananda naa.

23 Nabé ucand ladxidd' be
ora bina diaga be nga, purti

nabé stale bidxichi napa
be. 24 Ora bi'ya Jesus pabid'
ucand ladxid¢' be, na:

—Aque nagana para tiricu
udii lugar guni mandar Dios
ndaani ladxidé'. 25 Jma pe
qué igana tidi ti camellu
xa'na ti aguxa' que udii ti
ricu lugar guni mandar Dios
ndaaniladxidé'.

26 Qraque na cani bina di-
agani:

—Pa zaca ni la? tuu ndi
zanda ila.

27 —Ni qué zanda guni
binnila? Dios zanda guni, na
Jesus.

28 Qraque na Pedru:

—Laadu ya'. Bisaana du
ird xixé ni napa du, para
canananda du lii.

29 Para rabi be laaca’”:

—Gabe ca' laatu, ird ni us-
aana lidxi o bixhoze o bi'chio
xheela' o xiifii' para chu'lade

ca xpinni Dios la? 30 zudii
Dios laaca jma ru stale que
bia' bisaana ca yanna ri', ne
orama iree ca ndaani guidxi-
layt ri, zacaa ca enda nabani
ni qué zaluxe.

Ra bigueta bizeete Jesus

zati
(Mt. 20.17-19; Mr. 10.32-
34)

31 Oraque ucuaa be doce
discipulu stibe que, biree chu
né belaaca' ne rabi be laaca"

—Laguuya’, ma chuu nu
Jerusalén, ne raqué chi aca
ird ni bicaa ca profeta iza-

aca Hombre Biseenda Dios,
32 Zusaana cabe naa lu né
cani cadi judiu para quite ca
naane gunind canaane ucha

xhinni ca lua'. 33 Zaguifie
ca naa ne zuuti ca naa peru
raguionna gubidxa de biiti ca
naa zabane'.

34 Qué lica fiene ca discipulu
xi cani' be purti cadi nexhe
guiene ca ne qué ganna ca xi
cuzeete be.

Ra bisianda Jesus tobi
nacheepa lu

(Mt. 20.29-34; Mr. 10.46-
52)

35 Ra ziyuu be ndaani
guidxi Jeric6 zuba tobi
hombre nacheepa lu uria
neza, canaba guna. 36 Ne
ora bina diaga zidi'di stale
binni raqué, unaba diidxa xi
cayaca. 37 Para rabi cabe laa:

—]Jests de Nazaret nga
zidi'di raca.

38 Oraque bicaa ridxi:

—]Jesus, Xiifii David, bia la'
naa.

39 Udinde né ca binni za
niru que laabe para nigani

be, peru jma rusi bicaa be
ridxi:

—Bida naa, Xiifii David.

40 Oraque biaana dxi Jesus,
bisenda caa laabe gueeda be

ra_nuu. Casi bidxifia be na
rabilaabe:

41 —Xji racala'dxu gune
para lii.

Parana be:

—Sefior, racaladxe inaya'.

42 Oraque na Jesus:

—Ma zanda ina lu, ne
bianda lu purti bini cre Iu'.

43 Oraqueca und be ne
yenanda be Jesus cusisaca
be Dios. Ne zaqueca bi'ni
ird binni biiya ra guca ni,
bisisaca ca Dios.

19

Jests ne Zaqueu

1 Biuu Jesus Jeric6, ne ra
zidi'di ndaani guidxi que
2nuu tobi hombre ricu 14 Za-
queu, xaique sti cani ruquixe
impuestu. 3Ucala'dxi fiunibid'
laabe, peru qué fianda purti
nabé nachucu ne stale binni
nuu raqué. 4 Biiya si qué
flanda fuuya laabe, bixoofie
uzd niru yechiba lu ti yaga,
purti napa be xidé tidi be
raqué. 5 Ne ora zidi'di be ra
dxi'ba que biiya be laa, na be:

—Zaqueu, guiuba biete de
raca, purti napa xidé guiaana
rali'dxu yanadxi.

6 Biete uxoofie Zaqueu, ne
yené laabe ralidxi nayeche'.
7 Ora bi'ya ird binni que
yeguiaana be ralidxi Zaqueu,
bizultu ca cani' calaabe, na ca
yeguiaana be ralidxi tobi ni
qué runi ni na ley sti Moisés.
8 Oraque bizuhuaa Zaqueu
ne na rabilaabe:

—Sefior, zaguiize galaa de
ni napa la ca pobre, ne pa
ulana sti tuuxa, zudxigueta
nitapa tirulund'.

9 Para rabi be laa ne cani
nuu raqué:

—Yanadxi ma beda ila ni
nabeza ndaani yoo ri'. Purti

laca za hombre ri de Abra-
ham, 19 ne biseenda Dios naa

beda yube cani cananiti, ne
beda ula'yalaaca'.

Sti chii moneda
11 Laga cucaa diaga ca
binni que laabe, gudixhe be ti
ejemplu para laaca', purti ma
nuu be gaxha de Jerusalén
ne zdcaxa ca casi chindd be

raqué zabi be de rey. 12 Na
be:

—Biree tohi hombre za
lade ti familia risaca, ze
ti guidxi zitu zicaa gui'chi
sti para ibigueta cui de rey
ndaani xquidxi. 13 Dxi ma
chi iree be guridxi be chii
jmozo be bidii be laaca chii
moneda, ti moneda cada tobi
ca, para guni né ca dxiifia
laga ibigueta be.

14 Peru nanala'dxi ca binni
xXquidxi be laabe, ne bisenda
tidxi ca ra zicaa be gui'chi
que, qué racala'dxi ca guni
mandar be laaca'.

15Biluxe ucuaa si be gui'chi
para gaca be rey, bigueta
be xquidxi be. Ne casi
bigueta be guridxi be ca
jmozo be que para gu'ya
be xi bi'ni né ca xpidxichi
be. 16 Beeda tobi que, na
rabi laabe: “Sefior, rari nuu
moneda stiu'. Ma bini ganar

ni xhii.” 17 Para rabi be laa:
“Galdn, jneza bini lu'. Purti

bi'ni lu jneza ne caadxi la?
zudiee lii guni mandar lu
chii guidxi.” 18 De raqué
beeda stobi na: “Sefior, rari

nuu moneda stiu'. Ma bini
ganar nixcaayu'.” 19Zaqueca

rabi be laa: “Zudiee lii guni
mandar lu gaayu guidxi.”
20 OQraque beeda stobi na:
“Seflor,rarinuumoneda stiu'.
Gupa dxiiche ni ndaani ti
bayu'. 21 Bidxibe lii purti
naduxhu lu'. Riula'dxu idale
stiu' sin gu'nu dxiifia', ne
ribeeu guela ra cadi lii uluu
lu bini.” 22 Para rabi be laa:
“Lii qué iquiifie lu para gu'nu
xhiifia'. Pur ruaa lu rihuinni
qué ru'nu jneza. Pa nannu

naduxhua' ne riuladxe idale
stinne sin gune dxiifia', ne
ribee guela ra cadi naa uluaa
bini la? 23 xifiee qué niguu
Iu xpueltua lu bancu, ti
ora fienda ma funi ganar ni

Ty

caadxiya'.

24 Ne rabi be cani zuhuaa
raqué: “Lagaxha moneda ca
laabe. Laudii ni ni napa chii
moneda que.” 25 Para na
ca': “Peru Sefior, ma napa be
chii.” 26 “Zacd nga laani,”
na be. “Cani napa zacaa
ca jma, ne ni qué gapa la?
dede caadxi huiini ni napa,

ziaaxha. 27 Yanna lachicaa
caninanala'dxi naa, cani qué

na cue de rey. Laguuti laaca
nezalud'”

Ra biuu Jesus Jerusalén
(Mt. 21.1-11; Mr. 11.1-11;
Jn. 12.12-19)

28 Biluxe si gudixhe Jesus
ejemplu que, Dbiree ze
Jerusalén. 29 Ne ra yenda
cabe gaxha de guidxi Betfagé
ne Betania, gaxha dani 14
Olivo, biseenda be chupa
discipulu stibe, 30 ne rabi be
laaca"

—Laché ndaani guidxi
ni nuu delante ca, ne ora
chinda tu raqué zadxela tu
ti burru huiini', cd yaga, ni
iruti huagui'ba’. Lauxhegue

laame_ne latané laame
rari'. 31 Ne pa chu' tu inaba

diidxa laatu xifiee cuxhegue
tu laame la? lagabi laa:
“Caquiifie Sefior laame.”

32 Para biree cani biseenda
be que ze ca'. Ne bidxela
ca laame casi gudxi be laaca
que. 33 Ne ora cuxhegue cabe

burru huiini que na ca xpixu-
aana me rabilaacabe:
—Xifiee cuxhegue tu burru
huiini ca.
34 Qraque rabi cabe laaca":
—Purti caquiifie Sefior
laame.
35 Para yené cabe laame ra
nuu Jesds ne gudixhe cabe

caadxi xhaba cabe deche
me, para bidxiiba cabe Jesus

laame. 36 Ne bichiaa cabe
xhaba cabe lu neza zidi'di
be. 37 Ma para guiete cabe

lu dani que bizulu ira xixé ca
Xpinni be cucaa ca ridxi de
tantu cayeche ca'. Cusisaca
ca Dios pur ird enda nandxo'
ni ma biiya ca'. 33 Na ca":
—Cu' Dios ndaaya ni
biseenda gueda ti de rey. Ma
nuu enda nayeche iba' ne ma

chi ihuinni enda nandx¢' sti
Dios. o )
39 Lade ca binni que biree

caadxi fariseu na: )
—DMaistru, udinde né ca
Xpinnilu'.

40 Para rabi be laaca":

—Gabe ca' laatu, pa igani
cabe la? dede ca guie ca zu-
caa ridxi.

Ra biina Jesus
Jerusalén

41 Ora bidxifia be gaxha de
Jerusalén, bizulu biina be ra
bi'ya be guidxi que, 42 ne na
be:

—Binni Jerusalén ca', neca
ma yanadxi fiene tu ximodo
nild xquidxi tu, peru qué
ziene tu purti ma ga'chi ni
para laatu. 43 Zadxifia dxi
gueeda cani nanala'dxi laatu
gueda nduu le' laatu, ne za-
guu cabe lindaa xquidxi tu,
ne ladu tiica cuee 14 tu zucaa

runi

14 cabe laatu. 44 Zuuti cabe
laatu ne zusaba cabe xquidxi

tu ne qué zusaana cabe nin ti
guie luguid sti guie purti qué
nulabi tu dxibeda ganna Dios
laatu.

Bisid Jesusyu'duro’

(Mt. 21.12-17; Mr. 11.15-
19;Jn. 2.13-22)

45 Oraque biuu be ndaani

yu'du ro', ne bizula uladxi be

ird cani cutoo ne cani cazi'
ndaani yu'du que. 46 Rabi be

laaca":

—C4 lu Xqui'chi Dios, lidxi
be nuu para ini' né cabe
laabe, peru laatu ma bi'ni tu
nilidxi gubaana'.

471ra dxi bisiidi be ndaani
yu'du que, ne nisi cuyubi
ca xaique sti ca sacerdote
ne ca maistru de ley ne ca
xalque sti guidxi que guuti
ca laabe. 48 Peru qué idxela
ca modo guni ca ni, purti

cadi cachaacha binni de ucaa
diaga laabe.

20

Ra unaba diidxa cabe tu
naca Jesus

3)(Mt. 21.23-27; Mr. 11.27-

1 Ti dxi cusiidi Jesus ca
binni que ndaani yu'du ro'".
Cayui' né be laaca stiidxa
Dios. Raqué nuu be beeda ca
xXaique sti ca sacerdote ne ca
maistru de ley ne ca xaique sti
guidxi, 2rabi ca laabe:

—Gudxilaadutunacupara
cayu'nu ird ndi', o tu gudxi lii
gu'nu cani.

3Para rabi be laaca":

—Naa laca zanaba diidxa
laatu tobi. Lagabi naa, 4 tu

biseenda Juan beda nduu

nisa binni. De Dios zeeda ni
la? o de binni guidxilayu.
50raque naca':

—Xi gabi nu laabe pue.
Purti pa gabi nu Dios la? zabi
be laanu xifiee qué funi cre
nu laa. 6 Peru pa gabi nu

binni la? zuch4 ca binni ri
guie laanu, purti runi cre ca

Dios gudxi Juan xi ini'".

7 Oraque na ca qué ganna
ca tu biseenda Juan. 8 Para
rabi be laaca":

—Ninnaa qué zabelaatutu
biseenda naa gune ird ndi'.

Sti ca hombre qué iquiifie'

(Mt. 21.33-44; Mr. 12.1-11)
9 Ne bizult be gudixhe be ti
ejemplu para ca binni que, na
be:

—Uyuu ti hombre
bizuhuaa yaga uvas lu layu
sti, ne Oraque biree ze sti
guidxi. Bisaana ni lu na
caadxi binni gapa ni. Bindaa
be guidxi ra ze be que. 10 Dxi
ma gunda dxi iruugu uvas
que biseenda be ti mozo
stibe para chi caa bia' raca
caber laabe. Peru gudifie
cani cayunidxiifialulayu que
mozo que ne biseenda ca laa
nisi nd'. 11 Bigueta biseenda
be sti jmozo be. Ne zaqueca
ucuaa cabe laa gudifie cabe
laa, bi'ni cabe burla laa

ne biseenda cabe laa nisi
nd'. 12 Bigueta biseenda

be raguionna jmozo be.
Zaqueca udifie cabe laa ne
uladxi cabe laa.

13 Oraque na be: “Xi gune
yanna. Chi useenda xiifie ni
nadxiee'. Zandaca ora gu'ya
cabe laa zapa xpia' cabe.”
14 Peru ora bi'ya cabe laa na

cabe: “Ndinga ni chi guiaana
né ird sti bixhoze. Latd' guuti
nu laa ti guiaana né nu ni

laanu.” 15 Ne ulee cabe laa de
ndaani le' que, ne biiti cabe

laa.

Yanna xi na tu guni xpix-
uaana layu que laacabe ya'.
16 Zeeda, zuuti laacabe ne
zudii layu que stobi.

Orabinadiaga ca binni que
Xinabe,naca"

—Nin qué fiacala'dxi Dios.

17 Peru 6raque biiya dxi be
laaca' ne na be:

—Pacadizacdnila? xirini'
Xqui'chi Dios ra na:

Guie ni bisa'bi cani cucui yoo
que, guie que pe naaze
yoo que yanna.

18 Tu guiaba lu guie que, za-

cand, peru tu gueda guiaba

guie que luguid la? zacadé.

Enda riguixe impuestu

(Mt. 21.45-46; 22.15-22;
Mr. 12.12-17)

19 Ucala'dxi ca xaique sti

ca sacerdote ne ca maistru
de ley que, ninaaze ca laabe

purti nanna ca gudixhe be
ejemplu que para laaca'.
Peru bidxibi ca ca binni que.
20 Para biseenda ca caadxi
tu chi undaachi laabe, inaba
diidxa laabe xiixa, casi faca
racala'dxi ca ganna ca xi
na be, peru para idxela si

ca modo inaaze ca laabe
para utiidi ca laabe lu na

gobernador. 21 Na ca rabi ca
laabe:

—Maistru, nanna du jneza
rini' Iu' ne jneza rusiidi lu".
Qué rulabi lu tutiica naca
binni, sinuque rusiidi lu modo
pe racala'dxi Dios sa binni.

22 Gudxilaadu pa jneza quixe
nu lund César o pa co'.

_ 23Perumacanannabexica
ique ca' para rabi be laaca"

—Xifiee racala'dxi tu usaba
tu naa. 24 Latané moneda ca
guuya'. Tu ca lu ni.

Paranaca"

—César.

25Qraque rabi be laaca":

—Laudii César sti César, ne
laudii Dios sti Dios.

26 Bidxagayaa ca modo bi-
cabibelaaca’, ne dxido'uyuu
ca' purti qué nidxela ca modo

nusaba ca laabe nezalu ca
binni que.

Unaba diidxa cabe pa
dxandizabani gue'tu’
7)(Mt. 22.23-33; Mr. 12.18-

27Ne laca beeda caadxi sa-
duceu ra nuu be, cani qué

runi cre pa dxandi zabani
gue'tu’. Ne na ca rabi ca
laabe:

28 _Maistru, bicaa Moisés
Iu gui'chi pa chu' ti hombre
ichagand ne gueda gati,
qué fapa xiifii la? naquiifie
ichagand bi'chi be xheela
be ne gapa xiifii casi fiaca
xiifii be. 29 Uyuu gadxe
bi'chi'.  Bichaganda lugola
que ne beda gati, qué fiapa
xiifii'. 30 Para bichagand
rairopa que gunaa que ne
laca guti, qué fapa xiifii'. 31 De
raqué bichagana raguionna
que gunaa que, ne zaqué
bichagana idubi gadxe que
gunaa que, ne guti ca'. Nin
tobi ca qué fiapa ca xiifii ca'.
32 Ne laca guti gunaa que.
33 Yanna ora ibani gue'tu ya/,
una de laacabe xheela gunaa

que, purti idubi gadxe cabe
bichagana cabe laa.

34Para rabi be laaca”

—Laga nuu binni ndaani
guidxilaya ri la? richa-
gana ca' ne rucheela ca'
35 Peru cani ma cd 14 guiasa
de lade gue'tu para ibani
ndaani guidxilayu cubi la?
qué zachagand ca ne qué
zucheela ca'; 36 purti ma qué
zati ca', sinuque ma naca ca
casi ca angel, ne zahuinni
dxandi xiifii Dios laaca ra
usibanilaaca'. 37 Dede Moisés
bisiidi zabani gue'tu'. Canilu
gui'chi ra biiya be dxa yaga
caya'qui que. Rabi be Dios
Dios sti Abraham, ne stiIsaac,
ne sti Jacob. 38 Dios la? cadi
Dios sti gue'tu laa, sinuque
Dios sti cani nabani, ne para
laabe nabani ird binni, neca
ma guti.

39 Oraque na caadxi de ca
maistru de ley:

—Jneza uniu', Maistru.

40 Ne ma qué fiuni ru ca pur
ninaba diidxa ca laabe gasti'.

Tu xiifi Cristu
(Mt. 22.41-46; Mr. 12.35-
37)
41Ne rabibe laaca"
—Ximodo nga na tu xiifii
David Cristuya'. 42Purti dede
David bicaa lu Salmo:
Na Dios rabi Sefor stinne':
“Guri cuee'

43 dede ora ma udixhe cani

nanala'dxi lii xafiee
44 Pa rabi David laabe Sefior
sti la? ximodo xiifii David
laabe ya'.

Bidxiiba Jesus donda ique
camaistru de ley

(Mt. 23.1-36; Mr. 12.38-40;
Lc. 11.37-54)

45 Ird binni que bina diaga
ora rabi be ca discipulu stibe:

46 __Taguuya galaatuné ca
maistru de ley, purti riula'dxi
ca gacu ca lari de yanni fiee
ca para ului' naca ca tuuxa,
ne ugapa diuxi binni laaca
luguiaa. Ne riula'dxica cuica
ndaani yu'du ra ribi binni ni
jma risaca, ne zaqueca ra en-
daré. 47 Raxha ca lidxi ca vi-
uda, ne draque rini' né ca Dios
xadxi para si ului' nachahui
ca'. Laaca nga jma nana zi-
abanaca'

21
Tobi ni dxandi bidii de
idubi ladxido'
(Mr. 12.41-44)
1 Undisa 1a be biiya be ra

cusaba ca ricu vueltu ndaani
cajara riaba ni usiga'de cabe

Dios. 2 Ne biiya be bisaba ti
viuda pobre chupa de gaayu
huiini'. 3 Para na be:

—Gabe ca' laatu, jma
stale bisaba viuda ri' que ca

xcaadxi ca. 4Purti ca xcaadxi
ca bidii ca Dios ni ma biaana
si stica’, ne laabe huaxié'

napa be peru bisaba be ird
ninapa be para ibani né be.

NaJesus zaxayu'duro'
(Mt. 24.1-2; Mr. 13.1-2)

5 Bizulu tuuxa cuzeete
pabid' sicaru yu'du ro' que
modo zuchaahui ni ne ca
guie ne ird ni huasiga'de cabe
Dios. 8 Para rabi be laaca":

—Ird ni cayuuya tu nagasi
ri la? ziuu dxi initild cani,

dede qué =ziaana ti guie
luguid sti guie.

Xi gaca ante iluxe guidxi-
layu
(Mt. 24.3-28; Mr. 13.3-23)

7Paranaca" ] .
—Maistru, padxi gaca ird

ndi ya' ne ximodo ganna du

ora ma chi aca ni.
8 Oraque rabi be laaca":

—Laguuya ga qué chi chite
cabe laatu, purti zeeda stale
ni usiguii, zana ca laaca nga
Cristu, ne ma bidxifia hora.

Peru cadi chi nanda di tu
laaca'. 9 Ne ora ganna tu cay-

aca guerra ne cadinde cabe
rari rarica’, cadi idxibi tu,
purti naquiifie sa niru ira
nga, peru caru idxifia dxi
iluxe ni.

10Ne laca rabi be laaca'’;

—Ziasa ti guidxi ucaa 1u sti
guidxi. Zaqueca ziasa ti go-
biernu ucaa lu sti gobiernu.
11 Zaca stale xu ro', ne stale
guidxi zaca gubifia ne enda
huard. Zaree xiixa iba' ne
zadxibi binni ora gu'ya ni, ne
laca zahuinni sefiaro' ibd'.

12 Peru para gaca ird nga
la? nirudd' zanaaze cabe
laatu ne zazabi nanda cabe
laatu ne zinduu cabe xqueja

tu ra yu'du ne ra nuu rey ne
gobernador, ne zuseguyoo
cabe laatu. Ird nga zuni
cabelaatu purti xpinne laatu.
13Perungazacané paragiitu
stildxa nezalu cabe. 14 Cadi
cu' xalque tu naquiifie quixhe
chaahui tu xi inf' tu para
usihuinni tu cadi cuchee tu.
15 Purti naa_zudiee diidxa
laatu ne enda biaani para
useegu tu ruaa tutiica ucaa
Ia laatu. 16 Ne dede bixhoze
tu ne jfiaa tu zului' laatu. Ne

zaqueca zuni ca bi'chi tu ne
ca lisaa tu ne ca xhamigu
tu, ne zuuti ca caadxi de

laatu. 17 Ne ird binni zaca
nanala'dxilaatu purti xpinne

laatu. 18 Peru nin ti guicha
ique tu qué zanitilu. 19Pa qué
ixhacala'dxi tula? zala tu.
20Ne ora gu'ya tu ma naguu
soldadu le' Jerusalén la? la-
gana ma bidxifia dxi initild
ni ngue. 21 Oraque cani nuu
Judea uxoofie lu ca dani, ne
cani nuu ndaani guidxi cadi

iree. ~ Cani nuu rafiaa la?
cadi ibigueta ndaani guidxi.

22 Purti ca dxi que nga quixe
cabe ird ni bi'ni cabe para
gaca ni casi cd lu Xqui'chi
Dios. 23 Nand zaca para ca
gunaa ni naca xiifii ne cani
cugadxi ca dxi que purti nabé
nagana zaca ni para ird binni
guidxi que ne nand ziaba na
ca'. 24Zati caadxi lu guerra

ne xcaadxiziné cabelaa adxé
adxé guidxi. Zutu fiee cani

cadi judiu guidxi Jerusalén
bia' dxi udii Dios lugar laaca'.

Modo ibigueta Hombre

Biseenda Dios
(Mt. 24.29-35, 42-44; Mr.
13.24-37)

25 Oraque zahuinni sefia
ibd', adxé zahuinni gubidxa
ne beeu ne ca luceru. Ne
ird binni guidxilayu zadxibi
dede qué zadxela xi guni
ora guna diaga pabid' reciu
caxidxi cadifie ntaa nisadd'.
26 Zadxibi binni dede zieegu',
purti ma nuu xizaa xi chi
aca ndaani guidxilayu. Zani-
ibi dxacha ird ni ca iba"
27 Oraque zuuya cabe Hom-
bre Biseenda Dios, zeeda lade
za de ria'qui biaani ne stale

enda nandxd'. 28 Ora gu'ya
tu uzulu gaca ird nga la?
lauzuhuaa chaahui', laindisa
1que purti ma cadxifia dxi il&

a9 Nelacaudixhe be ti ejem-
pluparalaaca’, rabibe laaca’:

—Laguuya ca yaga du'ga
ne ca xcaadxi yaga. 30 Ora

ma cabee ni biitu la? ma
nanna tu ma zeeda tiempu

enda nandd'. 3! Zacaca nga
ora gu'ya tu gaca ird nga, ma
nanna tu ma bidxifia dxi guni
mandar Dios.

32 Dxandi cayabe laatu, ira
ndi zaca ante gati ca binni
nuu yanna ri'. 33Ziuu dxi ini-
tila ibd' ne guidxilayu, peru
stiidxa qué ziaana sin gaca'.

34 Laguuya ga laatu cadi
ma canazd tu canaxudxi tu
nenisiicd ique tuniricd ique
binni ni qué runibid' Dios.
Pacaazaguidxiladxidd'to, ne
nin ganna tu mala zanaaze
dxi que laatu. 35 Purti zi-
aba niluguid ird binni guidx-
ilayud casi ti trampa. 36 Nga
runi lagatand. Cadi guiaana
dxi tu de ini' né tu Dios para
ganda ild tu de ird ni chi gaca
ca, ne zaca zanda uzuhuaa
tu nezalu Hombre Biseenda
Dios.

37 Ira dxi idubi dxi rusiidi
be ndaani yu'du ro'. Huax-
hinni riguiaana be lu dani
Olivo. 38 Ne siad¢' ro' ma ze
binni ndaani yu'du que, ziu-
caa diaga laabe.

22
Udixhe cabe inaaze cabe
Jestus
(Mt. 26.1-5, 14-16; Mr.

14.1-2,10-11; Jn. 11.45-53)

1Ma zeda yuba pascua, saa
ro' sti ca judiu ra ro ca pan
sin levadura. 2 Ne qué idxela
ca xalque sti ca sacerdote ne
ca maistru de ley modo guuti
ca Jesus, purti cadxibi ca ca
binni que.

3 Oraque uyuu binidxaba
ndaani ladxid¢' Judas, Judas
Iscariote, tobi de lade doce
discipulu que, 4 uyé ra nuu ca
xalque sti ca sacerdote ne ca
xalque sti cani rapa ra yu'du
ro', yegii né laaca ximodo
gului' Jesus laaca'. 5 Nabé

bieche ca' ne biaana né ca
laabe udii_ca laabe vueltu,
6 Bisiguenda be ne dede dxi

que ma nisi cuyubi be xi-
modo ului' be Jesus laaca sin
ganna binni.

Ra gudo xhi né Jesus ca
discipulu sti’

(Mt. 26.17-29; Mr. 14.12-
25; Jn. 13.21-30; 1 Co. 11.23-

26)

7 Dxi pe ro cabe pan sin
levadura, dxi ruuti cabe
dendxu huiini rusiga'de cabe
Dios que, 8 na Jesus rabi
Pedru ne Juan:

—Laché lachiguni chaahui
ra id¢' xhi nu pascuari'.

90raque naca':

—Paraa racala'dxu guni
chaahui du.

10 Para rabi be laaca'":

—Biaa gu'ya tu, ora chindda
tu ndaani guidxi zadxaaga
tu tobi hombre nua ti rii
nisa, lachinanda laa dede
ra guiuu. 11 Ne lagabi
Xpixuaana yoo que, na
Maistru paraa nga go xhi
né ca discipulu sti pascua

ri'. 12 Ne 6raque zului' laatu

ti cuartu ro' rairopa pisu
ma nexhe chaahui'. Raqué

laguni chaahui para id¢' xhi
nu.

13 Para biree ca uyé ca
ne hidxela ca casi gudxi be
laaca'. Ne raqué bini chaahui
ca endar6é xhi para pascua
que.

14 Ora gunda hora go xhi
cabe guri né be ca apdstol

stibe ruaa mexa'. 15 Ne rabi
belaaca"

—Qué ganna tu pabid'
napa gana gahua xhie nia
laatu pascua ri ante gate'.
16 Purti gabe ca' laatu, qué

zahua rua' ni dede ora ma
bidxifia dxi guni mandar

Dios, dxi ma bihuinni xi ird
rini' pascua.

17 Ne Odraque ucuaa be ti
copa. Bidii be diuxquixe Dios
ne na be:

—Laicaa ndi', lagué' ira tu.
18 Purti gabe ca'laatu, ma qué
zee rua' nisa uvas dede ora
ma bizuld guni mandar Dios.

19 Ne 6raque ucuaa be pan,
bidii be diuxquixe Dios ne
gudiizi be ni 1u ca', rabi be
laaca":

—Ndi nga cuerpu stinne ni
chi udiee pur laatu. Laguni
casi cayuninuri' para guiete-
naladxi tu naa.

20 Ne zaqueca bi'ni né be
copa que. Biluxe si gudé xhi
cabe, ucuaa be ni, ne na be:

—Copa ri nga rini stinne ni
chi ixii pur laatu. Ne ra ixii
ni zaguixhe Bixhoze ti modo
cubi chu' né binni laa tobi si.

21 Peru lu mexa ri tobi si
nexhe naya ne nd ni chi utoo

naa. 22 Dxandi naquiifie tidi
Hombre Biseenda Dios ira ni

nexhe tidi', peru gapa ga sini
chi utoo laabe que laa.

23 QOraque Dbizuld ca
discipulu canaba diidxa saa
ca tu de laaca chi guni ni.

Tujma zasaca
24 Ne laca ucuaa yu ca' und
de laaca jma zasaca. 25 Peru
rabi be laaca":

—Nanna tu modo runi
mandar ca rey ndaani guidx-

ilayt, runi stica ird ni runi
mandar ca', ne rudxiiba cabe
laaca purti na cabe cayaca né
ca laacabe. 26 Peru laatu cadi
guni tu zacd, sinuque ni jma
risaca lade tu la? gaca casi
tobi ni jma huaxié', ne ni sa
niru la? gaca casi jmozo ca
xcaadxi. 27 Und nga ni jma
risaca, ni zuba ruaa mexa
la? o ni caguixhe endaro.
Ni zuba ruaa mexa xa. Peru
naa nuaa lade tu casi tobi ni
riguixhe endard.

28 Laatu huayuu né tu naa
lu ird ni nagana huadide'.
29 Nga runi zudiee guni man-

dar tu casi bidii Bixhoze ni
naa, 30ti gue né tu naa ne go

né tu naa ruaa mexa ra gune
mandar. Ne zaca tu juez sti
ird ni za de idubi doce xiifii
Israel.

Na Jesus zani' Pedru qué
runibid' laa

(Mt. 26.31-35; Mr. 14.27-
31;Jn. 13.36-38)

31Q0raque na be:

—Simon, Simdn, biiya g4 lii,
ma gunaba binidxaba laatu
para uniibi dxacha laatu
casi ora riguibi cabe semia.
32Peru ma unaba lu Dios pur
lii cadi guiaadxa fe lii. Ne ora
ma biasa lu sti tiru 1la? ucané

ca hermanu stiu' uzuhuaa
chaahui ca'.

33 Para na Pedru:

—Sefior, ma nuaa listu cadi
para guieguayuaa nia sia’ lii,
sinuque dede para gate nia
pia’' lii.

34 Qraque rabi be laa:

—Pedru, gabe ca' lij,
yanna gueela ca, zaniu' qué

runibiou' naa chonna tiru
ante guunda gallu.

Ma zeda dxifia ni nagana

35Ne rabi be laaca":

—Dxi biseenda laatu_xie
fiee tu ne qué niné tu ixhiapa
nin vueltu, fiee biaadxa laatu
xiixala?

—Gasti qué fiaadxa laadu,
naca'.

36 Para rabi be laaca"

—Yanna, tu napa ixhiapa
la? icaa ni, ne tu napa vueltu
la? icaa xpueltu. Ne tu qué
gapa espada la? utoo xhaba
si tobi. 37 Purti napa xidé
gaca ni cd lu Xqui'chi Dios ra
ruzeete ni de naa, nani: “Biti-

idi cabe laabe de malu.” Ira
ni ca lu Xqui'chi Dios de naa

napa xidé gaca yanna.

380raque na ca":

—Sefior, rari nuu chupa es-
pada.

—Ne nga si zugaanda, rabi
belaaca'.

Ra ze cabe lu dani Olivo
42)(Mt. 26.36-46; Mr. 14.32-

39 Ne 6raque biree be ze be

lu dani Olivo casi runi be ird
tiru, ne yenanda ca discipulu

stibelaabe. 400ra yenda cabe
raqué rabi be laaca":

—Laini' né Dios ti cadi
uquiinde binidxaba laatu.

41 Para bixele be de laaca
bia'rila ti guie, ne bizuxibi be
uni' né be Dios, 42 na be:

—Bixhoze', pa racala'dxu

la? bila naa de enda nana ni
cabezanaari'. Peru cadigaca

ni rabe’, sinuque ni na Iu'.

43 Oraque bidxifia ti dngel
de ibd' ra nuu be, bidii stipa
laabe. 44 Ne jma rusi bizulu
be uni' né be Dios bia' gunda
ti', purti nabé nuu yuuba

ladxidd'be, Dede biasatinisa
luna mboolo luguid be, ruluf'

rini ne biaba cani layu.

45 Biluxe uni' né si be Bix-
hoze be, biasa be uyé be ra
nuu ca discipulu. Ne yenda
be laaca nisiaasi ca', purti

nuu ca triste. 46 Para rabi be
laaca':

—Xifiee nisiaasi tu.
Laguiasa ne laini' né Dios
ti cadi uquiinde binidxaba
laatu.

Rabigaa jesus

(Mt. 26.47-56; Mr. 14.43-
50;Jn. 18.2-11)

47 Cani' ru be biuu jma

binni ra nuu cabe. Tihua
Judas, tobi de lade doce
discipulu stibe que, za niru Iu
ca', ne casi biuu bidxifia gudé
ti bixidu lucud be. 48 Oraque
rabi be laa:

—TJudas, fiee ne bixidu gu-
%u'l;' lu Hombre Biseenda Dios

a?

49 Ne ora bi'ya cani nuu né
Jesus raqué xi chi aca la? na
ca"

—Sefior, fiee zucd'linu laa-
cabe ne espada la?

50 Ne 6raque binind tobi de
laacabe ti mozo sti sacerdote
gola ne guxha ti diaga mozo
que ladu derechu. 5! Para
rabi be laaca':

—Lausaana nga, bia' cati'.

Ne Oraque guda'na be di-
aga hombre que para bianda.
52 Oraque rabi be cani beeda
ra nuu be que, ca xaique sti
ca sacerdote, ne cani rapa
ra yu'du ro' ne ca xaique sti
guidxi:

—Nee gubaana zeda naaze
tu la? Né pe tu espada ne
palu. 53Inque ti dxiuyuaania
laatu ndaani yu'duro' ne qué
fluni tu pur ninaaze tu naa.
Peru ma bidxifia ora gaca ni
na tu ne ni na binidxaba'.

Ra uni' Pedru qué runibid'
Jests

(Mt. 26.57-58, 69-75; Mr.
14.53-54, 66-72; Jn. 18.12-18,
25-27)

54 Oraque unaaze ca laabe,
yené ca laabe ralidxi sacer-
dote gola, ne yenanda Pedru
laabe zitu zitu. 35 Ne bi'ni
ca binni que ti gui lu patiu
que ne guri ca idubi vuelta
gui que. Laca guri Pedrulade
cabe. 56 Ora bi'ya ti criada
zuba be raqué biiya dxilaabe
nena:

—Nguiiu ri laca uza né
laabe.

57Peru qué nind be nini' be
paxpinniJesuslaabe, parana
be rabi be gunaa que:

—Qué runebia'yadia' hom-
bre ca.

58 Qué nindaa de ngue bi-
iya stobi laabe, ne na rabi
laabe:

—Lii laca de laacabe lii.

Peru na be:

—Co' hombre, cadi de laa
di cabe naa.

59Udi'di bia' ti hora de ngue
biree stobi ca tema:

—Dxandi ne laabe uzd né
be hombre ca, purti binni

Galilea laabe.
60 Para bigueta na be:
—Cadi lica cayene xi canf'
tu, hombre.

Nin ca'ru lica iluxe ini' be
ngue ora bi'nda ti gallu. 61 Ne

bidxigueta 1 Sefior biiya dxi
laabe. Oraque bietenala'dxi
be ca diidxa ni gudxi Sefior
laabe que, ante guunda gallu,
zani' be chonna tiru qué

runibid' be laa. 62 Para biree
be deraqué, yeguunabe dede
uyuu yuuba ladxidé' be.

63 Ucuaa ca hombre ni
cayapa Jesus que laa. Gudifie
ca laa ne bini burla ca laa.
64 Bindiibi ca 1d be ne gudapa
ca laabe, ne na ca ini' be tu
gudapa laabe. 65 Ne bird ru
ni gudxi ca laabe para guni
burla si ca laabe.

Ra zuhuaa Jesus nezalu
justicia
(Mt. 26.59-66; Mr. 14.55-
64, ]n 18.19-24)
66 Ora bira gueela sti dxi
que, bidxifia ca xaique sti
guidxi que, ne ca xaique sti

ca sacerdote ne ca maistru
de ley. Ucuaa ca laabe ne

bichifia ca laabe ra nuu ird
justicia stica'. Ne raqué na
ca’

67 —Gudxi laadu pa lii nga
Cristu, ni nexhe useenda Dios
que.

Pararabi be laaca"

—Neca pe gabe laatu qué
zuni cre tu. %8 Ne pa inaba di-
idxalaatuxiixa qué zacabi tu,
ne qué zundaa tunaa. 9Peru
dede yanna ma chi ti Hom-

bre Biseenda Dios cue' Dios ni
nandxé'.

70 —Lii nga Xiifii Dios pue
la? naird ca'.

Para rabi be laaca’:

—Laatu cani' tu ni.
710raque na ca':

—Xijma ru caquiifie ganna
nu, purtima bina diaga nu de
ruaa pe be.

23

udi'di Jesus lu nd Pilatu

(Mt. 27.1-2, 11-14; Mr.
15.1-5; Jn. 18.28-38)

1Para biasa ird ca ucuaa ca
laabe, yené ca laabe ra nuu

Pilatu. 2 Ne blzulu ca uluu ca
xXqueja be,naca":

—Una'ze du hombre ri ca-
guite ca binni xquidxi du.
Cayabibelaaca cadi naquiifie
quixe ca lu na gobiernu, ne
laca na be laabe nga Cristu ni
zedati derey.

3 Oraque na Pilatu rabi
laabe:

—Nee lii nga rey sti ca judiu
la?

—Laca lii caniu' ni, na be.

4 Para_na Pilatu rabi ca
xXaique sti ca sacerdote ne ca

binni que:

—Gasti donda qué idxela
luguid hombre ri'.

5 Peru jma rusi ucud ca
tema, naca'

—Cusiidi be binni ucaa 1u
gobiernu. Bizulu be Galilea

ne zaca uza be idubi Judea,
ne yanna ma bedandd be
rari'.

Ra zuhuaa Jestus nezalu

Herodes ) ) i
6 Ora bina diaga Pilatu xi

na cabe, unaba diidxa pa
bmm Galilea laabe. 7 Ne ora
gudxi cabe laa binni Galilea
laabe la? biseenda laabe ra
nuu Herodes, purti laa naca

gobernador de Galilea, ne
bia'si pe nuu Jerusalén ca
dxi que. & Ma xadxi napa
Herodes gana gu'ya laabe
purti nabé huayuna diaga de
laabe ne cabeza gu'ya guni be
ti milagru. Ngue runi nabé
bieche ora bi'ya laabe. 9 Ne
bird ni unaba diidxa laabe,
peru nin ti diidxa qué nicabi
be laa. 10 Nuu ca xaique sti

ca sacerdote ne ca maistru
de ley raqué. Cadi cayaana

dxi ca de caguu ca xqueja be.
11 Ne draque bizulu Herodes

ne ca soldadu sti' udxite ca
laabe, ne para guni burla

ca laabe bigacu ca laabe
ti lari sicaru ni racu rey,
ne bidxigueta laabe ra nuu
Pilatu. 12 Dxi que ru uyuu
Herodes ne Pilatu tobi si,
purti nanala'dxi saa ca'.

Gu'ta gati Jesus
(Mt. 27.15-26; Mr. 15.6-15;
Jn. 18.39-19.16)

13 Oraque guridxi Pilatu ca
xalque sti ca sacerdote ne ca
xXaique sti guidxi que ne ca
binni guidxi que, 14ne narabi
laaca"

—Bedané tu hombre ri ra
nuaa purti na tu canaguite

be binni, peru ma gunaba di-
idxa laabe nezalu tu ne qué
nidxela gasti donda luguid be
de ni na tu cayuni be ca.
15 Nin Herodes qué nidxela
gasti luguia be, nga runi ma
bidxigueta laabe ra nuu nu.
Qué huayuni be gasti para
gati be. 16 Chi usaba naya
laabe ne undaa laabe.

17 Ira iza saa pascua napa
Pilatu xidé undaa ti presu.

18 Peruird binni que bizulu ca
bicaa ca ridxi:

—Biiti laabe ne bindaa
Barrabas.

19 Ne Barrabds nda
yeguyoo purti udxite ique
binni ucaa 1lu gobiernu
ne laca purti biiti binni.
20 Bigueta uni' Pilatu
racaladxi undaa Jesus.
21 Peru jma rusi reciu bicaa
ca binni que ridxi:

—iBicaa laabe lu cruz! {Bi-
caalaabe lu cruz!
22 Bigueta

raguionna tiru:

—Xi huayuni be ni cadi
jneza, purti qué idxela dia' xi
bi'ni be para gati be. Zus-
abanayasia'laabe ne zundaa
laabe.

23 Qué fiaana dxi ca binni
que, sinuque jma rusi reciu

bicaa ca ridxi ica be lu cruz.
Raqué nuu ca cucaa ca ridxi,

laaca ne ca xaique sti ca sac-
erdote, dede bicuudxi ca Pi-

latu. 24 Para na Pilatu zaa
gaca ni na cabe. 25 Ne Graque

bindaa ni unaba cabe que,
ne bisaana Jesus lu na cabe.
Barrabas nda yeguyoo purti
bicaa 1 gobiernu ne biiti
binni.

na Pilatu

Ucud Jests lu cruz
(Mt. 27.32-44; Mr. 15.21-
32; ]n 19.17-27)

26 Biree né cabe Jesus, ziné
cabe laa. Ne ra ze cabe que,
bidxaaga cabe ti hombre de
Cirene 1a Simon, casi zeeda
de gui'xhi'. Para bigud' cabe
laa cruz que ne zinanda né ni
laabe.

27Laca zinanda stale binni
laabe, ne ze stale gunaa zi-

ucaa ca ridxi ziyuuna né ca

laabe. 28 Peru bitiixhi 1u be
biiya dxi be laaca ne rabi be

laaca":

—Gunaa de Jerusalén ca/,
cadi gu'na tu pur naa, sinuque
laguuna pur laca laatu ne
pur xiifii tu. 29 Purti zadxifia
dxi na cabe: “Dichosa cani
qué fanda fapa ba'du’, cani
qué nixana, ne cani qué nu-
gadxi.” 30 Ne ca dxi que zani'
binni, pa fanda si fiaba dani
ro' ne dani huiini luguia ca'
para nuchii laaca'. 31 Purti pa
dede naa cayuni cabe sicari
la? xi aca xa de laatuya'.

32 Ra ziné cabe laabe
que laca ziné cabe chupa
gubaana gati né laabe. 33 Ne
casi yenda cabe ti lugar ni
rabi cabe Calavera la? raqué
bicaa cabe laabe lu cruz, ne
bicaa cabe ca gubaana que,
tobi ladu derechu ne stobi
ladu biga'. 34 Oraque na be:

—Bixhoze', bini perdonar
laacabe, purti qué ganna
cabe xi cayuni cabe.

Ne uluu ca soldadu que
xhaba be lu rifa, ne cada tobi
ucuaa ni gulee. 35 Zuhuaa
stale binni, cayuuya'. Ne
ca xailque stica cayuni burla
laabe,naca":

—Huald be stobi, yanna ula
belacalaabe pahuandilaabe
nga Cristu ni uli Dios.

36 Laca bini asariar ca sol-
dadu que laabe, bidxifiané ca
vinagre, bidii ca laabe, 37 ne
naca"

—Pahuandirey sti cajudiu
lii 1a? bilé laca lii.

38 C4 caadxi diidxa xaique
be, c4 ni diidxa griegu, latin,
ne hebreu, na ni: “Ndi nga
rey sti ca judiu.”



SAN LUCAS 23:39

39 Ne bizulu tobi de ca
gubaana ca lu cruz que bini

burla laabe:

—Pa huandi Cristu lii la?
bil4 lii ne bil4 laadu.

40 Para gudinde né stobi
que laa, narabilaa:

—Nee qué ridxi'bu Dios la?
nin ne nuu né nu laabe lu
enda gutiri'. 41 Paralaanula?
jneza gudixhe cabe ni, purti
rari nga caguixe nu saca ira
ni bini nu, peru laabe la?
qué huayuni be gasti ni cadi
jneza.

42Ne na rabi laabe:

—]Jesus, bietenala'dxi naa
ora gueda guni mandar lu'.

43Para na be:

—Yanadxi ca ziuu neu naa
ra nuu enda nayeche sti Dios.

Ra guti Jests
(Mt. 27.45-56; Mr. 15.33-
41 ]n 19.28-30)

44 Ne bia' galaa dxi bicahui
idubi guidxilaya ne zaqué
biaana ni dede bia' las tres.
45 Bicahui lu gubidxa ne
ureza cortina nanda ndaani
yu'du ro', galaa, galaa.

46 Oraque bicaa be ridxi:

—Bixhoze' ucuaa espiritu
stinne'.

Ngue siuni' be, guti be.

47 Ora bi'ya capitan sti ca
soldadu que ira ni cayaca, bi-
sisaca Dios, na:

—Dxandi nayd ladxidd'
hombre ri'.

48 Ne ird binni ni yeguuya
ni uca que bigueta ca ralidxi
ca', ziguibi na ca ladxidd' ca'.
49Peru ird cani runibia'laabe
necagunaaniyenandalaabe
dede Galilea zuhuaa ca zitu,
cayuuya ca ni cayaca que.

Rabigaachi Jestis

(Mt. 27.57-61; Mr. 15.42-
47;Jn. 19.38-42)

50 Lade ca justicia sti ca
judiu zeeda tobi hombre
14 José, binni Arimatea de
Judea. Nabé nachahui be
ne runi be jneza. 51 Ne laca
cabeza be idxifia dxi guni
mandar Dios, ne qué fiuu
né be ca xcaadxi justicia ra
gudixhe ca xi aca Jesus ne
ra bi'ni ca ni. 32 Uyé be ra
nuu Pilatu, yenaba be laa
cuerpu sti Jesus. 53 Yendete

be ni lu cruz ne bichenda be
ni ti lari gueela ne bicaachi

be ni ndaani ti ba' ni udaarie
cabe cue' ti guie, ra iruti

huagaachi'. 54 Uca ni viernes
bia' ziyaazi gubidxa, ma para
uzulu dxi enda riziila'dxi'".

55 Laca uyé ca gunaa
ni beda nanda Jesus dede
Galilea que, ne biiya ca
modo guta cuerpu sti Jesus.
56 Ne ora bhigueta ca udixhe
chaahui ca guixi rinda' naxhi
ne nisa rindad' naxhi. Ne
biziila'dxi cabe casi cd lu ley

guni binni dxi que.

24

Rabibani Jesus

(Mt. 28.1-10; Mr. 16.1-8;
Jn. 20.1-10)

1Domingo siadd' ro' ucuaa
cabe ira ni gudixhe chaahui
cabe que, uyé cabe ra ba,
ne yené xcaadxi gunaa laa-
cabe. 2Ne ora yenda cabe ma
biduuba guie ye'gu ruaa ba'
que. 3 Para biuu cabe ndaani
ba' que, peru ma cadi nexhe
cuerpu sti Sefior Jesus raqué.
4Raqué nuu cabe, qué idxela

cabe xi guni cabe, mala biiya
cabe zuhuaa chupa hombre
cue' cabe, ruzaani xhaba ca'.

3> Nabé bidxibi cabe ne bisaba
ique cabe layu. Parana ca":

—Xifiee cuyubi tu ni na-
bani lade gue'tu’. ¢ Ma qué
guinni di be rari'. Ma bhibani
be. Laguietenala'dxi xi unf'
be dxi nuu ru be Galilea,
7gudxi be laatu nexhe inaaze

ca hombre malu Hombre
Biseenda Dios para ucaa ca

laa lu cruz, peru raguionna
gubidxa zabani.
8 Oraque ru bietenala'dxi

cabe dxandi uni' be ni. 9 De
ra ba' que biree cabe yetidxi

cabe ni ca apdstol ne ca
xcaadxi ni uzd né Jesus.
10 Cani yetidxi ca apo6stol que
nga Maria Magdalena ne
Juana ne MariajfiaaJacobone
caxcaadxigunaa que. 11Peru
paralaacarului' enda huatisi
ni cani' cabe que, ne qué fiuni
creca'.

12Peru biasa uxoofie Pedru
uyé ra ba' que, ne ora uluu lu

ndaani ba' que, biiya ma lari
gueela si nexhe raqué. Qué
ird idxagayaa de ni uca que,
biree zibi'.

Biiya chupa discipulu Jesus

(Mr. 16.12-13)

13Dxi queca biree chupa de
ca binni ni uza né Jesus dxi
canaza ru', ze ca Emadus, bia'
once Kilémetru de Jerusalén.
14 Ziyui' ca ird ni uca ca dxi
que. 15 Ne laga ziyui' ca di-
idxa bidxifia Jesus ra nuu ca'

ne ziné laaca'. 16 Peru neca
biiya ca laabe, casi fiaca qué

fluuya ca', purti qué funibid'
ca laabe. 17 Ne na be rabi be
laaca":

—Ruuya nabé triste nuu tu.
Xii nga zeda yui' tu neza.

18 Para na tobi de laaca', 1a
Cleofas, rabilaabe:

—Ird binni nanna xi uca
ndaani guidxi Jerusalén ca
dxiri'. Nee lii siou' lade ira ni
biete raqué qué gannu ni la?

19__Xilaa, rabi be laaca'.

Paranaca"

—Cuze'teduniuca Jesusde
Nazaret, ti profeta nandxd'

nezalu Dios ne nezalu ira
binni. Rihuinni nandxg' be
pur ni bi'ni be ne ni uni' be.

20 Cayui du modo gudixhe ca
xalque sti ca sacerdote ne ca
justicia stidu gati be, ne bicaa

ca laabe lu cruz. 21Laa nda
du zacaxa du laabe nga chi

uld be ca binni Israel. Ne ma
raca chonna gubidxa de guca

ird nga, 22 peru cadi nga si
nga laani purti yanna nabé
cadxagayaa du pur ni gudxi
caadxi gunaa laadu, laca de
laadu. Nacanda ru uyé cabe
ra ba' 23 ne qué nidxela cabe
cuerpu stibe. Ora bigueta
cabe gudxi cabe laadu biiya
cabe casiti dngel ne gudxilaa-

cabe ma bibani be. 24 Laca
uyé xcaadxi de laadu, yegu-

uya ra ba' que. Ne dxandi',
casi na ca gunaa que zaqué
nuu ni. Peru qué fiuuya ca
laabe.

25 Qraque na Jesus rabi
laaca"

—Aque huaxié' riene tu xa.
Rindaa para guni cre tu ird ni
uni' ca profeta. 26 Nee cadi
maca nexhe tidi Cristu ira
nga para chu' lu enda risaca
stila?

27Ne bisiene be laaca ira ni
ca lu Xqui'chi Dios ra ruzeete



SAN LUCAS 24:28

ni laabe. Bizuld né be ni bi-
caa Moisés ne biluxe be ra
bird ni bicaa ca profeta.

28 Ora yenda cabe guidxira
ze cabe que, bi'ni be sicani ze
bejma zitu, 29 peruucud calu
be guiaana be, na ca":

—Biaananélaadurari'. Ma
huadxi ndi', ma chi guiaazi
gubidxa.

Para biuu be ralidxi ca',
biaana né be laaca'. 30 Ne
ra zuba cabe ruaa mexa',
chi to xhi cabe, ucuaa be
pan ni nexhe raqué, bidii be
diuxquixe Dios para undaa
be ni, bidii be ni laaca'
310raque ru', sica ni bixele Ia
ca' binibid' ca laabe. Peruma
qué fiaana ru be 1 ca'. 32 Ne
naca'’

—Nee cadi de biniibi dx-
acha ladxidé' no ra zedané
be laanu neza ziupa nu, ne
ra bisiene be laanu xi na

Xqui'chi Dios 1a?
33 QOraqueca biasa cabe
bigueta cabe Jerusalén,

biyubi cabe ra nuu once
discipulu que ne cani nuu né
laaca raqué. 34 Oraque na ca
discipulu rabi laacabe:

—Dxandi bibani Sefior. Ma
biiya Simon laabe.

35 Para byui' né cabe laaca
xXi uca cabe neza, ne modo

binibid' cabe laabe oraundaa
be pan.

Bidxifia Jesus ra nuu ca
discipulu sti'

(Mt. 28.16-20; Mr. 16.14-
18; ]n 20.19-23)

36 Cayui' ru ca de nga,
mala bizuhuaa be galahui de
laaca', bigapa diuxi be laaca’,
na be:

—Gata dxiladxid¢' to.

37Laacala? bidxibica dede
cayaca diti ca'. Zdcaxa ca

tentacion cayuuya ca'. 38 Para
rabi be laaca"

—Xifiee  cadxibi tu.
Xifiee cadi cayuni cre tu.

39 Laguuya bata naya ne bata
fiee', guuya tu naa pia' ndi'".
Laca'na guuya tu napa dxita
lade' ne beela. Ti tentacion
la? qué gapa nga.

40 Ne laga cayabi be nga

laaca la? bilui' be laaca na
be ne fiee be. 41 Peru tantu
cayeche ca ne cadxagayaa ca

la? dede qué ganda guni cre
ca'. Pararabi be laaca’.

—Nee napa tu xiixa go
binnila?

42Qraque bidii ca laabe tin-
daa benda biguii lu buu ne
ti campana bizu napa miel.
43 Ucuaa be ni, gudé be ni
nezalu ca'. 44 Ne rabi be
laaca"

—Ira ni bizaaca ri la? nga
nga ni byué nia laatu que.
Gudxe laatu napa xidé gaca
ird ni c4 lu xqui'chi Moisés, ne
nibicaa ca profetane nicd lu
Salmo, ird ra ruzeete ni naa.

45 Ne Oraque bixhele be
xquenda biaani ca para
guiene ca ni cd lu Xqui'chi
Dios. 46 Ne rabi be laaca":

—Zaca nga cad ni, napa
Cristu xidé gati' ne ibani
ra guionna gubidxa. 47 Ne
Oraque useenda be tu chi
gui né binni naquiifie inaba
ca perdon Dios para aca
perdonar ca'. Zuzulu ni
Jerusalén, de racd ma ze ni
ird guidxi. 48 Laatu zanda
gli tu ni purti biiya pe tu ird
ni. 49 Laguuya'. Zuseenda ni
bidii stiidxa Bixhoze gueeda

guiaana né laatu. Peru cadi
ixele tu de Jerusalén de ora

ma ucuaa tu enda nandx¢' ni
gueeda de iba'.

Biasa Jesus ze ibd'
(Mr. 16.19-20)
50 Oraque ucuaa be laaca

biree né be laaca de ndaani
guidxi que, yené he laaca

Betania. Ne raqué undisa
na be, uluu be ndaaya laaca'.
51 Caguu ru be ndaaya laaca/,
biasa be ze be iba'. 52 Ne
biluxe si bisisaca ca laabe,
nabé nayeche bigueta ca
Jerusalén. 53 Ne qué niree
ca ndaani yu'du ro', bisisaca
ca Dios ne bidii ca diuxquixe
laa. Amén.

STIIDXA
JESUCRISTU NI

BICAA SAN JUAN

Beda gaca Xiifii Dios binni
guidxilayu
1 Dxi bizulu Dios bizd'
guidxilayu ne iba' maca nuu
tobi ni rabi cabe Diidxa’, ne
uyuu Diidxa que ra nuu Dios,
ne Diidxa que Dios laa. 2 Dxi
bizuld guidxilaya ne ibd'
macanuuné Diidxa que Dios.

3 Pur laabe uca irg xixé cosa
ne pa sin laabe qué fiaca gasti

de ni ma uca ca. 4Lu né be
nuu enda nabani, ne naca
enda nabani que biaani para
ird binni. 5 Ruzaani biaani
que lu guelacahui, ne qué
huayanda utaagu guelacahui
ni.
6 Uyuu tobi ni biseenda
Dios, 14 Juan. 7 Beda giii né
binni stiidxa stobi ni nexhe
gueeda, ni gueda gaca bi-
aani para ird binni guidxi-
layu. Beda giii be stildxa ngue
para guni cre binni laa dxi
gueeda. 8Cadilaadibe nga bi-
aani que, sinuque beda giii né
sibe binni stiidxa biaani que,
9 dxa biaani nexhe gueeda
ndaani guidxilayd que para
uzaani ird binni. Ne biaani
que nga Cristu.

10 Beeda be ndaani guidx-
ilayu ni biza' be, peru qué
flunibid'" binni guidxilayu
laabe. 11 Beeda be xquidxi pe
be, peru qué nulabi ca binni
xquidxi be laabe. 12 Peru ira

cani bilabi laabe ne bini cre
laabe la? bi'ni be laaca xiifii

Dios. 13 Ne para guca cabe
xiifii Dios la? qué fiale cabe
de gunaa ne hombre casirale
binni guidxilayy, o nin purti
uyuula'dxi hombre gaca ni,
sinuque zeeda ni de Dios.

14 Beda gaca dxa Diidxa
que binni, ne uleza be lade
du. Ne bidu'ya du enda

nandx¢' stibe. Nandx¢' be
purti laabe nga tobi lucha

Xiifii Dios Padre. Uca be
nacha’hui ne binni, ne bi'ni
be puru si ni jneza. 15 Byui'
né Juan binni stiidxa be. Ne
bicaa ridxi na rabilaacabe:

—Ndinga ni huayabe laatu
nanda atrd de naa que, ni
gudxe laatu jma risaca que
naa, purti maca nuu be ante
chuaa'.

16 Nachahui be ne binni
ne qué riaana dxi be de cu'

be ndaaya laanu. 17 Purti
bidii Dios ley Moisés para
udii ni binni, peru ra beeda
Jesucristu uca Dios nacha'hui
ne binni, ne bihuinni xii nga
ni_dxandi'. 18 Iruti binni
guidxilayd qué huayuuya
Dios sinuque tobilucha si Xiifii
be ni nuu né laabe tobi si,

laa beda usiene binni ximodo
laabe.

Ra unaba diidxa cabe Juan

tulaa
(Mt. 3.11-12; Mr. 1.7-8; Lc.
3.15-17)

19 Ti dxi biseenda ca judiu
de Jerusalén chupa chonna

sacerdote ne levita ra nuu
Juan, para yenaba diidxa ca

Juan tu laa. 20 Ne odraque
bisia stiidxa' ne qué nucaachi
gasti' sinuque gudxi laacabe

cadi Cristu laa. 21 Para na ca
rabi ca laabe:

—Entonce tu lii pue. Nee lii
nga Eliasla?

Oraque na be:

—Co', cadi Elias di naa.

Biguetanaca"

—O lii nga dxa profeta ni
gueeda que la?

—LA&caca co', na be.

22Qraque na ca':

—Gudxi laadu tu lii pue
ti gapa du xi gabi du cani

biseenda laadu. Xi zanda
ga'bu laadu de lii.

23 Para na be: o
—Naa nga ni cucaa ridxi

ndaani gui'xhi: “Lauxhele
ladxidd' to para Sefior, casi

flaca cuxhele tu ti neza tidi
be”, casi bizeete profeta

Isafas ni chiqué.

24 T,aca nuu caadxi fariseu
lade cani yenaba diidxa que.
25 Para rabi ca laabe:

—Pa cadi Cristu lii nin Elias
nin dxa profeta que la? xifiee
caguunisaluya'

26 Para rabi be laaca":

—Naa la? caguaa ni'sa
peru nuu tobi lade tu ni ca'ru
gunibid' tu. 27 Laabe nga ni
gudxelaatuzeedaatra denaa
que, peru naa qué risaca dia'
nin para cuee guela guidi fiee

e.

28 Dxi uca nga la? nuu Juan
ndaani guidxi Betdbara, cher-
ica guiigu Jordan ra caguu
nisa.

Dendxu huiini sti Dios

29 Sti dxi que biiya Juan
zeeda Jesus ra nuu, para na:

—Laguuya/, ndi nga
Dendxu huiini sti Dios ni
ribee xpecadu binni guidxi-
laytu. 30 Ndi nga dxa hombre
ni huayabe laatu zeeda atra
de naa ni jma risaca que

SAN JUAN 1:40

naa purti ante chuaa maca
nuu. 31 Chiqué nin naa qué
funebia'ya laabe, peru para

ulué binni Israel tu laabe la?
nga runi beda nduaa ni'sa'.

32 Ne gudxi Juan laacabe xi
bi'ya), na:

—Biiya zeda yete Espiritu
Santu de iba' casi ti paloma
ne biaana dxi luguid be.
33 Caru gunebia'ya laabe,
peru ni biseenda naa gueda
nduaa ni'sa’, ngue gudxi naa
ora guuya guiete Espiritu
Santu ne guiaana dxi luguia
ti hombre la? ngue nga ni
chi udii Espiritu Santu binni.
34 Naa biiya laabe ne ma
gudxe binni deque laabe nga
Xiifii Dios.

Cani bizulu yenanda Jestis

35 Bigueta sti dxi que,
zuhuaa né Juan chupa de
cani canazd né laa 36 ora
zidi'di Jesus neza que, para
biiya dxi Juan laabe ne na:

—Laguuya/, ndi nga
Dendxu huiini sti Dios.

37Ne bina diaga iropa cabe
ni uni' Juan, para yenanda
cabe laabe. 38 Ora bidxigueta
It be biiya be zeda nanda
ca laabe, gunaba diidxa be
laaca', na be:

—Xi ruyubi tu.

Paranaca"

—NMaistru, tu ralidxi biete

v

39Para rabi be laaca”

—Lata' gu'ya tu.

Oraque yeguuya ca paraa
biete be. = Ne biaana né
ca laabe dxi que purti ma
huadxingue, bia' las cuatro.

40 Tobi de ca discipulu ni
bina diaga ni uni' Juan ne

lu

yenanda Jesus que la? 14
Andrés bi'chi Simoén Pedru.
41 Nirudd' yeyubi be Simoén
bi'chi be ne rabi be laa:

—Ma bidxela du Mesias ni
rabi cabe Cristu ni uli Dios
que.

42 Ne yené be laa ra nuu
Jesus. Oraque biiya dxi Jesus
laa ne na:

—Lii nga Simdn, xiifii Jonas
nja', peru ma chi iree 14 lu
Cefas (didxaza la? fiabi be laa
Pedru).

Ra guridxi Jesus Felipe ne
Natanael

43 Sti dxi que na Jesus che
Galilea, ne ra ze be que bidx-
aaga be Felipe para rabi be
laa:

—Dananda naa.

44 Felipe laca binni Bet-
saida laa, xquidxi Andrés
ne Pedru. 45 Yeyubi Felipe
Natanael, ne ora bidxela be
laa rabi be laa:

—Ma bidxela du dxa hom-
bre de ni bicaa Moisés lu
gui'chi ra cd ca ley ne ni

bizeete ca profeta que, ne
laabe nga Jesus xiifii José de
Nazaret.

46 Para na Natanael rabi
laabe:

—Zanda xa iree ni iquiifie
de Nazaret.

—Guda' gu'yu', rabi be laa.

47 Ora bi'ya Jesus zidxifia
Natanael laa na:

—Laguuya ndi nga tobi ni
dxandi pe naca binni Israel,
laabe qué rusiguii be.

48 Oraque na Natanael rabi
Jesus:

—Paraa binibid' lunaaya'.

Para na Jesus rabilaa:

—Ante cuidxi Felipe lii, ora
nuu lu xa'na yaga du'ga que,
maca biiya lii.

49 Oraque na Natanael rabi

laabe:

—Maistru,
Dios.
Israel.

50 Para rabi be laa:

—Purti si gudxe lii biiya lii
xa'na yaga du'ga ma bini cre
lula? Chi guuya rou' cosa ni
jma nandxd' que nga.

51Ne na be:

—Gabe ca' laatu de_ca
yanadxizuuya tu zuxele iba',

ne ca angel sti Dios cagui'ba ca
ne cayete ca xa ique Hombre
Biseenda Dios.

2

Endaxheelaniuca Cand de
Galilea )
1 Rabionna gubidxa que

uca_ti enda xheela ndaani
guidxi Canad de Galilea, ne

nuu jfiaa Jesus raqué. 2Laca
bini invitar cabe Jesus ne ca
discipulu sti' ra enda xheela
que. 3 Ne ora bibidxi vinu
raqué la? na jfiaa Jesus rabi
laa:

—Ma qué gapa cabe vinu.

4Para na Jesus rabi laabe:

—~Cadi ga'bu naa xi gune,
Am4, purti ca'ru idxifia hora
stinne'.

5 Oraque na jfiaa be rabi
cani canaguiizi que:

—Laguni intiisi gabi be
laatu.

6 Zuhuaa xhoopa tinaja de
guie ni riquiifie lu costum-
bre de enda ria'ri sti ca judiu
raqué. Cada tinaja que riné
chupa o chonna rii nisa. 7 Ne
na Jesus rabi laacabe:

lii nga Xiifii
Lii nga Rey sti binni

—Lauchd ca tinaja ca de
nisa.

Ne bicha tipa cabe cani.
8 Qraque rabi be laaca":

—Lacuee caadxi yanna ne
lachiné ni ra nuu mayor-
domo.

Para yené cabe ni. 9 Bini
prueba mayordomo vinu ni
deru uca que, ne qué ganna
xidé ni, peru cani udaa nisa
ndaani tinaja que nanna xii
ni. Oraque guridxi mayor-
domo que novio, 19ne na rabi
laa:

—Ira binni casi uzulu
qui'zi rudii vinu chahui',

ne ora ma gie' cabe stale
la?  draque ru rudii vinu
ni huaxié' galan. Peru lii
deru cudiiu vinu ni jma
nachahui'.

11 Nga nga primé milagru
ni bini Jesus. Ne guca
ni ndaani guidxi Cand de
Galilea. Raqué bilui' be
pabid' nandxd' be, ne bini cre
ca discipulu stibe laabe.

12 Uca si ngue uyé be Ca-
pernaum, laabe ne jiiaa be ne
ca bi'chi be ne ca discipulu
stibe. Biaana cabe raqué
chupa chonna gubidxa.

Bisid Jesusyu'duro’
(Mt. 21.12-13; Mr. 11.15-
18; Lc. 19.45-46)

13 Ma zeda yuba pascua,
saa ro' sti ca judiu, uyé Jesus
Jerusalén. 14 Ne ora biuu be
ndaani yu'duro’ biiya be nuu
cani cutoo buey ne dendxu'
ne paloma, ne cani cuchaa
bidxichi, zuba ca ruaa jmexa

ca'. 15 Para bi'ni be ti chicote
de doo, guladxi né be ni ird

xXixé ca' ne ca dendxu stica ne

ca xpuey ca, ne bitiixhi be
jmexa cani ruchaa xpueltu
binnine bicheeche be xpidxi-

chi ca'. 16 Ne rabi be cani
cutoo paloma:

—Lacuee ird ndi rarf'. Cadi
guni tu lidxi Bixhoze yoo

guiaa.

17 Oraque bietenala'dxi
ca discipulu stibe ca ni Iu
Xqui'chi Dios sicari: “Tantu
racaladxe gapa li'dxu dede
runduuxe ni naa.”

18 Para na ca judiu rabi
laabe:

—Y4quexa cayu'nu ird ndi
la? xi sefia udiiu laadu para
ganna du napu derechu
gu'nu cani.

19 Para rabi be laaca":

—Lauxhd yu'du ri', ne lu
chonna gubidxa zandisa ni.

20 Oraque na ca judiu:

—Cuarenta y seis afiu bicui
cabe yu'du ri' ne lii nou' lu
chonna si gubidxa zandisa lu
nila?

21 Peru laabe cuchaaga
be cuerpu stibe yu'du que
ne nga nga ni cuzeete be.
22 Ngue runi dxi laabe ma
biasa be de lade gue'tu que
bietenala'dxi ca discipulu
stibe ni uni' be ca, ne draque
bini cre ca ni, ne bini cre ca
Xqui'chi Dios ni ucud chiqué.

Runibid' Jesus ird'

23 Ca dxi uyuu be Jerusalén
dxi saa pascua que, uyuu
stale tu bini cre laabe purti
biiya ca ca milagru ni bi'ni be
raqué. 24 Peru huaxié' gupa
be confianza laaca', purti
runibid' beladxid¢' ird binni,
25 ne qué riquiifie be tu gabi
laabe xi naca binni, purti

macanannabe xinuundaani
ladxid¢' cada tobi.

3

Jesus ne Nicodemo
1Chiqué uyuu tobi hombre

de ca fariseu la Nicodemo,
Naca be tobi de ca xaique sti

cajudiu. 2Ti gueela uyé be ra
nuu Jesus ne rabi be laa:

—Maistru, nanna du lii
nga maistru ni beeda de
Dios purti iruti fianda fiuni ca
milagru ni ru'nu ri pa fiaca
cadi nuu né Dios laa.

3 Para na Jesus rabi laabe:

—Gabe ca'lii, tu qué gale sti
tiru la? qué zanda di chu' ra
runi mandar Dios.

4QOraque na be:

—Ximodo zanda gale ti
hombre ora ma huaniisi ya'.
Zanda xa guiuu ndaani jfiaa
ne gale sti tiru.

5 Bigueta na Jesus rabi
laabe:

—Gabe ca'lii, tuqué gale de
nisa ne de Espiritu, qué zanda

di chu' ra runi mandar Dios.
6Nigalede cuerpula? cuerpu

laa, ne ni gale de Espiritu la?
espiritu laa. 7 Cadi idxagayaa
lu ti rabe lii naquiifie gale tu
sti tiru. 8 Bi rundubi ladu
tiisi ne runa diaga lu rixidxi,
peru qué gannu padé zeeda
nin paraa che'. Zacaca nga
ird tu gale de Espiritu.
9Oraque na be:
—Ximodo zanda gaca ndi
ya'.
10 Para na Jesus rabi laabe:

—Lii naca lu ti maistru sti
ca binni Israel ne qué riene
Iunila? 11 Gabe ca'lii rini du
de ni nanna du, ne rui né du
laatu ni bidu'ya du, peru qué

runi cre tu ni rabi du laatu.
12 Pa huayabe laatu cosa de

guidxilayd ne qué runi cre
tula? ximodo fianda fiuni cre
tu pa fiabe laatu cosa de iba'
ya. 13 Iruti huagui'ba iba'
pa cadi ni biete de iba' ne
nga nga Hombre Biseenda
Dios, ne ibd' nga jlugar
be. Ne naa nga Hombre
Biseenda Dios que. 14 Casica
gundisa Moisés beenda
ndaani gui'xhi chiqué, za-
queca nga naquiifie indisa
cabe Hombre Biseenda Dios,
15 ti ird ni guni cre laabe,
cadi initild sinuque gapa enda
nabani ni qué zaluxe.

Nadxii Dios binni guidxi-
layu

16 Purti nadxii xhaata
Dios binni guidxilayd ngue
runi bidii tobi lucha Xiifii',
ti ird tu guni cre Xiifii be
que la? cadi initilu sinuque
gapa enda nabani ni qué
zaluxe. 17 Biseenda be Xiifii
be guidxilayu cadi para
udxiiba donda ique binni,
sinuque para il4 binni pur laa.

18 Tu runi cre Xiifii be que
la? qué zagui'ba donda ique,
peru tu qué runi cre Xiifii be
que la? maca dxi'ba donda
ique purti qué runi cre tobi

lucha Xiifii be. 19 Ma dxiba
donda ique cani qué runi

cre purti beeda biaani guidx-
ilayu peru jma gunaxhii ca
guelacahui que biaani, purti

malu ni runi ca'. 20Ird ni runi
ni cadi jneza la? nanala'dxi

biaani' ne qué zie ra naya'ni
ti cadiihuinni ni runi. 21 Peru
ni runi jneza la? zie ra nuu

zeeda dxiifia sti de Dios.

Jests ne Juan

22 Udi'di si ngue la? yené
Jesus ca discipulu sti Judea,
ne biaana né be laaca raqué,
ne uluu nisa be binni raqué.
23 Juan laca caguu nisa ti
lugar 14 Endn gaxha de Salim
purti raqué da' zia' nisa,
ne cadxifia cabe laabe ne
caguu nisa be laaca'. 24 Ca'ru
guieguyoo be dxi que.

25 Ucuaa yu né ca discipulu
sti Juan caadxi judiu tu jma
riquiifie enda riguu nisa sti',
sti Juan la? o sti Jesus. 26 Ne
uyé caranuu Juan, na carabi

ca laabe:

—Maistru, ma caguu nisa
dxa hombre ni uyuu né lii
cherica Jordan, dxanibyui'lu
stiidxa que, ne ird binni cayé
ra nuu.

27Para na be rabi be laaca':

—Qué zanda icaa binni
gasti pa qué gueeda ni de
ibd'. 28 Laaca tu nanna tu
unié cadi naa dia' nga Cristu,
sinuque bisa niru si Dios naa

Iu be. 29 Ra ti enda xheela
nabé rieche xhamigu novio

ni zuhuaa raqué cucaa diaga
ni cani' novio. Zacacangama
cayeche yanna. 30 Cada dxi
naquiifie quiba be jmane naa
guiete'.

Nibeeda de ibd'

31 Jma risaca ni beeda de
iba' que ird xixé binni. Ni
za de guidxilaya la? binni
guidxilayu laa, ne rui' stiidxa
guidxilayu, peru ni beeda de
ibd' la? laa huaxa jma risaca
que ird xixé binni. 32 Ne
rui' né be binni ni bi'ya be

ne ni bina diaga be, ne iruti
runi cre laabe. 33 Peru ni
ricaa stiidxa be la? rini' de
idubi ladxidd¢' ni runi Dios
nga jneza. 34 Ni biseenda
Dios la? rui' stiidxa Dios,
purti rucha Dios ladxidé' de
Espiritu Santu. 35 Nadxii Dios
Xiifii, ne ma gudixhe irg xixé
lu nd Xjifii'. 36 Tu runi cre
Xiifiibela? napa enda nabani
ni qué zaluxe, peru tu qué
uzuuba stiidxa Xiifii be, qué
zapa di enda nabani, sinuque
xiana stibe nuu luguid'.

4

Sti gunaa samaritana

1 Gunna Sefior ma gunda
diaga ca fariseu jma stale
discipulu cayapa ne jma stale
binni caguu nisa que Juan,
2 neca cadi laabe caguu nisa
be sinuque ca discipulu stibe.
3 Para biree be Judea bigueta
be Galilea.

4 Ne napa be xidé tidi be
Samaria. 5 Yendd be ti guidxi

sti Samaria 14 Sicar ni nuu
gaxha de layu ni bisaana

Jacob para José xiifii'. 6 Ne
raqué nuu bizé sti Jacob.
Nabé ma bhidxaga be tantu
ma guza be ne mayaca ganda
galaa dxi ngue, para guri
be ruaa bizé que. 7 Raqué
zuba be beda caa ti gunaa de
1Samaria nisa. Para rabi be
aa:

—Bisiga'de naa caadxinisa
guee'.

8 Qué guinni ca discipulu
stibe, ze ca ndaani guidxi, zisi
caendard. 9Oraque na gunaa
que:

—Ximodo ndi ya'. Lii nacu
judiunenaanacasamaritana

ne canaba lu naa nisa gueu'
la?

Uni' gunaa que zaqué purti
qué raca llevar ca judiu ca
famaritanu. 10 Para rabi be

aa:

—Pa lii fiannu xi cudii Dios
binni, ne fiannu tuu nga can-
aba lii nisa gue la? ninaba
lu laa, ne laa nudii lii nisa ni
rudii enda nabani.

11 Oraque na gunaa que

rabi laabe: ) ]
—Sefior, peru cadi neu ni

cuee neu ni, ne nabé guete
bizé ri'. Paraa nga nou' ri-
coou nisa ni rudii enda na-
bani ca ya'. 12 Licaxa jma
nandxo'lo que bixhoze du Ja-
cob ni bidii bizé rilaadu. Laa
gle' nisa stini, ne laca gie' ca
xiifii ne ca xhiuze.

13 Para rabi be laa:

—Tutiica gue nisa ri la?
zati ru nisa. 14 Peru tu gue
nisa ni gudiee laa la? ma qué
ziuu dxi gati nisa, purti de
nisa que ziale nisa ni rudii
enda nabani ni qué zaluxe.

15 Oraque na gunaa que
rabilaabe:

—Sefior, dané naa nisa ni
nou' ca para cadi gate rua'
nisa ne ma cadi gueda caa
nisa bizé ri'.

16 Para rabi be laa:

—Yetidxi xheelu ti gueedu'.

17 Qraque na:

—Qué gapa dia' xheela'.

—Jneza uniu', rabi be laa,
—qué gapu xheelu'. 18 Purti
ma gaayu xheelu gupu' ne ni
nabeza neu yanna rila? cadi
xheelu'. Jneza uniu'.

19 —Sefior, zulud' sia' pro-
feta lii, na gunaa que rabi
laabe. 20 —Ca bixhoze gola
du la? lu dani ri bisisaca

ca Dios, peru laatu na tu
Jerusalén nga usisaca binni
Dios.

21Para rabi be laa:

—Sefiora, bini cre ni chi
tidxe lii ri'. Zadxifia dxi nin
caludaniri', nin ca Jerusalén
qué zusisaca cabe Dios Padre.
22 Laatu rusisaca tu ni qué
runibid' tu, peru laadu ru-
sisaca du nirunibid' du, purti
de lade ca judiu iree ni ula.
23 Zadxifia dxi, ne yanna nga
laani, cani dxandi racala'dxi
usisaca Dios la? naquiifie
guni ni modo racala'dxi be,
ne guni ni de idubi ladxidd',
purti ca nga nga cuyubi Dios,
cani usisaca laa zaca. 24 Dios
Espiritu laa, ne tu usisaca
laabe la? naquiifie chi nanda
ni jneza ne guni ni de idubi
ladxido'.

25 Para na gunaa que rabi
laabe:

—Nanna ziuu dxi gueeda

Mesias ni rabi cabe Cristu
que, ne ora gueeda be

zusiene be laadu ird ni.

26 Oraque rabi be laa:

—Laape be nga cani' né be
lii.

27Ra cayul' cabe diidxa que
beeda ca discipulu stibe ne
bidxagayaa ca cayui' né be
gunaa que diidxa', peru nin
tobi de laaca qué ninaba di-

idxa ca laabe xi canaba di-
idxa be gunaa que o xi cayabi

be laa. 28 Oraque bisaana gu-
naa que rii sti' ne uyé ndaani
guidxi. Ne biiya nuu caadxi
hombre raqué para na:

29 —Latd' gu'ya tu ti hom-
bre ni gudxinaa de ird xixé ni
huayune'. Nanna pa cadi ndi
nga Cristuya'.

30 Para biree ca ndaani
guidxi que uyé ca ra nuu

Jesus.

31Laga ze gunaa que na ca
discipulu stibe rabilaabe:

—Guda' gou', Maistru.

32Para rabi be laaca"

—Napa ti endar6. Qué
ganna tu xilaa.

33 Para na caadxi discipulu
rabi xcaadxi que:

—Lacaxa nuu tu gueda
saana endaro para laabe.

34 Peru Oraque rabi be
laaca"

—Endaré stinne nga gune
ninanibiseendanaa, ne gun-

duuxe dxiifia sti'. 35 Laatu na
turiaadxaru stapa beeu para

iree guela. Peru naa rabe
laatu: Laindisa lu, laguuya ca
flaa ca gu'ya tu ma nuu cani
para iree cani guela. 36 Ni
chi ndee guela ca la? nga
nga caniuchifiabinniranuaa
para icaa ca binni ca enda
nabani ni qué zaluxe. Ne
laabe zapa be enda nayeche'
purti nga nga chi caa be saca
bi'ni be dxiifia que, laabe ne
ni bizulu byui' né ca binni
que stiidxa Dios. 37 Rari pe
nga riaba dichu que: “Adxé
tu riguu bini, ne adxé tu
ribee guela.” 38 Yanna naa

cuseenda laatu chi ndee tu
guela ra cadi laatu uluu tu

bini. Adxé tu uluu bini, peru
ma beda guiuu tu 14 ni.

39 Ne stale binni de guidxi
que bini cre laabe pur ni
gudxi gunaa que laaca’, rana
gunaa que gudxi be laa ird
ni huayuni. 40 Ne ora yenda

ca ra nuu be unaba ca laabe
guiaana né be laaca'. Para

168 SAN JUAN 4:51

biaana be raqué chupa gu-
bidxa. 4! Ne jma rusi stale
binni bini cre laabe pur ni

uni' be. 42 Ne 6raque rabi cabe
gunaa que:

—Ma cadi pur ni gu'dxu

siou’ laadu runi cre du
sinuque ma de ruaa pe be

bina diaga du ni, ne nanna
dxichi du laabe nga ni zeda
uld binni guidxilayu.

Ra bisianda Jesus xiifii ti
xpinnirey

43 Gudi'di si chupa gubidxa
que, biree be uyé be Galilea,
44 purti laca laabe na be,
que rusisaca cabe ti profeta
ndaani xquidxi. 45 Ne ora
yenda be Galilea bichagalu
ca binni Galilea laabe, purti
biiya ca ird ni bini be
Jerusalén ra yegapa ca saa
que.

46 Bigueta uyé be Cand

de Galilea ra bi'ni be nisa
que vinu. Ne ndaani guidxi

Capernaum nexhe xiifii ti
xpinni rey huara. 47 Ora
gunna hombre que ma
bigueta be de Judea ma nuu
be Galilea la? uyé ra nuu be
ne gudxi laabe chiné be laa
usianda be xiifii ma cayati.
48 Para rabi be laa:

—Pa qué gu'ya tu sefia ne
milagrula? qué zuni cre tu.

49 Oraque na xpinni rey
que rabi laabe:

—Chuu guiuba, Sefior, ante
gati xiifie'.

50 Para rabi be laa:

—Guyé, zianda xiifii lu'.

Ne bini cre ni gudxi be laa
que, ne biree ze'. 51 Neza ru
ze hombre que, yechagalu ca
xpinnilaa ne na ca':

—NMa bianda xiifij lu'.

52 Para unaba diidxa be
laaca pora ti bizulu cayanda
xiifii be que. Ne draque na ca':

—Neegue bia' la una ma
qué fiuu be xindxa'.

53 Oraque bietenala'dxi be
bia' raque pe nga gudxi Jesus
laabe zianda xiifii be. Ne bini
cre be Jesus, laabe ne ird xixé
binni lidxi be.

54 Ma ne ndi rairopa mila-
gru guni Jesus Galilea dede
dxi bigueta de Judea.

)

Ra bisianda Jesus ti binni
Betesda

1 Biluxe si ca nga la? uyé
Jesus Jerusalén ra cayaca saa
sti ca judiu. 2 Nuu ti tanque
gaxha de ra puerta ra riuu
ca dendxu ndaani guidxi
que. Diidxa hebreu la? 14 ni
Betesda. Ne napa ni gaayu

corredor. 3 Nexhe stale binni
huara ndaani ca corredor
que. Nuu ni nacheepa I, ni

nachiita fiee ne xuta'. Cabeza
ca iniibi nisa ni da' raqué.

4 Purti gatigd riete ti angel
ndaani tanque que ne runiibi
nisa ni da' ndaani ni, ne
tu chu' ndaani ni casi iluxe
iniibi ni la? zianda de intiica
cayaca. 5Ne nuu tobi hombre
raqué ma raca treinta y ocho
afiu de huara. 6 Ora bi'ya
Jesus laabe ne nanna ma
xadxi nexhe be raqué la? na
rabi laabe:

—Nee racala'dxu guianda
lula?

7Para na be:

—Sefior, qué gapa dia' tu
cu' naa ndaani tanque ca ora
caniibi nisa. Laga ziaa la?
mdpeca biete stobi.

8 Oraque na Jesus rabi
laabe:

—Biasa, gundisa jluuna lu
ne uza.

9Ne oraqueca bianda hom-
bre que ne ucuaa jluuna zie

né. Ne uca ni dxi enda rizi-
ila'dxi'. 10 Ora bi'ya ca judiu

dxa hombre bianda que la?
naca"

—~Cadi jneza cayuni lu nua
Iu jluuna lu dxi enda rizi-
ila'dxi'.

11Para rabi be laaca':

—Ti hombre bisianda naa,
ne laa gudxi naa indisa jlu-
una ne saya'.

12Qraque naca"

—Tu gudxi lii indisa lu jlu-
unalunesalu'.

13 Peru qué ganna be tu
bini ni, purti ma qué guinni
Jesus raqué. Ma biaazi lade
binni. 14 Bigueta biiya Jesus
laabe ndaani yu'du ro' para
na rabilaabe:

—Biaa, ma bianda Iu'"
Yanna ma cadi guchee rou/,
para cadi gueeda sti enda
huardluguialujmanana que
ni gupu ca.

15 Oraque biree hombre
que, yetidxi ca judiu Jesus
bisianda laa. 16 Ne pur ngue
uzabi nanda ca judiu Jesus ne
gucala'dxi ca fiuuti ca laabe,
purti bi'ni be ni dxi enda

riziila'dxi'. 17 Peru na be rabi
belaaca": ]
—Dede yanna cayuni

Bixhoze dxiifia' ne naa laca
cayune'.

18 Oraque jma rusi gu-
cala'dxi ca judiu fiuuti ca
laabe, cadi purti si qué rapa
be dxi enda riziila'dxi sinuque
laca purti na be Dios nga

Bixhoze be ne zacd runi be
laabe Dios.

Irdnizeeda de Dios

19 Oraque na Jesus rabi laa-
cabe:

—Gabe ca'laatu, qué zanda
di guni Xiifii Dios gasti de
laa si, pa qué gu'ya guni Bix-
hoze ni, purti ni runi Dios
Padre la? ngue ca runi Xiifii',

20 Nadxii be Xiifii be ne rului'
be laa ira ni runi be, ne zu-

lui' ru be laa ni jma nandxo'
que cani bi'ya tu ca para idx-
agayaa tu. 21 Cdsica rindisa
be gue'tu para usibani be 1a?

zacaca rudii Xiifii be enda na-
bani cani racala'dxi'. 22 Qué

rudxiiba be donda ique iruti’,

sinuque bisaana be ni lu na
Xiifii be ti ma laa gudxiiba
donda ique binni, 23ti usisaca

ird binni Xiifii be casi ru-
sisaca ca laabe. Ne tu qué

usisaca Xiifii be ni biseenda
be la? laca qué rusisaca

laabe.
24 Nelaca na Jesus:

—~Chi tidxe ca' laatu, tu
ucaa diaga stiidxa' ne guni
cre ni biseenda naa la? ma
napa enda nabani ni qué za-
luxe. Ne ma qué zagui'ba
donda ique, sinuque ma biree
de lu nd enda guti, ma biuu

lu n4 enda nabani. 25 Ne
gabe ca' laatu, zadxifia dxi,

ne yanna nga laani, zuna di-
aga gue'tu stidxi Xiifii Dios,
ne tu ucaa diaga ni la? za-
bani. 26 Purti césica napa Dios
poder udii enda nabani la?
zacaca bidii poder Xiifii para
udii enda nabani. 27 Ne laca
gudixhe be ladxi nda Xiifii be
udxiiba donda, purti laa nga

Hombre Biseenda be guidx-
ilayd. 28 Cadi idxagayaa tu
nga, purti zadxifia dxi guna
diaga ird cani nuu ndaani ba'
stidxi Xiifii be, 29 ne zaree ca'.
Ni bi'ni jneza la? ziasa ibani,
peru ni qué fiuni jneza la? zi-
asa quiba donda ique.

Ird ni rusihuinni tu naca
Jests

30 Qué zanda gune gasti de
naa sia', sinuque modo rabi
Bixhoze naa udxiiba donda,
zaca rune'. Ne jneza rudxi-
iba donda purti qué rune
ni racaladxe sinuque rune ni

na Bixhoze ni biseenda naa.
1 Qué nisaca ni ninié de

laca nhaa pa naa sia' canié ni.

32 Nuu stobi ni rusihuinni tu
naa, ne nanna dxandi ni rini'

e.
33 Laatu biseenda tu tu
yeni' né Juan, ne laabe gudxi

be laatu tu naa. 34 Neca
qué fiuu binni guidxilayd

Naca testigu stinne', nihuinni
tu naca', peru cayabe ndi
laatu ti ganda il4 tu. 35 Beda
usiidi Juan binni ximodo
naa casi flaca beda uzaani
lade tu ti ganna tu tu naa.
Ne bisiguenda tu bieche
né tu ni bisiidi be, peru
chupa chonna si gubidxa.
36 Peru napa rua' sti testigu ni
jma rusi nandx¢' que laabe
ne nga nga ca milagru ni
cayune ri'. Bisaana Bixhoze
cani ladxi naya gune cani,

ne rusihuinni cani Bixhoze
biseenda naa. 37 Bixhoze
biseenda naa ne laca laa
rusihuinni tu naca'. Qué

huayuu dxi guna diaga tu
stidxi be nin gu'ya tu 1u be,
38 ne qué gapa tu stiidxa

be ndaani ladxid¢' to, purti
qué runi cre tu ni biseenda
be. 39 Ruunda chaahui tu
Xqui'chi Dios, purti na tu It
ni zadxela tu enda nabani
ni qué zaluxe, ne laape ni

ruzeete ni tu naca'. 40 Peru
qué na tu gueeda tu ra nuaa

para gapa tu enda nabani.

41 Qué rina'ya uchd binni
guidxilayd enda  nard'
stinne', 42 peru nanna dxi'che

cadi dxandi nadxii tu Dios.
43 Benda purti biseenda

Bixhoze naa, peru cadi culabi

tu naa. Pa fieeda stobi ni iruti
nuseenda laala? ngue huaxa

nulabi tu laa. 44 Qué zanda
guni cre tu, purti laca laatu
rusisaca saa tu, ne qué lica
ruyubi tu usisaca Dios laatu.
45 Cadi z4caxatunaangacuaa
xqueja tu lu Bixhoze', sinuque
Moisés nga cu' xqueja tu,
neca cd lu tu laa ini' né Dios
pur laatu. 46 Pa fiuni cre tu

Moisés la? laca fiuni cre tu
naa, purti de naa bicaa be lu

Xqui'chi be. 47 Peru pa nin ni
bicaa be qué runi cre tu la?
laca qué zuni cre tu stiidxa'.

6

Rabiyaana Jesus gaayu mil
(Mt. 14.13-21; Mr. 6.30-44;
Lc. 9.10-17)

1 Gudi'di si nga la? uyé
Jesus cherica ti nisa ro' 14
Galilea. Laca nuu tu rabi
ni Tiberia. 2 Yenanda stale
binni laabe, purti ma biiya
ca ca milagru ni bini be

ra bisianda be binni huara.
30raque udxi'ba belu ti dani,

ne guri né be ca discipulu
stibe raqué. 4 Ma zeda yuba
saa pascua. 5 Ora undisa la

Jesus biiya nanda stale binni
laa, na rabi Felipe:

—Paraa chi si nu ni go ird
binniri'.

6 Uni' be zaqué para gu'ya
si be xi na Felipe, purti laabe
macananna be xi chi guni be.
7Para na Felipe rabi laabe:

—Nin chupa gayuaa
denariu pan qué nugaanda
nicaa cabe tindaa tindaa
cada tobi cabe.

8 Oraque na Andrés, bi'chi
Simén Pedru, tobi de ca
discipulu stibe que, rabi
laabe:

9 —Rari nuu ti hombre hui-
ininapa gaayu pande cebada
ne chupa benda huiini', peru
Xi pe ndi para ird binni ri'.

10Para rabi be laaca”

—Laucui laacabe.

Ne guri cabe lu ca guixi
huiini ni nuu raqué, bia'si
gaayu mil hombre. 11 Oraque
gucuaa be ca pan que ne
biluxe bidii si be diuxquixe
Dios, bidii be cani ca discipulu
stibe qui'zi ca lu ca binni
que. Zaqueca bi'ni né be ca
benda huiini que, ne ucuaa
ca binni que bia' gucala'dxi
ca'. 12 Biluxe gudé si ca binni
que gudxi be ca discipulu
stibe utopa ca ni biaana que
ti cadi initi gasti'.

13 Ne dede bidx4 tipa doce
dxumi de pan ndahui ni bi-
aana ra biluxe gudé ca binni
que. 14 Ne ora bi'ya ca binni
que milagru ni bi'ni be que
la? naca"

—Ndi nga dxandi dxa
profeta ni gueeda guidxilayua
que.

15 Peru ora gunna Jesus
ma cani' stildxa cabe gueda

naaze cabe laa para guni
cabe laa rey sticabe 1a? biree
chu delaacabe gudxi'ba stubi
lu dani que.

Ra uzdaJesus lu nisa
(Mt. 14.22-27; Mr. 6.45-52)
16 Ma ziyaazi gubidxa bi-
ete ca discipulu stibe urid nisa
que, 17 ne biuu ca ndaani

ti, canud huiini ne biaba ca
nisa que para che ca Caper-

naum. Ma cacahui, ne caru
guedanda Jesus ra nuu cabe.
18 Bizulu biete ti bi yooxho
ne biasa ola sti nisa que.
19 Ma uzda cabe bia' gaayu o
xhoopa kilémetru lu nisa que
ora bi'ya cabe zeeda za Jesus
lu nisa, zeda dxifla ra nuu
canud sticabe que ne bidxibi
cabe. 20 Peru na Jesus rabi
laacabe:

—Naa ndi', cadi idxibi tu.

21 Oraque ru uluu cabe
laabe ndaani canud que, ne
oraqueca yendd cabe ra ze
cabe.

Ra ziyubi cabe Jestis

22 S8ti dxi que nuu ru caadxi
de ca binni que cherica nisa
que. Ne nanna ca ti canud
si bizuhuaa raqué, ne laca
nanna ca qué niné Jesus ca
discipulu sti' sinuque stubi
ca ze ca'. 23 Oraque biiya
cabe zuhuaa caadxi canua
de Tiberia gaxha de ra gudod

cabe pan biluxe si bidii Sefior
diuxquixe Dios que. 24 Ne ora
bi'ya cabe qué guinni Jesus
raqué nin ca discipulu sti la?
biuu cabe ndaani ca canua
que, ze cabe Capernaum

ziyubi cabe Jesus.
Pan ni rusibani

25Ne ora yendd cabe ranuu
be cherica nisa que la? rabi
cabe laabe:

—Maistru pora beedurarf'.
Z6Paranabe: ]
—Nanna dxi'che cadi

canayubi tu naa purti biiya
tu milagru ni bine sinuque
purti gudo to pan dede ra
bidx4 tu. 27 Cadi ucaa ique
tu guni tu dxiifia para gapa
tu endaré ni iquiifie si tu
ndaani guidxilayu ri', purti
qué zandaa ni, sinuque laucaa
ique guni tu dxiifia sti Dios
para gapa tu enda nabani ni
qué zaluxe. Naa nga Hombre

Biseenda Dios ne naa udiee
nilaatu, purtima uli Diosnaa

gune ni.

28Qraque naca'

—Ximodo guni du xhiifia
Diosya'.

29 Para rabi be laaca”:

—Ndi nga dxiifia na Dios
guni tu: guni cre tu ni
biseenda be.

30Biguetanaca"

—Xifiee qué ului' lu laadu
ti sefia xaibd' para guni cre
du lii. Xi milagru runu'.
31Dxi nuu ca bixhoze gola nu
ndaani gui'xhi gudo ca panni
rabi cabe mand que casicalu
Xqui'chi Dios ra na: “De ibd'
bidii be pan gudé ca'.”

32Qraque rabi be laaca":

—Gabe ca' laatu, cadi pan
de iba' ngue bidii Moisés
laatu, sinuque Bixhoze nga
cudii laatu ni dxandi pan de
ib&'. 33 Purti pan ni cudii Dios
binni la? nga ni biete de ibd',
ne rudii ni enda nabani binni
guidxilayu.

34Paranaca"

—Cadi guiaana dxiu de
udiiu pan ca laadu, Sefior.

35Qraque rabi be laaca":

—Naa nga pan ni rudii
enda nabani. Tu gueeda ra
nuaa', qué ziuu dxi indaana,
ne tu guni cre naa, qué ziuu
dxi gati nisa. 36 Peru ma
gudxe laatu neca ma biiya tu
naa, qué runi cre tu. 371Ird

cani udii Bixhoze naa zeeda
ra nuaa, ne tutiisi gueeda

ra nuaa' qué ziuu dxi iladxe

laa. 38 Purti biete de iba'
cadi para gune ni racaladxe’,
sinuque para gune ni na
ni biseenda naa. 39 Ne ni
racala'dxi be gune la? cadi

unite nin tobi de cani rudii
be naa, sinuque indisa laaca

dxi iluxe guidxilayu. 40 Purti
racala'dxi be gapa ird ni
gu'ya naa ne guni cre naa,
enda nabani ni qué zaluxe,
ne zandisa laaca dxi iluxe
guidxilayu.

41 Oraque bizuld ca judiu
cani' ca laabe dxidxigd purti
na be laabe nga pan ni biete
deibd'. #2Nenaca"

—~Cadi xa ndi nga Jesus
xiifii José que. Ldacaxa qué
runibid' nu hixhoze be ne
jflaa be. Ximodo na be de iba'
biete be ya'.

43Pararabi be laaca’:

—~Cadi ma cuchaaga ruaa

tu racd. 44 Biseenda Bixhoze
naa, ne iruti zanda gueeda

ra nuaa, pa qué cuidxi bhe
laa. Ne zandisa laa dxi iluxe
guidxilayu. 45 Chiqué bicaa
ca profeta: “Zadxifia dxi
guiene ird binni ni rusiidi
Dios.”

Ngue runi yanna cada tobi
ni guna diaga ne iziidi ni na

Bixhoze la? reeda ra nuaa'.
46 Cadi purti nuu ru tu ma

biiya laabe, sinuque naa sia'
ma biiya laabe, purti de ra
nuu be benda'. 47 Ne gabe
ca' laatu, tu runi cre naa
la? ma napa enda nabani
ni qué zaluxe, 48 purti naa
ngapannirudii enda nabani.
49 Gudé ca bixhoze gola tu
mand ndaani gui'xhi', peru
guti ca'. 50 Peru naa cuzeete
panniriete de iba' tiird tu go
ni qué zati. 31 Naa nga pan
ni biete de iba'. Tu go ni la?
qué ziuu dxi gati'. Ne pan
ri nga cuerpu stinne ni chi
udiee para ganda ibani binni
guidxilayu.

52 Ucuaa yu né ca judiu ni
uni' be que, naca':

—Ximodo udii hombre ri
cuerpu stiidd' no.

53Para rabi be laaca”

—Gabe ca' laatu, pa qué
go to cuerpu sti Hombre
Biseenda Dios ne qué gue tu
rini sti la? qué zapa di tu
enda nabani. 54 Tu go cuerpu
stinne' ne gue rini stinne
la? ma napa enda nabani
ni qué zaluxe, ne zandisa
laa dxi iluxe guidxilayu.
55 Purti cuerpu stinne nga
ni dxandi naquiifie go binni,
ne rini stinne nga ni dxandi
naquiifie gue cabe. 56 Tu go
cuerpu stinne ne gue rini

stinne la? nuu ne naa tobi
si, ne laca zaqueca nuaa

nia laa tobi si. 57 Nabani
Bixhoze nibiseendanaa. Naa
laca nabane pur laabe, ne

zaqueca tu go cuerpu stinne
laca zabani pur naa. 38 Nga
nga pan nibiete de iba'. Adxé

nga pan ni gudo ca bixhoze
gola tu ne guti ca'. Peru tu
g0 pan ni cuzeete ri la? zapa
enda nabani ni qué zaluxe.
591rd nga uni' Jesus ra cusi-
idi ndaani yu'du Capernaum.

Diidxa ni rusibani )
60 Ora bina diaga cani

canazd né laabe ni uni' be
que la? na caadxi de laaca"

—Nabé nand ca_diidxa
cusiidi be ca. Tuu ndi zanda
1caa cani. ]

61 Peru nanna be xi cani'
ca discipulu stibe ra cuchaaga

ruaa ca zaqué, para rabi be
laaca'”:

—Nee, binind ca diidxa
ca laatu la? 62 Xi nind tu
pa fuuya tu zigui'ba Hom-
bre Biseenda Dios ra uyuu
chiqué ya'. 63 Pa qué gapa
cuerpu stitu espiritu la? qué
riquiifie', purti espiritu nga
rudii enda nabani laatu. Ca
diidxa ni huayué nia laatu
ca la? espiritu cani, ne zudii
canilaatu endanabaniniqué

zaluxe. 64Peru nuu caadxide
laatu qué runi cre.

Uni' be zaqué, purti dede

dxi bizuld uzd né ca laabe
maca nanna be una nga ni

qué zuni cre laabe, ne tu chi

utoo laabe. 65 Ne laca na be
rabi be laaca'"
—Ngarunima gudxelaatu,

iruti zanda gueeda ra nuaa
pa qué uchifia Bixhoze laa.
66 Ne dede dxi que bigueta

stale de cani canaza né laabe
que, ma qué ninanda ru ca

laabe. 67 Para rabi be doce
discipulu stibe que:

—Laga laatu vya,
zabigueta tula?

68 Oraque na Simén Pedru
rabi laabe:

laca

—Tu ru ra nuu fiuu du ya/,
Sefior. Lii siou' nga rui' neu
laadu ni rudii enda nabani ni
qué zaluxe. 9 Ma runi cre du
ne manannadxichiduliinga
Cristu Xiifii Dios ni nabani.

70 Para rabi be laaca':

—Nee cadi naa ulié idubi
doce tu, ne tobi de laatu sti
binidxabala?

71 Rari cuzeete be Judas Is-

cariote, xiifii Simon, purti laa
nga chi utoo laabe, ne laa
zeeda lade doce que.

7

Ra qué Auni cre ca bi'chi
Jesus laa

1 Gudi'di si ca nga la? uza
Jesus Galilea, ne qué nind
fie Judea, purti canananda
ca judiu guuti laa. 2 Ne ma
zeda yuba saa sticajudiu, saa

ra rucui cabe ranchu huiini
para guiaana cabe ndaani'.

3 Para na ca bi'chi be rabi
laabe:

—Xifiee qué ireeu de rart’,
cheu' Judea ti gu'ya cani riza
neu ird ni ru'nu'. 4Purti qué
runi cabe xiixa naga'chi pa
racala'dxi cabe ganna binni
tu laacabe. Pa dxandi runi
lu cani la? bilui' ira binni xi
ru'nu'.

5 Uni' ca zaqué purti nin
laaca qué runi cre ca laabe.
6 Para rabi be laaca':

—~Ca'ru idxifia hora_usi-
huinne tu naa. Peru laatu
la? ora tiisi fianda nusihuinni
tu tu laatu. 7 Purti qué raca
nanala'dxi binni guidxilayu
laatu, peru naa la? raca
nanala'dxi cabe naa, purti
rabe laacabe cadi jneza ni
runi cabe. 8 Laché saa ca
laatu. Qué ziaa dia' saa

ca purti ca'ru ganda hora
usihuinne tu naa.

9Ngue si gudxibelaaca’, ne
biaana ru be raqué.

Rayegapa Jestis saa

10 Peru biree si ca bi'chi
be ze la? laca uyé be saa
que, cadi para gu'va binni
laabe, sinuque biuu be raqué
naga'chi'. 11 Biyubi ca judiu
laabe ndaani saa que naca"

—Paraa nuu dxa hombre
que.

12 Stale de ca binni nuu ra
saa que nisi stiidxa be cayuf'
ca', peru dxidxigd cayui' ca
ni. Nuu tu na: “Nachahui
be.” Ne nuu tuna: “Co’, cana-
guite si be binni.”

13 Uni' cabe ni dxidxiga
purti cadxibi cabe ca judiu.

14 Ma udi'di chupa chonna
gubidxa de cayaca saa que
biuu Jesus ndaani yu'du ro'
ne bizulu bisiidi'. 135 Ne nabé
bidxagayaa ca judiu, ne na
ca"

—Ximodo biziidi be ird ni
nanna be ri sin fiuu tu nusiidi
laabe.

16 Para rabi be laaca":

—~Cadi naa dia' gudixhe
ni rusiide', sinuque rusiide
ni gudixhe ni biseenda naa.
17 Cani racala'dxi guni ni na
Dios la? zanna pa dxandi
stiidxa Dios cusiide o pa
stinne'. 18 Ni rini' de laa si
la? ruyubi usisaca binni laa,
peru ni ruyubi usisaca ni
biseenda laa la? ngue huaxa
qué rusiguii ne qué runi ni
cadi jneza.

19 Nee cadi bidii Moisés
laatu ley para funi tu ni na
la? peru qué runi tu ni na

ni. Yanna Xifiee racala'dxi tu
guuti tu naa.

20 Qraque na ca binni que
rabi laabe:

—~Caguite binidxaba ique
Iu'. Tuu nga nou' racala'dxi
guuti lii.

21Para rabi be laaca”:

—Tisi bine ti milagru la?
ird xixé tu cadxagayaa tu.
22 Gudxi Moisés laatu cu' tu
sefia sti Dios ca xiifli tu, casi
bi'ni ca bixhoze gola tu. Ne
runi tu ni, neca guiaba ni dxi
enda riziila'dxi'.

23 Yanna pa para cadi
uchee né tu ley sti Moisés
runi tu ni neca dxi enda rizi-
ila'dxi la? xifiee ga bidxiichi
né tu naa tisi bisianda ti
hombre dxi enda riziila'dxi
ya'. 24 Cadi casi ze tu udxiiba

tu donda ique binni, sinuque
laguuya chaahui ti ganna tu
una nga ni jneza.

Ra uni' Jesus tu biseenda
laa

25 QOraque biree caadxi
binni Jerusalén na:

—Nee cadi laabe nga ni
cuyubi cabe guuti cabe que
la? 26 Laguuya', rari nuu be
cani' be nezalu ird binni ne
cadi cayabi cabe laabe gasti'.

Nee na tu ma runi cre ca
Xalque dxandi Cristu laabe
la? 27 Nagana huiini', purti
nanna nu padé laabe, ne dxi
gueeda Cristu la? iruti zanna
padé gueeda.

28 Oraque jma rusi reciu
uni' Jesus ra cusiidi que, na:

—Runibid' tunaane nanna
tu padé naa. Peru cadi
stube sia' benda', sinuque nuu
tu biseenda naa, ne laabe
nga dxandi Dios, ne qué



SAN JUAN 7:29

runibid' tu laabe. 29 Peru
naa runebia'ya laabe purti
de laabe zenda', ne laabe
biseenda be naa.

30 Oraque gucala'dxi cabe

ninaaze cabe laabe, peru
iruti niguu nd laabe, purti

ca'ru idxifia xhiora be. 31 Ne
stale de ca binni que bini cre

calaabenenaca"

—Ora gueeda Cristu, lacaxa
zanda guni jma milagru que
ni cayuni beri'.

Ucala'dxi
cabe Jestis

32 Bina diaga ca fariseu
cani' ca binni que de Jesus
zaqué para uyuu né ca ca
xalque sti ca sacerdote tobi

si. Ne biseenda ca caadxi
gendarme ninaaze laabe.

330raque na be:
—Ma nagaba si dxi nuaa
nia laatu, purti ma chaa

ra_nuu ni biseenda naa,
34 Zuyubi tu naa peru qué

zadxela tu naa, ne qué zanda
dicheturachaaca.
35 Oraque na ca judiu:

—Paraa nda nga na be che
be ma qué zadxela nu laabe
ya nja'. Nee che be ra nuu
ca judiu ni reeche lade cani
cadijudiuparausiidi belaaca
la? 36 Xifiee na be zuyubi
nu laabe ne qué zadxela nu
laabe ne qué zanda chuu nu
ra chebeya'

cabe ninaaze

Nisa nirusibani

37 Dxi ma para iluxe saa,
o gabi nu lani que, bizuhuaa
Jesus ne bicaa ridxi na:

—Pa nuu tuuxa cayati nisa
la? gueda gue ra nuaa'. 38 Ni
guni cre naa la? zaca casi
ca lu Xqui'chi Dios, de ndaani

ladxidd' zandani nisa ni rudii
enda nabani. )
39 Rari cuzeete Jesus

Espiritu Santu ni icaa ird ni
guni cre laa, peru dxi bizeete
benila? ca'ru gueeda Espiritu
Santu, purti ca'ru ibigueta be
iba".

Ra udinde diidxa cabe pur
Jesus

40 Ne ora bina diaga caadxi
binnide cani nuuraqué xi na
bela? naca"

—Ndi nga dxandi pe pro-
feta que.

41 Ne xcaadxi na:

—Laabe nga Cristu.

Peru nuu xcaadxi na:

—Lacaxa de Galilea gueeda
Cristu.

42 Nee cadi cd lu Xqui'chi
Dios za be de David, ne zeeda
be de Belén xquidxi David la?

43 Ne zacd gudinde diidxa
cabe pur laabe, adxé ni na

tobine adxé ni na stobi. 44 Ne
ucala'dxi caadxi de laacabe
ninaaze ca laabe, peru iruti

niguu nd laabe.

Qué fluni cre ca xaique Jesus

45 Ne ora bigueta ca gen-
darme que, na ca Xxaique stica
sacerdote ne ca fariseu rabi
laaca":

—Xifiee
laabe.

46Para naca':

—Qué huayuu dxi chu' tu-
uxa ini' casi rini' hombre
que.

47 Oraque na ca fariseu:

—Nee dede laatu ma udxite
bela? 48 Lacaxa nuu neca tobi
de caxaique o cafariseuni ma
binicrelaabe. 49Cabinniniri
raqué, ni qué ganna leyla? di
nuu ca'.

qué fedané tu

50Lade ca xaique que zeeda
Nicodemo niuyé ra nuu Jesus
huaxhinni que. Ne draque na:

51 _Nee na ley stinu jneza
udxi'ba nu donda ique tuuxa
sin ucd' diaga nu laa, ganna
nu xi bi'nila?

32Pararabicabe Nicodemo:

—Nee laca binni Galilea lii
la? Biyubi gu'yu qué ziuu dxi
iree ti profeta Galilea.

53 Biluxe si uni' cabe ngue
la? cada tobi biree zibi'.

8

Gunaa bigaa né jnadxii

1 Ne biree Jesus de ndaani
guidxi que, uyé lu dani
Olivo. 2 Sti dxi que siadd'
ro' bigueta be ndaani yu'du
ro' ne bidxifia ird xixé binni
guidxi que laabe para guri
be cusiidi be laaca'. 3 Raqué

nuu cabe bedané ca maistru
de ley ne ca fariseu ti gunaa
bigaa néjnadxii, ne bizuhuaa
ca gunaa que galahui',4nena
carabi ca laabe:

—Maistru, biaa gu'yu gu-
naa ri' yenda cabe laa ne
jnadxii. 5 Lu ley bidii Moisés
laadu la? na uchd du guie ird
casilaabe ca. Yanna, lii ya', xi
nou'.

6 Uni' cabe zaqué para
gu'ya si cabe xina be ti ganda
cu' cabe xqueja be. Peru
laabe laga guta udaa be ne

cucaa né be bicuini na be
layu. 7 Peru tantu si canaba

diidxa ca laabe la? biasa be
ne rabi be laaca"

—Pa nuu tuuxa qué
huayuu dxi uchee la? laa
uzuld cu' nd guie uchd laabe.

8 Ne bigueta guta udaa be
cucaa be layu. 9 Casi bina di-
aga cabe ni uni' be que bizulu
biree ca binni gola ne zaqué
tobitobi dede bira cabe, purti
nanna cabe cadi naya ladx-

id6' cabe. Ne ma laasi be
ne gunaa que biaana cabe.

100raque biasa be ne biiya be
ma stubi si gunaa que nuu,
para rabi be laa:

—Un4 cani caguu xqueja lu
que. Iruti nudxiiba donda
ique lula?

11Para na gunaa que:

—Iruti, Sefior.

Oraque na be:

—Nin naa, qué zudxiiba
donda ique lu'. Uyé ne ma
cadiuchee rou'.

Jestiszeda gaca casibiaani
12 Bigueta uni' né be ca
binni nuu ndaani yu'du que,

na be: .
—Naa zeda gaca casi bi-

aani ni ruzaani binni guidx-
ilayd. Tu gueda nanda naa
la? zapa biaani ni rudii enda
nabani, ne qué ziuu dxi sa lu
guelacahui.

13Oraque na ca fariseurabi
laabe:

—Qué risaca di ni riniu' ca,
purtilacalii caniu'tunacalu'.

14 Pararabi belaaca’:

—Neca laca naa rinié tu
naca' peru dxandi ni rinié',
purti nanna padé benda ne
paraa chaa'. Peru laatu la?
qué ganna tu padé benda nin
paraa chaa'. 15 Rudxiiba tu
donda ique binni casi runi
binni guidxilayd. Peru naa
qué rudxiiba donda ique
iruti'. 16 Ne neca pe nudxiiba
donda, fiune ni jneza purti

r

cadi naa sia' fiune ni, sinuque
naa ne Bixhoze ni biseenda
naa. 17 C4 lu ley stitu, ni inf'
chupa binni la? ngue nga
ni dxandi'. 18 Rusihuinne
tu naca’, ne laca rusihuinni
Bixhpze ni biseenda naa tu
naca'.

19 Oraque na ca rabi ca
laabe:

—Paraa nuu Bixho'zo ya'.

Para rabi be laaca':

—Qué runibid' tu naa ne
qué runibid' tu Bixhoze'
Pa funibid' tu naa la? laca
flunibid' tu Bixhoze'.

20 Ird nga uni' Jesus ra
cusiidi ndaani yu'du que,
gaxha de ra nuu caja ra riaba

ofrenda. Iruti ninaaze laabe
purti ca'ru idxifia xhiora be.

Ra cuzeete Jesus zuyibi
cabe laa

21 Bigueta rabi be laaca":

—Ma chaa'. Zuyubi tu
naa peru qué zanda che tu
ra chaa', sinuque zati né tu
stonda tu.

22 Oraque na ca judiu:

—Nee chi guuti be laca
laabe la? purti na be qué
zanda chuu nu ra che be.

23 Para rabi be laaca"”

—Laatu za tu de guidxi-

layu; naa de ibd' naa. Laatu
binni guidxilayu laatu; naa
cadi binni guidxilayu naa.
24 Nga runi gudxe laatu zati
né tu stonda tu. Ne zacd zaca
ni. Pa qué guni cre tu naca ni
gudxe laatu que la? zatiné tu
stonda tu.

25 Oraque na ca rabi ca
laabe:

—Tugaliiya'

Para rabi be laaca":

—Dede dxi bizulud' maca
gudxe laatu tu naca'. 26 Napa

stale ni fiabe laatu ne nudxi-
iba donda ique tu, peru
rue nia binni ni gudxi si ni
biseenda naa inié', ne ni na
be nga jneza.

27 Peru qué fiene ca pa
cuzeete be Dios. 28 Para rabi
be laaca":

—Dede ora ma undisa
tu Hombre Biseenda Dios
luguid', 6raque ru nga ganna
tutulaa. Ne qué rune gastide
naa sia' sinuque rinié ni bisiidi
Bixhoze naa. 29 Biseenda
Bixhoze naa, ne nuu né naa.
Qué huasaana be naa stube
purti quériaana dxie de gune
ni riula'dxi be.

30 Ne laga cani' be ird nga
la? uyuu stale tu bini cre
laabe.

Xiifii Dios ne xiifii binidx-
aba’'

31 Oraque na be rabi be ca
judiu ni ma bini cre laabe
que:

—Pa qué iree chu tu de
lu stiidxa la? zaca xpinne
pia' laatu. 32 Ne zanna tu ni
dxandi', ne zaladi tu ra ca tu
yaga purti ma nanna tu ni.

33Para na ca rabi ca laabe:

—7Za du de Abraham, ne
qué huayuu dxi icd du yaga
Iu nd iruti'. Ximodo ndi nou'
zaladiduderacaduyagaya'

34 Qraque rabi be laaca":

—Laucaa diaga ni chi tidxe

laatu ri'. Ird cani ruchee né
Diosla? ca cayagalundenda
ruchee. 35 Xiifii binni zjaana
ralidxi bixhoze, peru ni runi

sixhiifia cabela? zandaca chu'
dxi cuee cabe laa. 36 Nga runi

pa indadi Xiifii Dios laatu, za-
laa pe tu. 37 Nanna za tu
de Abraham peru cuyubi tu
guuti tu naa purti cadi cacaa

tu ni cayabe laatu. 38 Rue nia
laatu ni cului' Bixhoze naa,
ne laatu runi tu ni cayabi bix-
hoze tulaatu.

39 Oraque na ca judiu que
rabilaabe:

—Abraham nga bixhoze
du.

Pararabi belaaca"

—Pa faca tu xiifii Abraham
la? fiuni tu ni bini Abraham.
40 Gudxe sia' laatu ni gudxi

Dios naa ne yanna ma
racala'dxi tu guuti tu naa.
Cadi zacd bini Abraham.
41 Laatu la? runi tu xhiifia
bixhoze tu.

Oraquenaca"

—Cadi xiifli guidxi laadu
sinuque nanna du tu bixhoze
du, ne Dios nga Bixhoze du.

42Para rabi be laaca’:

—Pa flaca dxandi xiifii
Dios laatu la? fanaxhii tu
naa, purti zaya de Dios

ne ma benda rari'. Cadi
stube benda', sinuque laabe

biseenda be naa. 43 Xifiee
qué riene tu ni rinié'. Qué
riene tu purti qué rucaa
diaga chaahui tu stiidxa'.
44 Binidxaba nga bixhoze tu
ne racala'dxi tu guni tu ni na
be. Dede dxi bizulu guidx-
ilayu huayuuti be binni, ne
qué huayuu dxi ini' be ni
dxandi', purti qué lica ganna
be xii nga ni dxandi'. Ora
rusiguii be la? de laabe riale
ni, purti nabé rusiguii be ne
laabe nga bixhoze gola enda
rusiguii. 45 Naa purti rinié
ni dxandi la? qué runi cre

tunaa. 46 Tu de laatu zanda
udxiiba donda ique'. Pa rabe

laatu ni dxandila? xifiee qué

runi cre tu naa. 47 Ni ma
xiifii Dios laa la? zucaa diaga

stildxa Dios. Laatu qué rucaa
diaga tu stiidxa be purti cadi
xiifii be laatu.

Jesus ne Abraham

48 Oraque na ca judiu rabi
laabe:

—~Cayabi ca du samaritanu
lii ne nuu neu binidxaba ya'.

49 Para rabi be laaca':

—Cadi nuyaa nia  dia'
binidxaba', sinuque cusisaca

Bixhoze', peru laatu raani na
tu naa. 59 Ne cadi cuyube dia’
usisaca binni naa peru nuu
tu cuyubi ni, ne laa nanna xii
nga jneza. 51 Gabe ca' laatu,
tu icaa stiidxa' qué ziuu dxi
gati'.

52Qraque na ca judiu:

—Yanna huaxa ma nanna

du dxandi nuu neu binidx-
aba', purtinou' tuicaa stiidxa

lu qué ziuu dxi gati'. Xifiee ga
guti Abraham ne ca profeta
ya'. 53 Nee jma nandx¢' lo
que bixhoze du Abraham la?
Guti be ne laca guti ca pro-
feta. Tuu nga ru'nu lii pue.

54Pararabibe laaca"

—Pa laca naa rusisaca naa
la? qué risaca dia’, peru cadi

nga di nga laani sinuque Bix-
hoze ngarusisacanaa. Laabe
nga ni na tu Dios stitu ca.
55 Peru qué runibid' tu laabe.
Naa la? runebia'ya laabe.
Pa flaca qué fiunebia'ya laabe
la? nusiguiee casi rusiguii
tu. Peru runebia'ya laabe ne

ricaa stiidxa be. 56 Bieche bix-
hoze tu Abraham zuuya naa

dxi guenda'. Biiya be naa ne
nayeche biaana ladxidd' be.

57 Oraque na ca judiu:

—Nin ca'ru gapu cincuenta
afiu ne nou' hiiyu Abraham
la?

58 Para rabi be laaca’”:

—Laucaa diaga chaahui ni
chi tidxe laatu ri": Dede ante
gale Abraham, naa maca
nuaa'.

59 Oraque gundisa ca guie
nuchd ca laabe, peru bicachi

I be ne udi'di be lade ca
binni que biree be de ndaani

yu'du que.
9

Bisianda Jesus ti hombre
nacheepa lu

1 Ra zidi'di Jesus biiya tobi
hombre nacheepa It de gule.
2 Ne na ca discipulu sti' rabi
laa:

—Maistru, tu bichee para
gule be zaca pue, laabe la? o
bixhoze be o jfiaa be.

3Para rabi be laaca":

—~Cadi purti bichee cabe,
sinuque gule be zacd para
ihuinni xhiifia Dios luguié
be. 4 Naquiifie gune xhiifia
ni biseenda naa laga caru
ixhinni. Purti ma caxhinni,
ne Oraque ma iruti zanda guni
dxiifia’. 5 Laga nuaa ndaani
guidxilaya la? naca casi
biaani para binni guidxilayu.

6 Biluxe uni' si be nga la?
bicha xhinni be layu ne bi'ni
be befie ne nisa xhinni que,
ne uxubi be ni It ni nacheepa
14 que. 7 Ne rabi be laa:

—VYetibi 1u 1lu' ndaani
tanque 14 Siloé.

Ni rini' 14 que la? “Ni
Biseenda cabe”. Para biree
hombre que, yetibi 11, ne ora
bigueta ma rind. 8 Oraque na

ca xpecinu be ne cani bi'ya
laabe dxinacheepalube que:

—Nee cadi ndi nga ni ribi
rinaba guna que la?

9 Caadxi binni na:
—Laabe.

Ne xcaadxina:
—Rului' laabe.
Oraque na be:

—Naandi'.,

10 Para rabi cabe laabe:
—Ximodo bixele lu lu'.
11 Qraque na be:

—Dxa hombre 14 Jesus que

bini befie ne uxubi ni lua' ne
gudxinaa chi tibe lua ndaani

tanque Siloé. Uyaa ne udibe
lua' ne marinaya'.

12__Paraa nuu beya,naca
binni que.

—Qué ganna dia', rabi be
laaca'.

Gunaba diidxa ca fariseu

xi modo bianda hombre que

13 Para yené ca laabe ra

nuu ca fariseu, 14 Dxi bi'ni
Jesus befie ne bixhele 1u be

que la? uca ni ti dxi enda rizi-
ila'dxi. 15 Bigueta unaba di-

idxa ca fariseu laabe ximodo

bixele 11 be. Para na be:
—Uxubi be befie lua ne

gudibe lua ne ma rinaya'.

16 Oraque na caadxi de ca
fariseu que:

—Cadi dxandi Dios
biseenda hombre ca purti

qué rapa be dxi enda rizi-
ila'dxi'".

Ne xcaadxi na:

—Ximodo zanda guni tobi
ni cuchee né Dios milagru ni
runi be caya'.

Ne zaqué ma qué fiuu cabe
tobi si. 17 Bigueta unaba di-
idxa cabe ni bianda It que:

—1Lii ya', xi ra'’bu de ni bix-
hele Iu1u ca.

Para na hombre que:

—Rabe profeta laabe.

18 Peru qué fiuni cre ca judiu
pa dxandi gule be nacheepa
It be ne yanna ma rina be.

Para bisenda caa cabe bix-
hoze be ne jfiaa be. 19 Ne rabi

cabe laaca"

—Nee ndi nga xiifii tu ni na
tu nacheepa lu gule la? Xi-
modo rina be yanna.

20Paranaca"

—Nanna du ndi nga xiifii
du, ne nanna du nacheepa lu
be gule be, 21 peru ximodo

bianda be ne tu bixhele 1t be
la? nga qué ganna du. Ma

huaniisi be, ma zanda inf' be.
Lainaba diidxa laabe.

22 Uni' bixhoze be ne jfiaa
be zaqué ti cadxibi ca ca
judiu, purti maca uni' sti-
idxa ca judiu ni inf' Jesus nga
Cristu la? maca zibee ca laa
de lade ca'. 23 Ngue runi na
bixhoze be ne jfiaa be: “Ma
huaniisi be, lainaba diidxa
laabe.”

24 Bigueta guridxi cabe
hombre ni bianda 14 que ne
rabi cabe laa:

—Pa ridxibi lu Djos la?
gudxi laadu ni dxandf'. Purti

laadu nanna du binni ruchee
hombre ca.

25 Para na rabi laacabe:

—Pabinnirucheelaabela?
nga qué ganna dia'. Ninanna
sia'la? chiqué nacheepa lua’,
yanna ma rinaya'.

26 Bigueta rabi cabe laa:

—Xi bi'ni be para bixhele
belulu'

27Para na rabi laacabe:

—Ma gudxe ni laatu, peru
qué nina tu nucaa diaga tu.
Xifiee racala'dxi ru tu guna

diaga tu ni. O laca racala'dxi
tu aca tu discipulu stibe la?

28 Oraque gudinde né cabe
laa ne rabi cabe laa:

—Lii nga discipulu stibe.
Laadu la? discipulu sti Moisés
laadu. 29 Nanna du uni' né
Dios Moisés, peru ngala? nin
qué ganna du padé za.

30 Para na hombre que rabi
laacabe:

—Nga nga enda ridxa-

gayaa ca. Laatu nin qué
ganna tu padé za be peru

bixhele be lua'. 31 Nanna nu
qué rucaa diaga Dios binni

ruchee peru cani ridxibi

laabe ne runi ni na be la?
rucaa diaga belaaca'. 32Dede

dxi bizula guidxilayd, qué
huayuu tu uxhele lu tobi
ni gale nacheepa lu. 33 Ne
pa fhaca cadi de Dios zeeda
hombre que la? qué fianda
Nuni gasti'.

34 Qraque rabi cabe laa:

—Lii lade binni qué runi
ni na ley gule Iu' ne yanna
racala'dxu usiidilu laadula?

Para ucuaa cabe laa ulee
cabe laalade cabe.

Rayeyubi Jesus ni bisianda

que

35 Gunna Jesus guladxi ca
judiu laabe de lade ca', para
yeyubi laabe, ne ora bidxela
laabe, narabilaabe:
. ?—Nee runi cre lu Xiifii Dios
a?

36 Oraque na be:

—Tu laabe ya', Sefior, para
gune cre laabe.

37Para na Jesus:

—Ma biiya lu laabe, ne
laabe nga cani' né be lii.

38 _Rune cre, Sefior, na be.

Ne bizuxibi be xafiee Jesus.

39 Ne 6raque na Jesus:

—Benda ndaani guidxi-
layt ri para usihuinne dxi'ha
donda ique binni ne para
ixele xquenda biaani cani
qué riene, ne icahui xquenda
biaanicaninariene, casifiaca
nicheepaluca'.

40 Ora bina diaga caadxi
fariseu ni nuu raqué ni uni'
Jesus que la? na ca":

—Nee nou' laca nacheepa
It dula?

41 Oraque na Jesus rabi
laaca"

—Pa fiaca nacheepa 1u tu
la? qué nigui'ba donda ique
tu, peru ziaana stonda tu
%uguié tu, purti na tu ruuya

u.

10

Xpixuaana dendxu'

1 Ne laca na Jesus rabi laa-
cabe:

—Laucaa diaga chaahui ni
chi tidxe laaturi': Niqué chu'
neza ra puerta ndaani curra
ra nuu ca dendxu' sinuque
quiba ique ni la? gubaana
laa. 2 Peru ni chu' neza ra
puerta que la? ngue nga
pastor sti ca dendxu que. 3Ne
ora chinda be, ruxhele ni
cayapa ra puerta que guiuu
be, ne rini' be 14 ca dendxu

stibe. Runjbid' ca dendxu
que stidxi be ne ribee be

laaca'. 4Ne ora ma ulee be ird
ca dendxu stibe la? riza niru
be la came, Rinanda came
laabe purti runibid' came

stidxibe. 5Peru ni cadi pastor
Sticame la? qué rinanda came
laa, sinuque ruxoofie came de
laa purti qué runibid' came
stidxi.

6 Gudixhe be ejemplu ca
para laaca’, peru qué fiene ca
xina ni.

Jesus pastor cha'hui'

7Ne laca rabibelaaca'

—Gabe ca' laaty, naa zeda
gaca casi puerta sti curra ra
riuu ca dendxu'. 8 Qué nu-

labi ca stendxua cani beeda
ante guenda’, purti gubaana

laaca' ne zeda ndana si ca'.
9 Naa nga puerta’. Tu chu'

neza ra nuaa' zald, ziuu ne
zaree ne zadxela ni go.

10 Gubaana la? reda
ndana, reda guuti, reda
unitild. Peru naa benda para
gapa cabe enda nabani ne
idx4 tipa xpida cabe de enda
nayeche'. 11 Naa nga pastor
cha’hui'. Pastor ni nacha'hui
la? zudii xpida pur ca
dendxu sti'. 12Ni cayaxa para
gapa dendxu la? qué rapa
chaahui laacame purti cadi
sti pe laacame, ne ruxoofie
rusaana laacame ora gu'ya
zeeda gueu'. Nerinaaze gueu
laacame, rucheeche ndase
laacame. 13 Ruxoofie be purti
cayaxa si be para gapa be
laacame. Qué rizaala'dxi be
laacame.

14 Naa nga pastor cha’hui
ne runebia'ya ca dendxu
stinne’, ne laaca laca runibia'
ca naa, 15 casi runibid'
Bixhoze naa ne runebia'ya
laa. Ne rudiee xpida pur

ca dendxu stinne'. 16 Laca
napa rua' xcaadxi dendxu

ni cadi nuu ndaani currd ri'.
Naquiifie chi caa laacame.

Zucaa diaga came stidxe' ne
zaca came tobi si ne zapa
came tobi si pastor.

17 Nadxii Bixhoze naa purti
rudiee xpida' ti ibigueta icaa
ni sti tiru. 18Iruti cayaxha ni
naa sinuque naa pia' caguixhe
ni. Zanda quixhe ni ne zanda
icaa ni sti tiru. Nga nga ni
gudxi Bixhoze naa gune'.

19 Bigueta uyuu dinde ca
judiu pur cani uni' be que.
20 Stale de laaca na:

—Nuu né be binidxaba ne
cayaca ique be. Xifiee cucaa
diaga tulaabe.

21Ne xcaadxina: )

—Lacaxa zaca rini' ni
nuu né binidxapa'. Zanda
xa uxhele binidxaba lu ni
nacheepa lu.

Raucala'dxicajudiunuchda
guie Jesus

22 Lu beeu nanda cayuni
cabe saa ndaani guidxi
Jerusalén, saa ni rabi cabe
“Dedicacion”. 23 Tobi de
ca dxi que canazad Jesus
corredor sti yu'du ro', ni rabi

cabe Corredor sti Salomoén.
24Raqué uluu caadxi judiu le’'

laabe, ne na ca rabi ca laabe:

—Dede padxi udiiu lugar
gata dxi xquenda biaani du.
Pa lii nga Cristu la? gudxi ca
nilaadu.

25—Ma gudxe ni laatu, rabi
be laaca’. —Peru qué na tu
gunicre tu. Ca dxiifiarunela?
rune ni purti nuu né Bixhoze
naa, ne laacani rusihuinni
cani tu naca'. 26 Peru qué
runi cre tu purti cadi za tu
lade ca dendxu stinne’, casi
gudxe laatu. 27 Runebia'ya

ca dendxu stinne' ne rucaa
diaga ca naa, ne rizd nanda

ca naa. 28 Rudiee laaca enda
nabani ni qué zaluxe ne qué

ziuu dxi initild ca', ne iruti

zanda gaxha laaca ndaani
naya'. 29 Bixhoze bidii laaca
naa. Iruti zanda gaxha laaca
ndaanind Bixhoze', purti jma
nandxd' Bixhoze que ird xixé.
30 Naa ne Bixhoze', tobi si
laadu.

31 Oraque gundisa ca judiu
guie sti tiru, nuchd ca laabe.
32Para rabi be laaca":

—Ucané Bixhoze naa bine
stale cosa ni galan lade tu.

Una de laacani qué fiuula'dxi
tu para ucha tu guie naa.
330raque naca'

—~Cadi cuchd du guie lii
purti binu xiixa ni galan,
sinuque cuchda du guie lii purti
cadi jneza cayuni lu'. Binni
guidxilayu lii peru cayu'nu lii
Dios.

34Para rabi be laaca”

—Lu ley stitu cd ra na

Dios: “Uniénialaatu casifiaca
tu dios, purti naa biseenda

laatu.” 35 Ca binnj ucuaa sti-
idxa be chiqué gudxibe laaca

dios, ne qué zanda uchia nu
Xqui'chi be. 36 Yanna naa,
uli Dios naa ne biseenda naa
ndaani guidxilayu ri', ne na
tu cadi jneza cayune tisi rabe
Xiifii Dios naa. 37 Pa cadi
cayune xhiifia Bixhoze la?
cadi guni cre tu naa. 38 Ne
pa cayune ni la? neca qué
runi cre tu ni rinié', peru
laguni cre dxiifia ca ti ganna
tu ne guiene tu tobi si naa ne
Bixhoze'.

39 Bigueta ucala'dxi ca
judiu ninaaze ca laabe, peru
biree yaande be de ndaanina
ca'.

40 Uyé be cherica guiigu
Jordan sti tiru, ra bizulu gu-
luu nisa Juan binni. Ne bi-

aana be raqué. 4! Uyé stale

binniranuube, nenaca’
—Nin ti milagru qué fiuni

Juan, peruird nibizeete be de

hombre rila? ird ni dxandi'.
42 Ne stale binni bini cre
Jesus raque.

11

Ra guti Ldzaro
1 Chiqué huara tobi hom-
bre 14 Lazaro, bizama Maria

ne Marta. Nabeza ca ndaani
guidxi Betania. 2 Maria,

biza'na Lazaro ni huard que
la?  nga nga dxa gunaa ni

bicha nisa rindd' naxhi fiee
Seflor ne bicuiidxi né ni
guicha ique que. 3 Bisenda

tidxi iropa benda cabe Jesus
huara Ldzaro, xhamigu. 4 Ora
gunna Jesus nila? na:

—Endahuard ninapabeca
la? cadi para guuti, sinuque
paraihuinni enda nandxo' sti
Dios ne sti Xiifii'.

5 Nadxii Jestus guionna
cabe, Marta ne Maria ne
Lazaro. 6 Ne ora gunna be
huard L&zaro, biaana be
xhupa gubidxa ra nuu be
que. 7 De raqué rabi be ca
discipulu stibe:

—Chuu Judea sti tiru.

8Para na ca rabi ca laabe:

—DMaistru, fiee cadi cayu-
uya lu nase si ngue ucala'dxi
ca judiu nucha ca guie lii ne
yanna nou' ibigueta lu raqué
sti tiru la?

9 Oraque rabi be laaca":

—Nee cadi doce hora napa
ti dxi la? Ni riza ridxi la?
qué rirenda gasti fiee purti
naya'nirazizd. 19Peruniriza
huaxhinni la? rirenda xiixa
fiee, purti gasti biaani ra nuu.

11 Gudxi si be ngue laaca’
para na be:

—Nisiaasi Lazaro xhamigu
nu peru ma chaa, chi
ucuaane laa.

2 Oraque na ca discipulu
stibe:

—Pa nisiaasi be 1a? Sefior,
zianda be.

13Peru qué fiene ca xinabe.

Zacaxa ca cuzeete be nisiaasi
si Lazaro, ttihua cuzeete be ma

guti. 14 Oraque bisia be sti-
idxa be, rabi be laaca':

—Ma guti Lazaro. 15 Para
laatu la? jma galan qué
guinne raqué ti guni cre tu.

Yanna chuu canu ra nuu be.
16 Oraque na Tomds, ni

rabi cabe Cuachi que, rabi ca
xcaadxi discipulu que:

—Chuu, chu né laabe ti gati
né nu laabe.

Jesus rusibani gue'tu’

17 Ora yenda be Betania
ma raca tapa gubidxa de
ga'chi Lazaro. 18 Cadi zitu de
Jerusalénriaana Betania, bia'
chonna kilémetru si. 19 Stale
judiu yeizaca Marta ne Maria
ra guti bizama ca'. 20 Casi
gunna Marta ma zidxifia be,
biree yechagalu laabe, peru
Maria biaana yoo. 21 Ne na
Marta rabi laabe:

—Pa fiuu lu rari la? Sefior,
qué fiati di bizana'. 22 Peru
laca nanna ird ni inaba lu lu
Dios la? zudii lii.

23 Para rabi be laa:

—Zabani biza'na lu'.

24Qraque na Marta:

—Nanna zabani be dxi
iluxe guidxilayuy, ra ibani ira
binni.

25Para na be:

—Naa nga  rusibane
gue'tu’, ne naa nga rudiee

enda nabani. Tu guni cre naa
la? neca ma guti zabani, 26 ne
cani nabani ru ne runi cre
naa la? qué ziuu dxi gati'.
Ru'nu cre ngala?

27 —Rune cre, Sefior, na
Marta. —Ma bine cre lii nga
Cristu, Xiifii Dios ni beeda
ndaani guidxilayu ri'.

Rabiina Jestis

28 Ngue si uni' ne biree
yeni' xa diaga Maria benda,
na:

—Nuu Maistru rarica’,
racala'dxi ini' né lii.

29 Oraqueca biasa uxoofie
Maria, uyé ra nuu Jesus.
30 Ca'ru guiuu Jesus ndaani
guidxi, nuu ru ra yechagalu
Marta laa que. 31 Ora bi'ya
ca judiu ni yeganna laacabe
ralidxi cabe que biree ux-
oofie Maria ze la? yenanda

ca laabe, na ca ziguuna be ra

32 Peru casi yenda be ra
nuu Jesus biiya be laa, bizux-
ibi be xa fiee, ne na be:

—Sefior, pa fiuu lu rari la?
qué fiati di bizana'.

33 Ora bi'ya Jesus cayuuna
be, laabe ne ca judiu zinanda
laabe que, uyuu yuuba ladx-
idé' dede uca diti, 34 ne na:

—Paraa gudixhe tu Lazaro.

—Chuu, gu'yu', Sefior, na
cabe.

35BiinaJesus éraque. 36 Para
na ca judiu:

—Laguuya pabid' gunaxhii
be Lazaro.

37Peruxcaadxidelaacana:
—Bixhele be 1lu ni

nacheepa lu. Nee qué fianda
fluni be xiixa para qué fati
Ldazarola?

Ra bibani Ldzaro

38 Bigueta uyuu yuuba
ladxidd' be, ne uyé be ra ba'
que. Casi ti cueva nij, ye'gu ti
guie ruaa ni.

39—Lacuee guie ca ruaa ni,
na be.

Para na Marta, biza'na ni
guti que:

—Ma rindd' yuudxu be,
Sefior, purti ma napa be tapa
gubidxa.

40 Oraque na Jesus rabi laa:

—Nee cadi ma gudxe lii
pa guni cre lu zuuyu pabid'
nandx¢' Dios la?

41 Ne draque ulee cabe guie
ye'gu ruaa ba' que. Undisa la
Jesus ibd', ne na:

—Rudiee diuxquixe lii, Bix-
hoze', purti bicaa dia'gu naa.
42 Nanna ca' qué riaana dxiu
de ucaa dia'gu naa, peru unié
sicari pur ca binni ni ri rarf'
ti guni cre ca lii biseenda lu
naa.

43 Biluxe uni' né si be Bix-
hoze be, bicaa be ridxi:

—iLdazaro, guda' rari'!

44 Oraque biree gue'tu que,
renda lari na ne fiee, ne ye'gu
tilarilu. Para na Jesus:

—Lauxhedxe laabe,
laudii lugar che be.

ne

Udixhe cabe inaaze cabe
Jesus

(Mt. 26.1-5; Mr. 14.1-2; Lc.
22.1-2)

45 Stale de ca judiu ni yené
Maria que, bini cre ca Jesusra
bi'ya ca ni guca que. 46 Peru
xcaadxi de laacabe yetidxi ca
fariseu xi bi'ni be. 47 Oraque
gupa ca xalque sti ca sacer-
dote ne ca fariseu ti junta,
purti laaca nga justicia sti ca
judiu, nenaca':

—Xi guni nu pue. Biaa ird
ni cayuni hombre ca. 48 Pa

usaana nu laabe zacasi la?
ird binni zuni cre laabe. Ne
zeeda caromanu zeda unitilu
ca yu'du ro stinu ne xquidxi
nu.

49 Lade cabe zeeda Caifds,
naca sacerdote gola iza que.
Ne 6raque na rabilaacabe:

—Laatu qué ganna tu
gasti'. 50 Qué riene tu pa jma
galdn para laanu gati tobi
jlugar ird nu, ti cadi initilu
ird binni xquidxi nula?

51Peru cadi de laasi be unf'
be ni. Purtinaca be sacerdote
gola iza que, nga runi bisint'
Dios laabe ni nexhe gaca'. Ne
ni nexhe gaca nga gati Jesus
pur ca binni xquidxi. 52 Ne
cadi pur ca binni xquidxi si
sinuque para guni ird xixé
xiifii Dios ni reeche ndase
tobi si. 33 Ne dede dxi que uni'
stiidxa cabe guuti cabe laabe.

54 Ngue runi ma qué fianda
niza be lade ca judiu. Biree
be de raqué uyé be ti guidxi
huiini 14 Efrain, dxaaga ni ti
gui'xhi', ne raqué biaana né
be ca discipulu stibe.

55 Ma zeda yuba pascua.
Stale binni de ca guidxi huiini
que uyé Jerusalén, yeguni ca
casi cd lu ley stica guni ca
para guia ladxidé' ca', laga
ca'ru uzulu saa que. 56 Biyubi
cabe Jesus raqué, ne ora nuu
cabe ndaani yu'du ro', na
cabe:

—Xi na tu. Nagana pa
gueeda be saarinja'.

57 Maca bizaabi ca xaique

sti ca sacerdote ne ca fariseu
diidxa', tutiica gu'yalaabela?

chi tidxi laaca para inaaze ca
laabe.

12

Bichd ti gunaa nisa rindd’

naxhi fiee Jestis
(Mt. 26.6-13; Mr. 14.3-9)

1 Cayaadxa ru =xhoopa
gubidxa para ganda saa
que, uyé Jesus Betania, ra
nuu Léazaro ni bisibani que.
2 Raqué bidii cabe laabe ti

endaro xhi. Marta cutiidi ni
ne Lazaro zuba né laabe ra
mexa que. 3 Ne ucuaa Maria

ti libra aceite rindd' naxhi
ni nabé risaca, uxubi nee be
ne bichaa ni ne guicha ique,
dede bidxa yoo que de xho'
naxhi que. 4 Oraque na Judas
Iscariote xiifii Simon, tobi de
ca discipulu stibe (dxa ni chi
utoo laabe que):

5 —Xifiee qué nidoo aceite
rindd'" naxhi ri chonna
gayuaa denariu para faazi 1d
ca pobre.

6 Uni' be zaqué, cadi purti
cayabe capobre sinuque purti
gubaana laabe ne purti rapa
be caja bidxichi que, ne ribee
be 1u ni para laabe.

7Para na Jesus rabi laabe:

—Zaanuu be. Cayapabeni
paranaadxiigaache'. 8Capo-
brela? qué ziuu dxi guiaadxa
lade tu, peru naa, zadxifia dxi
ma qué ziuaa nia laatu.

_Ucala'dxi cabe fiuuti cabe
Lazaro oo
9 Stale de ca judiu ora

gunna ca nuu Jesus raqué,
beda guuya ca laabe, peru
cadi laasi be, sinuque laca
beda guuya ca L&zaro ni
bisibani be que. 10 Ngue

runi uni' stiidxa ca xaique sti
ca sacerdote guuti ca nécaca
Léazaro, 11 purti pur Ldzaro
stale de ca judiu caxele de
laaca', cayuni cre Jesus.

Biuu Jestis Jerusalén
(Mt. 21.1-11; Mr. 11.1-11;
Lc. 19.28-40)

12 Sti dxi que stale binni ni
zigapa saaro' que, bina diaga
ma zeda yuu Jesus Jerusalén.
13 Para biree ca zichagala
ca laabe. Bichuugu ca zifia
daa ne bicheeche ca cani ra
zidi'di be. Ne bicaa ca ridxi:

—iLausisaca ni biseenda
Dios! {Ndi nga Rey sti Israel!

14 Bidxela be ti burru hui-
ini', udxi'ba be laa, casi ca ni
rana:

15 Cadi idxibi tu, binni Sion
ca'.

Laguuya', zeeda Rey stitu
deche ti burru huiini'.

16 Qué fiene ga ca discipulu
cani cayaca que. Dede dxi
ru ma nuu be ibd', dxi que
rubietenala'dxi cabe macaca
ird nilu gu1 'chi', ne casi ca ni
que zaqué bi'ni b1nn1 laabe.

17Nuu ca binni bi'ya ra bis-
ibani be Lazaro raqué, cayuf'
ca ni. 18 Ne ngue runi stale
binni yechagalu laabe, purti
bina diaga ca de milagru bi'ni

be que. 19 Oraque na ca
fariseu:
—Biaa guuyu', ma que

zanda guni nu gasti. Ma
ird xixé binni guidxilayu
zinanda laabe.

Yeyubi caadxi griegu Jestis

20 Laca uyé caadxi ni cadi
judiu lade cani yeusisaca
Dios ndaani saa que. 2! Ne
uyé ca ra nuu Felipe de

Betsaida, ti guidxi sti Galilea,
ne rabi ca laa:

—Sefior, racala'dxi du
idu'ya du Jesus.

22 Para uyé Felipe, yetidxi
ni Andrés. Oraque iropa ca
yetidxi ca ni Jesus. 23 Para na
Jesus rabilaaca'’:

—Naa nga Hombre
Biseenda Dios ne ma hidxifia
hora usisaca be naa. 24 Peru
gabe ca' laatu, pa qué gati ti
guie xuba ora guiaba ndaani
yu la? qué zache ndu, peru
pa gati ni la? zandani ni ne
zacd 14 ni. 23 Tu ganaxhii
xpida zuniti ni, peru tu
qué izaala'dxi xpida ndaani
guidxilayu ri la? cayapa ni
para enda nabani ni qué
zaluxe. 26 Ni racala'dxi gaca
xpinne la? sa nanda naa, ne
ra chaala? laca zie ca xpinne'
ne zusisaca Bixhoze laaca'.

Ra bizeete Jesuis chi gati
27Ma nuu yuuba ladxidud'.
Yanna xi inié'. Nee zabe Bix-

hoze uld naa de ni chi tide
ri la? Co', purti para tide ni

nga runi bidxifia dede rarf".
28 Qraque na be:
~ —Bixhoze', bisisaca 1a lu
jma.
Oraque ucud ti ridxi de
ibd', na:
~—Ma bisisaca ni,
sisaca rua'ni sti tiru.
9 Bina diaga ca binni ni
nuu raqué ridxi que, ne
caadxi de laaca na rayu ni.
Peru xcaadxi na ti dngel uni'

né laabe. 30 Para rabi be
laaca':

—Cadi ucuad di ridxi ri
para naa sinuque para laatu.
31 Yanna nga ma chi guiaba
nd binni guidxilayi ne ma

ne zu-

chiild ni runi mandar ndaani
nitiladu. 32Ne ora ma undisa
cabe naa la? zabidxe binni
gueedaranuaa'.

33 Ra uni' be zacd bisia be
diidxa xi enda guti chi caa
be. 34Oraque na ca binni que

rabi laabe:

—Laadu huayuna diaga du
xina Xqui'chi Dios. Na ni qué
ziuu dxi gati Cristu. Xi modo
nga nou' lii, naquiifie indisa
cabe Hombre Biseenda Dios
Iu cruz. Tuu nga Hombre
Biseenda Dios caya'.

35 Para rabi be laaca":

—Ma nagaba si dxi nuu bi-
aani lade tu. Yanna lasd laga
napa tu biaani ti cadi inaaze
guelacahui laatu. Purti cani
rizdranacahuila? qué ganna
ca paraa che ca'. 36 Naa nga

biaani ni ruzaani_ laatu ne
laganuaanialaatulagunicre

naa ti chu' tura naya'ni'.

Biluxe siuni'be ngue, biree
be de ra nuu ca', yeucachi lu
be.

Ra riete xifiee qué fiuni cre
cajudiu

37 Neca bi' ni be stale mila-

gru nezalu ca' peru qué funi

cre ca laabe. 38 Ne uca ni
zacd para iree ni casi pe uni'

profeta Isaias chiqué ra na:

Sefioriruti cayuni cre nicayui
du ne iruti cayuuya
pabid' nandxd' Dios.

39 Qué fianda fiuni cre cabe,

ne laca uni' Isaias xifiee qué

fianda Nuni cre cabe, ra na:

40 Bisicheepa Dios 1u cabe,

ne biquidxi ladxidd' cabe,

ti cadi gu'ya cabe ne qué
guiene cabe,

uyubi cabe laa para uld laa-
cabe.

188

SAN JUAN 12:50

41 Un{' Isafas ca nga purti bi-
iya pabid' nandxd' Jesus, ne
byui' stiidxa'.

42 Neca ne ird nga guyuu
stale de ca xaique bini cre
laabe, peru naga'chi' purti

ridxibi ca cuee ca fariseu
laaca de ndaani yu'du.

43 Purti jma riula'dxi ca
usisaca binni laaca que
usisaca Dios laaca'.

Zudxiiba stiidxa Jesus
donda ique binni

44 Oraque uni' Jesus ne
ganana:

—Ni runi cre naa la? runi

cre ni biseenda naa. 45 Ne
ni ruuya naa la? ruuya
ni biseenda naa. 46 Naa

nga biaani ni ruzaani laatu.
Yanna benda ndaani guidx-
ilayu ti ird tu guni cre naa
cadi guiaana ra nacahui.
47 Ni ucaa diaga naa ne
qué guni ni rabe la? qué
zudxiiba donda ique, purti
cadi beda udxiiba donda
ique binni guidxilayu sinuque
beda ula'ya laaca'. 48 Peru tu
udxii naa, qué icaa stiidxala?
ma napa ni udxiiba donda
ique. Ca diidxa ni unié', ca
nga udxiiba donda ique cabe
dxi cuidxi Dios cuenta bhinni
guidxilayd. 49 Purti cadi de
naa sia' unié' sinuque maca
udixhe Bixhoze ni biseenda
naa xiinié'. 59 Nanna dxi'che

ni udixhe Bixhoze inié ca la?
rudii ni enda nabani ni qué

zaluxe. Nga runi rinié ni casi
gudxi Bixhoze ni naa.

13

Gudiibi  Jests

discipulu sti'

flee ca

1 Ca'ru uzuld saa pascua,
peru maca nanna Jesds ma
bidxifia hora iree ndaani
guidxilayu ri', ibigueta ra
nuu Bixhoze. Ne cdsica bizulu
gunaxhii be ca xpinni be
ni nuu ndaani guidxilayu
zaqueca nadxii be laaca dede
yanna ra ma chi iluxe xhiifia
be.

2 Dede ora cayd xhi cabe,
maca biuu binidxaba ndaani
ladxidd' Judas Iscariote, xiifii
Sim6n, para utoo laabe.
3 Nanna be ma gudixhe

Bixhoze be ird xixé cosa lu
nad be ne nanna be ra nuu
Bixhoze he biree be ne ra nuu
Bixhoze he che be. 4 Biasa
be lu endard xhi que, ulee

be xhaba be ne ucuaa be ti
toalla bixhii be ndaani be.
5Neucuaa be ti bandeja udaa

be nisa ndaani', ne bizulu
gudiibi be fiee ca discipulu
stibe ne bicuiidxi né be ni
toalla xi' ndaani be que.

6 Ora bidxifia be ra nuu
Simon Pedru na rabilaabe:

—Sefior, lii sica qui'bilu fiee
la?

7Para rabi be laa:

—Nagasi cadi cayene lu ni
cayune ri', peru ziene lu ni.

8 —Co', na Pedru. —Qué
ziuu dxi qui'bi lu fiee'.

Bigueta rabi be laa:

—Pa qué quibe fiee lu la?
cadi xpinne lii.

9 Oraque na Simon Pedru:

—Sefior, cadi fiee sia' qui'bi
Iu' sinuque ne naya ne ique'.

10 Para rabi be laa:

—Ni ma bia'rila? ma naya.
Ma cadi naquiifie guia'ri ru
paxaraa sinuque fiee si. Laatu

la? ma naya tu, neca cadi ird
tu.

11 Nanna be tu chi utoo
laabe. Nga runiuni'be: “Cadi

ird tu naya tu.”

12 Bjluxe udiibi si be fiee ca',
ucuaa be xhaba be, bigueta
be ruaa mexa que ne rabi be
laaca":

—Nee biene tunibine laatu

ca la? 13 Laatu rabi tu naa
Maistru ne Seifior, ne jneza

runi tu purti nga nga naca'.
14 Inque naa, naca Sefior ne
Maistru stitu ne gudiibe fiee
tula? l4gaxa laatu qué qui'bi

saa tu fiee tu. 15 Purti ma
bilué laatu xi guni tu, ti casi

bine laatu ca, zacaca guni
tu. 16 Ne gabe ca' laatu, qué
risaca ti mozo jma que Xpix-
uaana'. Zaqueca ni rie man-
dadu, qué risaca jma que ni
biseenda laa. 17 Pa nanna tu
ca nga ne guni tu cani la? di-
choso de laatu.

18 Cadi cuzeete ird tu, purti
runebia'ya cani ulié', peru
cayaca ni sicari ti iree ni
casi cd lu Xqui'chi Dios: “Ni
gudd ne naa pan beda aca
nanala'dxi naa.” 19 Cayabe
ca' ni laatu yanna laga ca'ru
aca ni, ti ora ma uca ni la?
guni cre tu dxandi naca ni
gudxe laatu naca ca. 20 Gabe
ca' laatu, ni icaa stiidxa cani
useenda la? cacaa stiidxa',

ne ni icaa stiidxa la? cacaa
stiidxa ni biseenda naa.

Ra bizeete Jesus zutoo Ju-
das laa

(Mt. 26.20-25; Mr. 14.17-
21;Lc. 22.21-23)

21 Casi biluxe uni' Jesus
uyuu yuuba ladxidé' ne na:

—Gabe ca' laatu, tobi de
laatu chi utoo naa.

22 Biiya dxi saa ca discipulu
Ia ca. Qué ganna ca tu
cuzeete be. 23 Bia'si pe
ladxidé' be naguixhe ique
dxa discipulu nadxii be que.
24 Oraque bi'ni Simo6n Pedru
sefia discipulu que inaba

diidxa tu cuzeete be. 25 Para
na discipulu ni naguixhe ique

ladxidd' be que rabi laabe:

—Tu laabe ya', Sefior.

26 Qraque na be:

—Ni udiee laa pan ni
ugadxe cala? nga nga laabe.

Para bigadxe be pan que
ne bidii be ni Judas Iscariote,
xiifii Simén, 27 Casi ucuaa
Judas ni bidii be laa que,
uyuu binidxaba ndaani ladx-
id¢', ne déraque rabi be laa:

—Nichigunucala? binica
ni nagueenda.

28 Peru nin tobi de cani
nuu ruaa mexa que qué

fiene xifiee gudxi be Judas
zaqué. 29 Nuu de laaca z4caxa
gudxi be Judas chi si xiixa
ni cayaadxa para saa que o
udii xiixa ca pobre, purti laa

naaze bolsa vueltu. 30 Ucuaa
siJudaspan que, biree ze'. Ne

bia'si ma huaxhinni ngue.

Laganaxhii saa

31Biree si be, na Jesus:

—Yanna ma bidxifia hora
ihuinni pabid' risaca Hom-
bre Biseenda Dios ne pur laa
zahuinni pabia' risaca Dios.
32 Ne pa isaca Dios pur laabe
la? laca zuni Dios pur isaca
be de laasi be, ne mapeca
chi aca ni. 33 Xiifie huiine
ca', ma sti ratu si nuaa nia
laatu. Zuyubi tu naa, peru
chi tidxe laatu casi gudxe ca
judiu chiqué, ra chaa qué

zanda che tu. 34 Chi tixhe ca’'
xiixa nacubi guni tu, ganax-

hii saa tu céasica huayanax-
hiee laatu. Zaca laganaxhii
saa. 35Pa ganaxhiisaatuzaca
la? zanna binni xpinne laatu.

Na Jesus zani' Pedru qué
runibid'laa

(Mt. 26.31-35; Mr. 14.27-
31; Lc. 22.31-34)

36 Oraque na Simoén Pedru
rabi laabe:

—Paraa cheu' ya, Sefior.

Pararabi be laa:

—Ra chaa la? qué zanda
chi nandu naa nagasi peru
ziuu dxi cheu'.

37 —Xifiee qué zanda chi

nanda lii nagasi, Sefior, na Pe-
dru. —Dede xpida zudiee pur

I,

38 —Dede xpida lu zudiiu
pur naa nou' la? na Jesus.
—Gabe ca' lii, chonna tiru
zaniu' qué runibiéu' naa,
ante guunda gallu.

14

Jesus nga neza sti enda na-

bani
1 Cadi chu' yuuba ladxido'

to. Laguni cre Dios, ne laca
laguni cre naa. 2 Nuu stale
lugar ra chu' tu ralidxi Bix-

hoze'. Pa faca_cadi zaca ni
la? fiabe ca' ni laatu. Yanna
ma chaa’, chi gune chaahue

ti lugar para laatu. 3 Ne ora
ma uyaa ne ma bine chaahue
ni la? zabigueta gueda caa
laatu, tira chuaala? laca chu'
tu. 4Ma nanna tu paraa chaa'
ne nanna tu neza.

5Oraque na Tomas:

—Seflor, qué ganna du
paraa cheu'. Ximodo nga
nou' nanna dunezacaya'

6 Para na Jesus:
—Naa nga neza ca, ne rusi-

ide ni dxandi' ne rudiee enda
nabani ni qué zaluxe. Iruti

zie ra nuu Bixhoze pa cadi
pur naa. 7 Pa fiunibid' tu naa
la? laca fiunibid' tu Bixhoze'.
Yanna ma biiya tu laabe ne
ma runibid' tu laabe.
8 Oraque na Felipe:
—Sefior, bilui'
Bixho'zo ne ma nga si.
9Para na be:
—Biaa padxi nuaa nia
laatu, ne ca'ru gunibid' lu
naa la? Felipe. Ni ma
biiya naa la? ma biiya
Bixhoze'. Ximodo nou' ulué
laatu Bixhoze ya'. 10 Nee
qué runi cre lu pa tobi si

naa ne Bixhoze la? Cadi naa
riguixhe ni rue nia laatu,

sinuque de Bixhoze zeeda ni.

Ne ird ni rune la? casi fiaca
laabe cayuni be ni, purti tobi

si laadu. 11 Laguni cre ni
cayabe laatu, tobi si naa ne
Bixhoze'. Pacaa laguni cre
naa pur canirune ca. 12 Gabe
ca'laatu, ird cani runi cre naa
zuni canirune ca. Nejma que
nga zunica' purti chaara nuu

Bixhoze'. 13Ird ni inaba tu lu
Bixhoze gune purti xpinne

laatu la? zune ni, ti usisaca
binni Bixhoze pur naa. 14 Pa

inaba tu xiixa la? zune ni
purti xpinne laatu.

Ra bidii stiidxa Jests
zuseenda Espiritu Santu

15 Pa nadxii tu naa la?
zuzuuba tu stiidxa'. 16 Ne
naa zanaba lu Bixhoze udii
laatu stobi ni guiaana né ca

laatu para acané laatu ne

usieche laatu. 17 Cuzeete
Espiritu ni rini' puru si ni

laadu

dxandi', ne nga nga Espiritu
Santu. Cani cadi xpinne' qué
zanda icaa laabe, purti qué
ruuya laabe ne qué runihid'

laabe. Peru laatu runibid' tu
laabe purti nabeza be lade tu

ne ziuu be ndaani ladxido!
to. 18 Qué zusaana laatu casi

bizabi sinuque zenda rua' ra
nuu tu. 19Xcaadxi si ma qué
zuuya binni naa, peru laatu
zuuya tu naa. Ne zabani tu
purti nabane'. 20 Dxi que
nga ganna tu tobi si naa ne
Bixhoze', cdsica naa naca nia

laatu tobi si ne laatu naca
né tu ni naa. 2! Ni ma napa

stildxa' ne guni ni na ni la?
ngue nga ni nadxii naa. Ne
ni nadxii naa la? zanaxhii
Bixhoze laa, ne naa laca
zanaxhiee laa ne zulué laa tu
pe nga naa.

22 Oraque na Judas rabi
laabe (peru cadi Judas Iscar-
iote):

—Sefior, ximodo nga nou'
laasi du ganna du tu nacu' ne
cadi ira binni.

23 Para na be:

—Ni nadxii naa la? zuzu-
uba stiidxa' ne zanaxhii Bix-
hoze laa ne zeda guiaana né

du laa. 24 Ni cadi nadxii
naa la? qué ruzuuba sti-
idxa'. Cadi stiidxa dia' nga

ni cayuna diaga tu ri', sinuque
stiildxa Bixhoze ni biseenda
naa.

25 Cayabe ca' ndi laatu
laga nuaa nia laatu. 26 Ne
zuseenda Bixhoze Espiritu
Santu gueda acané laatu
ne usieche laatu, casi faca
naa nuseenda laa. Ne laa
zusiene laatu ira xixé cosa,
ne zusietenala'dxi laatu ira
ni huayué nia laatu.

277 aguixhe dxie ladxido' to
casi nexhe dxi ladxidud'. Ne
zune ni cadi casi runi binni
guidxilayu. Cadichu'tuxizaa
ne cadi idxibi tu. 28 Ma bina
diaga tu gudxe laatu chaa/,
peru zabigueta ra nuu tu sti

tiru. Pa fanaxhii tu naa la?
fieche tu ti rabe chaa ra nuu
Bixhoze', purti jma nandxd'

Bixhoze que naa. 29 Cayabe
ca' ni laatu nagasi laga ca'ru
aca ni, ti ora aca ni la? guni
cre tu.

30 Ma huaxié' zanda gie
nia laatu diidxa', purti ma
zeeda xaique sti guidxilayu
ri'"  Qué zanda guni man-
dar be naa, 3! peru naquiifie
gacanizacaparagannabinni
nadxiee Bixhoze', ne rune
ni gudxi naa gune'. Yanna,
laguiasa, chuu canu de rarf'.

15

Bisaca Jests laa lubad' uvas

1Naa zeda gaca casi ti luba'
uvas, ne iruti ru stobi casi
naa. Ne Bixhoze zeda gaca
casi ni rapa lubd' que. 21Ira
rama stinne ni qué icd lu
maca ziuga be, peru cani ica
Ia la? zusia be laaca para
jma rusi gudii ca'. 3 Laatu
ma naya tu, purti ma bini cre
tu ca diidxa byue nia laatu.
4 Laguiaana né naa tobi si,

ne naa ziaana nia laatu tobi
si. Casi ti rama qué zanda

icd1u pa cadi gui'di cue' yaga,
zaqueca laatu qué zaree ndu
ni cayuni tu pa cadinuu né tu
naa tobi si.
5Naangaluba'nelaatunga
rama. Ni guiaana né naa tobi
sila? nabé zaree ndu ni guni.
Purti pa ixele tu de naa gasti

qué zanda guni tu. ¢ Ni qué
guiaana né naa, maca zild ti
ladu, ibidxi para idopa ica
gui.

7 Pa guiaana né tu naa
ne guiaana stiidxa ndaani
ladxid¢é' to_ la? lainaba
intiica gacala'dxi tu, zacaa
tu. 8 Zusisaca tu Bixhoze
pa iree ndu ni cayuni tu lu
xhiifia', ne zacd zahuinni
xpinne laatu. 9 Césica nadxii

Bixhoze naa zacaca nadxiee
laatu. Cadi uyubi tu usaana

de ganaxhieelaatu. 19Pauzu-
uba tu stiidxa', qué zusaana
de ganaxhiee laatu, casi
qué huasaana Bixhoze de
ganaxhii naa purti ruzuuba
stiidxa'.

11 Huayué nia laatu ird ndi
ti guieche tu casi nayeche

nuaa' ne zacd zazaa enda
nayeche stitu. 12 Ndi nga ni

rabe laatu guni tu: Ganaxhii
saa tu casica huayanaxhiee
laatu. 13Iruti zanda ganaxhii
jma que bia' nadxii tobi ni
udii xpida pur ca xhamigu.
14 Laatu nga xhamigua pa
guni tu ni rabe'. 15 Ma
cadi mozo stinne laatu,
purti mozo qué ganna Xi
runi xpixuaana', sinuque ma
xhamigua laatu purti ma
gudxe laatu ird ni gudxi
Bixhoze naa. 16 Cadi laadi tu
guli tu naa, sinuque naa gulié
laatu. Ne gudixhe laatu para
iree ndu ni guni tu ne cadi
initild ni, ti intiica inaba tu
lu Bixhoze', zudii laatu purti
xpinne laatu. 17 Ndi nga ni
rabe laatu guni tu: Ganaxhii
saa tu.

Nanala'dxi binni guidxi-
layti Jesus ne ca xpinni

18 Pa gaca nanala'dxi binni
laatu la? laguietenala'dxi

nirudé' uca nanala'dxi cabe
naa. 9 Pa faca de laa-
cabe laatu la? Nanaxhii
cabe laatu, peru ma ulee

laatu de lade cabe, nga
runi nanala'dxi cabe laatu,
purti cadi de laacabe laatu.
20 Laguietenala'dxi ni gudxe
laatu: “Qué risaca ti mozo
jma que xpixuaana'.” Pa
huazabinanda cabenaa,laca

zazabi nanda cabe laatu, Ne
laca pa ucuaa cabe stiidxa

la? laca zacaa cabe stiidxa
tu. 21Ird nga zuni cabe laatu

ti xpinne laatu, purti qué

runibia' cabe ni biseenda
naa.

22 Pa qué fieda glie nia
laacabe diidxa la? qué fiapa
cabe donda purti qué fianna
cabe pa cuchee cabe, peru
ma qué gapa cabe xi cu'
ruaa cabe yanna. 23 Ni aca

nanala'dxi naa la?  laca
cayaca nanala'dxi Bixhoze'.

24 Pa qué fiune milagru ni
iruti huayuni lade cabe la?
qué fiapa cabe donda, peru
neca ma biiya cabe ird ni
peru uca nanala'dxi cabe naa

ne Bixhoze'. 25 Peru caree
ni zacd para gaca ni casi

cd lu Xqui'chi Dios ra na:

“Guca nanala'dxi cabe naa
sin nuzaabe gasti'.”

26 De ra_ nuu Bixhoze
zuseenda Espiritu  Santu

gueda acané laatu ne usieche
laatu. Rini' be ni dxandi', ne
ora gueeda be, zusiene be
laatu tu pe nga naa. 27 Laatu

laca zusiene tu binni tu naa
purti uyuu né tu naa dede dxi

bizulud'.

1 Huayué nia ca ndi laatu

ti cadi chu' xiixa uchenda
laatu. 2 Zabee cabe laatu
ndaani yu'du’, ne dede

zadxifla dxi tutiica guuti
laatu zand cayuni xhiifia

Dios., 3 Ne zuni_cabe zacd
purti qué runibid' cabe
Bixhoze nin naa. ¢ Cayabe

ca' ni laatu, ti ora aca ni,
guietenala'dxi tu maca gudxe
nilaatu.
Xhiifia Espiritu Santu

Qué fabe dia' ni laatu dede
dxi bizulud' purti nuaa nia
laatu. 5 Peru yanna ma chaa
ra nuu ni biseenda naa, ne
nin tobi de laatu cadi canaba
diidxa tu naa paraa chaa'.
6 Sinuque laga yuuba uyuu
ladxidd' to, tisi gudxe ca nga
laatu. 7 Laguni cre ni cayabe
laaturi'. Jma galan zaca para
laatu pa chaa', purti pa qué
chaa', qué zeeda ni nexhe
gueda acané laatu ne usieche
laatu qué. Peru pa chaa la?

zuseenda laabe. 8 Ne ora
gueeda be zului' be binni

cuchee ca', ne zului' be laaca
xiingajneza, nelacazului'be
laaca napa Dios xidé cuidxi

cuenta hinni. 9 Cuchee ca
purti cadi cayuni cre ca naa.

10Zului' be laaca xiinga jneza
purti chaa ra nuu Bixhoze
ne qué zuuya ru tu naa.

11Laca zului' belaaca zabidxi
Dios cuenta binni, purti ma

guridxi cuenta xaique sti
guidxilayua ri'.

12 Napa rua' stale ni fiabe
laatu, peru nagasi qué zanda
guni huantar tu ni. 13 Peru
ora gueeda Espiritu Santu,
zusiene laatu ird ni dxandi'

ne ni chi gaca ru'. Rini' be
purunidxandi', ne cadilaabe
chi tixhe be ni ini' be sinuque
zabi be laatu ird ni gabi

Bixhoze laabe. 14 Zusisaca
be naa purti zui' né be laatu

stiidxa'. 15 Stinne ird ni napa
Bixhoze'. Nga runirabe laatu
zui' né be laatu stiidxa'.

Zadxaa enda nand, zaca
enda nayeche'

16 Xcaadxi si ma qué zu-
uya tu naa, purti chaa ra nuu
Bixhoze', peru qué zandaa
ibigueta guuya tu naa sti tiru.

17Oraque unaba diidxa saa
ca discipulu, naca':

—Xii ndi cayabi be laanu
pue, na be xcaadxi huiini
si ma qué zadu'ya nu laabe
purti che be ra nuu Bixhoze
be, ne qué zandaa ibigueta
idu'ya nu laabe. 18 Ne xii nga
na be, xcaadxi huiini si pue.
Qué riene nu xi cani' be.

19 Biene Jesus racala'dxi
cabe inaba diidxa cabe laa,
para na rabilaacabe:

—Nee racala'dxi tu ganna
tu xii nga rabe laatu ora unié'
xcaadxi huiini si ma qué zu-
uyatunaa, ne qué zandaa gu-
uya tu naa sti tiru la? 20 Gabe
ca' laaty, laga cayeche binni,

laatu zacana ladxid¢' to ne
zuuna tu. Peru zeda iree
ca enda nanad stitu que enda

nayeche'. 21 Nabé stale yu-
uba rudii ti gunaa ora ma chi
gapaba'du’, peru ora ma gule
ba'du que la? ma nin ranna
be pa nuu yuuba que, purti
cayeche be ma biuu sti binni
ndaani guidxilayu. 22 Zacaca
laatu, nagasinuu yuuba ladx-
id¢' to, peru zabigueta guuya

laatu ne Oraque zieche ladx-
idé' to, ne iruti zaxha enda
nayeche que laatu.

23 Dxi que qué zanaba di-
idxa tu naa gasti'. Gabe ca'
laatu, ird ni inaba tu Bix-
hoze', zacaa tu purti xpinne
laatu. 24 Dede nagasi qué
huanaba tu gastineca xpinne
laatu. Lainaba, zacaa tu, ti
izaa chaahui enda nayeche

stitu.

25 Ira ni huayué nia laatu
huayué nia ni laatu ne
ejemplu, peru zadxifia dxi
ma qué zue nia laatu diidxa
zacd, sinuque Zzusiene pia'
laatu tu naca _ Bixhoze'
26 Zanaba tu Bixhoze xiixa
dxi que, purti xpinne laatu,

ne cadi naquiifie icaya pia' lu
Bixhoze udii ni laatu, 27 purti
laa pe be nadxii be laatu ti

nadxii tu naa ne b1n1 cre tu
ra nuu be biree'. 28 De ra
nuu be biree' benda ndaani
guidxilayu ri'. Yanna ma chi

usaana guidxilayu ibigueta
ra nuu be sti tiru.

Gudixhe dxi Jesus guidxi-
layu

29 Oraque na ca discipulu

stibe rabi laabe:
—Yanna ru ma cusia lu sti-
idxa Iu’, ma cayui' neu ni

laadu para guiene chaahui
du, ne cadi ne ejemplu casi
runu chiqué. 30 Ma nanna
du nannu ird xixé cosa ne
cadi naquiifie chu' tu caafie
lii. Nga runi runi cre du
beedu de Dios.

31Pararabi be laaca":

—Ma runi cre tu yanna

la? 32 Zadxifia hora ireeche
ndase tu, ne mapeca bidxifia
ni. Cada tobi tu zie tu adxé
adxé ladu, zusaana tu naa

stube'. Peru cadi stube nuaa’,
purti nuu né Bixhoze naa.
33 Cayabe irda ndi laatu ti
gata dxi ladxid¢' to purti
nuu né tu naa tobi si. Laga
nuu tu ndaani guidxilayu
ri la? zadi'di tu ni nagana,
peru cadi idxibi tu purti ma
udixhe dxie guidxilayu.

17

Rauni' né Jestis Dios pur ca
discipulu sti'

1 Biluxe si uni' Jesus ca di-
idxa ca undisa li iba', na:

—Bixhoze', ma bidxifia
hora. Bisisaca Xiifii lu yanna,
ti laca usisaca Xiifii lu lii,
2 purti gudixhe lu ird binni
ladxi nd Xiifii lu' ti gudii
enda nabani ni qué zaluxe
ira ni uchifia lu ra nuu. 3 Ne
zacaa cabe enda nabani ca
ra gunibid' cabe lii ne ra
gunibid' cabe Jesucristu ni
biseenda lu'. Lii nga tobi
lucha Dios ni dxandi'.

4 Ma bisisaca lii ndaani
guidxilayu ri', ne ma bindu-
uxe ni biseendu naa beda
gune'. 5 Yanna la? Bixhoze/,
bisisaca naa ra nuu lu' casi
bisaca raqué dxi ca'ru uza'lu
guidxilayu.

6 Cani ulee chu Iu lade
binni guidxilayu bidii lu naa
la? ma bisiide laaca ximodo
lii. Stilu laacabe, peru bidiilu

laacabe naa ne ma cuzuuba
cabe stiidxa lu'. 7 Yanna ma
nanna cabe ird ni bidiiu naa
zeeda ni de lii. 8 Purti ma
byue nia laacabe stiidxa lu'
ne ma ucuaa cabe ni. Ma
nanna dxichi cabe huandi
de ra nuu lu benda', ne lii
biseenda lu naa.

9 Rinaba lii pur laacabe.
Cadi canaba pur cani zi-
nanda guidxilayu sinuque pur
cani bidiiu naa, purti stiu'
laacabe. 101Ira ni stinne la?
stiu', ne ni stiu' la? stinne’,
ne rusihuinni cabe pabid'
risaca'.

11 Naa ma chaa ra nuu
Iu, ma qué ziaana ndaani
guidxilayu ri', peru laacabe
ziaana cabe rari'. Bixhoze
ni nacha'hui', cani bidiiu
naa ca rinaba lii gapa lu

laacabe ne enda nandxo!
stiu' ti gaca cabe tobi si

casi laanu. 12 Dxi nuaa nia
laacabe ndaani guidxilayua

ri la? gupa laacabe ne enda
nandxd' stiu'. Biiya chaahue
cani bidiiu naa, ne nin tobi
qué ninitila sinuque ni maca
nexhe initily, tiiree ni casina
Iu Xqui'chi lu'".

13 Yanna ma_ chaa ra
nuu lu', peru laga nuaa
rua’ ndaani guidxilaya ri
la? canié ca diidxa ri ti
idxa ladxid¢' cabe de enda
nayeche' casi dxd ladxidud'.

14 Ma bidiee laacabe stiidxa
lu, ne ma nanala'dxi cani
zinanda guidxilayu laacabe
purti cadi zinanda cabe
guidxilayu, casi naa laca cadi
zinanda guidxilayd. 15 Cadi
canaba lii gaxhu laacabe de
ndaani guidxilayd, sinuque
uld lu laacabe de binidxaba'.
16 Casica naa cadi zinanda
guidxilayd zaqueca laacabe,
cadi zinanda cabe guidxi-
layd. 17 Dxandi' stiidxa lu'.
Bisiene ni laacabe ti ibani
cabe para lii siou'. 18 Cdsica
biseenda lu naa ndaani
guidxilayu ri la? zacaca ma
biseenda laacabe. 19 Pur

laacabe rusaana idubi vida
stinne lu nou' ti ora icaa cabe
ni dxandi la? laca usaana
cabe idubixpida cabelunou'.

20 Peru cadi pur laasi cabe
canabal lii, sinuque ne pur cani
guni cre naa ra guna diaga ni

ini' cabe. 21 Ne rinaba lii aca
cabe tobi si casi naca nu tobi
si, ne zaqueca aca né cabe

laanu tobi si ti ganna binni lii

biseendu naa. 22 Casibisisaca
lu naa la? zaqueca ma bi-

sisacalaacabe tiaca cabe tobi
sicasitobisilaanu. 23Liinaca
neu naa tobi si, ne naa naca

nia laacabe tobi si, ti ganda
gaca pe cabe tobi si, ne zaca
ganna binni lii biseenda lu
naa ne nadxiiu laacabe casi
nadxiiu naa.

24 Bixhoze', racaladxe chu'
cani bidiiu naa que ra chuaa’,
ti gu'ya cabe enda risaca

stinne'. Bisisaca lu naa
purti gunaxhii lu naa dede

dxi caru chad guidxilayu.
25 Bixhoze', lii ru'nu jneza.
Neca qué runibid' binni
lii, peru naa runebia'ya lii,
ne ma nanna ca Xxpinne

lii biseenda lu naa. 26 Ma
bisiene laacabe tunacalu' ne
zusiene rua' laacabe ti gapa

cabe naa ndaanj ladxid¢'
cabe para ganaxhii saa cabe

casi nadxii lu naa.

18

Rabigaa Jesus
(Mt. 26.47-56; Mr. 14.43-
50; Lc. 22.47-53)
1 Biluxe si uni' Jesus ca di-
idxa ca, biree né ca discipulu
sti' uyé ca ndaani ti le' olivo

ni nuu cherica arroyo Ce-
drén. 2 Ne laca nanna Ju-
das, ni bitoo laabe que, lu-
gar ra nuu be, purti stale
tiru yené be ca discipulu stibe
raqué. 3 Para biree uyé ra
nuu be. Yené caadxi sol-
dadu ne caadxi gendarme ni
raparayu'du, ni biseenda ca
xalque sti ca sacerdote ne ca
fariseu. Ne yené ca linterna
ne antorcha ne ni ucaa lu né
ca. 4Peru ma nanna be xi
irdzeedaluguid be, ngue runi
laabe biree be 11 ca', rabi be
laaca"
—Tu ruyubi tu.

5—Jesus de Nazaret, na ca'.

—Rarinuaa’, rabibe laaca'.

Ne laca nuu Judas ni bitoo
laabe que raqué. 6 Ora bina
diaga ca ni na be que la? guri
sa ca atrd dede biaba ca layu.
7Bigueta rabi be laaca":

—Tu ruyubi tu.

—]Jesus de Nazaret, na ca'.

8 Para rabi be laaca":
—Cadi ma gudxe laatu naa

ndi la? Yanna pa naa cuyubi
tu la? laudii lugar che ca

xcaadxiri'. o ]
9 Uca ni zaca ti iree ni
casi gudxi be Bixhoze be:

“De ird ni bidiiu naa, nin
tobi qué nunite'.” 10 Oraque
guxha Simon Pedru espada
sti' biga ti chu diaga Malco
ladu derechu, Malco, jmozo
sacerdote gola. 11 Oraque na
Jesus rabi Pedru:

—Uluu espada stiu’. Nee
nou' cadi naquiifie tide ird ni
gudixhe Bixhoze tide la?

Ra yené cabe Jestis ra nuu
Ands

(Mt. 26.57-58; Mr. 14.53-
54; Lc. 22.54)

12 Ne 6raque bidxifia ca sol-
dadu ne ca xaique sti ca' ne ca
gendarme sti ca judiu, bicha
na ca Jesus ne bindiibi ca
laabe. 13 Nirudé' ra nuu Anés
yené ca laabe, purti Ands nga
suegru Caifds ni naca sacer-
dote gola iza que. 14 Ne laca
Caifas ri canga gudxi ca judiu
jma galan gati tobi ti qué gati
idubi guidxi.

NaPedruquérunibid'Jests
(Mt. 26.69-70; Mr. 14.66-
68; Lc. 22.55-57)

15 Yenanda Simo6n Pedru
ne sti discipulu Jesus. Ridx-
aaga sti discipulu que sacer-
dote gola, ngue runi gunda
biuu né laa ra biuu Jesus
ndaani patiu sti sacerdote.

16 Peru Pedru biaana fuera.
Para biree sti discipulu que,

uni' né badu dxaapa ni rapa
ra puerta que, para biguu Pe-
dru. 17 Ne na badu dxaapa
que rabi Pedru:

—1Lii laca discipulu stibe lii
nja'.

—Co', na Pedru,
zaya de laacabe.

18 Bi'ni ca mozo ne ca gen-
darme que ti gui para idxaa
ca', purti nananda raqué. Ne
yeuzuhuaa Pedru lade cabe
para idxaa.

—cadi

Ra unaba diidxa sacerdote
gola Jesus tu laa

(Mt. 26.59-66; Mr. 14.55-
64; Lc. 22.66-71)
19 Laga cayaca ira nga la?
canaba diidxa sacerdote gola
Jesus tuu nga ca discipulu sti

Fe xi rusiidi'. 20 Para rabi be
aa:

—Huanié nezald ird binni.
Bisiide ndaani ca yu'du hui-
ini ne ndaani yu'du ro' ra
rie stale judiu, ne gasti qué
ninié naga'chi'. 21 Xifiee can-
aba diidxa lu naa. Unaba
diidxa cani huayuna diaga.
Laacananna caxihuayué nia

laaca'. ) ]
22 Casi pe biluxe uni' be

udapa tobi de ca gendarme
que lu be ne rabilaabe:

—Nee zacd ricabi cabe sac-
erdote gola la?

23Para na be:

—Pa cadi jneza unié la?
uni' nezalu ird binni ri paraa
bichee’, ne pa qué nucheela?
Xifiee cagapa lu naa.

24 Qraque biseenda Ands

laabe ra nuu Caifés sacerdote
gola, idubi liibi be.

Ra bigueta uni' Pedru qué
runibid' Jestis

(Mt. 26.71-75; Mr. 14.69-
72; Lc. 22.58-62)

25Ra zuhuaa Pedru cadxaa
que, unaba diidxa cabe laa:

—Nee cadi laca tobi de ca
discipulu que lii la?

—~Co', cadi zaya dia' de laa-
cabe, na Pedru.

26 Qraque na tobi de ca
mozo sti sacerdote gola, fa-
milia dxa hombre biga be di-
aga que, rabi laabe:

—Nee cadi ne lii biiya nuu
neu laabe rale' olivo quela?

27Bigueta na Pedru:

—Co'".

Ne 6raque pe biinda gallu.

Udi'di Jesus lu nd Pilatu

(Mt. 27.1-2, 11-14; Mr.
15.1-5; Lc. 23.1-5)

28 Bia' zeda yaba biaani
biree né cabe Jesus de ralidxi



SAN JUAN 18:29

Caifds, yené cabe laa ra
palaciu. Laacabe qué fiuu
cabe, purti pa fiuu cabe la?
nuchee né cabe ley sticabe,
ne ma qué fanda fio cabe ni
ro ca binni que saa pascua.
29 Ngue runi biree Pilatu
yenaba diidxa laacabe, na
rabi laacabe:

—Xi queja napa tu luguia
hombre ri'.

30 Para na cabe:

—Pa faca cadi cuchee be,
qué fieda saana du laabe ra
nuulu'.

310raque na Pilatu:

—Lachiné laabe. Laudxi-
iba donda ique be casina ley

stitu.

Para na cabe:

—Laadu qué gapa du
derechu guuti du iruti'.

32 Cayaca ni zaca ti iree
ni casi uni' Jesus ra bizeete
modo gati'. 33 Bigueta biuu
Pilatu ndaani palaciu ne
guridxi Jesus, na rabilaa:

—Nee lii nga rey sti ca judiu
la?

34Para na Jesus:

—De lii siou' canaba diidxa
lu nga la? o uyuu tu gudxi lii
xiixa de naa.

35—L4caxajudiunaa, nabe.
—Ca binni xquidxi lu ne ca
xaique sti ca sacerdote nga

beda saana lii ra nuaa'. Xi
bi'nilu'. ) )
36 Oraque na Jesus rabi

laabe:
—Cadi beda aca dia' rey

ndaani guidxilayu ri', purti
pa fiaca beda aca rey rari la?
flasa ca xpinne',nucaalu para
cadi ninaaze ca judiu naa.
Peru cadiraridinga zeda aca
rey.

37Parana Pilatu rabilaabe:

—Entonce rey lii pue la?

Oraque na be:

—Dxandi rey naa, casi na
Iu ca. Beda gale ndaani
guidxilayu para giie nia binni
xii nga ni dxandi'. Ne ird ni
zinanda ni dxandi la? rucaa
diaga naa.

38 Qraque na Pilatu:

—Xii nga ni dxandiya'.

Gu'ta gati Jesus
(Mt. 27.15-31; Mr. 15.6-20;
Lc. 23.13-25)

Ne casi biluxe uni' nga
biree, uyé ra nuu ca judiu sti
tiru, na rabilaaca'"

—Qué idxela gasti donda
luguid be. 39 Peru laatu napa
tu ti costumbre ilaa ti presu
para laatu ird iza ca dxi cay-
aca saa pascua stitu. Yanna
racala'dxi tu undaa rey sti ca
judiurila?

40 Qraque ird cabe bicaa

cabe ridxi: )
.—Cadi undoou diou' laabe.
Bindaa Barrabas. .
Barrabds nda naca ti
gubaana'.

10raque ucuaa Pilatu Jesus
ne bhicaa ca xpinni gudifie
laabe. 2 Ne ucuaa ca sol-
dadu que guichi, bizd' ca ti
la'pa uluu ca ique be, ne bi-
gacu ca laabe ti lari moradu.
3 Bidxifia cara nuu be, naca':

—ijVivarey sti ca judiu!

Ne cagapa ca la be.

4 Bigueta biree Pilatu uyé
ra nuu ca judiu ne na rabi

laaca" )
—Laguuya', zeda nia laabe

ra nuu tu, ti ganna dxichi tu
qué idxela gasti donda luguia
be.

5 Oraque biree be, nuu
la'pa de guichi ique be ne
nacu be lari moradu que.
Para na Pilatu:

—Laguuya', rari nuu hom-
bre que.

6 Ora bi'ya ca xaique sti
ca sacerdote ne ca gendarme
laabe bicaa ca ridxi:

—iBicaa laabe lu cruz! |Bi-
caalaabe lu cruz!

Para na Pilatu rabilaaca":

—Laicaa laabe laatu, lau-
caa laabe lu cruz, purti naa
qué idxela gasti donda luguia
be.

7Oraque ucabi cabe:

—Napa du ti ley, ne segun
ley stidu la? naquiifie gati be,
purtibi'ni belaabe Xiifii Dios.

80rabina diaga Pilatuxina
cabe, jma rusi bidxibi. 9 Ne
biuu ndaani palaciu que, na
rabi Jesus:

—Padé lii.

Peru qué nicabi Jesus.

10Para na Pilatu rabi laabe:

—Qué za'bu naa ni canaba
diidxa lii ca la? Nee qué
gannu pa napa derechu ucaa
lii lu cruz o undaa lii 1a?

11 Oraque rabi be laa:

—Qué fiuaa dia' ladxi na
Iu pa qué niguixhe Dios fiaca
ni zacd. Nga runi jma stale
donda napa ni beda saana
naaranuu lu' que lii.

12 Dede draque nisi biyubi
Pilatu nundaa laabe, peru bi-
caa ca judiu ridxi:

—Pa undaa lu laabe la?
cadi xhamigu diou' César,
purti ird ni guni laa rey cadi
nuu né César tobi si.

13 Ne ora bina diaga Pilatu
nga la? biree né laabe, yetira
ribi para udxiiba donda ique

binni, ti lugar ni 14 Gabata.
14Bia'si pe viernes ndaani saa
pascua cayaca ira ndi'. Bia'
galaa dxi na Pilatu, rabi ca
judiu:

—Rarinuurey stitu.

15 Qraque bicaa cabe ridxi:

—iYené laabe! iYeucaa

laabe lu cruz!

—Rey stitu ucaa lu cruz la?
na Pilatu.

Para bicabi ca xaique sti ca
sacerdote:

—César si nga rey stidu, ne
irutiru'.

16 Oraque ru bidii Pilatu
Jesus laacabe, ucaa cabe lu
cruz.

Ucud Jesus lu cruz
(Mt. 27.32-44; Mr. 15.21-
32; Lc. 23.26-43)

17 Para ucuaa cabe Jesus
yené cabe laa nua cruz sti,
zé ti lugar 14 La Calavera.
Dijdxa hebreu rabi cabe ni
Golgota. 18 Ne raqué bicaa
cabe laabe lu cruz, laabe ne
xhupa, tobi cada ladu. Laabe
nuu be galahui'. 19 Ne bicaa
Pilatu caadxi letra ro' ique
cruz que. Sicari na cani:
“Jesus de Nazaret, Rey sti ca
judiu.” 20 Stale de ca judiu
biinda ni ca ique cruz que
purti urid guidxi ucud be lu
cruz, ne ucud ca diidxa que
hebreu, latin ne griegu. 21 Ne
na ca xaique que rabi Pilatu:

—Cadi ucaa lu “Rey sti ca
judiv” sinuque bicaa “Na be
Rey sti ca judiulaabe.”

22 —Ni ma bicaa la?
bicaa', na Pilatu.

23 Biluxe si bicaa ca sol-
dadu que laabe lu cruz ucuaa

ca xhaba be bi'ni ca ni tapa
ndaa, tindaa cada tobi ca'.

ma

Peru tunica stibe que la? qué
gapa ra di'ba’, de ti ndaga si
ni. 24Para uni' stiidxa ca cadi
icheza ca ni, sinuque cu' ca
ni rifa, gu'ya ca tu cuee ni.
Bi'ni cabe zaqué ti aca ni casi
ca lu Xqui'chi Dios: “Gudiizi
cabe xhaba', ne guluu cabe
lari stinne lu rifa.” Ne nga pe
nga bi'ni ca soldadu que.

25 Cue' cruz sti Jesus que,
zuhuaa jfiaa ne benda jfiaa,
ne Maria xheela Cleofas, ne
Maria de Magdala. 26 Ora
bi'yaJesuszuhuaa jfiaaraqué,
ne biiya zuhuaa dxa discipulu
ni nadxii que gaxha la? na

rabi jfiaa:

—Amad, racd zuhuaa xiifii
Iu'.

27 Ne Oraque rabi be

discipulu que:

—Biiya, racd zuhuaa jfiaa
lu'.

Ne dede oOraque ucuaa
discipulu que jfiaa be zie né
ralidxi.

Ra guti Jests
(Mt. 27.45-56; Mr. 15.33-
41; Lc. 23.44-49)

28 Biluxe si ird nga, nanna
be ma biluxe xhiifia be para
na be:

—Cayate nisa.

Uni'bezacdtiireenicasicé
lu Xqui'chi Dios.

29 Bia'si pe zuhuaa ti jarra
huiini da' vinagre ndaani
raqué para bigadxe cabe ti
esponja ne bhidxiiba cabe ni
ique ti bara huiini sti ti yaga
14 hisopo, guluu cabe ni ruaa
be. 30 Glie' si be vinagre que,
na be:

—DMa biluxe ni.

Ne bisaba ique be, guti be.

Bindizi ti soldado lanza
xcustid Jests
31Viernes cayaca ird ndine
qué na ca judiu guiaana ca
cuerpu que lu cruz purti ma

chi uzulu dxi enda riziila'dxi
ne laca dxi ro' ni. _Para
yenaba cabe Pilatu iluuza

fiee cani ucud lu cruz que,
ti ganda iree ca de raqué.
32 Oraque beeda ca soldadu,
guluza cafiee ni cd primé que,
ne zaqueca fee stobi que,
de iropa hombre ni ucud né
Jesus lu cruz que. 33 Peru ora
bidxifia ca ra nuu be, biiya ca
ma guti be, ma qué niguza ca
fiee be.

34 Peru bindizi tobi de ca
soldadu que ti lanza xcustia

be, ne oéraque biree rini ne
nisa.

35 Ni bi'ya ra uca ni, ngue
nga cayui' ni, ne dxandi ni
cani' be. Laabe nanna be

cani'beni dxandl tilaatulaca
gum cre tu. 36 Ne zacd uca ni

ti iree ni casi ca lu Xqui'chi
Dios ra na: “Qué zaluuza

dxita stibe.” 37 Laca nuu sti
lugar ra na: “Zuuya dxi cabe

ni bindizi cabe lanza.”

Rabigaachi Jestis

(Mt. 27.57-61; Mr. 15.42-
47; Lc. 23.50-56)

38 Guca si nga la? uyé
José de Arimatea, yenaba
permisu ra nuu Pilatu pa
ziné cuerpu sti Jesus. Naca
José discipulu sti Jesus peru
naga'chi purti ridxibi ca
judiu. Ne un4 Pilatu bidii ni
laabe, para yendete be ni.
39 Laca uyé Nicodemo yené
bia' ti gayuaa libra mirra
nucha daloes, dxa Nicodemo
uyé ra nuu be lu gueela

que. 40 Ucuaa cabe xcuerpu
Jesus bichenda cabe tilari ne
guluu cabe caadxi guixi ni
rindd' naxhi ndaani lari que.
Para bicaachi cabe laa casi
rigaachi ca judiu. 41 Nuu ti le'
de yaga guie' ra ucud Jesus lu
cruz que, ne ndaani le' que
nuu ti ba' cubi iruti huaya'ta
ndaani'. 42 Raqué gula'qui
cabe Jesus purti ma chi uzulu
dxi enda riziila'dxi', ne nuu
ba' que gaxha.

20

Ra bibani Jestis

(Mt. 28.1-10; Mr. 16.1-8;
Lc. 24.1-12)

1 Domingu caru guiaba
chaahui biaani', biree Maria
Magdalena uyé ra ba' que.
Ne ora yenda be biiya be ma
biree guie ye'gu ruaa ba' que.
2Para biree uxoofie be uyé be
ra nuu Simon ne sti discipulu
ni nadxii Jesus que, ne na be
rabi be laaca":

—Ma ulee cabe Sefior de
ndaani ba', ne qué ganna du

paraa gula'qui cabe laa.

3 Oraque biree Pedru ne sti
discipulu que, ze ca ra ba'
4Iropa ca bixoofie ca', peru sti
discipulu que yenda primeru.
5 Para guta gudaa, biiya ca
lari nexhe raqué peru qué
fiuu ndaani ba' que. 6 Bidxifia
guxoofie Simo6n Pedru, beda
nanda laabe, ne biuu ndaani
ba' que, biiya nexhe ca lari
que raqué. 7 Peru adxé ladu
nexhe bayu ni birenda ique
be que, c4 bieque. 8 Oraque
ru' biuu sti discipulu ni yenda
primeru que, biiya ne bini
cre. 9 Ca'ru guiene cabe

ni ca lu Xqui'chi Dios ra na
napa xidé guiasa be de lade
gue'tu’. 10 Oraque ru bigueta
ca discipulu que ralidxi ca'.

Ra biiya Maria Magdalena
Jesus
(Mr. 16.9-11)

11 Peru Maria biaana fuera
ra ba' que, cayuuna'. Idubi
cayuuna guta gudaa, biyubi
It ndaani ba' que. 12 Biiya
chupa angel nacu lari quichi'
zuba ra uyuu xcuerpu Jesus,
tobi neza ra guta ique be ne
stobi neza ra guta fiee be.
130raque na ca dngel que rabi

laa:
—Gunaa, <xifiee cayuuna

v

Para rabi be laaca":

—Purti ziné cabe Sefior
stinne', ne qué ganna dia'
paraa gula'qui cabe laa.

14 Casi uni' be ngue,
bidxigueta 1u be atrd, biiya
be zuhuaa Jesus, peru qué
ganna be pa Jesus ngue.
15 Para na Jesus rabi laabe:

—Gunaa, <Xifiee cayuuna
Iu'. Turuyubu'.

Laabe zdcaxa be ni rapa
raqué cani' né laabe, ne rabi
belaa:

—Sefior, pa lii yenéu laabe
la? gudxi naa paraa gula'qui
lulaabe, ti chi caa laabe.

16 Para na Jesus:

—iMaria!

Ne Oraque ru' bidxii 1u be
Jesus, ne na be:

—iMaistru!

17 Oraque na Jesus

laabe:
—Cadi wucueeza lu
purti cartu quiba ra nuu

Bixhoze'. Peru uyé ra nuu
ca biche', ne gudxi laaca ma

lu

rabi

nhaa

chi chiba ra nuu Bixhoze
ne Bixhoze tu, ra nuu Dios
stinne ne Dios stitu.

18 Para biree Maria de Mag-

dala, yetidxi ca discipulu ma
biiya Sefior, ne byui' né laa-
cabe cani gudxi Sefior laa
que.

Bizuhuaa Jesus lade ca
discipulu

(Mt. 28.16-20; Mr. 16.14-
18; Lc. 24.36-49)

19 Domingu huadxi que
da'gu ca puerta ra nuu ca
discipulu purti cadxibi ca
ca judiu. Ne beeda Jesus,
bizuhuaa lade ca' ne na:

—Gata dxiladxid¢' to.

20 Uni' si be ngue, bilui' be

laacabatandbe ne xcustid be.
Oraque bieche ca ma biiya ca
Sefior. 21 Biguetanaberabibe
laaca'"

—Gata dxi ladxido' to.
Casica biseenda Bixhoze naa
la? zacaca cuseenda laatu.

22 Biluxe si uni' be zaqué,
bindubi be luguia ca', ne na
be:

—Laicaa Espiritu Santu.
23 Ni guni perdonar tu la?
zaca perdonar, peru ni qué
guni perdonar tu la? ziaana
stonda luguid'.

Jesus ne Tomds

24 Peru qué guinni di
Tomds ni rabi cabe Cuachi,
tobi de lade doce discipulu
que, ra nuu cabe ora uyé
Jesus. 25 Para na ca xcaadxi
discipulu que rabi laa:

—Ma bidu'ya du Sefior.

Peruna:

—Pa qué guuya ndaani
batand be ra ucud ca clavu
que, ne qué cuaa bicuininaya
ra ucud ni, ne qué cuaa bata

naya ti'xhi be la? qué zune
cre dia'.

26 Gudi'di si xhono gubidxa
de ngue, nuu ca discipulu sti
Jesus sti tiru ndaani yoo que.
Ma ne Tomds nuu né laacabe.
Da'gu ra puerta que, peru
beeda Jesus ne bizuhuaa lade
cabe, ne na:

—Gata dxi ladxidd' to.

27 Ne 6raque rabi be Tomas:

—Bichifiabicuininou'rari',
ne biiya bata naya'. Bisigaa
nou' ne guluu ni cue' tixhe
ri', ne cadi guiaana neu duda
sinuque guni cre lu'.

28 Para na Tomads
laabe:

—ijSefior stinne' ne Dios
stinne'!

29 Pararabi be laa:

—Purti si biiya lu naa, nga
runi bini cre lu'. Dichoso cani
guni cre naa, neca sin gu'ya'.

rabi

Ra biete Xifiee ucud gui'chi
rt’

30 Stale ru milagru bi'ni
Jesus nezalu ca discipulu para
ihuinni tu laa. Cadi ca ird ni
Iu gui'chi ri', 31 peru ca ndi
ucua ti guni cre tu dxandi
Jesus nga ni uli Dios, ne Xiifii
laabe, ne para gapa tu enda
nabani ra guni cre tu laabe.

21

Bidxifia Jestis ra nuu gadxe
discipulu sti’

1 Bigueta biiya ru ca
discipulu sti ]esﬁs laa. Nuu
ca uria ti nisa ro' rabi cabe
Tiberia, ne sicari uca ni.
2Nuu Simon Pedru, ne Tomas
ni rabi cabe Cuachi, ne
Natanael de Cand de Galilea,
ne caxiifii Zebedeu, ne xhupa

de ca discipulu stibe. 3 Biree
Simon Pedru na rabilaaca":

—Chaa chinaaze benda.

'—Laadu laca ziné du lii, na
ca'.

Ne wuyuu cabe ndaani
canua, uyé cabe idubi
gueela, peru gasti qué ni-
naaze cabe. 4 Ma zeda yaba
biaani bidxifia Jesus ruaa
nisa que, peru qué ganna
cabe palaabe ni. 5 Na be rabi
belaaca"

—Ma unaaze tu xiixa la?
amigu ca'.

—Nin tobi, na ca'.

6 Para rabi be laaca":

—Lausaba starraya tu ladu

derechu, zanaaze tu.

Oraque bisaba ca’, ne ma
qué fianda nibee ca ni, purti
dx4 tipa ni de benda. 7 Para
na dxa discipulu ni nadxii be
que, rabi Pedru:

—Sefior nga.

Cadinacu Sim6n Pedru lari
peru ora gunna Sefior ngue
la? ucuaa uxoofie xhaba, bi-
aba nisa que. 8 Ca xcaadxi
discipulu que bichifia canua
que ruaa nisa, zeda xubi yu
ca tarraya ra dxa benda que,
purti cadi zitu nuu ca’, hia'
ti gayuaa metru si de ruaa

nisa. ? Ora biree cabe ndaani
canud que, biiya cabe nuu ti

ludé raqué nexhe ti benda 1y,
ne laca nuu pan. 10 Para na
Jesus rabilaacabe:

—Latané caadxi benda ni
unaaze tunagasi ca.

11 Oraque udxi'ba Simon
Pedru, ulee tarraya que lu
yuxi, dxa tipa ni de benda
ngola, bia'si ti gayuaa cin-
cuentay tres benda. Ne neca

stale came, peru qué nireza
tarraya que.

12 _T.at4' gue tu, na Jesus
rabi laacabe.

Ne nin tobi de laacabe qué
funi cabe pur ninaba diidxa
cabe tu laabe, purti nanna
cabe Sefior laabe. 13 Oraque
bidxifia Jestus ucuaa pan que
bidii laacabe, ne zaqueca
bi'ni ne benda que.

14 Ndi nga raguionna
tiru bidxifia Jesis ra nuu
ca discipulu sti' después de
bibani.

Jestus ne Pedru

15 Biluxe glie' si cabe, na
Jesus rabi Pedru:

—Simon, xiifii ~ Jonds,

nadxiiu naa jma que ird xixé
la?

—Nadxiee lii, Sefor, lii
nannu nadxiee lii, na Pedru.

—Gupa ca dendxu huiini
stinne', na be.

16 Bigueta rabi be Pedru:

—Simon, xiifii ~ Jonds,
nadxiiu naala?

—Nadxiee lii, Sefior. Lii
nannu nadxiee lii, na Pedru.

—Gupa ca dendxu stinne’,
na be.

17Bigueta na be:

—Simon, xiifii  Jonds,
nadxiiu naala?

Ucand ladxidé' Pedru,

purti ma ne nga guionna tiru
inaba diidxa be laa pa nadxii
laabe, para na:

—Sefior, lii nannu ird'. Lii
nannu nadxiee lii.

Oraque na be:

—Gupa ca dendxu stinne'.
18 Ne gabe ca' lii, dxi nahuiini
lula? stubu guculuxhabalu/,
ne uyé lu ratiica gucala'dxu’,
peru ora ma bio'xho lu la?
zusigaa nou', ne stobi tu

ugaculiilarine ziné liira qué
racala'dxu cheu'. o

19 Ra uni' be zacd, bisi-
huinni be xi enda guti chi

usisaca né Pedru Dios. Biluxe
siuni' be nga rabi be Pedru:

—Dananda naa.

Jestis ne discipulu ni nadxii

20 Ora bidxigueta lu Pedru
biiya nanda dxa discipulu ni
nadxii Jesus laa que, dxa ni
gudixhe ique lu xi'que Jesus
ra cay6 xhi cabe ne unaba
diidxa tu chi utoo laabe que.
21Qraque biiya dxi Pedru laa
ne na rabi Jesus:

—Sefior, laga ndi ya'. Xi
gaca xade laa.

22 Para na Jesus:

—Pa acaladxe guiaana
be de dxi guenda la? cadi

xcuenta lu'. Dananda naa lii.

23 Ne bireeche diidxa lade
ca hermanu na Jesus qué zati
discipulu que, peru cadi na
di Jesus qué zati be, sinuque
napa acala'dxi guiaana be de
ora gueeda la? cadi xcuenta
Pedru.

24 Ne discipulu que nga
cayul' ird ndi', ne cucaa ird
ni, ne nanna du dxandi ird ni
na be.

25 Nuu ru stale ni bini
Jesus, pa nicd cada tobi ni

la? rabe nin qué nugaanda
guidxilayu nidxa ira gui'chi
ra nica ni.

NI BI'NI CA
APOSTOL

Bidii stiidxa
zuseenda Espfritu Santu

1 Tedfilu xhamigua', Iu
primé gui'chi bicaa Iu lu que
bizeete ird ni bi'ni Jesus ne
ni bisiidi', dede dxi bizulu
xhiifia', 2 para dxi ze ibd'
Peru laga nuu ru be ndaani
guidxilayu uli be ca apostol
ne gudxi Espiritu Santu laabe
Xi gabi be laaca guni ca'
Oraque ru ze be ibd'.

3 Guti be peru dxi ma

bibani be bidxifia be ra nuu
ca apostol. Biaana né belaaca
cuarenta dia, ne bilui' be
laaca dxandi nabani be, ne
bisiidi be laaca de enda runi
mandar sti Dios.

4 Ne laga nuu be lade ca/,

gudxi be laaca cadiiree ca de
ndaani guidxi Jerusalén, na

be:
—Lacueza gueeda ni bidii

stiidxa Dios useenda’, ni
maca gudxe laatu que. 5Purti
uluu nisa Juan binni, peru ne
nisa si, peru laatu zacaa tu
Espiritu Santu casi fiaca fiuu
nisa tu pur Espiritu que, ne
ma zeda dxifia dxi aca ni.
Ra zeJesusibd'

6 Tobi de ca dxi que ra nuu
né ca Jesus tobi si, na ca rabi
calaabe:

—Seflor, fiee yanna nga
quixhu guni mandar ca binni

Israel sti tiru la?
7Para rabi be laaca": )
—Bixhoze sia' nanna padxi

ne pora gaca ni gudixhe
gaca'. Laatu la? cadi nexhe

Jestis

di ganna tu ni. 8 Peru ora ma
ucuaa tu Espiritu Santu la?
zapa pe tu enda nandxg' sti
Dios, ne 6raque ma zanda iree
tu, chi gii tu stiidxa ndaani
guidxi Jerusalén ne idubi
Judea ne Samaria ne idubi
naca guidxilayu.

9Biluxe si uni' be nga biasa
be idubi cayuuya dxi calaabe
ne hiseegu ti za laabe ne ma
qué fiuuyaru calaabe. 10Peru
laaca biaana ca cayuuya dxi
ca ibad' ra ze be que, mala
zuhuaa chupa hombre nacu
lari quichi cue' ca', 11 na rabi
laaca"

—Binni Galilea ca’, xifee
ndi cayuuya dxi tu iba'. Jesus
ni bi'ya tu ze ibd' ca la? za-
caca zabigueta be césica bi'ya
tu ze be ca.

Guyuu Matias jlugar Judas

12 Oraque ru biree cabe de
lu dani Olivo, bigueta cabe
Jerusalén. Cadi zitu ni, bia' ti

kilémetru si, 13 Ne ora biuu
cabe ndaani guidxi que uyuu

cabe ndaani ti yoo rairopa
pisu. Raqué riaana cabe: Pe-
dru, Jacobo, Juan, Andrés, Fe-
lipe, Tomas, Bartolomé, Ma-
teu, Jacobo xiifii Alfeu, Simdn
niuyuu lade ca cananista, ne
Judas bi'chi Jacobo. 14 1Ira

cabe nuu cabe tobi si ne cadi
cayaana dxi cabe de ini' né
cabe Dios, laacabe ne caadxi
gunaa ne Maria jiiaa Jesus ne
ca bi'chi Jesus.

15Lade ca dxi que nuu cabe
ira cabe tobi si, bia' ti gayuaa
gande cabe. Oraque biasa

Pedru bizuhuaa lade cabe ne
na:

16 —Hermanu ca', chiqué
uni' David ni gudxi Espiritu
Santu laa de Judas, Judas
ni uza niru U cani yenaaze
Jesus que. Ne yanna ma uca
ird ni uni' David que. 17 Guca
Judas tobi de laanu ne bini
né laanu dxiifia'. 18 Peru
ra bitoo be Jesus ucuaa be
vueltu, ne bixui' né vueltu
que ti layu. Ne raqué biaba
rili be, dede ureza ndaani be
bireeche doo xqui' be ne guti
be. 19 Ora gunna ca binni
Jerusalén ni 1a? ulee 14 ca
layu que Acéldama. Stiidxa ca
la? rini' ni Layu de Rini.

20 Maca cd ni lu Salmo:
Guiaana stubi lidxi be
ne iruti cueza ndaani ni.

Ne laca ca:
Icaa stobi xhiifia be.

21-22 Nga runi cayabe laatu,
hermanu ca', naquiifie cui nu
stobi chu' jlugar be para sa
né laanu gli né binni dxandi
biiya ma bibani Sefior Jesus
de lade gue'tu’. Gaca ni tobi
niuzd né laanu dxi nuu Jesus
lade nu, de dxi guluu nisa
Juan laabe para dxi biasa be
lade nu ze be iba'.

23 Para uli cabe chupa: tobi
14 José ni rabi cabe Barsabas
ne Justu, ne stobi 14 Matias.
24Ne 6raque uni' né cabe Dios,
na cabe:

—Seiior, lii runibid’ lu ladx-
id¢' ird binni. Bilui' laadu
und de iropa hombre ri ma
uli lu 25 para gaca apdstol
ne guni dxiifia bisaana Judas.
Purti Judas ma ze jlugar.

26 Qraque biyubi cabe tu
luguid guiaba suerte que ne
biaba ni luguid Matias. Para
biuu lade once apdstol que.

Ra beeda Espiritu Santu

1 Runi ca judiu ti saa,
rabi cabe ni Pentecostés.
Ne dxi biaba lani que nuu
ca xpinni Cristu que tobi
si lugar. 2 Mala uxidxi

biete xiixa de xaiba' casi
ora rundubi ti bi yooxho'.

Bidx4 ni ndaani yoo ra nuu
cabe que. 3 Ne biiya cabe

casi ludxi bele. Bireeche ni
luguié cada tobi de laacabe.

4 Ne bidxa ladxidg' cabe de
Espiritu Santu. Bizuld uni'

cabe adxé adxé idioma casi
bisini' Espiritu Santu laacabe.
5 Dxi uca ni la? nabeza
caadxi bhinni Jerusalén,
caadxijudiunibeeda de adxé
adxé guidxi, ne nabé rie ca
yu'du’. 6 Ora bina diaga ca
ruidu que uri zisi ca ra ri ca
xpinni Cristu que. Qué ganna
ca xi cayaca purti cada tobi
de laaca cayuna diaga diidxa
gule né. 7 Bidxagayaa ca ne
unaba diidxa saa canaca"
—Nee cadi binni Galilea ira
binni ri lIa? 8 Peru cayuna
diaga nu diidxa gule né pe
nu. Xii ndi cayaca pue. 9 Ne
cadi tobi si xquidxi cani nuu
rari'. Nuu binni Partia, binni

Media ne binni Elam ne
binni Mesopotamia ne binni

Judea ne binni Capadocia
ne binni Ponto ne binni
Asia 10 ne binni Frigia ne
binni Panfilia ne binni Egipto
ne binni Africa ni nabeza
cherica de Cirene, ne laca
nuu binni Roma. Caadxi
de laaca judiu pe laaca casi
laanu, ne xcaadxi la? cadi
judiu perumarie yu'du stinu.
11 Laca nuu binni Creta ne

binni Arabia, Peru ird nu
cayene nu ni cani' cabe ri'

de ird enda nandx¢' ni bi'ni
Dios, purti cayuna diaga nu
ni diidxa gule né pe nu.

12 Cadxagayaa ca binni
que, ne qué ganna ca Xi
cayaca. Canaba diidxa saa
cabe, na cabe:

—Xii ndi cayaca pue.

13 Peru nuu tu bi'ni burla,
ma na naxudxi ca xpinni
Cristu que.

NigudxiPedrucabinnique
14 Qraque biasa Pedru
bizuhuaa, laa ne sti once
apostol que, ne uni' ne gana,

na:

—Hombre de Judea ca', ne
caninabeza Jerusalén,laucaa
diaga ni chi tidxe laatu ri'.

15 Cadi naxudxi di ca binni ri'
casi na tu ca, purti deru las

nueve ndi', 16 sinuque cayaca

ni bicaa profeta Joel chiqué
rana:

17Na Dios: )

“Zadxifia  dxi . ucheeche
Espiritu stinne luguia
stale binni.

Zusinié ca xifii gaana tu ne ca
Xifii dxaapa tu,

ne zuuya cani nahuiini xiixa
casifnacalu bacaanda’,

ne zanié nia ca binni gola lu

bacaanda'.
18 Ca dxi que zucheeche

Espiritu stinne luguia
cani runi xhiifa',
hombre ne gunaa,

ne zani' ca ni gabe laaca'.

19 Zune stale enda nandxé'
iba’,

ne zahuinni sefia guidxilayu
derininebele, neziasa
gu'xhu'.

20 Zacahui lu gubidxa ne
zaca beeu naxifid rini

dxi mayaca idxifia dxi
udixhe Dios.

Zaca stale cosa de enda ridx-
agayaa dxi que,

ne zusihuinni Dios enda
nandxo' sti'.

21 Ne ird niinaba gacané Dios
laala? zala.”

22 Yanna laucaa diaga ni
chi tidxe laatu ri', binni Is-
rael ca'. Chi giie nia laatu
stildxa Jesus de Nazaret. Ri-

huinni Dios biseenda laabe
purtilaaca tu nanna tuucané

Dios laabe bi'ni be stale mi-
lagru ne cosa de enda ridxa-

gayaa ne bisihuinni be sefia

nezald tu. 23 Maca nanna

Dios xi chi aca be, ne laatu

bi'ni tu ni gudixhe Dios gaca

que. Unaaze tu laabe, bidii
tu laabe ucaa ca binni malu
laabe lu cruz. Ne zaca laatu
biiti tu laabe. 24 Peru bisi-
bani Dios laabe, ulee laabe lu
nd enda guti, purti qué fianda

Naana né enda gutilaabe.

25 Ndi nga ni uni' David
chiqué, ne casi faca Jesus
cani' ni:

Nanna dxi'che qué rusaana
Dios naa.

Nuu be para gacané be naa ti
cadi chuaa xizaa.

26 Nga runi bidxa ladxidud'
de enda nayeche'

ne biree diidxa sicard de
ruaa'.

Neca gate perunanna dxi'che
zandisa be naa.

27 Purti qué zusaana be naa
lade gue'tu’, ne qué
zudii be lugar guiu'dxu
cuerpu sti Xiifii be ni
runi ni na be.

28 Bilui' be naa neza enda na-
bani,

ne nabé rieche purti nuu né
be naa.

29 Biche ca', ird nu nanna
nu guti bixhoze gola nu
David, ne bigaachi', ne nuu
ru xpa' be rari de yanna.
30 Peru guca be profeta, ne
bilui' Dios laabe ni chi gaca

ru' ne bidii stiidxa laabe de
lade xfamilia be zaree tobi
ni cui de rey casi uri be.

31 Ne casi flaca biiya be ra
bibani Cristu ne uni' be qué
ziaana di lade gue'tu' ne qué
ziu'dxu cuerpu sti'. 32 Racd
cuzeete be Jestus ni undisa
Dios de lade gue'tu’, ne laadu
bidu'ya du guca ni. 33 Undisa
Dios laabe ne bicui laabe
cue' ne bidii laabe Espiritu
Santu casi gudxi laabe zuni.
Ne yanna ma biseenda be
Espiritu Santu que rari'. Nga
nga ni cayuuya tu ne cayuna
diaga tu ca. 34 Purti qué
nigui'ba David ibd', peru laa
peuni":

Na Dios rabi Sefior stinne':
“Guri cuee' 35 dede ora ma

gudixhe dxie cani
nanala'dxi lii xa fiee
lul »

36 Yanna laganna dxichi,
binni Israel ca', Jesus ni bicaa
tu lu cruz que nga ma bi'ni
Dios xaique sti ird', ne ma
bilui' laanu laabe nga Cristu
ni uli que.

37 Ora bina diaga cabe xi
na Pedru, ucana ladxid¢'
cabe ne rabi cabe Pedru ne
xcaadxi apostol que:

—Yanna xi guni du ya),
bichi ca'.

38 Para na Pedru rabi laa-
cabe:

—Lainaba perdon Dios ne
lachuu nisa para ihuinni ma
xpinni Cristu laatu. Zaca

zaca perdonar ni huachee tu
ne zudii Dios laatu Espiritu

Santu. 39 Purti laatu nexhe
icaa tu Espiritu Santu, laatu

ne ca xiifii tu ne irad ni nuu
zitu, cani cuidxi Sefior Dios
stinu che ra nuu.

40 Byui' né ru Pedru laa-
cabe stale diidxa ne bilidxe
laacabe, ne na rabilaacabe:

—Lauyubi uld Dios laatu
de lade ca binni nuu yanna
ri', ti cadi initila tu ra chi ini-
tild cabe.

41 Ne cani ucuaa stiidxa be
la? uyuu nisa, ne bia' chonna

mil binni binj cre Cristu dxi
que. 4% Ne ird cabe yenanda

cabe ni bisiidi ca apdstol, ne
uyuu cabe tobi si, tobi si uni'
né cabe Dios, ne tobi si gudo
cabe pan casi bisaana Sefior
guni cabe.

Modo bibani ca xpinni
Cristu

43 Trd binni guidxi que
bidxagayaa ra biiya ira

milagru ne sefia ni bi'ni ca
apostol pur enda nandxo'
sti Dios. 44 Tobi si uyuu ird
cani bini cre Cristu Qe tobi
si gupa ca stica'. 4> Bitoo
cabe layu sticabe ne irad ni
napa cabe ne biaazi ni 1u ira
cabe. Cada tobi gucuaa bia'
caquiifie’. 46 Ird dxi rie cabe
rayu'duro' ne de raqué riree
cabe rit6 cabe gueta, caadxi

caadxi ralidxi cada tobi. Tobi
si nuu cabe ne nabé rieche
cabe. Iruti nudxiiba laca laa,

47 sinuque ird cabe bisisaca
cabe Dios. Ne ird binni guidxi
que uyuula'dxi modo cayuni
cabe. Ze dxi jma rusi zidale
cabe purti culd Sefior stale

binni ne ird ca cayuu ca lade
cabe.

Ra bianda ti fiee chiita
1 Ti dxi bia' las tres biree
Pedru ne Juan, ze cara yu'du

ro' purti ngue nga ora nexhe
chi ini' né ca judiu Dios. 2Ra
puerta yu'du que ribi tobi
hombre rinaba guna. Ird
dxirisaanabinnilaabe raqué
purtinachiita fiee be dede dxi
gule be, ne rucui ca laabe ra
puerta 14 Sicaru que. 3 Ora
bi'ya be ziyuu Pedru ne Juan
ndaani yu'du’, bisigaa né be
Ia ca', canaba be laaca guna.
4 Biiya dxi ca laabe para na

Pedru rabilaabe:
—Biiya dxilaadu.

5Oraque biiya dxibelaaca'.
Cabeza be udii ca laabe xiixa.
6 Para na Pedru rabi laabe:

—Qué gapavueltuudiee lii,
nin plata nin oro, peru ni
zanda gune la? zune para
lii. Pur enda nandxd' sti Jesu-
cristu de Nazaret, cayabe lii
guiasalu',salu'.

7 Ne unaaze Pedru na be
ladu derechu undisa laabe.
Oraqueca uyuu stipa fiee

be. 8 Biasa uxoofie be ne
uza be. Biuu né be laaca
ndaani yu'du’, canazd be,

canachesa be, cusisaca be
Dios. 91Ira binni nuu raqué
biiya canaza be cusisaca be
Dios. 10 Ne nabé bidxagayaa
ca' ne bhidxibi ca pur ni guca
be que. Purti binibid' ca
laabe ne nanna ca laabe nga
ni ribi ra yu'du ro', rinaba
guna ra puerta 14 Sicaru que.

Ni uni' Pedru ndaani
Corredor sti Salomon

11 Qué niladi be de Pedru
ne Juan, ne bidxagayaa ira
binni que, ne guri zisi ca
laacabe ra nuu cabe ndaani

corredor ni rabi cabe Corre-
dor sti Salomén que. 12 Ora

bi'ya Pedru ri ird binni que
laaca', na:

—Binni Israel ca', Xifiee
cadxagayaa tu ne cayuuya
dxi tu laadu, casi fiaca laadu
bisianda du hombre ri' pur
enda nandxq' stidu o purti
jma gaxha canaza du de
Dios. Cadi zaca di nga laani,
13 sinuque uca ni pur enda
nandxé' sti Jesus, dxa ni
bitiidi tu lu na Pilatu chiqué.
Peru yanna ma bisisaca Dios
laabe, Dios sti ca bixhoze
gola nu Abraham ne Isaac ne
Jacob. Dxi unaaze tu laabe
que, qué nind tu nundaa
Pilatu laabe, neca ucala'dxi'.
14 Qué nind tu nilaa tobi ni
nachahui', ni qué huayuni
gasti', laga unaba tu ilaa tobi
ni huayuuti binni. 15 Ne
zacd biiti tu ni rudii enda
nabani, peru undisa Dios
laabe de lade gue'tu’. Nanna
du dxandi ni purti bidu'ya

du laabe nabani be, 16 Ne
pur enda nandxd' stibe uyuu

stipa fiee hombre ri’, ne
bianda chaahui purti runi
cre du laabe. Runibid' tu laa
ne nezalu ird tu bianda.

~ 17 Biche ca', nanna bini tu
ird nga purti qué ganna tu xi
cayuni tu, laatu ne ca xal’que

stitu. 18 Peru maca uni' Dios
chi aca ni zac4, ne gudxi ni

binni de ruaa ird ca profeta
ni bizeete napa Cristu xidé
acand. Ne yanna ma bini
be ni. 19 Nga runi cayabe

laatu, lainaba perddn Dios,
laudxii 11 jneza ti ix4 stonda

tu ne zacd zusieche be ladx-
idd' to, 20ra useenda be Jesus

ra nuu tu sti tiru, ne nga
nga Cristu ni uli be gueda ula
laatu. 21 Peru napa Cristu
xidé guiaana ib4' dede ora
ma gudixhe chaahui Dios ira
ni naquiifie gaca' casi uni' de
ruaa ca profeta sti dede ma

xadxi. 22 Purti na Moisés rabi
ca bixhoze gola nu chiqué:

“De lade binni laanu zandisa
Dios ti profeta, ne laucaa di-

agalaabe ird ni gabi be laatu.
23 Purti ird ni qué ucaa di-
aga laabe la? zaxd 14 de lade
binni Israel ne zanitilu.”

4 Ird ca profeta uyuu
chiqué, de Samuel ne cani
bedanandaru',ira ca bizeete
cadecadxiri'. 25Ne de ruaa
ca profeta que, bidii stiidxa
Dios ca bixhoze gola nu, ne
cadi laasi ca' sinuque ne laatu
purti laatu nga xiifii ca'. Ne
laca uni' né be laatu ra na be

rabi be Abraham: “Pur Xiifii
lu ziuu ird binni guidxilayu
ndaaya'.”

26 Ne dxi ma undisa be Xiifii
be que, nirudé' ra nuu tu

biseenda be laa para uxhele
laatu de enda ruchee ne nga
ngandaaya que.

4

Ra zuhuaa Pedru ne Juan
nezalu justicia

1 Cayui' né ru Pedru ne
Juan ca binni que diidxa ora
biuu ca sacerdote ne xaique
sti cani rapa ra yu'du ro',
ne ca_saduceu. 2 Cadxiichi

ca Xxifiee cusiidi cabe binni
zabani gue'tu purti bibani

Jesus. 3 Ne unaaze ca laacabe
biseguyoo ca laacabe. Ne bi-
aana cabe raqué gueela que,
purti ma huadxi ngue. 4Peru
stale de cani bicaa diaga laa-
cabe bini cre, bia' gaayu mil
hombre sin igaba gunaa.

5 Sti dxi que guca ti junta
Jerusalén. Bidxifia ca xaique
sti guidxi que ne ca xaique

sti ca sacerdote ne ca maistru
de ley, 6 ne Ands sacerdote

gola ne Caifds ne Juan ne
Alejandru ne ird ca familia
sti sacerdote gola. 7 Para

bisenda caa cabe Pedru ne
Juan, bizuhuaa cabe laaca

galahui' ne rabi cabe laaca":

—Tu gudxi laatu guni tu ni
cayuni tu ri' o tu biseenda
laatu guni tu ni.

8 Dx4 ladxid¢' Pedru de
Espiritu Santu para na rabi

laacabe:

—Laucaa diaga, xaique sti
guidxi ne xaique sti ca sacer-
dote. 9 Yaquexa yanadxi can-

aba diidxa tu_laadu ximodo
ucane duhombre nachita nee
ri', o ximodo bianda be la?

10 zahi du ni laatu para ganna
tu, laatu ne idubi naca guidxi
Israel. Jesucristu ni bicaa tu
lu cruz que, undisa Dios laa
de lade gue'tu', ne laabe nga

blslanda be hombre zuhuaa
It tu ri'. 11 Ni bi'ni tu Jesus

ca zeda gaca casi fiaca nusa'bi
tu ti guie ra cucui tu yoo, ne
nidxifia dxi ma guie que pe
ninaaze yoo que. Purtiyanna
ma bidxiiba Dios laabe. 12 Ne
laasi be zanda uld be laanu,
purti iruti ru stobi ndaani
guidxilayd ni huaguixhe Dios
uld binni, sinuque laasi be.



HECHOS 4:13

13 Ora bi'ya cabe cadi cadx-
ibi Pedru ne Juan para ini/,
ne nanna nda cabe huaxié'
napa ca scuela ne iruti naca

ca la? nabé bidxagayaa cabe.
Ne bhietenala'dxi cabe uza né
ca Jesus. 14 Peru qué fianda
nint' cabe gasti' purti zuhuaa
dxa hombre ni bianda que
raqué. 15 Oraque gudxi cabe
laaca iree ca de raqué, para
uni' stiidxa cabe laasi cabe,
16 na cabe:

—Xi guni né nu ca hombre
ri pue, purti dxandi milagru
ni bi'ni cabe ca, ne ird binni
Jerusalén nanna ni. Qué
zanda gabinu cadi dxandini.
17 Peru para ma cadi ireeche

runilade binnila? uchibi nu
laacabe ti ma cadilica uzeete
ru cabe 14 Jesus.

_ 18Para uridxi cabe laaca sti
tiru ne biinda cabe lu ca ma
cadi usiidi ca stiidxa Jesus nin
uzeete cald, 19Para na Pedru
ne Juan rabilaacabe:

—Laguuyasilaatupajneza
nezalu Dios uzu'ba du stiidxa
tu ne cadi uzu'ba du stiidxa
Dios. 20 Purti qué zanda us-

aana du de giii du ni bidu'ya
du ne ni bina diaga du.

21 Bichibi si cabe laaca),
bindaa cabe laaca purti qué
flanda fiunind cabe laaca pur
ird binni que. Ird cabe cu-
sisaca cabe Dios pur ni guca
que, 22 purti ma napa hom-
bre ni bianda que jma de
cuarenta afiu.

Ra cani' né ca xpinni Dios
laa
23 Biree si Pedru ne Juan
biyubi ca ra nuu ca xcaadxi
de laaca que ne byui' né cabe

laacaxina caxaiquesticasac-
erdote ne ca xaique sti guidxi.
24 Ora bina diaga ca xi na

cabe la? ird cabe tobi si uni'
né cabe Dios na cabe:

—Dios, lii runi mandar lu
ird'. Lii bizd'lu ibd' ne guidx-
ilayi ne nisad¢' ne ird ni nuu
ndaani cani. 25 Ne laca lii uni'
lu ra bisini' Espiritu Santu
David ni bi'ni xhiifialu', rana:
Xifiee cayasa cani cadi judiy,
caguixhe ca guni ca ni qué
zanda gunica'.

26 Uyuu ca rey de guidxilayu
tobi si,

laaca ne ca xaique sti ca
guidxi,

para bicaa lu ca Dios ne
Cristu ni uli be.

27 Ne dxandi zaca pe nga
uca ni ndaani guidxi ri'
Herodes ne Poncio Pilatu ne
cani cadi judiune cajudiu, ird
ca uca ca tobi si uyé ca luguia
Jesus Xiifii lu ninayd ladxidd',
ni uli lu que. 28 Ne zaca bi'ni
cabe ird ni maca gudixhe lu
gaca'. 29 Yanna, Sefior, biiya
modo racala'dxi cabe uchibi
cabe laadu para guiaana dxi
du, ne ucané laadu, cani
cayuni xhiifia lu', para giii du
stiidxa lu sin idxibi du. 30 Ne
laga cayuni du nj, lii gudixhe
nd luguid cani huard para
guianda ca', ne ucané laadu
guni du milagru ne sefia pur
enda nandxd' sti Jesus Xiifii
lu ni nay4 ladxido'.

31 Ora biluxe uni' né cabe
Dios, biniibi dxacha ra nuu
cabe que ne bidxa ladxid¢'
cabe de Espiritu Santu ne
jma rusi ma qué nidxibi cabe
byui' cabe stiidxa Dios.

Tobi si
Cristu
32 Stale binni ma runi cre
Dios, ne ird ca nuu ca tobi
si. Tobi si ni cani' ique cabe,

tobi si ni racaladxi cabe,.
Ne iruti cadi cani' sti si ni
napa, sinuque sti ird cabe

ni. 33 Cadi cayaana dxi ca
apostol de gui né ca binni
dxandi biiya ca ma bibani
Sefior Jesus, ne nabé cahuinni
enda nandxq' sti Dios luguia
ca', ne caguu Dios ndaaya
ird ca'. 34 Nga runi nin tobi
de laacabe qué fiaadxa gasti
purti ird cani napa layu ne
yoo bitoo cani ne bedané
ca saca ni, 35 gudixhe ca xa
fiee ca apOstol para biaazi ni
lu cada tobi bia' caquiifie'.
36 Lade cabe uyuu tobi 14
José. Ulee 14 ca apdstol laabe

Bernabé. Stiidxa cabe rinf'
ni Tobi ni Rusieche'. Binni
Chipre laabe, ne za be de

Levi. 37 Gupa be tindaa layu.

Bitoo be ni ne bedané be
saca ni, gudixhe be xa fiee ca

apostol.

naca ca xpinni

)

Ananias ne Safira
1 Peru uyuu stobi hombre

14 Ananfas. Laa ne Safira
xheela bitoo ca tilayu. 2 Ulee

be tindaa 14 ni ne yené be
ni ra nuu ca apdstol, gudixhe
be ni xa fiee ca'. Ne nanna
xheelabexibi'nibe. 3Parana
Pedrurabilaabe:
—Ananias, Xifiee bidiiu
lugar chu' binidxaba ndaani
ladxidé' lo para usiguiiu
Espiritu Santu ne guiaana
neu tindaa lu ni bitoo lo ca.
4 Dxi napu ni, fiee cadi stiu'

ni la? Ne dxi ma bitoo lo ni
que, laca stiu' saca ni para

Nuni neu ni racala'dxu’. Xifiee
canatidilu xquenda biaanilu

gu'nu zacda. Cadi binni di nga
ucala'dxu nusiguiiu', sinuque
Dios.

5 Ora bina diaga Ananias
ni na Pedru que, biaba guti.
Nabé bidxibi ird cani gunna
ni. 6 Ne bidxifia caadxi hom-
bre huiini', ucuaa ca laabe,
bichenda ca laabe lari, para
yeucaachi calaabe.

7Bia' chonna hora de ngue
za xheela be, biuu. Peru qué
ganna xi ma guca. 8 Para na
Pedrurabilaa:

—Nee bia' ri bitoo to layu
stitula?

—Bia' c4, na.

90raque na Pedru:

—Xifiee uca tu tobi si para
gu'ya tu pa zanda usiguii tu
Espiritu sti Dios. Biaa gu'yu'
ma zeda yuu cani yeucaachi
xheelu'. Ne laca ziné ca lii.

100raqueca biaba be xa fiee
Pedru, guti be. Ora biuu ca
hombre huiini que, biiya ca
ma guti be, para ucuaa ca
laabe yeucaachi ca laabe cue'
xheela be. 11 Nahé bidxibi ca
xpinni Cristu ne ird cani bina
diaga niuca que.

Ra uca stale milagru
12 Biquiifie Dios ca ap0stol
para bi'ni stale milagru, ne

bisihuinni enda nandxo' sti
lade ca binni que. Ira cabe

ridxifia cabe ra corredor ni
rabi cabe sti Salomon que.

13 Ca xcaadxi binni la? bidx-
ibi ca fiuu ca lade cabe, peru

ird binni guidxi que cudxi-
iba laacabe. 14 Ne jma rusi
cadale cani runi cre Cristu,

cdsica hombre zaqueca gu-
naa. 15 Biiya binni ird ni
cayuni ca apostol, para bizulu
ca ulee ca binni huara. Nuu
ninexhe luluuna’, lu camilla.
Ne udixhe ca laacabe lu calle
ti ora tidi Pedru raqué, neca

banda si sti tidi luguia cabe.
16 Dede ca binni guidxi nuu
gaxha Jerusalén bedané ca
binni huara ne ni caguite
binidxaba ique, ne ird cabe
bianda cabe.

Rayeguyoo ca ap0stol

17 Peru biasa sacerdote
gola, laa ne ca saduceu ni
nuu né laa, bidxiichi ca purti
ma zinanda binni ca apdstol.
18 Para unaaze ca ca apO0stol
biseguyoo ca laacabe ndaani
lidxi guiiba sti guidxi que.
19 Peru lu gueela beeda ti
angel sti Dios bhixhele puerta
sti lidxi guiiba que, ulee
laacabe ne na rabilaacabe:

20  —Laché lachiuzuhuaa
ndaani yu'du ro'. Lagui' né

binni stiidxa enda nabani ni
cudii Dios yannari'.

21 Nga si bina diaga cabe
biree cabe. Ne siadd' ro' biuu
cabe ndaani yu'du ro', bisiidi
cabe.

Laga cayaca ira nga la?
gupa sacerdote gola ne cani
nuu né laatijunta, ne guridxi
ca ca justicia ne ird ca binni
gola sti ca judiu. Oraque

biseenda cabe tu chi ndee
ca apOstol ndaani lidxi gui-

iba', guedané laaca ra nuu
cabe. 22 Peru ora yenda ca
gendarme que ra lidxi gui-
iba', qué nidxela ca ca ap0stol,
parabigueta ca yetidxi calaa-
cabe, 23naca"

—Yegu chaahui lidxi gui-
iba que yendd du, ne zuhuaa
cani cayapa ni, peru ora bix-
hele du ni la? iruti nuu
ndaani ni.

24Qra bina diaga sacerdote
gola ne xaique sti canirapara
yu'du ro' ne ca xaique sti ca
sacerdote xi na ca gendarme
quela? naca"

—Nanna xi gueda iluxe ira
ndiya'.

25 Peru Oraque beeda tobi,
bedatidxilaacaxi cayaca, na:

—Ndaani yu'du ro' nuu ca
hombre biseguyoo to que,
cusiidi ca binni.

26 Para biree comandante
ne ca gendarme, yecaa ca
ca apostol peru sin Aunind
ca laacabe, purti cadxibi
ca ucha ca binni que guie

laaca'. 27 Bedané ca laacabe
ne bizuhuaa ca_ laacabe
nezalu ca justicia. Oraque na

sacerdote gola rabi laacabe:
28 —Nee cadi bidu'nda ca

du Iu tu cadi usiidi ru tu sti-
idxa Jesus la? Yanna biaa xi

ma bini tu. Ma bicha tu sti-
idxa be idubi naca Jerusalén

ne cudxiiba ru sica tu donda
luguida du, ma na tu laadu bi-

iti du laabe.

29 Oraque na Pedru ne ca
xcaadxi ap0stol que:

—Jma naquiifie uzu'ba du
stiidxa Dios que stiidxa binni.
30 Dios sti ca bixhoze gola
nu undisa Jesus ni biiti tu
ra bicaa tu laa lu cruz que.

31 Ma_undisa Dios laabe ne
bicui laabe cue' para aca be

xalque stiird' ne uld be binni,
ti pur laabe ma zanda gaca
perdonar ca binni Israel ra
inaba ca perdén Dios. 32 Ne

cayabi du laatu dxandi ird
ndi', ne cadi laasi du sinuque
ne Espiritu Santu nirudii Dios
cani ruzuuba stiidxa'.

33 Nabé bidxiichi ca binni
que ora bina diaga caxinaca
apostol, ne ucala'dxi ca fiuuti
ca laacabe. 34 Peru Odraque
biasa tobi de ca justicia 14
Gamaliel. Naca fariseu ne
rusiidi ley, ne ird binni ru-
caa diaga laa. Bizuhuaa ne
unaba iree ca apostol ti ratu.
35Ne draque na:

—Binni Israel ca', laguuya
xii nga chi guni tu ca hom-
bre ca. 36 Purti chiqué biasa
ti hombre 14 Teudas, na laa
nga tuuxa. Ne yenanda stale
binni laa, bia' tapa gayuaa
hombre. Peru qué nindaa de
ngue biiti cabe laa ne bira
xpinni bireeche, ne raqué
biluxe ni. 37 Bigueta dxi cay-
aca censu biasa stobi 14 Ju-
das, binni Galilea. Bitopa
stale binni para sa nanda laa.
Peru laca guti, ne bird xpinni
bireeche. 38 Nga runi cayabe
laatu cadi guni tu ca hombre
ca gasti'. Laudii lugar che
cabe. Purti pa binni gudixhe
ni zinanda cabe ca la? qué
zandaa ibid ni. 39 Peru pa de
Dios zeeda ni la? qué zanda
di uchia tu ni. Ne pa uyubi tu
gunitunila? zaca zucaalu tu
Dios.

40 Ne ird cabe ucuaa
cabe stiidxa Gamaliel, para
guridxi cabe ca apoOstol,
gudifie cabe laaca' ne gudxi
cabe laaca ma cadi gii ru
ca stiidxa Jesus. Oraque ru

bindaa cabe laaca'. 41 Ne
biree ca apo6stol de ra nuu ca

214

HECHOS 6:6

justicia que, ziyeche ca purti
bidii Dios lugar usitui binni
It ca purti xpinni Jesuslaaca'.
42 Ne qué fiaana dxi cabe de

fui' cabe stiidxa Cristu. Ird
dxi blSlldl cabe ni ndaani
yu'duro' ne ralidxi binni.

6

Ra bibi gadxe acané lu
xhiifia Dios

1 Nabé cadale ca xpinni
Cristu ca dxi que. Ne uluu
cani rini' griegu xqueja cani
rini' hebreu, na ca jma

huaxié' ricaa ca viuda ni nuu
lade ca orariaazinitidiné ca
dxi. 2Para guridxi ca apostol

ird ca xpinni Cristu ne na ca
rabi ca laacabe:

—Cadi jneza usaana du
de gui du stiidxa Dios para
idu'ya du guiaazi ni caquiifie
ird ca binni ri'. 3 Nga runi
hermanu ca' lacui gadxe
hombre de lade tu ni nanna
binni runi jneza, ni dx4
ladxidd' de Espiritu Santu, ne
ni riene, usaana nu dxiifia
ri lu nd ca'. 4 Ne laadu qué
ziaana dxi du de ini né du
Dios ne de giii du stiidxa'.

5 Uyuula'dxi ca binni que
modo na ca apdstol gaca ni.
Para uli ca Esteban, tobi hom-

bre ni nabé runi cre ne dxa
ladxidd' de Espiritu Santu, ne

laca uli cabe Felipe ne Prdcoro
ne Nicanor ne Timon ne Par-
menas ne Nicolds, tibinni An-
tioquia ni maca zinanda re-
ligién sti ca judiu ante gaca
xpinni Cristu. ¢ Bedané cabe
laaca ra nuu ca apéstol, para
uni' né ca apdstol Dios ne
gudixhe né ca luguia cabe.

7 Ne ca dxi que jma rusi
careeche stiidxa Cristu, ne

cadale cani runi cre ndaani
guidxi Jerusalén, dede stale

sacerdote sti ca judiu bini cre.

Ra bigaa Esteban

8 Nabé uluu Dios ndaaya
Esteban ne ucané laabe para
bi'ni be stale milagru, ne
biquiifie Dios laabe para
bisihuinni enda nandxé' sti
lade ca binni que. 9 Oraque

biasa caadxi binni ni rie
xhiu'du cani uca esclavu
chiqué. Lade cabe zeeda

caadxi binni de Cirene ne
de Alejandria ne de Cilicia

ne Asia. Ucuaa yu né cabe

Esteban de ni cusiidi'. 19 Peru
biseegu Esteban ruaa cabe

purti ucané Espiritu Santu

laa uni' ne stale enda biaani',
11 Para gudixe cabe caadxi

binni ini' bina diaga caguu
di Esteban Moisés ne Dios.
12 Ne zacd biquiinde cabe
ca binni guidxi que ne ca
xXalque stica' ne ca maistru
de ley, para biasa ira ca uyé
ca luguid Esteban, unaaze
ca laabe ne yené ca laabe ra
nuu ca justicia. 13 Ne bedané
cabe caadxi cuee falsu luguia
Esteban, na ca qué riaana dxi
be de cu' di be yu'du sti Dios
ne ley stica'. 14Nelacanaca"

—Bina diaga du cani' hom-
breri'zuxhd Jesus de Nazaret
yu'du ro' ri, ne zuchaa ca
costumbre ni gudixhe Moisés
guninu.

15 Ne biiya dxi ird binni
zuba raqué 1u Esteban ne bi-
iya ca casilu 4ngel 1t be.

7

Niuni' Esteban

10raque na sacerdote gola
que rabi laabe:

—Nee dxandi ird ni na cabe
cala?

ZPara na be:

—Biche ne bixhoze «ca’,
laucaa diaga naa. Dios ni
nandxd¢' uni' né bixhoze gola

nu Abraham dxi nuu ru
Mesopotamia ante chi ndeza

Hardn. 3 Na Dios rabi laabe:
“Biree de xquidxilu', bisaana

ca lisaa lu'. Uyé, naa ma
ulué lii und guidxi guiaanu'.”
4 Para biree be xquidxi ca
caldeu, yendeza be Hardn.
Raqué guti bixhoze be, para
bedané Dios laabe guidxi ra
nabeza tu yanna ri'. 3 Chiqué
qué nudii Dios laabe nin
tindaa layu rari’, nin bia’ ra
nuzuhuaa fiee be, Peru bidii

stiidxa laabe zudii ni laabe
ne ca xiifii be, neca ca'ru

gapa be xiifii be chiqué. 6 Ne
laca gudxi Dios laabe zaza
renda ca xiifii be xquidxi
binnitapa gayuaaizane zapa
ca binni que laaca de esclavu

ne zunind laaca'. 7 Peru na
Dios rabi laabe: “Zusaba
naya cani gapa laacabe de

esclavu ne 6raque zaree cabe
para gueda usisaca cabe naa

rari'” 8 Bidii stiidxa Dios
laabe zaca be xpinni, laabe

ne ca Xxiifi be ne na rabi

laabe: “Guluu sefia stinne
ird hombre gale lade familia

stiu' para ihuinni ma xpinne
laatu.” nga runi dxi gule

Isaac uluu be sefia sti Dios laa
Iu xhono gubidxa. Zaqueca

bini né Isaac Jacob xiifii', ne
zaqueca bini né Jacob idubi

doce xiifii', cani beda gaca
bixhoze gola ird nu.

9 Gupa ca xcaadxi xiifii Ja-
cob que envidia José bi'chi
ca', ne bitoo ca laabe lu binni
ze Egipto, peru nuu né Dios

laabe. 10 Bil4 laabe de ird ni
beedaluguid be. Ucané laabe

para biaba be Faraon, rey de
Egipto, ne para biiya Faradn
pabid' riene be. Ne bi'ni
laabe gobernador de Egipto
ne hisaana ird ni napa ralidxi

lu né be. ) )
11 Ca dxi que guca ti

gubifia idubi guidxi Egipto ne
Canaan. Nabé nagana guca
ni para ca binni que, ne qué
nidxela ca bixhoze gola nu
ni fio ca'. 12 Peru ora gunna
Jacob nuu xuba Egipto la?
biseenda laacabe yesi cabe
xuba'. 13 Ne ra iropa tiru
uyé cabe gudxi José laacabe
tu laa, ne gunna Fara6n tu
familia José. 14 Para bisenda
caa José bixhoze ne idubi
familia sti', bia' setenta y
cinco ca'. 15 Zaca nga yebi'
Jacob Egipto ne raqué guti'.
Ne raqueca guti ca bixhoze
gola nu. 16 Udi'di ru stale
iza para ulee cabe laaca
yeucaachi cabe laaca Siquem
ndaani ba' ni uzi' Abraham
lu ca xiifii Hamor.

7 Peru dxi ma cadxifia
dxi gaca ni bidii stiidxa Dios
Abraham gaca que la? bidale
ca binni Israel ndaani guidxi
Egipto, 18 dede ra beda ti
sti rey ni qué runibid' José.
19 Udxite rey que ca binni

laanu ne binina laacabe ne
bicaa laacabe usa'bi cabe ca
xiifii huiini cabe para gati

ca'. 20 Ca dxi que beda gale

Moisés ne uyuula'dxi Dios
laa. Gupa bixhoze be ne jfiaa

be laabe ralidxi ca chonna
beeu. 21 Peru dxi ma qué

nanda nucaachi ca laabe la?
ulee ca laabe, ne ucuaa xiifi

Faraon laabe, bisiniisi laabe
casi xiifii'. 22 Ne biziidi be
ird ni nanna ca binni Egipto.
Nabé bihuinni pabid' nuu
Xpiaani be pur ni uni' be ne
pur ni bi'ni be.

23Dxi ma napa be cuarenta
afiu bilui'la'dxi be chi ganna
be ca binni xquidxi be, ca
israelita. 24 Ne ra ziganna
be laaca biiya be caguifie ti
egipciu tobi de laaca'. Biuu
be ucané be binni xquidxi be
gudifie be egipciu que dede
ra biiti be laa. 25 Z&caxa be
fiene ca binni xquidxi be ma
chi iquiifie Dios laabe para
uld laaca', peru qué fiene di
ca. 26 Sti dxi que yenda
be ra cadinde chupa de ca
binni xquidxi be. Ucala'dxi
be nuchid be laaca’, rabi be
laaca: “Hombre ca', Xifiee
ndi cayunind saa tu laatu.
Laca bi'chi tu.” 27 Oraque
bilaa né ni caguifie stobi que
laabe ne na: “Tu gudixhe lii
gacu xaique stidu para ga'bu
laadu cadi jneza cayuni du.
28 O racala'dxu guuti lu naa
casi biiti lu dxa egipciu que
neegue la?” 29 Ora bina di-
aga be xi na hombre que,
biree be de Egipto, yendeza
be xquidxi binni. Uleza be
Madidn ne raqué gupa be
chupa xiifii be.

30 Udi'di cuarenta afiu de
ngue, ti dxi nuu be ndaani ti
gui'xhi cue' dani Sinai, mala

biiya be cayaca bele lu ti
yaga. Tihua ti dngel biete
raqué. 31 Bidxagayaa be ora
bi'yabe ni, ne bidxifia be para
gu'yabexiini. Oraqueuni'né
Dios laabe, 32 na rabi laabe:
“Naa nga Dios sti ca bixhoze
gola lu', Dios sti Abraham ne
stiIsaac ne stiJacob.” Bidxibi
be dede guca diti be ne qué

nind be nindijsa 1a be. 33 Ne
na Dios rabi laabe: “Ulee
xquela guidi Iu' purti zuhuaa

lunezalud'. 34 Ma biiya pabid'
cayacand ca xpinne ni nuu
Egiptone bina diaga cayuuna
cabe. Nga runi ma biete para
ula'ya laacabe. Yanna gudd'
useenda lii cheu' Egipto.”

35 Chiqué bidxii deche cabe
Moisés rabi cabe laa: “Tu
gudixhe lii gacu xaique stidu
para ga'’bu laadu cadi jneza
cayuni du.” Peru laape be
gudixhe Dios de xaique stica'
para bild be laaca, ne gu-
cané angel que bi'ni be ni, dxa
angel ni uni' né laabe lu yaga
que. 36 Bi'ni be milagru ne
sefia ndaani guidxi Egipto ne
lu Nisad¢' Xifid' para ulee be
laaca de ndaani guidxi que.
Nelacalaabe bi'nibe milagru
ra uza né be laaca cuarenta
afiu ndaani gui'xhi'. 37 Ne
laca laabe nga gudxi be ca
binni Israel chiqué zandisa
Dios ti profeta de lade ca casi
undisa laabe, ne gudxi be
laaca ucaa diaga ca profeta
que. 38 Ne dxi bidxifia ird
ca binni que ndaani gui'xhi',
ne laabe nuu be raqué. Ne
laabe nga uni' né dxa angel
que lu dani Sinai para uni' né
be ca bixhoze gola nu. Ne

laabe ucuaa be ca diidxa sti
enda nabani ne bisaana be
cani para laanu.

39 Peru nin ne ird nga, qué
nind ca bixhoze gola nu nu-
caa diaga laabe, laga bidxii
deche calaabe, nenisicaique
ca ibigueta ca Egipto. 40 Ne

ti tiru bisaana Moisés laacabe
caadxi, para rabi cabe Aaron:

“Bizd' caadxi bido' sa niru Iu
nu, purti ulee si Moisés laanu
Egipto. Yanna qué ganna
nu xi guca be.” 41 Oraque
bi'ni cabe ti yuze huiini ne
biiti cabe mani bisiga'de cabe

laa. Bieche né cabe ni hizd'
cabe que. 42 Peru bixele Dios

de laacabe. Bisaana laacabe
guni adorar cabe ca luceru ni

nuuibad', casibicaa ca profeta

lu gui'chi ra na Dios:

Binni Israel ca', ldcaxa biiti tu
mani para nusiga'de

tu naa idubi cuarenta
afiu uzd tu ndaani
gui'xhi que.

43 Laga yené tu ca bidé' ni
biz4' tu ~

para uzuxibi tu xa fiee.

Yené tu lidxi Moloc ne luceru
sti Refan de dios stitu.
Nga runi zabee laatu de

Xquidxi tu,
chi ulaa laatu cherica Babilo-

nia. )
44 Uz4& né ca bixhoze gola
nu carpa ra gupa ca ca guie

ra cd ca mandamientu. Biza'
cabe carpa que casi gudxi

Dios Moisés cha ni. Bilui'
Dios laabe ximodo. 45 Laca
yené cabe ni dxi uza niru Jo-
sué 1u cabe para biuu cabe
guidxi bidii Dios laacabe que.
Peru para biuu cabe raqué

uladxi Dios ca binni nabeza
raqué. Ne zacd bi'ni cabe

dede dxi beda ti rey David.



HECHOS 7:46

46 Gunaxhii Dios_ laabe ne
ucala'dxi be nucui be xhiu'du
Dios sti Jacob, 47 peru qué
fianda. Salomon ru' beda ucui
ni. 48 Peru qué ribeza Dios ni

nandx¢' ndaani yu'du ni ucui
binni, casi uni' ti profeta ni
na Dios:

49 Rune mandar iba' ne
guidxilayu,

casi faca zuba ibd' ne
naguixhe fee guidxi-
layu.

Xi clase ndi yoo na tu ucui tu
paranaa pue.

O paraa nga na tu quixhe
chaahui tu para izi-
iladxe'.

50 Nee cadi naa bine ird xixé
nila?

51 Peru laatu la? na Este-
ban rabi laacabe, —naguidxi
ladxidd' to, casi binni ni qué
runibid' Dios, ne qué rina tu
ucaa diaga tu stiidxa Dios.
Rindee tu ca bixhoze gola tu
purti nisi rucaa 1u tu Espiritu

Santu casi bi'ni ca'. 52 Una
de ca profeta ni qué niz-
abi nanda ca bixhoze gola
tu ya'. Biiti cabe cani gudxi
laacabe zuseenda Dios tobi
ni nacha'’hui'. Nga guca dxi
caru gueeda be. Yanna ma

beeda be ne laatu bitoo to
laabe ne biiti tulaabe. 33 Bidii
ca angel ley sti Dios laatu peru

que runi tu ni na ni.

Ra guti Esteban

540Orabina diaga cabenina
Esteban que, gudé dilaacabe
dede guddé yaa cabe guidi
ruaa cabe, tantu bidxiichi né

cabe Esteban. 55 Peru dxa
ladxidd' Esteban de Espiritu

Santu biiya dxi ibd'. Biiya

enda nandx¢' sti Dios ne bi-

iya zuhuaa Jesus cue' Dios.

56 Para na: )
—~Cayuuya zuxele iba' ne

zuhuaa Hombre Biseenda
Dios cue' Dios.

57 Oraque ira cabe biseegu
cabe diaga cabe ne bicaa cabe
ridxi ne uyé cabe luguid Es-
teban ird cabe. 58 Ulee cabe
laa de ndaani guidxi que, ne
bisigapa cabe xhaba cabe ti
hombre 14 Saulo, para bicha
cabe guie Esteban. 59 Laga
cuchd cabe guie laabe, na be:

—Seflor Jesus  ucuaa
espiritu stinne'.

60 Ne bizuxibi be, bicaa be
ridxi:

—Sefior cadi udxiiba Iu
donda riluguid cabe.

Nga siuni' be, guti be.

8

Canaladxi Saulo ca xpinni
Cristu

12 Uyuula'dxi Saulo ni
bi'ni cani biiti laabe que.
Peru undisa caadxi hombre
cha'’hui laabe, bicaachi ca
laabe, ne biina né ca laabe.
Ne dede dxi que bizulu uzabi
nanda cabe ca xpinni Cristu
ndaani guidxi Jerusalén
ne bireeche ndase ca', ni
uyé Judea ni uyé Samaria.
Ca apostol si, qué niree.
3 Ucala'dxi Saulo nunduuxe
ird ca xpinni Cristu. Uza yoo
pur yoo ulee laacabe, hom-
bre ne gunaa, ne biseguyoo
laacabe.

Ra yenda stiidxa Cristu

Samaria o
4 Peru cani bireeche que,

ird ladu ze ca', ziyui' ca sti-
idxa Cristu, 5 casi Felipe uyé

ti guidxi de Samaria ne byuf'
né ca binni que stiidxa Cristu.
6 Bidxifia ird binni que bicaa
diaga laabe ne biiya ca ca
milagru ni bi'ni be. 7 Purti
nuu stale binni raqué riguite
binidxaba ique ne bicaa ca
binidxaba que ridxi ra biree

ca'. Ne bianda stale cani ma
guti galaa, ne fiee chiita. 8 Ne

nabé bieche ca binni guidxi
que.

9 Uyuu tobi hombre 14
Sim6n ndaani guidxi que.
Chiqué uca be magu, ne
bidxagayaa ca binni neza
que ird ni bi'ni be, ne gudxi
belaaca nandxd' be. 10Ne irad
ca bicaa diaga ca laabe, dede
cani huaxié' risaca para cani
jmarisaca, naca'

—Ndi nga enda nandxd' sti
Dios.

11 Bicaa diaga ca laabe
purti ma xadxi caguite be
laaca ne ird brujeria ni runi

be. 12 Peru dxi ma bini cre
ca ni byui' né Felipe laaca de

enda runi mandar sti Dios ne
de Jesucristu la? uyuu nisa

ca',hombre ne gunaa. 13Laca
bini cre Simé6n ne uyuu nisa.
Ne ma qué niladi ru cue'
Felipe. Ne nabé bidxagayaa
ra bhi'ya ird sefia ne milagru
cayaca que.

14 Ora gunna ca apdstol ni
nuu Jerusalén ma bini cre

binni_Samaria stiidxa Dios
la? biseenda ca Pedru ne
Juan ra nuu cabe. 15 Casi

yenda Pedru ne Juan raqué
unaba ca Iu Dios udii Espiritu

Santu laacabe., 16 Purt1 nin
tobi de laacabe caru icaa
cabe Espiritu Santu, nin

ca'ru ganna cabe pa nuu be,

sinuque uyuu nisa si cabe ra

bini cre cabe Cristu. 17 Ne
udixhe nd Pedru ne Juan

luguié cabe para ucuaa cabe
Espiritu Santu.

18 Ora bi'ya Simoén quixhe
nad si ca apoOstol luguid ca
binni que maca zicaa ca
Espiritu Santu la? ucala'dxi
nudii vueltu laacabe, 19 na:

—Latané naa enda
nandxd' ca, ti tutiica quixhe
naya luguid' maca zicaa
Espiritu Santu.

20Para na Pedrurabilaabe:

—Initild neu vueltu stiu'.
Nee nou' zanda si cabe enda
nandx¢' sti Dios 1la? 21 Qué
zanda chu' lu lade du ne
qué zanda gu'nu dxiifia ni
cayuni du ri' purti cadi jneza
ni cd ique lu nezalu Dios.
22 Bisaana ni ca ique lu ca
ne unaba perdodn Dios tila na
guni perdonar lii de ni uni'
i'cu ca. 23 Purti ruuya dxa
envidiandaaniladxid6'lo'ne
caluyagalund endaruchee.

24Qraque na be:

—Lainaba lu Dios pur naa
ti cadi gueeda ird ni na tu ca
luguia'ya'.

25 Biluxe byui' né si cabe
binni ird ni bi'ya cabe bi'ni
Sefior la? bigueta cabe
Jerusalén. Ne ird guidxi sti
Samaria ra zidi'di cabe, ziyui'
cabe stiidxa Cristu.

Felipe ne ti hombre de
Etiopia

26 Ti dxi na ti dngel sti Dios
rabi Felipe:

—Biaa uyé guete', neza
zeeda cabe de Jerusalén ze
cabe Gaza, lu neza ca ndaani
gui'xhi que.

27Para biree be ze be. Neza
ze be que yeugaanda be ti

hombre de Etiopia, ti eunuco,
tobi ni risaca lade ca xpinni
reina Candace. Rapa he
xpidxichi reina que. Uyé be
Jerusalén, yeusisaca be Dios.
28 Yanna ma zibi' be, ze be
ndaani ti carreton ziyuunda
be ni bicaa profeta Isaias.
29 Ne na Espiritu Santu rabi
Felipe:
—Bidxifia carretdn ca.
30 Para bidxifia Felipe ne
bina diaga cayuunda be ni
bicaa profeta Isaias, para na
rabi laabe:
—Rie'nu gou' ni cayuunda
lu ca.
310raque na be:
—Ximodo ndi guiene' pa
iruti tu usiene naa.
Ne gudxi be Felipe quiba
cui né laabe raqué.
32 Ndi nga ni na Xqui'chi
Dios ra cayuunda be que:
Yené cabe laabe casi riné
cabe dendxu ra chi
gati,

ne casi qué ribidxiaa dendxu
huiini ora ugd cabe
guicha ladji,

zaqueca nin ti diidxa qué
nini' be.

33Gupa cabelaabe casini qué
risaca

ne bidxiiba cabe donda ique
be sin fiuni be gasti'.

Iruti qué zuzeete cani za de
laabe

purti biluxe xpida be ndaani
guidxilayu.

34Para na eunuco que, rabi
Felipe:

—Gudxi naa tu cuzeete
profetaIsaiasrari',delacalaa
la? o de stobi.

35 Para bizulu né Felipe ni
cayuunda be que ne bisiene

laabe stiidxa Cristu. 36 Neza
ze cabe que, zidi'di cabe tira
da'nisa. Paranabe: _

—Rari' da' nisa. Nee qué
zanda chuaani'sa la?

37Para na Felipe:

—Zanda, pa runi cre lu de
idubiladxid¢'lo".

Oraque na be:

—Rune cre Jesucristu nga
Xiifi Dios.

38 QOraque bicueza dxi
be carreton que ne biete
iropa cabe ndaani nisa,
para uluu nisa Felipe laabe.

39 Ra biree cabe ndaani nisa
ucuaa Espiritu sti Dios Felipe

ziné. Ma qué fiuuya ru be
laa. Oraque biree be ze be
nayeche'. 40 Mala biiya Felipe
ma nuu ndaani guidxi Azoto
ne uzda byui' stiidxa Cristu
ndaani ird guidxi dede yenda
Cesarea.

9

Ra biree Cristu lu Saulo
(Hch. 22.6-16; 26.12-18)

1 Cadi cayaana dxi Saulo
de cuyubi guuti ca xpinni
Cristu. Ngue runi uyé ra
nuu sacerdote gola, 2 yenaba
gui'chi para chiné ird yu'du
ni nuu Damasco, ti pa idx-
ela hombre o gunaa zinanda
Cristu raqué, inaaze laaca',
ne guedané laaca Jerusalén.
3Perura zidxifia be Damasco,

mala bizaani ti biaani de ib&'
laabe. 4Biaba be layti ne bina

diaga be cani' tuuxa:
—Saulo,  Saulo,

canazabinanda lu naa.
5Oraque na be:

—Tuliiya', Sefior.

Xifiee

Para na ni cani' que:

—Naa nga Jesus ni canaz-
abi nanda lu ca. Cayunina
lu laca lii casi runi buey ora
riguu fiee punta puya.

6 Bidxibi be dede uca diti
be, na be:

—Xi
Sefior.

Para na Sefior rabi laabe:

—Biasa, uyé ndaani guidxi,
ne raqué zabi cabe lii xi
gunu'.

7 Nisi biaana c4 si ca hom-
bre ziné laabe que. Cayuna
diaga ca ridxi que peru cadi
cayuuya cairuti'. 8Para biasa
be, bixhele 14 be, peru qué
flanda fiuuya be. Oraque un-
aaze cabend be yesaana cabe
laabe Damasco. 9 Ne zaqué
biaana be chonna gubidxa,
qué fiuuya be, qué fio be, qué
fie' be.

10 Nuu ti hombre runi cre
Cristu ndaani guidxi que 1a
Ananias. Ne uni' né Sefior laa
casi flaca cani' xcaanda', na
rabi laa:

—Ananias.

—Rarinuaa, Sefior, na be.

11 Para na Sefior rabi laabe:

—Biasa, uyé lu calle
14 Derecha, ralidxi Judas.
Yeyubi tobi hombre 14 Saulo
de Tarso, purti cani' né
be naa, 12 ne casi flaca lu
bacaanda ma biiya be tobi
hombre 14 Ananifas. Biuu,
gudixhe na luguid be para
bigueta und be.

13 Oraque na Ananias:

—Peru Sefior, stale binni
huayabi naa xi ird huayuni
be cani runi _cre lii ndaani
guidxi Jerusalén. 14 Ne dede
rari ma napa be xqui'chi ca

racala'dxu gune,

xaique sti ca sacerdote para
inaaze be tutiica runi cre lii.

15 Peru na Sefior:

—Uyé purti ma ulié laabe
chi gii né be ca judiu sti-
idxa', ne cani cadijudiu, ne ca
rey. 16 Ne zulué laabe pabid'
naquiifie gacand be tinaca be
Xpinne'.

17 Para uyé Ananias, biuu
ndaani yoo ra nuu be que ne
udixhe na luguia be, na:

—Hermanu Saulo, Sefor
Jesus ni uni' né lii neza zeedu
que biseenda naa ra nuu
lu), ti ganda ind lu ne idx4
ladxidd' 1o de Espiritu Santu.

18 Ne oraqueca biaba casi
jlaza la be, ne gunda und
be ne biasa be uyuu nisa be.
19 Oraque gudé be gueta para
biguetastipa stibe. Ne biaana
né be ca xpinni Cristu raqué
chupa chonna gubidxa.

Cayui' Saulo stiidxa Jesus
Damasco
20 Qué nindaa de ngue
bizulu be byui' be stiidxa
Jesusndaanicayu'du’, cayabi
be binni Jesus nga Xiifii Dios.
21 Nabé bidxagayaa ird cani
bina diaga laabe. Na ca"
—Nee cadi laabe nga uzabi
nanda be cani runi cre Jesus
ndaani guidxi Jerusalén la?
Ne paranga ca beeda be rari',
para inaaze be laaca' chiné
be laaca ra nuu ca xaique sti

ca sacerdote. _
22 Peru laabe jma rusi ne

gana cusiene be laaca Jesus
nga Cristu, dede bichenda be
ca judiu ni nuu Damasco.

Ra uni' stiidxa ca judiu
Aluuti Saulo

23 Ma xadxi de nuu be
raqué uni' stiidxa ca judiu
guuti ca laabe. 24 Ridxi ne

huaxhinniruzuhuaacairdra
puerta lindaa sti guidxi que

ti pa iree be guuti ca laabe.
Peru gunna be ni, 25ne ucuaa
ca xpinni Cristu laabe uluu
ca laabe ndaani ti dxumi su,

undete ca laabe ra ventana
sti lindaa ni nuu guidxi que,

ne zaqué gunda bixoofie be.

Rayenda Saulo Jerusalén

26 Ne ora yenda be
Jerusalén gucala'dxi be nidx-
aaga be ca xpinni Cristu
ni nuu raqué, peru bidxibi
ca purti cadi cayuni cre ca
pa dxandi ma runi cre be.

27 Para ucuaa Bernabé laabe
yené laabe ra nuu ca apdstol.

Byui' né laaca modo bi'ya be
Sefior neza ze be, ne uni' né
laabe, ne modo qué nidxibi
be para byui' be stiidxa Jesus
Damasco. 28 Qraque ru una

ca biaana be lade ca' ne uza
né be laaca Jerusalén. 29 Byuli'

be stiidxa Jesus sin nidxibi
be ne ucuaa yu né be ni ca
judiu ni rini' griegu. Peru
ucala'dxi ca fiuuti ca laabe.
30 Ne ora gunna ca hermanu
ni, gucuaa ca laabe yené ca
laabe Cesarea. De raqué
biseenda ca laabe Tarso.

31 Ca dxi ru que ma iruti
nuchiifia ca xpinni Cristu,
cani nuu Judea ne Galilea
ne Samaria. Ne jma rusi

bizuhuaa chaahui ca Iu
stiidxa Dios ne bidale ca'.
Qué niree chu ca de laani ne

ucané Espiritu Santu laaca'.

Ra bianda Eneas

32 Ra canaganna Pedru
ca xpinni Cristu ni nuu ird
ladu, laca yeganna cani nuu
ndaani guidxi Lida. 33 Raqué
bedanda be tobi hombre 1a
Eneas nexhe lu luuna', ma
raca xhono iza de guti galaa.
34Para rabi be laa:

—Eneas, ma bisianda Jesu-
cristu lii. Biasa, bitopa jluuna
Iu'.

Oraqueca biasa. 33 Ora
bi'ya ird ca binni Lida ne
Saron ni uca que la? bisaana
ca ni runi cre ca para
yenanda ca Sefior.

Ra bisibani Pedru Dorcas
36 Ndaani guidxi Jope uyuu
ti gunaa runi cre Cristu 14
Tabita. Griegu rabi cabe laa

Dorcas. Nabé ucané be binni
ne ora caquiifie ca pobre xi-

ixa la? rudii be laaca'. 37 Ca
dxi que beda aca huard be

ne guti be. Ucuaa ca binni
que gudiibi ca cuerpu stibe
ne gudixhe ca laabe ndaani ti
cuartu rairopa pisu. 38 Gaxha
riaana Lida de Jope, ne ora
gunna ca hermanu nuu Pe-
dru raqué la? biseenda ca
chupa hombre chi tidxi laa
guiuba gueeda.

39 Oraqueca biasa Pedru
yené ca hombre que, ne ora
yenda cabe Jope yené cabe
laabe ndaani yoo ra nexhe
Tabita. Raqué nuu ca viuda
cayuuna ca' ne bilui' ca laabe
ird lari gudiba Dorcas dxi na-
bani. 40 Oraque ulee be ca
binni que, bizuxibi be uni' né
be Dios. Ne bitixhi ld be biiya
dxi be gue'tu que, ne rabi be
laa:

—Tabita, biasa.

Para bixhele 14, ne ora
bi'ya laabe biasa guri
41 Qraque unaaze be nd'
undisa be laa. Ne guridxi be

ca hermanune caviuda bilui'
be laaca ma nabani Tabita.
42 Ir4 binni Jope gunna ni,
ne stale tu bini_cre Sefior.
43 Biaana ru Pedru ndaani
guidxi Jope ralidxi ti curtidor
14 Simon.

10

Pedru ne Corneliu
1 Guyuu ti hombre ndaani
guidxi Cesarea la Corneliu,
naca capitan sti Batallon Ital-
iano. 2 Cadi judiu laabe peru

ridxibi be Dios ne rusisaca be
laa, laabe ne ird binni lidxi

be. Nabé racané be ca pobre
lade ca judiu ne qué riaana
dxi be de ini' né be Dios. 3 Ti
dxibia'las tres casifiacalu ba-
caanda biiya dxichi be biuu

ti 4ngel sti Dios ra nuu be ne

rabi laabe:

—ijCorneliu!

4 Cadxibi be dede cayaca
diti be, biiya dxi be dngel que,
ne na be:

—Xilaa, Sefior.

Para na rabilaabe:

—Ma bigaanda stiidxa lulu

Dios ne ruuya pabid' racanéu
ca pobre. 3 Yanna biseenda
tuuxa che Jope, chi caa tobi
hombre 14 Simon ne laca rabi
cabe laa Pedru. 6 Nuu be
ralidxi ti curtidor 14 Simon,
nacalidxiurid nisad¢'. Laabe
zabi be lii xi gu'nu'.

7 Biree si angel que ze',
guridxi be chupa jmozo be
ne ti soldadu ni runi xhiifia
be, ne laa laca ridxibi Dios.
8 Byui' né be laaca xi guca be.
Oraque ru biseenda be laaca

Jope.

9 Sti dxi que ma zidxifia
cani hiseenda Corneliu que
Jope. Ma bia' galaa dxi ngue,
ne Oraque pe udxi'ba Pedru
ique yoo zini' né Dios. 10 Ma
candaana be ne ucala'dxi be
fio be peru ca'ru chu' endard.
Laga cabeza be cayaca ni,
casi flaca lu bacaanda 11 biiya
be zuxele ibd' ne zeda yete
casi ti lari gueela liibi idapa
punta. 12 Ne nuu ira clase
mani ndaani ni, mani riz4,
mani rixubi ndaani' ne mani
huiini ripapa. 13 Ne bina di-
aga be na tuuxa:

—Pedru, biasa, biiti ne
gudo.

14 Qraque na be:

—Qué ziuu dxi, Sefior. Qué
huayuu dxi gahua ni na ley
stidu cadi id¢' do.

15 Bigueta na ni cani' que
rabi laabe:

—Ni cayabiDiosliigolola?
cadinou' qué zanda golo'".

16 Chonna tiru guca ni.
Oraque ru bigueta lari que
iba'".

17 Laga candaa ique né Pe-
dru xi rini' ni bi'ya que la?
zeda naba diidxa ca hombre
biseenda Corneliu que paraa
lidxi Sim6n, dede bedanda ca
ra puerta yoo que, 18 ne un-
aba diidxa ca pa raqué nuu
tobi hombre 14 Sim6n, ni rabi
cabe Pedru. 19 Candaa ique
né ru Pedru ni bi'ya que, na
Espiritu Santu rabi laa:

—Zeda yubi chonna hom-

bre lii. 20 Yanna biasa bi-
ete. Ne yené laacabe, sin ini'

i'cu pa cuchee lu', purti naa
biseendalaacabe.

21 Qraque biete be bidxifia
be ra nuu ca hombre

biseenda Corneliu que, ne
rabi be laaca":

—Nanna canayubi tu naa.
Rarinuaa', xi guni tu naa.

22 Para na ca rabi ca laabe:

—Biseenda Capitan Cor-
neliu laadu purti gudxi ti
dngel laabe usenda caa be
lii para ga'bu laabe xi guni
be. Ridxibi be Dios ne runi
be jneza, ne ird judiu nadxii
laabe.

23 Oraque gudxi be laaca
guiuu ca ndaani yoo, ne
biaana ca raqué huaxhinni
que. Sti dxi que biree né
be laaca’, ze cabe, ne yené
caadxi hermanu de Jope
laacabe.

24 De lu sti dxi que yenda

cabe Cesarea. Ma cabeza Cor-
neliu laacabe. Guridxi ca
lisaa ne ca xhamigu cabeza

né laacabe. 25 Ora bidxifia
Pedru biree Corneliu bicha-
galu laabe ne bizuxibi xa fiee
be. Ucala'dxi nusisaca laabe.

6 Peru draque undisa be laa,
rabi be laa:

—Biasa, purti naa laca
hombre casi lii naa.

27 Ziyui' cabe diidxa biuu
cabe ndaani yoo, ne biiya be
nuu stale binni raqué. 28 Para
na be:

—Laatunanna tujudiunaa
ne ca lu ley stidu cadi idx-
aaga du cani cadi judiu ne
cadi chu' du ralidxi ca'. Peru
ma bilui' Dios naa zanda idx-
aaga tutiisi, neca cadi judiu
laa. 29 Nga runi casi bisenda
caa tu naa, benda ca'. Yanna
racaladxe gabi tu naa xi para
bisenda caa tu naa.

30 Para na Corneliu:

—Raca tapa gubidxa bia'
hora rica canié nia Dios
rari casi runi du ird huadxi.

Mala biiya zuhuaa ti hombre
nezalud' ruzaani xhaba, 31na
rabi naa: “Corneliu, ma
bigaanda stiidxa lu lu Dios

ne ma bietenala'dxi rudii
lu guna. 32 Yanna biseenda
tuuxa che Jope, chi caa
Simoén, ni rabi cabe Pedru.
Nuu be ralidxi ti curtidor 1a
Simoén nacalidxi urid nisadg'.
Ora gueeda be zabi be lii
xi gu'nu'.” 33 Ngue runi
oraqueca bisenda caa lii, ne
diuxquixe pe lii saca beedu'.
Yanna rari nuu du ird du
nezalu Dios para ucd' diaga
duird ni gudxilii ga’bulaadu.

Ni uni' Pedru ralidxi Cor-
neliu
34 Oraque bizulu Pedru na
rabilaacabe:
—Yanna ma nanna bia'ca
risaca ira binni nezalu Dios.
35Tutiica idxibi laabe ne guni

jneza, runi xiifii be laa, gasti

naca xi raza laa. 36 Bisenda
tidxi Dios cani za de Israel
ma zanda chu' né ca laa tobi
si pur Jesucristu, xaique sti

ird xixé, 37 Laatu nanna tu
despué de byui' né Juan binni
naquiifie chu' nisa, bizulu
bireeche stiidxa Jesucristu
Galilea, ne uza ni idubi naca
Judea. 38 Ne laca nanna

tu uluu Dios enda nandxo'
sti Espiritu Santu ndaani

ladxidé' be, para uza be

ucané be binni ne bisianda
be cani caguite binidxaba

ique, purti nuu né Dios laabe.
39Laadubidu'ya dxichiduira
ni bi'ni be Judea ne ndaani
guidxi Jerusalén. Ne laabe
nga biiti cabe bicaa cabe

lu cruz. 40 Peru lu chonna
gubidxa undisa Dios laabe de

lade gue'tu’, ne bilui' laabe

laadu. 41 Cadi ird di binni
biiyalaabe sinuque cani maca

uli Dios, ne nga laadu, purti

laadu bidé' né du laabe ne
bidé' né du laabe ora ma
bibani be de lade gue'tu'.

42 Ne biseenda be laadu chi
gli né du binni stiidxa be ne
gabi du laaca laabe nga ni
gudixhe Dios cuidxi cuenta
ird binni, cani nabani ru
dxi gaca ni ne cani ma guti.

43 Laca de laabe bizeete ca
profeta dede ma xadxi. Na

ca ni guni cre laabe zaca
perdonar ni huachee, pur ni
bi'ni be.

Ucuaa cani cadi judiu
Espiritu Santu
44 Cani' ru Pedru biete

Espiritu Santu biuu ndaani
ladxid¢'ird ni cucaa diagalaa
que. 45 Nabé bidxagayaa ca
hermanu judiuni yené Pedru
que ora bi'ya ca laca cacaa
cani cadi judiu Espiritu Santu.

46 Gunna ca ma ucuaa cabe
Espiritu Santu ora bina diaga

ca cani' cabe idioma ni qué
niziidi cabe, ne cusisaca cabe
Dios. 47 Oraque na Pedru:
—Xi cucueeza para chu'
nisa ca binni ri', purti ma

ucuaa ca Espiritu Santu casi
ucuaanu.
48 Ne gudxi laacabe chu'

nisa cabe ti ihuinni ma
xpinni Cristu laacabe. Ne

gunaba cabe guiaana né
Pedrulaacabe xhupa xhonna
gubidxa.

11

Udinde né ca xpinni Cristu
Pedru )
1 Gunna ca apostol ne ca

hermanu ni nuu Judea laca

ma bini cre cani cadi judiu
stiidxa Dios. 2 Ne ora bigueta
Pedru Jerusalén bidxifia ca
judiu ni ma runi cre Cristu ra
nuu be ne udinde né calaabe,
3naca"

—Xifiee yechuu lu ralidxi
cani cadi judiu ne gudd neu
laaca'.

4 Oraque bizuld be gudxi
be laaca xi ird guca dede ra
bizulu ni, na be:

5 —Nuaa ndaani guidxi
Jope, canié nia Dios. Mala
casi flaca lu bacaanda biiya
zeda yete xiixa de iba' casi
ti lari gueela ro' liibi idapa
punta. Biaana dxi ni ra
nuaa'. 6 Ora biiya dxie ni,
biiya dx4 mani ndaani ni,
mani rizd layu, mani duxhu',
beenda’, ne mani ripapa.
7 Ne bina dia'ga na tuuxa
rabi naa: “Biasa Pedru. Biiti,
gudd.” 8 Oraque rabe': “Co/,
Sefior, purti qué huayuu dxi
gahua ni na ley cadi id¢' do.”
9 Bigueta na ni cani' de iba'
que rabi naa: “Ni cayabi Dios
lii go 1o la? cadi nou' qué
zanda go lo'” 10 Chonna
tiru uca ni zacd para bigueta
ni ibd'. 11 Ne Oraque pe
biuu chonna hombre, zeda
yubi naa. Biseenda tuuxa

de Cesarea laaca'. 12 Ne
gudxi Espiritu Santu naa

chinidlaacabe sinini'ique pa
cuchee'. Ne yené xhi xhoopa
hermanu ri naa. Uyuu du

ralidxi hombre bisenda caa
naa que. 13 Ne ora biu' du
raqué byui' né be laadu xi
bizaaca be. Nuu be ndaani
yoo, mala biiya be zuhuaa
ti angel 1U be, na rabi laabe:

“Biseenda tu che Jope chi caa
Simo6n ni rabi cabe Pedru.
141 aa zabi lii ximodo ila 1u',
lii ne ca binni li'dxu'.” 15 Ne
ora bizulud' byue nialaacabe
diidxa biete Espiritu Santu

biuu ndaani ladxidd' cabe
casi biuu ndaam ladxido'
no chiqué. 6 Ne Oraque

bietenaladxe ni uni' Sefior
ra na: “Uluu nisa Juan binni

peru ne nisa si. Peru laatu
zacaa tu Espiritu Santu casi
flaca fiuu nisa tu pur Espiritu
que.” 17 Ne pa ma bidii Dios
laacabe ni bidii laanu ra bini
cre nu Sefior Jesucristu la?
tuu ndi naa para ucueeza ni
cayuni Dios.

18 Ora bina diaga ca xi na
Pedru la? nin ru sti diidxa
qué nini' ca'. Ne bisisaca ca
Dios, naca':

—Yanna ma nanna du laca
ma bilui' Dios cani cadi judiu
ximodo inaba ca perdén ti
gapa ca enda nabani ni qué
zaluxe.

Rayendastiidxa CristuAn-
tioquia
19 Dxi biiti cabe Esteban,

laca bizulu cabe uza nanda
cabe ca =xcaadxi Xxpinni

Cristu, ne ca dxi que bireeche
ca. Nuu ni yendd dede
Fenicia, ne Chipre ne An-
tioquia. Ne byui' ca stiidxa
Jesus raqué, byui' né ca ni ca
judiu si. 20 Peru uyuu caadxi
binni Chipre ne de Cirene
lade cabe. Nelaaca orayenda
ca Antioquia byui' né ca cani
cadi judiu stiidxa Sefior Jesus.

21 Ucané Sefior laacabe ne
stale tu bini cre ne yenanda

Sefior.

22 Ne ora gunna ca xpinni
Cristu ni nuu Jerusalén ni

la?  biseenda ca Bernabé
Antioquia. 23 Nabé bieche

Bernabé ora yendd ne biiya
pabid' uluu Dios ndaaya laa-
cabe. Ne bilidxe laacabe sa
nanda cabe Sefior de idubi
ladlxdo cabe sin iree chu
cabe. 24 Nachahui Bernabé
ne dxé ladxidd' de Espiritu
Santu. Nabé napa be fe, ne
pur laabe bini cre stale binni
Sefior.

25De raqué biree be uyé be
Tarso yeyubi be Saulo. 26 Ne
ora bidxela belaa yené belaa
Antioquia. Biaana né cabe ca
xpinni Cristu raqué tubiza ne
bisiidi cabe stale binni. Ne
raqué nga guta 14 ca xpinni
Cristu cristianu.

27 Ca dxi que biree caadxi
profeta Jerusalén, guyé An-
tioquia. 28 Tobi de laacabe
14 Agabo, bizuhuaa lade ca
hermanu de raqué ne unf'
ni gudxi Espiritu Santu laa,
na chi aca ti gubifia idubi
naca guidxilayu. Ne uca ni
uni' be que dxi naca Claudio
gobernador. 29 Qraque
uni' stiidxa ca xpinni Cristu
de raqué uchaaga ca bia'
ganda udii cada tobi para

acané ca ca hermanu ni nuu
Judea. 30 Para bitopa cabe ni

biseenda né cabe ni Bernabé
ne Saulo ra nuu ca xaique

sti ca xpinni Cristu de Judea
para qui'zi ca lu ca xcaadxi
hermanu.

12

Ra uladxi rey Herodes ca
xpinni Cristu

1 Ca dxi que bizulu rey

Herodes binina caadxi de ca
xpinni Cristu. 2 Gucuaa be

Jacobo bi'chi Juan, biiti be laa
ne espada. 3 Ne ora bi'ya be
uyuula'dxi ca judiunibi'ni be
quela? lacaunaaze be Pedru.
Ne uca ni dxi ro cabe pan sin
levadura que. 4 Gunaaze si
be laa biseguyoo be laa ne
gudixhe be tapa tanda sol-
dadu gapa laa, de tapa tapa.
Caique be cuee be laa nezalu
ird binni guidxi que, tidi si
pascua. > Zacd nga cayapa
cabe Pedru ndaani lidxi gui-
iba'. Peru ca xpinni Cristu
cadi cayaana dxi ca de ini' né
ca Dios pur laabe.

Ra bild Dios Pedru ndaani
lidxi guiiba’

6 Huaxhinni ma para ira
gueela cuee Herodes laabe
que, nexhe benisiaasibelade
chupa soldadu, liibi be ca-

dena. Ne laca zuhuaa_sol-
dadu cayapa ra puerta lidxi

guiiba que. 7 Mala bizuhuaa
ti angel sti Sefior ndaani lidxi
guiiba que, ne bizaani ti bi-
aaniraqué. Ne guda'na dngel
que cue' ti'xhi be bicuaani
laabe, na:

—Biasa guiuba.

Oraque biaba ca cadena li-
ibi nd be que. 8 Para na angel
que rabi laabe:

—Bixhii dxiichi ndaanu ne
bicaa xquela guidi lu fiee lu'.

Biluxe si be, na rabi laabe:

—Birenda xhamarra lu/,
dananda naa.

9 Biree be zinanda be angel

que, peru qué ganna be pa
dxandi ni o pa cani' xcaanda
si be ngue. 10 Udi'di cabe

chupa lugar ra cayapa sol-
dadu ne ora yendd cabe ra
puerta de guiiba' ma para
iree cabe lu calle, bixele stubi
puerta que para biree cabe.
Udi'di cabe ti calle. Raqué
bixele &ngel que de laabe.
11 Qraque ru sica ni bibani
uca be, na be:

.—Yanna ma nanna dxandi
biseenda Sefior angel sti' beda

uld naa lu nd Herodes ne de
ird ni ucala'dxi ca judiu fiuni
naa.

12 Ne ora bi'ya be ngue ni
la? uyé be ralidxi Maria,
jfiaa Juan ni rabi cabe Marcu.
Raqué nuu stale binni cani'
né Dios. 13 Ora yenda be bix-
hidxi na be ra zaguan. Bina
diaga ti badu dxaapa 14 Rode
para biree ziguuya tu cux-
hidxi nd'. 14 Ne ora binibia'
stidxi be, de tantu cayeche
qué nuxhele’, laga bigueta
uxoofie'. Yetidxi ca binni que
zuhuaa be ra puerta'. 15 Peru
na ca binni que rabi laa:

—~Cayaca ique lu nga.

—Co', na, —dxandi ni.

Oraquenaca”

—Seguru xpisi be nga.

16 Peru laabe cadi cayaana

dxi be de cuxhidxi na be. Ne
ora bixhele ca biiya ca laabe

ni, bidxibi ca'. 17 Peru bi'ni be
sefia lu ca igani ca'. Ne byul'

né be laaca modo ulee Sefior
laabe de ndaani lidxi guiiba/,

nerabibelaaca’:
—Lagui' né ni Jacobo ne ca

xcaadxi hermanu. )
Ne Oraque biree be ze be sti

ladu.
18 Ora bird gueela hueru

hueru uyuu ca soldadu,
qué ganna ca xi uca Pedru.
19 Biyubi Herodes laabe ira

ladu. Biiya si qué nidxela

laabe unaba diidxa ca sol-
dadu que, ne ora na ca qué

ganna ca la? bhiseenda guuti
be laaca'. Ne biree be Judea,
yendeza be Cesarea.

Ra guti Herodes

20 Nuu dxiichi né Herodes
ca binni Tiro ne Sidén, Peru
laaca uyuu ca tobi si para
idxifia ca ra nuu be. Ne
uni' né ca Blasto, ti xpinni
be, cuee xiana laabe ti chu'
né bhe laaca tobi si, purti
de xquidxi be reeda endard
stica'. 21 Para gudixhe be ti
dxi gu'ya be laaca'. Ne dxi
gunda dxi que bizuchaahui
be, guri be ra ribi be para
guni mandar be ne uluu be
ti discursu. 22 Oraque bicaa
ca binni que ridxi bidxiiba ca
laabe, naca':

—Dios nga ni cani' ca, cadi
binni.

23 Nin ca'ru iluxe ini' be,
bini huara ti dngel laabe purti
qué nusisaca be Dios. Bigu-
idxi be bicuti' dede ra guti be.

24 Peru stiidxa Dios jma
rusi careeche, ne cayuil' cabe
ni ird ladu.

25 Biluxe si xhiifia Bernabé
ne Saulo Jerusalén bigueta ca'
ne yené ca Juan ni rabi cabe
Marcu que.

13

Ra bizulti Saulo ne Bern-
abé chi giii stiidxa Cristu sti
guidxi

1 Lade ca xpinni Cristu ni
nuu Antioquia uyuu caadxi
profeta ne maistru. Nuu

Bernabé ne Simén ni rabi
cabe Ya'se', ne Luciu de
Cirene ne Manaén ni biniisi

né gobernador Herodes tobi
si, ne Saulo. 2 Ti dxi cayaana
cabe sin go cabe, ne cayuni
cabe cultu, uni' né Espiritu
Santu laacabe na:

—Lacuee chu Bernabé ne
Saulo para guni ca dxiifia ni
gudixhe gunica'.

3Ne qué fio g4 cabe, uni' né
cabe Dios ne gudixhe né cabe
luguid ca' para biseenda cabe
laaca'.

Ra nuu cabe Chipre

4 Zacd nga Dbiseenda
Espiritu Santu laacabe chi
guni cabe dxiifia'. Uyé cabe
Seleucia. De raqué uyé
cabe ti nisa dede yenda cabe
isla Chipre. 5 Ne biuu cabe
ndaani ti guidxi 14 Salamina.
Raqué bizulu cabe byui' cabe
stiidxa Dios ndaani ca yu'du
sti ca judiu. Laca yené cabe
Juan para gacané laacabe.

6 Uz4 cabe idubi naca isla
que dede yenda cabe Pafos.

Raqué biiya cabe ti magu la
Barjesus. Ma na profeta sti
Dios laa peru cadi dxandi ni.
7 Tobi si laa ne gobernador
Sergiu Paulo. Nabé nuu
Xpiaani gobernador que,

ne bisenda caa Bernabé ne
Saulo purti racala'dxi guna

diaga stiidxa Dios. & Peru qué
nind g4 Elimas. (Nga rabi
cabe magu que stiidxa cabe.)
Qué nind purti qué racala'dxi
guni cre gobernador que.
9 Oraque biiya dxi Saulo
laabe. Saulo ca ca nga Pablu.
Ne dx& ladxid¢' de Espiritu
Santu, 10na rabi laabe:
—Xpinni binidxaba', nisi
rusiguii lu ne ruyubu uchee
Iu'. Qué riula'dxi lu gasti ni

jneza. Padxi guiaana dxiu

de uchaa lu stiidxa Sefior.
11 Yanna ma chi usaba nd
Dios lii. Zacheepa lu lu,

xadxi ziaanu sin gu'ya lu gu-
bidxa.

Ne oraqueca bicheepa lu
be ne canazd be idubi raqué
canayubi be tu inaaze nd be.
12 Ora bi'ya gobernador ni
guca que la? bini cre ne
bidxagayaa de stiidxa Sefior
ni cusiidi cabe que.

Ra nuu cabe Antioquia de
Pisidia
13 Biree Pablu de Pafos, laa
ne cani canaza ne laa que,
uyé ca Perge ti guidxi de Pan-
filia. Raqué biree chu Juan
de laacabe bigueta Jerusalén.
14 Peru laacabe biree cabe de
Perge, uyé cabe Antioquia de
Pisidia, ne ti dxi enda rizi-
ila'dxi biuu cabe ne guri cabe
ndaani yu'du sti ca judiu.

15 Biluxe biuunda si ni bi-
caa Moisés ne ni bicaa ca pro-

feta, bisenda tidxi ca xaique
stiyu'du que laacabe panapa
cabe xiixa diidxa gabi cabe ca
binni que la? zanda ini' cabe.

16 Para biasa Pablu, bi'ni
sefialt cabeiganicabe, nena:

—Binni xquidxe ca' ne ira
tu, cani ridxibi Dios, laucaa
diaga. 17 Dios stinu, binni
Israel ca’, uli ca bixhoze
gola nu ne bitale laacabe
dxi canazd cabe xquidxi
binni dxi nuu cabe Egipto.
Ulee laacabe de raqué ne

enda nandxo¢' sti'. 18 Ne uzd
né laacabe ndaani gui'xhi

bia' cuarenta afiu sin nixha-
cala'dxi laacabe. 19 Oraque

binitila gadxe guidxi ni nuu
Canadn para bidii ni laacabe.

20 Ne gudixhe juez lade cabe.
Bindaa ni bia' tapa gayuaa
cincuenta afiu dede xhi
profeta Samuel. 21 De raqué
unaba cabe gapa cabe rey.
Para uli Dios Saul xiifii Cis
ni za de Benjamin. Laa guca
rey sti cabe cuarenta afiu.

22 Ra undisa Dios Saul bicui
David. De laabe nga bizeete

Dios ra na: “Ma biiya runi
David, xiifii Isai, ni riuladxe'
ne zuni ird ni gabe laa.” 23 Ne

de lade ca xiifii David beeda
Jesus. Biseenda Dios laabe

beda uld be ca binni Israel
casi bidii stiidxa guni. 24 Dxi
caru gueeda Jesus, byui' né
Juan ca binni Israel naquiifie
inaba ca perdoén Dios ne chu'
nisa ca'. 25Ne dxi mayaca gati
Juan na: “Cadi zdcaxa tu naa
nga ni cabeza tu que. Nanda
stobi naa, ne qué risaca dia'
nin para cuee xquela guidi
fiee.”

26 Biche', xiifii Abraham ca’,
ne ira ni ridxibi Dios lade tu,
para laatu nga ca diidxa ni

rabi laanu ximodo ild nu ca.
27 Ca binni Jerusalén ne ca

Xalque stica qué funibid' ca
Jesus ne qué fiene ca ni bicaa
ca profeta ni ruunda ca ira

dxi enda riziila'dxi'. Peru
bi'ni ca ni nanira gudixhe ca

gati be. 28 Neca qué nidxela
ca gasti donda luguia be peru

unaba ca Pilatu useenda
guuti laabe. 29 Ne biluxe si

bi'ni caird ni maca ca gacabe
la? undete ca laabe lu cruz,
bicaachi ca laabe. 30 Peru
undisa Dios laabe de lade
gue'tu'. 31 Ne draque bidxifia
be ra nuu cani yené laabe
dxi biree be Galilea uyé be
Jerusalén, bindaa be ra nuu

ca'. Yanna laaca nga canayui'
ca ni biiya ca'.
3233 Ne laadu ma  zeda

tidxi du laatu ma bi'ni Dios
ni gudxi ca bixhoze gola

nu chiqué chi guni, ne bi'ni
ni para laanu. Uca ni ra
undisa be Jesus casi cd ni lu
rairopa Salmo ra na Dios:
“Lii nga Xiifie'. Dede yanadxi
naa nga Bixho'zo'.” 34 Ne
chiqué na Dios zadxifia dxi
usibani Jesus ti qué guiu'dxu
xcuerpu. Ndi nga ni uni' be
que: “Zaguaa ndaaya lii casi
bidiee stiidxa David gune'”
35 Ne laca cd lu sti Salmo ra
na David: “Qué zudiiu lugar
guiu'dxu cuerpu sti ni nadxii
Iu que.” 36 Ne lu Salmo ca

cadi cuzeete David de laca
laa, sinuque cuzeete de Jesus.

Purti bi'ni David xhiifia Dios

dxi bibani, peru bidxifia dxi

guti, ne bigaachi ra bigaachi

ird ca bixhoze gola, ne biaana
xcuerpu biu'dxu'. 37 Peru ni
undisa Dios de lade gue'tu
que la? qué fiu'dxu di cuerpu
sti'". 3% Biche ca’, laganna
pur Jesus ni cuzeete ri ma
zanda aca perdonar binni ne
para nga runi cayui né du ni
laatu. 39 Qué fianda nulé ley
sti Moisés laatu, peru yanna
ird tu guni cre Jesus zala.

40 Laguuya ga cadi izaaca tu

ni bicaa ca profeta ni unf'

Dios ra na:

41 Laucaa diaga, laatu, cani
runi burla, ne laidxa-
gayaa.

Zanitilu tu purti zune ti mi-
lagru naro'ba lade tu
ni qué zuni cre tu neca
gli né cabe ni laatu.

42 Ora biree Pablu ne Bern-
abé de ndaani yu'du que, na

ca binni que rabilaaca’:

—Lata' sti sdbadu ca para
gli né tu laadu ni byui' né tu
laadu yanadxi ri".

43 Ora biluxe cultu sti ca
judiu que, yenanda stale
binni Pablu ne Bernabé,
céasicajudiu zaqueca cani cadi
judiu ni ma zinanda religién
sti ca judiu. Ne gudxi cabe
laaca cadi usaana ca ni ma
bidii Dios laaca'.

44 Sti sdbadu que casi idubi
guidxi que bidxifia para ucaa
diaga stiidxa Dios. 45 Peru
ora bi'ya ca judiu ird binni
que, bidii envidia laaca', ne
bizuld ca na ca cadi dxandini
cani' Pablu que, ne udindené
ca laabe. 46 Peru qué nidxibi
Pablu ne Bernabé, na ca rabi
calaacabe:

—Nirudd' laatu nexhe gii
né du stiidxa Dios, peru ma

bidxii tu ni. Laca laatu cusi-
huinni tu qué iquiifie tu para

icaatuendanabaniniquéza-

luxe. Yannama chiné dunira
nuu cani cadi judiu. 47 Purti

nganga ni gudxi Sefiorlaadu,
na:

Ma gudixhe lii para chinéu
stiidxa ra nuu cani
cadi judiu.

Casi faca lii nga ti biaani ni
chi guzaani ird binni
guidxilayu

para ganna ca modo il4 ca'.

48 QOra bina diaga cani
cadi judiu ni na cabe que
la? bieche ca ne na ca nabé
sicaru stiidxa Dios, ne bini
cre cani ma nexhe icaa enda
nabani ni qué zaluxe. 49 Ne
bireeche stiidxa Sefior idubi
naca neza que.

50 Peru gudxite ca judiu
ique caadxi gunaa nabé
rie yu'du’, gunaa ni risaca,
ne caadxi hombre ni runi
mandar ndaani guidxi que,
para undisa ca ca binni de
raqué uzabi nanda ca Pablu

ne Bernabé dede uladxi ca
laacabe. Nin idubi raqué qué

nusaana ca laacabe. 51 Ne
ora biree cabe raqué udxibi

fiee cabe casi ti sefia bichee ca
binni que ra qué nuchagalu

ca laacabe. De raqué uyé
cabe Iconio. 52 Peru ca Xpinni

Cristu ni biaana ra biree cabe
que la? dxa ladxid¢' ca de

Espiritu Santu ne nayeche
nuuca'.

14

Ranuu cabe Iconio

1 Ra yend4 cabe Iconio
biuu cabe ndaani yu'du sti
ca judiu. Ne pur modo byui'
cabe stiidxa Dios raqué bini
cre stale binni, casica judiu
zaqueca ni cadi judiu. 2 Peru
gudxite ca judiu ni qué fiuni
cre ique cani cadi judiu, ti ma
ne laaca gaca nanala'dxi ca
ca hermanu. 3Peru qué niree
Pablu ne Bernabé raqué.
Biaana ru cabe byui' cabe

stiidxa Sefior sin nidxibi
cabe, purti nanna cabe nuu

né Sefior laacabe. Cayabi

cabe binni racala'dxi Dios
uld laaca'. _ Ne bisihuinni
Sefior dxandi ni cani' cabe
que, purti ucané laacabe

bi'ni cabe stale milagru. 4 Ne
undaa saa ca binni guidxi
que. Caadxi nuu pur ca
judiu ne xcaadxi nuu pur
ca apOstol. 5 Oraque uca irad
cani qué fiuni cre tobi si, ca

judiu ne cani cadi judiu ne ca
xaique stica'. Uni' stiidxa ca
ucaa lu ca Pablu ne Bernabé,
uchd ca guie laacabe. 6 Peru
gunna cabe ni, para biree
cabe raqué uyé cabe caadxi
guidxi sti Licaonia, Listra
ne Derbe ne idubi neza que.
7Ne byui' cabe stiidxa Cristu
raqué.

Ra bidxd cabe guie Listra

8 Ndaani guidxi Listra
zuba_ tobi hombre nachiita
fiee dede dxi gule, nin qué
huayuu dxi sa'. 9 Cucaa diaga
be ra cayui' Pablu diidxa'. Ne
Oraque biiya dxi Pablu laabe
ne biiya runi cre be zanda
guianda be. 10 Para bicaa ti
ridxi, na rabilaabe:

—Biasa, bizuhuaa jneza.

Oraqueca hiasa uxoofie be
ne uza be. 11 Ora bi'ya ca
binni que xibi'ni Pablu, bicaa
ca ridxi peru stiidxa ca' ni 14
Licaonia, naca':

—Zeda ganna chupa dios

stinu laanu. Rului' si cabe
binni.

12 Ulee 14 cabe Bernabé
Jupiter, ne Pablu ulee 14 cabe

laa Mercuriu, purti laa nga
cani', 13 Urid guidxi que
nuu xhiu'du Jupiter. Para
beeda sacerdote stiyu'du que
bedané yuze ne doo guie'
Laane ca binni que, ucala'dxi
ca fiuuti ca yuze que nezalu

Pablu ne Bernabé casirunica
nezalu ca bid¢' stica'. 14 Ora
bi'yva Pablu ne Bernabé xi

cayuni cabe la? ucheza ca
xhaba ca para ihuinni cadi
cayuula'dxi ca ni. Ne biaazi
ca lade binni que cucaa ca
ridxi, na ca'":

15 —Xii nga chi guni tu,
hombre ca'. Laca binni
guidxilayu laadu casi laatu.
Nga pe nga zeda tidxi du
laatu, usaana tu ira ni runi
tu ri, purti qué iquiifie
cani, para sa nanda tu Dios
ni nabani ni bizd' iba' ne
guidxilayu ne nisadd' ne ird
ninuundaani cani. 16 Chiqué
bidii belugar bi'nibinninina
ique. 17 Peru bilui' be laaca
tu laabe pur ni bi'ni be, purti

ucané be laaca casi racané
be laanu yanna, rusaba be

nisa guie para gaca xquela
nu. Qué rusiaadxa be ni idd'
no, ne rucha be ladxidé' no
de enda nayeche'.

18 Neca uni' cabe ird nga
peru dxiifia bidii laacabe
para bicueeza cabe ca binni
que de guuti ca ca yuze que
nezalu cabe casi runi ca lu
xXpido' ca'.

19 Oraque beeda caadxi
judiu de Antioquia ne de
Iconio. Udxite ca ique ca
binni que ucha ca guie Pablu.
Biluxe si bicha ca guie laabe,
Zacaxa ca ma guti be, uxubi
yu ca laabe, ulee ca laabe
ndaani guidxi que. 20 Peru

ora bidxifia cani ma bini cre
Cristu ndaani guidxi que ra

nuu be la? biasa be ne biuu
be ndaani guidxi que. Sti

dxi que biree né be Bernabé
raqué, uyé cabe Derbe.

21 Byui' cabe stiidxa Cristu
ndaani guidxi que ne stale
binni bini cre. Ne 6raque
bigueta cabe Listra ne Iconio
ne Antioquia. 22 Yeuzuhuaa
chaahui cabe ca xpinni Cristu
ne gudxi cabe laaca cadi iree

chu ca de ni ma runi cre ca'.

Ne laca rabi cabe laaca":
—Naquiifie tidi nu stale ra

nagana ante chu' nu ra runi

mandar Dios. ) )
23 Ne cada ra uyé cabe uli

cabe caadxi hermanu para sa
niru 14 ca xcaadxi, ne ulee
14 cabe laaca hermanu gola.
Biaana cabe sin fio cabe ne
uni' né cabe Dios, ne draque
udixhe cabe ira caluna Sefior
niruni cre ca'.

Ra bigueta cabe Antioquia
de Siria

24 De raqué udi'di cabe
idubi Pisidia para yenda
cabe Panfilia. 25 Ne biuu
cabe ndaani ti guidxi stini
14 Perge. Biluxe si byuf
cabe stiidxa Dios raqué biree
cabe uyé cabe Atalia. 26 De
raqué ucuaa cabe ti barcu
bigueta cabe Antioquia, ra
gudixhe ca hermanu laacabe
lu néa Dios ni nadxii laacabe,
para gupa laacabe lu dxiifia
yeguni cabe que. Ne yanna

ma binduuxe cabe ni. 27 Ora
yenda cabe guridxi cabe ira
ca xpinni Cristu para byuf'
né cabe laaca ird ni bi'ni Dios
ra yeguni cabe xhiifia', ne
modo ma cuxhele Dios neza
para guni cre cani cadi judiu.

28 Biaana né cabe ca binni
que xadxi.

15

Junta uca Jerusalén

1 Ca dxi que bedanda
caadxi hombre Antioquia.
Beeda cabe de Judea, beda
usiidi cabe ca hermanu pa
qué gapa ca sefia sti Dios
casi na Moisés gapa binni
la? qué zald ca'. 2 Xadxi

ucuaa yu né Pablu laacabe
de laani, laa ne Bernabé.
Para biaana ca xpinni Cristu

che Pablu ne Bernabé ne
xcaadxi hermanu Jerusalén.

Chi guuya ca xi na ca ap0stol
ne ca hermanu gola de enda
raca circuncidar.

3 Para ucuaa ca xpinni
Cristu laacabe yeuzuhuaa ca

laacabe neza. Udi'di cabe
Fenicia ne Samaria. Ne ira ra
udi'di cabe byui' né cabe ca

hermanu ma cayuni cre cani
cadi judiu, ne nabé bieche ca
ora gunna ca ni.

4Ora yenda cabe Jerusalén
bichagali ca xpinni Cristu
laacabe, ne ca apdstol ne ca
hermanu gola, ne byui' né
cabe laaca ird ni bi'ni Dios ra
yeguni cabe xhiifia'. 3 Peru
Oraque biasa caadxi fariseu ni
ma runicre, naca"

—Naquiifie ucd' nu cani
cadi judiu gapa sefia sti Dios
ne guni ca ird ni na ley sti
Moisés.

6 Oraque gupa ca ap6stol ne
cahermanu gola ti junta para
gu'ya ca pa dxandi naquiifie
gaca circuncidar cani cadi
judiu. 7Ma xadx{ de cacaa yu
cabe ni, bizuhuaa Pedru ne
na:

—Hermanu ca', laatu
nanna tu dede dxi bizulu
bireeche stiidxa Cristu uli
Dios naa chi giie nia ni cani
cadi judiu para guni cre ca'.
8Runibia' Diosladxidd' binni,
ne bisihuinni ma xpinni laa-
cabe ra bidii laacabe Espiritu
Santu casi bidii laanu. ° Ne
qué rihuinni pa adxé laacabe
para laanu nezalu Dios, purti
bisid ladxid¢' cabe ra bini
cre cabe. 10 Yanna xifiee cadi

cayuula'dxi tu ni ma bini

Dios. Racala'dxi tu ucaa_tu
canirunicre Cristu gunixiixa

ninlaanu nin ca bixhoze gola
nu qué fianda fiuni. 11 Laanu
la? runi cre nu zald nu purti
nadxii Sefior Jesus laanu, ne

zacaca laacabe.
12 Oraque ru dxi do' uyuu

ird ca ne bicaa diaga ca Bern-
abé ne Pablurabyui'nélaaca
ird sefia ne milagru ni bi'ni
Dios ra uza ca lade cani cadi
judiu. 13Biluxe siuni' ca' para
na Jacobo:

—Hermanu ca', laucaa di-
aganichitidxelaaturi'. 14Ma
byui' né Simén laanu modo

bizulu bilabi Dios cani cadi
judiv. Laca ma cabi xpinni

lade cabe. 15 Ne nga ca bicaa

ca profeta ra na Dios:

16 Zandisa xcaadxi ni gaca
xpinne jlugar ca xiifii
David ni ma biree chu

denaa. =
Zutopa cani qué niree chu,
udxigueta laaca ra

uyuu ca chiqué,

17ti uyubi ird binni naa dede
cani cadi judiu ni ma
ulié gaca xpinne'.

18 Nga nga ni na Dios,

ne ma xadxi gudxi be ni

laanu. )
19 Nga runi rabe cadi

uchifia nu cani cadi judiu,
cani cusaana ni runi cre para
chi nanda Dios. 20 Sinuque ni
guni nu la? ucd' nu ti gui'chi
It cabe gabi nu laacabe
cadi go cabe ni ma gu'ta lu

bid¢' ne cadi chu' né cabe ni
cadi xheela cabe ne cadi go

cabe xpeela tutiica mani ni
bixii yanni, nin go cabe rini.
21 Purti dede ma xadxi nuu tu

rusiidi ley sti Moisés ndaani
ird guidxi. Ruunda cabe nira
yu'du ird dxi enda riziila'dxi'".

22 Ne biaana ca apdstol
ne ca hermanu gola ne ca
xcaadxi xpinni Cristu cui ca
chupa de laaca para useenda

né ca Pablu ne Bernabé
Antioquia. Ne uli cabe Judas

ni rabi cabe Barsabds, ne
Silas, chupa de cani za niru

14 ca xcaadxi, 23 Bi'ni cabe ti
carta para chiné ca'. Ndi nga

ni ca lu carta que:

“Hermanu ca', laadu, ca
apostol ne ca hermanu gola,
cugapa diuxi du laatu, ca
hermanu ni cadi judiu ni nuu
Antioquia ne Siria ne Cilicia.
24 Ma gunna du uyé caadxi
de rari ra nuu tu, yeuchiifia
ca laatu ne ni cusiidi ca', na
ca naquiifie gapa tu sefia sti
Dios ne guni tu ni naley. Cadi

laadi du bise'nda du laacabe.
25 Nga runi gupa du ti junta

ne biaana du cui du chupa
hermanuuse'ndané duiropa
hermanu ni nadxii du ri,
Pablu ne Bernabé. 26 Cadi
caya ca xpida ca para cayuni
ca xhiifla Sefior Jesucristu
stinu. 27 Cuse'nda du Judas
ne Silas. Laaca giii né ca laatu
ni cuze'te duri'. 28 Purti para
laadu rului' cadi galan ugua
du laatu jma que bia' nexhe
guni tu, ne nga ca gudxi
Espiritu Santu laadu. 29 Casi
cadi go to ni ma udixhe cabe
lu bidé', nin rini, nin tutiica
mani ni bixii yanni, ne cadi
chu' né tu ni cadi xheela tu.
Paixele tude cangala? ze tu
jneza. Sicard guiaana tu.”

30 Biluxe si carta que
biseenda né cabe ni laaca'.

Ne ora yenda ca Antioquia
guridxi ca ca xpinni Cristu de
raqué ne bidii ca ni laacabe.

31 Ne ora binda cabe ni
bieche né cabe ca conseju ca

14 ni.

32 Nabé byui' né Judas ne
Silas ca hermanu que stiidxa
Dios purti profeta laaca'. Ne

zaca bisieche ca laacabe ne
ucané ca laacabe hizuhuaa
chaahui cabe. 33 Biaana ca
raqué xadxi ne draque na ca

ma chi ibigueta ca ra nuu

cani biseenda laaca'. Para na
ca hermanu que:

—Laché, chiné Dios laatu.
34 Peru draque na Silas zi-

aanaru'. 35Pablu ne Bernabé
laca biaana ru ca raqué. Bisi-

idi ca ca hermanu ne byui' né
ca binni stiidxa Sefior, laaca
ne xcaadxi.

Ra undaa saa Pablu ne
Bernabé

36 Ma xadxi huiini de nuu
cabe raqué na Pablu rabi
Bernabé:

—Xifiee qué ibigueta nu ca
guidxi, ird ra ma byui nu sti-
idxa Sefior. Chi ganna nu ca
hermanu, idu'ya nu xi ze xa
ca.

37 Ne gucala'dxi Bernabé

niné cabe Marcu. 38 Peru na
Pablu rului' cadi galan chi né

cabe laabe, purti bixele be de
laaca Panfilia, ne de raqué
qué nizd né ru be laaca lu
xhiifia Dios. 39 Nabé ucuaa yu
cabe ni peru qué fianda fiuu
cabe tobi si, para undaa saa
cabe. Ucuaa Bernabé Juan
Marcu, udxi'ba né ndaani ti
barcu ze ca Chipre. 40 Pablu
ucuaa Silas, ne gudixhe ca

hermanu laaca lu na Dios
gapa laaca'. Para biree ca ze

ca'. 41Uza ca Siria ne Cili-
cia, yeuzuhuaa chaahui ca ca
xpinni Cristu.

16

Ziné Pablu Timoteu ne
Silas
1Ra canazéa cabe que yenda
cabe Derbe. Biree cabe raqué
uyé cabe Listra. Raqué biiya
cabe ti xpinni Cristu 14 Tim-
oteu. Jfiaa be la? judiu laa
ne ma runi cre Cristu, peru
bixhoze be cadi judiu. 21Ird ca

hermanu de Listra ne de Ico-
nio ruzeete pabid' nachahui

be. 3 Na Pablu chiné laabe,
para ucuaa laabe guluu sefia
sti Dios laabe ti qué gapa
ca judiu ni nuu neza que xi
inf', purti nanna ca cadi judiu
bixhoze be. 4 Oraque biree
cabe ze cabe. Ne irad guidxi
ra udi'di cabe byui' né cabe
ca binni que ni gudixhe ca
apOstol ne cahermanu gola ni
nuu Jerusalén guni ca xpinni
Cristu. 3Zacd jma bizuhuaa
chaahui ca xpinni Cristu, ne
ze dxijma zidale ca'.

Ra gudxi Dios Pablu che
Macedonia

6 Uz4 cabe Frigia ne Gala-
cia, ne udi'di cabe Asia peru
qué nina Espiritu Santu fiui'
cabe stiidxa Dios raqué.
7 Ora yenda cabe ra ruzuld
Misia, ucala'dxi cabe fie cabe
Bitinia, peru laca qué nina
Espiritu sti Jesus. & Para udi'di
cabe urid Misia, uyé cabe
Troas. 9 Ne huaxhinni que
casi fiaca lu bacaanda biiya

Pablu zuhuaa tobi hombre
de Macedonia canaba laa
che raqué chi acané laaca'.

10 (Ne naa nuaa raqué.
Ne casi bi'ya be ni biluf'
Dios laabe que, gudixhe
chaahui du stidu para chuu
du Macedonia purti rabi du
cabidxi Dios laadu chuu du
raqué, chi giii né du ca binni
que stiidxa Cristu.

Ra nuu cabe Filipos
11 Para biré' du de Troas.
Ucuaa du ti barcu uyuu du

derechu isla Samotracia. Sti
dxi que yendd du Nedpolis.

12 Ne biete du raqué para
uyuu du Filipos, ti guidxi
ni jma dxi'ba ca xcaadxi
guidxi sti Macedonia ni nuu
neza que. Ca romanu naaze
guidxi que. Biaana du raqué
xadx{ huiini'. 13 Ti dxi enda
rizjila'dxi biré' du de ndaani
guidxi que, uyuu du ra guiigu
ra rie ca judiu rini' né Dios.
Ma nuu caadxi gunaa raqué
yenda du, para byui né du
laaca stiidxa Jesus. 14 Lade
cabe nuu ti gunaa de Tiatira

14 Lidia rutoo lari chahui
color moradu. Cadi judiu

laabe peru maca rusisaca be
Dios, ne dxi que bicuudxi
Dios ladxidd' be para gucuaa
be stiidxa Pablu. 15 Ne uyuu
nisa be, laabe ne ira ca binni
lidxi be. Oraque rabi be
laadu:

—Pa na tu dxandi ma bine
cre Sefior la? latd' guiaana tu
ralidxe'.

Ne tantu cd be lu du la?
biaana du.

Rayeguyoo cabe

16 Ti dxi biré' du zini né
du Dios, beda nanda ti badu
dxaapalaadu, nuu né binidx-
aba'. Nabé runi ganar para
Xpixuaana', purti runi serta

ni inaba diidxa binni laa.
17Uz4 nanda be laadu, ziyuni

be ridxi, na be:

—Xhiifia Dios ni nandxd'
cayuni ca hombreri', ne zeda
gli né ca laatu modo ila tu,
rabi be ca binni que.

18 Zaqué uzd nanda
be laadu stale dxi, peru

bixhacala'dxi si Pablu de
canananda be laa la? bidx-
igueta 11 ne na rabi binidx-

aba que:

—~Cayabe lii wusaana lu
badu dxaapa ca, casi fiabi
Jesucristu ni lii.

Oraqueca bisaana binidx-
aba que laabe.

19 Peru ora bi'ya ca xpixu-
aana be ma qué zanda guni
ganar né ru ca laabe la? un-
aaze ca Pablu ne Silas yené
ca ra nuu justicia. 20 Ne ora
yend4a caraqué,naca':

—~Canayuniyaya cajudiuri
ndaani xquidxi nu. 21 Cusiidi
cabe costumbre ni cadi jneza
icaa nu chi nanda nu purti
romanu laanu.

22 Ne 6raque biasa ird binni
que luguid Pablu ne Silas. Ne
ucuaa ca justicia que laacabe

ulee ca lari ladi cabe ne bini
mandar ca chu' cabe palu.

23 Biluxe si guluu ca palu laa-
cabe biseguyoo calaacabe ne
gudxi ca ni rapa ra lidxi gui-
iba que gapa chaahui laa-
cabe. 24 Para ucuaa ngue

laacabe uluu laacabe dede
ultimu cuartu sti lidxi guiiba

que. Ne uluu fiee cabe lade
chupa yaga rabi cabe cepu.
25 Bia' galaa gueela canf'
né cabe Dios ne cayuunda
né cabe laa. Cucaa diaga ca
xcaadxi presu que laacabe.

26 Mala uca tixuro' dede bini-
ibi dxacha raqué ne bixele

ird ca puerta sti lidxi guiiba
que. Ne bindaa cadena liibi
ird cabe. 27 Ora bibani ni rapa
ra lidxi guiiba que, biiya ma
zuxele ird puerta stini, ulee
espada ucala'dxi fuuti laca

laa. Z&caxa ma bixoofie ird
presu. 28 Peru Oraque bicaa
Pablu ti ridxi, na rabi laabe:
—~Cadiguninalulacalii, ird
du nuu du rari". o
29 Para unaba be ti biaani
ne biuu_uxoofie be ndaani
lidxi guiiba que. Dede cayaca

diti be gudiche xibi be xa fiee

Pablu ne Silas. 30 Ne ulee be
laaca de raqué rabi be laaca':

—Biche ca', xi gune para
ila'ya'.

31Para na ca rabi ca laabe:

—Bini cre Sefior Jesucristu
ne zala lu', lii ne ca binni
li'dxu'.

32 Ne byui' né ca laabe sti-
idxa Seflor, laabe ne ira ni
nabeza ralidxi be. 33 Lu
gueela queca ucuaa belaaca/,

udiibi be ra ucand laaca’, ne
Oraque uyuu nisa be, laabe ne
ca binni lidxi be. 34 Oraque
yené be laaca ralidxi be bidii
be ni gud6 xhi ca. Nabé
bieche cabe, laabe ne idubi
xfamilia be, purti ma bini cre
cabe Dios.

350ra bira gueela biseenda

justicia gendarme, chi tidxi
ni rapa lidxi guiiba que cuee
Pablu ne Silas. 36 Oraque na
hombre que rabi Pablu:
—Bisenda tidxi ca justicia
cuee laatu. Yanna lairee.
Laché, chiné Dios laatu.

37Peru na Pablu: ]
—Ucuaa cabe laadu, udifie
cabe laadu nezalu ird binni

sin fiuuya chaahui cabe pa
dxandi cuché' du, ne uluu
cabe laadu ndaani lidxi gui-
iba', naca nda du romanu.
Ne yanna ma racala'dxi cabe
cuee cabe laadu naga'chi la?
Qué zaré' di du dede qué
gueeda cabe, laa pe cabe,
gueda ndee cabe laadu.

38 Para bigueta ca gen-
darme que, yetidxi ca ca
justicia xi na cabe. Nabé
bidxibi ca ora gunna ca
romanu laacabe. 39 Para uyé
ca ra nuu cabe yenaba ca
perdon laacabe. Oraque ulee
ca laacabe ne na ca guni cabe
favor iree cabe de guidxi
que. 40 Ora hiree cabe de
lidxi guiiba que uyé cabe
ralidxi Lidia guridxi cabe ca
hermanu ne gudxi cabe laaca
cadi cui sa ca atrd. Oraque ru
biree cabe ze cabe.

17

Ra nuu cabe Tesalonica

1 Biree cabe raqué udi'di
cabe Anfipolis ne Apolonia
dede yenda cabe Tesalonica.
Raqué nuu ti yu'du sti ca
judiu. 2 Biuu Pablu ndaani
yu'du que casi runi ird ra
che'. Ne chonna sabadu bisi-
idi be ca binni que ne bisiene
be laaca xi na Xqui'chi Dios.
3Bilui' be laaca ra cé ni, napa
Cristu xidé gati' ne ibani, ne
rabi be laaca":

—]Jesus ni cayué stiidxa ca
la? nga nga Cristu ca.

4Bini cre caadxide ca binni
que ne yenanda ca Pablu ne

Silas. Ne laca bini cre stale
de cani cadi judiu ni ma zi-

nanda religion sti ca judiu, ne

stale gunaa ni risaca ndaani
guidxi que. 5 Peru bidxiichi
ca judiu ni qué funi cre, ne
bitopa ca caadxi hombre qué
iquiifie canaza si, ne bi'ni ca
binni. Bini yaya ca ndaani
guidxi que, ne yechuu ca
ralidxiJason. Zindee ca Pablu
ne Silas para nudii ca ca binni
que. 6 Peru biiya si ca qué
nidxela ca laacabe raqué la?
ucuaa ca Jason ne xcaadxi
hermanu, yené ca ra nuu jus-
ticia ne bicaa ca ridxi na ca"
—~Canaza chupa hombre
canautiixhi ird binni guidx-
ilayd ne ma bedanda ca
rari'. 7 Ne uluu Jason laacabe

ralidxi. Cuchee né cabe ca
ley ni gudixhe César ni runi

mandar ca guidxi romanu,
purti na cabe nuu sti rey 1a
Jesus.

8 Ora gunna ca binni que
ne ca justicia xi na cabe que

la? bizulu nda ca bi'ni ca
ridxi. 9 Ne unaba ca usaana
Jasén ne ca xcaadxi hermanu

que vueltu casi ti sefia za-
ree, Pablu ne Silas de ndaani
guidxi que. Bisaana cabe ni,
ne Oraque ru bindaa ca laa-
cabe.

Ra nuu cabe Berea

10 Huaxhinni queca ulee
ca hermanu que Pablu ne
Silas, biseenda ca laacabe
Berea. Casiyenda cabe Berea
biuu cabe ndaani yu'du sti
ca judiu. 1! Jma nachahui
ca judiu que, que cani nuu
Tesaldnica, purti bicaa diaga
ca stiidxa Dios ne stale gana
ne ird dxi ma cuyubi ca lu
Xqui'chi Dios pa jneza ni
caziidi ca que. 12 Nga runi

stale delaaca binicre, nelaca
bini cre stale ni cadi judiu
casica gunaa ni risaca ndaani
guidxi que zaqueca hombre.
13 Peru ora gunna ca judiu
de Tesaldnica laca ma cayui’'

Pablu stiidxa Dios Berea
la? yechite ca ique ca binni

raqué para uyé ca luguiad
Pablu. 14 Peru oraqueca
biseenda ca hermanu que tu

chi saana laabe urid nisadd'.
Silas ne Timoteu biaana ru
ca raqué. 15 Cani ziné laabe

que, dede Atenas yesaana ca
laabe, ne gudxi be laaca gabi
ca Silas ne Timoteu guiuba

che ra nuu be. Oraque ru
bigueta ca'.
Ra nuu Pablu Atenas

16 Laga nuu be Atenas
cabeza be laaca cadi nuu dxi
ladxidd' be purti cayuuya be
dxd bid¢' ndaani guidxi que.
17 Ngue runi uyé be ndaani
yu'du yegii né be ca judiu ne
ca xcaadxi binni ni rusisaca
Dios diidxa'. Neira dxiuyé be
luguiaa, yegii né be tutiica
idxaaga be diidxa'. 18 Raqué
bidxaaga be caadxi xpinni
Epicuro ne caadxi nirinanda
ni rusiidi ca estoico. Caadxi
de laaca na:

—Xinanicani' huaahua ca
pue.

Ne xcaadxi na:

—Rului' canaucheeche be
stildxa tuuxa dios ni qué

runibid' nu.

Cani' ca zaqué purti
canayui' be stiidxa Jesus ne
enda ribani de lade gue'tu'.
19 Ucuaa ca laabe yené ca
laabe ti lugar 14 Aredpago ra
rapa ca junta stica'. Ne na ca
rabi ca laabe:

—Zanda ga'’bu laadu xi

nacubi ri cusiidi lu la?
20 Purti qué huayuu dxi guna

diaga du ni cayui' lu ri'"
Yannaracala'dxi du gannadu
Xinani.

21 Ird binni ni nuu guidxi
que, casica cani gule raqué
zaqueca ni nabeza si, nisi
ruyubi ca giii ca xiixa nacubi
oucaa diagaca'.

22 Oraque bizuhuaa Pablu
galahui de laacabe, na:

—Binni Atenas ca’, ruuya

nabé runicre tu ca bid¢' stitu.
23 Purti ora canazaya canayu-

uya ra nuu cani la? laca
biiya ti altar cd caadxi di-
idxa lu: “Para dios ni qué

runibid' du.” ~ Ne dios ni
rusisaca tu sin gunibiad' tu

ca, nga pe nga canayué sti-
idxa'. 24 Laabe biza' be guidx-
ilayd ne ird ni nuu ndaani
ni, ne qué ribeza be ndaani
yoo rucui binni purti laabe
nga xpixuaana iba' ne guidx-
ilayu. 25 Cadi naquiifie udi'
nu laabe xiixa, purti gasti
cayaadxa laabe. Laga laabe
rudii be laanu enda nabani
ne ird ni caqui'fie nu.

26 De ti binni si ulee
be binni de ird raza ni
nuu ndaani guidxilayy, ne

gudixhe be pabid' indaa
cada raza ne paraa cueza
ca'. 27 Gudixhe be ira binni
ndaani guidxilayd para
uyubi laabe casi fiaca zixubi
na ca dede idxela ca laabe,
purti cadi zitu nuu be, sinuque
gaxha do'nuube de cada tobi
de laanu. 28 Laabe bizd' be
laanu ne pur laabe nabaninu
ne rizd nu. Casi na tobi de ca
poeta stitu: “Za nu de Dios.”

29 Ne pa za nu de laabe la?

cadi zacaxa nu de oro laabe o
de plata o de guie o intiica ni

ruza' binni modo na xquenda
biaani'. 30 Chiqué bichee
binni purti qué fiene, ne bi'ni
Dios sica qué fiuuya'. Peru ma
cayabibeird binnideiraladu
inaba perdon laabe, 3! purti
ma gudixhe be ti dxi cuidxi

be cuenta laaca'. Ma uli be
tobi hombre guni ni, ne zuni
ni jneza. Bisihuinni be uli be
laa ra undisa be laa de lade
gue'tu'.

32 Ora bina diaga cabe

bizeete Pablu enda ribani
de lade gue'tu la? caadxi

de laacabe bini burla, peru

xXcaadxina:

—Sti tiru nda ucd' diaga du
lii de ni cayui'luri'.

33 Para biree be ra nuu ca'.
34 Peru bini cre caadxi, ne
yenanda ca laabe. Lade cani
bini cre que zeeda Dionisiu,
tobi de cani runi junta ra
Aredpago que, ne ti gunaa la
Ddamaris, ne xcaadxi.

18

Ranuu Pablu Corinto
1 Biree Pablu Atenas uyé

Corinto. 2 Ne raqué beda idx-
aaga be ti judiu de Ponto 1a
Aquila. Nacubi beda bi' ca
raqué, laa ne Priscila xheela'.
Biree ca Italia purti uladxi
Claudio ird judiu ni nabeza
Roma. Para uyé be ralidxica'.
3Biaana né be laaca’, bini né
be laaca dxiifia', purti tobi si
dxiifia runi cabe, ruza' cabe
carpa. 4 Ne ird dxi enda rizi-
ila'dxi yegii be diidxa ndaani
yu'du’, ne bicuudxi be caadxi
judiu ne caadxi ni cadi judiu.

5 Ne ora bedandd Silas ne
Timoteu de Macedonia, jma

pe qué fiaana dxi Pablu de fiui'
stiidxa Dios. Idubi dxi cayabi
be ca judiu Jesus nga Cristu
ni cabeza ca que. 6 Peru qué
nind ca nucaa diaga ca laabe
ne uluu di ca laabe. Oraque

udxibi be xhaba be nezalu
ca', ne rabi be laaca"

—Laatu napa tu donda pa
initila tu. Cadi naa dia' napa
donda. Ne dede yanadxi ma
chaa ra nuu cani cadi judiu.

7 Biree be raqué uyé be
ralidxi tobi hombre rusisaca
Dios, 14 Justu. Naca lidxi cue'
yu'du que. 8Bini cre ti hom-
bre 14 Crispu, naca xaique sti
yu'du que, laa ne ca binni
lidxi. Uyuu ru stale binni
Corinto bini cre ra bina diaga
ni cayui' Pablu que, ne uyuu
nisa ca'. 9 Ti gueela uni' né
Sefior laabe casi fiaca lu ba-
caanda', narabilaabe:

—~Cadi idxibi lu', ne cadi
guiaana dxi lu de gii lu sti-
idxa'. 10 Purti napa stale
binni ndaani guidxi ri', ne
cayapa lii iruti zagamna lii
para gunina lii.

11 pPara biaana be raqué
tubiza aronda byui' be sti-
idxa Dios.

12 Peru dxi naca Galion
gobernador de Acaya uca ca

judiutobisine biasa caluguia
Pablu yené ca laa ra justicia.

13Naca":
—Cusiidi hombre ri binni
usisaca Dios, peru cadi casi

na ley stidu.
14 Ma zini' Pablu peru
Oraque na Galidén rabi ca judiu:
—Pa faca bichee be, bi'ni
be xiixa naro'bala? fiapa xidé

nucaa diaga laatu, judiu ca'.
15 Peru pa bedané tu laabe
purti si qué riula'dxi tu ni
cusiidi be ne pur ca xaique
stitu ne pur ley stitu la? raca
laatulaguuya xi guniné tuni.
Qué ziuaa dia' Iu ni.

16 Ne ulee laacabe de raqué.
17 Peru 6éraque ucuaa cani
cadi judiu Sdstenes, xaique sti
yu'du que, udifie ca nezalu
justicia. Peru qué nulabi
Galidn laaca'.

Ra bigueta Pablu Antio-
quia

18 Biaana ru Pablu raqué
xadxi. Oraque ru gudxi be
ca hermanu ma che be, para
biree né be Priscila ne Aquila
uyé cabe Cencrea. Ne raqué
biga ique be pi'ru’, ra biluxe
udixe be ti promesa. De
raqué ucuaa cabe barcu ze

cabe Siria. 19 Ne biuu cabe
Efeso. Raqué biaana Aquila

ne Priscila, peru Pablu na che
Jerusalén. Laga nuu ru be
raqué uyé be ra yu'du sti ca
judiu, yegii né be laaca di-
idxa'. 20 Ucud ca lu be fiaana
né ru be laaca xcaadxi peru
qué nind be. 21 Rabi be laaca":

—Ma chaa Jerusalén purti
ma zeda yuba saa raqué ne
naquiifie chi utiide saa que
raqué. Peru zabigueta rua' ra
nuu tu pa na Dios.

Para ucuaa be ti barcu
biree be ze be. 22 Yenda be
Cesarea. Raqué biete be,

uyé be Jerusalén, yeugapa
diuxi be ca xpinni Cristu.
De raqué uyé be Antioquia.
23 Biaana be raqué xadxi
huiini'.  Oraque ru biree
be uzd be ird ca guidxi sti

Galacia ne Frigia. Yeuzuhuaa
chaahui be ca xpinni Cristu.

Ra nuu Apolo Efeso

24 Ca dxi que yenda ti judiu
de Alejandria ndaani guidxi
Efeso, 14 Apolo. Galan rinf'
be ne nabé riene be nj ca lu
Xqui'chi Dios. 25 Ma biziidi
be stiidxa Sefior ne cayuf' be
ni ne gana. Jneza rusiidi be
bia' nanna be de Jesus. Peru
ni nanna si be nga ni bisiidi
Juan Bautista ra uluu nisa
binni. 26 Bizulu byui' be ni
ndaani yu'du sin nidxibi be,
peru ora bina diaga Priscila
ne Aquila ximodo cayui' be
ni, guridxi ca laabe para

bisiene chaahui ca laabe
stiidxa Dios. 27 Ne ora bizeete
be che be Acayala? ucané ca

hermanu que laabe. Bicaa ca
ti gui'chi 1u ca hermanu de
raqué uchagalu ca laabe. Ne
ora yendd be nabé ucané be
cani ma bini cre raqué, cani

ma uca Dios nacha’huinelaa.
28 Ne laca biseegu be ruaa ca

judiu nezalu ira binni. Bilui'
belaacara cdluXqui'chi Dios
Jesus nga Cristu ni cabeza ca'.

19

Ra nuu Pablu Efeso
1 Laga canaza Apolo Cor-

into udi'di Pablu lade dani
dede yenda Efeso. Raqué

bidxela be caadxi xpinni
Cristu. 2Ne rabi be laaca':
—Nee ucuaa tu Espiritu
Santu ra bini cre tula?
Paranaca"
—Nin qué lica huayuna di-
aga du pa nuu Espiritu Santu.
30raque rabi be laaca":

—Xi biziidi tu para uyuu
nisatuya'

Paranaca"

—Ni bisiidi Juan ra uluu
nisa binni.

4Oraque rabi be laaca":

—Uluu nisa Juan binni
para ihuinni ma wunaba
ca perd6on Dios, ne gudxi
laacabe guni cre cabe stobi
ni nanda laa. Ne nga nga
Jesucristu.

5 Ora bina diaga ca xi na
be, uyuu nisa ca para ihuinni
ma xpinni Cristu laaca'. 6 Ne
ora udixhe na be luguia ca',
bidx4 ladxidd' ca de Espiritu
Santu. Ne uni' ca idioma ni
qué niziidi ca’, ne bizulu ca
byui' né ca binni stiidxa Dios.
7Bia' doce ca nuu ca raqué.

8 Bia' chonna beeu biaana
Pablu raqué, bisiidi ndaani
yu'du sin nidxibi. Byui' né
be laaca de enda runi man-
dar sti Dios. Biyubi be nu-
cuudxi be laaca para funi
cre ca'. 9 Peru uyuu tu qué
nind fiuni cre. Biguidxi ladx-
idd' ca', ne uluu di ca sti-

idxa Cristu nezalud ird binni
que, para bixele be de laaca'.

Yené be cani ma runi cre ra
yoo scuela sti tobi hombre

14 Tiranno. 10 Raqué biaana
be bisiidi be chupa iza. Ne
zacd bina diaga ird binni Asia
stiidxa Sefior, cdsica judiu za-
queca cani cadi judiu. 11 Ne
biquiifie Dios laabe para bi'ni
stale milagru. 12 Purti neca
bayu si stibe o tindaa lari
ni ma biquiifie be chiné ca
binni que ra nuu cani huars,
maca ziyanda. Ne zaqueca
ca binidxaba ni caguite ique

ca'

13 Uyuu caadxi judiu raqué
canabee binidxaba ni caguite
ique binni. Z&icaxa ca tisi
uzeete ca 1a Sefior Jesus za-

cané laaca iree ca binidxaba
que. Na ca rabi ca ca binidx-

aba que:

—Cayabe laatu iree tu, casi
Naca fabi Jesus ni rui' Pablu
stildxa que ni laatu.

14 Canayuni gadxe xiifii Es-
ceva ni, Esceva ti sacerdote
gola sti ca judiu. 15 Peru ora
gudxi cabe ni ti binidxaba la?
na rabilaacabe:

—Runebia'ya Jesus ne
nanna tuu nga Pablu, peru
laatu ya', tu laatu.

16 Oraque biaaxha dxa
hombre caguite binidxaba
ique que luguia cabe, gudifie
laacabe ne gudixhe dxi ira
cabe. Biiya si cabe ma gasti
ganda guni cabe biree cabe
ndaani yoo, ziuxoofie cabe
xie ladi cabe, naze cabe rini.
17Ira binni guidxi que gunna
ni, casica judiu zaqueca cani
cadi judiu. Ira ca bidxibi ca'
ne bisisaca ca Sefior Jesus.

18 Ne beeda stale de cani
ma bini cre, beda ndee ruaa
ca diidxa ird ni huayuni ca
ni cadi jneza. 19 Zaqueca
stale de cani runi brujeria.
Bedané ca libru stica para
icd gui nezalu ira binni que.
Ne ulee cabe cuenta pabid'
risaca cani. Bia'si bidii
ni cincuenta_mil moneda
de plata. 20 Zaqué jma
rusi_bireeche stiidxa Sefior
ne bini ni dxiifia ndaani
ladxidd' stale binni.

21Udi'di si iréd nga gudixhe
ique Pablu tidi Macedonia
ne Acaya ne Oraque ibigueta
Jerusalén. Ne na be napa
be xidé che be Roma ora ma
uyé be Jerusalén. 22 Bisa niru
ga be chupa de cani racané
laabe che Macedonia, Timo-

teu ne Erastu. Laabe biaana
ru be neza Asia.

Niucaranuu Pablu Efeso

23 Ca dxi que uca yaya binni
guidxi que pur stiidxa Sefior.
24 Purti nuu ti plateru 1a
Demetriu ruza' yu'du huiini
sti diosa Diana, napa stale
tu runi né laa dxiifia', ne
nabé runi ganar cabe lu
ni. 25 Uridxi be cani runi
né laabe dxiifia que, ne ca
xcaadxi plateru, rabi be
laaca":

—Biche ca', laatu nanna tu
galdn rusaana dxiifia ri para
laanu. 26 Ne ma huayuna
diaga tuna Pablu cadi dxandi
dios ni ruza' binni. Ne zaca
cabee chu be stale binni,
cadi rari si sinuque casi
idubi Asia. 27 Cadi xhiifia
si nu nuu naxoo, sinuque ne
xhiu'du Diana, purti ma iruti
zazaala'dxi laa, ne ma iruti
zusisaca Diana. Laa nda nga
nadxii ird binni Asia ne dede
ird binni guidxilayu.

28 Ora bina diaga cabe xi
na Demetriu, bidxiichi cabe
ne uluu cabe Viva sti Diana,
bidd' sti ca binni Efeso.

29 Ne biasa ird binni guidxi
que bini ca bulla, unaaze ca
hermanu Gayo ne Aristarco,

binni Macedonia ni canaza
né Pablu. Uxubi yu cabe

laaca yené cabe laacararaca
junta sticabe. 30 Ucala'dxi

Pablu nichuu lade cabe, peru
qué nina ca hermanu. 31 Ne

laca bisenda tidxi caadxi de
cani runi mandar Asia laabe
cadi chi chuu be. Bisenda
tidxi ca laabe purti xhamigu

ca laabe. 32 Zaqué nuu ca
binni que, adxé ni na caadxi,
adxé ni na xcaadxi. Raqué
nuu ca dede ma birenda
ca, purti casi ird ca qué
ganna ca xi pur bidxifia ca
raqué. 33 Oraque ulee ca
judiu Alejandru de lade ca
binni que ziulaa nd ca laabe
dede yeuzuhuaa ca laabe
nezalu ca binni que para inf'
be pur laaca', para cadi na
ca binni que tobi si laaca ne
Pablu. Bimni be sefia lu ca
binni que nigani ca'. 34 Peru
ora bi'ya ca laca judiu laabe

la? bicaa caridxinaca"

—ijViva Diana patrona sti ca
binni Efeso!

Zacd uyuu ca bia' chupa
hora.

35 Oraque biree secretariu
de guidxi que bicueeza laa-
cabe, ne na:

—Binni Efeso ca', ird xixé
binni nanna dxichi binni rari
ngarapa bidé' Diana ni biaba
de iba', ne xhiu'du'. 36 Iruti
qué zanda ini' cadi dxandini.
Nga runilaguuya chaahui xii
nga cayuni tu. 37 Ca hombre
bedané turila? qué huayuni
ca gasti xhiu'du diosa Diana
ne qué huaguu di ca Diana.
38 Pa racala'dxi Demetriu ne
cani runi né laa dxiifia', cu'
Xqueja tuuxa la? para nga
runi nuu justicia, nuu juez.
Raqué chinduu saa ca xqueja
ca'. 39 Peru pa nuu ru ni

racala'dxi tu la? lausaana ni
para ora aca junta sti idubi

guidxi. 40 Purti naxoo huiini
nuu ni uca yanadxi ri'. Ma
na cabe cayasa nu, cucd' lu
nu gobiernu. Ne xi gabi nu
Oraque ya'.

41 Ngue si uni' Dbe,
bicheeche be ca binni que.

20

Ra uyé Pablu Macedonia
ne Grecia

1 Uyuu dxi si guidxi que,
guridxi Pablu ca hermanu,
bilidxe laacabe ne gudxi
laacabe ma che’, para bhiree

ze Macedonia. 2Uza be ird
guidxi ni nuu neza que, ne

ird ra zidi'di be ziuzuhuaa
chaahui be ca hermanu pur

ird diidxa ni byui' né be
laaca' dede yenda be Grecia.
3 Biaana be raqué chonna
beeu. Ma nuu be para

icaa be barcu che be Siria
gunna be cabeza ca judiu

inaaze ca laabe. Ni bi'ni
ti be 1la? bigueta be neza

Macedonia sti tiru. 4 Yené
caadxi hermanu laabe, ra
zeeda SOpater de Berea, ne
Aristarco ne Segundu de
Tesaldnica, ne Gayo de Derbe,
ne Tiquico ne Trofimo de Asia,

ne Timoteu. 3 Uza niru ca lu
du, yendeza ca laadu Troas.

6 Laadu biaana ru du Filipos.
Raqué biti'di du saa ra ro
cabe pan sin levadura, ne
lu gaayu gubidxa yeugaanda
du laacabe Troas. Biaana du
raqué gadxe gubidxa.

Ra bisiidi Pablu ca xpinni
Cristu Troas

7 Ra gunda domingu que
bidxifia ird ca xpinni Cristu
para go ca pan casi bisaana

Jesus guni ca’, ne bisiidi
Pablu laaca’. Gunda galaa
gueela cani' ru Pablu, purti
sti dxi que ma che'. 8 Ca
gui jma biaani ra nuu cabe
que, ndaani ti yoo raguionna
pisu. 9 Nuu ti hombre huiini
raqué 1la Eutico, zuba ra

ventana. Ucuaa bacaanda
laa purti xadxi cani' Pablu,

ne biree yaande de raqué.
Ma guti gundisa cabe laa.
10 Oraque bhiete Pablu, guta
gudaa gudiidxi laabe ne na
rabi ca hermanu:

b —Cadi idxibi tu. Ma bibani
e.

11 Bigueta udxi'ba Pablu
para undaa cabe pan gudd

cabe. Biluxe si cabe bizula
uni' Pablu sti tiru dede bira
gueela'. Oraque ru biree ze'.

12 Para hiree cabe ziné cabe
hombre huiini que, ne nabé

nayeche biaana cabe purti
bibani.

Rayenda cabe Mileto

13Ucuaa du barcu uzé niru
du lu Pablu, uyuu du Asoén.
Raqué uleza du laabe. Zaca
biaana né du laabe purti
laabe qué zie be lu nisa.
14 Ora yenda be Asén udxi'ba

be ndaani barcu ra nuu
du para uyuu du Mitilene.

15 Biré' du Mitilene ziuu du.
Sti dxi que udidi du Quio. De

lu sti dxi que yendda du Samos
ne biaana du Trogilio. Biré'
duraqué stidxi que yendd du
Mileto. 16 Qué fiu' du Efeso,
purti qué nina Pablu faana
Asia xadxi. Ca ique be pa
ganda chindd be Jerusalén
para lani Pentecostés, saa sti
ca judiu.

Ra_bisenda caa Pablu ca
xpinni Cristu Efeso
17 Laga nuu du Mileto

bisenda caa be ca hermanu
gola lade ca xpinni Cristu de

Efeso. 18 Ora beeda ca rabi be
laaca":

—Laatu nanna tu ximodo
huazaya lade tu dede primé
dxi bedandaya Asia. 19 Qué

fiuu dxi nudxiiba naa ra
cayune xhiifia Sefior. Stale

tiru biina ra biiya jmodo
ca binni ri', ne udide stale
ni nagana pur ni ucala'dxi
ca judiu fiuni naa. 20 Qué
nucaache gasti', sinuque byue

nia laatu ird ni zacané laatu
para uzuhuaa chaahui tu.

Bisiide laatu ra nuu tu ird
tu tobi si, ne zaqueca ra

yeganna laatu ralidxi tu.
21 Gudxe ca judiu ne zaqueca
cani cadi judiu inaba ca
perdén Dios ne guni cre
ca Sefior Jesucristu stinu.
22 Yanna cayabi Espiritu
Santu naa chaa Jerusalén,
ne qué ganna xi cabeza naa
raqué. 23 Ni nanna sia'la? ird
ra huayaa rabi Espiritu Santu
naa zieguayuaa ne zadide ra
nagana. 24Perunin tobide ca
nga qué rizaaladxe', neca pe
guuti cabe naa. Xisiricd ique
la? unduuxe dxiifia ni bidii
Sefior Jesus naa gune'. Ne ndi
nga dxiifia bidii be naa: gie
nia binni ma zanda il4 ca pur
enda nacha'hui sti Dios.

25 Ma nanna nin tobi de
laatu, cani byue nia de enda

runi mandar sti Dios, qué
zuuya ru tu lua' ndaani
guidxilayu ri'. 26 Nga runi
cayabe ni laatu nagasi, ma
cadi naa dia' napa donda

pa initild tu. 27 Purti qué
nusaana naya de fiue nia
laatu ird ni na Dios. 28 Yanna
lagapa laca laatu ne lagapa
ca xpinni Cristu ni bisaana
Espiritu Santu laatu gapa
tu, casi rapa pastor dendxu
sti'" Xpinni be laaca' purti
bixhii be rini stibe pur laaca'.
29 Purti nanna dxi'che casi
pe naa gaxha fiee, zeeda

xcaadxi zacala'dxi uchia ca
xpinni Cristu casi ruxuuxe

gueu dendxu'. 30 Ne dede
lade ca tu ziuu tu guiasa
usiguii ca xcaadxi para chi
nanda laaca'. 31 Nga runi
cayabe laatu lagatana ne
laguietenala'dxi' chonna iza

dede biete nisa lua bisiene
cada tobi de laatu ridxi ne
huaxhinni.

32 Yanna la?  hermanu
ca. Rusaana laatu lu na
Dios. Ne ma nanna tu
napa tu stiidxa be ni rabi

laatu pabid' nacha’hui be

ne laatu. Zacané ni laatu
para uzuhuaa chaahui tu.

Ne zudii be laatu ni ma
naguixhe chaahui be para

icaa ca xpinni be. 33 Qué nica
lua' plata nin oro nin xhaba
stobi. 34 Sinuque laatu nanna
tu bine dxiifia para bhibane
nia cani cayacané naa. 35 Ma
bilué laatu de ird modo
naquiifie guni nu dxiifia para
acané nu cani caquiifie ni.
Laguietenala'dxi xi na Sefior
Jesus: “Jma nayeche ni rudii
que niricaa.”

36 Biluxe si uni' be nga la?
bizuxibi né be ira ca', uni'
né be Dios. 37 Ne Oraque bi-
ina ird ca' ne udiidxi dxiichi
ca laabe, gudé ca bixidu cue'
xhaga be. 38 Ucand ladxid¢'

ca purti gudxi be laaca ma
qué zuuya ru ca laabe. Ne
Oraque ucuaa calaabe yeudxi-
iba calaabe lu barcu.

21

Rabiree Pablu ze Jerusalén

1 Raqué undaa saa né du

ca hermanu. Udxiba du lu
barcu biré' du ziuu du. Dede
Cos yeguiaana dxi du, ne sti

dxi que uyuu du Rodas. Biré'
du Rodas uyuu du Patara.
2 Raqué nuu ti barcu che
Fenicia, para udxiba du lu
ni, biré' du ziuu du. 3 Neza
ziuu du Siria bidu'ya du isla
Chipre, biaana ni ladu biga'.
Yeguiaana dxi du Tiro, ti
guidxi sti Siria, purti raqué
nga rundaate barcu que ird
ni né. Ne raqué biete du.
4 Biyubi du ra nuu ca xpinni

Cristu ne biaana né du laaca
gadxe gubidxa. Ne pur ni

gudxi Espiritu Santu laacabe,
gudxi cabe Pablu cadi che
Jerusalén. 5 Bizaa si gadxe
gubidxa que biré' du ziuu du.
Yeuzuhuaa ca hermanu que
laadu neza, laaca ne xheela
ca ne ca xiifii ca', dede biré'
du de ndaani guidxi que. Ne
bizuxibi du lu yuxi urid nisa,
uni né du Dios. 6 Oraque
gudiidxi saa du, para udxiba
du lu barcu. Laacabe bigueta
cabe zibi' cabe.

7 Biré' du Tiro uyuu du
Tolemaida, ne raqué biluxe
viaje stidu lu nisa. Yeganna
du ca hermanu de raqué ne

biaana né dulaaca ti dxi. 8 Sti
dxi que biree né Pablu laadu,

uyuu du Cesarea. Yeguiete du
ralidxi Felipe, tobi de gadxe

didcono ni uli cabe dxi uli
cabe Esteban que. Riree be

rigiii be stiidxa Cristu. 9 Napa
be tapa xifii dxaapa be ca'ru
ichagand'. Rui' né ca binni
ni rabi Dios laaca'. 10 Biaana
du raqué chupa chonna gu-
bidxa ne raqué nuu du beeda
ti profeta de Judea 14 Agabo.
11 Ora beda ganna be laadu
ucuaa be cinturon sti Pablu.
Bindiibi be néa be ne fiee be,
ne na be:

—Ndi nga ni na Espiritu
Santu. Sicari zundiibi
cabe xpixuaana cinturén ri
Jerusalén ne zutiidi ca judiu
laa luné cani cadi judiu.

12 Ora bina diaga du xi na

bela? ird duucud dulu Pablu
cadi che Jerusalén, laadu ne

ca binni raqué. 13 Peru na
rabi laadu:

—Xii ndi raca tu ruuna tu,
cayunind tu ladxidud'. Ma
nuaa listu cadi para {liibe
sia’, sinuque ne para gate
Jerusalén pur Sefior Jesus.

14 Bidu'ya si du qué fianda
nucuudxi du laabe la? uyu'
dxidu ne rabi du laabe:

—~Gaca nina Dios.

15 Udi'di si nga, gudixhe
chaahui du stidu para uyuu
du Jerusalén. 16 Yené caadxi

hermanu de Cesarea laadu.
Lade cabe zeeda tobi de
Chipre 14 Mnasoén, tobi ni ma

xadxi runi cre Cristu. Ralidxi
be yeguiete du.

Rayeganna Pablu Jacobo

17 Ora yendd du Jerusalén
bichagalu ca hermanu que
laadu ne stale enda nayeche'.
18 Sti dxi que yené Pablu
laadu yeganna du Jacobo.
Raqué nuu ird ca hermanu

gola sti ca xpinni Cristu.
19 Biluxe si bigapa diuxi be
laaca', byui' né be laaca ird
modo biquiifie Dios laabe
lade cani cadi judiu. 201r4 ca
bisisaca ca Dios ora gunna ca
ni, ne na ca rabi ca laabe:

—Peru ma nannu her-
manu, stale judiu nuu rari

ni ma runi cre, ne nabé
rinanda ca ni na ley sti
Moisés. 21 Huayui' né cabe
laaca de lii, na cabe ra'’bu ca
judiu ni nuu lade cani cadi
judiu cadi chi nanda ca ley
que, cadi cu' ca sefia sti Dios
ca xiifii ca', ne ma cadi chi

nanda ca ca costumbre sti ca
judiu. 22 Yanna xi guni nu.

Purti zadxma ird cabe ora
ganna cabe beedu'. 23 Nannu

Xi gunu la? Nuu tapa
hermanu lade du mayaca
iluxe quixe ca ti promesa.
24 Yené laacabe ra yu'du ro'
ne ird tu laguni casi ca lu ley,
ne gudixe ird ni iquiifie cabe
raqué. Oraque ma zanda iga
ique cabe. Zacd zanna ca
hermanu judiu lii laca ru'nu
ni na ley, ne cadi dxandi ni

cani' binni de lii ca. 25 Ne de
cani cadi judiu ni ma bini cre

ca la? ma bicd' du gui'chi
14 ca', gudxi du laaca cadi
izaala'dxi ca ird nga. Sinuque
ninaquiifie si guni cala? cadi
go ca ni ma gu'ta lu bidd/,
nin rini, nin tutiica mani ixii
yanni, ne cadi chu' né ca ni
cadi xheela ca'.

26 Para ucuaa Pablu idapa

hombre que, ne sti dxi que
yeguni né laacabe casi cd lu
ley gaca'. Ne Oraque biuu
ndaani yu'du ro' yetidxi sac-
erdote padxi iluxe ni cayuni

cabe que para chiné cada tobi
ni usiga'de Dios.

Ra bigaa Pablu ndaani
yu'du’

27 Ma para izaa gadxe gu-
bidxa de ni cayuni cabe que
biiya caadxi judiu de Asia
nuube ndaaniyu'duro’, para
bini yaya ca ca binni que ne

unaaze ca laabe. 28 Bicaa ca
ridxi, na ca":

—Binni Israel ca', latd'
acané tu igaa hombre ri'
Laabe nga canausiidi be
binni cadi jneza runi ca judiu
ne cadigunicaninaleystinu,
ne qué risacayu'duro'ri'. Ne
cadi nga si, sinuque ma biguu
be ni cadi judiu ndaani yu'du
ri', ne zacd bini yuudxu be
yu'du sti Dios.

29 Uni' ca zaqué purti bi-
iya ca canaza né be Trofimo,
binni Efeso, ne zdcaxa ca biuu
né be laa ndaani yu'duro'.

30 Biasa nda ird binni
guidxi que unaaze ca laabe
zixubi yu ca laabe dede ulee
ca laabe ndaani yu'du que
ne biseegu ca' ra puerta'

31 Ucala'dxi ca fiuuti ca laabe
peru uyuu tu yetidxi xaique

sti ca soldadu cayaca yaya
ird binni Jerusalén. 32 Para
ucuaa ca soldadu stiu', ne
caadxi capitdn, ziuxoofie
ca, yendd ca ra ri ca binni
que. Peru ora bi'ya ca
binni que laacabe biaana
dxi ca de niguifie ca Pablu.
33 Qraque bidxifia xaique
que unaaze laabe ne bicaa
ca soldadu undiibi ca laabe
chupa cadena. Ne unaba
diidxa tu laabe ne xi bi'ni
be. 34 Peru adxé adxé ni



HECHOS 21:35

na ca binni que. Tobi na
ndi', stobi na ndica'. Ni
bi'ni ti xaique que, biseenda
laabe ra cuartel, purti qué
Nlanda fene Xi na ca binni
que pur ird ruidu cayuni
ca'. 35 Ora yenda cabe fiee
escalera para nigui'ba cabe
fluu cabe ndaani cuartel que

la? undani ca soldadu laabe
purti ucala'dxi ca binni que

nuruuxhalaabe. 36 Nandaird
binni quelaacabe zeeda ucaa
ridxi:

iGati be!

Ra uni'né Pablu ird binni
37 Ma chi nduu cabe laabe
ndaani cuartel que, rabi be

xaique que:
—Zanda inié xiixa la?
Oraque na xaique que:
—Riniu' griegu pue la?
38 Entonce cadi dxa egipciu
bicaa Iu gobiernu que lii pue
la? dxa ni yené tapa mil
bandidu ndaani gui'xhi que.
39 Oraque na Pablu:
—]Judiu naa. Gule Tarso.
Naa nga binni de ti guidxi ni
risaca lade ca guidxi sti Cili-
cia. Ne rinaba lii udiiu lugar
naa inié nia ca binni ri".
400raque na xaique que zaa

ini' be. Para bizuhuaa be Ju
escalera que, bi'ni be sefia lu

ca binni que igani ca'. Dxi do'
uyuu ca Oraque para bizulu be
uni' be hebreu, na be:

22
1 —Biche ne bixhoze ca,
laucaa diaga, chi giie nia
laatu xi cayune'.
2Ne ora bina diaga ca canf'
be hebreu, stiidxa ca la? jma
rusi dxi do' uyuu ca'. Para na
be:

3—Naa la? judiu naa. Gule
Tarso, ti guidxi sti Cilicia,
peru biniise ndaani guidxi

ri'.  Bisiidi Gamaliel naa
casi pe na ley sti ca bixhoze

gola nu. Biyube gune ni na
Dios de idubi ladxidud' casi
cuyubi tu guni tu yanna.
4 Uzabe nanda cani runi
cre Jesus para guute laaca'.
Unaaze hombre ne gunaa,
biseguayuaa. 3 Sacerdote
gola ne ca xaique sti guidxi,

laaca fianda fiabi ca laatu
dxandi ni, purti laaca bidii

ca gui'chi naa yenid Damasco
para inaaze cani nuu raqué,
guenda nia laaca Jerusalén
para acanaca'.

Ra byul' Pablu modo bini

cre
(Hch. 9.1-19; 26.12-18)

6 Ne sicari nga uca ra ziaa
Damasco. Mayaca chindaya
raqué, bia' galaa dxi mala
bizaani ti biaani de ibd'
naa. 7 Biaba layu ne bina
dia'ga cani' tuuxa: “Saulo,
Saulo, xifiee canazabi nanda
Iu naa.” 8 Oraque rabe":
“Tu lii, Seflor.” Para na be:
“Naa nga Jesus de Nazaret
ni canazabi nanda lu ca.”
9 Biiya cani zinid que biaani
que ne bidxibi ca', peru
qué fiuna diaga ca xi gudxi

be naa. 10 Qraque rabe":
“Xi gune, Sefior.” Para na
Sefior rabi naa: “Biasa uyé

Damasco, raqué zabi cabe
lii xi irdA ma nexhe gu'nu'”
11 Nabé bichuundu xtuxhu
biaani que lua’, ma qué fianda
fluuya'. Para unaaze cani
zinid que naya', yesaana ca
naa Damasco.

12 Nuu tobi hombre raqué
14 Ananias, nabé rinanda ni
na ley sti Moisés ne ira judiu
de guidxi que ruzeete pabia'
nacha'’hui be. 13 Uyé be ra
nuaa ne bidxifia be, na be:
“Hermanu Saulo, ma chi ina

lu sti tiru.” Oraque bixele
lua', biiya laabe. 14 Ne na
be rabi be naa: “Ma guli

Dios sti ca bixhoze gola nu lii
para usiene lii xi racala'dxi’
ne para gu'yu piou' Xiifii be
ni runi ni na be, ne ini' né lii.
15 Purti chi giii neu ird binni
stiidxa Xiifii be que. Zui' neu
laaca ird nibi'yalune ni bina
diaga lu'. 16 Yanna xi cabeza
Iu'. Biasa, uyuu nisa ne bini
cre Jesus ne unaba laa cuee

Ty

xpecadu lu'.

Ra byui' be Dios biseenda
laabe ra nuu cani cadi judiu

17 Ora bigueta Jerusalén
uyaa ndaani yu'du ro', yenié
nia Dios. Ne casi faca canié
xcaanda', 18 biiya Sefior, na
rabi naa: “Guiuba biree de
Jerusalén, purti qué zuni

cre cabe ra gii neu laacabe

stiidxa'.” 19 Para rabe laabe:
“Sefior, nanna cabe uzaya

ird yu'du’, yendee cani runi
cre lii. Biseguayuaa laaca
ne gudifie laaca'. 20 Ne dxi
biiti cabe Esteban ni canayuf'
stiidxa lu que, ne naa zuhuaa
raqué, rabe jneza ni cayuni
cabe que. Dede gupa xhaba
cani biiti laabe que.” 21 Peru
na be rabi be naa: “Uyé, purti
chi useenda lii zitu, ra nuu
cani cadi judiu.”

Ra gupa xaique sti ca sol-
dadu Pablu

22Bja' deracd sibicaa diaga
ca binni que Pablu. Bizulud ca
bicaa ca ridxi:

—iGati be! jQué iquiifie di
be para ibani be!

23Qué fiaana dxicade cucaa

ca ridxi ne undisa ca xhaba
ca lu bi, ne bichiacha ca yu

dé. 24 Biiya si xaique que
zaqué nuu ca binni que la?

bini mandar chu' be ndaani
cuartel ne idiifie be para cuee
ruaa be diidxa xifiee cucaa ca
binni que ridxi zaqué. 25Peru
biluxe si bindiibi cabe laabe,
na be rabi be ti capitdn nuu
raqueé:

—Nee cadi na gobiernu
stitu cadi jneza quifie tu ti
for}manu sin ihuinni xi bi'ni

a?

26 Ora gunna capitan que ni
la? yetidxi xaique que, na:

—Biiya ga xiinga chi gunu/,
purti romanu hombre ca.

27 Para uyé xaique que ra
nuu be, ne rabi laabe:

. ?—Nee dxandi romanu lii
a?
—Dxandi, rabi be laa.
28 Qraque na xaique que:

—Naa gudixe stale bidxichi
paranaca romanu.

Para rabi be laa:
—Peru naalu ni gule'.

29 Oraqueca bixele cani chi
tifie laabe que, bisaana ca
laabe. Dede xaique que, ora
gunna romanu laabe bidxibi,
bindiibi silaabe.

Ra zuhuaa Pablu lu justi-
cia sti ca judiu

30 Sti dxi que, racala'dxi
xalque que ganna xifiee caguu
ca judiu xqueja be. Para bix-

hedxe laabe ne bisenda caa
ca xXaique sti ca sacerdote ne

ird ca justicia, ne gulee laabe,
bichifia laabe ra nuu ca justi-
cia que.

10raque biiya dxibe cajus-
ticia ne rabi be laaca":

—Biche ca', dede nagasi
huazaya jneza, ne naya ladx-
idud' nezalu Dios.

Z2—Lacaparuaaberacd, na
Ananias sacerdote gola, rabi
cani nuu gaxha de laabe que.

3Para rabi be laa:

—Lii runu siou' i
nachahui peru cadi dxandi

ni. Laca zusaba na_ Dios
lii. Zubu racd para udxiibu

donda ique pa bichee nia ley.
Peru laga lii cuchee neu ley
purti cayuni mandar lu capa
caberuaa'.

40raque na cani nuuraqué

rabilaabe:
—7Zaca nga icabi ruaa lu
sacerdote gola sti Dios 1a?
5Para rabi be laaca”:
—Biche ca', pa fianna sacer-
dote gola laabe 1a? qué ninié
zacd, purti ca lu Xqui'chi
Dios: “Cadi cu' di lu ni naca
xalque ndaani xquidxi lu'.”
6Ne ora bi'yabe nuu caadxi
saduceu raqué ne caadxi

fariseu la? ~uni' be reciu
nezalu justicia que, na be:

—Biche ca', naa fariseu
naa, xiifii fariseu. Caguu
cabe xqueja purti si rune cre
zabani gue'tu'.

7 Ra uni' be zaqué uyuu
dinde ca fariseu ne ca

saduceu ne undaa saa ca',
8 Purti ca saduceu na qué

zabani gue'tu' ne cadi dxandi
nuu angel nin espiritu. Peru

ca fariseu na dxandi nuu
ird ni. 9 Oraque uca ti

ruidu raqué ne biasa caadxi
maistru de ley ni za lade ca
fariseu, naca':

—Qué ridxela du gasti ni
cadi jneza luguid hombre
ri'. Laga pa huandi espiritu
0 dngel huani' né laabe ya'.
Cadi galan ucd'ld nu Dios.

10 Biiya si xaique que jma
rusi zirooba enda ridinde
que, bisenda caa soldadu
para cuee laabe lu nd cabe,
cu' laabe ndaani cuartel,
purti cadxibi gueda uxuuxe
cabe laabe.

11 Sti gueela que bizuhuaa
Sefor 14 be na rabilaabe:

—Cadi idxibi lu, Pablu.
Césica byui' lu stiidxa
Jerusalén zacaca naquiifie
gli lu ni Roma.

Ra uni' stiidxa ca judiu
guuti Pablu

12 8ti dxi que uni' stiidxa
caadxijudiunaca"

—Gunidé Dios laanu pa
idé' no ne idé' nu ante guuti
nu Pablu.

13 JTma de cuarenta cabe
uni' stiidxa cabe zaca. 14 Uyé
cabe ra nuu ca xaique sti
ca sacerdote ne ca xaique sti
guidxi, ne rabi cabe laaca":

—Ma uni stiidxa du gunidé
Dios laadu pa id¢' do ante
guuti du Pablu. 15 Laatu
lausenda tidxi xaique sti ca

soldadu useenda laabe ra
nuu tu casi flaca racala'dxi
tu ganna tu jma de laabe.

Laadu ma cabeza du laabe
neza para guuti du laabe.

16 Peru beda ganda diaga
xiifii ti bizama be ni, para
yetidxi ni laabe ra cuartel.

17 Oraque guridxi be ti
capitan rabi be laa:

—Yené hombre huiinj rira
nuu xaique, purti napa be xi-

ixa gabi be laa.

18 Para ucuaa Capitan que
hombre huiini que yené ra
nuu xaique, na:

—Guridxi dxa presu la
Pablu que naa. Unaba gueda
nia hombre huiini ri ra nuu
Iu', purti napa xiixa gabi lii.

19 Para unaaze xaique que
na hombre huiini que, biree
né laa tiladu, ne na:

—Xii nga napu ga'bu naa.

20 Para rabi laabe:

—Ma uni' stiidxa ca judiu
inaba ca lii chmeu Pablu ra
nuu justicia ixi', casi fiaca
racala'dxi ca ganna ca jma
de laabe. 21 Peru cadi guni
cre lu laacabe, purti jma de

cuarenta cabe cabeza cabe
laabe neza. Ma uni' stiidxa
cabe gunidé Dios laacabe pa
go cabe o gue cabe ante guuti
cabelaabe. Ma cabeza sicabe
xinalu'.

22 Oraque na xaique que
rabi hombre huiini que:

—Uyé yanna ne qué chi
tidxu iruti pa ma beda tidxu
ni naa.

Ra yené cabe Pablu ra nuu
Félix

23 Para guridxi xaique
que chupa capitdn ne bini
mandar cu' cabe listu chupa
gayuaa soldadu ne setenta
ni dxi'ba mani' ne chupa
gayuaa ni naaze lanza, para

che ca Cesarea huaxhinni
que bia' las nueve. 24 Ne

guni chaahui ca mani quiba

Pablu. Chi saana ca laabe
ra nuu gobernador Félix, ne

gu'ya ca qué izaaca be gasti
neza. 25 Ne bi'ni ti carta.
Sicari na ni:

26 “Estimado gobernador

Félix, lu gui'chi ri cugapa
diu'xe lii. Naa nga Claudio
Lisias. 27 Unaaze ca judiu
hombre ri', ucala'dxi ca fiuuti
ca laabe. Peru ora gunna
romanu laabe la?  yenia
soldadu yegaxha laabe lu na

ca'. 28 Yeniad laabe ra nuu
justicia stica', purtiracaladxe

ganna Xifiee caguu ca xqueja
be. 29 Ne biiya cayuu xqueja
be pur ni na ley sticabe, peru
qué huayuni be gasti para
gati be, nin para guieguyoo
be. 30Ne ora gunna naguixhe
ca judiu guuti laabe la?

biseenda ca' laabe ra nuu
Iu'. Ne ma gudxe cani caguu

xqueja be ca che caranuulu'
para gabi ca lii xii nga bi'ni
be. Sicaru guiaanu'.”

31 Bixhinni si ucuaa ca
soldadu que Pablu casi gudxi

xalque que laaca guni ca'
Yesaana ca laabe Antipatris.
32 Sti dxi que bigueta ca
soldadu que ra cuartel
Peru cani dxi'ba mani que
la?  yené ca laabe dede
Cesarea. 33Ne ora yendéa cabe
Cesarea bidii cabe gui'chi que
gobernador ne bisaana cabe

laabe lu nd'. 34 Biluxe biinda
si gobernador gui'chi que,

unaba diidxa padé laabe. Ne
ora gunna de Cilicia laabe 1a?
35 na rabilaabe:

—Zucaa dia'ga lii ora
gueeda cani gueda nduu
xXquejalu'.

Ne Oraque bini mandar
guiaapa be ndaani xpalaciu
Herodes.

24

Ra guta xqueja Pablu

1 Xcaayu gubidxa de ngue
uyé Ananias sacerdote gola,
laa ne xcaadxi xaique sti ca
judiu ne ti abogadu 14 Tértulu.
Ye tixhe ca xqueja Pablu
lu gobernador que. 2 Para
bisenda caa cabe Pablu, ne
Oraque bizuld Tértulu caguu
xqueja be, na:

—Sefior gobernador Félix,
pur lii nuu dxi xquidxi du,
ne stale ni galan cayunu
ndaani xquidxi du purti nuu
xpiaani lu'. 3 Diuxquixe lii,
sefior Félix, saca cayu'nu ird
nga ird ladu. 4 Peru para
cadi cuee du xhiifia lu la?
rinaba lii gu'nu favor ucaa
diaga lu laadu ti ratu huiini
si. 3Bidu'ya du nuu hombre

ri casi ti enda huard lade
ca judiu. Canazd be idubi

guidxilaya canautinde be
laaca’. Naca be xaique sti
ca xpinni Jesus de Nazaret
que. 6 Ne laca ucala'dxi be
fluni yuudxu be yu'du ro'
stidu peru una'ze du laabe

ne ucala'dxi du nudxi'ba du
donda ique be casi na ley

stidu. 7 Peru biseenda Lisias
caadxi soldadu yegaxha

laabe lu na du. 8 Ne biseenda
cani caguu xqueja be gueeda

ra nuu lu'. Yanna lii zanda
caafle lu laabe para gannu

Xifiee cagu' du xqueja be.

9 Ca judiu ni nuu raqué na
ca dxandi ird ni na Tértulu
que.

Ni uni' Pablu ra cayuu
xqueja

10 Qraque bi'ni gobernador

que sefia Pablu ini'. Para na
Pablu:
—Cayeche zanda inié

nezalu lu xi huayune’, purti
nanna ma xadxi zuba lu de
xaique sti guidxi ri'. 11 Deru
raca doce dia de yendaya
Jerusalén ziusisaca Dios.
Zanda inaba diidxu pa cadi
dxandi ni. 12 Qué ninda
cabe naa cadinde diidxa nia
tuuxa, ne cadi cayune yaya
binni, ninndaaniyu'duro’'ne
nin ndaani yu'du huiini', nin
ndaani guidxi que. 13 Ne qué
zanda ului' cabe lii dxandi
ni cugaani cabe luguia'ya ri'.

14 Peru ndi huaxa dxandi"
rusisaca Dios sti ca bixhoze
gola du, peru modo gudixhe

be gusisaca nu laabe yanna.
Nga nga na cabe neza ni cadi
dxandi ca. Perulacarune cre
irdnibicaa Moisésnenibicaa
ca profeta. 15 Naa rune cre
zusibani Dios gue'tu’, casica
ni nacha'hui zaqueca ni cadi
nachahui'. Ne nga ca runi
cre cabe. 16 Nga runi ruyube
cadi uchee nia Dios ne cadi
uchee nia binni.

17 Xadxi huiini uzaya
xquidxi binni ne draque
bigueta xquidxe para udiee
guna ne para udiee ofrenda
Dios. 18 Ngue nga cayune',
nuaa ndaani yu'du ro', ma
biluxe bine ni cd lu ley stidu
guni du. Raqué nuaa ora
bi'ya caadxi judiu de Asia
naa. Cadi lade stale binni
nuaa', ne cadi cayune yaya
binni. 19Pana cabe bine xiixa
la? xifiee ca ngue qué fieeda
nduu xqueja ya'. 20 Peru
laca zanda ini' cani nuu rari
pa bidxela ca xiixa donda

luguia'ya ra zuhuaa nezalu
ca justicia. 21 Ni bine tia' la?
bicaa ridxi lade cabe gudxe

laacabe cudxiiba cabe donda
ique purti rune cre zabani

gue'tu’. Ne zandaca nga nga
laani.

22 Maca riene Félix xii nga
evangeliu, para na:

—Guiaana gad ni de ora
gueeda Lisias. Oraque gabe
laatu xi gaca xa de laani.

23 Ne gudxi be caadxi
soldadu gapa Pablu peru
cadi cuee ca laa de guni ni
racala'dxi', ne udii ca lugar
guiuu ca xhamigu gu'ya laa.

24 Xhupa xhonna gubidxa
de ngue bedané Félix Drusila
xheela'. Judia xheela be que,
ne guridxi be Pablu para gii

né laacabe ximodo runi cre
binni Jesucristu. 25 Peru ora

beda uzeete Pablu naquiifie
sa binni jneza ne cadi guni
ni na ique, ne ziuu dxi cuidxi
Dios cuenta binni la? bidxibi
be ne na be:

—Bia' cd si. Guyé yanna,
naa ma cuidxe lii ora gapa sti
lugar.

26 Ne laca cabeza be pa
nudii Pablu vueltu para nun-
daa be laa. Nga runi gatigd

ma_ cabidxi be laa ini' né
laabe. 27 Peru lu chupaiza de

ngue beda guiasa Félix, guri
Poncio Festo. Ne qué nundaa
Félix Pablu purti racala'dxi
chu' ca judiu pur laa.

25

Ra zuhuaa Pablu nezalu
Festo )
1 Chonna gubidxa de zuba

Festo biree de Cesarea, uyé
Jerusalén. %2 Ora yendd raqué

bidxifia ca xaique sti ca
sacerdote ne xcaadxi ni napa
diidxa lade ca judiu, yenduu
ca xqueja Pablu ra nuu be.
Unaba ca laabe, 3 na ca guni
be ti favor laaca', indete be
Pablu Jerusalén. Peru maca
gudixhe chaahui ca cueza
ca Pablu neza, guuti ca laa.
4 Peru rabi be laaca yeguyoo
Pablu Cesarea ne mayaca
ibigueta be raqué, 5 ne zanda
chiné caadxi de cani runi
mandar lade ca laabe, ne
raqué cu' ca xqueja Pablu pa
bi'ni xiixa.

6 Biaana be raqué bia'
xhono o chii gubidxa si para
bigueta be Cesarea. Sti dxi
que guri be jlugar be ne
guridxi be Pablu. 7 Ora
bidxifia Pablu, guri zisi ird
judiu ni beeda de Jerusalén
que laa. Cugaani ca stale
donda naro'ba luguid peru
qué fianda nusihuinni ca
dxandi ni. 8 Oraque bizulu
Pablu gudxi laacabe cadi
dxandi ni cugaani cabe
luguid que, na:

—~Qué huachee nia ley sti
ca judiu nin sti César ne qué
huayune gasti ndaani yu'du
ro'.

9 Peru racala'dxi Festo
guieche né ca judiu laa para
na rabi Pablu:

—Nee racala'dxu cheu'
Jerusalén para quixhe cabe
xqueja lu raqué la? Ne raqué
guuya pa napu donda o pa
co'.

10 Peru na Pablu:

—Zuhuaa lu né Ceséar, Rari
nga gata xqueja', purti qué
huachee nia ca judiu. Lii
ca nannu ni. 11 Pa huayune

xiixa cadi jneza ne naquiifie
gate la? zaa gate'. Peru pa
cadi dxandi ni cugaani cabe
luguia'ya ri la? iruti gapa
xidé utiidi naa lu né cabe.
Rinaba utiidi lu naa lu na
César.

12 Oraque uni' né Festo

ca hombre nuu xpiaani ni
racané laa, para na rabi

Pablu: )
—Ra nuu César unaba lu
cheu'la? yanna ma cheu' ra

nuu César.

Ra zuhuaa Pablu nezalu
Agripa

13 Udi'di xhupa xhonna
gubidxa uyé rey Agripa ne
Berenice, yeizaca ca Festo.
14 Bindaa huiini cabe raqué,
ngue runi gunda byul' né
Festo laacabe stiidxa Pablu,
na:

—Bisaana Félix ti hombre
rari yeguyoo. 15 Ne dxi guyaa
Jerusalén bidxifia ca xaique
sti ca sacerdote ne xcaadxi
xalque sti ca judiu, byui' né ca
naa stiidxa be ne unaba ca
useenda guute laabe. 16 Peru

rabe laaca cadi zaca di runi
caromanu, sinuque ribidxi nu

ni cayuu xqueja que nezald
cani caguu xqueja para ini'
pa dxandi ni na cabe que o
pa co'. 17 Nga runi ora beeda
ird cabe rari, qué nibeza
nidi'di stale dxi, sinuque sti
dxi queca gurié ne guridxe
Pablu. 18 Zaca naa nuzeete

cabe bimi be xiixa naroba'.
Peru cadi nga di nga laani,
19 Sinuque cadinde né cabe
laabe pur ni runi cre cabe
ne pur ti gue'tu 14 Jesus, ti
Pablu na nabani ru be. 20 Ne
cumu qué ganna xi gune nia
nila? unaba diidxa laabe pa

racala'dxibe che be Jerusalén
ne raqué gaca chaahui ni.
21Peruunaba be zaa yeguyoo
belaga si che be ra nuu César.
Ngue runi bisaana laabe
yeguyoo be laga si ganda
useenda laabe.

22 Qraque na Agripa:

—Naa laca racaladxe ucaa
diaga laabe.

Para na Festo:

—Ixi ca ucaa dia'gu laabe.

23 Sti dxi que bizuchaahui
rey Agripa ne Berenice, biuu
ca ndaani yoo ro' ra ritixhe
binni queja lu Festo. Biuu né
ca ca xaique sti ca soldadu
ne ca hombre napa diidxa
ndaani guidxi que, ne ird
binni cusisaca laaca'. Para
bisenda caa_Festo Pablu.
24 Qraque na Festo:

—Seforrey Agripaneiratu
cani nuu rari'. Chi glie nia
laatu stiidxa hombre zuhuaa
rari'. Huaguu ca judiu xqueja
be, césica Jerusalén, zaqueca
rari'. Ne cadi cayaana dxi ca
de inaba ca gati be. 25 Peru
qué idxela dia' gasti donda
luguia be para gati be. Ne
chi useenda laabe ra nuu Au-
gustu César, purti nga unaba
be. 26 Peru qué idxela dia' xi
ucaa lu xaique stinne'. Nga

runi bedania laabe ra nuu tu
ne jma rusi ra nuu lu', rey

Agripa, ti ora ma udaafie nu
laabe 1a? ma ganda gapa xi

ucaa'. 27 Purti rului' enda
huati si useenda tuuxa ra
nuu César sin gucaa xifiee

yeguyoo.
26

Ni uni' Pablu nezalu

Agripa

1 Oraque na Agripa rabi
Pablu:

—Panapuxiini'ludeirdni
?a cabe cala? ma zanda in{'
u

Para undisa na Pablu ne
bizuld na:

—Seflor rey Agripa,
cayeche zuhuaaludluyanadxi
para inié xi pe huayune de
ni cugaani ca judiu luguia'ya
ca, 3 jma rusi purti lii riene
Iu modo nabani ca judiu ne
ird ni ricaa yu cabe lade
cabe. Nga runi rinaba lii cadi

ixhacala'dxi lu ucaa diaga lu
naa.
4Ird ca judiunannaximodo

uzaya ndaani xquidxe ne
ndaani guidxi Jerusalén,

dede dxinahuiine'. SLaacabe
nanna dxichi cabe ne Nanda
nini' cabe pa fiacala'dxi cabe,

dede dxi nahuiine' fariseu
naa. Ne ca fariseu nga jma

rinanda ley sti ca judiu. 6 Ne
yanna nuaa rari cudxiiba
cabe donda ique purti rune
cre zadxifia dxi usibani Dios
gue'tu casi bidii stiidxa ca
bixhoze gola du. 7Ira niza de

idubi doce xiifii Israel cabeza
idxifia dxi que. Nga runi cadi

cusaana dxi ca de usisaca ca
Dios ridxi ne huaxhinni. Ne
pur nga ca caguu ca judiu

xqueja', rey Agripa. 8 Laga
laatu ya', xi na tu. Nee na
tu qué zanda usibani Dios
gue'tula?

9 Zacaca bine chiqué, rabe
jneza cayune', cuyube gune
ird ni ganda para unitelud'
stildxa Jesus de Nazaret.
10 Zacd bine Jerusalén. Ne
stiidxa ca xalque sti ca
sacerdote biseguayuaa stale
xpinni be. Ne ora biiti cabe

laaca', ne naa unié zaa gati
ca'. 11 Stale tiru bine na'ya
laaca paranusaana ca niruni

cre ca'. Zaca bine ird ca ra
yudu’, ne tantu cadxiiche

nia laaca dede uzabe nanda
laaca xquidxi binni.

Ra byui' Pablu modo bini
cre
(Hch. 9.1-19; 22.6-16)

12Nga ca cadique gune biree
ziaa Damasco. Zinia xqui'chi
ca xalque sti ca sacerdote.
13 Gucani bia' galaa dxi, sefior
rey, ziaa neza, mala biiya ti
biaani de ibd' jma ruzaani
que gubidxa. Ne bizaani ni
laadu, naa ne cani zinié que.
14 Ira du biaba du layu, ne
Oraque bina dia'ga cani' tuuxa
diidxa hebreu na: “Saulo,
Saulo, xifiee canazabi nanda
Iu naa. Cayuninda lu laca
lii casi runi buey ora riguu
fiee punta puya.” 15 Oraque
rabe": “Tulii ya', Sefior.” Para
na Seflor: “Naa nga Jesus
ni canazabi nanda lu ca,
16 Biasa bizuhuaa. Unié nia lii
paragunuxhiifia', para giiilu
ird ni cayuuya lu ri', ne ni chi
uluérua'lii. 17Zula'yaliiluna
ca binni xquidxi lu' ne lu na
cani cadi judiu. Chi useenda
lii ra nuu ca 18 para giii neu
laaca xii nga ni dxandi', ti
ixele xquenda biaani ca ne
usaana ca ird enda huati
stica', uyubi ca xii nga jneza.
Ne cadi chi nanda ca ni na
binidxaba' sinuque ni na Dios,
ne guni cre ca naa, ti gaca
perdonar ni huachee ca' ne
icaa ca ni ma gudixhe Dios
gudii cani ma bia ladxid¢'”

Ra byui' be modo bizuuba
be stiidxa Dios

19 Zacad nga laani, Sefior
rey Agripa, bizuuba stiidxa
ni uni' né naa de iba' que.
20 Ne casi bizulud' byue nia

ni ca binni Damasco. Gudxe
laaca inaba ca perdén Dios,

udxii 1u ca jneza be ne ibani
ca jneza ti ithuinni ma adxé
laaca'. De raqué biree yegiié
ni Jerusalén ne idubi Judea
ne lade cani cadi judiu. 21 Pur
nga unaaze ca judiu naa
ndaani yu'du ro', ucala'dxi

ca fuuti ca naa. 22 Peru
huayacané Dios naa, nga

runi dede nagasi du' cayué
stiidxa'. Ne cayué nia ni
ni risaca ne ni qué risaca.

Ird ni canié ri' maca bicaa
ca profeta ne Moisés chi

gaca cani. 23 Ne ndi nga
ni bicaa cabe que: napa
Cristu xidé gacand dede gati'.

Peru nirud¢' laa_ibani de
lade gue'tu ne zui' né binni

modo ila, casica binni laadu
zaqueca binni sti guidxi.

Ra biyubi be nucuudxi be
Agripa

24 Zaca cani' Pablu para
ihuinni gasti donda luguid'
ora uni' Festo reciu na:

—~Cayacai'cu, Pablu. Tantu
huayuunda lu de ma ze xpi-
aanilu'.

25Para na Pablu:

—Co', sefior Festo. Cadi
cayaca diique', sinuque cayué
diidxa jneza, ne dxandi ni
cayabe laatu ca. 26 Qué ridx-
ibe inié ni purti rari nuu
rey Agripa, nanna dxandi ni.
Nanna dxi'che gunna be guca
ni, purti cadi naga'chi guca

ni. 27 Runi cre lu ca profeta
la? rey Agripa. Nanna runi

crelu'. ]
28 Para na Agripa:

—Xcaadxi si ma fiu'nu naa
xpinni Cristu.

29 QOraque na Pablu:

—Pa xcaadxi si o pa
riaadxa ru', peru tila na
Dios cadi lii siou' sinuque
ne ird cani cucaa diaga naa
ri', gueda gaca ca casi naa,
casi rune cre, cadi casi caya

cadenari'. ] .
30 Casi biluxe uni' Pablu bi-
asa rey Agripa ne Festo ne

Berenice ne cani zuba né
laaca raqué. 31 Ne ora biree
canaca':

—Qué huayuni di hombre

ri gasti para gati', nin para
guieguyoo.
32Ne na Agripa rabi Festo:
—Nanda niree be pa faca
qué ninaba be fie be ra nuu
César.

27

Ra biseenda cabe Pablu
Roma )
1 Ne ora ma gudixhe cabe

che Pablu Italia la? bisigapa
cabe laa ne xcaadxi presu
ti capitan 14 Juliu, ni naca
xaique stibatallén sti Augustu
César. Ne naa nuaa lade cabe,
2 Laca nuu Aristarco, binni
Tesaldnica de Macedonia. Ira
du udxiba du ndaani ti barcu
de Adramitio ni chi iree che
ird puertu sti Asia. Biré' du
ziuu du. 3 Sti dxi que yenda
du Sidén. Nachahui guca
Juliu ne Pablu, bidii lugar
yeganna be ca xhamigu be
para udii ca ni caquiifie be.
4 Biré' du Sidon udidi du Isla
Chipre. Tantu cudxigueta bi

laadu l1a? biyubi du ladu que
purti qué riguifie bi. 5 Lu
nisa que ziuu du udidi du Cili-
cia ne Panfilia dede yenda du
Mira, ti guidxi sti Licia.

6 Raqué bidxela capitdn
que ti barcu de Alejandria

ni che Italia. Para bidxiiba
laadu 14 ni. Binda' du
ne bidii dxiifia laadu para

yenda du gaxha Gnido purti
cudxigueta bi laadu. Nga
runi biyubi du neza huaxié'

rinaaze bi ra udidi du isla
Creta.  Neza que riaana

guidxi Salmén. 8 Ne stale
dxiifia uzd du gaxha de isla
que dede yenda du ti lugar
14 Buenos Puertos, gaxha ti
guidxi la Lasea.

9 Nabé ma bindd' du neza
ne ma bidxifia dxi uzulu
tiempu nanda, ma naxoo sa

binni lu nisa. Ngue runi na

Pablu rabilaacabe:
10 —Hombre ca', ruuya

nabé naxoo viaje ri'. Zaniti

barcu ri' ne ird ni dxa
ndaani'. Ne cadi nga si,

zandaca dede ne laanu.

1 Peru qué nulabi capitidn
niziné laadu que ni na Pablu,
sinuque jma bicaa diaga ni na
ni ziusa barcu que ne xpixu-
aana ni. 12 Cadi galan raqué
para tidi binni tiempu nanda.
Ngue runi casi ird cabe na
cabe jma galan iré' du raqué
idu'ya du pa ganda chinda
du Fenice, ti puertu sti isla
queca ra qué lica rinaaze bi.
Ne raqué uti'di du ca beeu
nananda que.

Ra biete bi yooxho lu
nisado'

13 Casi bi'ya cabe bindubi
ti bi nisa na cabe ma chuu

du. Para biré' du ne udidi
du gaxha isla Creta que.

14 Laati_du biré' du biete ti
bi yooxho rabi cabe “Euro-

clidéon” unaaze barcu que.
15 Biyubi du fiuu du, peru
bidu'ya si du qué fianda, bidf'
du lugar chiné ni laadu ladu
na ni. 16 Udidi du ti isla huiini
14 Clauda ra jma huaxié'
rinaaze bi. Zeda xubi yu
du ti canud huiini ne dxiifia
para uld' du ni ndaani barcu
que. 17 Undisa si du ni la?
uluu cabe doo barcu que ti
cadi ibid. Ne draque undete
cabe vela purti cadxibi cabe
guiaazi barcu que ndaani
yuxi ni rabi cabe Sirte, ne
bidii cabe lugar chiné bi ni.
18 Sti dxi que biiya si cabe
cadi cayaana dxi bi que la?

bisa'bi cabe ird bultu ziné
barcu que. 9 Raguionna

gubidxa que ucuaa du ira
traste sti barcu que bisa'bi
du ndaani nisa. 20 Xadxi qué
nihuinni gubidxa nin luceru
ne cadi cayaana dxi bi que.
Mdépeca rabi du qué zala du.

21 Ma stale gubidxa biaana
du sin idé' do, bizuhuaa
Pablu lade cabe, na rabi
laacabe:

—Hombre ca', pa nucaa di-
aga tu naa la? qué niré' nu
de Creta para cadi nizaaca
nu ird ni cazaaca nu ri'. Ne
qué nuniti nu ird ni ma biniti
nu ri'. 22 Peru yanna cayabe
laatu cadi idxibi tu. Nin tobi
de laanu qué zati nu, neca
barcu ri zanitild. 23 Laatu
nanna tu sti Dios naa ne rune
xhiifia be. Nuchi biseenda be
ti dngel ra nuaa’, 24 na rabi
naa: “Cadi idxibi lu, Pablu,

purti naquiifie chi uzuhuaa
lulu César. Ne purlii zuld Dios
ird cani zinéu ca.” 25Nga runi
cayabelaatu hombre ca', cadi
idxibi tu, purti rune cre zuni

DlOS ni bisenda tidxi naa ca,
6 Peru napa nu xideé iré' ca

nu lu xiixa isla.

27 Ma raca chupa semana
de canacaa bi que laadu
lu nisa, ti gueela bia' galaa
gueela ra zididi du nisadd'
Adria bidii cani runi dxiifia
lu barcu que cuenta ma
cadxifia du urid. 28 Para
uluu bia' cabe pabid' zia'
raqué. Napa ni treinta y seis
metru. Uzd si du stindaa
bigueta uluu bia' cabe sti tiru.
Raqué ma napa ni veintisiete
metru. 29 De raqué ma
bidxibi cabe gueda idxela saa
ni guie, para bisaba cabe tapa
ancla atra de laani, ne para
laacabe pa fianda si ma nira
gueela'. 30 Oraque gucala'dxi

cani runi dxiifia lu barcu
que nuxoofie ca'. Bi'ni ca

sica ni zindete ca ca ancla
nuu delante que. Abade

canud huiini que candete ca'.
31 Peru na Pablu rabi capitdn
ne ca soldadu que:

—Pa qué guiaana ca hom-
bre ca ndaani barcu ri la?
qué zala di tu.

32 Oraque bichuugu ca sol-
dadu que stoo canud huiini
que ne bidii ca lugar ze ni.

33 Ma zedara gueela gudxi

Pablu laacabe go cabe xiixa,
na:

—Ma chupa semana qué
huayasi tu ne qué huayo to
gasti'. 34Rinaba laatu go to ti
gapa tu stipa. Ne cadi chu' tu
Xizaa, gasti qué zazaaca tu.

35 Biluxe si uni' be nga
ucuaa be ti pan, bidii be di-
uxquixe Dios nezalu ira ca'.
Para undaa be nine bizulu be
cay6 be. 36 Oraque ru ma qué
nidxibi ca', ne ird ca gudo ca'.
37Bia’' chupa gayuaa setentay

seis du nuu du ndaani barcu
que. 38 Biluxe si gudé cabe

bia' ucala'dxi cabe, bisaba
cabe trigu ziné cabe ndaani
nisa para isisi barcu que.

Ra biaazibarcu

39 Ora bird chaahui gueela
biiya cani runi dxiifia lu
barcu que nuu ra nabidxi,
peru qué runibid' ca raqué.
Peru biiya ca nuu ti manga
sti nisad¢' raqué, nexhe yuxi
idubi urid. Ne na ca pa ganda
uchifia ca barcu que raqué.
40 Para bichuugu ca ca doo sti
ca ancla que, bisaana ca cani
ndaani nisadé', ne bisitaata

ca ca doo liibi timén sti barcu
que. Oraque undisa cavelani

nuu delante que, para inaaze
bi ni, ne zaqué ma zidxifia
ni lu yuxi. 4! Peru mala
yeudxiga ique ni ndaani ti
loma huiini yuxi. Qué lica
fanda ru niniibi ni. Ne ma
careza atra ni ra cadxela saa

ola. 42Ucala'dxi ca soldadu
fuuti ca ca presu ti cadi

xhu'ba ca uxoofie ca'. 43 Peru
racala'dxi capitan que ula
Pablu. Ngue runi qué nudii
lugar fiuni cabe ni, sinuque na,
caninannaxhu'bala? guiaba
g4 nisa que, sa niru iree lu
yuxi. 44 Ne ca xcaadxi que,
ni biree lu tabla, ni biree lu
yaga ndahui sti barcu que.
Zacda nga hild ira cabe.

28

Ra nuu cabe Malta

10ra ma ird du nuu du lu
yuxi que, gunna du Malta 14

isla que. 2 Nabé nachahui
uca ca binni raqué ne laadu.
Bi'ni ca ti gui purti nananda
raqué ne cayaba nisa guie.
Ne guridxi ca laadu idxifia
du cue' gui que idxaa du.
3 Bitopa Pablu chupa ndaa
yaga bidxi uluu lu gui que.
Ne ora unaaze gui ni, bhiree
yaande ti beenda', ucua lu na
be. 40ra bi'ya ca binni raqué
nanda beenda que lu nd be,
naca'

—Sefialadu huayuuti hom-

bre ca binni. Neca bila be
ndaani nisadd' peru ma chi

gati be para quixe be ni nuza-
abi be.

5 Peru udxibi na be, biaba
beenda que lu gui, ne gasti
qué fiaca be. 61rd ca cabeza si
ca idx4 be gui o mala guiaba
be gati be. Peru xadxi uleza
ca ne biiya ca gasti qué faca
be. Oraque ma adxé nina ca’,
ma na ca ti dios laabe.

7 Gaxha de ra cadxaa du
que nuu layu sti Publio ni

runi mandar isla que. Gudxi

be laadu chuu du ralidxi be.
Nabé hilabi be laadu ne bi-
aana du raqué chonna gu-

bidxa. 8 Ca dxi que pe huara
bixhoze be, nexhe né xindxa'
ne yuba ndaani'. Para uyé
Pablu ra nuu, ne biluxe si uni'
né Dios ula'qui né luguid be,
bisianda laabe. 9 Ora gunna
ca binni que ni la? bedané
ca stale binni huard, ne laca
bianda ca'. 19 Ne bisiga'de ca
laadu stale cosa. Ne zaqueca

ora ma chuu du, bidxiiba ca
ird ni iqui'fie du lu barcu.

Rayendd Pablu Roma
11 Ma udi'di chonna beeu
de nuu du raqué, ucuaa du ti
barcu de Alejandria ni bitiidi
ca beeu nanda raqué. Punta
barcu que cd chupa bidd',

Castor ne Polux. 12 Yenda
du puertu Siracusa ne biaana

du raqué chonna gubidxa.
13 De raqué biré' du uza du
lu nisa ti urid ti urid dede
yenda du Regio. Sti dxi que
bizult bindubi ti bi nisa, ne
lu sti dxi que yenda du Pute-
oli. 14 Raqué bidxaaga du
caadxi hermanu ne unaba ca
laadu guiaana né du laaca
ti semana. De raqué biré'

du ziuu du Roma. 15 Gunna
ca_hermanu de Roma ma
zidxifia du para yendeza ca

laadu. Caadxi beda ndeza
laadu Apio ne xcaadxi bi-

aana Tres Tabernas. _ Ora
bi'ya Pablu laacabe, bidii di-

uxquixe Dios ne bieche ladx-
id6'. 16 Ora yenda du Roma
bisaana capitdn ziné laadu
que ird presu lu na xaique sti
ca soldadu de raqué. Peru

bisaana_cabe Pablu ndaani
ti yoo, laa si ne ti soldadu

cayapa laa.

Ra byui' Pablu stiidxa
Cristu Roma

17 Lu chonna gubidxa de
yenda du, guridxi Pablu ca
xaique sti ca judiu de raqué.
Ne ora bidxifia ca rabi be
laaca"

—Biche ca', qué huachee
nia dia' ca binni xquidxi nu,
nin ni bisaana ca bixhoze

gola nu guni nu. Peru un-
aaze cabe naa Jerusalén, biti-

idi cabe naa lu nad ca ro-
manu. 18 Ne unaba diidxa ca
romanu naa ximodo ni. Ne
ora hi'ya ca qué gapa donda

para gate la? wucala'dxi ca
nundaa ca naa. 19 Peru qué
nind ca binni laanu. Ngue
runi gupa xidé unaba tide
Iu nd César neca qué gapa
Xi pur cuaa xqueja ca binni
xquidxe'. 20 Ne guridxe laatu
para guuya laatu, ne para giie
nia laatu diidxa'. Liibe ca-
dena ri purti rune cre ma
beeda dxa ni cabeza ira xixé
judiu.

21 Qraque na ca rabi ca
laabe:

—Qué huacaa du gasti
gui'chi de Judea ra nuzeete
ca lii, nin ca binni laanu de
raqué ni beeda rari qué ninf'
ca pa cuchee Iu'. 22 Peru
racala'dxiduuca' diaga dulii,
xinalu'. Purtiird ladu cani'
cabe religion cubi ri.

23 Para gudixhe cabe ti dxi
gacani. Ne ora gunda dxi que
bidxifia stale binni ra nabeza
be. Bizulu be siadd' ne dede
bidxi layu cayui' né be laaca
de enda runi mandar sti Dios.
Biquiifie be ni bicaa Moisés
ne ni bicaa ca profeta para
ucuudxi be laaca guni cre ca

Cristu. 24 Nuu caadxi ucuaa
ni uni' be que, peru nuu

xcaadxi qué fiuni cre. 25 Ma
qué fiuu ca tobi sine bizult ca

caree ca'. Para na be rabi be
laaca":

—Rari pe nga riaba ni
bisini' Espiritu Santu profeta
Isaias chiqué ra na:

26 Uyé ra nuu ca binni que

ne gudxi laaca zuna diaga ca
peru qué ziene ca',

ne zuyubi It ca peru qué zu-
uyaca'.

27 Purti ma biguidxi ladxidd'
ca',

ne ma biseegu ca diaga ca'.

Ne biseegu calu ca

ti cadi gu'ya ca ne guna diaga
ca',

ti cadi guiene ca', uyubi ca
naa para ula'ya laaca/,

na Dios.
28 Qraque na Pablu:
—Laganna dxichi ma

cucheeche Dios stiidxa lade
cani cadi judiu ti ganna ca

ximodo il4d ca. Ne laaca
huaxa zucaa diaga ca'.

29 Ora bina diaga cabe ni
uni' Pablu ca, bira cabe biree
cabe zicaa yu cabe ni lade

cabe. ) )
30 Chupa iza biaana Pablu

raqué ndaani yoo caguixe
que, ne bieche né ira ni
yeganna laa. 31 Tutiica byui'

né be de enda runi mandar
sti Dios ne stiidxa Sefior
Jesucristu. Iruti nibee laabe

de fiuni be ni.

GUI'CHI BICAA
SAN PABLU LU CA
XPINNI CRISTU
NINUU ROMA

1 Naa nga Pablu. Rune
xhiifia Jesucristu. Uni' né he
naa gaca apostol ne ulee chu
be naapara canayué de evan-
geliu sti Dios.

Z Cadi deru yanna cayete
evangeliu ri', sinuque maca
bizeete Dios ni dede chiqué
Iu ca gui'chi ni bicaa ca pro-
feta sti'. 3 Rusiidi evangeliu
ri de Xiifii be ni gule lade
ca xiifii David ra beda aca
binni guidxilayu, o gabi nu
Jesucristu Sefior stinu. 4 Pur
Espiritu sti Dios ni napa be bi-
asa be de lade gue'tu ne stale
enda nandxd', ne zaca bi-
huinni Xiifii Dios laabe. 5 Pur
laabe uca Dios nacha'hui ne
naa, ne bhiseenda naa gune

xhiifia ird guidxi ti guni cre
ird binni laabe ne guni ca ni

na be. 6 Ne lade ca binni
que zeeda tu laatu, purti ma

uni' né Dios laatu para aca tu
xpinni be.

7Cuseenda gui'chirira nuu
tu, hermanu ca', casi nuu
tu ndaani guidxi Roma ca.

Nadxii Dios laatu ne uli laatu
para aca tu xpinni. Yanna,

Dios Bixhoze nu ne Sefior Je-
sucristu cu' ndaaya laatu ne
quixhe dxi ladxidd' to.

Racala’dxz Pabluche Roma
_ 8 Casi uzulud' racaladxe
inié nia Jesucristu udii

diuxquixe Dios pur ird tu,
purti ird ladu ma cuzeete
cabe pabid' napa tu fe ne

Dios. 9 Rune xhiifia Dios ne
rue de evangeliu sti Xiifii

be de idubi ladxidud'. Ne
laabe fianda fiabi be laatu,
qué riaana dxie de uzeete

laatulube orarinié nialaabe.
10Laca rinaba Iu be tilasi chu'
dxi ganda chaa ra nuu tu,

ne pa nga ni racala'dxi be,
yanna ca ziaa'. 11 Purti napa
stale gana guuya laatu para
acanid laatu guiene chaahui

tu stiidxa Dios ti uzuhuaa
chaahui tu. 12Ne zaca zacané
saa nu pur fe stinu, purti

zacané tu naa pur fe stitu, ne
zacania laatu pur fe stinne'.
13 Hermanu ca', racaladxe
ganna tu, stale tiru huayabe
flaa ra nuu tu, peru dede
nagasi qué huayanda di'
Napa gana gune dxiifia lade
ca binni xquidxi tu para
ganda gune ganar caadxi
de laaca para Cristu, cdsica
huayune ndaani xcaadxi
guidxira nuu cani cadi judiu,
cani qué funibid' ga Dios.
14 Naa napa xidé giie stiidxa
Cristu lade ird', céasica ra

nuu cani nabeza ndaani
guidxi ro', zaqueca ra nuu

cani nabeza gui'xhi', casica
ra nuu cani nuu xpiaani,
zaqueca ra nuu cani huaxié'
riene. 15 Ngue runi para naa
nagasi ca fiaa ra nuu tu, purti
laca napa stale gana giie de
evangeliulade ird tu casi nuu
tu Roma.

Nandxd' evangeliu

16 Qué ritui di lua giie sti-
idxa Cristu, purtilaape ninga
ni riquiifie Dios para uld ird
cani guni cre ni. Nirudd'
beeda ni ra nuu ca judiu, ne
Oraque ra nuu cani cadi judiu.

17 Rusiene ni laanu ruxhd
Diosstonda nura gunicrenu,

ne gasti ru sti modo. Casi cé
Iu Xqui'chi Dios, ra na: “Ni
ma bixd stonda ra bini cre la?
zabani.”

Stonda binni guidxilayu

18 Peru xiana_sti Dios nuu
luguia ira cani qué rulabi
laa, ne ir4d cani ruchee,
purti pur ird ni cuchee cabe
que, qué ganda ihuinni ni
jneza. 19 Nanna ca cabe tu

laabe ne ma biene cabe bia'
zanda guiene binni de laabe,

purti ma bisiene be laaca'.
20 Neca qué zanda gu'ya
cabe enda nandxo' stibe ni
qué ziuu dxi iluxe, ne qué
zanda gu'ya cabe ximodo
laabe, peru dede dxi bizd' be
guidxilaya rihuinni dxichi
tu naca be pur ird ni bi'ni
be, para cadi ini' cabe qué
ganna cabe. 21 Ucabid' ca
cabe laabe, peru qué fapa
cabe laabe casi Dios, ne qué
nudii cabe diuxquixe laabe,
laga uca huati ique cabe
ne bicahui xquenda biaani

cabe. 22 Gucala'dxi cabe fiuu
Xpiaani cabe peru laga uca

huati cabe. 23 Bisaana cabe
enda nandxd@' sti Dios, ne
lugar de fiapa cabe Diosni qué
ziuu dxi gati', gupa cabe bido'
ni bizd' cabe chura binni
guidxilayu ni rati, ne chura
mani huiini', ne ira clase
mani', ne chura beenda'.

24 Ngue runi bisaana Dios
laacabe guni cabe enda
nayuudxu ni cd ique cabe
que, ne guni cabe ni cadi
jneza, ne zaqué bi'ni dxaba
saa cabe xcuerpu cabe.
25 Purti qué fiuni cre cabe ni

dxandi ni bilui' Dios laacabe
que, laga yenanda cabe enda

rusiguii. Gunaxhii cabe ni
uyd' ne bisisaca cabe laa, ne
qué fanaxhii cabe ni bizd' ird
xixé ni. Laa nda nga qué
ziaana dxi de isaca. Amén.

26 Nga runi bisaana Dios
laacabe aca yuudxu cabe
modo gapa cabe gana. Gunaa
ma qué funi casi runi gunaa
sinuque uyuu né ca laca
gunaa. 27 Ne hombre bisaana
de fiacabid' gunaa ne uca ique

ne hombre casi Jaa. Hombre
ne hombre bi'ni ca ird enda
nayuudxu sin nitui lu ca'

Zaca beda iree guiaana cabe
pur ni bichee cabe que.

28 Biiya si Dios ma qué na
cabe ulabi cabe laa, bisaana
laacabe guni cabe ni na
xquenda biaani huati cabe,
enda qué iquiifie'. 29 Ne
jma rusi yenanda cabe ira
ni cadi jneza: rapa cabe
jnadxii cabe, riula'dxi cabe
quite cabe ique stobi, qué
ridxa cabe ne sti si cabe,
runi cabe ni nadxaba’', rache
14 cabe sti stobi, ruuti cabe
binni, ridinde cabe, rusiguii
cabe, ne ni na cabe que,
nga laani. 30 Qué rusaana
dxi cabe de ini' cabe binni,
riguixhe cabe mal stobi, raca
nanala'dxi cabe Dios, ricabi
ruaa cabe, raca cabe nayd',
ruchd cabe endanard' sticabe,

ne de laacabe riale ird enda
nayuudxu'. Qué ruzuuba
cabe stiidxa bixhoze cabe nin
stiidxa jfiaa cabe, 31 qué riene
cabe ne qué runi cumplir
cabe, qué ranaxhii cabe, qué
runi perdonar cabe, ne qué
ria cabe. 32 Neca nanna cabe



ROMANOS 2:1

xi na Dios ne nanna cabe
naquiifie gati cani guni ird
nga, peru cadi nga si runi
cabe sinuque laca rieche cabe
gu'ya cabe uchee stobi bia'
cuchee cabe.

2

Dios runijneza

1 Yanna lii, hombre, pur
ird ni bina diaga lu ca, cadi
ulabi lu tutiica naca lu', purti
qué gapu xidé udxiiba lu
donda ique stobi. Pa udxiiba
lu ni luguid stobi la? laca
luguiéu' guiaana ni, purti
ni cudxiiba lu luguid stobi
que, ngue ca ru'nu’. 2Laanu
nanna dxichi nu, Dios runi
jneza rudxiiba donda luguia
cani runi ca nga. 3 Ne lii,
hombre, pa rudxiibu donda
luguid stobi ni cayuni cani,
ne zaqueca cayunu la? fiee
ruzulu lu luguid si be udxiiba
Dios donda, ne cadi luguia
Iu la? 4 Purti si ruuya lu

nabé nacha'hui Dios ne rudii
lugar uchiichi cabe laa, ne

qué rixhacala'dxi', nga runi
qué ridxibi lu laa 1la? fiee
caru udiiu cuenta xXi pur
cadi caxhacala'dxi be la?
Cabeza be tilasi chu' dxi
iguudxi ladixdd' lo'. S5 Peru
lii, naguidxi ladxidé' lo ne
cadi cayu'nu pur iguudxi ni.
Ngue runi cutopalulustonda
lu para dxi cuidxi be cuenta
binni, purti zabi be laaca xi
huayuni ca'. 6 Zaguixe be
cada tobi bia' bi'ni'. 7Zudii be
endanabaniniqué zaluxeira
cani qué ixhacala'dxi de guni
jneza, cani ucaa ique guni
ni chu'la'dxi be, ne uyubi ni

dxandi risaca ne ni qué ziuu
dxiinitilu. 8 Peruzadxiichiné
be caniriula'dxiutinde binni,
Zusabandbelaaca', purtiqué

ninanda ca ni jneza, laga ni
cadijnezayenandaca'. 9Ziuu
enda nand ne yuuba para ca
judiu ni qué fiuni jneza, ne
zaqueca para cani cadi judiu
ni qué fiuni jneza. 10 Peru
ca judiu ni guni jneza la?
zusisaca be laaca', ne zieche
né be laaca' ne zaguixhe dxi
be ladxid¢' ca', ne zaqueca
cani cadi judiu ni guni jneza.

11 Purti nezali be bia'ca
risaca ird binni. 12 Ird cani
bichee sin fianna ley ni bidii
Dios Moisés la? zanitilu sin
ley. Ne zaqueca ird cani
bichee ma nanna xi na ley
la?  zagui'ba donda ique
pur ley. 13 Purti cadi naya

ladxid6' binni nezalu Dios
tisi nanna ley, smuque naya

ladxidd' ca pa guni ca ni na
ni. 14Laguuya cani cadijudiu.
Qué gapa di cabe libru sti
ley, peru pa guni cabe jneza
casi na ley la? ngue ma de
laasi cabe napa cabe ley neca

iruti nudii nilaacabe. 15Zacé
rihuinni ma napa cabe ley

ndaani ladxidd' cabe, Stubj
stubi cabe ranna cabe unda
nga jneza ne und nga ni cadi
jneza, ne xquenda biaani
caberusiene laacabe pa naya
ladxidé' cabe o pa co'. 16 Ne
laca zaca nga chi aca ni dxi
usihuinni Dios ird ni ga'chi
ndaani ladxidé' binni, ne
zuni né be ni Jesucristu. Zaca
na stiidxa Cristu ni canayué

Il.

Cajudiu ne ley sti Moisés

17 Peru lii nou' judiu lii,
ne ca 1u lu ley ni bidii Dios
Moisés, ne raca lu naya
purti na lu nuu né Dios lii.
18 Ruzuld lu ma nannu xiinga
racala'dxi Dios, ne nou' riene
Iu xii nga jma jneza purti
rusiidi ley ni lii. 19 Lii nou'
rinaazu nd cani nacheepa
I ne rinéu biaani para
cani canaza lu guelacahui.
20 Riula'dxu usiidi lu cani qué
ganna gasti' ne usiene lu cani
qué riene, purti lii nannu xi
na ley sti Moisés ni rusiidi
ird ni naquiifie ganna binni
ne ird ni dxandi'. 21 Yanna
lii, rusiidi lu stobi, xifiee qué
usiidi lu laca lii ya'. Rabu
laacabe cadi cuana cabe,
peru lii riba'na lu'. 22 Lii
nou' cadi chu' né cabe ni cadi
xheela cabe, peru lii ru'nu
ni. Ridxiichi lu purti napa
cabe bid¢', peru rindana lu
ra yu'du sti ca bidé' que. 23Lii
raca lu nayd purti nannu
ley, peru qué ru'nu ni na ni,
ne zaca runi lu menu Dios.
24 Casi na lu Xqui'chi Dios:

“Runi laatu riguu di cani cadi
judiu Dios.”

25 Laatu naca tu judiu ne
lu xcuerpu tu riruugu tindaa
casi ti sefia huandi naca tu
xpinni Dios. Sefia ca nga ni
rabi cabe circuncisién, ne
zaquiifie ni lii peru pa gu'nu
ninaley ni bidii Dios Moisés.
Peru pa qué gu'nu ni na ley
que la? zeda gaca lu casi tobi
ni qué nicaa circuncision,
neca ma napu sefia que lu
xcuerpu lu'. 26 Ngue runi
pa chu' tobi hombre ni qué
nicaa circuncision, peru laa

runi ni na ley, fiee qué zudii
ni_casi flaca ma ucuaa be
sefia ni napa lu ca la? 27 Ne
ni qué nicaa circuncision lu
Xcuerpu peru runi ni na ley

sti Dios la? zucha ni 1u lu
purti lii nannu ley ne ucuaa

lu sefia sti Dios, peru qué
ru'nuninaley que. 28Ninaca
judiu de luguia si la? cadi
dxandi ni laa. Ne zaqueca
ni napa circuncision luguia
si xcuerpu la? qué riquiifie
ni laa. 29 Ndi nga laani: ni
dxandi judiu la? dede ladx-
id6' naca ni. Ne ni dxandi
ucuaa circuncisionla? ucuaa
ni de idubi ladxid¢', purti
ucuaa ni de Espiritu sti Dios
ne cadi purti si cd ni lu ley,
ne cuyubi ca isaca ca nezald
Dios ne cadi nezalu binni.

3

1 Pa zaca ni la? ximodo
dxi'ba cajudiu cani cadijudiu
ya'. Ne paraa iquiifie circun-
cision. 2 De ird modo dxi'ba
cabe. Tobi la? bisaana né
pe Dios laacabe stiidxa'. 3 Ne

neca uyuu de laacabe ni qué
fluni cre, fiee zusaana Dios
de guni ni ma uni' pur cani
bichee quela? 4Qué ziuu dxi.
Qué zusaana Dios de guni ni
ma uni' neca pe nuchee ira
Xixé binni guidxilayu. Casica
lu Xqui'chi Dios:
Pur ni runi Dios rihuinni qué
rusiguii,
ne zacad ruseegu ruaa cani
riguixhe xqueja.
5> Yanna chinié casi rini'
ique binni. Pa jma rihuinni
pabid' jneza ni runi Dios ra
ruché' nu la? Xifiee rusaba
nd be laanu ya'. Xi na tu,

fiee jneza runi be la? 6Jneza
pue. Pa qué fiuni be jneza
la? ximodo fianda nibidxi be
cuenta binni guidxilayu ya'.

7 Peru rului' biquiifie ira
enda rusiguii stinu para bi-
huinni pabid' dxandi ni na
Dios, ne pa biquiifie ni la?
Xifiee ndi udxiiba be donda
ique nu. 8 Ne pa zacd fiaca
ni la? xifiee qué uché' nu
paraihuinnininachahuiya'.
Canié zaca purti nuu tu na
nga nga ni rusiide’, peru cadi
dxandi ni. Cuyubi si cabe
ga'ni na cabe naa. Zusaba
nd Dios ird ni runi casi runi
cabe.

Ird nu huaché' nu

9 Yanna ya'. Laanu naca
nu judiu, fiee jma naya ladx-
id¢' no que ca xcaadxi binni
la? Co', purti casi ma gudxe
laatu, ird xixé binni, cdsica
judiu zaqueca cani cadi judiy,
dxi'ba donda ique ca'. 10 Ndi
nga ni ca lu Xqui'chi Dios:
Iruti binni runi jneza, nin pe

tobi.
11 Truti riene, ne iruti ruyubi

Dios.

12De ira xixé biree chu, ne de
ird ma qué iquiifie'.

Iruti qué lica runi jneza, nin
pe tobi.

13 Ndaani yanni cabe casi ti
ba' ni zuxele',

puru si enda rusiguii rinf'
cabe.

Ndaani ruaa cabe rului' nuu
venenu sti beenda’

14 purti ruaa cabe napa cabe
laa para si enda riguu
di ne diidxa nana.

15 Nabé nagueenda ruxoofie

cabe ra chi uxhii cabe
rini.

16 Ratiisi tidi cabe runidé
cabe,
ne raqué nga ma ziyaana

enda nana sti stobi.
17 Qué idxela cabe ximodo

gata dxiladxid¢' cabe.

18 Ne qué ridxibi cabe Dios.
19 Nanna nu gu'ta ley sti
Moisés para cani nabani
xa'na ley, ti cadi gapa ca xi
inf' ca', ne ti iruti guiaana
sin uzuhuaa nezalu Dios
dxi cuidxi cuenta binni
guidxilaya. 20 Iruti zaxa
stonda, neca pe fiuni ni na
ley que, purti gu'ta ley para

ganna si cabe cuchee cabe.

Modo ruxha Dios stonda
nu
21 Peru yanna ma cusi-

huinni_Dios ximodo ruxhd
stonda binni ne cadi pur guni

ca ni na ley, neca laca riete
ni lu ley ne laca bicaa ca
profeta ni. 221Ird tu guni cre
Jesucristu zuxhd Dios stonda,
ne zuni ni tutiica guni cre,
purti nezali bia'ca risaca
tobi risaca stobi. 23 De ird
xixé nu bhiché' nu, ne qué
iquiifie nin tobi de laanu
nezald Dios. 24 Peru uca
nachahui ne laanu, bixha
stonda nu sin quixe nu laa,
purti Jesucristu gudixe saca
ni biché' nu que. 25 Gula'qui
Dios gati be para quixe be ira
ni huachee binni, ne tu guni
cre bixhii be rini stibe purlaa
la? zaca perdonar. Zacd bi'ni
Dios ti ihuinni jneza bini
dxi caru gueeda Cristu, ra
qué nixhacala'dxi be binni,
qué nuquixe be laaca' ni
bichee ca', 26 nelaca tiihuinni
jneza cayuni be yanna, purti
yaquexa ma gudixe Cristu ird

pecadu la? jneza runi be,
ruxhd be stonda tutiica guni
cre laa.

27 Ne pa zaca ni la? qué
gapa nu xi pur ucha nu enda
nar@' stinu. Ma biluxe nga
para laanu. Nee zuchd nu
enda nar¢' stinu purti runi
nu ni na ley la? Co', purti
cadi nga di bixha stonda nu
nezald Dios, sinuque bixa ni
ra bini cre nu Jesucristu.
28 Ne zaca riene nu, ora guni

cre binni Cristu ruxhd Dios
stonda ca', ne cadi purti runi

caninaley.

29 Lacaxa para ca judiu
si nuu Dios. Nee cadi ne
para cani cadi judiu la? Né
pue. Laca nuu be para ca
xcaadxi guidxi. 30 Tobi lucha
si Dios nuu. Nga runi, pa

nuu tobi hombre ma ucuaa
circuncisién ne guni cre

Cristu la? zuxhd Dios stonda.
Zaqueca pa nuu tobi hombre

ni cadi judiu ni qué nicaa
circuncision peru runi cre
Cristu la? laca zuxhd Dios
stonda. 31 Yanna ya'. Nee
zusaana nu de guni nu ni na
leyla? Qué zanda di'. Yiquexa
ma runi cre nu Cristu la? jma
rusi zuni nu ni na ley.

4

Xifiee bixha Dios stonda
Abraham

1Xi zanda ini nu de Abra-
ham, bixhoze gola nu ndaani
guidxilayu ri'. 2 Pa fiaca pur
ca enda nacha’hui_ni bini
be bixha Dios stonda be la?
fianda ca nuchd be enda naro'
stibe, peru cadi nezalu Dios.
3 Purti sicari cad lu Xqui'chi
Dios: “Bini cre Abraham

Dios, ne nga runi bixha Dios
stonda be.” 4 Pa guni tobi
dxiifia ne quixe cabe laa,

iruti zanda ini' ucuaa si be
vueltu que, purti ucuaa be ni
saca bi'ni be dxiifia'. 5 Peru
cadi cayabi Dios laanu guni
nu xiixa para uxhd stonda
nu, sinuque na bhe guni cre

nu ruxha be stonda cani
huachee, ne ra guni cre nu,

zuxhd be stonda nu. 6 Rey

David laca bizeete pabid'

nayeche ziaana cani uxha

Dios stonda zacd, cadi pur

xiixa ni guni ca'. 7 Purti cd

ni uni' David que lu Xqui'chi

Dios:

Tutiica bichee ne ma guca
perdonar la? nayeche
ziaana,

purti ma ga'chi ird ni bichee
ca'.

8 Nayeche ziaana cani qué
uquixe Dios ird ni
bichee.

9 Nee na be nuu enda
nayeche ca para si cani ma
napa sefia de circuncision
lu xcuerpu la? o laca nuu
ni para cani qué nicaa sefia
que. Guietenala'dxi nu de
Abraham. Ma nanna nu bini
cre be Dios ne nga runi bixha
Dios stonda be. 10 Yanna xi
na tu de laabe. Nee ucuaa
si be sefia de circuncision
que, Oraque ru' bhixd stonda
be la? Co', purti maca bixd
stonda be Xm caru icaa be
sefia que. 11 Ne Oraque ru'
ucuaa be circuncisién casi ti
sefia dxandi ma bixa stonda
be. Peru bixd stonda be
purti bini cre be, ne guca
ni dxi caru icaa be sefia
de circuncisiéon. Nga runi
gunda biree 14 be bixhoze

ird xixé cani guni cre Dios
sin icaa circuncision, purti
zuxhd Dios stonda ca ra
guni cre ca casi bini cre be.

12 Ne laca biree 14 be bixhoze
cani ma ucuaa circuncision,

cadi purti napa ca sefia que,
sinuque purti laca runi cre ca

casi bini cre be dxi ca'ruicaa
be circuncisidn.

Ra uca ni gudxi Dios Abra-
ham
13 Bidii stiidxa Dios Abra-
ham ne ca xiifii zacaa ca
guidxilayu, casinirudii binni

xiifii ora ma chi gati, peru
bidii be ni laaca cadi purti
bi'ni ca ni na ley sti Moisés,
sinuque purti bini cre ca
laabe, ne nga runi bixha be

stonda ca'. 14 Pa fiaca nudii
studxa Dios cani nabani si
xa'na ley sti Moisés la? ma

cadi pur guni cre binni nixa
stonda, ne pur gana si nudii

stiidxa Dios laacabe. 15 Purti
ziaba na cani ruchee né ley,

peru ra gasti ley la? qué
zuchee né cabe ni.

16 Ngue runi bidii stiidxa
Dios uxhda stonda cani guni
cre laa, ti gaca ni de puru
enda nacha'hui si stibe. Ne
zaca nga bidii stiidxa be ira
ca xiifii Abraham, césica cani
nabani xa'na ley sti Moisés,
zaqueca cani guni cre casi
bini cre Abraham. Laa nga

bixhoze ird xixé nu. 17 Casi
ca lu Xqui'chi Dios ra na Dios

rabi Abraham: “Ma bine lii
bixhoze stale guidxi.” Nina

nila? Abraham nga bixhoze
ird nu purti ma runi cre nu

Dios ni bini cre be. Dios ri
cangarudii endanabani cani

ma guti, ne laa ruzeete ni
ca'ru gale casi fiaca ma gule.

18 Neca rului' ma qué fiapa
Abraham xiifii', peru bini
cre ni gudxi Dios laa, uleza

beda aca bixhoze stale binni.
Purti gudxi Dios laabe pabid'

zadale xiifii be. 19 Qué fiaana
dxi be de funi cre be ni, neca
ora redasilu laabe ma nagola
pe be, ma udi'di xhi be, purti
ma napa be bia' ti gayuaaiza,
ne nin ora ruuya be Sara ma
udi'di de fiapa ba'du’. 20 Qué
flaana dxi be de fiuni cre be
ni gudxi Dios laabe que, laga
jma rusi bidale fe stibe, ne
bidii be diuxquixe Dios. 21 Ne
ucud ique be ni, purti nanna
be pabid' nandxd' Dios, ne
zuni ni ma uni'. 22 Nga runi
bixha Dios stonda be purti
bini cre be laa.

23 Peru ra ruzeete Xqui'chi

Dios, modo bixd stonda be
purtibini cre bela? cadipara

laasi be ucud ni. 24¢Laca ucud
ni paralaanu, purtilaca zaxa

stonda nu pa guni cre nu Dios
ni undisa Jesus, Sefior stinu,
de lade gue'tu'. 25 Jesus nga
ucuaa enda guti saca ira ni
biché' nu, ne bibani para ma
qué quiba donda ique nu.

5

Xi modo riaana binni ora
ma bixa stonda

1 Ngue runi yanna ma nuu
né nu Dios tobi si, purti bixha
stonda nu ra bini cre nu Je-
sucristu, Sefior stinu. 2 Cristu
nga bichifia laanu ra nuu be
ne yanna manuunénulaabe
tobi si, purti bini cre nu Jesu-
cristu. Ne ma rieche nu purti

ca 1u nu isaca né nu laabe.
3 Ne cadi nga si nga laani,

sinuquelacarieche nunecari-
didi nu ra nan4, purti nanna

nu zaca za21 'di nu cadi ixha-
cala'dxi nu. 4Ne pa que ixha-

cala'dxi nu la? zieche né Dios
laanu, ne zaca jma rusi zaca

14 nu laabe. 5 Ne cadi pur
gana si cd 14 nu laabe purti
ma bidii be laanu Espiritu
Santu ne rusiene Espiritu que
laanu pabid' nadxii be laanu.

6 Ca dxi pe caqui'fie nu
chu' tu acané laanu, ula'qui
Dios gati Cristu para uld

cani ruchee. 7 Nanna nu
nagana chu' tu gati pur tobi

hombre runi jneza, peru

flanda ca fuu tu nidxifia_de
racd, fati pur ti hombre

cha’hui'. 8 Peru Dios huaxa
rusihuinni pabid' nadxii
laanu purtineca cuché' né nu
laa chiqué, biseenda Cristu
guti pur laanu. 9 Ne yaquexa
ma bix4 stonda nu ra guti be
pur laanu la? nanna dxichi
nuzuld belaanu dxiusabana
Dios binni guidxilayu. 10 Pa
gunda bicueeza enda guti sti
Xiifii Dios de nidxiichiné Dios
laanu, neca cuché' né ru nu
laa la? lagaxa yanna ma nuu
né nulaatobisi, jmarusi zala
nu purti nabani Xiifii'. 11 Ne
cadi nga si nga laani, sinuque
laca napa né nu Dios enda
nayeche pur Jesucristu Sefior
stinu, purti uni' né be Dios
pur laanu.

Ni bi'ni Addn ne ni bi'ni
Cristu

12 Pur tobi hombre biuu
enda ruchee ndaani guidxi-

layu, ne guti be purti bichee
be, ne zacd ucud enda guti
que ird xixé binni, purti
laca bichee ca'. 13 Ridu'ya

nu dede dxi caru udii Dios
ley Moisés, maca nuu enda

ruchee ndaani guidxilayu.
Peru xi sila? qué nulabi Dios
ra cuchee cabe dxi ca'ru gata
ley que. 14 Peru qué fiaana dxi
enda guti ni bizulu né Adéan
que. Nuu ru ni dxi guta ley
sti Moisés. Ira xixé binni guti,
dede cani qué nuchee né pe

castiidxa Dios casibi'ni Adan.
Adéan bizulu enda guti, peru

gudixhe Dios stobi gueeda
udii enda nabani.

15 Nabé adxé ni bidii Adan
laanu pur enda ruchee sti'
para ni cudii Dios laanu
yanna pur enda nachahui
sti'. Stale tu guti purti bichee
Adén, peru uyuu stobi hom-
bre bi'ni jneza ne pur laa bia
Dios stale binni, ne hombre
ca nga Jesucristu. 16 Ma adxé
ni bi'ni Dios que para ni
beda iluxe né enda ruchee

sti Adan. Purti ra bichee
tobi si udxi'ba donda ique

ird binni guidxilayu, peru
yanna pur enda nachahui

sti Dios ruxhd stonda binni
neca nabé bichee ca. 17 Ra
bichee tobi hombre si, gunda
bizulu bini mandar enda
guti, peru yanna pur ni bi'ni
stobi que, zaxa stonda ira

cani icaa ni cudii Dios laa de
enda nacha'hui sti'. Zapa ca

enda nabanine zuni mandar
né ca Cristu.

18 Ndi nga laani: césica
udxi'ba donda ique ira xixé

binni runi ti hombre ni
bichee la? zaqueca pur tobi

hombre ni bi'ni jneza, zaxa
stonda ca', ne zapa ca enda

nabani. 19 Pur hombre ni
qué nuzuuba diidxa que,

uyuu stale tu bichee, ne

zaqueca pur stobi ni bizuuba
diidxa que, ziuu stale tu zaxa

stonda. o
20 Gu'ta ley para ihuinni

pabid' ruchee cabe, peru
ra jma bihuinni cuchee
cabe que la? jma rusi
bihuinni pabia' nachahui
Dios. 21 Enda ruchee nga
bidii enda guti, peru yanna
pur ni bi'ni Jesucristu Sefior
stinu, uca Dios nacha’hui ne
laanu, ruxha stonda nu ne

rudii laanu enda nabani ni
qué zaluxe.

Zuché'runula?.
1Yanna ya', fiee zinanda nu

enda ruchee para jma rusi
gaca Dios nacha'’hui ne laanu
la? 2 Co. Pa ma gue'tu
laanu para enda ruchee la?

ximodo zanda chi nanda ru
nu ni ya'. 3 Ra beda gaca

nu xpinni Cristu ne uyd' nisa
nu la? raqué nga guti né nu
laa ra guti'. Nee ca'ru guiene
tu nga la? 4 Purti ra uyd'
nisa nu guti nu ne biga'chi né
nu laabe, ne nga runi cdsica
biasa be de lade gue'tu pur

enda nandxd' sti Dios Bix-
hoze nu la? zaqueca laanu

ma biasa nu para ibani nu

adxé modo. ; ]
> Purti pa guca né nu Cristu

tobi si ra guti la? laca zaca
né nu laa tobi si ra guiasa nu
casi biasa. 6 Cadi guiaanda
laanu, ucud né Cristu lu cruz
ni guca nundaani guidxilayu
chiqué, ne raqué binitilu ni,
ti ma cadi icd nu yaga lu na
enda ruchee. 7 Purti ni ma
guti la? ma bild de lu nd ni.
8 Ne pa ma guti né nu Cristu

la? runi cre nu laca zabani
né nu Jaa. 9 Nanna nu ma bi-
asa Cristu de lade gue'tu’, ma

qué zati ru', ma qué zanda
guni mandar enda gutilaabe.
10 Purti ti tiru si gupa be
xidé guti be para gudixe be
ird ni huaché' nu, ne raqué
biluxe ni, ne yanna ra ma na-
bani be la? nabani be para
Dios. 11 Zaqueca laatu, lagui-
etenala'dxi ma gue'tu laatu
para enda ruchee peru para
Dios nabani tu, purti ma tobi
si laatu ne Cristu Jesus Sefior
stinu.

12 Ngue runi laatu laga na-
bani tu, cadi udii tu lugar
ucaa ru pecadu laatu yaga,
nin ucaa ni laatu guni tu ni

na ni. 13 Ne cadi udii tu
laatu pecadu para guni tu

ni cadi jneza, sinuque laudii
laatu Dios purti nuu tu casi
ni ma guti peru ma bibani
sti_ tiru. Laudii laatu Dios
ti iquiifie tu para guni tu ni
jneza. 14 Ma qué zanda di
guni mandar pecadu laatu,
purti ma cadi nabani tuxa'na
ley, sinuque ma guca Dios
nacha'huine laatu, ne ma na-
bani tu pur enda nachahui
sti'.

Enda guti nga saca enda
ruchee

15 Yanna ya'. Nee zuché'
ru nu purti ma cadi nuu nu
xa'na ley sinuque nabani nu
pur enda nacha'hui sti Dios
la? Co' xombre. 16 Pa laape tu
udii tu laatu stobi para guni
tu ni na la? Oraque ma ni
na ngue, nga guni tu. Nga
runi pa udii tu laatu pecadu
la? zeda iluxe né tu enda

guti. Peru pa udii tu laatu
Dios para guni tuninala? za-
bani tu jneza. 17 Chiqué ucua
tu yaga lu na pecadu, peru
uyuu tu beda usiidi laatu xi-
modo ilaa tu de laani, ne di-
uxquixe Dios ucuaa tu ca di-
idxa que de idubi ladxidd' to,
ne ma cayuni tu ni na cani.

18 Ne ra bilaa tu_de lu na
pecadula? biuutulund enda

nachahuj'. 19 Canié casi rini'
binni guidxilayu purti zaca
ti zanda guiene chaahui tu
ni cuzeete ri'. Chiqué uza
nanda pe tu ca viciu ne ird
ni nadxaba'. Zaqueca yanna
lachinanda ninacha'huipara
ganda ibani tu modo na Dios.

20 Ca dxi uyuu tu lu na
pecadu la? iruti nucaa laatu
guni tu ni jneza. 21 Peru xi
ulee ndu tu_lu ird ni bi'ni tu
chiqué ya'. Nee cadi rusitui si
nild tu yannala? Xiru beda
iluxe ca ngue pa cadi enda
guti. 22 Peru ydquexa ma bilaa
tudelundpecadune mabiuu
tu lu na Dios la? ma cayuni
tu ni na, ne ra zeda iluxe
ni, zapa tu enda nabani ni
qué zaluxe. 23 Purti ni riaxa
pecadunga enda guti, peruni
rudii Dios nga enda nabanini
qué zaluxe, pur Cristu Jesus
Sefior stinu.

7

Enda nabani cubi

1 Hermanu ca', ma nanna
tu ley. Nee qué ganna tu
pa naquiifie guni binni ni
na ley ca dxi nabani si la?
2 Casi ti gunaa napa xheela/,
qué zanda ichagana be sti
tirulaga nabani ru xheela be,

purti nga ni na ley. Peru pa
gati xheela be la? para ley
ma qué gapa di be xheela be.
3 Sicari ni: pa cueza né be

sti hombre adxé nabani ru
xheela be la? cuchee né be
Xheela be pur ni na ley. Peru
ora ma guti xheela be la? ma
qué zucueeza ley que laabe,
ne cadi cuchee né be xheela
be paichagand be stobi.

4 Zaca ca laatu, hermanu
ca. Ra guti Cristu lu cruz
raqué guti tu para ley, ti
ganda icd nu tu stobi, ne
ngue nga Cristu ni biasa
de lade gue'tu para ganda
iqui'fie nu para Dios. 3 Adxé
modo bibani nu chiqué, purti
yenanda nu ni na ique nu,
ne biquiinde ley que laanu
bini nu ni cadi jneza. Ne zaca
beda gatinu para Dios. 6 Peru
yanna ma guti nu para ley
ni bini mandar laanu que,

ne ma biré' nu lu nd ni. Ma
zinanda nu enda nabani cubi
ni rudii Espiritu Santu laanu.

Ma cadi zinanda nu ley ni ca
lu gui'chi'.

Ley ne enda ruchee

7Xi na tu ya', fiee napa ley
que donda la? Co', sinuque
ndi nga laani: pa qué fia'ta
ley la? qué fianna xii nga
enda ruchee. Purti qué
fianna pa cuchee ra cayache
lua sti binni, pa qué fabi
ley naa cadi gache lua'
8 Ra gu'ta ley la? jma rusi
unaaze dxiichi pecadu naa,
purti ni na ley que cadi
gune', jma rusi ruchiifia naa
gune'. Peru ra gasti ley la?
nexhe dxi pecadu, ruluf'
ma guti. 9 Uyuu dxi bibane

sin nizaaladxe pa cuchee’,
purti ca'ru ganna xi na ley.
Peru ora gunna xi na ley la?
bicuaani ni pecadu ni nuu
luguia'ya' 19ne zacé gute para
Dios. Purti ley ni nexhe udii
enda nabani la? laga enda
guti beda udii ni naa. 11 Beda
iree caya zac4, purti biquiifie
pecadu ley que para bisiguii
naa ne biiti naa.

12 Peru cadi pecadu di ley,
sinuque de Dios zeeda ni, ne
mandamientu que laca de
Dios zeeda. Jneza ird ni cd lu

ni ne nachahui ni. 13 Zuuti
xa ni nachahui naa. Qué

ziuu dxi. Pecadu nga biiti
naa, ne zaca bihuinni xi pe
nga pecadu. Peru biquiifie
ni ni nacha’hui que para
biiti ni naa, purti ra guta
mandamientu que jma rusi
birooba ni.

Chupa ni caguba yu

14Nanna nu de xquenda bi-
aani Dios zeeda ley que, peru
naa rune nina ique', ne caya
yaga lu nd pecadu. 15 Nin
naa qué riene dia' xi rune'.
Qué rune ni racaladxe gune',
sinuque ni qué racaladxe
ngue pe rune'. 16 Ne pa rune
ni qué na'ya gune la? zaca
rihuinni nanna jneza ni na
ley sti Dios. 17 Zacd ma cadi
naa pia' cayune ni, sinuque
pecadu ni nuu luguia'ya
cayuni ni. 18 Purti naa nanna
binni guidxilayi naa, ne
gasti enda nacha’hui nuu
luguia'ya'. Neca napa gana
gune ni jneza, qué zanda
gune ni. 19Qué rune ni jneza
casi fiuuladxe fune', sinuque ni

cadi jneza ngue rune', neca
qué racaladxe'. 20 Ngue runi
pa rune ni qué racaladxe
gune la? ma cadi naa cayune
ni, sinuque pecadu ni nuu
luguia'ya cayuni ni.

21 Ma biene ximodo zeeda
ni. Casi naa gacaladxe gune
ni jneza, rutaagu pecadu
naa. 22 Purti lu xquenda
biaane rieche nia ley sti
Dios, 23 peru ruuya ma adxé
ley nuu luguia'ya' ne nuu
dinde né ni ley ni maca ca
lu xquenda biaane', ne laani
nga rucaa ni naa yaga lu na
pecadu ni runi mandar naa.

2425 Ndi nga laani:
xquenda biaane riguba yu
naa gune ni na Dios, peru
pecadu caguba yu naa gune

nji na. Pobre de naa. Nanna
xi gueda iree xa'ya'. Tuu

nga cuee naa de enda guti ni
naaze naa ri pue. Rudiee di-
uxquixe Dios purti Jesucristu

zabee naa de laani. Laabe
nga Sefior stinu.
8
Enda_ nabani ni rudii
Espiritu Santu

1 Ngue runi ma qué zudxi-
iba Dios donda luguid cani
ma nuu né Cristu tobi si,

canima cadinabanimodo na
ique sinuque modo na Espiritu

Santu. 2 Purti rudii Espiritu

Santu enda nabani cani ma
nuu né Cristu Jesus tobi si,

ne zacd ma bild ca de lu na
pecadu ni rudii enda guti.

3 Qué fianda di niquiifie ley
sti Moisés pur ni naca binni
guidxilayu, peru ra biseenda
Dios Xiifii la? raqué huaxa

guca ni qué fianda fiuni ley
que. Beda gapa Xiifii be que
cuerpu casi cuerpu sti binni
guidxilayu, beda gati para
quixe ni bichee binni. Ne
pur ni bi'ni Xiifii be que ma
qué ziuu ru dxi guni mandar
pecadu. 4Bi'ni Dios ird nga ti
yanna ma guni nu jneza casi
rucaa ley binni guni. Laanu

ma cadi nabani nu modo na
ique nu, sinuque modo na

Espiritu Santu.

5 Purti cani nabani casi
na ique la? ruyubi guni ni
riula'dxi si, peru cani nabani
casi na Espiritu la? ruyubi
guni ni na Espiritu. 6 Cani
ruyub